
Алматы 2009 ж

Нұрмашев Үсен Өтеуғалиұлы -  заң ғылымдарының кандидаты, профессор.


1955 ж. Чарджоу өзен техникумын  ТССР (гидротехник мамандығы) 

1955 - 1961 ж. ҚҚАКСР-ның су шаруашылығы жүйесінде инженер гидротехник болып қызмет етті. 


1961-1966ж. С.М.Киров атындағы Қазақ Мемлекеттік университетінің заң факультетінде оқыған.


1966 - 1967 ж. Қазақ ССР-і  ғылым академиясының философия және құқық институтында кіші ғылыми қызметкер болып еңбе етті.


1967 ж.  . Қазақ ССР-і  ғылым академиясының философия және құқық институты директоры болып қызмет атқарды. Академик С.Зиманов Мәскеу қаласындағы Мемлекет және құқық институтына аспирантураға жіберді.


1967 - 1970 ж.ж. КСРО ғылым академисының Мемлекет және құқық институтының аспирантурасында КСРО ғылым академисының корреспондент-мүшесі, қылмыстық құқық саласындағы белгілі ғалым П.С.Ромашкиннің ғылыми жетекшілігік етуімен оқыды. «Алаяқтық жолмен мемлекеттік және қоғамдық мүлікті талан-таражға салғаны үшін жауапкершілік» атты тақыпыта кандидаттық диссертация қорғады.  


1970  -  1988 ж.ж. Өзбек ССР, ККАССР-де Ішкі істер министрлігінде жұмыс атқарды, БХСС қызметінде басқармалық қызметте істеді, аудандық халық соты төрағасы,  ККАССР Жоғарғы соты мүшесі болған.. 


1988 - 1989 ж.. заң кеңесінің меңгерушісі,  1989 жҚазақстан Республикасы білім Министрлігінің заң бөлімінің бастығын.  


1996 -  1999 ж.ж.  Қазақстан Республикасы өкіметінің жанындағы мемлекеттік қызметтердің білімін көтеру Институтында «Әкімшілік құқық және басқару психологиясы» кафедрасының меңгерішісі қызметін қоса атқарды. 


1996 ж  - 2000 ж доцент,   2001 ж. - 2006 ж. «Қайнар» Университетінің профессоры, қылмыстық-құқықтық пәндер кафедрасының меңгерушісі. 

2008 ж. «Қайнар» Университетінің профессоры


40  астам ғылыми еңбектердің (оқу құралдарының, әдістемелік материалдардың және мақалалардың) авторы, соны ішінде:.  

1) Основы теории доказательств в уголовном праве, 2006. 130 стр.


2) Қылмыстық процестегі дәлелдеу теориясы. 2006 .130 бет .

3) Кеден ісін ұыймдастыру негіздері 2006. 147 бет.


4) Қылмыстық қуқық. Ерекше бөлім. 2007.-367 бет.


5) Уголовно -процессуальное право Республики Казахстан. 2008. 423 стр.


6) Қазақстан Республикасының қылмыстық іс жүргізу қықығы.  Алматы 2008.-368 бет.

Пәннің мақсаты мен міндеті

Пәнді оқытудың мақсаты: Қазақстан Республикасының қылмыстық іс жүргізу құқығы пәнін оқып үйренідің мақсаты – студенттредің қылмыстық іс жүргізудің барлық мәселелері бойынша терең білім алып, қылмыстық іс жүргізу заңдарын жетік біліп, құқық қорғау органдары мен соттың қызметін жетілдірудің нысандары бойынша мағлұмат алуында. Студенттерге бұл пән қылмыстық процесс құқығының негіздерін үйрету, қылмыстық істер бойынша өндіріс жүргізу, қылмыстық ізге түсу органдары мен соттың қызметінің мазмұны мен нысандарын білу мақсатында оқытылады. 

Қылмыстық іс жүргізу құқығының пәнінің негізгі міндеттері. Жоғары оқу органдарының заң факультеттерінің студенттеріне қылмыстық процесс ғылымының негізгі қағидаларын, қылмыстық – процессуалдық заңды, анықтау, алдын-ала тергеу, прокуратура мен сот органдарының қылмыстың алдын-алу, тергеу және істерді сотта қарап шешу қызметін оқып үйрету. Курс жүйесі негізінен қылмыстық процессуалдық заңының жүйесіне сай келеді. Бірақ курсты жете үйрену, қылмыстық іс жүргізу түсініктерін, сатыларын, қылмыстық іс жүргізу құқығының институттарын, нормаларын жүйелі түрде түсіну мақсатында, авторлар тақырыптарды үйреніп білудің қылмыстық іс жүргізу заңының жүйесімен кейде сайма – сай келмейтін тәртібін ұсынады. 

Қылмыстық процесс оқу пәні ретінде жалпы және ерекше бөлімнен тұрады. Бұл курстың ерекшелігін ескере отыра, әр бір нақты тақырыптың сұрақтарын оқып үйренуді Қазақстан Республикасы қылмыстық іс жүргізу кодексінің, қылмыстық процессуалдық нормалары бар басқа құқықтық актілерді оқып білумен байланыстыру қажет.  Студентердің қылмыстық – процессуалдық заңдары, осы курста қарастырылатын барлық мәселелерді терең білуі болашақта қылмыстырды тез арада толықашып, дұрыс шешім қабылдауының, заңдылықты нығайтудың бірде бір кепілі болып табылады.

Постреквизиттер:
Криминалистика, Криминология, құқықтық статистика, сот психиатриясы, Сот экспертологиясы, Сот медицинасы.

Пререквизиттер: Мемлекет және құқық теориясы, Қазақстан Республикасының Конституциялық құқығы, құқық қорғау органдары, Азаматтық құқық, қылмыстық құқық. 

Глоссарий

1) "сот" - сот билiгi органы, Қазақстан Республикасының сот жүйесiне кiретiн, iстi алқалық немесе жеке қарайтын кез келген заңды түрде құрылған сот; 

2) "бiрiншi сатыдағы сот" - қылмыстық iстi мәнi бойынша қарайтын сот; 

3) "апелляциялық саты" - бiрiншi сатыдағы соттың заңды күшiне енбеген үкiмдерiне, қаулысына апелляциялық шағымдар (наразылықтар) бойынша iстi қарайтын екiншi сатыдағы сот; 

4) ҚР ҚІЖК – қазақстан Республикасының қылмыстық іс жүргізу кодексі (13 желтоқсан 1997 жылы қабылданған, 1 қаңтар 1998 жылы заңды күшке ие болды)

5) "қадағалау сатысы" - тараптардың осы сатының алдындағы сот сатыларының заңды күшiне енген сот шешiмдерiне шағым, наразылығы бойынша iстi қадағалау тәртiбiнде қарайтын сот; 

6) "судья" - сот билiгiнiң иесi; осы лауазымға заңда белгiленген тәртiппен тағайындалған немесе сайланған кәсiпқой судья (соттың төрағасы, сот алқасының төрағасы, соттың мүшесi немесе тиiстi соттың басқа да судьясы); 

7) "төрағалық етушi" - қылмыстық iстi алқалық немесе жеке қарау кезiнде төрағалық ететiн судья; 

8) "басты сот талқылауы" - бiрiншi сатыдағы соттың қылмыстық iстi мәнi бойынша қарауы; 

9) "процеске қатысушылар" - қылмыстық iзге түсудi және сотта айыптауды қолдауды жүзеге асыратын органдар мен адамдар, сондай-ақ қылмыстық iс бойынша iс жүргiзу кезiнде өздерiнiң немесе өздерi бiлдiретiн құқықтар мен мүдделердi қорғайтын адамдар: прокурор (мемлекеттiк айыптаушы), тергеушi, анықтау органы, анықтаушы, сезiктi, айыпталушы, олардың заңды өкiлдерi, қорғаушы, азаматтық жауапкер, оның заңды өкiлi мен өкiлi, жәбiрленушi, жеке айыптаушы, азаматтық талапкер, олардың заңды өкiлдерi мен өкiлдерi; 

10) "қылмыстық процестi жүргiзушi орган" - сот, сондай-ақ қылмыстық iс бойынша iстi сотқа дейiн жүргiзу кезiнде прокурор, тергеушi, анықтау органы, анықтаушы; 

11) "тараптар" - сот талқылауында бәсекелестiк пен тең құқықтылық негiзiнде айыптауды (қылмыстық iзге түсудi) және айыптаудан қорғауды жүзеге асыратын органдар мен адамдар; 

12) "айыптау тарабы" - қылмыстық iзге түсу органдары, сондай-ақ жәбiрленушi (жеке айыптаушы), азаматтық талапкер, олардың заңды өкiлдерi мен өкiлдерi; 

13) "қылмыстық iзге түсу (айыптау)" - қылмыстық заңмен тыйым салынған әрекет пен оны жасаған адамды, соңғысының қылмыс жасаудағы кiнәлiлiгiн анықтау мақсатында, сондай-ақ мұндай адамға жаза немесе өзге де қылмыстық-құқықтық ықпал ету шараларын қолдануды қамтамасыз ету үшiн айыптау тарабы жүзеге асыратын iс жүргiзу қызметi; 

14) "қылмыстық iзге түсу органдары" - прокурор (мемлекеттiк айыптаушы), тергеушi, анықтау органы, анықтаушы; 

15) "анықтау" - анықтау органдарының осы Кодекспен белгiленген өкiлеттiк шегiнде iстiң мән-жайының жиынтығын анықтау, белгiлеу, бекiту және қылмыс жасаған адамдарды қылмыстық жауапқа тарту жөнiндегi сотқа дейiнгi қызметiнiң iс жүргiзу нысаны; 

16) "алдын ала тергеу" ("алдын ала iздестiру") - уәкiлеттi органдардың  ҚР ҚІЖК белгiленген өкiлеттiк шегiнде iстiң мән-жайының жиынтығын анықтау, белгiлеу, бекiту және қылмыс жасаған адамдарды қылмыстық жауапқа тарту жөнiндегi сотқа дейiнгi қызметiнiң iс жүргiзу нысаны; 

17) "тергеуде болу" -  ҚР ҚІЖК белгiленген, белгiлi бiр қылмысты тергеу белгiлi бiр алдын ала тергеу органының немесе анықтаудың құзыретiне жататын белгiлердiң жиынтығы; 

18) "қорғану тарабы" - сезiктi, айыпталушы, олардың заңды өкiлдерi, қорғаушы, азаматтық жауапкер және оның өкiлi; 

19) "қорғау" - қылмыс жасады деп сезiк келтiрiлген адамдардың құқықтары мен мүдделерiн қамтамасыз ету, айыптауды жоққа шығару немесе жеңiлдету, сондай-ақ заңсыз қылмыстық iзге түсуге ұшыраған адамдарды ақтау мақсатында қорғау тарабы жүзеге асыратын iс жүргiзу қызметi; 

20) "мәлiмдеушi" - сотқа немесе қылмыстық iзге түсу органдарына қылмыстық сот iсiн жүргiзу тәртiбiмен өзiнiң (басқаның) нақты немесе жорамалды құқығын қорғау үшiн өтiнiш жасаған адам; 

21) "өкiлдер" - заңның немесе келiсiмнiң күшiне орай жәбiрленушiнiң, азаматтық талапкердiң, азаматтық жауапкердiң заңды мүдделерiн бiлдiруге уәкiлдiк берiлген адамдар; 

22) "заңды өкiлдер" - сезiктiнiң, айыпталушының, жәбiрленушiнiң, азаматтық талапкердiң ата-аналары, асырап алушылары, қорғаншылары, қамқоршылары, сондай-ақ сезiктiнi, айыпталушыны немесе жәбiрленушiнi қорғап немесе асырап отырған ұйымдар мен адамдардың өкiлдерi; 

23) "туыстар" - үлкен атасы мен үлкен әжесiне дейiн ортақ ата-бабалары бар туыстық байланыстағы адамдар; 

24) "жақын туыстар" - ата-аналары, балалары, асырап алушылары, асырап алынғандар, бiрге туған және бiрге тумаған туыс аға-iнiлерi мен апа-сiңлiлерi, атасы, әжесi, немерелерi; 

25) "қылмыстық процеске қатысушы өзге де адамдар" - сот отырысының хатшысы, аудармашы, куә, куәгер, сарапшы, маман, сот приставы; 

26) "қылмыстық iс" - жасалды деп жорамалданған бiр немесе бiрнеше қылмыстар бойынша қылмыстық iзге түсу органы мен сот жүргiзетiн оқшауландырылған iс жүргiзу; 

27) "iс бойынша iс жүргiзу" - қозғау, сотқа дейiнгi дайындау, сотта талқылау және соттың үкiмiн (қаулысын) орындау барысында нақты қылмыстық iс бойынша жүзеге асырылатын iс жүргiзу әрекеттерi мен шешiмдерiнiң жиынтығы; 

28) "қылмыстық iс бойынша сотқа дейiнгi iс жүргiзу" - қылмыстық iс қозғалған кезден бастап оны мәнi бойынша қарау үшiн сотқа жолдағанға дейiн қылмыстық iс бойынша iс жүргiзу (анықтау және алдын ала тергеу), сондай-ақ қылмыстық iс бойынша жеке айыптаушы мен қорғау тарабының материалдар дайындауы; 

29) "iстiң материалдары" - iстiң құрамдас бөлiгi болып табылатын немесе оған қосу үшiн ұсынылған құжаттар мен заттар, хабарлаулар, сондай-ақ iс бойынша жағдайды белгiлеу үшiн маңызы болуы мүмкiн құжаттар мен заттар; 

30) "iс жүргiзу әрекеттерi" - ҚР ҚІЖК сәйкес қылмыстық сот iсiн жүргiзу барысында жүргiзiлетiн iс-әрекеттер; 

31) "хаттама" - қылмыстық процестi жүргiзушi орган жасаған iс жүргiзу әрекетi көрсетiлетiн iс жүргiзу құжаты; 

32) "iс жүргiзу шешiмдерi" - өз құзыреттерi шегiнде қылмыстық процестi жүргiзушi органдар шығаратын және осы Кодексте айқындалған нысанда көрiнiс табатын қылмыстық iс жүргiзу құқығын қолдану актiлерi - үкiмдер, қаулылар, қорытындылар, ұсыныстар, санкциялар; 

33) "қаулы" - соттың үкiмнен басқа әртүрлi шешiмдерi, анықтаушының, тергеушiнiң, прокурордың қылмыстық iс бойынша сотқа дейiнгi iс жүргiзу барысында қабылданған шешiмдерi; 

34) "үкiм" - айыпталушының кiнәлiлiгi немесе кiнәсiздiгi және оған жаза қолдану немесе қолданбау туралы мәселе бойынша бiрiншi сатыдағы соттың басты сот отырысында немесе апелляциялық соттың талқылауында шығарылған сот шешiмi; 

35) "қорытынды шешiм" - қылмыстық процестi жүргiзушi органның iс бойынша iс жүргiзудiң басталуын немесе жалғастырылуын болдырмайтын, сондай-ақ, түпкiлiктi болмаса да, iстi мәнi бойынша шешетiн әртүрлi шешiмдерi; 

36) "санкция" - прокурордың, соттың сотқа дейiнгi iс жүргiзу барысында қылмыстық iзге түсу органы қабылдаған iс жүргiзу шешiмiн бекiту актiсi; 

37) "түсiндiру" - процеске қатысушылар мен мәлiмдеушiлердiң өзiнiң дәмесiн немесе өздерi өкiлi болған адамдардың дәмесiн негiздеу үшiн келтiрiлген ауызша немесе жазбаша дәйектемесi; 

38) "шағым, наразылық" - процеске қатысушылардың анықтау, алдын ала тергеу, прокурор немесе соттың iс-әрекетiне өздерiнiң құзыретi шегiнде және ҚР ҚІЖК белгiленген тәртiппен енгiзiлген көңiл аудару актiсi; 

39) "өтiнiш жасау" - тараптың немесе мәлiмдеушiнiң қылмыстық процестi жүргiзушi органға арналған өтiнiшi; 

40) "ғылыми-техникалық құралдар" - дәлелдердi анықтау, көрсету, алу және зерттеу үшiн заңды түрде қолданылатын аспаптар, арнаулы жабдықтар, материалдар; 

41) "арнаулы бiлiм" - адам кәсiби оқудың не белгiлi бiр мамандық бойынша жұмыс iстеуiнiң нәтижесiнде алған, қылмыстық сот iсiн жүргiзу мiндеттерiн шешу үшiн пайдаланылатын қылмыстық сот iсiн жүргiзудегi жалпы жұртқа белгiлi емес бiлiм; 

42) "баспана" - бiр немесе бiрнеше адамның уақытша немесе тұрақты тұруына арналған үй-жай немесе құрылыс, оның iшiнде: меншiктi немесе жалға алынған пәтер, үй, саяжай үйi, мейманхана нөмiрi, каюта, көп пәтерлi үйлердi қоспағанда, оларға тiкелей жалғасатын тұрғын үйлердiң верандалары, террасалары, галереялары, балкондары, жертөлесi және шатыры, сондай-ақ өзен немесе теңiз кемесi; 

43) "түнгi уақыт" - жергiлiктi уақыт бойынша сағат жиырма екiден алтыға дейiнгi уақыт аралығы.

Лекциялар

КІРІСПЕ

Қылмыстық  іс  жүргізу  құқығы  жеке  саласы  болып  табылатындықтан -   қоғам  мен  қылмыстық  іс   бойынша  әділ  сот ісін  жүзеге  асырушылар    арасындағы  қатынасты  реттеуші,  арнайы  нормалар  жиынтығы  болып  табылады.

Қылмыстық  іс  жүргізу құқығы  заң  ғылымы  ретінде жеке  бас,  қоғам,  мемлекетті  қылмыстан  қорғау   заң  нормаларын,  қылмыстық  іс  бойынша  әділ  сот  тізімін  айқындайды.

Қылмыстық  процесс  негізінен   орта  және  жоғары  заң  оқу  орындарында  оқытылатын  негізгі  пән  болып  табылады.

Қылмыстық  процестің  мазмұнын  толық  түсіну  және  меңгеру  үшін  мына   категорияларды  түсіну  және  білу  қажет:  әділ  сот,  іс  жүргізу  формасын,  іс  жүргізу  кепілдерін,  қылмыстық  іс   жүргізу  функциялары,  қылмыстық  процесс  сатыларын,  оперативті-іздеу  жұмыстары   және  т.б.

 Ғылыми -теориялық   біліммен  бірнеше  жылдар  бойы  сот  ісін  жүргізуде  тексерілген осы  «Қылмыстық  процесс» оқу  курсының  негізгі  мазмұны  болып  табылады.

«Қылмыстық  процесті»  оқу   және  меңгеру  мынадай  құқық  салаларымен  тығыз  байланыста,  мысалға,  конституциялық  құқық,  қылмыстық  құқық,  прокурор  қадағалауы,  адвокатура,  криминалистика,  экспертология,  сот  медицинасы  және  т.б.   Философия,  логика,  психология  ғылымдарын  білу  қылмыстық  процес  теориясын  жақсы  меңгеруге  үлкен  мағына  береді.

Сонымен  қоса  қылмыстық  іс  жүргізу  және  қылмыстық  құқық  арасында  өзара  тығыз  байланыс   бар.   Сондықтан,  қылмыстық  құқық  (қылмыс  жасағанын  және  оған  берілетін  жазаны  айқындайды)  тек  қылмыстық  іс  жүргізу  құқығы  (қылмыс  жасаған  адамды  айыпты  деп  дәлелдеу)  арқылы  ғана  қолданылып,  іс  жүзіне  асырады.

Оқулықтың  құрылысы  қазіргі  таңдағы  әсер  етуші «Қылмыстық  процесс» бағдарламасының  тәртібіне  жеткілікті  мөлшерде  сай,   сонымен  қоса  Қазақстан  Республикасының  1997жылғы  Қылмыстық  іс  жүргізу  Кодексі  2007 жылғы  8 - қаңтардағы  жағдайы  бойынша  толығымен  лекциялық  курсты   меңгеруге  қамтамасыз  етілген.

ҚР  заңдарымен  ҚІЖК-не енген  бірнеше  өзгертулер  мен  толықтырулар  осы  оқу  құралда  берілген: 1998 жылғы   9 желтоқсандағы  № 307-1, 2000  жылғы  29 наурыздағы  № 42-ІІ,  2001 жылғы  16  наурыздағы  № 163-ІІ,  2002  жылғы  19 ақпандағы  № 346-ІІ,  2003 жылғы  25 қыркүйекегі  № 484-ІІ,  2004 жылғы  10 наурыздағы  № 529-ІІ,  2005 жылғы 8 маусымдағы  № 67-ІІІ,  2006  жылғы  2 наурыздағы  № 131-ІІІ,  2006 жылғы  4  маусымдағы  № 151-ІІІ,  2007  жылғы  8 қаңтардағы  №210-ІІІ,  2008  жылғы  5 шілдегі  № 64 – IV Заңдағы өзгертулер  мен  толықтырулар  енгізілді.

Бұл  оқу  құралда  әр  дәріс  тақырыптарына  құқықтық-нормативті  актілер  тізімі,  Пленум  қаулылары  мен  Қазақстан  Республикасы  Жоғарғы  сотының  нормативті  қаулылары,  және  студенттердің  семинар  және  өздік  жұмыстарына  дайындалуға  қажетті  әдістемелік  және  арнайы  оқулықтар  тізімі  көрсетілген.

ҚІЖК-не  2007  жылдың  1қаңтарында  енгізілген  алқабилердің  қатысуымен  істер  бойынша іс  жүргізуге  арналған  жаңа  бөлімді  қарастыру  бұл  оқулықтың  айрықша  ерекшелігі  болып  табылады.

Алқабилердің  қатысуымен  істер  бойынша  іс  жүргізу  туралы  заңның  қабылдануы  (13-бөлім,  542-577-баптар)  Қазақстан  Республикасының  қылмыстық  іс  жүргізу  заңындағы,  ондағы  сот  қорғау  құқығын  мен  Қазақстан  Республикасы  азаматтарының  бас  бостандығы  маңызды  өлшемде   демократиялық принцип  негізінде,  халықаралық  стандарттарға  сай  дамуы  мен  жетілгендігін  көрсетеді.       

«Қылмыстық  процесс»  курсын  жетік  білу   үшін  қазіргі  таңдағы  қоғамда  болып  жатқан  құқықтық  процес  және  басқа  да  процестерді  ескере    отырып  жаңа  оқулықтар  мен  дәріс  курстарын,  әдістемелік-оқу  құралдарды   дайындап  шығаруды  қажет  етеді.

Сонымен,  ұсынылып  отырылған  «Қылмыстық  процесс» оқу  құралы  оқу  курсының  қысқаша  мазмұнын  береді.   Бұл  оқулық    пәнмен  жалпы   танысуға,  сонымен  қоса  семинар  сабақтарына,  оқу  тәртібі  бойынша  емтихан  және  сынаққа  дайындалуға  арналған.

Бұл  оқу  құралын  оқу   қажеттілігі тәжірибелі мамандандырылған  заң  мамандарын  дайындауға  өте  маңызды  жолдама  болып  табылады.

Қылмыстық  процес  бойынша  оқу  құралы  белгілі  бір  мөлшерде  және  қысқаша  түрде  студенттерді  негізгі  түсініктермен  және  әсер  етуші  қылмыстық  іс  жүргізу  заңдылығының  мазмұнымен  жетік  танысуға,  осы  курс  бойынша  емтихан   және  сынақ  тапсыруға  мазмұнды  көмек  көрсетеді.

Бұл  құрал Казақстан мен  Ресейдің  танымал  ғалымдарының,  студенттердің  олардың  атын  білуі  үшін,  М.С. Строгович,  В.М. Савицкий,  И.Л. Петрухин,  Р.Х. Якупов,  М.Х. Гелдібаев,  Л.Д. Кокарев,  Н.П. Кузнецова,  А. П.  Рыжаков,  Е.И. Кайржанов,  З.О. Ашитов,  Е.О. Алауханов,   А.Н. Ахпанов,  К. Ж. Капсалямов,  Б.Х. Төлеубековалардың  еңбектеріне  сүйене  отырып  жасалынған.

ЖАЛПЫ БӨЛІМ

  Қылмыстық іс жүргізу құқығының негізгі ережелері

1 лекция. Қылмыстық процесс ұғымы, мәні, міндеттері

§ 1. Қылмыстық процесс ұғымы мен міндеттері

Процесс (лат. Procedure – ілгері жылжу), яғни бұл қылмыстық процесске тән, қылмыстық істің бірінші кезеңнен екінші кезеңге өту, істі қозғаудан үкім шығаруға дейін болатын, т.б. қозғалыс әрекеті. 


Әдебиеттерде «қылмыстық процесс» және «қылмыстық сот ісін жүргізу» ұғымдары ұқсас сәйкестендіріле анықталған, дегенмен, соңғысмы қылмыстық процесс ұғымын толық қамти алмайды және қылмыстық істі қозғауға, алдын-ала тергеу барысында төменгі сатыда жүзеге асады. 


Осы пікірге әбден келісуге болады, себебі, бұл терминдерді ұқсас, сәйкес, қатар қолдана отырып, заң шығарушы мынадай қорытындыға келеді: іс жүргізу қылмыстық процестер ішінде негізгі орталық звено болып табылады. Ал барлық басқа іс жүргізу кезеңдері (істі қозғау және тергеу) қылмыстық істі сотта қарау кезеңдерімен тығыз байланыста болады. 


Қылмыстық іс жүргізу қызметі анықтау органдары, тергеуші, прокурор, сот, сондай-ақ жеке (азаматтық) және заңды тұлғалар арасындағы өзара құқықтық қатынас формасында жүзеге асырылады. 


Қылмыстық процесс – бұл анықтау органдарының қызметі, прокурордың алдын ала тергеу, қарау, шешім шығару, сот төрелігінің міндетін тарату әрекеті болып саналады.


Сот органдарының іс жүргізу кезеңдері үнемі қылмыстық іс қозғау әрекеттері мен қылмыстық істің жолын кесу, тыю, ұстау, тінту, қамау, мәжбүрлеу сияқты түрлі шараларды іс жүргізуде қолдану әрекеттерімен тығыз байланысты.


Әрбір аталған шара, яғни осы қызмет әрекеттері адамның бостандығы мен конституциялық құқығына  нұқсан келтіреді және әрқашан қылмыстық іс жүргізу нормаларының мүлтіксіз және қатаң сақталуын талап етеді. Себебі, бұл нормалар сот төрелігі органдарының заңды әрекеттерінің кепілі болып табылады. 


Қылмыстық процесстің басқа процесстерден (азаматтық, арбитраждық (төрелік), т.б.) айрықша белгісі мынадай жағдайларда көрініс табады:

· тек жасалған қылмысқа байланысты;

· қылмыстық істерді тергеу және ашу үшін;

· мемлекеттік орган және лауазымды тұлға атағына арнайы құқық алған жағдайда;

· қылмыстық іс жүргізу заңдық нормаларының қатаң тәртібінің сақталуы мен оны мүлтіксіз орындалу жағдайында;

Осы тұрғыдан алғанда қылмыстық процесс бұл қылмыстық іс жүргізу заңдарында қарастырылған, яғни қылмыс жасаудағы тұлғаның кінәсі бар не жоқ екендігін белгілейтін сот төрелігі субъектілерінің атқаратын қызметтерінің жиынтығы (жауап алу, тергеу, жолын кесу, тыю шаралары, қылмысты ашу, сот тергеуі, үкім шығару, т.б.).


Қылмыстық процестің міндеттері. Қылмыстық іс жүргізу кодексінің 8 бабында былай айтылады: «қылмыстық процестің міндеттері қылмыстарды тез және толық ашу, оларды жасаған адамдарды әшкерелеу және қылмыстық жауапқа тарту, әділ сот талқылауы және қылмыстық заңды дұрыс қолдану болып табылады. 

Қылмыстық істер бойынша іс жүргізудің заңда белгіленген тәртібі адамды және азаматты негізсіз айыптау мен соттаудан, олардың құқықтары мен бостандықтарын заңсыз шектеуден қорғауды. Кінәсіз адам заңсыз айыпталған немесе сотталған жағдайда – оны дереу және толық ақтауды қамтамасыз етуі, сондай-ақ заңдылық пен құқық тәртібін нығайтуға, қылмыстың алдын алуға, құқықты құрметтеу көзқарасын қалыптастыруға жәрдемдесуі тиіс». Жалпы алғанда, қылмыстық процесс   кінәлі адамды әділ жазалау және кінәсіз адамды толық айыптау міндеттерін шешуге негізделген.

Бұл міндеттер бір-бірімен өзара тығыс байланысты және  бірінен екіншісі туындап отырады, нәтижесінде олар заңды сот шешімін қамтамасыз етуге және жазалау шарасын әділ тағайындауға бағытталады.

Бірқатар ғалымдардың пікірінше қылмыстық процесс міндеттері жалпы және тікелей сипатқа ие болады. 

Жалпы міндеттерге мыналар жатады: ҚР аумақтық бүтіндігі мен конституциялық құрылымының қоршаған орта қауіпсіздігін сақтау, қоғамдық тәртіптің, меншіктің, ҚР азаматының, адамның заңды мүддесі мен бостандығын, құқығын қорғау, адамзаттың қауіпсіздігі мен бейбіт өмір сүруін қамтамасыз ету, заңмен қорғалатын объектілерді қылмыстық қол сұғушылықтан қорғау, сондай-ақ қылмыстың алдын алу.

Тікелей міндеттер – қылмыстық істі қозғау, қылмысты тез және толық ашу, кінәліні әшкерелеу, қылмыстық заңды дұрыс қолдану және әділ сот жазасын тағайындау.

§ 2. Уақытқа, кеңістікке, тұлғаның айналасына қатысты қылмыстық іс жүргізу заңының әрекеті


Қылмыстық іс жүргізу процесінің қайнар көзі  (бастамасы) ҚР қылмыстық іс жүргізу кодексінің  1 бабында айқындалған. Онда ҚР аумағына қылмыстық сот ісін жүргізу тәртібі Қазақстан Республикасының Конституциясымен, конституциялық заңдарымен, Қазақстан Республикасының Конституциясына және халықаралық құқықтың жалпы жұрт таныған принциптері мен нормаларына негізделген Қазақстан Республикасының Қылмыстық іс жүргізу кодексімен айқындалады деп көрсетілген.


Қылмыстық іс жүргізу құқығының негізгі қайнар көзі заңды күші бар Қылмыстық іс жүргізу кодексі болып табылады. Қылмыстық іс жүргізу заңнамаларына мынадай нормативтік актілердің жиынтығы енеді:

· ҚР Конституциясы (онда қылмыстық құқық негіздері, яғни адам мен азаматтың бостандығы мен құқығы, жеке тұлғалық қол сұқпаушылық, кінәсіздік презумпциясы, т.б. белгіленген).

· ҚР Қылмыстық іс жүргізу кодексі;

Конституциялық заңды күші бар ҚР Президентінің Жарлығы:

· ҚР-дағы сот пен сот мәртебесі туралы;

· ҚР-ның прокуратурасы;

· ҚР-ның ішкі істер органдары туралы;

· Жедел іздестіру қызметі туралы;

· Адвокат қызметі туралы, т.б.

ҚР Жоғарғы Сот пленумының  Қаулысы қылмыстық іс жүргізу құқығының негіздеріне жатпайды, бұл Қаулы оның нормаларына сот талқылауын береді. 


Қылмыстық іс жүргізу құқығының негіздеріне сондай-ақ  заңға тәуелді нлормативтік құқықтық актілер де, ведостволық нормативтік актілер де (ҚР Бас прокурорының бұйрықтары, Әділет министрлігінің нормативтік актілері, Ішкі істер министрінің бұйрықтары, т.б.) жатпайды. Олар қылмыстық іс жүргізу нормаларының таратылуы мен орындалуы тұрғысынан қолданылады.


Қылмыстық іс жүргізу коодексі – бұл қылмыстық іс жүргізу құқығының жүйеленген негізі, ол 1997 жылдың 13 желтоқсанында қабылданып, 1998 жылдың 1 қаңтарында күшіне енді. Негізінен Кодекс адам мен азамат құқығы Декларациясының идеясын танытады және қылмыстық процеске қатысатын тұлғалардың заңды мүддесі мен құқығын қорғауға бағытталады. Ол жалпы және Ерекше бөлімдерден тұрады.

Жалпы бөлім 5 бөлімнен (1-5), 21 тараудан және 176 баптан тұрады. Ерекше бөлімде 8 бөлім (6-13), 40 тарау, 400 бап (177-577) енеді.


Ескерте кету керек, 2007 жылдың 1 қаңтарында Қылмыстық іс жүргізу кодексіне «Алқабилердің қатысуымен істер бойынша іс жүргізу» деп аталатын, 57-62 тараулардан, 542-577 баптапдан тұратын  жаңа 13 бөлім  енгізілді. 


Бірінші бөлім жалпы (негізгі )ережелерді сипаттайды, екінші бөлім қылмыстық іске қатысушы субъектілер мен олардың құқықтары мен міндеттерін, процесс субъектісі ұғымын айқындайды, үшінші бөлім дәлелдемелер мен дәлелдеу үғымдарын, төртінші бөлім іс жүргізулік мәжбүрлеу шаралары мен тәртібін анықтайды, бесінші бөлімде қылмыстық процестегі мүліктік мәселелерді шешу ережелері белгіленген.

Қылмыстық іс жүргізу кодексінің Ерекше бөлімі алтыншы бөлімнен басталады, онда қылмыстық іс  бойынша сотқа дейінгі іс жүргізу ережелері реттелініп берілген, жетінші бөлімде бірінші сатыдағы сотта іс жүргізу әрекеттері көрсетілген, сегізінші бөлім соттың заңды күшіне енбеген үкімдері мен қаулыларын қайта қарау мәселелерін шешеді, тоғызыншы бөлімде сот шешімдерін орындау мәселелері қарастырылады.

Оныншы бөлім соттың заңды күшіне енген шешімдерін қайта қарау жөнінде іс жүргізу тәртібі туралы түсінік береді, он бірінші бөлімде қылмыстық істердің жекелеген санаттары бойынша іс жүргізудің ерекшеліктері  (кәмелетке толмағандардың, артықшылықтары мен қылмыстық ізге түсуден иммунитеттері бар адамдардың, яғни ҚР Парламенті депутаттары, соттар, дипломаттар, т.б.  ) берілген. Он екінші бөлім  ессіз күйдегі адамдарға мединициналық сипаттағы мәжбүрлеу шараларын  қолдану туралы   істер бойынша сот ісін жүргізу тәртібін және шет мемлекеттердің қылмыстық істер бойынша құзіретті мекемелермен, лауазымды адамдармен өзара іс-қимылының тәртібін анықтауға арналған. Соңында жаңадан енген он үшінші бөлім алқабилердің қатысуымен іс жүргізу тәртібін  корсетеді. 

§ 3. Уақытқа, кеңістікке, тұлғаның айналасына қатысты қылмыстық іс жүргізу заңының әрекеті

Уақытқа қатысты қылмыстық іс жүргізу заңы қылмыстық сот ісін жүргізу, іс жүргізу әрекетін орындау, іс жүргізу шешімін қабылдау кезіне дейін күшіне енген қылмыстық іс жүргізу заңына сәйкес жүзеге асырылады. (ҚІЖК 5 бабы).

Ережеге сай, заңның  іс жүргізу әрекетіне ену сәті заңның өзінде белгіленеді (ҚР ҚІЖК 1998 жылдың 1 қаңтарында іс жүргізу әрекетіне және заңды күшіне енген болатын).

Кеңістіктегі Қылмыстық іс жүргізу заңы – бұл оның қазақстан Республикасының барлық аумағында әрекет етуі. Қазақстан Республикасының аумағында қылмыстық сот ісін жүргізу қылмыс жасалған жерге қарамастан осы Кодекске сәйкес жүргізіледі (ҚІЖК 3 бап.). ҚР аумағы қуаң далалық, әуелік, теңіздік, зендік кеңістік және құрлықтық шельф пен айрықша экономикалық аймақ болып саналады. 

Бұған қоса, ҚР аумағына біздің мемлекеттің шетелдегі елшілігі мен өкілдігі, ҚР туымен жүретін әуе және теңіз соты да енеді. 

Осы аумақта қылмыстық іс жасаған адам ҚР заңы бойынша жауапқа тартылады.

Қылмыстық істер бойынша іс жүргізу тәртібі ҚР азаматтары үшін, шетелдіктер мен азаматтығы жоқ адамдар үшін ортақ, бірдей. Бұл ереже ҚІЖК –нің 6 бабында белгіленген, онда «шетелдіктер мен азаматтығы жоқ адамдарға қатысты қылмыстық сот ісін жүргізу ҚР Қылмыстық іс жүргізу кодексіне сәйкес жүзеге асырылады.

Қазақстан Республикасының халықаралық шарттарында белгіленген дипломатиялық немесе өзге де артықшылқтар мен иммунитеттерге ие адамдарға қатысты немесе олардың қатысуымен жүзеге асырылатын қылмыстық сот ісін жүргізудің ерекшеліктері ҚР ҚІЖК  53-тарауына сәйкес айқындалады».

Уақытқа қатысты заң әрекетінің тоқталтылуы одан бас тартуын, жаңа заңмен өзгертілуін, уақыт мерзімінің өтуін, шарттар мен жағдайлардың өзгеруін білдіреді.

§4. Қылмыстық процесс сатыларының түрлері мен ұғымдары

Іс жүргізу әрекеттері өзіндік жеке және бірінен біріне өтіп отыратын кезекті кезеңдік сатылардан тұрады. Олар теорияда қылмыстық процесс сатылары деп аталатын іс жүргізу әрекеттерінің жиынтығын құрайды. 


Қылмыстық іс жүргізу кодексі осы сатылардың көмегімен арнайы жүйе ретінде құрылды. Қылмыстық процестің әрбір сатысында (этапында) субъектілер өзіндік жеке міндеттерін шешеді, алынған дәлелдемелердің растығын тексереді, оларға баға береді және осыған саәйкес шешім қабылданады.


Осылайша, бір сатыдан екінші сатыға өту арқылы келе-келе дәлелдемелер жинақталады, тексеріледі, бағаланады және іс жөніндегі шынайы ақиқатқа қол жеткізеді. Бұл кезеңдер жүйесі процеске қатысушыларға тергеу және сот  кезіндегі қателіктер үшін шағымдануға немесе негізделмеген шешімдерді жөндеуге мүмкіндік береді. Іс жүргізу заңын өрескел бұзу кезінде қылмыстық іс қосымша тергеуге немесе сотта жаңадан қарауға қайтарылады.


Әдебиеттерде қылмыстық процестің қарапайым алты сатысын ажырату көрсетілген. Осы сатылы кезеңдерге мыналар жатады:

· қылмыстық істі қозғау;

· алдын ала тергеу (алдын ала іс жүргізу және анықтау);

· істі сотта талқылауға дайындық;

· істі сотта қарау;

· заңдық күшіне енбеген сот  үкімі мен қаулысын қайта қарауға қатысты апелляциялық саты;

· сот шешімінің орындалуы (үкім мен қаулы);

Бұған қоса, заңнамада  айрықша сатылар қарастырылған:


а ) заңдық күшіне енген сот  шешімін қайта қарау бойынша қадағалау іс жүргізу;


б) қайта туындаған жағдайларға қатысты істі жүргізуді жаңғырту;


Қылмыстық процестің әрбір сатының бір бірінен ажыратылатын өзіндік белгілері мен ерекшеліктері болады.


Қылмыстық істі қозғау кезеңі.  Қылмыстық істі қозғау кезеңіне мынадай мәселелерді шешу тән:

· анықтау органына, анықтаушыға, тергеушіге немесе прокурорға келіп  

түскен өтініштер мен арыздарды, хабарламаларды, қылмыс туралы материалдарды қарастыру (бұл әрекеттер қылмытық процестің туындауының бастамасы деп саналады);

· түсініктемені қабылдау, оқиға орнын тексеру, куәландыру, т.б. (ҚІЖК

221 бабы);

· күдіктіні ұстау, тұтқындау, тінту, ешқайда кетпеу туралы қол қойдыру 

және басқа да бұлтартпау шаралары;

· қылмыстық істі қозғау – алдын ала тергеудің бастамасы;

· қылмыстық істі қозғаудан бас тарту (алдын ала тергеудің соңы, 

тоқтатылуы).


Алдын ала тергеу кезеңі. Алдын ала тергеу кезеңі қылмыс жасаудың мән-жайларын анықтау мақсатында дәлелдемелерді жинақтаудан, зерттеуден, дәлелдемелерді пайдаланудан тұрады (ҚІЖК 124 бабы).  Бұл кезеңде кінәлінің қылмыстық жауаптылығы пен кінәсінің бар екенін немесе жоқтығын белгілеу мақсатында тергеуші  дәлелдемелерді қорыту және бағалау ісін жинақтау сияқты кең  көлемді жұмыстармен айналысады. Сол іске қатысы бар барлық тұлғалардан жауап алынады және ҚІЖК-те көрсетілген барлық тергеу әрекеттері қарастырылады. 


Бұл кезеңнің субъектілері мыналар:

· жауап алу органдары, жауап алушы, тергеуші, прокурор

· жәбірленуші, күдікті, кінәлі, қорғаушы;

· эксперт, маман, азаматтық талапкер, азаматтық жауапкер және куәлар. 

Бұл кезең  айыптау қорытындысынан тұратын істі прокурорға өткізу 

жұмысымен аяқталады  сол арқылы сотқа жолданады немесе жауап алушыға, тергеушіге істі қайта қарау үшін не болмаса тоқтату үшін қайтарылады.


Іс жүргізу барысында едәуір ықпал ететін мән-жайлардың тууына байланысты іске қатысты жұмыстар тоқтатылуы мүмкін (сырқаттану немесе күдіктіге іздеу салу, т.б.).


Істі сотта қарауға, талқылауға дайындалу кезеңі. Істі сотта қарау алдындағы дайындық кезеңі сот төрағасының мынадай әрекеттерімен сипатталады: 

· істі алдын ала қарау заңдылығы, объективтілігін, толықтығын тексеру;

· сотқа берілген істің соттауға жататындығы туралы мәселелерін шешу;

· айыптау қорытындысының көшірмесін немесе айыптау хаттамасын тапсыру;

· айыпталушыға қатысты қылмысты болдырмау шараларының негізділігін тексеру;

· істің қандай соттылыққа жататыны туралы, істі қосымша тергеуге  қайтарылуы туралы шешім қабылдау үшін қатысушы жақтармен сот төрелігі алдын ала тыңдау жүргізеді, т.б.

· негізгі сот талқылауын тағайындау туралы шешім қабылдау. Бұл шешім сот төрелігінің қаулысымен дайындалады. 

Негізгі сот талқылауын тағайындау туралы қаулыда мынадай мәселелер қарастырылады:

· айыпталушының сотталушы екенін мойындау туралы мәселелер, ҚК-

тің қандай бабы бойынша айыпталғаны туралы анкеталық мәліметтерін белгілеу;

· процеске қатысушылардың қарсылық білдіруі, ұсынысы және басқа да 

өтініш, арыздарын шешу туралы мәселелер; 

· айыпталушының қорғаушы ретінде таңдаған тұлғаны қорғаушы деп 

тағайындау және іске қатысуға рұқсат ету туралы мәселелер;

· сотқа щақырылуға қатысты тұлғалардың тізімі туралы мәселелер, т.б.

Бұл кезеңнің субъектілері мыналар: сот төрелігі, прокурор, сотталушы, 

қорғаушы, жәбірленуші, азаматтық талапкер, азаматтық жауапкер немесе олардың өкілдері.


Сотта талқылау кезеңі. Сот талқылауы кезеңі – бұл негізгі қылмыстық процесс кезеңі. Онда барлық дәлелдемелер түбегейлі айқын қарастырылуы керек,  сотталушының, жәбірленушінің, куәгерлердің жауаптары тыңдалады, сараптау қорытындысы тексеріледі және жарияланады, заттай айғақты дәлелдемелер қарастырылады, хаттамалар мен басқа да құжаттар жарияланады (ҚІЖК 311 бабы). Бұл кезеңнің нәтижелі (қорытынды) құжаттары – сот төрелігінің қаулысы мен үкім болып табылады. 


Бұл кезеңнің субъектілеріне мыналар жатады:  

· сотқа төрағалық етуші өкілдер, ант берген заседательдер, сот төрағасы, 

прокурор;

· қорғаушы, сотталушы, жәбірленуші;

· азаматтық талапкер, азаматтық жауапкер және олардың өкілдері;

· куәгер, эксперт, маман, аудармашы, сот мәжілісінің хатшысы, сот 

приставы.


Апелляциялық іс (өндіріс) кезеңі. Апелляциялық іс кезеңі – бұл заң күшіне енбеген  сот үкімі мен сот төрелігінің қаулысын қайта қарау кезеңі.Аппеляциялық кезең – бұл шағымдану, істі қайта қарау мақсатында сот қаулысы мен үкіміне наразылық білдіру.


Бұл кезеңнің субъектілері мыналар: сот коллегиясының сот төрағалары, мен оларға төрағалық етуші өкілдер, прокурор, сотталушы, ақталушы, жәбірленуші, азаматтық талапкер, азаматтық жауапкер және олардың өкілдері, аулармашы. 


Үкімге қарсы шағымдану құқығына тек сотталушы, ақталушы және олардың қорғаушысы, жәбірленуші, азаматтық талапкер мен азаматтық жауапкер ғана ие бола алады. Олардың өтініші азаматтық талапқа сай болғанда ғана  үкімге қарсы шағымдана алады.    Шағымды, наразылықты қабылдау құқығы сол іске мемлекеттік айыптаушы ретінде қатысқан прокурорға тиісілі. (ҚІЖК 396 бап).


Бұл кезеңде істің толықтай мән-жайының шынайы белгіленуі, қылмыстық заңның дұрыс қолданылуы, айыптаудың дәлелденуі, ҚІЖК нормаларының сақталуы, сот қаулысы мен үкімінің заңға сәйкес келуі және негізділігі тексеріледі. 


Апелляциялық инстанция соты сот-психиатриялық және басқа да экспертизалар тағайындауға, денсаулығы туралы құжаттарды, сотталушы мен жәбірленушінің соттылығы туралы құжаттарды талап етуге өкілетті. 


Осы кезеңде қабылданатын шешімдер:


а) үкімді, сот қаулысын өзгеріссіз қалдыру, ал прокурордың шағымы мен қарсы наразылығын  қараусыз қалдыру.


б) үкімнің (қаулының ) өзгеруі;


в) үкімнің (қаулының) күшін тоқтату;


г)  үкімнің (қаулының) күшін тоқтату және істі  жаңа сотта қарауға жіберу немесе істі  қосымша қарауға жіберу.


Сот шешімін орындау кезеңі. Сот шешімін  (үкім және қаулы) орындау кезеңі. Бұл кезеңнің  мақсаты мен міндеті – сот үкімін орындауға қатысты болып табылады. Үкімді орындау барысында заңда көрсетілген бірқатар іс жүргізу әрекеттерін қолдануға мүмкіндігі туындап жатады. Мысалы:

· туған-туыстарын сот үкімінің мазмұнымен таныстыру және  оларды

сотталушымен жолықтыру;

· сотталушының сырқатына, жүкті болуына байланысты немесе 

кәмелетке толмаған баласы болуына байланысты сот  үкімін орындауды кейінге қалдыру.

Бұл кезеңнің субъектілері мыналар: 

· сот председателі, сот төрағасы, прокурор, сотталушы, қылмыстық-

атқарушы мекеме әкімшілігі, дәрігерлік комиссия, әскери бөлім тобы. т.б.

Қадағалау ретінде іс жүргізу кезеңі.  Қадағалау ретінде іс жүргізу кезеңі 

· бұл заңды күшіне енген сот  шешімін қайта қарау ісі жөніндегі 

қылмыстық процестің ерекше кезеңі. 

Бұл кезеңде прокурор мен сот председателі заңсыз және негізсіз деп танылған  сот  үкімі мен сот қаулысының  заң күшіне енуі туралы шағымдарды, арыздарды  қарастырады. 


Заңды күшіне енген үкімдер мен қаулыларға қарсы қадағалау инстанциясына сәйкес апелляциялық шағым беруге құқығы бар процестің қатысушылары наразылық білдіріп, шағымдана алады. (ҚІЖК 460 бабы).


Наразылықты қабылдауға мыналар құқылы: облыстық және оған тең сот төрелігінің қадағалау коллегиясындағы ҚР Бас прокуроры, сондай-ақ қадағалау коллегиясындағы ҚР Жоғарғы соты. ҚР Бас прокурорының орынбасары, облыс прокурорлары және оларға тең келетін қадағалау коллегиясындағы прокурорлар. 


Қадағалау ретінде іс жүргізу кезеңінің субъектілері:  ҚР Жоғарғы Сот председателі, облыстық сот председательдері мен оларға тең келетін сот төрағалары, Жоғарғы Соттың қадағалау коллегиясындағы сот төрағалары және облыстық соттың қадағалау коллегиясы, баяндаушы судья; ҚР Бас Прокуроры және олардың орынбасарлары, облыс прокурорлары мен оларға тең дәрежелі прокурорлар; сотталушы, ақталушы, қорғаушы, жәбірленуші, және оның өкілдері, азаматтық талапкер, азаматтық жауапкер, олардың өкілдері.


Шағымдар мен қарсы наразылықтар бойынша қылмыстық істерді  жоғарыда аталған соттар мен осы іске қатысты прокуратуралар қарастырады. Олар үкім мен қаулыны өзгертуге немесе жоюға қатысты негіздеме тапқан жағдайда қадағалау тәртібімен наразылық білдіруі қажет. 


Қадағалау ретінде іс жүргізу кезеңінде мынадай міндеттер шешіледі: бірінші сатыдағы сот үкімі мен сот қаулысының негізділігі мен заңдылығын тексеру, заңды күшіне енген апелляциялық және қадағалау ісінен кейінгі қаулылардың негізділігі мен заңдылығын тексеру.


Қадағалау сатысында апелляциялық кезеңде байқалмаған сот қателіктері анықталады.


Сот қателіктері деп мыналарды тануға болады: кінәсіз адамды соттау; кінәліні ақтау; орта, ауыр және ерекше ауыр қылмыс жасағаны үшін айыпталушы тұлғаның ісін тоқтату; сотталушының өзін-өзі қорғау құқығынан айыру.


Бұл кезеңдегі процесс қадағалау коллегиясының сот қаулысын қабылдаумен аяқталады, сот қаулысында мыналар шешіледі:

а) шағымды (қарсы наразылықты) қанағаттанарлықсыз деп қалдыру;


б) үкімді және басқа да шешімдерді жою;


в) үкіімді және одан тарайтын шешімдерді жою, істі тоқтату;


г) апелляциялық және қадағалау тәртібімен қабылданған қаулыларды жою, сот үкімін өзгерту немесе оны өзгеріссіз қалдыру;


д)  қадағалау инстанциясының шешімін жою, апелляциялық инстанция сотының үкімі мен қаулысын өзгеріссіз қалдыру.


Жаңадан ашылған мән-жайларға байланысты іс бойынша іс жүргізуді қайта бастау. Жаңадан ашылған мән-жайларға байланысты істі қайта қарастыру құқығы прокурорға тиісілі.  


Бұл кезеңнің субъектілері мыналар:

· прокурор, тергеуші, сот төрағасы, сотталушы, ақталушы, жәбірленуші;

· азаматтық талапкер, азаматтық жауапкер және олардың өкілдері.

Жаңадан ашылған мән-жайларға байланысты қылмыстық іс бойынша іс жүргізуді қайта бастаудың негіздері:


а) соттың заңды күшіне енген үкімінде анықталған жәбірленушінің немесе куәгердің айғақтарының, сарапшы қорытындысының көрінеу жалғандығы, сондай-ақ заңсыз немесе негізсіз үкім не қаулы шығаруға әкеп соққан заттай айғақтардың, тергеу және сот іс-әрекеттері хаттамаларының және өзге да құжаттардың жалғандығы немесе аударманың көрінеу бұрыс жасалуы; 


б) соттың заңды күшіне енген үкімінде анықталған анықтаушының, тергеушінің немесе прокурордың заңсыз және негізсіз үкім, қаулы шығаруға әкеп соққан қылмыстық іс-әрекеттері;


в) соттың заңды күшіне енген үкімінде анықталған судьялардың осы істі қарау кезінде жасаған қылмыстық әрекеттері.


Бұл кезеңде қабылданатын шешім – бұл істі қайта қарау:


а) айыптау үкімін және ақтау үкімін қайта қарау;


б) істі тоқтату қаулысын қайта қарау.


Жаңадан ашылған мән-жайларға байланысты істі қарастырудағы сот  шешімін қайта қарау облыстық және ҚР Жоғарғы сотының қадағалау коллегиясында жүзеге асырылады. 

2 тақырып.  Қылмыстық процесс принциптері

§ 1. Қылмыстық процесс ұғымы мен мазмұны

«Principium» сөзі – принцип, латыннан шыққан, бір нәрсенің негізі немесе негізгі бастамасы, шығу жағдайы дегенді білдіреді. 


Қылмыстық процесстің принциптері деп қылмыстық процестің сипаты мен мәнін анықтайтын, қылмыстық сот өндірісінің субъектілеріне бағытталған, мемлекеттік-билік талаптарын айқындайтын, жетекші құқықтық нормаларды, негізгі идеяларды атау қабылданған. 


Қылмыстық процесс принциптері негізінен ҚР Конституциясында көрсетілген және бекітілген, сонымен қатар Қылмыстық Іс жүргізу Кодексінде басқа да заңдарда айқындалған. 


Қылмыстық процестің жалпы және жеке (нақты) нормаларының  өзара байланысы барлық қылмыстық істер бойынша қолданудың тұтастығы мен тәртібін, сот өндірісіндегі заңдылықтың сақталуын қамтамасыз етеді және 


Қылмыстық процесс принципі ретінде оның бір немесе бірнеше сатыларында әрекет ететін мән-жайлар танылуы мүмкін.


Қылмыстық процесс  принциптері мынадай белгілермен сипатталады: 

· қылмыстық процесс принциптері барлық қылмыстық іс жүргізу қызметінде қолданылады;

· олар қоғамдық дамудың нақты әлеуметтік-экономикалық шарттарына сәйкестендіріледі;

· принциптер қылмыстық сот өндірісін жүзеге асырудың негізі болып табылады:

· қылмыстық процесс принциптері құқықтық нормаларда бекітілген идеяларды айқындайды;

· қылмыстық процесстің жеке принципі басқалармен тығыз байланысты болады және бірыңғай жүйені құрайды.

Қылмыстық сот өндірісінің барлық принциптері құқықтық негіздер 

жиынтығын, яғни принциптер жүйесін құрайды. 

Қылмыстық процесс принциптерінің мәні. 
Қылмыстық процесс 

принциптетрінің мәні сот әділдігі органдарының іс жүргізу барысындағы шешім қабылдау кезінде заңдылықтың сақталуымен тұжырымдалады. 


Қылмыстық процесс принциптерін бұзу (ҚІЖК 9 бабы) мыналарға әкеліп соғады:

· соттағы қылмыстық істі алып тастауға және оны қайтадан қосымша тергеуге жіберуге немесе жаңадан сот тергеуін жүргізуге;

· анықтау, тергеу органдарының немесе қылмыстық іс бойынша сот шешімдерін алып тастауға;

· қылмыстық іс бойынша тергеуде жинақталған материалдарды дәлелдемелік күші жоқ деп тануға.

Қылмыстық процесс принциптерінің жүйесі.   Әдебиеттерде жекелеген 

авторлар қылмыстық іс жүргізу принциптерінің әртүрлі жүйелері мен түрлерін ұсынады, алайда олар өзінің мәні жөнінен заңда көзделген және жалпыға танымал принциптерге өте жақын, кейде солармен бірдей болып келеді. 


Қылмыстық іс жүргізу кодексінің 2 тарауында қылмыстық процестің төмендегі принциптері белгіленген:

1) заңдылық (ҚІЖК 10бап)

2) сот әділдігін тек соттың ғана жүзеге асыруы (ҚІЖК 11бап)

3) адам мен азаматтың құқықтары мен бостандықтарын сот арқылы

қорғау. (ҚІЖК 12бап)

4) жеке адамның абыройы мен қадір-қасиетін құрметтеу. (ҚІЖК 13бап)

5) адамның жеке басына тиіспеушілік (ҚІЖК 14бап)

6) қылмыстық істер бойынша іс жүргізу кезінде азаматтардың құқықтары мен бостандықтарын қорғау (ҚІЖК 15бап)

7) жеке өмірге қол сұқпаушылық, хат жазысудың, телефон арқылы сөйлесудің, пошта, телеграф және өзге де хабарлардың құпиясы (ҚІЖК 16 бап)

8) тұрғын үйге қол сұқпаушылық (ҚІЖК 17бап)

9) меншікке қол сұқпаушылық (ҚІЖК 18бап)

10) кінәсіздік презупциясы (ҚІЖК 19бап)

11) қайта соттауға және қылмыстық ізге түсуге жол берілмеуі (ҚІЖК 20бап)

12) сот әділдігін заң мен сот алдындағы теңдік негіздерінде жүзеге асыру (ҚІЖК 21бап)

13) судьялардың тәуелсіздігі (ҚІЖК 22бап)

14) сот ісін жүргізуді тараптардың бәсекелестігі мен тең құқылығы негізінде жүзеге асыру (ҚІЖК 23бап)

15) істің мән-жайын жан-жақты, толық және объективті зерттеу (ҚІЖК 24бап)

16) дәлелдемелерді ішкі сенім бойынша бағалау (ҚІЖК 25бап)

17) сезіктінің, айыпталушының қорғануға құқығын қамтамасыз ету (ҚІЖК 26бап)

18) куәлік, айғақтар беру міндетінен босату (ҚІЖК 27бап)

19) білікті заң көмегіне құқықты қамтамасыз ету (ҚІЖК 28бап)

20) жариялылық (ҚІЖК 29бап)

21) қылмыстық сот ісін жүргізу тілі (ҚІЖК 30бап)

22) іс жүргізу әрекеттері мен шешімдеріне шағымдану бостандығы (ҚІЖК 31бап).

§ 2. Қылмыстық процесс принциптерінің жалпы сипаттамасы


Қылмыстық іс жүргізу принциптерін қарастыра келе, олардың ішінен сот әділдігі органдарының қызметінде бұзылуы жиі орын алатын, өте мәнді болып есептелетін бірқатар принциптеріне тоқталған жөн.


Заңдылық принципі. Заңдылық принципі – құқық саласындағы оның ішінде қылмыстық процесстегі жетекші принцип, мемлекеттік және қоғамдық өмірдің барлық саласында да әрекет ететін, әмбебеп, жалпы мемлекеттік, жалпы құқықтық конституциялық принцип. Ол ҚР Конституциясының 3,4,6,7,8,12 -19,25,26, 5-77 және басқа баптарында қарастырылған. 


Қылмыстық сот өндірісінде заңдылық принципі Қылмыстық іс жүргізу Кодексінің 10-шы бабында бекітілуімен айрықша мазмұнға ие болады. Бұл құқықтық принцип сотты, прокурорды, тергеушіні, анықтау органдарын және басқа да қылмыстық процеске қатысушыларды заңды дәл сақтауға міндеттейді. 


Қылмыстық процестегі заңдылық принципі оның сақталу кепілділігімен тағайындалады. Олар: 

· қылмыстық процестегі басқару функцияларын ҚІЖК-те көзделген тек басқаруға өкілетті мемлекеттік органдар және лауазымды адамдар ғана жүзеге асыруға тиіс.

· Қылмыстық іс жүргізу әрекеттері заңда көзделген іс жүргізу қалпында жүзеге асырылады;

· Барлық іс жүргізу әрекеттері тек заңды негізі бар жағдайда ғана жүзеге асырылады;

· Дәлелдемелер мен айғақтарды жинақтау және нақтылау қылмыстық іс жүргізу заңында көзделген тәртіп пен ережелерге сәйкес жүргізіледі;

· Заңды бұзу жолымен алынған дәлелдемелерді қолдануға тыйым салынады;

· Қылмыстық іс жүргізу кодексіне қайшы келетін заңдарға жол берілмейді;

· Басқару органдары мен лауазымды адамдар, адам мен азаматтың құқығы мен бостандығын сақтауда, олар үшін заңда көзделген өз біліктілігі шеңберінде ғана қатаң әрекет етуі тиіс;

· Қылмыстық іс жүргізу қызметі барысындағы шешім қабылдау қылмыстық және іс жүргізу нормаларына негізделуі тиіс.

Қылмыстық процесстің әртүрлі сатысындағы қылмыстық іс жүргізу өндірісі барысында қылмыстық іс жүргізу заңының бұзылуы іс жүргізу шешімдерінің күшін жоюға әкеліп соғады.


Кінәсіздік презупциясы. Бұл принцип 1966 жылғы Азаматтық және саяси құқытар жөніндегі Халықаралық пактінің 14-ші бабында, 1976 жылы күшіне енген ҚР Конституциясының 77-ші бабында және Қылмыстық іс жүргізу Кодексінің 19-шы бабында атап көрсетілген. Оны ҚР Конституциясының 77-бабы төмендегіше анықтайды: «Адамның кінәлі екендігі заңды түрде күшіне енген сот үкімі танылғанша ол жасалған қылмысқа кінәлі емес деп есептеледі. Айыпталушы өзінің кінәсіздігін дәлелдеуге міндетті емес. Адамның кінәлі екендігі жөніндегі кез кезген күдік айыпталушының пайдасына қарастырылады». Бұдан кінәсіздік презупциясы қайсыбір адамның айыпталушыға жеке басының қарым-қатынасы емес,  объективті құқықтық жағдайды анықтайтындығын білу маңызды. 


Өзінің мазмұны бойынша қарастырылып отырған принцип қылмыстық процесстің мынадай конституциялық идеяларын қамтиды: 

· кінәсіз бірде бір адам қылмыстық жауаптылыққа тартылуға тиісті емес және сотталмауы керек.

· заңда көзделген тәртіптен және негіздерден басқаша болса ешкім де кінәлі ретінде тартылмауы керек.

· айыпталушының кінәсін дәлелдеу сот талқылауына қатысушы айыптаушының міндетіне жатады.

· айыпталушы өзінің кінәсіздігін дәлелдеуге міндетті емес (ҚР Конституциясы 77-бап, 6 пункт, 3 бөлім);

· мән-жай жан-жақты, толық және объективті зерттелуі тиіс (ҚІЖК 24 бап).

· Айыпталушының кінәлілігіне сейілмеген күдік оның пайдасына түсіндіріледі (КІЖК 19 бап, 3 бөлім);

· Қылмыстық және қылмыстық іс жүргізу заңдарын қолдануда туындаған күдіктің барлығы да айыпталушының пайдасына шешілуі тиіс;

· Егер үкім сот мәжілісінде сотқа ұсынылған дәлелдемелерді жан-жақты және объективті зерттеу негізінде шығарылса, ол негізді және заңды деп танылады (ҚІЖК, 369бап).

Сот әділдігін заң мен сот алдындағы теңдік негіздерінде жүзеге асыру. Сот әділдігі заң мен сот алдындағы теңдік негізінде жүзеге асады. Қылмыстық сот ісін жүргізу барысында ешкімді шыққан тегі, әлеуметтік, лауазымдық және мүліктік жағдайы, жынысы, нәсілі, ұлты, тілі, дінге қатысы, сенімдері, тұрғылықты жері бойынша немесе өзге де кез келген мән-жайлар бойынша қандай да болсын кемсітушілікке ұшыратуға болмайды (ҚІЖК 21 бап.).

Заң барлық азаматтарға қатысты бір ғана іс жүргізу тәртібін белгілейді. Қылмыстық істің соттауға жататындығы жөніндегі ереженің болуы бұл принципке қайшы бола алмайды, себебі, азаматтарға ешқандай жеңілдік берілмейді, мәселен, олардың ісі, бірінші сатының өзінде-ақ аудандық сотта емес, облыстық сотта қаралған жағдайда да. Бірдей іс жүргізу мәртебесі бар күдіктіге, айыпталушыға, жәбірленушіге, куәгерге, сотталушыға және басқалардың барлығы үшін де заң тең құқытар мен міндеттер жүктейді.

Бұл адамдардың әлеуметтік, лауазымдық жағдайларына немесе діни көзқарасына байланыссыз, олар үшін тек ҚР ҚІЖК нормалары қолданылады, ал бұларға арналға басқаша алып тастау немесе ерекше кодекс жоқ дегенді білдіреді. 

Сот ісін жүргізуді тараптардың бәсекелестігі мен тең құқықтығы негізінде жүзеге асыру. Бәсекелестік – айыптау, қорғау функцияларын ажырататын және негізделген, әділ шешім шығару мақсатындағы сот әділдігін жүзеге асыратын қылмыстық процестің принципі. Қылмыстық сот өндірісіне қатысушы тараптардың құқықтары тең, оларға ҚР Конституциясы, Қылмыстық Іс жүргізу Кодексі бойынша өз айқындамаларын қорғауға бірдей мүмкіндік берілген. Тараптар қылмыстық сот өндірісінде өзінің айқындамасын дербес және сотқа, басқа да органдар мен адамдарға тиәуелсіз қорғаудың әдістері мен құралдарын таңдайды. (ҚІЖК 23 бап). 

Тараптар сотқа дәлелдеме беруде және іс жүргізу айқындамасын қорғауда тең құқықтар қолданылады. Бұл принцип соттың істің мән жайын анықтау үшін объективті шындықты белгілеуге белсенді ықпалын тигізеді. Заң шығарушы қылмыстық процеске бірден бір қатысушы қылмыстық іс жүргузі заңында көзделген тек қана өзінің қызметін атқаруын қарастырған. Ол процеске қатысушы басқаның қызметін атқара алмайды. Мысалы, прокурор соттың қызметін, куәгер -  айыпталушының, тергеуші – сарапшының, т.б.

Заң сот талқылауына қатысушылар жүзеге асыратын іс жүргізу қызметтерінің сипатын анықтайды: 

· прокурор мемлекеттік айыптауды қолдайды (ҚІЖК 62 бап).

· Қорғаушы қорғауды жүзеге асырады (ҚІЖК 70 -72 бап).

· сот  сот билігі органы ретінде айыптау мен қорғау қызметтерінен ажыратылған сот әділдігі функциясын жүзеге асырады.

Істің мән-жайын жан-жақты, толық және объективті зерттеу.  Қылмыстық процестің бұл принципінің мәні соттың, прокурордың, тергеушінің және анықтау жүргізуші адамның істің мән-жайын зерттеудің жан-жақтылығы, толықтығы және объективтілігі үшін заңда көзделген шаралардың барлығын қолдану, айыптыны айғақтайтын да ақтайтын да сол сияқты жазаны жеңілдететін де ауырлататын да анықтау міндеті болып табылады.

Қылмыстық процестегі жан-жақтылықты зерттеу дегеніміз дәлелдеулерге қатысты іске маңызды деп танылатын барлық мән-жайларды ашып көрсету болып табылады. (ҚІЖК 115, 117, 347, 371 баптар). Сол сияқты айыптау үкімі болжамдарға негізделуге тиісті емес, керісінше, сот талқылауы барысындағы қылмыс жасаған сотталушының кінәсі дәлелдемелер жиынтығымен бекітілген жағдай ғана қаулы шығарылады (ҚІЖК 375 бап).

Зерттеудің толықтылығы деп іс бойынша негізделген шешім қабылдау үшін қажетті дәлелдемелер жиынтығы қамтамасыз етіліп барлық мән-жайлардың анықталғаны түсіндіріледі. 

Қылмыстық процесті зерттеудің объективтілігі соттың, прокурордың, тергеушінің және анықтаушы адамның дәлелдемелер жинаудағы, тексерудегі және оны бағалаудағы теріс қылыққа жол бермей әділдік көрсетуін білдіреді.

Іс материалдарын зерттеудің объективтілігін қамтамасыз ету мақсатында заң судья, прокурор, тергеуші, анықтаушы, қорғаушы, сот мәжілісінің хатшысы, сарапшы және аудармашы қылмыстық іс бойынша іс жүргізуге өздерінің қатысын жоққа шығаратын мән-жайлар болған кезде  қылмыстық іс бойынша іс жүргізуге қатысудан шеттетілуге міндетті немесе оларға қылмыстық процеске қатысушылар қарсылық білдіретінін мәлімдеуге тиіс (ҚІЖК 89 бап).

Күдіктінің, айыпталушының және сотталушының қорғану құқығын қамтамасыз ету.  Бұл принциптің құқықтық кепілдігі қылмыстық іс жүргізу кодексінің 26, 68, 69, 72, 302 баптарында көзделген. Бұл құқықты олар жеке өзі де, қорғаушының көмегімен де жүзеге асыру мүмкіндігі бар. Қорғану құқығы – бұл күдіктінің айыпталушының қылмыс жасау күдігінен айыптаудан қорғану мақсатындағы өзін ақтау үшін бұл айыпты немесе күдікті жоққа шығару мүмкіндігін беретін, өзінің бұл қылмысқа қатысы жоқ екендігін, бұл туралы айғақтар мен дәелдемелер келтіретін немесе жауаптылықты жеңілдететін іс жүргізу құқықтарының жиынтығы.

Тек айыптаушының айқындамасы мен қылмыстық іс бойынша сот талқылауы барысында объективті шындықты айқындау мүмкін емес, сондықтан күдіктіні айыпталушыны және сотталушыны қорғау құқығы мен пайда болған күдік немесе тағылған айыпты жоққа шығару үшін заң белгілеген іс жүргізу құқықтарының барлық жиынтығымен қамтамасыз етпей, қылмыстық процесті жүргізуге болмайды. 

Қылмыстық процесті жүргізуші орган күдіктіге, айыпталушыға, оның ұсталуы, қамауға алынуы, тінту жүргізілуі, ол жөнінде қылмыстық істің қозғалуы және басқа да іс жүргізу әрекеттері туралы түсінік беруге міндетті (ҚІЖК 71, 186, 206, 209, 214, 218, т.б. баптары). 

Бұл орайда күдікті не айыпталушының төмендегідей құқықтары бар:

· өзінің не  жөнінде күдікті немесе айыпты екенін білуге;

· түсініктеме беруге, өз жауабын өз қолымен жазып беруге;

· дәлелдемелер келтіруге;

· өтініш айтуға және қарсылық білдіруге; қорғаушы алуға;

· айыптау қорытындысы жасалып болған соң, істі барлық материалдарымен танысуға;

· өзі қатысқан тергеу әрекеттерінің хаттамаларымен танысуға;

· анықтаушыға, тергеушіге, судьяға, прокурорға, содай-ақ сарапшыға, маманға, айғақ адамға (куәгерге), сот отырысы хатшысына және аудармашыға қарсылық білдіруге, өзінің наразылығын айтуға;

· үкімге немесе сот қаулысына шағым білдіруге.

Қорғану құқығы оны жүзеге асыру кепілдігімен ажырамас бірлікте. Анықтаушы адам, тергеуші, прокурор және сот  күдіктінің, 

айыпталушының не сотталушының заңда тыйым салынбаған құралдар және әдістермен қорғану мүмкіндігін қамтамасыз етуге, сондай-ақ олардың жеке және мүлікті құқықтарын қорғауға шаралар қолдануға міндетті. (ҚІЖК 26 бап).

Жариялылық.  Жариялылық – азаматтар мен жұртшылық ақпарат 

алуға мүмкіндік беретін, қылмыстық сот өндірісінің ашық болуын қарастыратын, қылмыстық процесс принципі. Бұл принцип көбіне сот талқылауы сатысына тән болып келеді. Сонымен қатар, ол қылмыс процесінің басқа кезеңдерінде де кездеседі. 


Қылмыстық істерді талқылау барлық соттар мен барлық сот сатыларында ашық жүргізіледі. (ҚІЖК 29 бап). Нақты іс бойынша қатысушы болып табылмайтын азаматтар сот мәжілісі залына еркін кіріп, тыңдап, сот процесін көруге құқығы бар. 


Сот өндірісіндегі жариялылыққа шектеу қою мүмкіндігі туралы адам құқығын және негізгі бостандықты қорғау туралы европалық конвенцияның алтыншы бабында айтылады, онда: «Баспасөз бен көпшілік барлық сот талқылауына не оның бөлімдеріне моральдық тұрғыдан, қоғамдық тәртіпті не демократиялық қоғамдағы ұлттық қауіпсіздікті сақтау тұрғысынан жіберілмеуі мүмкін, сол сияқты егер бұл жасы толмағандар мүддесі талап ететін болса немесе тараптаардың жеке өмірін қорғауға қатысты болса, кейде соттың пікірі бойынша өте қажет ерекше жағдайларда жариялылық сот әділдігі мүддесін бұзатын болған кездерде жіберілмейді».


Қылмыстық іс жүргізу Кодексінің 29 бабына сәйкес сот талқылауының жариялылығын шектеуге, ол мемлекеттік құпияны қорғау мүдделеріне қайшы келгенде ғана жол беріледі.


Бұдан басқа жабық сот талқылауы соттың уәжделген, дәлелдемелерге толы қаулысына сәйкес төмендегі істер бойынша іске асырылады:

· жасы толмағандардың қылмыстары туралы;

· жыныстық қылмыстар туралы;

· іске қатысушы адамдар өмірінің құпиясы туралы мәліметтерді жария етпеу мақсатындағы істер;

· жәбірленушінің, куәлердің, олардың жанұя мүшелері мен жақын туыстарының қауіпсіздік мүдделеріне қатысы туралы.

Жабық сот мәжілісінде істер мен шағымдарды талқылау сот өндірісінің барлық ережелерін сақтай отырып жүзеге асырылады.


Сот үкімі мен қаулысы барлық жағдайда да көпшілікке жария етіледі (ҚІЖК 29 бап, 2-3 бөлім).


Жариялылық принципі сот талқылауы сатысында да, алдын ада тергеу сатысында да бірдей әрекет етеді. Әсіресе, алдын ала тергеу сатысындағы жариялылық мыналардан айқын көрінеді:

· тергеушінің барлық іс жүргізу әрекеті тәртіпке сәйкес ашық жүргізіледі, жасырын түрде дәйектемелер мен дәлелдемелер жинақталмайды және іске тігілмейді (жедел іздестіру қызметіндегі қылмыскер туралы жасырын мәлімет жинаудан басқасы);

· алдын ала тергеу аяқталысымен тергеуші айыпталушыға және оның қорғаушысына барлық материалдарды береді.

Алдын ала тергеудегі жариялылықпен қатар Қылмыстық іс жүргізу Кодексінде алдын ала тергеу мәліметтерін жария етуге болмайтын (мемлекеттік құпия, т.б.) қатысушылар және басқа адамдарға қатысты шектеулер қойылған (ҚІЖК 205бап). Олар істі тергеуші адамдардың рұқсатымен ғана жария етіледі.


Тергеушінің, прокурордың және соттың рұқсат етуімен тергеудегі істің немес сот процесінің жекелеген мәліметтері бұқаралық ақпарат құралдарында жария етілуі мүмкін. 

3 лекция. Қылмыстық процеске қатысушылар (субъектілер)

§ 1. Қылмыстық процесс қатысушылары туралы ұғым және олардың классификациясы

Қылмыстық процесс қатысушылары ұғымы.  Қылмыстық процесске қатысушылар – бұл мемлекеттік органдар және  құқықтары мен міндеттерін заң жүзінде белгілеп алған қылмыстық іс жүргізу қызметін жүзеге асыратын және басқа органдармен, сот өндірісіне қатысушылармен  құқықтық қатынасқа түсетін тұлғалар. Ғылыми әдебиеттерде  қолданылатын «қылмыстық процесс субъектісі» деген термин ҚР ҚІЖК қолданылған «процеске қатысушы» немесе «процесс жағы» деген терминдермен сәйкес келеді.  «Субъект» сөзі латынша – белгілі бір нәрсені өндіруге қатысушы дегенді білдіреді. 


Процесске қатысушылар классификациясының негізі олардың қорғалатын мүддесінің ерекшелігіне, сипатына, ұқық көлеміне және рөліне қарай бөлінуі болып табылады. 


Қылмыстық іс жүргізу Кодексі субъектілердің 3 тобын ажыратады:

1) мемлекеттік органдар мен лауазымды тұлғалар: сот, сот құрамы, сот 

төрағасы, прокурор, тергеу бөлімінің бастығы, тергеуші, анықтау органы, анықтау органының бастығы мен анықтаушы (жауап алушы).

2) Өз құқықтары мен мүдделерін немесе өздері білдіретін құқықтар мен 

мүдделерді қорғайтын процесске қатысушылар: 

· күдікті, айыпталушы, қорғаушы, жәбірленуші; жеке  айыптаушы, азаматтық талапкер, азаматтық жауапкер;

· жасы кәмелетке толмаған айыпталушының, жәбірленушінің өкілдері, азаматтық талапкер мен жеке айыптаушының өкілдері;

· азаматтық жауапкердің өкілдері.

Қылмыстық процесске қатысушылардың іс жүргізу құқықтары мен заңды 

міндеттері: 

· заңмен қорғалатын өзі білдіріп немесе қорғап отырған жеке мүддесін қылмыстық істе жақтау;

· қылмыстық-іс жүргізу қызметіне қатысуға мүмкіндік беретін іс жүргізу құқықтары жүзеге асыру және істің нәтижесіне ықпал ету;

· процесс субъектілері мемлекеттік органдары мен лауазымды тұлғалардың ерекше актілері ісіне қатысуға жіберіледі немесе тартылады.

3) Қылмыстық процесс міндеттерін жүзеге асыратын мемлекеттік 

органдар мен лауазымды тұлғаларға процесс барысында жәрдемдесуге қатысатын басқа да тұлғалар (куәгер, эксперт, маман, аудармашы, куә, айғақ адам, хатшы, т.б.).

§ 2. Қылмыстық процесске қатысушы тұлғалар мен мемлекеттік органдар ұғымы, олардың іс жүргізу дәрежесі

Сот қылмыстық істер бойынша сот әділдігін жүзеге асыратын заңды, 

тәуелсіз, білікті, бейтарап сот билігі органы болып табылады. (ҚІЖК 57 – 61 бап.)


ҚР-дағы қылмыстық істер бойынша сот әділдігін мыналар жүзеге асырады: ҚР Жоғарғы Соты, облыстық және оларға тең соттар, аудандық, және   оларға теңестірілген  соттар; әскери, әкімшілік және экономикалық соттар. Бірқатар қылмыстық істерді судья жеке қарастырады, өлім жазасы айыбына тағайындалу қаупі төніп тұрған кінәліні айыптау ісі құрамы үш соттан тұратын немесе ант берген алқабілердің қатысуымен болатын соттың бірінші сатыда іс жүргізуі негізінде жүзеге асырылады. 


Бірінші сатыдағы соттар ретінде аудандық және оған теңестірілген соттар іс жүргізеді. Облыстық және оған теңестірілген соттың соттауына жатқызылған істерді қоспағанда, барлық қылмыстық істер аудандық және оған теңестірілген  соттардың  қарауына  жатады. 


  Заңда көрсетілген мазмұнға сәйкес, сот – бұл жеке судья, соттың құрамы үш судьядан тұрады немесе ҚІЖК 544 бабына сәйкес (2007 жылдың 1 қаңтарынан күшіне енген ҚІЖК 13 бөліміне сәйкес) сот құрамында 2 судья және 9 алқаби болады. 


Сот – бұл сот билігіне ие бір ғана мемлекеттік орган. Ол мемлекет атынан қылмыстық істер бойынша үкім шығару ерекше құқығына ие.  Сот өз қызметі арқылы мынадай тәртіптің сақталуын қамтамасыз етеді: 

· нақты істердің соттылыққа жататындығын анықтау;

· нақты істерді қарау үшін сот құрамын қалыптастыру;

· соттардың қарсылық білдіруі;

· істі шешу қызметінен  айыптау және қорғау қызметін ажырату.

Өз қызметінде сот анықтау органдары мен алдын ала тергеу 

органдарының қорытындысына, прокурор пікіріне және жоғары тұрған сот инстанцияларының қорытындысына байланысты (тәуелді) болмайды. Сот  бірінші сатыдағы сот ретінде, апелляциялық және қадағалау сатысындағы сот ретінде әрекет ете алады. Ол әрқашан ешкімге тәуелді болмай-ақ, өзінің ішкі сеніміне сүйене отырып, дәлелдемелерді сараптайды,  жеке өз алдына барлық мәселелерді шешу арқылы  қылмыстық процессте  басқарушы, билік етуші дәрежеге ие бола алады. 


Ескерте кету керек, тек сот қана азаматтың конституциялық құқығын шектей алады.


Сондықтан  сотқа  мынадай шешімдерді қабылдауға құқық берілген:

· тұлғаны қылмыс жасағаны үшін кінәлі деп айыптауға және оған жаза тағайындауға құқылы;

· тұлғаны қылмыстық жауаптылықтан босату туралы;

· жазасын өтеуді кейінге қалдыру туралы;

· төменгі соттардың қабылдаған шешімін өзгерту немесе жою туралы;

· тұлғаға медициналық сипаттағы немесе тәрбиелік ықпалы бар мәжбүрлеу шараларын қолдану туралы;

· қамауға алу, үйде қамауға алу түріндегі бұлтартпау шараларын таңдау туралы;

· қамауда ұстау мерзімін ұзарту туралы;

· алдын ала қамауға отырған уақытты есепке алу туралы; 

· қамауға алынбаған күдіктінің, айыпталушының үй-жайы туралы, яғни сот-медициналық немесе сот-психиатриялық экспертизаға сәйкес өндіруге арналған медициналық және психиатриялық стационар туралы;

· іс болған орынды және үй-жайды қарау туралы (ҚІЖК 359бабы). 

· Зиянды қайтаруды қамтамасыз ететін шараларды қолдану туралы;

· Сотталушының құрметті, әскери, арнаулы немесе басқа да атақтарынан, класстық шенінен, мемлекеттік мақтауларынан айыру туралы шешім қабылдау;

· Мәжбүрлеп емдеуді қолдану туралы;

· Шартты түрде соттауды сақтау немесе алып тастау туралы;

· Анықтау, тергеу немесе сот органдарына келу міндеттерін орындауды қамтамасыз ету үшін   сот депозитіне аударылған күдіктінің, айыпталушының кепілдемесін қайтару немесе қайтармау туралы.

Сот әділдігі    судьяның жеке дара әрекеті арқылы жүзеге асырылады. Ол құрамы үш судьядан тұратын немесе екі судьядан және 9 алқабиден тұратын сот арқылы шешіледі (ҚІЖК 58, 544 баптар).


Сот шешімін өзгерту немесе алып тастау тек бірінші сатыдағы апелляциялық және қадағалау соттарының қарсы наразы болуы немесе шағымдануы тәртібіне сәйкес мүмкін бола алады. 


Алқабилер (ант берген заседательдер) – ҚІЖК белгіленген тәртіпке сәйкес қылмыстық істі қарауда қатысуға шақырылған және ант берген ҚР азаматы (2006ж. 16 ақпанындағы «Алқабилер туралы» ҚР Заңы).


Алқабилердің өкілеттілігі мен оның тәуелсіздігіне кепілдігі ҚІЖК-нің 13 тарауында айқындалған.

Алқабилердің құқықтары: (ҚІЖК 559бап):

1) өзінің ішкі нанымы бойынша істің мән-жайын өз бетінше бағалауға 

және алқабилер алқасының алдына қойылатын сұрақтарға жауап беруге мүмкіндік алу үшін сотта қаралатын дәлелдемелерді зерттеуге қатысуға;

2) процеске қатысушыларға төрағалық етуші арқылы сұрақтар қоюға;

3) заттай дәлелдемелерді, құжаттарды тексеріп қарауға, жерді және үй-

жайларды тексеріп қарау ісіне, сот тергеуіндегі барлық басқа да іс-әрекеттерге қатысуға; сот отырысында жария етілген құжаттардың мазмұнын және іске қатысты мәселелерді түсіндіруді сұрап өтініш жасауға;

4) сот отырысы кезінде жазбалар жасауға құқылы.

Сотта алқабилердің міндеттерін жүзеге асыру кезінде заңмен белгіленген соттардың тәуелсіздік кепілдігі таратылады.


Прокурор – анықтау, тергеу органдарының қылмыстық істі қарастыру заңдылығын және сот шешімінің заңдылығын, қылмыстық процестің барлық кезеңдеріндегі қылмыстық қудалау заңдылығын қадағалау сияқты өз біліктілігі шегінде қызмет ететін мемлекеттің уәкілетті лауазымды тұлғасы. 


Өзінің іс жүргізу  уәкілеттілігін атқару барысында прокурор  тәуелсіз және тек заңға ғана бағынады (ҚІЖК 62 бап).


Қылмыстық-іс жүргізу заңына сәйкес прокурордың  (ҚІЖК 190,192, 197, 198, 289, 317, 396, 457, 458, 460 баптары) сотқа дейінгі өндіріс кезеңінде  және сот талқылауы кезінде заңды  күші бар (құқылы):

· қылмыс туралы хабарлауға рұқсат беру және тіркеу, қабылдау барысындағы заң талаптарының орындалуын тексеру;

· ҚР ҚІЖК белгіленген тәртіпке сәйкес қылмыстық істі қозғау, істі тергеуді анықтаушыға, тергеушіге, төменгі прокурорға тапсыру немесе оны өзінің өндірісіне қабылдау;

· Алдын ала тергеу өндірісіне қатысу және қажетті жағдайларда жеке өзі бөлек тергеу әрекеттерін жүргізу;

· Анықтаушыға, тергеушіге қылмыстық істі қозғау үшін келісімін беру;

· Анықтаушыға, тергеушіге сот алдында бұлтартпау шараларын өзгерту немесе алып тастау, таңдау туралы өтініш-ұсыныс жасау немесе сот шешімін негізінде рұқсат етілген өзге іс жүргізу әрекетін жүзеге асыру туралы өтінішіне келісім беру;

· Төменгі прокурордың, тергеушінің, анықтаушының қарсылық білдіруіне рұқсат ету;

· тергеушіні, анықтаушының тергеу ісін одан әрі жалғастыру қызметінен шеттету, егер олардың алдын ала тергеу  ісінде ҚР ҚІЖК талаптары бұзылса;

· анықтау органынан кез келген қылмыстық істі алып тастау және оны тергеушіге тапсыру, бір тергеушіден алып екінші тергеушіге қылмыстық істі тапсыру;

· алдын ала тергеу органынан қылмыстық істі алып, келесі органға істің тәртібі мен ретін сақтай отырып тапсыру;

· төменгі прокурордың, тергеушінің, анықтаушының заңсыз және негізсіз қаулысын алып тастау, жоққа шығару;

· анықтау органына тергеу ісі өндірісін тапсыру, сондай-ақ оған жедел іздестіру шараларын жүргізу туралы нұсқау беру;

· тергеушінің, анықтаушының қылмыстық іс бойынша өндірістің тоқтатылуы туралы  қаулысын бекіту;

· айыптау қорытындысы мен айыптау актісін бекіту және қылмыстық істі сотқа жіберу;

· қосымша тергеу өндірісі туралы өзінің нұсқаулары арқылы анықтаушыға, тергеушіге қылмыстық істі қайтару;

· қылмыстық іс жөніндегі өндірісті тоқтату;

· ҚР ҚІЖК-де қарастырылған басқа да уәкілеттіліктерді жүзеге асыру;

· Қылмыстық істі қозғау немесе бұл істі қозғаудан бас тарту;

· Қылмыстық істің тергеуде болу жағдайын анықтау;

Сот кезеңінде прокурор қылмыстық істі қарастыру кезіндегі айыптауды ұстайды.


Тергеу бөлімінің бастығы – ішкі істер органындағы тергеу бөлімшелерінің бастығы, ҰҚК және қаржы полициясы (ҚІЖК 63 бабы). Тергеу бөлімі бастығының іс жүргізу қызметі тергеушінің қызметімен бірдей десе де болады. бірақ олар бір бірінен қызметі мен дәрежесіне қарай ажыратылады, тергеушіге қарағанда «бастықтың» дәрежесі жоғары және ол мынадай уәкілеттілікке ие:


- тергеу өндірісін тергеушіге тапсырады; қылмыстық істерді тергеу 

өндірісіндегі  тергеушінің жұмысына бақылау жүргізеді;  алдын ала тергеу мерзімі мен тергеушінің тергеу ісін кезінде қамауға алынған тұлғаның  қамауда отыру мерзімін бақылайды; қылмыстық іс бойынша тергеу өндірісінен тергеушінің қызметін шеттете алады; бір тергеушінің ісін екінші тергеушіге тапсыра алады; аяқталған қылмыстық істерді прокурорға жібереді.


Тергеу бөлімінің бастығы қылмыстық істі қозғауға, оны өз өндірісінде қабылдауға және жеке дара алдын ала тергеу жұмыстарын бастауға  құқылы.


Тергеуші -  ішкі істер органдарының, ұлттық қауіпсіздік органының және қаржы полициясының лауазымды тұлғасы. Ол қылмыстық іс бойынша алдын ала тергеуді жүзеге асыруға уәкілетті (ҚІЖК 64 бап). Тергеуші тергеу ісіне қатысты барлық мәселелерді жеке өз бетінше қабылдай алады.


Тергеуші құқылы: қылмыстық істі қозғауға; ол бойынша алдын ала тергеу жүргізуге; өз өндірісіндегі барлық тергеу қызметін орындауға; тексеру, тінту және басқа да тергеу істерін жүзеге асыруға; жауап алу үшін немесе эксперт ретінде қорытынды жасау үшін кез келген тұлғаны шақыруға; іс жүргізуге мәжбүрлейтін шараларды, күдікті мен айыпталушыға қатысты  болдырмау шараларын қолдануға; айып тағуға; айыптау қорытындысын жасауға; қылмыстық істі уақытша тоқтатуға немесе мүлде тоқтатуға; істі сотқа жіберуге құқылы.


Анықтау органы – анықтау ісін және басқа да іс жүргізу әрекеттерін орындауға заңмен уәкілетті мемлекеттік орган немесе лауазымды тұлға (қылмыс туралы мәліметтер мен өтініштерді қабылдау және тіркеу, оларды тексеру, іздеу және болдырмау, қылмысты ашу және сақтандыру, шұғыл тергеу істерін орындау, т.б.).


Анықтау органдары ҚІЖК 65 – бабында белгіленген, оларға  мыналар жатады: 

1) ішкі істер органдары;

2) ұлттық қауіпсіздік органдары;

3) қылмыстық жазаларды орындау және қамауда ұстау тәртібімен байланысты қылмыстар туралы істер бойынша  - әділет органдары;

4) қаржы полициясы органдары;

5) контрабанда және кеден төлемдерін төлеуден жалтару туралы істер бойынша – кеден органдары;

6) Қазақстан Республикасының Қарулы күштерінде, Қазақстан Республикасының басқа да әскерлері мен әскери құрамаларында шақыру немесе келісім шарт бойынша әскери қызметін ақтарып жүрген әскери қызметшілер: әскери жиындарды өткеру кезінде запастағы азаматтар; әскери бөлімдерді, құрамалардың, мекемелердің азаматтық қызметкерлері олардың қызметтік міндеттерін атқаруына байланысты немесе осы бөлімдердің құрамалардың және мекемелердің орналасқан жерінде жасаған барлық қылмыстары туралы істер бойынша - әскери полиция органдары;

7) Қазақстан Республикасының мемлекеттік шекарасы туралы заңдарды бұзу туралы істер бойынша, сондай-ақ Қазақстан Республикасының континентальдық шельфінде жасалған қылмыстар туралы істер бойынша – шекара бөлімдерінің командирлері;

8) Қазақстан Республикасының Қарулы күштерінде, Қазақстан Республикасының басқа да әскерлері мен әскери құрамаларында шақыру немесе келісім шарт бойынша әскери қызметін атқарып жүрген өздеріне бағынышты әскери қызметшілер, сондай-ақ олар әскери жиындар өткеру кезінде запастағы азаматтар жасаған барлық қылмыстар туралы істер бойынша; әскери бөлімдердің, құрамалардың, мекемелердің азаматтық қызметкерлері, олардың өзінің қызметтік міндеттерін атқаруына байланысты немесе осы бөлімдердің, құрамалардың және мекемелердің орналасқан жерінде жасаған қылмыстары туралы істер бойынша - әскери полиция органы болмаған жағдайда, әскери бөлімдердің, құрамалардың командирлері, әскери мекемелер мен гарнизондардың бастықтары;

9) өздерінің қызметкерлері болған елдерінде жасаған қылмыстар туралы істер бойынша – Қазақстан Республикасы диплроматиялық өкілдіктерінің, консулдық мекемелерінің және өкілетті өкілдіктерінің басшылары; 

10) өртке байланысты барлық қылмыстар туралы істер бойынша – 

өртпен күресу қызметінің басқару органдары мен бөлімшелері.

Анықтау органының барлық қылмыстар туралы істер бойынша сотқа дейінгі іс жүргізу және кезек күттірмейтін тергеу қимылдарын орындау жөніндегі құқықтары мен міндеттері, сол сияқты алысқа жүзу сапарындағы теңіз кемелерінің капитандарына, геологиялық барлау партияларының осы баптың екінші  бөлігінде аталған анықтау органдарынан алыстағы басқа да – мемлекеттік ұйымдар мен олардың бөлімшелерінің басшыларына да, көлік қатынасы болмаған кезеңде жүктеледі.

Анықтау органының бастығы ҚІЖК 285 бабында көзделген қылмыстар туралы істер бойынша сотқа дейінгі іс жүргізу қызметі уәкілеттілігіне ие және кейбір дәрежесіне қарай тергеу бөлімі бастығыны уәкілеттілігне ұқсас келеді.

Осы біліктілікке Бас басқарманың (Департаменттің), басқарманың, бөлімнің, бөлімшенің және анықтау органының өзге де бөлімшелерінің бастықтары ие болады. Анықтау органы бастығының негізгі қызметтері:

· қылмыстық белгілері мен оны жасаған адамдарды анықтау, қылмыстарды болдырмау және жолын кесу;

· ҚІЖК 130-бабына сәйкес қылмыстық істі дұрыс шешуде мәні бар жедел іздестіру қызметінің нәтижелерін анықтау немесе тергеу органдарына жіберу;

· Шұғыл тергеу істерін (тексреу, қамау, тінту, т.б) жүргізуді қамтамасыз ету;

· Прокурор, тергеуші, сот нұсқауларының орындалуын ұйымдастыру;

· Анықтаушы қызметінің уақытысында орындалуын, заңдылығын бақылау және ҚІЖК 66, 67 баптарында көзделген бірқатар басқа да іс жүргізу қызметін жүзеге асырудағы заңдылығын бақылау.

Анықтаушы – өз құзіретінің шегінде қылмыстық іс бойынша сотқа дейінгі іс жүргізуді жүзеге асыруға уәкілетті мемлекеттік лауазымды адам. Анықтаушының біліктілігі мен уәкілеттілігі тергеушінің уәкілеттілігіне ұқсас. Анықтаушы заңға сәйкес анықтау органы бастығының, тергеушінің прокурордың және соттың нұсқауын орындайды. 

§ 3. Өз құқықтары мен мүдделерін немесе өздері білдіретін құқықтар мен мүдделерді қорғап процеске қатысушылар. Процеске қатысушылардың құқықтық дәрежесі

Күдікті – қылмыстық іс жасағаны туралы күмән келтірілген,қылмыстық іс қозғалған, не ұстау жүзеге асырылған, не айып тағылғанға дейін жолын кесу шарасы қолданылған тұлға (ҚІЖК 68 бабы).

Қылмыстық процеске қатысушы ретінде күдіктінің іс жүргізу дәрежесіндегі ерекшеліктері мынадай:

· ол алдын ала тергеу кезеңіндегі қылмыстық іс-жүргізу ісіне қатысушы 

болып танылады;

· күдіктіні ұстау сәтінен үш сағат өтпей тұрып хаттама толтырылады 

ҚІЖК 134 бабы)

· ұсталған күдіктіге жеке тінту жүргізіледі (ҚІЖК 135 бабы);

· күдікті уақытша ұстау изоляторында ұсталады (ҚІЖК 137 бабы);

· қылмыстық ізге түсу органы күдікті деп танылған тұлғаны  прокурордың санкциясына сәйкес жетпіс екі сағаттан 10 тәулікке дейін ұстауға құқылы, ал қылмысты болдырмау шараларын қолданудан айып тағуға дейінгі кезеңде 10 тәуліктен де артық  ұстауға құқылы.

Күдіктіге қатысты мынадай қылмыс жолын кесу шаралары қолданылуы мүмкін:

·  кетіп қалмау туралы қолхат, жеке кепілдік, бақылауға тапсыру немесе 

қорғау, кепілдеме алу,  үйде тұтқынға алу, тұтқынға алу.


Күдікті өзінің не үшін айыпталып отырғанын білуі қажет және өзінің іс жүргізу құқықтарын пайдалануы қажет (өтініш беру, қорғаушы  талап ету, т.б.).


Ұсталған күдіктінің құқықтары:

1) телефон немесе басқа да тәсілдер арқылы өзінің тұрғылықты жеріне не 

жұмысына ұсталғаны жөнінде және ұстап отырған жері туралы тез хабар беруге;

2) өзінің не үшін күдікті болғаны туралы білуге құқылы және оған қарсы 

қозғалған қылмыстық іс туралы  қаулының көшірмесін алуға  немесе ұстау туралы, қылмыстың жолын кесу шараларын қолдану туралы қаулы хаттамаларының көшірмесін алуға құқылы;

3) оған қарсы қойылған күдіктерге қатысты дәлелдемелер мен жауап 

түсініктерді беруге немесе ол туралы түсінік пен жауап бермеуге құқылы;

4) айғақты дәлелдемелерді ұсынуға құқылы;

5) өтініш пен қарсылық білдіруге құқылы;

6) түсініктеме мен жауапты туған ана тілінде немесе өзі білетін тілінде беруге құқылы;

7) аудармашының ақысыз көмегін пайдалануға құқылы;

8) өзінің қатысуымен жасалған тергеу әрекеттерінің хаттамасымен танысуға және сол хаттамаға қатысты ескертпелер айтуға құқылы;

9) өзінің өтінішіне немесе қорғаушының, заңды өкілдің  өтінішіне бойынша жүргізіліп отырған тергеу істеріне қатысты тергеушінің не анықтаушының шешіміне қатысуға құқылы;

10) соттың, прокурордың, тергеушінің және анықтаушының әрекеттері мен шешімдеріне шағым жасауға құқылы; оның өтініші бойынша қорғаушының қатысуымен жауап алу жүргізілуге құқылы.

Күдіктінің қорғаушысы немесе заңды өкілінің болуы күдіктінің қандай да бір құқығын шектеуге немесе жоюға негіз бола алмайды. 


Айыпталушы – жауапқа тарту туралы қаулы шыққан не өзіне қатысты сотта жеке айыптайтын қылмыстық іс қозғалған адам. (ҚІЖК 69бабы). 

Айыпталушы қылмыстық процестің негізгі қатысушысы  болып танылады, оған қатысты қылмыстық іс қозғаладыалдын ала тергеу ісі жүргізіледі және сот талқылауы жүргізіледі, сот үкімі шешіледі.


Айыпталушының құқықтары: 

1) заңға қайшы келмейтін құралдармен және тәсілдермен өзінің құқықтары мен заңды мүдделерін қорғауға және қорғануға дайындалу үшін жеткілікті уақыты мен мүмкіндігі болуға құқылы;

2) өзінің не үшін айыпталғандығын білуге және өзін айыпталушы ретінде  тарту туралы қаулының көшірмесін алуға құқылы;

3) қылмыстық ізге түсу органынан өзіне тиесілі құқықтар туралы  дереу түсіндірме алуға құқылы;

4) қылмыстық процесті жүргізуші органнан өзінің құқықтарын және мүдделерін қозғайтын іс жүргізу шешімдерін қабылдау туралы хабардар етілуіге құқылы;

5) бұлтартпау шараларын қолдану туралы қаулының көшірмесін алуға құқылы;

6) өзіне тағылған айып бойынша түсініктеме мен айғақ беруге құқылы;

7) айғақ беруден бас тартуға құқылы;

8) дәлел ұсынуға, өтініш пен қарсылық мәлімдеуге құқылы;

9) ана тілінде және өзі білетін тілде айғақ беруге және түсінісуге құқылы;

10) аудармашының тегін көмегін пайдалануға;

11) қорғаушысы болуға;

12) ҚІЖК көзделген жағдайларда және тәртіппен өзінен алғашқы жауап алудың алдындағы кезден бастап қорғаушымен оңаша және құпия жолығуға;

13) Тергеушінің немесе заңды өкілінің өтініші бойынша жүргізілетін тергеу әрекеттеріне қатысуға; осы әрекеттердің хаттамаларымен танысуға және оларға ескертпелер беруге;

14) Сарапшының алдына мәселелер қоюға, сараптама тағайындау туралы қаулымен және сарапшының қортытындысымен танысуға;

15) Тергеу аяқталғаннан кейін істің барлық материалдарымен танысуға және одан кез келген мәліметті кез келген көлемде көшіріп алуға;

16) Айыптау қорытындысының және оның қосымшаларының көшірмелерін алуға;

17) Соттың, прокурордың, тергеушінің және анықтаушының іс-әрекеті мен шешіміне шағым беруге;

18) Ақтамайтын негіздер бойынша істі қысқартуға қарсылық білдіруге;

19) Жария сөз талқылауын талап етуге құқылы;

20) Сотталушының бірінші және апелляциялық сатыдағы соттарда істі соттың қарауына қатысуға және тараптың барлық құқықтарын пайдалануға, сондай-ақ ақырғы сөз құқығына ие болуыға құқылы.

Іс бойынша  басты соттың талқылауы тағайындалған сәттен бастап айыпталушы – сотталушы деп танылады, ал өзіне қатысты айыптау үкімі шығарылған айыпталушы – сотталған адам, өзіне қатысты ақтау үкімі шығарылған айыпталушы – ақталушы деп танылады. (ҚІЖК 69 бабы).


Сотталған немесе ақталған адамның  құқықтары:

1) сот отырысының хаттамасымен танысуға және оған ескертпелер беруге; 

2) соттың үкіміне, қаулысына, судьялардың қаулыларына шағымдануға және шағымдалған шешімдердің көшірмесін алуға;

3) іс бойынша келтірілген шағымдар мен қарсылықтар туралы білуге және оларға қарсылық беруге; мәлімделген шағымдар мен қарсылықтардың сотта қаралуына қатысуға құқығы бар.

Іске айыпталушының қорғаушысының немесе заңды өкілінің  қатысуы айыпталушының қандай да болмасын құқығын жою немесе шектеу үшін негіз бола алмайды.


Қорғаушы – заңда белгіленген тәртіппен күдіктілер мен айыпталушылардың құқықтары мен мүдделерін қорғауды жүзеге асыратын және оларға заң көмегін көрсететін адам. (ҚІЖК 70 бап).

ҚК Конституциясының 16 бабында былай делінген: «ұсталған, тұтқындалған, қылмыс жасады деп айып тағылған әрбір адам сол ұсталған, тұтқындалған немесе айып тағылған кезден бастап адвокаттың (қорғаушының) көмегін пайдалануға құқылы».

Қорғаушы ретінде мыналар қатыса алады: адвокаттар; кәсіподақ және қоғамдық ұйымдардың өкілдері; айыпталушы мен күдіктінің жақын туыстары мен заңды өкілдері; шетел адвокаттары, егер ол ҚР-ның тиісілі мемлекетпен халықаралық шартында өзара негізде көзделсе, заңдарда белгіленген тәртіппен іске қорғаушы ретінде қатысуға жол беріледі. Қорғаушы сот өндірісінің барлық кезеңдеріне қатысуға құқылы: іс қозғау және алдын ала тергеу ісіне, соттың талқылауына, апелляциялық және қадағалау инстанцияларына қатысуға құқылы. Адамды күдікті, айыпталушы немесе сотталушы деп айып тағылған сәттен бастап қорғаушы іске қатысуға жіберіледі.

Ескерте кету керек, қорғаушының сот талқылауына қатысуы мынадай жағдайларда ғана міндетті деп танылады: (ҚІЖК 71 бап):

· сот талқылауында прокурор қатысқан жағдайда;

· кәмелекте толмаған болса;

· мылқау, саңырау, соқыр, басқа да кемістігі бар адамдар қатысса, яғни өзінің дене және психикалық кемістігінен қорғану құқығын өз бетінше жүзеге асыра алмаса;

· сот ісі жүргізілетін тілді білмейтін адам болса;

· өмір бойы бас бостандығынан айырылу немесе өлім жазасы тағайындалуы мүмкін болатын қылмысты жасағаны үшін айыпталса;

· айыпталушыны, сотталушыны тұтқынға алу шарасы қолданылса;

· күдіктілердің, айыпталушылардың, сотталушылардың мүдделері арасында қайшылық болып, олардың біреуінің қорғаушысы болса;

Егер осы аталған мән-жайлар болған кезде қорғаушыны айыпталушы, оның заңды өкілі немесе олардың тапсыруы бойынша басқа да адамдар шақырмаса, тергеуші, прокурор немесе сот істе қорғаушының қатысуын қамтамасыз етуге шаралар жасайды. 


Жәбірленуші – қылмыстық процесте оған тікелей қылмыспен моральдық, дене және мүліктік зиян келтірілді деп ұйғарған анықтаушы, тергеуші органдардың, тергеушінің, прокурордың, судьяның немесе соттың қаулысы шыққан адам. (ҚІЖК 75 бап).


Жәбірленушінің өлімімен аяқталған қылмыстар туралы іс бойынша  жәбірленушінің құқықтарын оның жақын туыстары пайдалануға құқылы.


Ескерте кету керек, заңды тұлға өзіне қатысты тілкелей қылмыспен мүліктік зала келтіреді деп ұйғаруға жеткілікті негіз бар деп таныса, азаматтық талапкер ретінде қатыса алады. (ҚІЖК 77 бап).


ҚІЖК 76 бабында жәбірленушінің жариялы және жеке-жариялы айыптау, яғни өз бетінше сот айыбын қолдау ісі бойынша қосымша іс жүргізу құқықтарын ерекше айқындайды. Айыптауды қолдау тек сот жарыссөзіне қатысу кезінде ғана емес, бүкіл сот талқылауы барысында өтініш-арыз жолымен, айғақ дәлелдемелерді ұсыну жолымен жүзеге асатынын ескерген жөн. Жеке айыптаушы жәбірленушінің барлық құқықтары мен міндеттерін атқарады.


Жәбірленушінің құқықтары:

1)  өзіне келтірілген моральдық және зиянды өтеу туралы талақоюына құқылы;

2) егер мұндай талап қылмыстық істе қойылмаса не қараусыз қалса, онда оны азаматтық сот ісін жүргізу тәртібімен қоюға құқылы;

3) айыпталушыға тағылған айып туралы білуге; айғақ беруге, дәлелдер ұсынуға; өтініш пен қарсылық білдіруге құқылы;

4) ана тілінде немесе өзі білетін тілде айғақ беруге;

5) аудармашының тегін көмегін пайдалануға, өкілі болуына құқылы;

6) одан дәлелдеу құралы ретінде қылмыстық ізге түсу органы алып қойған немесе өзі берген мүлікті, сондай-ақ қылмыстық заңмен тыйым салынған әрекетті жасаған адамнан алып қойылған оған тиесілі мүлікті алуға, оған тиесілі құжаттардың түпнұсқаларын алуға құқылы;

7) тергеушінің немесе анықтаушының рұқсатымен өз өтініші не  өз өкілінің өтініші бойынша жүргізілген тергеу әрекеттеріне қатысуға; 

8) Заңда көзделген жағдайларда күдіктімен, айыпталушымен татуласуға;

9)  тергеу аяқталғаннан кейін істің барлық материалдарымен танысуға, одан кез келген көлемде кез келген мәліметті көшіріп алуға құқылы;


қылмыстық істі тоқтату туралы қаулылардың көшірмелерін, айыптау қорытындысының көшірмелерін, сондай-ақ үкімнің, апелляциялық сатыдағы сот шешімдерінің көшірмесін алуға құқылы;

10)     бірінші сатыдағы сотта істі соттың талқылауына қатысуға құқылы;

11) сот жарыссөздерінде сөйлеуге, айыптауды, оның ішінде мемлекеттік айыптаушы айыптаудан бас тартқан жағдайда да қолдауға құқылы;

12) сот отырысының хаттамасымен танысуға және оған ескерту беруге құқылы;

13)     қылмыстық процесті жүргізуші органның әрекетіне шағым әкелуге;

14)     сСоттың үкімі мен қаулысына шағымдануға;

15) іс бойынша әкелінген шағымдарды, өтініштерді және наразылықтар туралы білуге және оған қарсылық білдіруге;

16) мәлімделген шығамдарды, өтініштерді және наразылықтарды апелляциялық сатыдағы соттың қарауына қатысуға құқығы бар.

Жәбірленушінің, ал ол қайтыс болған жағдайда – оның құқықтық мұрагерлерінің аса ауыр қылмыс жасағаны үшін өлім жазасына сотталған адамға қатысты үкім орындалған жағдайда және өлім жазасына кесілген адамның осы қылмыспен келтірілген залалды толық көлемде өтеу үшін жеткілікті мүлкі болмаған жағдайда республикалық бюджеттің қаражаты есебінен ақшалай өтемақы алуға құқығы бар. 


Көрсетілген жағдайларда қылмыспен келтірілген зала үшін мемлекеттің есебінен өтемақы төлеу туралы мәселені жәбірленушінің өтініші бойынша өлім жазасы туралы үкімді шығарған сот шешеді. Жәбірленушінің көрсетілген жағдайларда, егер залал бір мың ең төменгі есептік көрсеткіштен аспаса, заладың толық көлемінде өтелуіне құқығы бар.


Жәбірленушінің міндеттері:

1) Қылмыстық процесті жүргізуші органның шақыруы бойынша келуге міндетті, іс бойынша белгілі барлық мән-жайларды шын хабарлауға және қойылған сұрақтарға жауап беруге міндетті;

2) өзіне іс бойынша белгілі болған мән-жайлар туралы мәліметтерді жарияламауға міндетті;

3) тергеу әрекеттерін жүргізу кезінде және сот отырысы уақытында белгіленген тәртіпті сақтауға міндетті.

Жәбірленуші дәлелсіз себептермен шақыру бойынша келмеген кезде ол ҚІЖК 158 бабында көзделген тәртіппен мәжбүрлеп әкелуге ұшырауы және заңдарға сәйкес әкімшілік жауаптылыққа тартылуы мүмкін.


Жәбірленуші жауап беруден бас тартқаны үшін және қасақана жалған айғақ бергені үшін заңдарға сәйкес қылмыстық жауапқа тартылады.


Зардабы адамның қайтыс болуына жеткізген қылмыстар туралы істер бойынша жәбірленушінің Осы бапта көзделген құқықтарын қайтыс болған адамның жақын туыстары жүзеге асырады. Егер жәбірленушінің құқықтарын беруге туыстарының қаза табуына байланысты қылмыспен моральдық зиян келтірілген бірнеше адам үміткер болып отырса, олардың бәрі не олардың арасындағы келісім бойынша олардың біреуі жәбірленуші болып таныла алады.


Қылмыспен моральдық немесе мүліктік зиян келтірілген заңды тұлға жәбірленуші болып танылуы мүмкін. Бұл жағдайда жәбірленушінің құқықтары мен міндеттерін заңды тұлғаның өкілі жүзеге асырады.

§ 4. Қылмыстық процеске қатысушы өзге де адамдар


Қылмыстық процеске қатысушы өзге де адамдар қатарына куә, сарапшы, маман, аудармашы, куәгер, сот отырысының хатшысы және сот приставы жатады.


Куә. Айғақ беру үшін куә ретінде іс үшін маңызы бар қандай да болсын мән-жай белгілі болуы мүмкін кез келген адам шақырылуы мүмкін және одан жауап алынуы мүмкін. (ҚІЖК 82 бап).


Куәнің құқықтары:

1) қылмыстық жасалатын әрекет немесе әкімшілік құқық бұзушылық жасағаны үшін оның өзі, жұбайы (зайыбы) немесе жақын туыстары үшін ізіне түсуге әкеп соқтыратын айғақ беруден бас тартуға;

2) өзінің ана тілінде немесе өзі білетін тілде айғақ беруге; аудармашының тегін көмегін пайдалануға;

3) одан жауап алуға қатысушы аудармашыға ескерту жасауға;

4) жауап алу хаттамасына айғақтаманы өз қолымен жазуға; 

5) анықтаушының, тергеушінің, прокурордың және соттың іс-әрекетіне шағым жасауға, өз құқықтары мен заңды мүдделеріне қатысты өтінішін мәлімдеуге құқығы бар.

Куә егер адвокат қандай да бір басқа сапада іске қатыспаса, өзінің адвокатының қатысуымен айғақ беруге құқылы.Адвокаттың келмеуі тергеуші белгілеген уақытта айғақ болуды жүргізуге кедергі келтірмейді.


Куәнің міндеттері: 

1) куә анықтаушының, тергеушінің, прокурордың және соттың шақыруы бойынша келуге; іс бойынша барлық өзіне белгілі жайларды шын хабарлауға және қойылған сұрақтарға жауап беруге ; егер оған анықтаушы, тергеуші немесе прокурор ескерткен болса, өзіне іс бойынша белгілі мән-жайлар туралы мәліметті жарияламауға міндетті;

2) тергеу әрекеттерін жүргізу кезінде және сот отырысы кезінде белгіленген тәртіпті сақтауға міндетті;

3) куә көрсетілген жағдайларды қоспағанда , өлім себептерін, ауыр қылмыс зияндылығын, күдіктінің, айыпталушының, жәбірленушінің психикалық күйін анықтау қажеттілігіне сәйкес сараптамаға немесе куәландырылуға мәжбүрлеп тартылмайды.

Қасақана жауап бергені үшін және жауап беруден бас тартқаны үшін куә ҚР ҚК 352 бабы бойынша қылмыстық жауапқа тартылады. 

 
Айғақтар беруден бас тарту немесе қылмыстық процесті жүргізуші органның шақыруы бойынша дәлелді себептерсіз келмеу әкімшілік жауапқа тартуға әкеп соғады. 


Куә ретінде жауап алуға тыйым салынады:

1) қылмыстық іс бойынша іс жүргізуге қатысуына байланысты, сондай-ақ сот шешімін шығару кезінде туындаған мәселелерді кеңесу бөлмесінде талқылау барысында өздеріне белгілі болған қылмыстық істің мән-жайлары туралы – судья, алқаби;

2) аралық судьяның немесе төрешінің міндеттерін атқаруға байланысты өзіне белгілі болған мән-жайлар туралы – аралық судья немесе төреші;

3) қылмыстық іс бойынша өзінің міндеттерін орындауына байланысты өзіне белгілі болған жағдайлар туралы – күдіктінің, айыпталушының қорғаушысы, сонымен бірдей жәбірленушінің, азаматтық талапкердің және азаматтық жауапкердің өкілі;

4) оған ішкі сырын ашу кезінде белгілі болған мән-жайлар туралы – діни қызметкерлер;

5) өзінің жасының тлмауына не психикалық немесе дене кемістіктеріне орай іс үшін маңызы бар мән-жайларды дұрыс түсінуге  және олар туралы жауап беруге қабілетсіз куә ретінде жауап алуға жатпайды. 

Сарапшы -  арнаулы ғылыми білімі бар, сараптама жүргізу үшін сот пен тергеу органдарына тартылған адам. Сараптама анықтаушы, тергеуші және сот қаулысымен тағайындалады. Сараптама жүргізілетін іс материалдарын зерттеу нәтіижесінде іс үшін маңызы бар мән-жайлар алынуы мүмкін жағдайда тағайындалады.  Зерттеу нәтижелері бойынша сарапшы қорытынды жасайды. Сарапшының  қорытындысы, оның ауызша түсініктемесі іс бойынша дәлелдемелер деп танылады. Бірақ сарапшының қорытындысы қылмыстық процессті жүргізуші органдар үшін міндетті болып танылмайды. (ҚІЖК 83 бап).


Сарапшының негізгі құқықтары: 

1) қылмыстық істің сараптама жүргізуге қатысты материалдармен танысуға құқылы;

2) өзіне қорытынды беру үшін қажетті қосымша материалдарды беру туралы өтініш білдіруге;

3) қылмыстық процесті жргізуші органның рұқсатымен тергеу әрекеттерін жүргізуге және басқа да іс-жүргізу әрекеттеріне қатысуға және оған қатысушыларға сараптама жүргізуге қатысты сұрақтар қоюға;

4) өзі қатынасқан тергеу  немесе өзге де іс жүргізу әрекеттерінің хаттамасымен, сондай-ақ тиісті бөлігінде сот отырысының хаттамасымен танысуға және өзінің әрекеттері мен жауаптарының толық және дұрыс көрсетілуіне қатысты хаттамаға енгізуге жататын ескертулер жасауға;

5) сараптаманы тағайындаған органның (адамның) келісімі бойынша өз құзіреті шегінде тек алдына қойылған мәселелер бойынша ғана емес, сонымен бірге іс үшін маңызы бар және өз бастамашылығымен анықталған өзге мән-жайлар бойынша  да қорытынды беруге;

6) өзінің арнаулы білімінен тыс мәселелер бойынша, сондай-ақ егер өзіне берілген материадар қорытынды беру үшін жеткіліксіз болған жағдайларда қорытынды беруден бас таруға құқылы.

Сарапшының құқығы жоқ:

1) қылмыстық процесті жүргізуші органнан басқа процеске қатысушылармен сараптама жүргізуге байланысты мәселелер бойынша келіссөздер жүргізуге құқығы жоқ;

2) өз бетінше зерттеуге арналған материалдар жинауға;

3) егер оған сараптама тағайындалған торганның арнаулы рұқсаты болмаса, объектілерді толық немесе ішінара жоюға не олардың сыртқы түрін немесе негізгі қасиеттерін өзгертуге әкеп соқтыратын зерттеулер жүргізуге құқығы жоқ.

Сарапшының міндеттері:

1) қылмыстық процесті жүргізуші органның шақыруы бойынша келуге; өз алдына қойылған мәселелер бойынша негізделген және объективті жазбаша қорытынды беруге міндетті;

2) жүргізілген зерттеулер мен берілген қорытындыға байланысты мәселелер бойынша жауап беруге; сараптама жүргізуге байланысты өзіне белгілі болған істің жағдайы туралы мәліметтерді және өзге де мәліметтерді жарияламауға; тергеу әрекеттерін жүргізу кезінде және сот отырысы уақытында тәртіп сақтауға міндетті.
  Қасақана жалған қорытынды бергені үшін сарапшы ҚК 352 бабына сәйкес қылмыстық жауапқа тартылады. Сарапшы сот сараптамасы органының қызметкері болғандықтан, қызметінің тегіне орай, өз құқықтары мен міндеттерімен танысқан және оған қасақана жалған қорытынды бергені үшін қылмыстық жауапқа тартылатыны туралы ескертілген деп саналады.  

Маман – техника, медицина, педагогика сияқты әртүрліғылыми

салаларынан арнаулы ғылыми танымы бар адам. 

Маман тергеуге және сот әрекеттеріне іске мүдделі емес, дәлелдерді 

жинауда, зерттеуде және бағалауда, сондай-ақ техникалық құралдарды қолдануда жәрдем көрсету үшін шақырылуы мүмкін. (ҚІЖК 84бап).

Маманның құқықтары:  

1) қылмыстық процесті жүргізуші органның рұқсатымен тергеу және сот әрекетіне қатысушыларға сұрақтар қоюға құқылы;

2) олардың назарын дәлелдемелерді жинауға, зерттеу мен бағалауға көмектесуге және ғылыми-техникалық құралдарды қолдану, істің материалдарын зерттеу, сараптама тағайындау үшін материалдарды дайындау кезінде өзінің іс-әрекетіне байланысты мән-жайларға аударуға құқылы;

3) өзі қатысқан тергеу әрекеттерінің хаттамасымен, сондай-ақ сот отырысы хаттамасының тиісті бөлігімен танысуға және өзінің қатысуымен жүргізілген әрекеттердің барысы мен нәтижелерінің көрсетілуінің толықтығы мен дұрыстығына қатысты хаттамаға енгізуге жататын мәлімдемелер мен ескертпелер жасауға құқылы;

4) қылмыстық процесті жүргізуші органның іс-әрекетіне шағым жасауға; аудармашыдан бас тартуға; өзінің тергеу және сот әрекеттеріне қатысуына байланысты өзіне келтірілген шығындарға өтем және егер іс бойынша іс жүргізу оның қызметтік міндеттеріне кірмейтін болса, орындалған жұмыс үшін сыйақы алуға құқылы.

Маманның міндеттері: 

1) қылмыстық істі жүргізуші органның шақыртуы бойынша келуге;

2) дәлелдемелерді жинауға, зерттеу мен бағалауға көмек көрсету үшін арнаулы білімін, дағдысын және ғылыми-техникалық құралдарды пайдалана отырып тергеу іс-әрекеттерін жүргізу мен сот талқылауына қатысуға міндетті;

Іс жүргізу қатынасында сарапшы мен маманның мынадай ерекшеліктері байқалады: сарапшы процеске тек іс қозғалғаннан кейін, тергеушінің қаулысы шыққаннан кейін  ғана қатыса алады; сарапшының қорытындысы дәлелдемелердің негізгі қайнар көзі болып табылады, оның дұрыстығы үшін заңмен (қылмыстық жауаптылықпен) жауап береді. 

Маман сот өндірісінің барлық  кезеңдеріне қатыса алады, сондай-ақ іс 

қозғалғанға кейінгі істерге де қатынасады. Маманды іске тарту барысында тергеу ісінде қатысуын міндеттейтіндігі жөнінде арнаулы қаулы қабылданбайды. Тергеуші оны тек тергеу әрекеттеріне қатысуға ғана қажетті кезде шақыртады. 


Сонымен қатар, заңда маманның қорытынды беруі көзделмеген және ол өзінің әрекеттері үшін (тергеуші қойған сұрақтарға жауабы, шешімі, қорытындысы) қылмыстық жауаптылыққа тартылмайды. Іске қатысу үшін оны тек қылмыстық процесті жүргізетін орган ғана шақырады. 


Өзінің міндеттерін орындаудан дәлелді себептерсіз бас тартқаны немесе жалтатрғаны үшін маман әкімшілік жауапқа тартылады. 

Аудармашы – аударма жасау үшін қажет тілді меңгерген және күдікті, айыпталушы, сотталушы, олардың қорғаушылары не жәбірленуші, азаматтық талапкер, азаматтық жауапкер және де өзге де іске қатысушылар іс бойынша іс жүргізілетін тілді білмеген жағдайда, сонымен бірге жазбаша құжаттарды аудару үшін тергеу және сот іс-әрекеттеріне қатысуға тартылған, іске мүдделі емес адам. (ҚІЖК 85 бап). Қылмыстық процесті жүргізуші орган адамды аудармашы етіп тағайындау туралы қаулы шығарады. 

Аудармашының құқықтары:

1) жүргізуіне өзі қатысқан тергеу немесе өзге де іс жүргізу іс-

әрекеттерінің хаттамасымен, сондай-ақ тиісті бөлігінде сот отырысының хаттамасымен танысуға және аударманың толықтығы мен дұрыстығына қатысты хаттамаға енгізуге жататын ескертпелер жасауға құқылы;

2) егер оның аудару үшін қажетті білімі болмаса, іс бойынша іс жүргізег 

қатысудан бас тартуға; қылмыстық процесті жүргізуші органның іс-әрекетіне шағым жасауға; тергеу және өзге де іс жүргізу іс-әрекетіне қатысуына  байланысты өзіне келтірілген шығындарға өтем және егер іс бойынша іс жүргізуге қатысу оның қызметтік міндетінің шеңберіне кірмейтін болса, орындалған жұмысы үшін сыйақы алуға құқығы бар. 

Аудармашының міндеттері: 

1) қылмыстық процесті жүргізуші органның шақыруы бойынша келуге; өзіне тапсырылған аударманы дәл және толық орындауға міндетті;

2) оның қатысуымен жүргізілген тергеу іс-әрекетінің хаттамасында, сондай-ақ процеске қатысушыларға олардың ана тіліндегі немесе олар білетін тілдегі аудармасында тапсырылған іс жүргізу құжаттарында аударманың дұрыстығын өзінің қолымен куәландыруға міндетті;

3) аудармашы ретінде тартылуына байланысты өзіне белгілі болған істің жағдайы туралы мәліметтерді немесе өзге де деректерді жарияламауға;

4) тергеу іс-әрекеттерін жүргізу кезінде және сот отырысы уақытында тәртіп сақтауға міндетті.

Аудармашы дәлелді себептерсіз келуден немесе өзінің міндетін 

орындаудан бас тартқаны үшін немесе жалтарғаны үшін әкімшілік жауапқа тартылады.


ҚІЖК 85 бабында көрсетілген ережелер іс бойынша іс жүргізуге қатысу үшін шақырылған, мылқау немесе саңырау адамдардың белгілерін түсінетін адамдарға қолданылады. 


Куәгер – іске мүдделі емес, қылмыстық процесті жүргізуші органның тергеу әрекеттерін толық және дұрыс қабылдауға қабілетті  адам. Ол қылмыстық ізге түсу органдарынан тәуелсіз  тергеу іс-әрекеттерін жүргізу фактісін, оның барысы мен нәтижелерін куәландыру үшін тартылады. Осы мақсатта кем дегенде екі куәгер іске тартылады.


Куәгердің құқықтары: (ҚІЖК 86бап):

1) тергеу іс-әрекеттерін жүргізуге қатысуға; тергеу іс-әрекеті жөнінде хаттамаға енгізуге жататын мәлімдемелер мен ескертулер жасауға құқылы;

2) өзі қатысқан тергеу іс-әрекеттерінің хаттамасымен танысуға; қылмыстық ізге түсу органының іс-әрекетіне шағым әрекетінің хаттамасымен танысуға; қылмыстық ізге түсу органының іс-әрекетіне шағым жасауға; қылмыстық іс бойынша іс жүргізу кезінде өзіне келтірілген шығындарға өтем алуға құқығы бар.

Куәгердің міндеттері: 

· қылмыстық ізге түсу органының шақыруы бойынша келуге; тергеу іс-әрекетін жүргізуге қатысуға; осы іс-әрекеттің жүргізілу фактісін, оның барысы мен нәтижелерін тергеу іс-әрекеттерінің хаттамыснда өзінің қолымен куәландыруға міндетті;

· анықтаушының, тергеушінің, прокурордың рұқсатынсыз алдын ала тергеу материалдарын жарияламауға; тергеу іс-әрекеттерін жүргізу кезінде тәртіп сақтауға міндетті.

Куәгер дәлелді себептерсіз келуден немесе өзінің міндеттерін орындаудан бас тартқаны үшін немесе жалтарғаны үшін әкімшілік жауапқа тартылады.


Сот отырысының хатшысы – сот отырысының хаттамасын жүргізетін, қылмыстық іске мүдделі емес  адам. 


Сот отырысы хатшысының міндеттері (ҚІЖК 87 бап):

1) өзі хаттамалауды қамтамасыз етуі қажетті барлық уақытта сот отырысы залында болуға және сот отырысына төрағалық етушінің рұқсатынсыз кетпеуге міндетті;

2) хаттамада соттың іс-әрекеті мен шешімін, соттың отырысына қатысушы барлық адамадрдың өтініштерін, қарсылықтарын, жауаптарын, түсініктемелерін, сондай-ақ сот отырысының хаттамасында көрсетуге жататын басқа да жағдайларда толық және дұрыс жазуға міндетті;

3) сот отырысының хаттамасын осы Кодексте белгіленген мерзімде дайындауға міндетті;

4) төрағалық етушінің заңды өкіміне бағынуға; жабық сот отырысына қатысуына байланысты өзіне белгілі болған мән-жайлар туралы мәліметтерді жарияламауға міндетті.

Сот отырысының хатшысы сот отырысы хаттамасының толықтығы мен дұрыстығы үшін дербес жауап береді.

 
Дұрыс емес немесе шындыққа сәйкес келмейтін мәліметтерді сот отырысының хаттамасына қасақана енгізген жағдайда хатшы ҚК 314 бабы бойынша жауапқа тартылады.


Сот приставы – соттар қызметінің және сот шешімдерін орындаудың белгіленген тәртібін қамтамасыз ету жөніндегі өзіне заңмен жүктелген міндеттерді орындаушы лауазымды адам (ҚІЖК 88 бап).


Сот приставына мынадай міндеттер жүктелген: 

1) бас бостандығынан айырумен байланысты емес жазалардың атқарылуына бақылау жасауды қамтамасыз ету;

2) сот орындаушыларына атқару құжаттарын мәжбүрлеп атқаруда көмек көрсету;

3) сот талқылау кезінде залдағы тәртіпті бақылап отыру;

4) төрағалық етушінің өкімін орындау және соттарда судьяларды, куәларды, басқа да процеске қатысушыларды қорғауды жүзеге асыру, оларды басқаның ықпалынан қорғайды;

5) соттың іс жүргізу іс-әрекетін жүргізуіне жәрдемдеседі және сотқа келуден жалтарған адамдарды алып келуді жүзеге асырады, өзіне заңмен жүктелген басқа да өкілеттіктерді жүзеге асырады. 

§ 5. Қылмыстық іс бойынша іс жүргізуге қатысудың мүмкіндігін жоққа шығаратын жағдайлар

 Қылмыстық іс бойынша іс жүргізуге қатысудың мүмкіндігін жоққа шығаратын жағдайлар деп қылмыстық процеске қатысушылардың негізделмеген көрінеу жалған пікірлері, қорытындылары немесе шешімдері,  жеке және басқа да мүдделері танылады. Соның салдары алдын ала тергеудің және сот талқылауының объективтілігін, толықтығын, әртараптылығын бұзуға әкеп соқтыруы мүмкін. 

Заңда қарсылық бірдіретін процеске қатысушылардың тобы белгіленген. Қарсылық білдірушілер қатарына мыналар жатады:

· судья, прокурор, тергеуші, анықтаушы;

· қорғаушы, жәбірленушінің өкілі (жеке айыптаушы), азаматтық талапкер, азаматтық жауапкер;

· куәгер, сот отырысының хатшысы, сот приставы, аудармашы, сарапшы, маман.

Аталған адамдар өз еркі бойынша қылмыстық іс бойынша іс жүргізуге 

қатысудан бас тартуға міндетті немесе олар жәбірленушінің, айыпталушының, күдіктінің, азаматтық талапкер немесе азаматтық жауапкердің не олардың өкілдерінің өтініші бойынша іске қатысуға қарсылық білдіретінін мәлімдеуі керек (ҚІЖК 89 бап).

ҚІЖК 89 бабының 1 бөлімінде көрсетілген қылмыстық процесске 

қатысушы іске қатысудан шеттетіледі, егер судья, прокурор, тергеуші, анықтаушы бұрын осы іс бойынша төмендегі қызметте қатысқан болса:

1) жәбірленуші, азаматтық жауапкер, азаматтық талапкер, куә ретінде қатысса;

2)  осы істе сарапшы, маман, аудармашы ретінде, жәбірленушінің ісін анықтаушы, тергеуші, айыптаушы, қорғаушы, заңды өкіл ретінде жүзеге асырушы адам болып қатысса, айыптаушының, қорғаушының, тергеушінің, анықтаушының жақын туыстары болып қатысса істен шеттетіледі;

3) Егер іс жүргізуге тура және жанама түрде мүдделі адам деп тануға негіз болатын басқа да мән-жайлар анықталса істен шеттетіледі.

Процеске қатысушылардың қарсылық білдірудегі  іс жүргізу тәртібі. Қылмыстық істі қарау барысындағы процеске қатысушылардың қарсылық білдіруінің іс жүргізу тәртібі былайша анықталады:

· қылмыстық істі жеке өзі қарастырып, шешім қабылдайтын судьяға 

қатысты қарсылықты сол соттың председателі немесе жоғары тұрған соттың судьясы шешеді;

· бірнеше судьялармен немесе сот құрамының барлығы ұсынған 

қарсылық көпшілік дауыспен шешіледі.   Судьялардың дауыстары тең келген жағдайда бөілнег деп саналады. Қарсылық білдіру сот тергеуі басталғанға дейін мәлімделуі тиіс, ал қарсылықтың өзі судьялардың кеңесу бөлмесінде шешіледі, сол арқылы қаулы қабылданады.  Судьяның қарсылық білдіруі жағдайында іс басқа судьяға немесе басқа сотқа тапсырылады. (ҚІЖК 90 бап).


Қарсылық білдіруді қабылдамай тастау немесе қанағаттандыру туралы қаулы шағымдалуға (наразылық білдірілуге ) жатпайды. Қаулыға келіспеушілік туралы дәлелдемелер апелляциялық немесе қадағалау шағымына енгізілуі мүмкін. 


Қылмыстық істі қозғау және алдын ала тергеу  (сотқа дейінгі өндіріс) кезеңіндегі прокурордың қарсылық білдіруі туралы мәселелерді жоғары тұрған прокурор шешеді, ал сотта іс жүргізу кезінде істі қараушы сот шешеді.(ҚІЖК 91 бап).


Тергеушіге немесе анықтаушыға қарсылық білдіруі туралы мәселені прокурор шешеді.(ҚІЖК 92 бап).


Куәгер мән-жайлардың кез келгені белгілі болған кезде қылмыстық іс бойынша іс жүргізуге қатыса алмайды. (93 бап).


Қорғаушының, жәбірленуші өкілінің (жеке айыптаушы), азаматтық талаптер мен азаматтық жауапкердің қарсылық білдіруі туралы мәселелерін анықтаушы, тергеуші, сот шешеді.

4 лекция. Қылмыстық процестегі азаматтық талап
§ 1. Азаматтық талап ұғымы және мәні

Қылмыстық процестегі қылмыс зардаптарын болдырмау құралдарының бірі – қылмыстық іс қозғалғаннан кейін берілетін азаматтық талап болып табылады.

 
Қылмыстық процестегі азаматтық талап – бұл бір өндірістегі қылмыс туралы іс және зиянды өтеу туралы азаматтық істің бірге қаралуы. Азаматтық талаптың мәні тікелей қылмыс жасауда пайда болған мүліктік зиянды өндіру туралы талаптың сотқа берілуі деп түсініледі. 


Азаматтық талаптың негізі азаматтық талапкер (жәбірленуші) және айыпталушы немесе жәбірленуші және қылмысы арқылы материалдық, дене немесе моральдық зиян келтірген азаматтық жауапкер арасындағы құқықтық қатынас болып шығады. 


Материалдық зиян -  азаматтар мен заңды тұлғалардың (жәбірленуші) мүліктің құқығына қылмыс арқылы келтірілген зиян.  (мысалы, біреудің мүлкін ұрлау жолымен иемдену, тонау, алаяқтық, меншігін иелену, т.б). меншік иесінің мүлкіне қылмыс жасау арқылы келтірілген зиян бағаланады және ақша түрінде өндіріліп алынады (заттай өндірілуі де мүмкін).


Дене зияны деп азаматтардың мүліктік емес құқығына келтірілген зиян түсініледі: өміріне, денсаулығына, арына, қызметтік атағы мен намысына, жеке бостандығына, жеке басына тиіспеушілігіне, т.б.


Моральдық зиян – бұл жеке немесе заңды тұлғалардың жеке мүліктік емес игіліктері мен құқығының бұзылуы немесе жойылуы, оның ішінде қылмыс жасау нәтижесінде жәбірленушінің адамгершілік немесе психикалық зардап шегуі.


Моральдық зиян жөніндегі талаптарға ақшалай түрде қайтарым жасалады және ол азаматтық сот өндірісінде шешіледі. Сот қылмыс жасау арқылы келтірілген материалдық, дене және моральдық зиянды ақша түрінде бағалайды (теңге).

§ 2. Азаматтық талапкер ұғымы және оның іс жүргізу жағдайы

Қылмыстық іс жүргізу Кодексінің 77 бабына сәйкес азаматтық талапкер деп жасалған қылмыстан материалдық зиян шеккен  және оны өндіру жөнінде талап қойған жеке немесе заңды тұлға танылады. Адамды азаматтық талапкер деп тану үшін тергеуші, анықтаушы, судья немесе сот қаулы шығарады. 

Азаматтық талапкер сонымен қатар моральдық зиянды мүлікпен өтеу үшін де талап қоюы мүмкін. прокурор заңда көзделген жағдайларға сәйкес өзінің жеке инициативасы бойынша жеке және заңды тұлғаны азаматтық талапкер деп тануға құқығы бар.

Жасы толмағандардың мүддесін қорғауда, сол сияқты заң қабілетсіз деп таныған адамдар үшін азаматтық талапкер болып олардың заңды өкілдері ұсынылуы мүмкін. 

Азаматтық талапкердің мынадай құқықтары бар: 

1) айыптаудың мәнін білуге; дәлелдемелер ұсынуға;

2) берілген талап бойынша түсініктеме беруге, қылмыстық іске қосып тігу үшін материалдар беруге, өтініштер айту және қарсылық білдіруге;

3) жауапты және түсінікті ана тілінде немесе өзі білетін тілде беруге; аудармашының көмегін тегін пайдалануға, өзіне өкіл алуға;

4) өз өтініші немесе өзінің өкілінің өтініші бойынша жүргізілген тергеу әрекеттеріне тергеушінің немесе анықтаушының рұқсатымен қатысуға, өзі қатысуымен жүргізілген тергеу әрекеттерінің хаттамаларымен танысуға;

5) тергеу аяқталғаннан кейін азаматтық талапқа қатысты істің материалдарымен танысуға және одан кез келген мәліметті кез келген көлемде көшіріп алуға; өз мүддесіне қатысты қабылданған шешім туралы білуге және берілген талап арызға қатысты іс жүргізу шешімдерінің көшірмесін алуға;

6) іс бойынша кез келген сатыдағы сот талқылауына қатысуға; соттағы жарыссөзге шығып сөйлеуге; 

7) сот отырысының хаттамасымен танысуға және ол жөнінде ескерту жасауға; қылмыстық іс жүргізген органның шешімдері мен әрекеттеріне шағым жасауға;

8) іс бойынша азаматтық талап бөлігіне келтірілген шағымдар мен қарсылықтарды білуге және оларға наразылық жасауға; үкім мен соттың қаулысындағы азаматтық талапқа қатысты бөлігіне шағымдануға;

9) берілген шағымдар мен қарсылықтар бойынша сот талқылауына қатысуға;

10) қылмыс кезінде келтірілген зиянның өтеуін Қылмыстық Іс жүргізу Кодексінің 77 бабының 7 бөліміне сәйкес мемлекет есебінен алуға құқылы.

Азаматтық талапкер алдын ала тергеу барысындағы өзіне белгілі болған мән-жайлар туралы мәліметті епеуге міндетті, бұл жөнінде оған тергеуші алдын ала ескертеді.  Заң шығарушы азаматтық талапкерді процеске қатысушылардың ішінен айыптаушы тарапына қосады, сондықтан ол процестің дербес қатысушысы болып есептеледі және оның іс-әрекеті айыптаушының әрекетімен сәйкес келеді. Азаматтық талапкердің өкілі адвокат және басқа адамдар да болуы мүмкін.  жалпы тәртіп бойынша қылмыс жасаудан келтірілген зиянды өтеу міндеті айыпталушыға жүктеледі. 

§ 3. Азаматтық жауапкер ұғымы және оның іс жүргізу жағдайы

 Заңға сәйкес және қылмыс жасау арқылы келтірілген зиян үшін қылмыстық іс бойынша өндіріс барысында азаматтық талаптың ұсынуымен мүліктік жауаптылығы бар жеке немесе заңды тұлға азаматтық жауапкер болып танылады (ҚІЖК 78 бап). Қазіргі күші бар заң бойынша айыпталушының өзі немесе оның іс-әрекеті үшін толық және ішінара жауап беретін ата-анасы, қамқоршысы, тәрбиешісі және басқа адамдар азаматтық жауапкер болуы мүмкін. 

Азаматтық жауапкерді тану немесе азаматтық жауапкер ретіндегі адамның процеске қатысуын тоқтату туралы анықтау жүргізуші адам, тергеуші, сот шешім қабылдайды, олар бұл жөнінде қаулы шығарады. 

Азаматтық жауапкердің құқықтары: 

1) айыптаудың мәнін азаматтық талапты білуге, талапқа қарсылық білдіруге;

2) берілген талап бойынша түсініктеме және жауап беруге;

3) өкіл алуға, қылмыстық іске қосу үшін материалдар беруге; 

4) өтініш беруге және қарсылық білдіруге;

5) тергеу аяқталған соң істің азаматтық талапқа қатысты материалдарымен танысуға, одан кез келген мәліметті кез келген көлемде көшіріп алуға;

6) өз мүддесіне байланысты қабылданған шешім туралы білуге және берілген талап арызға қатысты іс жүргізу шешімдерінің көшірмесін алуға;

7) іс бойынша кез келген сатыдағы соттың сот талқылауына қатысуға;

8) соттағы жарыссөзге шығып сөйлеуге; қылмыстық процесті жүргізуші органның іс-әрекеттері мен шешімдеріне шағым жасауға;

9) сот мәжілісінің хаттамасымен танысуға және оған ескерту беруге;

10) сот үкімі мен қаулысының азаматтық талапқа қатысты бөліміне шағым жасауға;

11) іс бойынша азаматтық талап бөліміне келтірілген қарсылықтар мен шағымдарды білуге және оған наразылық білдіруге, берілген арыздар мен қарсылықтар бойынша сот талқылауына қатысуға құқылы.

Азаматтық жауапкер қызметі қорғаушының қызметімен қабысатын процеске дербес қатысушы. Сондықтан да оны процеске қатысушы ретінде заң шығарушы қорғаушы тарабына қосады. 

Азаматтық жауапкердің міндеттері:

· анықтау органының, анықтаушының, тергеушінің, прокурордың немесе 

соттың шақыруы бойынша келуге, алдын ала тергеуде өзіне белгілі болған мән-жайлар туралы мәліметтерді жария етпеуге міндетті. Бұл жөнінде тергеуші алдын ала ескерткен. 

Азаматтық жауапкердің  мүддесін адвокат және басқа адамдар білдіреді. 

5 лекция. Ақтау. Қылмыстық процесті жүргізуші органның заңсыз әрекеттері мен келтірілген зиянды өтеу

§1. Ақтау ұғымы, негізі және тәртібі

Қылмыстық сот өндірісінің теориясы мен практикасында  ақтау ұғымының дәл анықтамасы жоқ, ондай анықтаманы Қазақстан Республикасының Қылмыстық іс жүргізу Кодексі де бермеген. Сонымен бірге ақтау ұғымы Қылмыстық іс жүргізу Заңында қарастырылып, онда ақтау ұғымының мазмұны толық ашылып көрсетіледі. Заңда зиянды өндіруге құқығы бар адамдардың тізімі анықталған, сот тәртібімен адамның абыройлы аты мен атағын қалпына келтіруге азаматтарға кепілдік беретін ақтаудың негізі мен тәртібі және қылмыстық процесті жүргізуші органның заңсыз әрекетінен келтірілген зиянды өтеу көзделген (ҚІЖК 4 тарау.). Ақталған адам кінәсіз деп есептеледі және оның ҚР Конституциясымен кепілдік берілген құқықтары мен бостандықтарын қандай да болмасын шектеуге болмайды. (ҚІЖК 39 бап, 1 бөлім).

Ақтау дегеніміз, біздің пікірімізше, адамға қатысты ақтау үкімін шығаруы немесе анықтау, тергеу органдарының, прокурордың, Қылмыстық іс жүргізу Кодексінің 37 бабына сәйкес қылмыстық істі қысқарту туралы қаулы шығаруы деп түсініледі. Осыны негізге ала отырып, ақталушының маткриалдық және моральдық зиянды өтеуді, сонымен қатар басқа да бұзылған құқығын қалпына келтіруді талап етуге құқығы бар. 

Қылмыстық іс жүргізу Кодексінің 37 бабының 1 бөлімінің 1,2,5,7,8 пункттерінде көзделген негіз бойынша қылмыстық іс қысқартылған жағдайда тергеуші немесе прокурор адамды ақтау бойынша заңда көзделген және қылмыстық істі жүргізу органының заңсыз әрекеті нәтижесінде ақталушыға келтіріген зиянды өндіру жөнінде барлық шараларды жүзеге асырады. (ҚІЖК 39 бап, 2 бөлім).

Заңның мағынасы бойынша негізінен өтелуге жататын шығын: 

А) заңсыз сотталғаны үшін; заңсыз қылмыстық жауапқа тартылғаны үшін;

Б) заңсыз қудалау шараларын қолдану – ұстау, қамауға алу, шықпау туралы қолхат алу. Азаматтың зиянды өндірудегі құқығын танудың шешуші мәні мынада: зиян міндетті түрде қылмыстық қудалау органының заңсыз іс жүргізу әрекетінің нәтижесінен туындайды. 


Зиянды өндіру құқығы заңда тура көзделген жағдайларда ғана атап айтқанда Қылмыстық іс жүргізу Кодексінің 40 бабында көрсетілген жағдайда және төмендегілердің орын алу нәтижесінде мүмкін болады:

· заңсыз сотталу, ұсталу, тұтқындау, үйде тұтқында ұстау, қызметінен 

уақытша шеттету, арнайы медицина мекемесінде ұстау, медициналық сипаттағы мәжбүрлеу шараларын қолдану.

Зиянды өндіруге құқығы бар адамдар:   

· сотта ақталған адам (оған қатысты Қылмыстық іс жүргізу Кодексінің 39 бабының 1 бөлімі бойынша ақтау үкімі шығарылса);

· сотталушы, дербес, жеке айыптаушының айыптаудан бас тартуына байланысты қылмыстық қудалау тоқтатылған жағдайда (ҚІЖК 37 бап, 1 бөлім, 6 пункт);

· күдікті немесе айыпталушы қылмыстық қудалау (ҚІЖК 37 бабының 1,2,5 және 7,8 пункттерінде көзделген негіздер бойынша тоқтатылған жағдайда);

· сотталған адам – заңды күшіне енген соттың айыптау үкімі толық не ішінара алып тасталған және ҚІЖК 37 бабының 7 пунктінде көзделген негіздер бойынша іс қысқартылған жағдайда.

Азамат қайтыс болған жағдайда оның зиянды өтеу құқығы заңда көзделген тәртіп бойынша оның мұрагеріне өтеді. Ал уақытша тоқтатылған зейнетақы мен өтемақысын алу бөлігі – асыраушысынан айрылуына байланысты өтемақымен қамтамасыз етілетіндер шеңберіне жататын жататын жанұя мүшелеріне төленеді. 

Егер анықтау, алдын ала тергеу процесі және сот талқылау кезінде өзара келісу арқылы ерікті түрде шындықты ашуға кедергі келтіргені дәлелденіп, сол арқылы ҚІЖК 40 бабының 1 бөлігінде көрсетілген зардаптардың пайда болуына ықпал ететін болса, бұл адамға келтірілген зиян өндірілуге жатпайды.

Кылмыстық іс жүргізу Кодексінің 40 бабының ережелері адамға қатысты іс жүргізуге мәжбүрлеу шараларын қолданған немесе айыптау үкімі алынып тасталған не өзгертілген төмендегі жағдайларында қолдануға болмайтынын атап өту керек:

· рақымшылық немесе кешірім актілерінің шығарылуы, ескіру 

мерзімінің өтіп кетуі, қылмыстық жауаптылықты жоятын немесе жазаны жеңілдететін заңның қабылдануы.

Ақталған адамға қатысты заңсыз қаулы не шешемі қабылдаған орган 

зиянды өтеуден бас тартқан жағдайда ақталған адам азаматтық сот өндірісі бойынша сотқа талап, арыз беруше құқылы. 

ҚІЖК 42 бабына сәйкес қылмыстық іс жүргізуші орган ақталған немесе қылмыстық қудалау тоқтатылған адамға қатысты оның келтірілген зиянын өтеу құқығын мойындайды. Сонымен бірге ақталған адамға (заңсыз не негізсіз қылмыстық қудалауға түсуіне байланысты оған келтірілген зиянды өтеу құқығы бар адамға ) зиянды өтеу тәртібі түсіндірілген хабарлама жолданады не қолмен табыс етіледі. Ақталған, бірақ қайтыыс болған адамның мүрагерлерінің, ата-анасының, қарауындағы адамның мекен-жайы туралы мәліметтер жоқ болған жағдайда олар сәйкесті органға хабарлаған күннен бастап бес тәуліктен кешіктірмей хабарлама жолданады.

§ 2. Мүліктік зиянды өтеу тәртібі мен шарттары

 Мүліктік зиян деп анықтау, тергеу органдарының прокуратураның және соттың ақталған адамға қатысты заңсыз іс-әрекеті нәтижесінде оған келтірілген шығын, алынбаған кіріс, пайда, айрылған олжа түсініледі.

Аталғандарға қоса мүлікке анықтау, тергеу органдарының тінту, ұстау кезінде немес сот үкімі бойынша қаттау барысында заңсыз алынып қойылған жылжымайтын және жылжымалы мүліктер, заттар, асыл заттар, ақша, ақшалай салымдар және құнды қағаздар жатады. 

Ақталған адам соттың ақтау үкімінің көшірмесін немесе анықтаушының, тергеушінің, прокурордың қылмыстық істі қысқарту жөніндегі заңсыз шешімді алып тастау не өзгерту туралы қаулысын алған соң заңсыз үкімге қаулы қабылдаған істі қысқарту заңсыз шешімді алып тастау немесе өзгерту туралы қаулы шығарған органға келтірілген мүлікті зиянды өтеу туралы талап қоюға құқығы бар. Бұл ретте әңгіме ақталушыға қатысты заңсыз шешім шығарған анықтау органдары, ІІМ тергеушілері, қаржы полициясы, ҰҚК, прокуратура және соттар туралы болып отыр. 

Мүліктік зиян анықтау органдарының, анықтаушының, тергеушінің, прокурордың, соттың кінәсінан тәуелсіз мемлекеттен толық көлемде өтеледі.   

Істі қысқарту не өзгерту жоғарғы тұрған сотта шешілген жағдайда зиянды өтеу туралы талап, үкімге қаулы шығарған сотқа жолданады. Жасы толмаған бала ақталған жағдайда зиянды өтеу туралы талап оның заңды өкіліне хабарлануы мүмкін. 

Ақталған адамның арызы келіп түскен күннен бастап бір айдан кешіктірмей тергеу органдары, прокурор және сот зиянның мөлшерін анықтайды, қажет болған жағдайда қаржы органдарынан, әлеуметтік қамсыздандыру органдарынан анықтама-есеп сұратып алдырады. Содан кейін инфляцияны ескере отырып, зиянды өтеуге төлем жасау туралы қаулы шығарады. Егер іс сотта рақымшылық ретінде немесе қадағалау ретінде қаралып қысқартылған болса,  онда аталған іс-әрекеттерді істі бірінші саты бойынша қараған сот жүргізеді. 

Ақталған адамның тергеу органдарының, прокуратура мен соттың заңсыз әрекеттері мен мүліктік зиянды қайтару жөніндегі сотқа берілген талап арызы қылмыстық іс жүргізу кодексінің 371 бабының 2 бөліміне сәйкес судья арқылы ақтау үкімінің қаулысына байланысты мәселені қарау ретінде шешімін табады.

Ақталған адам немесе оның өкілі мүліктік зиянды өтеу туралы үкімге қаулы шығарға органға зиянды өтеу туралы шағымдануға құқығы бар немесе басқаша тәсілмен ақталған адам зиянды өтеу туралы және ГК белгілеген тиісті құжаттар көшірмесі алынған күннен бастап талап ету мерзімі өткенге дейінгі уақытта   алу құқығы бар. 

Ақталған жағдайда мүліктік зиян өтеміне мыналар енеді:

· төленбей қалған еңбекақы, зейнетақы, өтемақы және басқа қаржылар мен кірістер;

· заңсыз тәркіленген немесе сот үкімі не басқа шешім негізінде мемлекеттік кірске алынған мүліктер;

· заңсыз әрекеттер үшін төленген соттың заңсыз үкімі үшін алынған айыппұлдар, соттың сот шығыны және басқа қаржылар;

· заң қызметі үшін төленген сомалар;

· қылмыстық қудалау нәтижесінде шығарылған басқа да шығындар.

Зиян анықтау органдары, анықтаушы, тергеуші, прокуратура және соттың кінәсіна қарамастан мемлекеттің есебінен төленеді. 


Бұдан басқа ақталған адамдарға құрметті, әскери, арнаулы және басқа да атақтары, сыныптық дәрежесі, дипломатиялық рангісі, квалификациялық санаты және сол тәрізді мемлекеттік марапаттары қайтарылып беріледі.


Зиянды өтеу төлемін жүргізу барысында одан ешқандайда қаржы ұсталмайтындығын атап өту қажет. Олар: 

· сотталушыны, күдіктіні, және айыптаушыны қамауда ұстаған, тұтқындауда немесе бас бостандығын айыру кезінде болған орындарына мемлекет жұмсаған қаржыларын;

· сот шығындарын, бұл адамдарға қудалауға байланысты шығындарды;

· олардың күзетпен ұсталуы, қамауға алынуы немесе бас бостандығынан айырылуын өтеу уақытында қандай да бір жұмыстарды орындағаны үшін төленетін жалақысы (ҚІЖК 43 бап).

Қылмыстық іс жүргізу кодексінің 46 бабына сәйкес қылмыстық істі 

жүргізуші органның заңсыз іс-әрекетінен (әрекетсіздігінен) заңды тұлғаларға келтірілген зиянды толық көлемде және заңда көрсетілген мерзімде мемлекет өтейді. 

§ 3. Моральдық зиянды өтеу және оның зардаптарын жою

Моральдық зиян ұғымы ҚР Жоғарғы Сотының 2001 жылғы 21 маусымындағы «Моральдық зиянды өтеу жөніндегі заңды қолдану туралы» №3 қаулысында берілген. Қаулыда былай деп атап көрсетіледі: «Моральдық зиян деген азаматтық құқық бұзу нәтижесінде өзіне ғана тиісті жеке мүліктік емес құқығы мен игілігін төмендетуді немесе айыруды басынан өткізе отырып, адами -өнегелік (моральды) немесе дене зардабын шегуі түсініледі».

Моральдық зиян дербес алғанда мынадай көрініс табады:

· ата-анасынан айырылуына байланысты адами-өнегелік (моральдық) азап шегуі;

· белсенді қоғамдық өмірін жалғастыру мүмкіндігінің шектелуі;

·  қызметінен, жұмысынан айырылып қалуы;

· Жанұялық, дәрігерлік құпияның ашылуы;

· Шындыққа сай келмейтін мәліметтердің таралып кетуі;

· Азаматтың арына, намысына және қызметтік беделіне нұқсан келтіру;

· Қандай да болмасын құқығының шектелуі немесе оның тоқтатылуы;

· Мертігу нәтижесінде дене жарақатын алуы, адами - өнегелік зардап шегу нәтижесінде науқасқа ұшырауына байланысты денсаулығына аса зор зиян келуі.

Келтірілген моральдық зиян үшін ақша түріндегі өтем туралы талап-арыз 

азаматтық сот өндірісі тәртібімен ұсынылады.


Моральдық зиянды өтеу туралы талапқа талап мерзімінің өтуі ықпал етпейді. (ҚІЖК 44 бап).


Қылмыстық істі жүргізген, адамды ақтау жөнінде шешім қабылдаған орган келтірілген зиян үшін ресми түрде кешірім сұрауға міндетті. 


Егер адам ақталғанға дейін оған қатысты мәліметтер бұқаралық ақпарат құралдары арқылы таратылса, осы адамның талап етуі бойынша, ал ол қайтыс болған жағдайда оның туыстарының немесе қылмыстық процесті жүргізуші органның (судья, прокурор, тергеуші, анықтаушы) жазбаша талап етуі бойынша тиісті бұқаралық ақпарат құралы отыз тәулік ішінде оның ақталуы туралы хабарлама жасауға міндетті. 


Ақталған адамның талап етуі бойынша қылмыстық процесті жүргізуші орган екі апта мерзімінде өзінің заңсыз шешімінің алынып тасталғандығы туралы оның жұмыс орнына, оқу орнына және мекен-жайына жазбаша хабарлама беруге міндетті.


Заң мүліктік зиянды өтеуді ақшалай жүргізу туралы талап қою үшін арнайы мерзім белгілегенін атап өту қажет. Бұл талаптар ақталған адам бұндай төлемді жүргізу туралы қаулыны қолына алған сәттен бастап үш жыл барысында ұсынылуы мүмкін. Мүліктік емес құқықты қалпына келтіру туралы талап құқықты қалпына келтіру туралы тәртібі түсіндірілген хабарламаны алған күннен бастап алты ай ішінде ұсынылуы мүмкін.  Бұл мерзім дәлелді себеппен өтіп кеткен жағдайда ол мүдделі адамдардың арызы бойынша қылмыстық процесті жүргізу органы арқылы қалпына келтіріледі.

6 лекция. Іс жүргізу құжаттары, мерзімдері мен сот шығындары

§ 1. Іс жүргізу құжаттары ұғымы мен олардың түрлері

Іс жүргізу құжаттары деп  қылмыстық процесті жүргізу органдардың әрекеттері мен шешімін білдіретін заңда көзделген  ресми құжаттар танылады. 

Іс жүргізу құжаттары Қылмыстық іс жүргізу Кодексінде белгіленген ережелерге сай толтырылуы тиіс және соның негізінде қылмыстық процесті жүргізуші органдар мен лауазымды тұлғалардың қабылдаған әрекеттері мен шешімдерінің заңдылығы мен негізділігін тексеруге мүмкіндік береді. 

Барлық құқық қорғау органдарының толтырған іс жүргізу құжаттарының заңдылығы мен біртұтас ережесін сақтау қылмыстық сот өндірісінің барлық сатыларындағы тұлғалардың заңды мүдделері мен конституциялық құқығын қорғау үшін қажетті деп саналады.  Іс жүргізу құжаттарындағы іске қатысты маңызы бар мәліметтер жазу машинасының немесе компьютерлік құралдың көмегімен жазбаша түрде берілуі тиіс.

Қылмыстық іс жүргізу заңдарында «іс жүргізу құжаттары» деген терминге арнайы анықтама бермейді. Заң шығарушы жинақталған ұғымдар негізінде құжаттың жеке түрлерін атап көрсетеді және оның мәні мен мазмұнын ашып көрсетеді.

Мысалы, ҚІЖК 123 бабында құжаттар қатарына мыналар жатады: сотқа дейінгі тексеру материалдары, түгендеу және тексеру (ревизия) актілері, тергеу және сот әрекеттерінің хаттамалары; тергеуші мен соттың қаулысы; сараптама қорытындысы; айыптау қорытындысы, шағымдар, наразылық білдіру, үкім. Т.б.

Іс жүргізу құжаттары туралы айту барысында мынаны ескеру қажет: бұл құжаттардың мазмұнындағы заңдылық, толықтық, негізділік, шынайылық , түсініктілік, сауаттылық және өз мерзімінде толтырылуы сияқты талаптарының сақталуы ескерілуі тиіс.

Заң әдебиеттерінде бірқатар авторлар іс жүргізу құжаттарын екі топқа жіктейді:

1) ақпараттық- куәландыру сипатындағы құжаттар;

2) билік-басқарушылық сипаттағы құжаттар.

Ақпараттық-куәландыру сипаттағы құжаттарға мыналар жатады: 


а) қылмыстық сот өндірісіне қатысушылар арасындағы құқықтық қатынастарды белгілейтін құжаттар. Онда мемлекеттік органдар мен лауазымдық тұлғалардың жазбаша нұсқаулары мен тапсырмалары, өзі бас тарту туралы өтініш, хабарлау, ескерту хаты, түсініктеме, міндеттеме, қолхат, мүлік тізімдемесі, түгендеу және тексреу (ревизия) актілері, шағымдар, т.б. 


б) тергеу әрекеттері мен сот отырысының хаттамалары;


в) басқа да іс жүргізу әректтерінің хаттамалары.

Едәуір танылған және маңызы бар хаттамалар қатарына тергеу және сот әрекеттерінің хаттамалары жатады. Іс жүргізу құжаттары ретінде онда іске қатысты маңызы бар  іс жүргізу әрекеттерінің барысы мен нәтижелері, яғни мән-жайлар мен фактілер тіркеледі.


Хаттамалар тексеру, алу, тінту, ұстау, кім екенін тану үшін анықтау сияқты тергеу эксперименттері барысында белгіленетін фактілерді куәландыру мақсатында толтырылады.    Дұрыс  толтырылған хаттама іске қатысты дәлелдеме деп танылады.   


Хаттамаға енгізілген барлық өзгертулер мен толықтырулар, жөндеулер сол адамдардың келісімімен куәландырылуы тиіс. Хаттама тергеу әрекеті өндірісіне қатысқан барлық адамдарға оқылады, жарияланады немесе олар тікелей сол хаттаманың мазмұнымен таныса алады. Осыған орай сол адамдар хаттамаға ескертулер енгізуге құқылы екені түсіндіріледі. 


Хаттамаға тергеуші және тергеу әрекетіне қатысқан адамдар қол қояды. Хаттамаға тергеу әрекеттерін өндіру барысында жиналған фотографиялық негативтер мен суреттер, киноленталар, диапозитивтер, анықтау фонограммалары, план, схема, із таңбасы мен көшірмелері тіркеледі.


ҚІЖК 203 бабына сәйкес күдікті, айыпталушы, жәбірленуші немесе басқа да тергеу әрекетіне қатысқан адам тергеу әрекетінің хаттамасына қол қоюдан бас тартқан жағдайда тергеуші хаттамаға тергеуші қолымен, сондай-ақ қорғаушы, заңды өкілдер қолымен куәландырылатындығы туралы жазба енгізеді. 


Егер күдікті, айыпталушы, жәбірленуші немесе куә дене кемістігі мен денсаулығының жарамуына байланысты хаттамаға қол қоя алмайтын болса, онда осы адамның хаттама мазмұнымен таныстыру қорғаушысының, заңды өкілінің және хаттама мазмұнын өзінің қолымен мойындай алатын, қол қоюға жарамайтындығы туралы фактіні мойындай алатын куәгерлердің қатысуымен жүзеге асырылады.


өзге де іс жүргізу әрекеттерінің хаттамалары деп қылмыстық процесті жүргізуші органның міндеттерінің орындалғандығы куәландыратын іс жүргізу құжаттары танылады. Олардың қатарына қылмыс туралы ауызша өтініш хаттамасы (ҚІЖК 178 бабы), кінәсін мойындап келу туралы өтініші (ҚІЖК 179 бабы), қылмыстық іс материалдарымен таныстыру туралы хаттама (ҚІЖК 277 бабы) және басқалары жатады. 

Билік-басқарушылық сипаттағы құжаттар қатарына қылмыстық процесс жүргізуші органдардың шешімдерін құрайтын іс жүргізу құжаттары жатады.

Ондай құжаттар мыналар:


а) сот үкімдері мен қаулылары;


б) анықтау, тергеу органдары мен прокурор, судья қаулылары;


в) анықтау, тергеу органдары мен прокурор, судьялардың ұсыныстары және қылмыс жасауға негіз болатын себептер мен шарттарды жою туралы соттың жеке қаулысы;


г) талаптар мен сұраныстар;


д) сот, тергеу және іздестіру әрекеттерінің өндірісі туралы тапсырмалар, нұсқаулар. 


ж) айыптау қорытындысы;


з) істі хаттама формасында қарау нәтижесі бойынша құжаттар – хаттамалар.


Бұл құжаттарға олардың негізділігі, уәжділігі мен әділеттілігі сияқты қосымша талаптар жүктеледі. Осы құжаттар тобының арасында едәуір кең таралған түрі: анықтаушының, тергеушініғ прокурордың қаулысы; бірінші сатыдағы апелляциялық, қадағалау соттарының қаулысы болып табылады. 


Қаулы – бұл қылмыстық іс бойынша қылмыстық процесті жүргізуші органның қабылдаған бір немесе бірнеше шешімдерін құрайтын іс жүргізу құжаты. (мысалы, қылмыстық іс қозғау туралы, оны өз өндірісіне қабылдау туралы, тінту, мүлкін тұтқынға алу, сараптама, эксперимент өндірісі туралы, т.б.). Қаулы қылмыстық процесті жүргізуші адам толтырған жеке құжат ретінде  қабылданған шешімнің негізділігі мен нақтылығын сақтауы қажет және сауатты толтырылуы тиіс.


Қаулы кіріспе, сипаттау-уәждендіру және қорытынды бөлімдерінен тұрады. 


Қаулының кіріспе бөлімі мынадай мәліметтерді құрайды:

1) қылмыстық процесті жүргізуші органның атауы туралы, оның толтырылған жері мен уақыты туралы;

2) құжатты толтырған адамның фамилиясы мен тегі, кластық шені, атағы, атқаратын қызметі, лауазымы туралы;
3) қылмыстық іс немесе іс материалдары туралы (мысалы, ұрлық, тонау, т.б, туралы).
Қаулының сипаттау-уәждендіру бөлімі мынадай мәліметтерді құрайды: 

1) қылмыс жасау мән-жайлары туралы және  іс бойынша шешім қабылдауда маңызы бар басқа да дәлелдемелер мен материалдар туралы жиналған мәліметтердің баяндалуы;

2) нақты шешім қабылдауға негіз болған (түрткі болған) уәждер;

3) құжатты толтыру барысындағы нормативтік құқықтық актілерге берілетін сілтемелер (ҚІЖК, ҚК, т.б.).

Қаулының қорытынды бөлімі мынадан тұрады: 

1) қылмыстық іс қозғалысы (іс материалдары);

2) процеске қатысушылардың белгілі бір іс жүргізу мәртебесіне қарай бөлінуі;

3) тергеу әрекеттерін тағайындау;

4) іс жүргізуге мәжбүрлеу шаралары мен қылмыс жолын кесу шараларын қолдану;

5) басқа да мәселелерді шешу.

§ 2. Қылмыстық процестегі мерзімдер ұғымы мен олардың түрлері


Қылмыстық процестегі мерзім деп қылмыстық іс жүргізу заңында көзделген анықтау, тергеу органдары мен сотта қарастырылған іс жүргізу әрекеттерінің жүргізілу уақытының ұзақтығы (мерзімі) танылады. 


Қылмыстық сот өндірісіндегі іс жүргізу мерзімінің сақталуы  сот шешімін қабылдауға қатысты тергеу әрекеттерінің тез жүргізілу жетістігін байқататын маңызды құрал болып саналады. 


Бұған қоса қылмыстық сот өндірісін тез және өз мерзімінде жүргізу, мерзімдерін қатаң түрде сақтау азаматтардың бостандығы мен құқығын қорғау кепілі болып табылады.


Қылмыстық процестегі мерзімдерді екі түрге жіктеуге болады: заңмен белгіленген мерзімдер және құқық қорғау органдары мен лауазымды тұлғалардың тағайындаған мерзімдері. Оладың арасындағы айырмашылық мынада: бірінші түрі анықтау, тергеу органдары мен прокурор, сот үшін белгіленген, сондай-ақ процеске қатысушы адамдар үшін белгіленген мерзім ретінде императивті сипатқа ие, бұл мерзімдер процеске қатысушылардың өзара келісімі бойынша өзгертілуі мүмкін.


Мерзімнің екінші түрі процеске қатысушылар адамдар үшін белгіленген, бұл мерзімдер қажетті жағдайда  қылмыстық процесті жүргізуші адамның  (анықтау, тергеу органдары, прокурор, сот) белгілеуімен өзгертілуі немесе  ұзартылуы мүмкін.


Ескерте кету керек, заңмен белгіленген мерзімдерді кейбір ғалымдар адресатқа қатысты былай бөлуді ұсынады:


а) қылмыстық процесті жүргізуші органдарға бағытталған мерзімдер;


б) процестің басқа да қатысушыларына бағытталған мерзімлер;


в) қылмыстық процеске қатыспайтын адамдарға бағытталған мерзімдер.

Мысал келтірейік, қылмыстық іс жүргізу Коддексінде белгіленген іс жүргізу мерзімдері ҚІЖК 136 бабында жептіс екі сағаттан аспайтын ұстау мерзімі көзделген, ал одан асқан мерзімде ұстау судьяның санкциясын талап етеді.


Қылмыстық жолын кесу шаралары түріндегі қамауға алу тек судьяның  санкциясы арқылы қолданылады және оның мерзімі екі айдан аспауға тиіс. 

Іс бойынша сотќа дейінгі іс жїргізу кезінде қамауєа алудыѕ мерзімі, осы Кодексте кґзделген ерекше жаєдайларды қоспағанда, екі айдан аспауға тиіс.
       Тергеуді екі айға дейінгі мерзімде аяқтау мүмкін болмаған жағдайда және бултартпау шарасын өзгерту немесе оның күшін жою үшін негіздер болмаған кезде бул мерзімді тергеушінің аудандық (қалалық) прокурормен және оған теңестірілген өзге де прокурорлармен келісілген дәлелді өтініші бойынша аудандық және оған теңестірілген соттың судьясы - үш айға дейін, ал тергеушінң облыс прокурорымен және оған теңестірілген прокурорлармен және олардың орынбасарларымен келісілген дәлелді өтініші бойынша аудандық және оңан теңестірілген соттың судьясы - алты айға дейін узартуы
мүмкін.
      Ќамауға алуды алты айдан астам мерзімге узартуды тек істің ерекше күрделілігіне орай тергеу бөлімі бастығының облыс прокурорымен және оған теңестірілген прокурорлармен келісілген дәлелді өтініші бойынша аудандық және оған теңестірілген соттың судьясы - тоғыз айға дейін жүзеге асыруы мүмкін.
      Қамауєа алуды тоғыз айдан астам мерзімге узартуға ауыр немесе аса ауыр қылмыстар жасағаны їшін айыпталушы адамдарға қатысты ерекше жағдайларда тергеу бөлімі бастыєының облыс прокурорымен және оған теңестірілген прокурорлармен келісілген дәлелді өтініші бойынша аудандық және оған теңестірілген сот судьясының он екі айға дейін узартуына жол беріледі. Ќамауға алуды тоғыз айдан астам мерзімге узарту туралы мәселе облыс прокуратурасының және оған теңестірілген прокуратураның алқасында
алдынала
қаралады.
      Қамауға алу мерзімін бўдан әрі узартуға жол берілмейді, қамауға алынған айыпталушы дереу босатылуға тиіс. Ќамауға алу мерзімі айыпталушыға айып тағылған қылмысты жасағандығы үшін қылмыстық заңда көзделген бас бостандығынан айырудың ең жоғары мерзімінен аспауға тиіс (ҚІЖК153-бап).

Анықтау ісі қылмыстық іс қозғалған сәттен бастап есептегенде он күн ішінде жүргізіледі және анықтау органы бастығының қаулысы бойынша бұл мерзім бір айға ұзартылуы мүмкін. (ҚІЖК 285 бап).


Қылмыстық іс жүргізу заңдарына сәйкес сотқа іс түскеннен кейін  судья екі шешімнің біреуін қабылдауы керек: негізгі сот талқылауын тағайындау туралы немесе сотқа іс түскен сәттен бастап бес күн ішінде тыңдау жүргізу.


Негізгі сот талқылауы процесінде сот ҚІЖК 50 бабына сәйкес қылмыстық істі  тоқтата алады және кейінге қалдыра алады. 


Ескерте кету керек, айыптау қорытындысының көшірмесін немесе айыптау өзгерістері туралы қаулының көшірмесін не жеке айыптаушының істі қарау барысындағы айыптау хаттамаларын  ұсынғаннан кейін үш күн өтпейінше сот талқылауын бастауға болмайды (ҚІЖК 336 бап).

Негізгі сот талқылауы тараптарға хабарлама берген сәттен бастап үш күн өтпейінше басталуға тиісті емес және оның тағайындалуы туралы қаулы шыққан сәттен бастап он бес күн өтпейінше басталуға тиісті емес. Бұл мерзімдер ерекше жағдайларда ғана ұзартылады, бірақ ол мерзім  отыз күннен аспауы шарт.


Негізгі сот талқылауы бір ай көлемінде аяқталуы тиіс, бірақ белгілі бір жағдайларға қатысты бұл мерзім аяқталғанға дейін судьяның уәжделген қаулысына орай ұзартылуы мүмкін. Осыған орай заңда істі сотта талқылау мерзімін нақты ұзарту шегі белгіленбеген (ҚІЖК 302бап).


Сотта тергеу процесінде сотталушының қылмыс жолын кесу шарасы ретіндегі қамауға алу мерзімі істің сотқа түскен сәтінен бастап есептеледі және үкім шығару мерзімі алты айдан аспауы тиіс, бірақ сот іс бойынша ауыр қылмыс жасағаны туралы өзінің қаулысымен он екі айға дейін ұзартуға құқылы (ҚІЖК 322 бап. 3 бөл).


Қылмыстық процеске қатысушылар сот отырысының немесе іс жүргізу әрекеттерінің хаттамаларымен таныса алады және ол хаттаманың дұрыс және толық толтырылуына қатысты ескертулерін хаттама толтырылған күннен бастап  бес күн ішінде ұсына алады. (ҚІЖК 329 бап).


Сот отырысының хаттамасы бес күн ішінде толтырылып, төрағалық етуші тарап пен хатшының қолымен расталуы тиіс.


ҚІЖК 387 бабында мемлекеттік органдардың немесе лауазымды адамдардың, ұйымдардың, олардың басшыларының назарын іс бойынша анықталған заңның бұзылу фактісіне, қылмыс жасауға себепші болған және тиісті шаралар қабылдауды талап ететін себептер мен жағдайлары қарастырылған. Ұйымның басшылары бір ай көлеміндегі кешікпей жеке қаулысы бойынша қабылданған шара нәтижесі туралы хабарлауы тиіс. 


Мысалы, ҚІЖК  апелляциялық шағым беру мерзіміне қатысты іске қатысушы адамдардың сақтауға тиісті талаптары көрсетілген.  Үкім жарияланғаннан кейін, бес күн ішінде, оның көшірмесі сотталған, ақталған адамға, қорғаушыға және айыпталушыға тапсырылуы тиіс (ҚІЖК 386 бап).


2005 жылдың 30 желтоқсанында Парламент Заңымен енгізілген ҚІЖК 399 бабындағы толықтырулар мен өзгертулерге қатысты сот үкіміне қарсы сотталған адамның шағымы мен прокурордың қарсылық білдіруі үкім шығарылған күннен бастап он бес күн ішінде апелляциялық сотқа жіберілуі тиіс. Қамауда отырған сотталған адамға үкімге қатысты шағымдану уақыты  осы мерзімге сәйкес келеді, яғни бұл мерзім үкім көшірмесі тапсырылған күннен бастап есептеледі. Үкім көшірмесі сотталған адамға немесе оның қорғаушысына қолхат арқылы  тапсырылады. 


Ескі басылым бойынша ҚІЖК 399 бабында сот үкіміге қарсы шағымдану және прокурордың қарсылық білдіру мерзімі сотталған адамға үкім көшірмесін берген күннен бастап он күн ішінде деп көрсетілген болатын.


Бірінші сатыдағы сот шағымдану және қарсылық білдіру белгіленген кезден бастап бір күннен кешікпей істі апелляциялық инстанцияға жібереді (ҚІЖК 402 бап).


Сотталған адамның немесе оның адвокатының шағымы бойынша не прокурордың наразылығы бойынша іс апелляциялық сотқа жіберіледі. Онда іс апелляциялық сотқа түскен күннен бастап бір айдан кешікпей қаралуы тиіс. (ҚІЖК 406 бап).


Заңды күшіне енген сот  шешімдеріне шағымдану мерзімі заңда төмендегіше шешіледі, егер:  


а) айыптау үкімі сотталған адамның кінәсіздігі немесе жазаның қатаңдығы  уәждері бойынша не сотталған адамның жағдайын жақсартуға ықпал жасайтын негіздер бойынша қадағалау тәртібімен қайта қаралған жағдайда мерзімі шектелмейді.


б)  қадағалау тәртібіне сай істі тоқтату туралы сот қаулысына, ауыр қылмысқа қарсы заң қолдану қажеттілігі  немесе жазаның жеңілдігіне қатысты уәждер бойынша айыптау үкіміне  шағымдану және наразылық білдіру заң күшіне енгеннен бастап алты ай ішінде жүргізіледі.


Қадағалау шағымдары келіп түскен күннен бастап бір айдың ішінде, ал іс сұратылған жағдайда – іс келіп түскен күннен бастап бір айдың ішінде қаралады. (ҚІЖК 463 бап).


ҚР Жоғарғы Сотының Төрағасы, бас Прокуроры істі сұратып алумен бір мезгілде сот үкімінің, қаулысының орындалуын қадағалау тәртібімен тексеру үшін үш айдан аспайтын мерзімге тоқтата тұруға құқылы. (ҚІЖК 466 бап).


ҚІЖК 466 бабына өзгертулер енгізілгенге дейін  аталған органдардың бұндай құқығы болған жоқ.


Заң шығарушыға іске қатысушы адамдар үшін және іске қатыспайтын адамдар үшін олардың белгілі бір іс жүргізу әрекеттерін жүзеге асыру мерзімін белгілеу құқығы берілді. 


Аталған процеске қатысушылардың қызметіне қатысты мерзімдер өз дәрежесінде өзінің және өзгенің уақытын үнемдеуге тәрбиелеуге, тәртіпке және адам бостндығы мен құқығын құрметтеуге негізделеді.


Қылмыстық процеске қатысушылар анықтау, тергеу органдарына, прокурорға және сотқа  құқықтары мен заңды мүдделеріне қатысты әртүрлі мәселелер бойынша шағым не өтініш білдіруге құқылы.


Заң қылмыстық процесті жүргізуші органдардың іс жүргізу әрекетіне қарсы шағымдану мерзімін белгіледі.  Мысалы, шағым мерзімі анықталды:

· анықтаушының, тергеушінің, прокурор мен судьяның әрекеттері мен шешімдеріне қарсы шағымдар бүкіл сот өнідірісі өтіп жатқан мерзімде қабылдана береді (ҚІЖК 105 бап).

· Прокурордың заңсыз әрекетіне қарсы шағым сотқа бір ай ішінде тапсырылады.

· Прокурор күдіктіні және айыпталушыны медициналық мекемелер сияқты мәжбүрлеу мекемелерінде ұстауға қарсы шағымдарды судья іс сотқа түскен күннен бастап үш күннен кешіктірмей тексеруі тиіс (ҚІЖК 110, 111 бап). 

Процеске қатысушылар қылмыстық іс бойынша өтініш білдіруге құқылы және өтінішінің қанағаттандырылмағандығы туралы қаулының көшірмесін алған сәттен бастап тергеу  әрекеті туралы прокурорға үш күн ішінде шағымдануға құқылы.


Процеске қатыстайтын адамдар үшін берілетін мерзім қылмыстың жүзеге асуына  итермелейтін жағдайларды өз уақытында жоюмен, жолын кесумен қамтамасыз ету мақсатында сипатталады. Мысалы, тергеуші, анықтаушы, судья деп танылатын лауазымды тұлға бір ай мерзім ішінде сәйкес органдарға қылмыс жасауға итермелейтін себептер мен шарттарды жою, тоқтату шараларын қолдану туралы хабарлауы тиіс.


Заң әдебиеттерінде іс жүргізу мерзімдері сол сәт-мерзімі және кезеңдік мерзім болып бөлінген (Р.Х. Уголовный процес. М. 1991).


Сол сәт-мерзімі іс жүргізу әрекетінің басталу уақытысын белгілі бір оқиғаның басталуына дейінгі немесе басталғаннан  кейінгі уақытына сәйкес белгіленеді. Мысалы, ҚІЖК 499 бабына сәйкес Бас Прокурор ҚР Президентінің бұйрығымен қылмыстық істі қозғау сәтінен бастап өз міндеттерін орындаудан шеттетіледі. Қорғаушының медициналық сипаттағы мәжбүрлеу шараларын қолдану туралы ісіне қатысуы психикалық ауытқулары бар немесе іске қабілетсіз екенін мойындайтын фактілер белгіленген сәттен міндетті болып табылады. (ҚІЖК 513 бабы).


Кезеңдік мерзімдер  іс жүргізу әрекеттерінің болуын белгілеу мақсатымен  күнтізбенің нақты күнімен анықталады (мысалы, қылмыс оқиғасының күнін белгілеу, қамауға алу, тінту, үкім шығару және басқа тергеу және сот әрекеттері).


Іс жүргізу мерзімдері сағатпен, аймен, жылмен есептеледі. Мерзімді есептеу барысында оған жұмыссыз уақыт та қосылады (ҚІЖК 54 бабы).


Мерзімді есептеу кезінде мерзім ағымынан басталатын сол сағат пен сол күн есепке алынбайды. Күн мерзімімен есептеу барысында  мерзім жиырма төрт сағатпен шектеледі. Қылмыс жасағаны үшін күдікті адамды ұстау кезіндегі мерзім осы шараның қолданылу сәтінен бастап есептеледі.


ҚІЖК дәлелді себептер бойынша мерзімін асырып алғаны үшін мерзімін қайта қалпына келтіру мүмкіндігі қарастырылған.(ҚІЖК 56 бабы).

§ 3. Сот шығындары мен оның төлеттіру ұғымдары


Сот шығындары – бұл қылмыстық іс жүргізу заңында тікелей қарастырылған материалдық шығындар. Бұл шығындар алдын ала тергеу, сот талқылауы кезіндегі, сондай-ақ қылмыстық сот өнідірісін жүзеге асыру кезіндегі анықтау, тергеу органдарының және соттың талаптары бойынша процеске қатысқан адамдар үшін мемлекет бюджеті есебінен өтеледі.


Қылмыстық іс жүргізу Кодексі  сот шығындары ұғымын анықтап бермейді, бірақ өтелуге тиісті шығындар мен өтеуші адамдардың тізімін айқындап көрсетеді. Бұл шығындар мыналар: 

1) аудармашыға, маманға, сарапшыға жасаған жұмысы үшін төленетін сыйақы;

2) жәбірленуші, азаматтық талапкер, азаматтық жауапкердің, олардың заңды өкілдерінің, қорғаушының және жеке айыптаушы өкілінің қорғалушы мен сенім білдірушіге, куәгерге, аудармашыға, маманға, сарапшыға, куәға  тегін заңгерлік көмек көрсеткені үшін төленетін шығындар;

3) қылмыс процесін жүргізуші органның шақыруына келуге кететін шығындар:

· теміржол, су, автомобиль транспортына (таксиді есептемегенде) және басқа да транспорт түрлеріне төленетін жолақысының бағасы, қылмыс процесін жүргізуші органның келісімі болған жағдайда әуе транспорты жолақысының бағасы есептеледі;

· тұрғын үйді жалға алу бағасы;

4) қылмыс процесін жүргізу органының талаптары бойынша бұл адамдар үшін тұруына қажетті тәуліктік шығындар;

5) олар үшін орташа жалақысы ұйым, жұмыс беруші сақтайтын жағдайлардан басқа, қылмыстық процесті жүргізуші органның талап етуі бойынша қылмыстық сот ісін жүргізуге қатысуға кеткен барлық уақыт үшін орташа жалақы;

6) сол адамның қылмыстық процесті жүргізуші органның талап етуі бойынша тергеу ісіне немесе басқа да іс жүргізу әрекетіне қатысуы нәтижесінде сапасынан айрылған немесе жоғалған мүлікті қалпына келтіруге немесе сатып алуға арналған шығындар (ҚІЖК 176 бап).

Мемлекеттік органдар мен ұйымдар жәбірленушінің, оның заңды өкілінің, куәнің, аудармашының, маманның, сарапшының, куәгердің ұылмыстық процесті жүргізуші органның талап етуі бойынша қылмыстық сот ісін жүргізуге қатысуға кеткен барлық уақыты ішіндегі орташа жалақысын сақтауға міндетті.


Маман мен сарапшыға сондай-ақ оларға тиесілі химиялық реактивтер мен тапсырылған жұмысты орындау кезінде жұмсалған басқа да шығыс материалдарының құны, сондай-ақ жұмысты орындау үшін олардың құрал-жабдықтарды пайдалануға, коммуналдық қызмет көрсетулер мен машина уақытын тұтынғаны үшін төлеген ақысы өтеледі.


Қылмыстық іс бойынша іс жүргізу кезінде шыққан шығындар ҚІЖК 174 бабында көрсетілген адамдардың өтініші бойынша, қылмыстық процесті жүргізуші органның қаулысының негізінде, заңдарда белгіленген мөлшерде өтелуге жатады.


Іс жүргізу шығындары.  Қылмыстық сот ісіне қатысты шығын ұғымына  заң шығарушының берген анықтамасы жоқ, бірақ заң мынадай сомадан тұратын сот шығындарының түрлерін белгіледі (ҚІЖК 175бап):

1) тұрақты жалақысы жоқ куәларға, жәбірленушілерге және олардың өкілдеріне, куәгерлерге оларды қалыпты жұмыстарынан қол үздіргені үшін төленетін сомалардан;

2) қорғаушының күдіктіге, айыпталушыға, сотталушыға заң көмегін көрсеткені үшін төленетін сомалардан;

3) заттай дәлелдемелерді сақтау мен жөнелтуге жұмсалған сомалардан;

4) сот сараптамасы органдарында сараптама жүргізуге жұмсалған сомалардан;

5) айыпталушыны тергеушіге немесе сотқа ол дәлелсіз себептермен келмеген жағдайда алып келуге байланысты, сондай-ақ сотталушының дәлелсіз себептермен келмеуіне не оның сотқа мас болып келуіне байланысты сот қарауын басқа уақытқа қалдыруға байланысты жұмысалған сомалардан;

6) қылмыстық іс бойынша іс жүргізу кезінде келтірілген өзге шығындардан құралады.

Іс жүргізу шығындарын төлеттіру. ҚІЖК 176 бабына сәйкес іс жүүргізу шығындарын сот сотталушыға жүктеуі мүмкін немесе олар мемлекет есебіне жатқызылады.


Аудармашыға, сондай-ақ осы баптың төртінші, бесінші бөліктерінде көзделген жағдайларда қорғаушыға төленген сомаларды қоспағанда, сот сотталушыдан іс жүргізу шығындарын төлеттіруге құқылы. Іс жүргізу шығындары жазадан босатылған сотталушыға да жүктелуі мүмкін.


Сотталушы ақталған немесе іс осы Кодекстің 37- бабының бірінші бөлігінің 1,2-тармақтарына және 269-бабының екінші бөлігіне сәйкес қысқартылған жағдайда іс жүргізу шығындары мемлекет есебіне жатқызылады. Егер сотталушы ішінара ғана ақталса, сот тоны ол кінәлі деп танылған айыппен байланысты іс жүргізу шығындарын төлеуге міндеттейді.


Айыпталушы қайтыс болған жағдайда оның мұрагерлері іс жүргізу шығындарына байланысты міндеттемелер бойынша жауап бермейді. Іс жүргізу шығындарын төлеттіру құқығы соттың тиісті шешімі заңды күшіне енген күннен бастап үш жыл өткен соң ескеруіне байланысты тоқтатылады. 

7 лекция.  Қылмыстық процестегі дәледеме және дәлелдеу
§1. Қылмыстық процестегі дәлелдеу ұғымы

Қылмыстық процестегі дәледеу мен дәлелдеме – қылмыстық іс жүргізу құқығы курсының, қылмыстық процестегі әдістемелік-құқықтық негіздерін зерттейтін бөлімі. Дәлелдеу туралы ұғымда әртүрлі ғылымдардың жетістіктері пайдаланылады, оның ішінде логиканың, психологияның, криминалистиканың, сот медицинасының, психиатрияның және басқалардың. 

Қылмыстық істі тергеу және сот талқылауы жүргізілетін қылмысты 

өзінше өтіп кеткен оқиғалар мен фактілерді анықтайды. Кез келген қылмыс, қоршаған әлемнің құбылысы ретінде әртүрлі объектілерде айқын із, ал адам санасында өте оңды іздер – көрген оқиғалар мен фактілер туралы есте қалдырады. 

Бұдан шығатын қорытынды дәлелдеме дегеніміз – бұл белгіленген 

жағдай негізінде қандай да бір мән-жайдың бар екенін тұүжырымдайтын немесе жоққа шығаратын ой жүгіртудің белгілі бір логикалық тәсілі. 

Дәлелдеу затын игерудің негізгі әдісі материалистік гносеология, яғни таным теориясы, ол мыналар түсініктеледі: 


а) әлем объективті өмір сүреді;


б) ол танылады;


в) адам шынайы ақиқат заңдарын ашуға қабілетті;


г) бүкіл материя белгілі бір қасиетке ие, мәні бойынша тітіркенушілікпен, бейнелеу қасиетімен.


Қылмыстық іс жүргізу дәлелдеуінің мақсаты іс бойынша ақиқатты айқындау болып табылады. Философиядағы ақиқат – бұл объективті бар нәрсенің санадағы қабылдануының тура бейнесі. Қысқаша, ақиқат дегеніміз – шындықтың дәл өзі. 


Дәлелдеудің негізінде іс бойынша ақиқатты анықтауға жататындығы туралы жағдайды мойындау ақиқатты табу процесіндегі танымның орнын білуді объективті түрде талап етеді. 


Профессор Б.Х. Толубекованың пікірі бойынша: «Қылмыстық сот өнідірісіндегі ақиқат өткен оқиғаны дәлелдеу процесінде материалдандырып, дәлелдемелердің күшімен ойша қалпына келтіру арқылы қол жеткізу». 


Қылмыстық процестегі сот зерттеуінің пәні, яғни нақты іс бойынша ақиқатты анықтау мақсатын көздейтін анықтау-тергеу органдарының, соттың және сараптау мекемелерінің бүкіл қызметі адамдардың қылығына қатысты, олар қоғамға қауіпті қылмысты деген болжамдары бар оқиғалардан тұрады. 

§ 2. Дәлелдеу процесі және дәлелдеу субъектілері

Дәлелдеу  процесі – іске қатысы бар, іс жүргізу құжаттарында тіркелген нақты мәліметтерді жинақтау, бекіту, зерттеу (тексеру) және бағалау бойынша қылмыстық іс жүргізу заңымен реттелген дәлелдеу субъектілерінің қызметі түрінде көрінеді.


М.С.Строговичтің пікірі бойынша: «дәлелдеу процесі дәлелдемелерді табудан, оларды қарап тексеру және іс жүргізіп бекітуден, тексеруден және бағалаудан тұрады». 


Қылмыстық іс бойынша дәлелдеу процесі – бұл шартты түрде 

дәлелдемелерді жинақтау мен бекіту, дәлелдемелерді тексеру, дәлелдемелерді бағалау тәрізді төрт негізгі элементтен тұратын ойлау және практикалық қызметтің органикалық бірлігі. 


Дәлелдеу субъектілері. Қылмыстық іс жүргізу заңдарында (ҚІЖК 62-67 баптар) көзделген жалпы ережелер бойынша іс үшін маңызы бар мән-жайларды дәлелдеу міндеті төмендегілерге жүктеледі:

· іс бойынша өндірісті жүзеге асыратын мемлекеттік органдар мен лауазымды адамдарға;

· өзінің немесе өзіне жүктелген құқықтары мен мүдделерін қорғайтын процеске қатысушыларға;

· қылмыстық процеске қатысушы басқа адамдарға.

Бұл органдар мен адамдар фактілермен дәлелденген немесе дәлелденбеген деп тануға іс бойынша тергеудің кез келген сатысында дәлелдеу қорытындысын шығаруға сол бойынша соңғы шешім қабылдауға құқылы.

Дәлелдемелерді жинақтау мен тексеру жауап алу, беттестіру тануға апару, алу, тінту, тексеру, эксперимент, сараптама жүргізу арқылы және заңда көзделген басқа тергеу мен сот әрекеттері бойынша жүргізіледі.

Қылмыстық іс жүргізу кодексінде дәлелдеу процесінің элементтері 

баптардың аталуымен көрсетілген: дәлелдемелерді жинау (125 бап); дәлелдемелерді бекіту (126 бап); дәлелдемелерді зерттеу (127бап); дәледемелерді бағалау (128 бап).


Дәлелдеу процесінде заңда көзделген тәртіппен дәлелдеме болып табылатын төмендегі нақты мәліметтер жиналады, зерттеледі және бағаланады:


а) өтіп кеткен қылмыс оқиғасының орны бар екені туралы мәліметтер;


б) қоғамға қауіпті іс-әрекеттің осы әрекетті жасаған кінәлі адамның бар немесе жоқ болуы, істі дұрыс шешу үшін маңызы бар басқа да мән-жайлар;


в) куәнің, жәбірленушінің, күдікті мен айыпталушының жауаптары, сарапшының қорытындысы, заттай дәлелдемелер, тергеу және сот әрекетінің хаттамалары және басқа да құжаттар.


Сонымен іс бойынша қорытынды шығаруға негіз болып табылатын нақты мәліметтер жиынтығына өзінің табиғаты мен тәсілі бойынша әртүрлі бүкіл дәлелдемелік процесс пен оны құрайтын элементтер сипаттамасы жөнінде ескерілуге тиіс мән-жайлары тергеу мен сотты қызықтыратындай мәліметтер енеді. 

§ 3. Алдын ала тергеу және сот тергеу сатысындағы дәлелдемелерді жинау

Алдын ала тергеуде дәлелдемелерді жинаудың бір ғана тәсілі бар. Ол – тергеу іс-әрекеттерін жүргізу.


Қылмыстық іс жүргізу кодексінің 125 бабы дәледемелер жинаудың тәсілі ретінде іс үшін маңызы бар заттар мен құжаттарды кәсіпорындардан, мекемелерден, ұйымдардан, лауазымды адамдардан және азаматтардан талап ету, сол тәрізді ревизия мен тексерулер жүргізуді және оның нәтижелерін талап ету.


Бұрын атап өткендей, сот дәлелдемелер жинаудың субъектісі болып саналады. Бұл жөнінде заңда тікелей атап көрсетілгені сияқты қылмыстық іс жүргуз кодексінің ережелеріне сай талдап көрсетеді.

Қылмыстық іс жүргізу кодексінің 42 тарауына сәйкес дәлелдемелерді зерттеу кезінде соттың құқығы бар:

· сотталушыдан, куәлардан, жәбірленушіден, сарапшыдан жауа алуға;

· сот отырысында ұсынылған заттай дәлелдемелерді қарап шығуға, құжаттарды жариялауға, дәлелдемелерді жинақтауға;

· сараптама тағайындауға;

· сарапшыдан жауап алуға;

· іс болған орны мен үй-жайды тексеруге;

· заттай дәлелдемелерді тексеруге;

· хаттамаларда және басқа да құжаттарда тіркелген фактілерді жариялауға құқығы бар.

Дәледемелер жинау барысында әртүрлі ғылыми –техникалық құралдар қоданылуы мүмкін. Осыған орай олардың мүмкін болатын мәселелері туындайды.


Дәлелдемелерді жинау кезінде тек қана заңда тікелей көзделген ғылыми техникалық құралдар қолданылуы мүмкін (дыбыс және бейне жазбалар, фотосуретке, киноға түсіру).

Заң дәлелдеме жинау құралдары мен тәсілдеріне тергеу жүргізу және басқа да әрекеттерді жатқызады. Қылмыстық іс жүргізу кодексіне сәйкес олар мыналар:

· тексеру, куәландыру;

· тінту, алу;

· күдіктіні қылмыс жасау үстінде ұстау;

· тану;

· тергеу сараптамасы;

· күдіктіден, айыпталушыдан, жәбірленушіден, куәдан, сарапшыдан жауап алу;

· беттестіру;

· сараптама; телефон және басқа да сөйлесулерді тыңдау.

Сол сияқты дәлелдемелерді жиану құралдарына мыналар да жатқызылады:


а) жариялау, жедел-іздестіру шаралары;


б) жариялап іздестіру шаралары.

Бұдан басқа қылмыстық іс жүргізу кодексінде нақты мәліметтер жинаудың мынадай тәсілдері көрсетілген:


а) сот-медициналық куәландыру;


б) заттар мен объектілерді зерттеу;


в) тексеру (кеден ісінде);

Нашақорлық құралдары мен ес тандыратын заттарды, қаруларды, оқ-дәрілерді, қопарылғыш заттар мен құрылғыларды өз еркімен тапсыру актісі;


Қазақстан Республикасының «Жедел іздестіру қызметі туралы» заңына сәйкес жедел іздестіру қызметінің нәттижелері іс бойынша дәлелдеу көздері болып табылатын  іс жүргізу құралдарымен (хаттамалармен) бекітілген, тікелей қылмыс белгісін көрсететін нақты мәліметтерді құрайды. Олар дәлелдеуге жататын мән-жайларды анықтау үшін маңызы болуы мүмкін, қылмыс құрал жабдықтарының, ұрланған құндылықтардың, заттардың табылған орны бар екендігі туралы және қылмыс іздерінің сақталғандығы туралы, т.б.


Жедел іздестіру шараларына жататындар: үйді, мекен-жайды, құрылысты, тұрғылықты жер учаскелерін және транспорт құралдарын тексеру; пошта жөнелтілімдерін, телеграф және басқа сөйлесулерді бақылау, телефондағы сөйлесулерді тыңдау, байланыстың техникалық жүйелерінен ақпарат алу, оларды тез арада жеткізу, жедел сараптама.


Қылмыстық іс жүргізу кодексінің 130 бабы жедел іздестіру қызметінің  нәтижелерін қылмыстық істер бойынша дәлелдеуге пайдалануды көздейді. Жедел-іздестіру қызметін жүзеге асырған, құпия түрде органдарға ықпалын тигізген адамдар арқылы тікелей қабылданған нақты мәліметтер көрсетілген адамнан куә, жәбірленуші, күдікті, айыпталушы ретінде жауап алынғаннан кейін дәлелдеме т үрінде пайдаланылуы мүмкін.


Жедел іздестіру жолымен алынған кино түсірілім материалдарын, телефондағы, басқа да сөйлесулерді тыңдау нәтижелерін, заттай дәлелдемелер мен құжаттарды пайдалану тергеу не сот әрекеттерінің хаттамаларына тіркеледі.


Жедел іздестіру қызметінің материалдары тергеуледі қылмыстық іске қатыстылығымен, ондағы нақты мәліметтерді бағалауға мүмкіндігімен, шынайылығымен белгілі бір көлемде ұсынылуы тиіс.

Жедел іздестіру шараларының нәтижесінде ашылған істің мән-жайлары қылмыстық іс жүргізу кодексінің 201 және 202 баптарына сәйкес тергеу және сот әрекеттерінің хаттамаларында жазылады.


 Дәлелдеу заты. Ең алдымен нені дәлелдеу керек деген мәселені қарастырып алған жөн. Яғни дәлелдеу затын анықтау керек. дәлелдеу затына, ең алдымен заңды белгісі бар әртүрлі фактілер мен мән-жайлардың күрделі жиынтығы енеді.


Дәлелдеу заты деп әрбір қылмыстық іс бойынша міндетті түрде дәлелдеуге жататын мән-жайлардың жиынтығы түсініледі. Бұл ретте заң дәлелдеуге жататын мән-жайлардың толық тізімін белгілеп, оны қылмыстық іс жүргізу кодексінің 117, 481, 506 баптарында анықтап бергенін атап өту керек. Бұлар: 

1) қылмыс құрамының белгілері қылмыстық заңда көзделген қылмыс оқиғалары (уақыт, орны, тәсілі және басқа қылмыс жасау мән-жайлары);

2) қылмыстық заңмен тыйым салынған іс-әрекетті кім жасағаны;

3) қылмыстық заңмен тыйым салынған іс-әрекетті жасаудағы адамның кінәлылығы, оның кінәсінің түрі, іс-әрекетті жасаудағы уәжі, заңды және нақты қатесі;

4) айыпталушының жауаптылық деңгейі мен сипатына ықпал ететін мән-жайлар;

5) айыпталушының жеке басын сипаттайтын мән-жайлар;

6) жасалған қылмысын жоққа шығаратын мән-жайлар;

7) қылмыс арқылы келтірілген зиянның сипаты мен мөлшері;

8) іс-әрекеттің қылмыстылығын жоққа шығаратын мән-жайлар;

9) қылмыстық жауаптылық пен жазадан босатуға ықпал етуші мән-жайлар;

10) қылмыс жасауға итермелейтін мән-жайлар.

Бұдан басқа жасы толмағандар ісі бойынша анықтау бойынша 

мыналарға ерекше назар аудару қажет:

1) кәмелетке жасы толмағанның жасы (туған күні, айы, жылы),

2) жасы толмағанның өмір сүру жағдай мен тәрбиесі;

3) интеллектуалдық, еріктілік және психикалық даму деңгейі, мінезінің және темпераментінің ерекшеліктері, қажеттілігі, мүдделері, қызығушылығы.

4) Жасыы толмағанға ересек адамдардың және басқа жасы толмағандардың ықпалы;

Қабілетсіз адамдардың қоғамға қауіпті іс әрекеті туралы істер бойынша 

мән-жайлар тиісті түрде дәлелдеуге жатады, сондай-ақ қылмыс жасағаннан кейін жан ауруымен науқастанғандарға ерекше назар аудару керек.

Дәледеуге жататын барлық мән-жайлардың ішінен қылмыс құрамын 

жасаушы элементтер негізгі болып табылатындығын атап өту керек. Бұл элементтердің негізгі ұғымдары мен мазмұнын қарастырайық.


Қылмыс оқиғасы – бұл оның объективті шындықта қалай көрініс табатынына байланысты. Жалпы түрде қылмыс оқиғасы – бұл белгіленген орында белгілі бір уақытта қылмыстың жасалуы, қауіп басталуына алып келетін немесе қауіптің пайда болу қорқынышын тудыратын іс-әрекет (дене қозғалысы) немесе әрекетсіздік (өз міндетін орындамаушылық).

Оқиғаның орны, уақыты, тәміліт және басқа элементтері әрбір жеке қылмыстық іс бойынша қылмыс құрамының міндетті белгісі болып табылатындығы не белгісі болып табылмайтындығын анықтауға және бекітуге жатады, басқаша айтқанда бұл элементтер қоғамға қауіпті іс әрекетті бағалау үшін белгілі мәнге ие бола алам жоқ па ?


Қылмыс жасау уақыты әдетте дәлдіктің салыстырмалы деңгейін анықтауды талап етеді. Кейде қылмыс бір жыл мезгілінде жасалғанын білу жеткілікті деп саналады, кейде жасалған қылмыстың нақты күнін, тіпті сағатын, минутын білу қажеттілік тудырады.


Жасалған қылмыстың уақыты мен орнын дәл атап көрсету қандай істің қозғалғандығына байланысты.


Кейбір қылмыстар туралы іс бойынша мысалы, әскери қызметшілерге тіл тигізу немесе әскери қызметшілердің басшысына қарсы күш қолдану әрекеттері, уақыт (олардың әскери қызметтегі міндетін орындау уақыты) қылмыс құрамының белгісі болып табылады. Сондай-ақ соғыс уақытындағы немесе ұрыс жағдайындағы жасалған қылмыстарда да іс осылай жүргізіледі.


Бұл жерде уақыттың қылмыстың нақты қандай бапқа сәйкес бағалау арқылы шешуге болатыны сөз болып отыр, сондықтан ол абсолютті дәл дәлелденуі тиіс.


«Уақыт» - бұл  қылмыс жасаудың күні мен сағаты, қылмыс жасаған адамның жасы (туған күні, айы, жылы), сондай-ақ қылмыс жасағанға дейін және кейін қандай қылмыстық заң жүргізілді.


Дәлелдеуге жататын мән-жай ретінде туған уақытын анықтау айыпталушының қылмыс жасаған сәттегі жасы оны қылмыстық жауаптылыққа тарту жөніндегі мәселені шешуге тікелей байланысты болатындығында. Бұдан басқа (заңдағы өзгертулер, мысалы, кодекстің жаңа енгізілген баптары мен пунктері күшіне ену күні) қандай қылмыстық заңды берілген іс бойынша қолдануға жататындығы туралы мәселені шешу үшін маңызды болады.


Қылмыс жасау тәсілі – бұл қылмыстық нәтиженің басталуына себепші болатын қандай да болмасын іс-әрекеттердің (әрекетсіздіктің) жүйесі.

Қылмыстың жасалуын сипаттайтын тәсіл белгілері бір қылмыстың екіншісінен шегін ажыратуға мүмкіндік береді. Мысалы, адам адамды аса қаталдықпен өлтіргенде оған тірілей ауыр дене жарақатын салған қылмыс деп танылып, ол өмір бойы бас бостандығынан айыруға немесе өлім жазасына кесіледі.

Керісінше, адам қызғанышпен қылмыс жасады, еркегінің көзіне шөп салған әйелін пышақпен өлтіреді, яғни оны жеке өзі жазалайды, оның бұл іс-әрекеті мән-жайды ауырлаптайтын қасақана кісі өлтіру ретінде ҚК 96 баптың бірінші бөліміне бағаланды. Бұл қылмыс үшін оған ең ауыр жаза  - 15 жыл бас бостандығынан айыру. Тек қылмысты жасау тәсілі ұрлық жасауды алаяқтықтан, ұрлаудан, тонаудан ажыратады.

Қылмыс жасаудың тәсілі жазаны ауырлататын мән-жайларда рөл атқаруы мүмкін. мысалы, полицияның формалы киімін пайданып немесе өкіл куәлігін пайдаланып қылмыс жасау (ҚК 28 бап). Бұдан басқа дәлелдеу затына заң әртүрлі қылмыстар үшін бірдей қолданылмайтын(қылмысжасаудың басқа мән-жайларын) анықтап береді. Соған қарамастан ондай мән жайларға жататындар:

а) қоғамдық қауіпті іс-әрекет;


б) құқыққа қарсылық;


в) қылмыс құралдары мен жабдықтары;


г) қылмыстан жәбірленуші туралы мәліметтер, ал кейде оның іс-әрекетінің сипаты;


Қоғамдық қауіпті іс-әрекеттің қылмыс жасау мән-жайларының маңызының ішінен біреуі ақтауға жатпайтын негіздер бойынша қылмыстық істі қысқарту туралы мәселені шешуде ерекше мәнге ие болады. 


Бұндай кезеңдегі қылмыстық істі қысқарту жөніндегі мәселенің шешілуі шағын ауырлықты немесе орташа қылмыс орын алса, ал жеке айыптау істері бойынша басқа ұйымның мүддесіне сол сияқты азаматтар мен қоғам мүддесіне зиян келтірмеген жағдайда ғана қабылданады.


Қылмыстық кодекстің 9 бабының 2 бөлігінде көзделген дәлелдеуге жататын мән-жайлар қылмыстық істі қысқарту үшін себепті болып табылады. 


Құқыққа қарсылық деп қылмыстық заң мен іс-әрекетке тыйым салыну түсініледі. Іс-әрекетке тыйым салу қылмыстық кодекстің Ерекше бөлімінің диспозицияларында көрсетілген. 


Құқыққа қарсылық – кез келген қылмыстың міндетті белгісі, іс-әрекеттің бағалануын жүзеге асыратын аса маңызды элементтерінің бірі. әдептте тергеліп отырған оқиғаның құқыққа қарсылығын білдіру үшін дәлелдемелер жинаудың қажеттігі тумайды. 


Қылмыс кодексінің Ерекше бөлімінің баптарымен көзделген бланкетті нормасы бар қылмыстарда, тау-кен немесе құрылыс жұмыстарын кезінде қауіпсіздік ережелерін бұзу (ҚК 245 бап), өрт қауіпсіздігі ережелерін бұзу (ҚК 256 бап), санитарлық-эпидемиологиялық ережелерді бұзу (ҚК 267 бап), жауаптылық тек адам белгілі бір ережені бұзғанда ғана басталады. 


Қылмыстық істің ішінде бұл қылмысты жасау үшін норманың бұзылғандығы жайлы дәлелдеме бар болуы тиіс. Әдетте ол сәйкесті ережелері келтірілген сол нормативті актінің көшірмелері болып табылады. 


Қылмыстың құралдары мен жабдықтары да  іс әрекеттің қоғамға қауіптілігі мен қарсылығын сипаттайды. Заң әдебиеттерінде қылмыс жасау құралдарына «құрал сайманды, химиялық заттарды» жатқызады.


Қылмыс жасау құралы ретінде жануарды, жасөспірімді немесе қабілетсіз адамды жиі пайдаланады.


Дәлелдеме затын анықтау кейбір жағдайларда бір қылмыстың екіншісінен шегін ажыратады. 


Сондықтан, заң шығарушы бірқатар қылмыстардың бағалаушы белгісі ретінде қару, оқ-дәрі, қопарғыш заттар, қопарғыш не оған ұқсас құрылғылар арнайы дайындалған техникалық құралдар, улы және радиоактивті заттар, дәрілер мен химико-фармокологиялық препараттарды пайдаланып қылмыс жасау фактілерін анықтайды (қару немесе қару ретінде пайдаланылатын затты қолдану арқылы адамды ұрлау (ҚК 125 бап) және оны жазаны ауырлататын мән-жайды (ҚК 54 бап) мойындайды.


Сондай-ақ әйелдерге қатысты жасалған қылмыс кінәлі жүкті болған жағдайынан басқа адам ұрлауға қолданылатын бағаланушы белгі. (ҚК 125 бап), барлық жағдайда да ауырлататын мән-жай (ҚК 54 бап).


Дәлелдеуге жататын мән-жайлар қылмыс жасаудағы адамның кінәлілігі болып табылады.


Мүліктік зиянның мөлшері кейбір жағдайларда денеге жарақат салу зиянының материалдық мөлшерінде (ауруханада емделу, дәрі сатып алу мүмкін болатын хирургиялық операциялар) дәледеуге жататын мән-жайлар болып саналады, ол айыптау қорытындысында көрсетілуге тиіс және сот үкімінде нақты ақшалай сомада анықталуы қажет.


 Дәлелдеу шектері. Қылмыстық іс жүргізу құқықтағы іс бойынша дәлелдеу процесінде анықталған мән-жайлардың барлық жиынтығы үшін «дәлелдеу шектері» ұғымы қолданылады.


Дәлелдеу шегі деп іс үшін маңызды болып табылатын мән-жайды анықтау үшін қажетті және жеткілікті ддәлелдемелер жиынтығы түсініледі. 


Дәлелдеу заты дәлелдеу мақсатын айқындайды, ал дәлелдеу шектері – оған қол жеткізу құралдары.


Сонымен дәлелдеу шектері дәлелдеуге жататын мән-жайлардың дәлелдеу деңгейі дегенді білдіреді. Дәлелдеу шектері бұл дәлелдеу субъектілері негіздеген шешім қабылдау үшін негіз болып табылатын дәлелдемелердің жеткілікті жиынтығы және олар көп реттерде субъективті сипатқа ие.

§ 4.  Дәлелдеме ұғымы және оның қасиеттері

Қылмыстық іс әдетте бұрын болған оқиғалар бойынша қозғалады. Сондықтан іске маңызы бар деп есептелетін барлық мәліметтерді анықтау дәлелдемелер арқылы жүргізіледі.


Дәлелдеме ұғымының заңды анықтамасы қылмыстық іс жүргізу кодексінің 115 бабының 1 бөлімінде берілген. 


Қылмыстық іс бойынша анықтаушы, тергеуші, прокурор, сот негізге ала отырып, іс-әрекеттегі қылмыс құрамының бар немесе жоқ екенін анықтайтын сондай-ақ дұрыс шешім қабылдау үшін мәні бар басқа да мән-жайлар үшін заңды түрде алынған нақты мәліметтер дәлелдемелер болып табылады.


Дәлелдемелерде іс үшін маңызы бар нақты мәліметтер, мән-жайлар туралы мағлұматтар сақталады. 


Нақты мәліметтер – бұл дәледжемелердің мазмүны, қылмыстың тергелуі, қаралуы және шешілуі жөніндегі мәліметтер. 


Куәның жауабы, жәбірленушінің жауабы, күдіктінің жауабы, айыпталушының жауабы сарапшының қорытындысы, ревизия және құжаттық тексерулердің актісі заттай айғақтар, тергеу және сот әрекеттерінің хаттамалары және басқа құжаттар – бұлар дәлелдеме формасы. Оларды нақты мәліметтердің көзі немесе дәлелдемелер көзі деп атау қабылданған. Заңмен белгіленген мәліметтер тізімі жеткілікті болып табылады және кең көлемде талқылауға жатпайды.


Дәлелдемелердің көмегімен қылмыс жасаған адамның кінәсін алдын ала да, сот сатысында да анықтау жүргізілуі мүмкін. қылмыстық процесте жинақталған дәлелдемелер және оларды зерттеу негізінде ақиқат анықталады.


Заңды бұзу арқылы алынған дәлелдемелер мен мән-жайлар тізімі қылмыстық іс жүргізу кодексінің 116 бабында анықталған. Олар дәлелдеме ретінде мүмкін бола алмайды, яғни заңды күші жоқ, олар айыптау негізіне жатпайды, сондай-ақ іс бойынша дәлелдеуге пайдалануға болмайды.


Дәлелдеменің қасиеті – бұл мәліметтерден өзгеше дәлелдемелердің ерекшелігін құрайтын белгілер. Олардың мазмұны мен формасы іс жүргізу заңымен анықталады. 


Дәлелдеменің қасиетіне жататындар: қатыстылық, мүмкіндік және шынайылық. Қылмыстық заң қылмыстық іс бойынша олардың қатыстылығы тұрғысынан алғанда дәлелдемелерді бағалау кезіндегі негізгі шарт болып табылады. 


Дәлелдемелердің қатыстылығы дәлелдемелердің мазмұнын сипаттайды және іске маңызы бар мән-жайлардың бар екендігі туралы қорытындыға күмән келтіретін немесе растайтын болмаса теріске шығаратын нақты мәліметтермен іске қатыстылығы танылады (ҚІЖК 128 бап).


Дәлелдемелердің қатыстылығы -  бұл оның іс бойынша сәйкесті іс жүргізу шешімдерін негізге қоятын және мәні бойынша бағалайтын, істің материалдық құқықтық мән-жайлары мен дәлелдемелер арасындағы себептік байланысты объективті түрде көрсететін фактілерді анықтаудағы жарамдылығы. 


Қылмыстық іс бойынша дәлелдеу затына енетін қандай да болмасын мән-жайдың бар не жоқ екенін анықтау үшін қолданғанда ғана тек сонда ғана дәлелдеме бұл іске қатысты болып табылады.


Дәлелдеменің қатыстылығын анықтау іс бойынша дәлелдеу процесі кезінде жүргізіледі, дәлелдеме жинаудан бастап мәселе шешіліп жатқанда қандай да бір тергеу әрекетін жүргізгенде және істің мән-жай тұрғысынан алғанда қандай нәтиже күтуге болады.


Дәлелдеменің қатыстылығын бағалау мен тергеуді жоспарлау тергеу мәліметтерін тергеу тәртібі, дәлелдемелерді жинау және оларды іске тігу жөніндегі процеске қатысушылардың ұсынысын шешу байланыстырылады. 


Нақты іс бойынша дәлелдеу затына енетін мән-жайларды анықтау үшін  маңызы бар мән-жайлар шегін алдын ала анықтау мүмкін бола бермейді. Бұндай мән-жайлар шегін ең алдымен тергеуші болған оқиғаны қарап, мәліметтер тексере отырып анықтайды, белгілейді. Олар процеске қатысушылардың ұсынысы бойынша да анықталуы мүмкін. 


Дәлелдемелердің қатыстығы негізінен осы дәлелдеменің көмегімен іс бойынша дәлелдеу затына мән- жайлардың енетіндігі мүмкін болғанда, сондай-ақ бұл мән-жайды анықтауға өзінің мазмұны бойынша дәлелдеме қабілетті  болғанда анықталады.


Дәлелдеменің мүмкіндігі деп дәлелдеме көзінің заңдылығын, алыну тәсілдерін және нақты мәліметтерді анықтау түсініледі. Бұл оның дәлелдеменің бекітілуі, зерттелуі, табылу тәртібі, шығу көзімен салыстырғанда заң талаптарына жауап беретін, іске маңызы бар мән-жайларды  анықтау кезінде пайдалану үшін  жарамдылығы.


Дәлелдеменің мүмкіндігі – бұл дәлелдемелердің шығу көздерінің, әдістері мен тәсілдерінің олардың алынуына көмектескеннің заң тұрғысынан алғанда толықтылығы.


Заң бойынша дәлелдеудің міндеті айыптаушыға, анықтаушыға, тергеушіге, прокурорға және сотқа жүктелген (ҚІЖК 124 бап).


Заңда көзделгендей дәлелдеменің шығу көзі іс жүргізу кодексінің 115 бабының 2 бөліміне сәйкес күдіктінің, айыпталушының, жәбірленушінің, куәнің жауаптарымен, сарапшының қорытындысымен заттай дәлелдемелермен, іс жүргізу әрекеттерінің хаттамаларымен және басқа құжаттармен анықталады.


Дәлелдемелердің мүмкіндігінің келесі белгісі тергеу өндірісінің жәнек сот әрекетінің нәтижесінде олардың алынуының заңды тәсілі болып табылады. Дәлелдемелердің мүмкін еместік ұғымы заңды түрде бірнеше  құқықтық актілерде бекітілген. Бұл ең алдымен ҚР конституциясында, оның 77 бабының 9 пунктінде «заңсыз тәсілмен алынған дәлелдемелердің ешқандай заңды күші болмайды» делінген. ҚР Конституциясының ережелерін қылмыстық іс жүргізу кодексі қайталайды, оның 116 бабында былай деп нақтыланған: «Дәлелдемелер ретінде нақты деректер мүмкін емес деп танылады, егер олар қылмыстық іс жүргізу кодексі талаптарын бұзу жолымен алынған болса». Олар: 

1) қинау, күш қолдану, қорқыту, алдау, сондай-ақ өзге де заңсыз іс-әрекеттер арқылы;

2) оларға түсіндірмеудің немесе толық, дұрыс түсіндірмеудің салдарынан қылмыстық процеске қатысушы адамдардың өз міндеттеріне қатысты жаңылуын пайдалану арқылы;

3) іс жүргізу әрекетін осы қылмыстық іс бойынша іс жүргізуге құқығы жоқ адамның жүргізуіне байланысты;

4) іс жүргізу әрекетіне қарсылық білдіуіне жататын адамның қатысуына байланысты;

5) іс жүргізу әрекеті өндірісінің тәртібін мәнді түрде  бұзу арқылы;

6) белгісіз көзден немесе сот отырысында анықтала алмайтын көзден;

7) дәлелдеу барысында осы заманғы ғылыми білімге қайшы келетін әдістерді қолдану арқылы;

Қылмыстық іс жүгізу кодексінің 116 бабында тізілгендер дәлелдеме алудың тиісті көздері дәледеме мүмкіндігінің критерийлері болып табылады.. Бұлар:

1) күдіктінің, айыпталушының жауаптары;

2) жәбірленушінің, куәнің жауаптары;

3) сарапшының жауабы мен қорытындысы

4) заттай айғақтар;

5) тергеудің және сот әрекетінің хаттамалары;

6) басқа да құжаттар.

Дәлелдеменің шынайылығы. Бұл олардың сипаттамасы сондай тексеру нәтижесінде анықталғандай, ондағы мәліметтер шынайы ақиқатқа, өмір шындығына сай келеді. Ақиқаттығы ешқандай күмән келтірмейтін, негізделген, дәлелденген білім шынайы болып табылады.


Сонымен, кез келген шынайы білім ақиқат болып табылады, алайда  кез келген ақиқат шынайы болып табылмауы мүмкін.


Жеткілікті деп тиісті іс жүргізу шешімін қабылдау үшін , іс бойынша ақиқатты анықтайтын, мүмкін болатын және шынайы дәлелдемелердің жеткілікті көлемде және бір жинаққа түгел житналуын атайды.


Дәлелдеменің қатыстылық, мүмкіндік, шынайылық және жеткіліктілік сияқты қасиеттерін зерттей отырып іс бойынша ақиқат анықталуы мүмкін, демек қылмыс  жасаудағы адамның кінәсі де анықталады деген сөз. 

§ 5. Дәлелдемелерді классификациялау

Заттай айғақтар – бұлбелгіленген заң тәртібімен, іске тігілген өзінде қылмыс іздерін сақтап қалған объектілер, заттар, материалдық заттар әлемі.

Іс бойынша тікелей маңызы бар құжаттар мен заттай айғақтарды талап етпеген сот тергеуі біржақты немесе толықтай жүргізілмеген деп танылады.

Заттай дәлелдемелер деп қылмыстың қаруы болды деп ойлауға негіз болатын, істің нақты мән-жайын белгілейтін, кінәлілерді табуға не айыпты жоққа шығаратын немесе жауаптылықты жеңілдететін құралдар қылмыс жабдықтары, қылмыстық іс әрекеттер, сол сияқты қылмыстық жолмен табылған ақшалар мен басқа да құндылықтар болып табылады.

Заттай айғақтардағы дәлелдеменің шығу көзі, олардың денелік, материалдық қасиеттері мен белгілері (мысалы, салмағы, мөлшері, саны, химиялық құрамы, құрылымы, сыртқы пішіні, бейнесі мен іздердің сақталуы), мекен жайы, орны (мыс, ұрланған құндылықтар күдіктіден табылуы) немесе оны жасау не түрін өзгерту фактілері (мыс, қолдан жасалған шетел валютасы не құжаттары) болып саналады.

Қылмыстық іс жүргізу кодексінің 223 бабының 2 бөліміне сәйкес затты тергеуші заттай дәлел ретінде тану және оны іске қосып тіркеу туралы қаулы шығарады. Осы қаулыда заттай дәлелді іспен бірге қалдыру немесе оны иесіне немесе өзге адамдар мен ұйымдарға сақтауға өткізу туралы мәселе шешілуі мүмкін.

Іске заттай айғақтың үлгісі тігілуі мүмкін. Заттай дәлелдің сақталу орны туралы істе анықтама болуы қажет.

Тез бұзылатын заттай айғақтарды егер иесіне қайтару мүмкін болмаса тиісті ұйымға өз мақсатында пайдалану не өткізу үшін жібереді, ал алынған соманы қылмыстық процесті жүргізуші органның депозитіне түсіреді.

Іс қысқартылған кезде не ақтау үкімі шығарылғанда, пайдаланылған немесе өткізілген заттай айғақтар сол күйінде, сапасы сақтала отырып иесіне қайтарылады немесе оның құны төленеді.

Істі анықтау органдары тергеушіге өткізгенде немесе іс бір тергеушіден екіншісіне өткенде сондай-ақ істі прокурорға не сотқа жолдағанда не іс бір соттан екіншісіне өткенде заттай айғақтар іспен бірге алынып жүргізіледі (көшіп жүреді).

Заттай дәлелдер оралған және мөрленген күйінде, оның жеке белгілері көрсетілген жазбаша тізімімен қоса беріледі.

Үкім шығару немесе істі қысқарту кезінде заттай дәлелдемелер туралы мәселе шешілуі тиіс. Бұл ретте:

1) қылмыс қаруы тәркіленуге жатады немесе оны белгілі бір адам тиісті мекемеге береді немесе жойылады;

2) ұстауға тыйым салынған заттар тиісті мекемеге беруге жатады немесе жойылады:

3) құндылығы жоқ және пайдалануға келмейтін заттар жойылуға жатады, ал мүдделі адамдар немесе мекемелер өтінген жағдайда оларға берілуі мүмкін;

4) қылмыстық жолмен жиналған ақша мен өзге де құндылықтар, сондай-ақ заңсыз кәсіпкерлік және контрабандалық заттар сот үкімі бойынша мемлекеттің кірісіне қаратылуға жатады; қалған заттар заңды иелеріне беріледі; ал соңғылары анықталмаған кезде азаматтық сот ісін жүргізу тәртібімен шешуге жатады;

5)   заттай дәлелдеме болып табылатын құжаттар істің бүкіл сақталу мерзімінің ішінде онымен бірге қалады не осы кодекстің 123 бабының 3 бөлігінде көрсетілген тәртіппен мүдделі ұйымдарға немесе азаматтарға беріледі. 


Құжаттар. С.И. Ожеговтың сөздігі бойынша «құжат» (документ) сөзі мынадай мағынаға ие: 1) іс қағазы, қандай да болмасын фактіні немесе құқықты растайтын; 2) куәлік, ұсынушының жеке басын куәландыратын ресми қағаз; 3) жазбаша куәлік қандай да болмасын тарихи оқиға, фактілер туралы.


Құжаттар өзінің қасиеті бойынша заттай дәлелге жақын болып келетін дәлелдеме түрлерінің бірі болып табылады. Бұл туралы қылмыстық іс жүргізу кодексінің 121 бабының 3 бөлімінде құжаттар заттай дәлел болып табылады деп көрсетілген.

Қылмыстық процесте құжат дегенді іске қатысы болатын мәліметтер мен фактілерді баяндайтын жазбаша немесе басқаша тәсілмен рәсімделген актілер түсініледі. өзге де құжаттар дер іс жүргізу барысында әзірленген құжаттар айтылады.


Құжат дәлелдеме ретінде мына белгілер болған даға танылады:

1) іс материалдарына ол қалай келіп түскендігі көрсетілген мәліметтер (сілтеме хат, ҚІЖК 122 бабының тәртібіндегі хаттама) болса;

2) реквизиттері белгіленген қызмет тқұжаттары немесе құжат жасалған азамат жөніндегі мәліметтер болса;

3) құжат жасаушы адамның білетіндігі, оның алынған көзі көрсетіген құжаттар (нормативтік актінің атына сілтеме, архивтік құжаттың нөмірі мен мерзімі, мәлімет алынған адам) болса.

Қылмыстық іс жүргізудің маңыздылығына байланысты құжаттар – заттай дәлелдеме құжаттар,  жазбаша дәлелдеме болып бөлінеді. Онда мағыналық мазмұны жазылған заңды фактілер туралы мәліметтер бар. 


Заттай айғақтар түпнұсқалар (диплом, техникалық паспорт, накладной) сондай-ақ дубликаттар немесе белгіленген тәртіппен куәландырылған көшірмелері, егер олар иесінен ұрланған және тінту кезінде күдікті мен айыпталушыдан табылған болса, заттай айғақ бола алады.


Қылмыстық себептердің іздері бар (өшіру, үстіне басып жазу, мөр ізін қолдан жасап өзгерту, т.б.) құқықтық қатынасты куцәландыратын құжаттар және ресми құжаттар, егер ол қандай да болмасын пайданы алу мақсатында қолданылса, бұндай қылмыстарды жасаудың құралы ретіндегі дәлелдемелік маңызға ие болады. Мысалы, қолдан ақша немесе құнды қағаздар жасап өткізу (ҚК 206 бап), банкрот болған кездегі заңнан тыс әрекеттер (ҚК 215 бап) және басқалар.


Жеке дәлелдемелер. Жеке дәлелдемелерге жататындар: куәнің, жәбірленушінің, айыпталушының жауаптары, тергеу және сот әрекетінің хаттамалары және басқа құжаттар, сарапшы қорытындысы. әртүрлі топтар үшін жеке дәлелдеме адамның оқиғаны психикалық қабылдауы, істі дұрыс шешу үшін маңызы бар мәліметтерді ауызша немес жазбаша тілмен не өзгеше арнайы формада жеткізу ортақ болып табылады.


Жеке дәлелдеме, дәлелдеу субъектілеріне мәліметті алуан түрде жеткізетін, қылмыс жасаудың мән-жайын адамның психикалық қабылдауымен қалыптасады. Сонымен, жеке дәлелдеме жеке баастан, яғни адамнан шығады.


Заң әдебиеттерінде мына дәлелдемелерді классификациялау жүйесі жалпы қабылданған болып табылады:


а) дәлелдеу затымен байланысты сипаты бойынша дәлелдеме тура және жанама болып бөлінеді;


б) айыптауға дәлелдеменің мазмұынан қатысы бойынша дәлелдеме айыптау және ақтау болып бөлінеді;


в) дәлелдемелік ақпараттың аралық жеткізушінің шығу көзі бойынша дәлелдеме алғашқы және туынды болып бөлінеді.


Адам санасында дәлелдеменің бейнелену тәсілі және материалдық ортадағы қылмыс іздері бойынша дәлелдеме жеке және заттай болып бөлінеді.


Тура дәлелдеме.  Тура дәлелдемелердегі мәліметтер дәлелдеу затындағы мән-жайдың өзінде сақталады, олар дәлелдемелік ақпараттың тікелей аралық звеносынсыз көрінеді.

Бұдан басқа, тура дәлелдемелерде ақпарат анықталған фактінің өзінде болады, яғни әйгілі адамның қылмыс жасауы.


Тура дәлелдемеге мысалы, жасалған қылмыстың мән-жайлары туралы айыпталушының өзінің жауаптарын немесе бұл мән-жайларды көрген куәнің жауаптарын жатқызуға болады. Тура дәлелдемелерде болған оқиғаның фактілері туралы бір мәнді қорытынды жасалуы мүмкін.


Жанама дәлелдеме. Жанама дәлелдемелерде, дәлелдеуге жататын, қылмыс жасау фактілері мен өзге де мән-жайлар аралық ақпарат арқылы анықталады және ол бойынша бірнеше шешім қабылдануы, бұл дәлелдеменің ақиқаттығы туралы бір мәнді емес қорытынды  жасалуы мүмкін. жанама дәлелдемелерде анықтауға жататын мән-жайлармен тура байланыс жоқ. жанама дәлелдемелерде тура дәлелдемеден өзгеше расталған мән-жайлармен көпмәнді байланыстар болады.


Жанама дәлелдемелер ретінде көрініс беретін, мән-жайлардың саны көп және алуан түрлі болып келеді.


Тәжірибелік қызметте көптеген істер бойынша тура дәлелдемелер табу, оған сүйену мүмкін бола бермейді. Бұндай жағдайларда дәлелдеуге жататын мән-жайлар көптеген жанама жәлелдемелерді тікелей жинау арқылы анықталады. Оларды талдау және іріктеу негізінде, кейін іске қоса тігілетін бұл дәлелдемелердің шынайылығы мен жеткіліктілігі туралы қорытынды жасалады.


Айыптау дәлелдемелері. Айыптау дәлелдемелеріне ереже бойынша оқиғаны және қылмыс құрамының белгілерін (қылмыс жасау уақыты, орны, тәмілі, басқа мән-жайлары) адамның жеке басын, айыптының кінәлілігін және басқа ауырлататын айғақтарды анықтайтын, дәлелдемелерді жатқызуға болады. Бұлт реттерде, әңгіме, айыпталушының кінәлігі жөнінде қозғалып отыр.


Айыптау дәлелдемелерін қарастыру барысында, заң шығарушы, дәлелдеу субъектілерін, істің мән-жайын жан-жақты, толық және объективті зерттеу үшін заңда көзделген шаралардың барлығын қолдануға істі қарастыру кезінде объективтілік пен бейтараптылықты сақтай отырып айыпталушының кінәсін мойнына тағуға да, ақтауға да , сондай-ақ оның жауаптылығы мен жазасын жеңілдетуге немес ауырлатуға міндеттейді.


Ақтау дәлелдемелері. Ақтау дәлелдемелері – бұл іс бойынша күдіктіні ақтайтын немесе ол жасаған іс-әрекетті теріске шығаратын мән-жайлар, яғни оның кінәсіздігі туралы куәландырылады. Ақтау дәлелдемелерінің алуан түрінің біріне «алиби» жатқызуға болады. Латыннан шыққан  «алиби» термині, аудармасында «қайда болса да басқа жерде» деген мағынаны білдіреді.


Жалпы қабылданған заң ұғымында «алиби» айыталушының қылмыс жасалған уақытта қылмысқа оның қатынас жоқ екендігін дәлелдеу ретінде , басқа жерде болғандығын білдіреді.


Алғашқы дәлелдеме. Алғашқы дәлелдемелер, ең бастапқы көзден анықталып және ақпарат жеткізушілерден аралық звеносыз алынған дәлелдемелер болып табылады. Мысалы, тікелей көзімен көрген куәнің жауабы алғашқы болады, ал туынды дәлелдеме бұлар факті туралы куәнің басқа адамдардың сөзінен алыну арқылы белгілі болған жауабы.


Құжаттардың түпнұсқасы – алғашқы, ал көшірмелері – туынды дәлелдемелер болып есептеледі.


Куә мен жәбірленушінің жауаптары.  Дәлелдеменің кең тараған түрі куәнің және жәбірленушінің жауаптары болып табылады. Куә мен жәбірленушінің жауабы ұғымының құқықтық негізі, оның мазмұны мен маңызы қылмыстық іс жүргізу кодексінің 214 бабында анықталғаен.

Куәнің (жәбірленушінің) жауабы  - бұл анықтау процесіндегі алдын ала тергеудегі немес сот талқылауындағы жауап алу кезіндегі іске маңызы бар қандай да болмасын белгілі мән-жайлар туралы ауызша және жазбаша формада  хабарланған мәліметтер. Куә мен жәбірленуші жасалған тергеудегі қылмыс үшін жауаптылыққа тартылмайды. Сондықтан куә мен жәбірленушінің жауаптарының құқықтық негізі мен мазмұны жалпы сипатта болады. оның ерекшелігі сол, жәбірленуші зор іс жүргізу құқықыға ие.


Жәбірленуші – бұл қылмыс арқылы моральдық, денелік және мүліктік зиян келтірілген адам. Ол тергеушінің сәйкесті қаулысымен жәбірленуші деп танылады. Оның куәдан ерекшелігі сол, жәбірленуші істің барлық материалдарымен танысуға, ұсыныс және қарсылық білдіруге, кінәлімен, айыпталушымен келісуге құқығы бар.

Заң бойынша, қылмыстық іс жүргізу кодексінің 82 бабы, 2 бөлімі куә ретінде жауап алуға тыйым салынады:

1) қылмыстық іс бойынша іс жүргізуге қатысуына байланысты, сндай-ақ сот шешімін шығару кезінде туындаған мәселелерді кеңесу бөлмесінде талқылау барысында өздеріне белгілі болған қылмыстық істің мәен-жайлары туралы – судья, алқаби;

2) аралық судьяның немесе төрешінің міндеттерін атқаруға байланысты өзіне белгілі болған жағдайлар туралы – аралық судья мен төреші;

3) қылмыстық іс бойынша өзінің міндеттерін орындауына байланысты өзіне белгілі болған жағдайлар туралы - күдіктінің, айыпталушының қорғаушысы, сонымен бірге жәбірленушінің, азаматтық талапкердің және азаматтақы жауапкердің өкілі;

4) оған ішкі сырын ашу кезінде белгілі болған мән-жайлар туралы – діни қызметші;

5) өзінің жасының толмауына не психикалық немесе дене кемістігіне байланысты іс үшін маңызы бар мән-жайларды дұрыс түсінуге және олар туралы жауап беруге қабілетсіз адамдар жатпайды. 

 Куәнің: қылмыстық жазаланатын әрекет немесе әкімшілік құқық бұзушылық жасағаны үшін оның өзі, жұбайы немесе жақын туыстары үшін ізіне түсуге әкеп соқтыратын айғақ беруден бас тартуға құқығы бар. 


Қылмыстық іс жүргізу кодексінің 27 бабы  куәлік айғақтар беру міндетінен босату ережелерін анықтайды. Ол:


1)ешкім өзіне, жұбайына және ауқымы заңмен айқындалған жақын туыстарына қарсы айғақтар беруге міндетті емес:


2) діни қызметшілер өздеріне ішкі сырын ашуға сенім білдірген адамдарға қарсы куәлік беруге міндетті емес.

Бұл жағдайларда куә мен діни қызметші айғақтар беруден бас тартуға құқылы және ол үшін қандай да болсын жауапқа тартуға болмайды. 


Куәнің жалған жауабының ең кең тараған себептері болып: оның 

жеке мүдделілігі, қорқыныш, қылмыскер тарапынан болатын жәбірленушілік туралы үрей және қиялшылдық. ҚР-ның 2001 жылғы 1 қаңтарындағы «Қылмыстық процеске қатысушы адамдарды мемлекеттік қорғау туралы» Заңында куәларды және басқа қылмыстық процеске қатысушыларды қорғау және қауіпсіздігін қамтамасыз ету бойынша нормалар көзделген. Алайда тәжірибе көрсеткендей, бұл құқықтарды жүзеге асыру механизмі өте күрделі және процеске қатысушылар бұл құқықтарды үнемі пайдалана бермейді.


Айыпталушының (күдіктінің) жауабы. Адам айыпталушы болып танылады:

· егер оған қатысты, айыптаушы ретінде кінә тағу туралы қаулы шығарылса;

· егер оған қатысты, сотта жеке айыптаушы арқылы іс қозғалса;

· егер оған қатысты анықтау органының бастығы бекіткен айыптау хаттамасы жасалса.


Айыпталушының жауабы – бұл анықтау процесінде алдын ала тергеуде немесе сот талқылауында жүргізілген жауап алуда ол жазбаша немес ауызша формада хабарлаған мәліметтер. Айыпталушының және күдіктінің дәлелдеме заты олардың терминологиялық айырмашылығына қарамастан негізінен сәйкес келеді.


Айыпталушы өзіне тағылған айыптау бойынша, сондай-ақ іске қатысы бар, оған белгілі бөгде мән-джайлар бойынша да жауап беруге құқылы. Сонымен қатар айыпталушы жауап беруге міндетті емес, ол жалған жауап бергені үшін немесе жауаптан бас тартқаны үшін қылмыстық жауаптылыққа тартыла алмайды.


Сондықтан айыпталушының жауабы бір жағынан дәледемелік ақпараттың көзі, ал екінші жағынан тағылған айыптаудан қорғану құралы болып табылады.


Айыпталушы жасалған қылмыстағы өзінің кінәсін мойындауы мүмкін, бірақ бұдан бас тартуы да немесе өзіне жала жабуы да мүмкін.


Кеңестік дәуірдегі қылмыстық іс жүргізу заңдылықтарында ұзақ уақыт бойы академик А.Я. Вышныскийдің формалды дәлелдеме теориясы үстемдік құрды. Онда «айыпталушының өз кінәсін мойындауы, дәлелдеме патшаімы» деп есептелді. 


Алайда тарих көрсеткендей сол кездегі тергеу мен сот тергеудің заңсыз әдістерін қолданып, айыпталушылардың кінәсін мойындауына қол жеткізді, осындай «дәлелдеме теориясын» қолдану нәтижесінде заңсыздықтар жасалды және мыңдаған, миллиондаған кінәсіз адамдар қуғын-сүргінге ұшырады.

 
Қазіргі уақытта айыпталушының өз кінәсін мойындауы олар жасаған қылмыстың әлі де болса толық дәлелдемесі бола алмайды. Ол дәлелдемелердің бірі деп есептеледі және ол іске маңызды дәлелдемелер жинағының оның кінәсін растайтын ғана дәлелдеме негізіне қойылуы мүмкін.


Сарапшы қорытындысы (ҚіЖК 120 бап). Дәлелдемелердің түрлерінің бірі сарапшы қорытындысы болып табылады. Сарапшы қорытындысы – бұл қылмыстық іс бойынша процесті жүргізуші орган немесе тараптардың оның алдына қойылған сұраққа арнайы білімді меңгерген адамның жүргізілген зерттеудің барысы мен қорытындысы туралы ұсынған жазбаша түрдегі қорытындылары. 


Арнайы білім – бұл ғылым мен техника саласындағы жалпыға белгілі білімдер шеңберінен тыс білім. Арнайы білімді қолдану формалары неғұрлым кеңірек талқылау  әрекеті мынадан байқалады: өз қызметтерін атқару кезінде олардыы анықтаушы, тергеуші, прокурор және сот құрамы тікелей пайдаланады; тергеу (соттың) әрекеттері өндірісіне маманның қатысуы; мылқау не саңыраудан жауап алғанда оның сөйлесу қимылын түсінетін аудармашы тарту; жасы толмаған куәдан жауап алу үшін педагогты тарту; соттан тыс сараптама жүргізу; рвизия жасау; білгір адамның анықтамалық қызметі.


Мысалы; ревизия, ұйымның қаржы-шаруашылық қызметі тексеру үшін жүргізіледі. оны тағайындау тергеу әрекеті болпы табылмайды. Тергеушінің сәйкесті талап етуі әдетте дәлелдеме талап етудің алуан түрінің бірі ретінде қарастырылады. Ревизия, сараптамадан мақсаты, әдісі бойынша және іс жүргізу формасы бойынша , нәтижені рәсімдеуі бойынша ажыратылады.

«Сарапшы» сөзі латынның «expertiz» сөзімен байланыстыы, ол «тәжірибелі білгір адам» дегенді білдіреді.


Сот сараптамасы қылмыстық сотөндірісіне арнайы білімді пайдаланудың неғұрлым маманданған формасы болып табылады. Ол сот және алдын ала тергеу органдарының іс бойынша сотқа дейінгі өндіріс барысында және сот талқылауы кезінде өз танымының ғылыми құралдарының бүкіл арсеналын қолдануға мүмкіндік жасай отырып, олардың танымдық мүмкіндігін едәуір кеңейтеді.


Сараптаманың мақсаты жаңа дәлелдеме алу – сарапшы қорытындысын, қылмыстық істің жаңа мән-жайын анықтау болып табылады.


Сараптама жүргізудің шарттарына мыналар жатады:

1) арнайы ғылыми білім негізінде зерттеу жүргізу;

2) сараптаманы арнайы іс жүргізу фигурасының жүргізуі. Бұл қылмыстық процеске қатысатын басқа адамдардан бөлектенген, құқықтары мен міндеттерінің  жеке диынтығына иеленетін сарапшы.

3) Сараптамаға қатысушылардың құқы мен міндеттері тағайындалуы жүргізуі , зерттеу нәтижелерін рәсімдеуі мен бағалауы заңмен реттелген;

4) Бағалау негізінде зерттеу қорытындылары нәтижесінде қалыптастыру, зерттеуші тәжірибесіне және белгілі теориялық қағидаларға сүйеніп фактілерді талқылауы;

Сараптамалық зерттеу нәтижесі дәлелдемені ашу және табу болпы табылмайды. Ал қорытынды – факті бар екендігі туралы ой қорытындысы. Соңғысы арнайы ғылыми білім негізінде анықталады. Сарапшы қорытындысы пікір ретінде қалыптасады, сол арқылы фактілерді өзгеше талықлаудың қағидалары мүмкіндігін айтып, пікір таластырады. 

Сарапшы құқықтық сипаттағы мәселелрді шешуге кірісуге құқықты емес. (мысалы, кінәлілігі не кінәсіздігі туралы, қылмысты бағалау туралы), себебі ол алдын ала тергеу органдары мен соттың құзіретін құрайды.


Жоғарыда көрсеткендей ақсат және шарттар сараптаманы қылмыстық процестегі арнайы білімді пайдаланудың басқа формаларынан ажыратады.


Сарапшы қорытындысы – жүргізілген зерттеу нәтижелері баяндалған іс жүргізу құжаты, онда қойылған мәселелердің ең болмағанда біреуіне тікелей мәнді жауап берілсе, ең болмағанда бір қорытынды сарапшы ықпалы бойынша жасалады.


Сарапшы қорытындысы басқа дәлелдемелер алдында басымдықөа ие бола алмайдыы. Қылмыстық іс жүргізу кодексінде айтылғандай: «ешқандай дәлелдеме анықталған  ақиқаттан күшті,  басым бола алмайды».


Сарапшы қорытындысы тергеу мен сот үшін міндетті болып табылмайды, бірақ олар сарапшы қорытындысымен келіспеуі әбден мүмкін.

Сарапшы қорытындысын бағалаудың соңғы этапы сарапшы белгілеген фактінің дәлелденгендігі немесе дәлелденбегендігі туралы, және осы басқа да мән-жайлардың шешілуіндегі, қылмыстық іске тартылған адамның кінәлі не кінәсіздігін дәлелдеудегі рөлін анықтау болып табылады.


Тергеу және сот әрекеттерінің хаттамалары дәлелдеменің жеке түрі ретінде ,яғни тексеру, куәландыру, ұстау, тану, тергеу эксперименті сияқты тергеу әрекеттерінің барысы мен нәтижелері тіркелетін жазбаша акт.


Хаттамада тергеуші айғақ адам және басқа да осы тергеу әрекеті процесіне қатысушылар тікелей қабылдаған ахуал, заттар мен құбылыстар тіркелетін болғандықтан тергеу әрекетінің хаттамалары дәлелдеменің дербес көзі болып бөлініп алынған. Сондықтан дәлелдеменің ьұл түріне жауап алу хаттамалары жатқызылмайды, себебі куәнің, жәбірленушінің айыпталушының не күдіктінің жауаптары дәлелдеменің басқа түріндегі хаттамада жазылып көрсетіледі.


Хаттамалардың ішінен сотта жүргізілетін әрекеттердің ьарлығы түгел көрсетілетін сот отырысы хаттамасы айрықша орын алады. Сараптық зерттеулерді хаттамаға түсіру талап етілмейді, олар бөлек құжатпен, яғни сарапшы қорытындысымен рәсімделеді.


Тергеу мен сот әрекеттерінің жүргізілуі мен іс жүргізілуін рәсімдеу тәртібі заңмен реттелген, яғни қылмыстық іс жүргізу кодексінің 201,202,203 баптарында көзделген.


Оларды жүргізудің белгіленген ережелері хаттамада тіркелген мәліметтердің шынайылығының маңызды кепілі болып табылады. Сондықтан бұл ережелердің бұзылуы тұтастай алғанда қателікке әкеліп соғуы мүмкін немесе дәлелдеме ретіндегі хаттаманың ретсіздігін білдіруі мүмкін (мысалы, айғақ адамның қолының болмауы, объектіні жеке тану). Хаттамалар әртүрлі фактілердің дәлелдемесі ретіндегі қызметті атқаруы мүмкін. Хаттаманың дәлелдемелік мәні қарастырылп отырған әрекет барысында анықталған фактіге тікелей тәуелді болып келеді.   Айталық, оқиға болған орынды қарап шығу кезінде хаттамаға із қалған жердің толық жағдайы тіркеледі. Хаттамаға тіркелген тану фактісі объектіні (адамды не затты) сәйкестендіруге, салыстыруға мүмкіндік береді, ол танушының бұрынғы жауабындағы мәліметтерді растайды.


Тергеу эксперименті барысында белгілі жағдайдағы немесе белгілі адам арқылы қандай да болмасын оқиғаның, қандай да болмасын әрекет етуінің мүмкіндігі немесе мүмкін еместігі айқандалады.


Тергеу және сот әрекеті барысында түрлі ғылыми-техникалық құралдар қолданылуы мүмкін және хаттамада өзге дәлелдеме ақпараттарының көзі берілуі мүмкін. заттай дәлелдемелердің көшірмесінен басқа тергеу не сот әрекеті кезінде жүргізілген дәлелдемелер форосуретке түсіру, дыбыс жазу, киноға түсіру жүргізілуі мүмкін.


Дәлелдеме ақпаратының бұл көздері жеке дәлелдеме ретінде аталмағандықтан оларды хаттамаға қосымша ретінде таниды. 


Шындығында олар нақты фактілер, сондай-ақ  хаттама бар болған кезде ғана олар дәлелдемелік маңызға ие бола алады. Сондықтан  олар хаттаманың мазмұнын растап, баяндап қана қоймайды, сондай-ақ онда қосымша дәлелдемелік ақпарат ретінде таныла алады.


Мысалы, фотосуретте оқиған орнын қарап шығу кезінде хаттамада көрсетілмеген не көрсету мүмкін емес оқиған орнының кейбір детальдары мен сәттері басылып қалады. Айталық айыпталушының кісі өлтіру оқиғасы болған орны мен ахуалын көрсетіп тұрған бейнесі, қимылы көрінеді, ал жазылған дыбыс сөздердің барлық интонациясыын береді.


Теорияда және заңда дәлелдеме жинау жөніндегі әрекеттер, тергеу өндірісі барысында немсе ол аяқталғаннан кейін құралатын тергеу әрекеті деп аталады.


Тергеу әрекетінің хаттамасы қолдап жазылуы мүмкін немесе жазу машинкасымен басылуы мүмкін не компьтерлік құралмен жазылуы мүмкін.

Хаттамада мыналар көрсетіледі:


а) тергеу әрекеті өндірісінің орны мен уақыты;


б) оның басталуы мен аяқталу уақыты;


в) хаттама жасаған адамның фамилиясы және лауазымы;


г) тергеу әрекетіне қатысушы әрбір адамның аты, әкесінің аты және тегі, қажет болған жағдайда оның мекен-жайы;


д) тергеу әрекетінің мазмұны.


е) өндіріс кезінде  пайда болған іске маңызы бар мән-жайлар.


Хаттаманың толықтығын қамтамасыз ету үшін стенография, киноға түсіру дыбыс және бейнежазулар қолданылуы мүмкін.

Стенографиялық жазбалар, киноға түсіру, дыбыс , бейнежазу материалдары іспен бірге сақталады.

Бұдан басқа хаттамада, сәйкес тергеу әрекетін жүргізгенде қолданылған техникалық құралдар, оларды қолдану шарттары мен тәртібі, бұл құралдарды қолданылған объектілер мен одан алынған нәтижелер көрсетіледі.


Хаттама тергеу әрекеті өндірісіне қатысушы барлық адамға ұсынылады, олардың құқығы түсіндіріледі, хаттамаға енгізілуге жататын ескертулер жасалады. Хаттамаға тергеуші, жауап алынған адам, аудармашы, маман, куәгер, тергеу әрекеті өндірісіне қатысқан басқа адамдар қол қояды.


Хаттамаға тергеу әрекеті өндірісі кезінде орындалған фотографиялық негативтер мен суреттер, киноленталар, диапозитивтер, жауап алу фонограммалары, жоспарлар мен схемалар, іздердің берелдері мен таңбалары қосып тігіледі.


Сондай-ақ дәлелдемеге сот  отыырысының хаттамасы да жатады. Сот отырысының хаттамасы – бұл сот тергеуіне қатысушы адамадардың заңды құқықтары мен міндеттерін, қылмыстық іс жүргізу кодексінде көзделген іс жүргізу әрекеттерін жүзеге асыру жөніндегі процесс субъектілерінің жасаған іс-әрекетін куәландыратын іс жүргізу актісі. Хаттама сот өнідірісінің міндетті элементі болып табылады және дәлелдемені бекітуде зор маңызға ие болады. ол сот талқылауын тіркеудің толықтығы мен объективтілігін қамтамасыз етеді және процеске қатысушылардың хаттамадағы жазбалармен танысу, оларға ескертулер мен ұсыныстар жасау мүмкіндігі туады.


Хаттама толтыру мазмұны мен формасы Заңмен қатаң реттеледі.

Хаттама сот талқылауы уақытында сот отырысының хатшысы  жүргізеді, онда мыналар көрсетіледі:


1)басталу уақыты мен аяқталу уақыты белгіленіп, сот талқыллауының өту уақыты мен орын көрсетіледі:


2) қаралатын істің аты;


3) сот құрамы: судья, алқабилер, хатшы, аудармашы, айыптаушы, қорғаушы, сотталушы, жәбірленуші, азаматтық талапкер, азаматтық жауапкер және оның өкілдері, сондай-ақ шақырылған адамдар;


4) сотталушының жеке басы және бұлтартпау шаралары туралы мәліметтер;


5) олар орынды деп есептегенсот әрекетінің тәртібі;


6) іске қатысушы адамдардың наразылығ мен ұсыныстары;


7)соттың кеңесу бөлмесінде және кеңесу бөлмесіне бармай қабылдаған қаулысы;


8) іске қатысушы адамдарға, олардың құқы мен міндеттерінің түсіндірілуі;


9) жауаптардың толық мазмұны;


10) сарапшыға берілген сұрақтар мен оынң жауаптары;


11) сот отырысында жүргізілген тергеу нәтижелері және басқа да дәлелдемелерді зерттеу нәтижелері;


12) іске қатысушылардың хаттамада куәландыруын сұраған фактілерге ескертулар мен нұсқаулар;


13)сот жарыссөзіндегі тараптардың шығып сөйлеген сөздері, сотталушының соңғы сөзінің негізгі мазмұны;


14) үкімді жариялау және оған шағымдану тәртібі мен мерзімі туралы нұсқаулар. 


Бұдан басқа хаттамада егер сотты сыйламаушылық орын алған жағдайда тәртіп бұзушының жеке басы туралы мәлімет және тәртіп бұзушыға қатысты сот қабылдаған мәжбүрлеу шаралары туралы фактілер.

Сот талқылауы кезінде материалдары сот мәжілісі хаттамасына қоса тігілетін киноға түсіру, бейне дыбыс жазуларының қолданылуы мүмкін. олар мөрленіп, іспен бірге сақталады. Хаттамаға көрсетілген техникалық құралдарды қолданғаны туралы белгіл жасалады.


Тараптар және басқа да сот отырысына қатысушылар хаттамаға қол қойғаннан кейін бес тәулік ішінде хаттамаға қатысты ескертулер беруге құқыылы. Хаттамаға төрағалық етуші және сот отырысының хатшысы қол қояды. 

8лекция. Қылмыстық іс жүргізулік мәжбүрлеу және бұлтартпау шаралары

§ 1. Іс жүргізушілік мәжбүрлеу шараларының негіздемесі мен шарттары


Іс жүргізушілік мәжбүрлеу шаралары ұғымы. Қылмыстық іс-жүргізушілік мәжбүрлеу шаралары  -  бұл қылмыстық іс жүргізу заңында көзделген  сот әділдігінің міндеттері мен тергеу жетістіктеріне жету мақсатында күдіктінің, айыпталушының  құқығын шектейтін іс бойынша қылмыстық процесті жүргізуші органның, әрекеттері мен шешімдері.

Іс-жүргізушілік мәжбүрлеу шараларының шарттары - әділ сот мақсаттарының жетістігіне жету қажеттілігі, қылмыстық сот өндірісі мен үкімді орындауға қатысты тәртіптерді анықтаумен қамтамасыз етілуі. Іс-жүргізушілік мәжбүрлеу шаралары  тек кедергі болған жағдайда және іс қозғалысына қатысты кедергілердің пайда болу мүмкіндігі шынайы туындаған жағдайда  қолданылады. 

Іс-жүргізушілік мәжбүрлеу шараларының негізіне:

1) қозғалған қылмыстық істің болуы;

2) оған қатысты субъектілердің болуы (прокурор, анықтаушы, тергеуші, және өз өндірісінде істі қабылдаған және қарсылық білдірмеген сот) 

3) оған қатысты объект (қылмыстық іс жүргізу  заңның әрекеттері тағылатын тұлғалар) жатады. 

Қозғалған қылмыстық іс заңды түрде іс жүргізушілік мәжбүрлеу үшін қызмет етеді, себебі, онда қоғамға қауіпті әрекеттердің жүзеге асуы туралы қорытындылар болуы мүмкін. Мәжбүрлеу шаралары іс тоқтатылғаннан кейін қолданылуға тиісті емес.

Заңға сәйкес істі тоқтату барысында бұлтартпау шаралары, мүлкін тәркілеу, корреспонденция, қызметінен уақытша шеттету шаралары жойылады (ҚІЖК 159,161баптары).

 Іс жүргізушілік мәжбүрлеу шараларының түрлері. Қылмыстық іс-жүргізу заңы мынадай іс-жүргізушілік мәжбүрлеу шараларын қарастырады:  күдіктіні ұстау (17 тарау); бұлтартпау шаралары (18 тарау); басқа да іс-жүргізушілік мәжбүрлеу шаралары  (19 тарау).


Ұстаудың мәні прокурор мен соттың алдын ала  рұқсатынсыз адамды уақытша күзетке алу. Осыған орай ұстау екі түрге бөлінеді: айыпталлушыны ұстау және күдіктіні ұстау.


Айыпталушыны ұстау – бұл іс-жүргізушілік мәжбүрлеу шараларының тосын түрі. Оның мазмұны күзетке алу сияқты бұлтартпау шараларын таңдап, қорытынды шығару туралы қылмыстық ізге түсу органдарының өтінішін қарау үшін тез арада айыпталушыны сотқа жеткізу   мақсатында қысқа мерзімге күзетте ұстауға негізделеді. Бірақ айыпталушыны ұстау күдіктіні ұстауға қатысты көзделген тәртіп бойынша жүзеге асырылады. Айыпталушыны ұстаудың өзіндік ерекше негіздемесі, мақсаттары, уәждері және шарттары бар. Оның негіздемесі прокурордың, тергеушінің  күзетте ұстау сияқты бұлтартпау шараларын таңдау туралы өтінішін соттың судьясы қарау қажеттілігіне тікелей байланысты.  Ал мақсаты айыпталушыны аталған өтінішті қарау мақсатында сотқа  тез арада жеткізу болып табылады. Уәжі ретінде айыпталушының тергеушіге тіпті сот отырысына келуден жалтару қаупінен сақтану белгілерін атауға болады. Ұстау шарттары айыпталушы ретінде мәжбүрлеу туралы қаулының негізді қабылдануына қызмет етеді. 


Күдіктіні ұстау ҚІЖК 17 тарауында қарастырылған. «Күдіктіні ұстау» ұғымының мәнді белгілері оның қылмысқа  қатыстылығын анықтау және оған қамауға алу түріндегі бұлтартпау шарасын қолдану туралы мәселені шешеу мақсатында қолданылатын іс жүргізулік мәжбүрлеу шарасы ретінде тануға негіз болады. 


Қылмыстық іс жүргізулік ұстауды жай ұстаудан, әкімшілік ұстаудан және күзетке алу сияқты бұлтартпау шараларынан ажыратып қарау керек.


Ұстау деп қылмыс жасады деп күдік келтірген адамды өз бетінше  әрекет ету құқығынан айыру үшін дене күшімен мәжбүрлеу шаралары түсініледі. Заң бойынша қылмыскерді жәбірленушінің өзі, сондай-ақ басқа азамат (ҚІЖК 133 бап) немесе полицияның патруль-күзетші қызметкерлері ұстай алады.  


Бұған қоса, ҚІЖК 453 бабының 1-1 пунктінде (үкімді орындау сатысында) қоғамнан оқшаулаумен байланысты емес жазаға сотталып, бақылаудан жасырынған және жазасын өтеуден жалтарған адамдарға қатысты іздестіру жариялау мен бұлтартпау шаралары қарастырылған. Тұрғылықты жерінен жасырынған және тұратын жері белгісіз сотталған адамға іздестіру жарияланады және ұсталуы да мүмкін.


Іс жүргізулік ұстау күзетке алу сияқты бұлтартпау шарасымен ұқсас келеді. Екі жағдайда да күзетке алынған іс жүргізулік ұстау жүзеге асырылады. (ҚІЖК 150 бап, 5п.). Бірақ  бұл екеуі екі түрлі ұғымдар. 


Ұстау тосын қолданылатын, қысқа мерзімді күзетке алу белгілерімен ерекшеленеді, оның ерекше негіздемесі, мақсаты, шара қолдану әрекеттері болады.


Ұстау әрқашан тосын іс жүргізулік әрекеті деп танылады, сондықтан  соттың санкциясынсыз  қылмыстық ізге түсудің бастапқы сатыларында ғана жүзеге асады. Бір ғана күзетке алу сияқты бұлтартпау шарасын таңдау туралы өтініш бойынша айыпталушыны қайтадан ұстауға жол берілмейді. 


Із жүргізулік ұстау шарасын тергеуші, прокурор, анықтау органы мен анықтаушы,  қылмыстық ізге түсу органдары ғана жүзеге асыра алады. 
Күдіктіні ұстау негіздері. Күдіктіні ұстау негіздері ҚІЖК 132 бабында қарастырылған. Қылмыстық ізге түсу ісін жүзеге асыратын орган мына негіздердің бірі болған жағдайда күдіктіні ұстай алады: 

1) қылмыс жасау кезінде немесе тікелей оны жасағаннан кейін ұсталған адам. Қылмыс жасау кезінде немесе тікелей оны жасаған адамды жәбірленуші, көрген адам, полиция қызметкерлері ұстай алады.

2) Көрген адамдар, оның ішінде жәбірленушілер қылмыс жасау кезінде сол адамды тікелей көрсете алады немесе сол адамның оған қол сұғушылығына қарсы бұлтартпау мақсатында ұстай алады. Осы негізде ұстау кезінде бір ғана көрген адамды тану жеткілікті.

3) Ол адамда немесе оның киімінде, өзінде немесе оның тұратын үйінде қылмыстың анық ізі табылады.

Бұндай іздер дене жарақатының болуымен, заттай дәлелдемелердің болуымен (мысалы, қару және қылмыс заттары, қан ізі) анықталады. Осыған орай анық іздер  тек үйін ғана емес жұмыс орнын, гаражын, саябағын, басқа жерлерді тінту кезінде  табылуы мүмкін.

4) адамды қылмыс жасаған деп күдікті етуге негіз болатын басқа да мәліметтер болған  кезінде. Бұл мәліметтердің кінәлі екенін дәлелдеуде күші аз және қылмыстың аса айқын емес іздері болып саналады (күдіктінің қылмыскер пішініне ұқсас болуы, мойындап келуі, көрмеген адамды тану). 
Осы негіздер бойынша ұстау мүмкіндігі  төмендегі шарттардың бірі болған жағдайда   жүзеге асады:


а) егер бұл адам жасырынуға талпынса (ұстау кезінде қарсылық білдіру, қашуға  бейімделу, жолға кетуге дайындалу);


б) егер ол адамның тұрақты тұрғылықты жері болмаса. ҚІЖК 132 бабының мазмұны бойынша ҚР терииториясында тұрақты тұрғылықты жері болмауы тиіс.


в) күдіктінің жеке тұлғасы туралы мәліметтер белгілі болмаған жағдайда. Адамды ұстау туралы хаттаманы толтыру барысында ұсталған адамды куәландыратын құжаттарының (паспорт) болмауы күмән тудырады.


Ұстауға қатысты негіздер – қылмыс жасағн деп күдіктелген адам объективті тергеуге және талқылау ісіне кедергі келтіретіндей қауіп тудырса, тергеу ісінен жасырынса, қылмыстық әрекетті жалғастыратын болса немесе іс бойынша ақиқатты ашуға кедергі келтірсе (куә, жәбірленуші атына қауіп төндірсе). 


Ұстау шарасын қолдану күзетке алу сияқты  бұлтартпау шараларын таңдау ретінде ерекше сипатқа ие болуы керек (күдіктінің мінез-құлқын түзетуге қатысты басқа да құралдар сияқты). 


Қамауға алу бұлтартпау шарасы ретінде   соттың санкциясы бойынша ғана тек заңмен екі жылдан артық мерзімге бас бостандығынан айыру түріндегі жаза көзделген әдейі қылмыс жасалғандығы және заңмен үш жылдан артық мерзімге бас бостандығынан айыру түріндегі жаза көзделген абайсызда қылмыс жасалғандығы шін айыпталушыға (сезіктіге) қатысты қолданылады (ҚІЖК 150 бап). Басқа қылмыстар бойынша, яғни қамауға алу ретіндегі бұлтартпау шараларын қолдану мүмкін болмаған жағдайда  ұстаудың да қажеттілігі болмай қалады. Осыған орай күдіктіні ұстау заңдылығы қылмыстық істі қозғау кезіндегі дұрыс квалификацияның болуына  байланысты.


Ұстаудың арнайы негіздемесі – дербес категориялы лауазымды адамдардың қызметтік иммунитетіне қатысты қосымша талаптарды сақтау. Мысалы, ҚР Парламентінің депутаттары, ҚР Конституциялық Сотының Төрағасы және оның мүшелері, ҚР судьялары, ҚР Бас Прокуроры және дипломатиялық қызметі бар тұлғалар қылмыс жасаған жерінде ұстау жағдайынан басқа ҚР Президентінің немесе ҚР Парламентінің келісімінсіз қамауға алынуға тиісті емес. (ҚІЖК 496, 499 бап).


Із жүргізушілік ұстау (соның інішде қысқа мерзімге қамауға алу) іс қозғалғаннан кейін ғана жүезе асырылады.


Күдіктіні жеткізген сәттен бастап үш сағат ішінде кешіктірмей ұстау туралы хаттама толтырылуы тиіс (ҚІЖК 134 бап). Ұстау туралы хаттама ҚІЖК 203 бабына сәйкес толтырылады. Онда толтырылған күні мен уақыты көрсетіледі, күдіктіні ұстаудың негізі мен уәждері, оны жеке тіну нәтижелері мен оның түсініктемесі енгізіледі. Бұған қоса, хаттамада ұсталған адамның күйі (мас болуы, жарақаттарыныңс болуы), оның киім-киісі туралы мәліметтер көрсетілуі тиіс. Хаттама күдікті адамға хабарланады, оның құқықтары түсіндіріледі және түсіндірілгені  туралы хаттамаға жазба белгіленеді. Хаттамаға күдікті мен оны толтырған адам қол қояды. Хаттаманың көшірмесі қолхат арқылы күдіктіге тапсырылады (ҚІЖК 234 бап, 4п).


Адамды ұстау барысында анықтау, тергеу органдары немесе анықтаушы, тергеуші ұстау туралы хаттама толтырылған сәттен бастап он екі сағат ішінде прокурорға хабарлауы міндетті. 


ҚІЖК 138 бабына сәйкес осы мерзім ішінде ұстау туралы хабарланады:

· жанұяның кәмелетке жасы толған мүшелеріне, олар болмаған жағдайда күдіктінің  жақын туыстарына хабарланады немесе күдіктінің не айыпталушының өзіне хабарлауға мүмкіндік беріледі;

·  әскери бөлімнің командованиесіне хабарланады, егер күдікті әскери қызметтегі адам болса;

· Ұстау орны  туралы ақпаратты білу үшін қорғаушысына хабарланады;

Алдын ала тергеу мүддесіне сай күдіктінің туыстарына өзі хабарлау құқығы шектелуі мүмкін (мысалы, қылмысқа бірге қатысқандар қылмыстың ізін жою немесе өзі ұсталмауға талпыну қаупінің алдын алу үшін ).


Кейбір жағдайларда ұсталғаны туралы хабарлама сдьяның  санкциямен де жүзеге аспауы мүмкін. Хабарламаны кейінге қалдыру тергеудің айрықша жағдайларымен, тергеу құпияларымен негізделеді (мысалы, ұйымдасқан топ жасаған қылмыс, қастандыққа қатысушының біреуін ғана ұстау басқа қатысушылардың тергеу ісіне қарсы кедергі келтіруі мүмкін).


Кәмелетке жасы толмағандарды ұстау туралы қандай бір жағдайда болмасын  тез арада оның заңды өкіліне хабарланады. (ҚІЖК 491бап). Тергеуші не анықтаушы күдіктінің асырауындағы адамды қамқорлығына алу туралы және оның мүлкін сақтау туралы шараларды қолдануға міндетті (ҚІЖК 155 бап).


Күдікті ұсталған сәттен бастап 24 сағаттан кешіктірмей күдіктіге қорғаушысының қатысуымен жауап беру мүмкіндігі жүргізілуі тиіс (ҚІЖК 68 бап).


Күдікті адам тергеу изоляторына қамауға алынады, тергеу изоляторынан алыс жерде болған жағдайда прокурор, анықтаушы, тергеуші қаулысы бойынша бұл адам уақытша қамау изоляторында, гауптвахтада немесе ҚР Әділет Министрлігінің басқа мекемелерінде  қамауға алынады.


Күдіктіні ұстау  оны босатумен немесе қамауға алу ретіндегі бұлтартпау шараларын қолданумен аяқталады.


Заң күдіктіні босатудың мынадай негіздері қарастырады: (ҚІЖК 136 бап):

1) қылмыс жасады деген күдік расталмаса. Бұл жағдайда күдіктіге қатысты қылмыстық ізге түсу әрекеті тоқтатылуы тиіс (37бап, 1б). Ол ақталуға құқығы бар (ҚІЖК 39 бап).

2) Қамауға алу түріндегі бұлтартпау шарасын қолдануға негіз болмаса.

3) Ұстау заң талаптарын бұзу арқылы жүргізілсе (ҚІЖК 134 бап).

Жалпы ережелер бойынша ұстау мерзімі ұсталған сәтінен бастап жетпіс екі сағаттан артық болмауы тиіс. Егер ұсталған сәті көрсетілген мерзім ішінде анықтаушы, тергеуші қамауға алу туралы қаулы қабылдамаса күдікті босатылады.

Ұсталған адамды босату кезінде мыналар тапсырылады: тергеуші не анықтаушының күдіктіге қатысты қамауға алу түріндегі бұлтартпау шарасын қолдануды таңдау туралы өтінішінің қанағаттандырылмайтыны туралы   сот қаулысының көшірмесі; ұстау туралы анықтама. Анықтамада кім ұстағаны, ұстау негіздері, ұсталған жері, уақыты, босату негіздері мен уақыты көрсетіледі (ҚІЖК 136 бап).

§ 2. Қылмыстық іс-жүргізулік бұлтартпау шаралары мен олардың түрлері


Іс жүргізу заңы бұлтартпау шараларына арнайы анықтама бермейді, бірақ оны айқын түсіндіреді (ҚІЖК 18 тарау). Бұлтартпау шаралары  іс жүргізулік мәжбүрлеру шараларының арасынан мынадай белгілері арқылы ажыратылады:

1) Бұлтартпау шаралары айыпталушыға және ерекше жағдайларда күдіктіге қолданылады (ҚІЖК 142 бап), бұл ретте мәжбүрлеу шараларының басқа түрлері процеске қатысушылардың жеткілікті дәрежедегі үлкен қауымына қолданылады (куәға, жәбірленушіге, сарапшыға, тұтқынға алу мекемесінің иесіне, т.б.

2) Бұлтартпау шараларының мазмұны мынадан тұрады: бұл шаралар ұзақ уақытқа дейін айыпталушының жеке  бостандықтарын шектейді ( әрекет теу, қарым-қатынас жасау, белгілі бір істі жүзеге асыру бостандығы)


Бұлтартпау шаралары айыпталушы тарапынан іс жүргізушілік әрекеттердің бұзылуы орын алған жағдайда қатаң мақсаттармен қолданылады:


а) іс жүргізу органынан  қылмысты жасыру, бүркемелеу;


б) оның қылмыстық әрекеттеі одан әрі жалғастыруы;


в) істің мән-жайын анықтау кезінде ол тарапынан кедергі келтіруі;


г) үкімнің орындалуын қамтамасыз етуі (139 бап).

Осылайша, бұлтартпау шараларын айыпталушының жеке бостандығын шектейтін іс жүргізу құралы ретінде тануға болады.


Бұлтартпау шараларын қолдану негіздері. Бұлтартпау шараларын қолдану негіздері  заңды, қылмыс жасағаны туралы нақты белгілерді білдіретін дәлелдемелермен расталған болуы тиіс, әйтпесе адамды негізсіз ұстау оның құқықтары мен жеке бостандығын шектеуге әкеп соқтырады.


Күдіктіге және айыпталушыға қатысты бұлтартпау шараларын таңдау негізі ҚІЖК 139 бабында көрсетілген. Олардың қатарына төмендегілерді дәлелдеу жатады:

1) айыпталушы, күдікті анықтаудан, алдын ала тергеуден немесе сот ісінен жалтаруға, жасырынуға талпынса;

2) күдікті, айыпталушы объективті тергеуге және соттағы талқылау ісіне кедергі келтірсе;

3) қылмыстық әрекетін одан әрі жалғастыратын болса;

4) үкімді орындаудан жалтарса.

Осындай дәлелдемелер ретінде  өткен фактілерге ұқсас әрекеттер туралы мәліметтер қарастырылуы мүмкін: қашуға әрекет ету, ұстау кезінде қарсылық білдіру, алдында  таңдалған бұлтартпау шарасын бұзу, дәлелсіз себептермен шақыруға келмеу, ұзақ уақыт бойы іздестіруде жүру, басқұа істер бойынша. Айыпталушыны жанама түрде бүркемелеу мүмкіндіктері басқа жағдайларды тудырады, мысалы, оның тұрақты тұрғылықты жерінің болмауы. 
Бұлтартпау шараларын таңдау кезінде ескерілетін мән-жайлар басқаша  оны қолдану уәждері деп аталады. ҚІЖК 141 бабы олардың ішінен тағайындалған айыптың ауырлығын, айыпталушының жеке тұлғасы туралы мәліметтерді, оның жасы, денсаулық жағдайы, отбасылық және мүліктік жағдайы, тұратын жері мен қызметі туралы мәлімет береді.   


Аталған мән-жайлар қатарына мыналарды қосуға болады: жазаны жеңілдететін немесе ауырлататын жағдайлардың болуы (ҚК 53,54 бап):

· мемлекеттік марапаттары;

· айыпталушы мен оның оның жақындарына төтенше жағдайлар, ауыр науқастану немесе жанұядан еңбекке қабілетті бір ғана адамның қайтыс болуына байланысты қауіп төнуі;

· тұрмыста теріс қылықтар көрсету; әкімшілік жауапқа тартылу фактілерінің болуы;

· айыпталушының жоғары әлеуметтік және мүліктік жағдайының болуы;

· жергілікті жерде төтенше немесе әскери жағдайлар болуы;

Бұл мән-жайлар қылмыстық іс жүргізу дәлелдемелерінің көмегімен белгіленеді, бірақ жалпыға танылған болуы мүмкін, мысалы, жергілікті жердегі төтенше жағдайлар.


Күдіктіге қатысты бұлтартпау шаралары. Күдіктіге қатысты бұлтартпау шаралары ерекше жағдайларда ғана  таңдалып алынады (ҚІЖК 142 бап). Заңға сәйке, күдікті  деп айып тағылғанға дейін бұлтартпау шаралары қолданылған адамды айтады (ҚІЖК 68 бап).


Ерекше сипатына байланысты  айыпталушыға қатысты бұлтартпау шараларын таңдауда заң оның әрекет ету мерзімін 10 тәулікке дейін шектейді. Бұл мерзім бұлтартпау шарасы қолданылған сәттен бастап есептеледі, ал егер күдікті алдымен ұсталып содан соң қамауға алынған жағдайда ұстау сәтінен бастап есептеледі (ҚІЖК 142 бап).


Бұлтартпау шарасы қолданылған сәттен бастап, 10 тәуліктен кешіктірмей күдікті адамға айып тағылуы тиіс.


Негіздемелері мен шарттары болған жағдайда нақты бұлтартпау шараларын таңдау туралы уәжделген қаулы шығарылады. Бұл қаулының көшірмесі сол қаулы шығарылған адамға, сондай-ақ өтініштері бойынша оның өкіліне тапсырылады. Айыпталушыға (күдіктіге) бұлтартпау шарасы туралы шешімге қарсы шағымдану тәртібі түсіндіріледі. Осыған орай мынаны ескеру керек, бұлтартпау шарасын таңдау міндетті емес. Егер бұлтартпау шарасын таңдау үшін негіздемесі болмаса, онда айыпталушы немесе күдіктіден кетпеу туралы қолхат алу туралы міндеттер алынып тасталады (ҚІЖК 144 бап). 

Бұлтартпау шаралары алып тастау немесе өзгерту ісі ҚІЖК 142 бабымен реттеледі. Бұлтартпау шаралары оны қолдану үшін қажетті негіздемелер өзгертілген немесе алынып тасталған жағдайда басқа шаралармен ауыстырылады немесе мүлде жойылады. Мысалы, қамауға алу қорытындысының орнына қамауда ұстау мерзімін өтеуге байланысты кетпеу туралы қолхат алу.

Бұлтартпау шараларын алып тастау немесе өзгерту туралы шешімдер анықтаушының, тергеушінің, прокурордың өтініші боыйынша судьяның уәжделген қаулысымен ресмиленеді.

Бұлтартпау шараларын таңдау туралы шешімге қарсы шағымдану азаматтың құқығын сақтаудың маңызды кепілі болып табылады. Шағым беру құқығына бұлтартпау шараларын таңдауда кімнің мүддесі бұзылса, сол ие бола алады. Бұған қоса, шағымды бұлтартпау шарасы таңдалған, бірақ әлі орындалмаған адам бере алады. 

Бұлтартпау шараларының түрлері. Заң бұлтартпау шараларының жеткілікті дәрежедегі түрлерін олардың мәжбүрлеу интенсивтілігі дәрежесіне қарай белгілейді (ҚІЖК 140 бап):

1) ешқайда кетпеу және өзін дұрыс ұстау туралы қол қойдыру;

2) жеке кепілдік беру;

3) әскери қызметшіні әскери бөлім командованиесінің бақылауына беру;

4) кәмелетке толмағанды қарауына беру;

5) кепіл;

6) үйде қамауда ұстау;

7) қамау.

Ешқайда кетпеу және өзін дұрыс ұстау туралы қол хат беру. Ешқайда кетпеу және өзін дұрыс ұстау туралы қол қойдыру тәжірибеде басқа бұлтартпау шараларында қолданылады. Ол ҚР ҚІЖК 144 бабында көрсетілген және ол айыпталушының анықтаушы, тергеуші, прокурор, сот рұқсатынсыз тұрақты немесе уақытша тұрғылықты жерінен ешқайда кетпеу; белгіленген мерзімде олардың шақыруымен келу, істі сотта талқылау және тергеу кезінде кедергі жасамау міндеттерін жазбаша түрде алудан тұрады. 


Ешқайда кетпеу туралы қолхат шарасын таңдаудың арнайы шарты – тұрақты немесе уақытша тұрғылықты жерінің болуы. Қолхат, ереже бойынша, ауыр жазаға тартылмайтын айыпталушыға қатысты таңдалады. 


Ешқайда кетпеу туралы қолхатты қолдану кезінде қаулы шығарудан басқа қолхаттар айыпталушының жазбаша міндеттерінен құралады. Осыған орай оған жазбаша түрде өзін дұрыс ұстау туралы міндеттері мұқият түсіндіріледі, соның ішінде: өзінің келген жері туралы хабарлау, жергілікті жеріндегі, не сол елді мекендегі тұрған жерінің өзгеруі туралы хабарлауға міндеттері; сотта істі қарау және тергеу кезінде кедергі келтірмеу, құқыққа қарсы әрекеттерін жалғастырмау міндеттері. Айыпталушы осы міндеттерді бұзған жағдайда оған одан да қатаң бұлтартпау шаралары қолданылатыны ескертіледі. 


Жеке кепілдік беру. Жеке кепілдік беру күші бар қылмыстық іс жүргізу заңы бойынша сеніміне енген адамның жазбаша өтінішінен тұрады, онда сеніміне енген адам күдікті немесе айыпталушының өзін дұрыс ұстау үшін кепіл бола алатыны көрсетіледі (ҚР ҚІЖК 145 бап).


Жеке кепілдік берудің төменгі деңгейі ешқайда кептеу туралы қолхатқа қарағанда адамның әрекет ету бостандығын шектеумен белгіленеді. Айыпталушы сондай-ақ шақыру бойынша келуге, тұрғылықты жерін өзгертуі туралы хабарлауға міндетті, бірақ ол жерден тергеушінің рұқсатынсыз кетіп қалуға құқылы.


Бұл шараны таңдаудың арнайы шарттары – айыпталушының өзін дұрыс ұстауын қамтамасыз етуді қалайтын және оны орындауға шынайы қабілетті бір немесе бірнеше адамның болуы.


Жеке кепілдік беру шарасын таңдау негіздері бір немесе бірнеше кепіл берушілердің жазбаша өтінішінің болуы және айыпталушының өз келісімінің болуына байланысты. Айыпталушының келісімі кепіл берушіге деген оның сенімін мойындайды және кез келген өзін дұрыс ұстау туралы психологиялық мәжбүрлеу міндеттерінің негізгі мазмұны туралы куәландырады. Онда айыпталушы өзін дұрыс ұстауға қатысты моральдық міндеттерді өзіне қалдырады, ал кепіл берушіге тек сенім білдіреді. Кепіл беруден бас тарту басқа кепіл берушімен  ауыстыру, бұлтартпау шараларының басқа түрлерін қолдану немесе бұлтартпау шарасын алып тастауға әкеп соқтырады. 


Жеке кепілдік беру шарасын таңдау туралы уәжделген қаулыдан басқасы, яғни жеке кепілдік беру туралы қолхатты жазбаша міндеттермен толтыру талап етіледі. Осыған орай кепіл берушіге айыптау мәні түсіндіріледі, оның құқықтары мен міндеттері түсінідіріледі. Кепіл беруші оған қатысты өзі кепілдік беретін адамның айыбының мәні, кепілдік берушінің оған сезікті, айыпталушы бұлтартпау үшін осы шара қолданған әрекетті жасаған жағдайда ақшадай айып салынатындығынан тұратын жауаптылығы түсіндірілетіндігін растайтын жеке кепілдігі туралы қолхат береді. Бұл әрекеттердің орындалуы қолхат мәтінінде немесе жеке хаттамада көрсетілуі тиіс.

 
Әскери бөлім командованиесін бақылау. Әскери қызметшілер немесе оқу жиынына шақырылған әскери міндеттілер болып табылатын күдіктілерді, айыпталушыларды байқауы ҚР Қарулы Күштер жарғысында көзделген және ол адамдардың тиісті мінез-құлқын қамтамасыз етуге тиісті шаралардың қолданылуынан тұрады. 

Бұл шараны таңдаудағы арнайы шарт - әскери борышын өтеу қызметіндегі айыпталушының (күдіктінің) ерекше мәртебесі (шақыру немесе келісім-шарт бойынша). Әдетте әскери бөлім командованиесін бақылау солдат, сержант, старшин, прапорщик кейде офицерге қатысты таңдалып алынатын. Бұл бұлтартпау шарасы айыпталушы казарма жағдайында болған кезде әсерлі көрініс береді.

Әскери қызметшінің мәртебесі жойылған кезде (демобилизация, босатылу) бұл шара алынып тасталады немесе өзгертіледі.

Бұндай бұлтартпау шарасын таңдау барысында  ол туралы қаулы қабілданған кезде әскери бөлім командованиесіне жіберіледі, онда қылмыстық істің мәні және құқықтары мен міндеттері түсінідіріледі.  Түсіндіру фактілері хаттамада немесе қолхатта белгіленеді. өздеріне жүктелген байқау жөніндегі міндетті орындамағанына кінәлі адамдар тәртіптік жааптылыққа тартылады. 

Кәмелетке толмағанды қарауына беру. Кәмелетке толмағанды қарауына беру кепілдік беру шарасының бір түрі болып саналады сондықтан өзіндік белгілерімен ерекшеленеді (ҚІЖК 147 бап). Кәмелетке толмағанды ата-анасының, қамқоршыларының, қорғаншыларының немесе басқа да сенімге ие адамдардың, сондай-ақ ол тұрып жатқан арнаулы балалар мекемесі әкімшілігінің қарауына беру аталған адамдардың біреуінің кәмелетке толмағанның тиісті мінез-құлқы мен оның қылмыстық процесті жүргізуші органның шақырылуы бойынша келуін қамтамасыз етуін өзіне қабылдайтын жазбаша міндеттеме қабылдауынан тұрады. Қарау ата-анасының, қамқоршысының, қорғаушысының және басқа адамдардың келісімімен таңдалады. Таңдау және оны қолдану процедурасы жеке кепілдік беру шарасына қатысты шарттармен ұқсас. 
Айыпталушының, күдіктінің өзін дұрыс ұстау  міндетін мойнына алған кепілдік беруші мен кәмелетке толмағанды қарауына алған адам міндеттерін орындамаған жағдайда әрбір кепілдік берушінің жүз айлық есеп көрсеткіші көлемінде ақшалай өтеу түріндегі жаза тағайындалады немесе 160 бапта көрсетілген басқа да  ақша өндіріп алу шаралары қолданылады .

Кепіл.  Кепіл  күдіктінің, аыпталушының өзі не басқа жеке немесе заңды тұлға соттың депозитіне күдікті, айыпталушы анытау, тергеу органдарына немесе сотқа олардың шақыруы бойынша келуі жөніндегі міндеттерін орындауын қамтамасыз етуге енгізетін ақшадан тұрады (ҚІЖК 148 бап). Кепіл мәні айыпталушы ақшаны мүлікті жұмсауды кепілге салып өзін дұрыс ұстау міндеттерін өз мойнына алуға негізделеді.

Кепіл беруші ретінде айыпталушының (күдіктінің ) өзі және кез келген азаматтық және заңды тұлға бола алады. Заң бірнеше кепіл берушілердің қатысуын шектемейді. 

Кепілге алынатын зат азаматтық құқық бойынша ақша, бағалы қағаздар немесе басқа да құндылықтар болуы мүмкін. басқа құндылықтарға әшекей бұйымдары, автокөлік, басқа мүліктер жатады, заң кепілге алынатын заттар қатарына жылжымайтын мүлікті де қосады. Бірақ қылмыстық процесте тек соттың депозит есепшотына енгізуге болатын кепіл заттары ғана қолданылады. Валюта, құнды қағаз немесе басқа да құндылықтар құны арнайы танушылар көмегімен  белгіленеді. Кепіл заты  және оның сомасын осы бұлтартпау шарасын таңддап алған орган қылмыстың ауырлығын, айыпталушының жеке тұлғасын,  кепіл берушінің мүліктік жағдайын ескере отырып анықтайды. Бұл критерийлер кепіл сомасын жуық шамада айқындайды.  Кепіл шарасы  ауыр қылмыс жасаған деп танылған айыпталушы  үшін қолданылмайды.   Кепіл шарасын анықтаушы, тергеуші прокурордың санкциясымен немесе соттың шешімімен жүзеге асырады. 

Заң кепілдің ең жоғарғы және ең төменгі мөлшерін белгіледі:  шағын ауырлықты қылмыс жасағандығына айыпталуы кезінде  - айлық есептік көрсеткіштің жүз еселенген мөлшерінен; орта ауырлықтағы байқаусызда жасалған қылмысқа айыпталуы кезінде – айлық есетік көрсеткіштің үш жүз еселенген мөлшерінен; орташа ауырлықтағы қасақана қылмыс жасағандығына айыпталуы кезінде – айлық есептік көрсеткіштің бес жүз еселенген мөлшерінен; ауыр қылмыс жасағандығына айыпталуы кезінде  -  айлық есептік көрсеткіштің мың еселенген мөлшерінен кем болмайды. 

Кепіл шарасын таңдаудың арнайы шарты – айыпталушының (күдіктінің) немесе басқа адамның талап етілетін соманы кепілге салу туралы өтініші болуы ждәне сол соманың болуы. Егер кепілді үшінші адам салатын болса, онда кепіл шарасын таңдау үшін айыпталушының (күдіктінің) келісімі міндеттеледі, себебі, сол адамның  мінез-құлқын жөндеу тіралы уәдесі кез келген психологиялық мәжбүрлеу сияқты бұлтартпау шараларының мәнін құрайды. 

Прокурордың келісімі кепіл шарасы таңдалғаны туралы қаулыны айыпталушыға тапсырғанға дейін алынуы керек. Егер кепіл шарасын прокурордың жазбаша нұсқауы бойынша анықтаушы, тергеуші қолданатын болса, оның келісімі талап етілмейді.

Кепілді қабылдау туралы хаттамада көрсетіледі және онда кепіл сомасы белгіленеді, айыпталушыға не күдіктіге кепілдің мәні түсіндіріледі, ал кепіл беруші күдікті не айыпталушы шақыру бойынша келуден жалтарған жағдайда кепіл мемлекет кірісіне аударылатыны ескертіледі.

Хаттамаға тергеуші, күдікті, айыпталушы және кепіл беруші қол қояды, оған сот депозитіне енгізілген кепіл туралы құжаттар тіркеледі және бұл құжат іс материалдары қатарына жатқызылады.

Қылмыстық процестің сот кезеңдерінде кепіл  шарасын үкімнің заңды күшіне енгенге дейін қаулы шығару жолымен сот таңдайды.

Сот отырысының хатшысы судьяның төрағалық етуімен сотқа кепіл берушілерді шақырады және канцелярия меңгерушісімен бірлесе отырып кепіл алғаны туралы хаттаманы толтырады. Егер кепіл сотталған адамға қатысты таңдалған болса, онда кепіл алынғаны туралы хаттаманы сот отырысының хатшысы сот маманының қатысуымен толтырады және оағн судья қол қояды.

Айыпталушының өзін дұрсы ұстау жағдайлары орындалмаған кезде кепіл сот шешімімен ҚР ҚІЖК 148 бабының тәртібімен мемлекеттік кірісіне айналады. Осыған орай айыпталушыға қатысты қатаңырақ бұлтартпау шаралары таңдалып алынуы мүмкін (ҚІЖК 148 бап).  Кепіл түріндегі бұлтартпау шараларын қолдануды тоқтату барысындағы басқа жағдайларда кепіл кепіл берушіге қайтарылады. 

Үйде қамауда ұстау (ҚІЖК 149 бап). Үйде қамауда ұстау қылмыстық процестегі жаңа бұлтартпау шараларының бірі. Үйде қамауда ұстау шарасының мәні – айыпталушы, күдіктіні пәтерінен, үйінен немесе басқа да тұрғылықты жерде  кетпеуге, кейбір адамдармен ауызша, жазбаша және байланыс құралдары бойынша қатынас жасамауға тыйым салу.
Үйде қамауда ұстау дене-мәжбүрлеу түріндегі бұлтартпау шарасы болып табылады немесе бұл шара күдіктіні, айыпталушыны қоғамнан оқшаулатады. Бұл шара күдіктіге қолданылады немесе айыпталушы, күдіктінің келісімінсіз сот сакциясымен  таңдалып алынады. Үйде қамауда ұстау айыпталушының әрекет теу бостандығы мен қарым-қатынас жасау бостандығын шектеуді негіз етеді. 

Қылмыстық іс жүргізу заңы үйде қамауға алынған адамды басқа күдіктілермен, айыпталушылармен, жәбірленушімен және олардың өкілдерімен, куәмен, сарапшымен, куәгермен, туыстарымен, достарымен қарым-қатынас жасауға тыйым салады. Іс бойынша объективті өндірісті қамтамасыз ету мақсатында айыпталушыға журналистерге ақпарат беруге, бұқаралық ақпарат құралдары арқылы өтішін білдіруге тыйым салынуы мүмкін. Осы кезде үйде қамауда алу, ереже бойынша айыпталушыны  бірге тұратын адамдарымен  қатынасуына тыйым салу көзделмеген. 

Арнайы шарт ретіндегі заң мынаны қарастырады: үйде қамауға алу шарасы айыпталушы немесе күдікті кәрі жаста болуы, ауыр науқасты болуы, жүкті болуы, отбасылық жағдайлары, басқа да жағдайлар болуы сияқты қамауға алу қорытындысы үшін негіздемелер мен шарттар болған кезде ғана қолданылады. 

Үйде қамауға алу шарасын тағайындау туралы қаулыда белгіленген шектеулердің сақталуын қадағалау міндеті жүктелген орган мен лауазымды тұлға көрсетіледі. Қамауға алынған адамның тұрғылықты жері күзетіледі, ал оның мінез-құлқын қадағалау қажетті жағдайларда ғана белгіленеді. 

Үйде қамауға алу мерзімі, оны ұзарту тәртібі және шағымдану тәртібі қамауға алу шарасына ұқсас және ол туралы ҚІЖК 110 және 153 баптарында белгіленген.

Үйде қамауға алынған күдіктінің, айыпталушыға салынған шектеулер мен тыйымдар бұзылған жағдайда  бұлтартпау шарасы қамауға алу қорытындысымен өзгертілуі мүмкін. (ҚІЖК 150 бап).

Қамауға алу (ҚІЖК-ің 150 бап 5 шілде 2008 ж. жаңа редакцияда). Тұтқындау, яғни қамауға алу басқа бұлтартпау шараларына қарағанда қатаңырақ. ҚІЖК 151 бабына сәйкес қамауда ұстау – бұл айыпталушының не күдіктінің  сот қаулысы бойынша тергеу изоляторында  ұстау.

Қамауға алу шарасын таңдау үшін басқа бұлтартпау шараларына қолданылғандай қаулы шығару үшін қажетті негіздемелердің болуы шарт.

Қамауға алу басқа бұлтартпау шараларына қарағанда азаматтың жеке дербес құқығы мен бостандығын максимальді түрде шектейді.  Осыған орай іс жүргізу заңнамалары бұл бұлтартпау шарасын таңдау негіздемесін мен заңдылығына берілетін конституциялық кепілдеме белгілейді.

Қамауға алу бултартпау шарасы ретінде соттың санкция беруімен ғана және заңмен екі жылдан артық мерзімге бас бостандығынан айыру түріндегі жаза көзделген қасқана қылмыстар жасаған деп және заңмен үш жылдан артық мерзімге бас бостандығынан айыру түріндегі жаза көзделген абайсызда қылмыстар жасаған деп айыпталушыға, сезіктіге қатысты ғана қолданылады. Басқаша айтқанда, шағын ауырлығына қатысты қылмыс жасағаны үшін бұл бұлтартпау шарасы қолданылмайды (ҚК 10 бап).  


Ерекше жағдайларда бул бултартпау шарасы заңмен екі жылдан аспайтын мерзімге бас бостандығынан айыру түріндегі жаза көзделген қылмыстар туралы істер бойынша айыпталушыға, сезіктіге қатысты,
егер:
      1) оның Қазақстан Республикасының аумағында турақты туратын жері болмаса, Айыпталушының (күдіктінің) Қ Р тек тұрғылықты жері бойынша тіркелу ғана тұрақты тұрғылықты жері бар екенін мойындайтын бір ғана дәлелдеме
болып
табылады.;
    
 2 )оның жеке
басы
анықталмаса. Айыпталушы не күдіктінің жеке тұлғалық мәліметі белгіленбеген болса, бұның өзі қылмыстық сот өндірісін жүзеге асыратын адамдардың бұлтартпау шарасын таңдау кезінде айыпталушының жеке тұлғасы туралы шынайы күмәнді күдік қалыптастырады (жеке тұлғасын куәландыратын жалған құжат белгілері пайда болады немесе болмайды, өзі туралы айыпталушы жаауап беруден бас тартады
немесе
жалған
жауап
береді.);

3) ол бурын таңдалған бултартпау шарасын бузса. Айыпталушы (күдікті) алдыңғы таңдалған бұлтартпау шарасын бұзғаны үшін (ешқайда кептеу туралы қолхат, кепіл, үйде қамауға алу, т.б.).
      
4) ол қылмыстық қудалау органдарынан немесе соттан жасырынуға тырысса
немесе
жасырынса, қолданылуы
мүмкін.
Бұл шарттардың негізінде ол тұтқындау шарасын қолданатын күдікті не айыпталушы деген айып тағылатынын біле тұра жасырынуға талпыған болса.

Бұл негіздемелер мынадай жағдайда жүзеге аспайды: азамат отпускіде, іссапарда  болып, жаңа тұрғылықты жерге көшіп, өзін қылмыстық істер бойынша іздестіріп жатқанын білмесе.

Жоғарыда келтірілген мән-жайлар жеткілікті белгілерін құрайды және қылмыстық іс жүргізу дәлелдемелерінің көмегімен анықталуы тиіс.


Кәмелетке жасы толмаған айыпталушыға қамауға алу шарасы аса мәжбүрлік жағдайларында қолданылады және қысқа мерзімді уақытқа созылады. 
Осыған орай қамауға алу шарасы мүмкіндігіне қарай басқа ұқсас, балама шаралармен ауыстырылуы керек.


Прокурор, тергеуші, анықтау органы қамауға алуды бултартпау шарасы ретінде таңдау қажет болған кезде сот алдында қамауға алуға санкция беру туралы өтінішпен іс қозғау туралы қаулы шығарады. Қаулымен бірге өтініштің негізділігін растайтын қылмыстық істің материалдарын қоса беру керек.


 Егер өтініш ҚІЖК 132 және 134-баптарындағы негіздерде және тәртіппен усталған сезіктіге қатысты қозғалса, аталған қаулы мен материалдар устау мерзімі аяқталғанға дейін он сегіз сағаттан кешіктірілмей прокурорға
табыс
 етілуге
тиіс.
     Қамауға алу шарттары. ҚІЖК- ің 150 бабында тұтқындау шарасын таңдау туралы шешім қабылдау шарттары көрсетілген Айыпталушыны, сезіктіні қамауға алуға санкция беру туралы тергеушінің немесе анықтау органының өтінішін қолдау туралы мәселені шешу кезінде прокурор күзетпен устауға негіздерді қамтитын барлық материалдармен танысуға міндетті және айыпталушыдан, сезіктіден жауап алуға қуқылы.
 
Прокурор табыс етілген барлық материалдарды зерделеп, заңда көзделген негіздер болған кезде және неғурлым жеңіл бултартпау шарасын таңдау жолымен ҚІЖК 139-бабында көзделген зардаптарды жою мүмкіндігі болмаған жағдайда, тергеушінің немесе анықтау органының айыпталушыны, сезіктіні қамауға алуға санкция беру туралы өтінішін қолдау туралы қаулы шығарады. Өтінішті қолдаудан бас тартылған жағдайда, прокурор тергеушінің немесе анықтау органының айыпталушыны, сезіктіні қамауға алуға санкция беру туралы өтінішін қолдаудан бас тарту туралы қаулы шығарады. Прокурор өтінішті қолдаудан бас тартқан кезде айыпталушы, сезікті кузетпен устаудан дереу босатылуға тиіс.
      Тергеушінің немесе анықтау органының айыпталушыны, сезіктіні қамауға алуға санкция беру туралы өтінішін қолдаудан бас тарту және күзетпен устаудан босату туралы прокурордың қаулысына тергеуші, анықтау органы не өздерінің немесе берілетін қуқықтар мен мүдделерді қорғайтын процеске қатысушылар жоғары турған прокурорға  ҚІЖК 109-бабының тәртібімен
шағым
жасайалады.
Қамауға алуға санкция беру қуқығы аудандық және оған теңестірілген соттың судьяларына берілген, ал соттың қаулысының күшін жою туралы және аыйпталушыға сезіктіге қатысты қамауға алу  түріндегі бұлтартпау шарасына санкция берген жағдайда, шағымдануды қарау - облыстық және оған теңестірілген соттың судьяларына тиесілі (ҚІЖК 110-бабы
4 бөл.
3 тар.) 
    
Қылмысты қудалау органының айыпталушыны, сезіктіні қамауға алу түріндегі бултартпау шарасына санкция беру туралы өтінішпен іс қозғау туралы прокурор қолдаған қаулысы алдын ала тергеу ісі жүргізілген жер бойынша не сезіктінің усталған жері бойынша сот отырысында айыпталушының, сезіктінің, прокурордың және қорғаушының қатысуымен материалдар сотқа түскен кезден бастап  сегіз сағат ішінде аудандық немесе оған теңестірілген сот судьясының жеке-дара қарауына жатады. Қаулыға өтініш білдірген прокурордың пікірінше тұтқындау шарасын қолданудағы негіздемелердің болуын жеткілікті түрде анықтайтын және басқа шараны таңдау мүмкін еместігі анықтайтын материалдар тіркеледі. Қажет болған жағайда судья қылмыстық істі сураты.

 Тергеушінің қамауға алуға санкция беру туралы отінішін қолдау турралы прокурордың қаулысын, сондаяқ оның негізділігін растайтын материалдарды прокурор ұстау мерзімі аяқталғанға дейін он екі сағаттан кешікттірмей  сотқа табыс етуге тиіс( ҚІЖК- ңиң 150 баб.4б.)

 Заң бойынша, сот отырысына айыпталушының, сезіктінің заңды өкілі, жәбірленуші, оның заңды өкілі және өкілі де қатысуға қуқылы.

      Судья отырыстың басында қандай өтініштің қаралуға жататынын хабарлайды, сот отырысына келген адамдарға олардың қуқықтары мен міндеттерін түсіндіреді. Содан кейін прокурор айыпталушыны, сезіктіні қамауға алуды бултартпау шарасы ретінде таңдаудың қажеттілігін негіздейді, будан соң сот отырысына келген басқа да адамдар тыңдалады.

 Айта кететін  бір жағдай, процеске қатысушыларға сот отырысының орны мен уақыты туралы сот уақтылы хабарлаған жағдайда олардың сотқа келмей қалуы сот отырысын өткізуге кедергі болмайды.
       Қамауға алуға санкция беруге байланысты мәселелерді шешу кезінде сот қамауға алу бултартпау шарасын таңдау кезінде ескерілетін мән-жайларға қатысты істің материалдарын зерделеумен шектеледі. Осы материалдардың ішінде мыналардың көшірмелері болуы тиіс: қылмыстық істі қозғау  туралы қаулы, күдіктіні не айыпталушыны айыпты деп тануға байланысты ұстау туралы хаттама, сондай-ақ іске қатысты кінәлілігін белгілейтін дәлелдемелер мен  тұтқындау негіздемелер, уәждері.


Егер ҚР ҚІЖК 132,134 бабының тәртібімен айыпталушыға қатысты тұтқынға алу шарасын таңдау туралы қаулы шығарылса, онда ол прокурорға іске тіркелген материалдармен бірге тез арада, ұстау мерзімі аяқталғанға дейін он сегіз сағаттан кешіктірмей табыс етілуге тиіс.
      Айыпталушы болмаған кезде қамауға алу түріндегі бултартпау шарасына санкция беру туралы өтінішті соттың қарауына оған іздестіру жарияланған немесе ол ҚР тыс жерде болған және сот отырысының уақыты мен орны туралы тиісінше хабарланған кезде алдын ала тергеу органдарына келуден жалтарған жағдайларда ғана жол беріледі..
      Судья айыпталушыны, сезіктіні қамауға алу түріндегі бултартпау шарасына санкция беру туралы өтінішті қарап, айыпталушыны, сезіктіні қамауға алуға санкция беру туралы не қамауға алуға санкция беруден бас тарту
туралы
қаулы
шығарады.
       Соттың қаулысы қамауға алу түріндегі бултартпау шарасына санкция беру туралы өтінішпен іс қозғаған қылмыстық қудалау органына, сондай-ақ прокурорға, айыпталушыға, сезіктіге, жәбірленушіге кідіріссіз жіберіледі және
дереу
орындалуға
тиіс.
      Атап корсету қажет,  қылмыстық қудалау органының нақ сол қылмыстық іс бойынша нақ сол бір адамға қатысты қамауға алу түріндегі бултартпау шарасына санкция беру туралы өтінішпен сотқа қайтадан жүгінуіне, судья аталған бултартпау шарасына санкция беруден бас тарту туралы қаулы шығарғаннан кейін, қамауға алу қажеттігін негіздейтін жаңа мұн-жайлар туындаған кезде ғана мїмкін
болады.
      Егер сотталушы адамға қатысты қамауға алу түріндегі бултартпау шарасын таңдау туралы мәселе сотта туындаса, сот бул туралы шешімді тараптың өтініші бойынша немесе өз бастамасы бойынша қабылдайды, және қамуаға
алу
туралы
қаулы
шығарады.
      Қылмыстық процесті жїргізуші орган он екі сағаттың ішінде айыпталушының, сезіктінің туыстарына қамауға алуды бултартпау шарасы ретінде қолданатыны жөнінде хабарлауєа міндетті (ҚІЖК-ің 138-бабы).
      Айыпталушыны, сезіктіні қамауға алуға санкция беру туралы немесе одан бас тарту туралы соттың қаулысына ҚІЖК 110-бабында көзделген тәртіппен шағым
жасалады
      Егер. аудандық немесе оған теңестірілген соттың қамауға алуға санкция беруден бас тарту туралы қаулысының күші жойылған болса айыпталушыны, сезіктіні қамауға алуға санкция беру туралы мәселені облыстық немесе оған теңестірілген соттың қарауы ҚІЖК-ңің 110-бабында көзделген тәртіппен жүзеге асырылады.
Сот отырысы барысында айыпталушыны, сезіктіні қамауға алуға санкция беру туралы немесе одан бас тарту туралы мәселе қаралса хаттама жүргізіледі.
Ескерте кету керек, сот тұтқындау шарасын таңдау туралы өтінішті сот отырысында қарайды. Осыған орай бірінші болып  өтінішті қозғаған прокурор немесе тергеуші (анықтаушы) сөйлейді. Содан соң басқа келген адамдар тыңдалады, айыпталушыға қатысты қамауға алу шарасын таңдау туралы өтінішті дәйектейтін материалдар жариялануы тиіс. Қорғаушы жақ қамауға алу шарасын жоққа шығаратын, тойтаратын  өз материалдарын ұсынуға құқылы.

Өтінішті қарау нәтижесінде судья уәжделген үш қаулының бірін  шығарады: қамауға алу шарасын таңдау; өтінішті қанағаттандыруды қабылдамау туралы, ұстау мерзімін ұзарту туралы (ҚІЖК 322 бап).

Бұлтартпау шараларын таңдау туралы сот шешіміне қарсы апелляциялық және қадағалау тәртібімен шағымдануға болады. Егер бұл шешімді судья бірінші сатыдағы сотта қабылдаса, онда шағым апелляциялық тәртіппен беріледі.

Оның қорғаушысы және заңды өкілі өзінің өтініші бойынша қаулы көшірмесін алуға құқылы. Сот шешімінің көшірмесі  жергілікті жердегі қамауға алу бастығына да жіберіледі.

Сот қаулысының тез арада орындалуы талап етіледі, яғни айыпталушы егер ол бұған дейін ұсталған болса, қамаудан босатылмайды немесе сот залында қамауға алады.

Қамауға алу орны (ҚІЖК 152 бабы). Қамауға алу орны туралы, сондай-ақ қамауға алу орнының ауысуы, өзгеруі туралы  қылмыстық процесті жүргізуші орган тез арада хабарлайды: айыпталушының туыстарына, әскери бөлім командованиесіне, сол мемлекеттің елшілігіне, өкілдігіне, айыпталушының қорғаушысына. ҚІЖК 138 бабындағы талаптаарға хабарлау мерзімі 12 сағаттан аспауы керек.

Егер қамауға алынған адамның асырауында адамы болса және мүлкі қараусыз қалса, онда тергеуші, анықтаушы немесе прокурор қарауына алу, қамқорлық ету шараларын қабылдауға міндетті және ол туралы айыпталушыға хабарлауға міндетті (ҚІЖК 155 бап).

Қамауға алу орнына мыналар жатады: Әділет Министрлігі мен ҰҚК-нің қылмыстық-атқарушы жүйесінің тергеу изоляторы; ОВД және шекарашылық әскердің уақытша ұстау изоляторы; бас бостандығына айыру түріндегі жазаны өтеу мекемелері; гауптвахта, т.б.  Айыпталушыны қамауға алу шарттары мен тәртібі кінәсіз адам ретіндегі мәртебесіне сәйкес болуы тиіс.   Қамауға алу  бұлтартпау шаралары мақсатына енбейтін қаралау, жазалау, қосымша  бостандығын айыру сипатындағы жүргізілмеуі керек. бұл шара айыпталушыға ол тергеу органдарының ісін тезірек жабу үшін кінәсін мойнына алу сияқты ықпалдар үшін қолданылуға тиісті емес. Қамауға алу шарасының шарты айыпталушының өмірі мен денсаулығына қауіп төнбірмейтін болуы тиіс және адамзатқа тән емес қатаңдық пен кемсіту сияқты қатынастар болмауы тиіс.

Қамауға алудын мерзімдері, оларды ұзарту тәртібі (КІЖК- ңің 153  бап 5 шілде 2008 ж. жаңа редакцияда). Бұл  адамның бас бостандығын максимальді шектейтін  арнайы мерзім кінәсіз деген үкім шыққанға дейін есептеледі. Қылмыстық іс-жүргізу заңы тек қамауға алу мерзімін  тікелей реттейді, бірақ алда аталғандай, осыған ұқсас шара, яғни үйде қамауға алу шарасына қатысты мерзімдер реттеуді талап етеді. 

Алдын ала  қамауға алу мерзімі анықтаудың жалпы ережелері кінәсіздік презумпциясына сүйенеді. Бұлтартпау шарасы айыпталушыға қылмыстық жаза тағайындаудан артық қатаң бола аламайды. Жазаны сот белгілейді және бұл жаза қандай қылмыс үшін тағайындалатыны, қандай мерзімге созылатыны сотқа ғана байланысты болады. Сотталушының  мүддесіне қатысты шешу күмәндарын ойластыра отырып, соттың үкім шығаруына дейін оған қылмыстық заңда көрсетілген минимальді жазалардың қайсысы тағайындалатыны теориялық түрде анықталына бастайды. Бұның өзі бұлтартпау шарасы ретінде сот тағайындаған  қамауға алу шарасының уақытша шегі бас бостандығына айыру шарасын қарастыратын қылмыстық заң санкциясының төменгі шегі деп саналуы тиіс. ҚР қылмыстық құқықтары бойынша бас бостандығынан айыру мерзімінің төменгі шегі алты ай деп танылады. Қамауға алу мерзімі сотқа дейінгі өндірісте арнайы белгіленеді.

Алдымен сотқа дейінгі өндірісте бұлтартпау шарасы ретіндегі қамауға алу мерзімі мен сот тергеуіндегі тұтқындау мерзімін қарастырайық. Оларды алдын ала тергеу және анықтау мерзімінен ажырата білу керек. Ескерте кетейік, қамауға алу мерзімі мен алдын ала тергеу мерзімі уақыттың өту сипатына қарай бір біріне сәйкес келуі мүмкін. Алдын ала тергеу сатысындағы қамауға алудың бастапқы мерзімі, ерекше жағдайларды есептемегенде, екі айдан аспауға тиіс.

Тергеуді екі айға дейінгі мерзімде аяқтау мүмкін болмаған жағдайда және бултартпау шарасын өзгерту немесе оның күшін жою үшін негіздер болмаған кезде бул мерзімді тергеушінің аудандыќ (қалалық) прокурормен және оған теңестірілген өзге де прокурорлармен келісілген дәлелді өтініші бойынша аудандық және оған теңестірілген соттың судьясы - үш айға дейін, ал тергеушінің облыс прокурорымен және оған теңестірілген прокурорлармен жјне олардыѕ орынбасарларымен келісілген дәлелдіөґтініші бойынша аудандық және оған теңестірілген соттың судьясы - алты айға дейін

узартуы
мүмкін.
     Сондаяқ, қамауға алуды алты айдан астам мерзімге узартуды тек істің ерекше күрделілігіне орай тергеу бөлімі бастыңының облыс прокурорымен және оған теңестірілген прокурорлармен келісілген дәлелді өтініші бойынша аудандық және оған теңестірілген соттың судьясы - тоғыз айға дейін жүзеге асыруы
мүмкін.
      Кейбір ерекше жағдаййларда, қамауға алуды тоғыз айдан астам мерзімге узартуға ауыр немесе аса ауыр қылмыстар жағағаны үшін айыпталушы адамдарға қатысты  тергеу бөлімі бастыңының облыс прокурорымен және оған теңестірілген прокурорлармен келісілген дәлелді өтініші бойынша аудандық және оған теңестірілген сот судьясының он екі айға дейін узартуына жол беріледі. Қамауға алуды тоғыз айдан астам мерзімге узарту туралы мәселе облыс прокуратурасының және оған теңестірілген прокуратураның
алқасында
алдын
ала
қаралады.
     Атап корсету қажет, қЌамауға алу мерзімін будан әрі узартуға жол берілмейді, қамауға алынған айыпталушы дереу босатылуға тиіс. Қамауға алу мерзімі айыпталушыға айып тағылған қылмысты жасағандығы їшін қылмыстық заңда көзделген бас бостандығынан айырудың ең жоғары мерзімінен
аспауға
тиіс.
     Қамауға алудын мерзімдерін ұзарту тәртібі (КІЖК- ңің 153 бабы 6 бөл)..  Қамауға алу мерзімін үш айға дейін узарту туралы өтініш аудандық (қалалық) прокурорға және оған теңестірілген өзге де прокурорларға қамауға алу мерзімі аяқталғанға дейін он тәуліктен кешіктірілмей келісім беру үшін табыс етіледі және прокурор өтініш келіп түскен кезден бастап үш тәуліктен аспайтын
мерзімде
қарайды.
      Қамауға алуды үш айдан астам мерзімге узарту туралы өтініш келісім беру үшін прокурорға қамауға алу мерзімі аяқталғанға дейін он бес тәуліктен кешіктірілмей табыс етіледі және прокурор ол келіп түскен кезден бастап бес тәуліктен
аспайтын
мерзімде
қарайды.
       Қамауға алу мерзімін узарту туралы өтінішті қарап, прокурор келісімін білдіреді және оны қамауға алу мерзімін узартудың негізділігін дәлелдейтін қылмыстық істің материалдарымен бірге тиісті сотқа кідіріссіз жолдайды не өтінішке жазбаша қарар жазып, келісім беруден дәлелді түрде бас тартады. 
Атап корсету қажет, прокурор қамауға алу мерзімін узарту туралы өтінішті қолдамаған жағдайда айыпталушы қамауға алу мерзімі аяқталғаннан кейін
дереу
 босатылуға
тиіс.
    
Қамауға алу мерзімін сотта қарау. Заңда көрсетілген мерзім бойынша, яғни екі ай ішінде тергеуді аяқтау мүмкін болмаған жағдайда істің ерекше күрделі, ауыр екеніне негіз болатыны түсініледі (бірнеше істің бір тергеу ісіне бірігуі, бірнеше айыпталушы қатысқан саны көп эпизодтарды тергеу, көптеген куәлардан, жәбірленушілерден жауап алу, сараптамалардың түрлі қорытындысы болуы, сот-бухгалтерлік ревизияны зерттеу  т.б.)

Тұтқындау мерзімін ұзарту туралы өтінішті қозғайтын басқа да жағдайлардың болуы заңда және сот тәжірибесінде қарастырылмаған (мысалы, отпуск, тергеушінің науқастануы, оның жұмыс басты болуы).

Заң бойынша қамауға алу мерзімін үш айға дейін узарту туралы өтініш сотқа - қамауға алу мерзімі аяқталғанға дейін жеті тәуліктен кешіктірілмей, қамауға алуды үш айдан астам мерзімге узарту туралы өтініш он тәуліктен кешіктірілмей
табыс
етіледі.
      
Атап корсету қажет, қамауға алу мерзімін узарту туралы өтініш судьяның жеке-дара қарауына жатады. Сот отырысына міндетті түрде прокурор қатысады. Отырысқа айыпталушының қорғаушысы, заңды өкілі, жәбірленуші, оның заңды өкілі және өкілі де қатыса алады, олардың шағымды, наразылықты қарау уақыты туралы уақтылы хабарланған кезде келмей қалуы оларды сотта қарауға кедергі келтірмейді.
      Судья отырыстың басында қандай өтініштің қаралуға жататынын хабарлайды, келген адамдарға олардың қуқықтары мен міндеттерін тїсіндіреді, содан кейін енгізілген өтініш бойынша қамауға алу түріндегі бултартпау шарасын қалдыру қажеттігіне қатысты тараптардың дјлелдемелерін
тыңдай
келіп,
мынадай шешім шығаруға тиіс:    


  1) айыпталушыны қамауға алу мерзімін узарту туралы өтінішті қанағаттандыру
туралы;
      
  2) айыпталушыны қамауға алу мерзімін узарту туралы өтінішті қанаєаттандырудан бас тарту және бултартпау шарасының күшін жою немесе қатаң еместеуіне өзгерту және айыпталушыны кұзетпен устаудан босату туралы қаулылардың бірін
шығрады.
       Қамауға алу мерзімін узарту туралы өтінішті аудандық және оған теңестірілген соттың судьясы өтініш келіп түскен күннен бастап үш тәуліктен аспайтын мерзімде қарауға тиіс.
       Күзетпен устау орны әкімшілігінің басшысы айыпталушыны қамауға алу мерзімі аяқталғанға дейін жиырма төрт сағаттан кешіктірмей қылмыстық іс жүргізуінде жатқан органға немесе адамға, сондай-ақ прокурорға ол туралы хабарлауға міндетті. Егер бултартпау шарасы ретінде заңмен белгіленген қамауға алу мерзімі аяқталғаннан кейін айыпталушыны босату туралы не бултартпау шарасы ретінде оны қамауға алу мерзімін узарту туралы тиісті шешім келіп түспесе, күзетпен устау орны әкімшілігінің басшысы оны өзінің қаулысымен босатып, оның көшірмесін жиырма төрт сағаттың ішінде қылмыстық іс жүргізуінде жатқан органға немесе адамєа және прокурорға жібереді.
     Атап корсету қажет. Күзетпен устау орны әкімшілігінің басшысы жоғарыда айтылған талаптарын орындамаған кезде, ол  заңмен белгіленген жауаптылыққа
тартылады.
       Қамауға алу мерзімін есептеу. Айыпталушы, сезікті күзетпен устауға алынған кезден бастап (ұстау туралы қаулы немесе хаттама толтырылғаннан бастап) прокурор істі сотқа жібергенге дейін есептеледі. Адамды сезікті ретінде устау уақыты, соттың шешімі бойынша үйде қамауда устау және психиатриялық немесе өзге де медициналық мекемеде мәжбүрлі түрде болу уақыты қамауға алу мерзіміне есептеледі. Сондаяқ,  айыпталушыны (сотталушыны) қамауға алу мерзіміне мынадай шаралардың күнтізбелік уақыты есептеледі: алдын ала тергеу сатысындағы қамауға алу мерзіміне күдікті ұсталған адам ретінде келген барлық уақыты қоса  есептеледі. Айыпталушының, оның қорғаушысының, сондай-ақ прокурордың айыптау қорытындысымен келіп түскен, ҚІЖК 282-бабына сәйкес қылмыстық істің материалдарымен танысу он тәулік уақыты, қамауға алу мерзімін есептеукезінде
ескерілмейді.
      Айыпталушыны, сезіктіні нақ сол бір іс бойынша, сондай-ақ онымен біріктірілген немесе одан бөлектелген қылмыстық іс бойынша қайта қамауға алу жағдайында қамауға алу мерзімі күзетпен устауда өткізілген уақыт ескеріле
отырып
есептеледі.
     Сот  өндірісіі сатысында қамауға алу мерзімі туралы мәселені тереңінен зерттеу керек. Бұл мерзім арнайы реттеледі және  сотқа іс келіп түскен сәттен бастап немесе бұлтартпау шарасын сот таңдаған сәттен бастап есептеліп алты ай ішінде жүргізіледі. Жалпы ережелер бойынша сотталушының қамауға алу мерзімі ұсталған  немесе тұтқындалған сәттен бастап  оның босатылған күніне дейін  немесе үкім шығарылған және оның заңды күшіне енгеніне дейін есептеледі.


 Заң сотталушының үкім шығарылғаннан кейінгі, апелляциялық тәртіппен істі қарау және оның орындалуына дейінгі қамауға алу мерзімін шектемейді, ал ерекше жағдайларда қадағалау инстанциясында үкімді қайта қарауға дейінгі мерзім шектелмейді.


Сотқа дейінгі, сондай-ақ сот өндірісіндегі қамауға алу мерзімін ұзарту туралы соттың шешіміне қарсы апелляциялыық және қадағалау тәртібімен шағымдануға болады
 
Іздестірілудегі адамды шет мемлекет Қазақстан Республикасына берген жағдайда қамауға алу мерзімі ол Қазақстан Республикасының аумағына келген күннен бастап есептеледі. Бул ретте адамды шет мемлекеттің аумағында экстрадициялық қамауға алу тәртібімен күзетпен устау уақыты оны берген жағдайда жаза тағайындау кезінде жалпы күзетпен устау мерзіміне
есептеледі.
       Осы бапта белгіленген айыпталушыны қамауға алу мерзімін есептеу мен узартудың тәртібі қадағалау сатысында іс жүргізудің нәтижесінде немесе бас бостандығынан айыру түрінде жазасын өтеп жатқан адамға қатысты жаңадан ашылған мән-жайлар бойынша үкімнің күшін жою және соттың қамауғғ алу түріндегі бултартпау шарасын қолдана отырып, істі жаңа тергеуге жіберуі кезінде
де
қолданылады.
      Сот айыпталушыны қамауға алудың шекті мерзімі аяқталмаған, ал бултартпау шарасын өзгерту үшін негіз жоқ істі қосымша тергеу үшін қайтарған кезде сол сот соттың шешімі заңды күшіне енген күннен бастап бір айдың шегінде қамауєа алу мерзімін узартады.


Айыпталушы қайтадан қамауға алынған жағдайда қамауға алу мерзімі  осы іс бойынша алдыңғы қамауда болған уақытын ескере отырып есептейді. Соттың істі қосымша тергеу үшін қайтарған жағдайында айыпталушының қамауға алыну мерзімі жалпы негіздемелерге сай белгіленеді. Сондай-ақ бұл мәселе қылмыстық істі апелляциялық сатыдан бірінші сатыдағы сотқа қайтару кезінде де қаралады. 

. Бултартпау шарасының күшін жою немесе оны өзгерту   (ҚІЖК ңің   154-бап 5 шілде 2008 ж. жаңа редакцияда). Айыпталушы анықтаудан, алдын - ала тергеуден немесе соттан жасырынады, не істі объективті  талдауға бөгет жасайды, немесе  қылмыстық әрекетті жалғастырады  деп  ойлауға жеткілікті негіздер болған кезде, сонда –яқ үкімнің орындалуын қамтамасыз ету үшін қылмыстық процесті жүіргізуші орган өз  өкілеттігі шегінде ол адамға ҚІЖК 139 -140 бабында корсетілген бұлтартпау шарасының бірін қолданады.


Көзделген бултартпау шарасын таңдау үшін жоғарыда аталған мән – жайлармен қатар, тағылған айыптаудың  ауырлығы. айыпталушының жеке басы, оның жас мөлшері, денсауылық жағдайы, отбасы жағдайы, немен шұғылданатындығы, мұліктік жай –куйі,  тұракты тұратын жерінің бар жоғы және басқа мән- жайлар ескерілуге тиіс (ҚІЖК- ңің 141-бап). 


Бултартпау шарасы айыпталушыға қажеттілік болмаған кезде күшін жояды немесе  жоғарыда корсетілген негіздер өзгерген жағдайда неғурлым қатаң
немесе
жеңіл
шараға
өзгертіледі.
       Бултартпау шарасының кїшін жою немесе оны өзгерту қылмыстық процесті жүргізетін органның дәлелді қаулысы бойынша жүргізіледі.
      Атап кету қажет, прокурор санкция берген, қолданған, қылмыстық іс бойынша сотқа дейінгі іс жүргізу барысында оның нусқауы бойынша таңдалған бултартпау шарасы тек прокурордың келісімімен күшін жоюы немесе
өзгертілуі
мїмкін.
      Қылмыстық қудалау органының бултартпау шарасын өзгерту немесе оның күшін жою туралы қғулысына шаєымдану, наразылық білдіру осы ҚІЖК ңің 103-109-баптарында көзделген тәртіппен жүргізіледі.
      Айыпталушыға, сезіктіге соттың санкциясы бойынша қолданылған қамауға алу, үйде қамауда устау түріндегі бултартпау шарасының күшін жою немесе оны өзгерту, қылмыстық қудалау органының прокурор қолдаған дәлелді қаулысының негізінде соттың санкциясымен жүргізіледі. 
Бултартпау шарасының күшін жою немесе оны өзгерту туралы қаулы қылмыстық істің материалдары сотқа келіп түскен кезден бастап сот отырысына прокурордың қатысуымен алты сағаттың ішінде судьяның жеке-дара қарауына жатады. Қажет болған жағдайда судья сот отырысына айыпталушының, сезіктінің, олардың қорғаушысының, заңды өкілінің, жәбірленушінің, оныѕ заңды өкілінің,
өкілінің
қатысуын
қамтамасыз
 етеді.
      Айыпталушыға, сезіктіге қатысты қылмыстық қудалау ақтап алу негіздері бойынша сотқа дейінгі іс жүргізу сатысында тоқтатылған кезде қамауға алу немесе үїйде қамауда устау түріндегі бултартпау шарасының күшін жоюды тергеуші, анықтау органы прокурордың келісімімен дереу жүргізеді.
       Қамауға алу немесе үйде қамауда устау түріндегі бултартпау шарасын қолдануға берілген санкцияның күшін жою немесе күшін жоюдан бас тарту туралы соттың қаулысына шағымдану, наразылық білдіру ҚІЖК ңің 110-бабында корсетілген.

Айыпталушыны, сезіктіні қамауға алу түріндегі  бултартпау шарасына санкция беру немесе қамауға алу    мерзімін узарту туралы, қамауға алуға санкция беруден бас тарту немесе қамауға алу мерзімін   ұзартудан бас тарту туралы сот қаулысына   шағымдану, наразылық білдіру.  ҚІЖК- ңің 110-бабы   (5 шілде 2008 ж. жаңа дакцияда).
      1. Айыпталушы, сезікті, олардыѕ ќорєаушысы, заѕды ґкілі, жјбірленуші, оныѕ заѕды ґкілі, ґкілі ќамауєа алу тїріндегі бўлтартпау шарасына санкция беру немесе ќамауєа алу мерзімін ўзарту туралы, ќамауєа алуєа санкция беруден бас тарту немесе ќамауєа алу мерзімін ўзартудан бас тарту туралы сот ќаулысына судьясы ќаулы шыєарєан сот арќылы облыстыќ немесе оєан теѕестірілген сотќа оныѕ жарияланєан кезінен бастап їш тјулік ішінде шаєымдануєа, ал прокурор наразылыќ білдіруге ќўќылы. Шаєым беру немесе наразылыќ келтіру, осы Кодекстіѕ 154-бабыныѕ алтыншы бґлігінде кґзделген жаєдайларды ќоспаєанда, ќамауєа алу тїріндегі бўлтартпау шарасына санкция беру туралы сот ќаулысыныѕ орындалуын тоќтатпайды жјне адамды кїзетпен ўстаудан босатуєа јкеп соќпайды. Соттыѕ ќаулысына шаєымдануєа, наразылыќ білдіруге белгіленген мерзім ґткеннен кейін шаєымы, наразылыєы бар іс бўл туралы айыпталушыєа, сезіктіге, олардыѕ ќорєаушысына, заѕды ґкіліне, жјбірленушіге, оныѕ заѕды ґкіліне, ґкіліне жјне прокурорєа хабар беріле отырып, облыстыќ немесе оєан теѕестірілген сотќа кідіріссіз жіберіледі.
      2. Облыстыќ немесе оєан теѕестірілген соттыѕ судьясы ќылмыстыќ іс сотќа келіп тїскен кезден бастап їш тјуліктен кешіктірмей, айыпталушыєа, сезіктіге ќамауєа алу тїріндегі бўлтартпау шарасын ќолдануєа санкция беру немесе ќамауєа алу мерзімін ўзарту туралы, айыпталушыны, сезіктіні ќамауєа алуєа санкция беруден бас тарту немесе ќамауєа алу мерзімін ўзартудан бас тарту туралы сот ќаулысыныѕ заѕдылыєын жјне негізділігін тексеруді жїзеге асырады.
      3. Сот отырысына прокурор жјне айыпталушыныѕ, сезіктініѕ ќорєаушысы ќатысады. Отырысќа айыпталушы, сезікті, айыпталушыныѕ, сезіктініѕ заѕды ґкілі, жјбірленуші, оныѕ заѕды ґкілі жјне ґкілі де ќатыса алады, шаєымныѕ, наразылыќтыѕ ќаралатын уаќыты туралы уаќтылы хабарланєан кезде олардыѕ келмей ќалуы соттыѕ шаєымды, наразылыќты ќарауына кедергі келтірмейді.
      4. Сот тараптардыѕ дјлелдемелерін тыѕдап, ќылмыстыќ істіѕ материалдарын ќарай келіп, мынадай:
      1) аудандыќ немесе оєан теѕестірілген соттыѕ ќаулысын ґзгеріссіз ќалдыру туралы;
      2) аудандыќ немесе оєан теѕестірілген соттыѕ ќамауєа алу тїріндегі бўлтартпау шарасына берген санкциясыныѕ кїшін жоя отырып, оныѕ ќаулысыныѕ кїшін жою туралы;
      3) аудандыќ немесе оєан теѕестірілген соттыѕ ќаулысыныѕ кїшін жою туралы жјне айыпталушыєа, сезіктіге ќатысты ќамауєа алу тїріндегі бўлтартпау шарасына санкция беру туралы;
      4) аудандыќ немесе оєан теѕестірілген соттыѕ ќаулысыныѕ кїшін жою жјне айыпталушыны ќамауєа алу мерзімін ўзартудан бас тарту не ўзарту туралы дјлелді ќаулылардыѕ бірін шыєарады.
      Сот ќаулысыныѕ кґшірмесі ќамауєа алу тїріндегі бўлтартпау шарасына санкция беру туралы ґтінішпен іс ќозєаєан ќылмыстыќ ќудалау органына, сондай-аќ прокурорєа, айыпталушыєа, сезіктіге, ќорєаушыєа, айыпталушыныѕ, сезіктініѕ заѕды ґкіліне жјне ґкіліне, жјбірленушіге, оныѕ заѕды ґкіліне жјне ґкіліне, адамды кїзетпен ўстау орныныѕ јкімшілігіне жіберіледі жјне дереу орындалуєа тиіс.
      5. Осы баптыѕ бірінші бґлігінде аталєан адамдардыѕ жасаєан шаєымы немесе прокурордыѕ білдірген наразылыєы ќанаєаттандырылмай ќалєан жаєдайда, ќамауєа алу мерзімініѕ жаѕадан јрбір ўзартылуы кезінде сол адамныѕ немесе прокурордыѕ наќ сол іс бойынша, наќ сол негіздер бойынша жасаєан шаєымын, білдірген наразылыєын ќайтадан ќаратуєа ќўќыєы бар. Ќайтадан жасалєан шаєым, білдірілген наразылыќ осы бапта кґзделген тјртіппен ќаралады.
      6. Судья осы бапта кґзделген тјртіппен шаєымды, наразылыќты ќараєан кезде хаттама жїргізіледі.";

§ 3.  Іс жүргізулік мәжбүрлеудің өзге де  шаралары

 Күдіктіні ұстау және бұлтартпау шараларынан басқа қылмыстық іс жүргізу заңы іс жүргізулік мәжбүрлеу шараларын да көрсетеді, олардың қатарына мыналар жатады: 

1) анықтаушыға, тергеушіге, сотқа келу туралы міндеттеме;

2) алып келу;

3) қызметінен уақытша шеттету;

4) ақша өндіріп алу;

5) мүлікке тыйым салу.

Назар аудару керек, заңда мәбүрлеу шараларының өзге де түрлерінің жеткілік емес тізімі көрсетілген. Аталған шараларға қосымша мыналарды жатқызуға болады: медициналық сипаттағы мәжбүрлеу шараларын қолдану, айыпталушыны психиатриялық көмек көрсетуге арналған мамандандырылған медициналық мекемеге орналастыру; сот отырысында тәртіпті бұзғаны үшін қолданылатын шаралар, т.б.


Келу туралы міндеттеме.  Келу туралы міндеттеме ҚІЖК 157 бабында көрсетілген. Мәжбүрлеу шарасы қолданылмаған күдікті, айыпталушы, сондай-ақ куә немесе жәбірленуші тергеу іс-әрекетіне немесе сотта іс қарауға қатысудан жалтаруы мүмкін деп ұйғаруға жеткілікті негіздемелер болған жағдайда не олар дәлелді себептерсіз шақыру бойынша іс жүзінде келмеген кезде аталған адамдардан анықтаушының, тергеушінің немесе соттың шақыруы бойынша уақытылы келуге жазбаша міндеттеме қайтарып алынуы мүмкін, ал тұрған жері өзгерген жағдайда бұл туралы кешіктірмей хабарлануы керек.


Күдікті не айыпталушыға қатысты келу туралы міндеттеме бұлтартпау шарасының басқа түрін таңдауға негіз болмаған жағдайда қайтарып алынады. 
Қылмыстық сот өндірісін жүзеге асыратын лауазымды адам келу туралы міндеттеме жазбаша құжатын толтырады. Онда процеске қатысушы мынадай уәде береді: шақыру бойынша  уақытында келу, келмеуінің дәлелді себептері туралы уақытысында хабарлау; тұрғылықты жері ауысқан жағдайда тез арада хабарлау.


Келу туралы міндеттеме беруден бас тарту кезінде мақсатты түрде хаттама толтырылады. Онда процеске қатысушының міндеттері түсіндірілген фактілер жазылады және міндеттеме беруден бас тартқаны туралы жазылады. Бұндай хаттама кейінгі шараларды қолдану барысында негізді дәлелдемелерді бірі болып саналады. Міндеттеме мәтінінде шақыру бойынша  келмеу салдарын түсіндіру туралы белгі жасалады. Осы салдардың негізінде айыпталушыға, жәбірленушіге, куәға алып келу, әкімшілік заңына сәйкес ақша өндіріп алу түріндегі бұлтартпау шарасы таңдалуы мүмкін. 


Алып келу.  Алып келу – жауап беру үшін және тергеу істеріне қатысу үшін дәлелді себептерсіз анықтаушы, тергеуші органның, соттың шақыруына келмеген адамды мәжбүрлеу түрінде алып келуге негізделетін қылмыстық іс жүргізулік мәжбүрлеу шараларының бірі. Алып келу ҚІЖК 158 бабында қарастырылған. Алып келуге тек сол  процеске қатысушылар ғана емес, сондай-ақ сот өндірісінде дәлелдемелердің негізі болып танылатын, ауыстыруға келмейтін, олардың қатысуы заңмен қарастырылған  адамдар  да тартылады. Алып келуге күдікті, айыпталушы, жәбірленуші, сарапшы, куә тартыла алады. Егер жауап беруге куәгерлер шақырылған болса, онда олар куә мәртебесіне ие болады. және осы ретте алып келу шарасына тартылуы мүмкін. 


Алып келудің негіздемесі – қылмыстық іс жүргізуге қатысты құқық бұзушылық құрамының болуы. Мынадай жағдайларда алып келу шарасы белгілену керек:


а) процеске қатысушының белгіленген уақытқа келмеуі іс жүргізулік әрекеттердің хаттамасымен, анықтамамен расталады. Алып келу шарасын қолдану  үшін келмей қалудың бір ғана жағдайы жеткілікті, бірақ тәжірибеде кейде   алып келу шарасы екі рет шақырылғаннан кейін келмеген жағдайда қолданылады.


б) процеске қатысушы шақыру туралы хабарланды: өзінің қолы қойылған шақыру қағазы болады, сот отырысының хаттамасында қолхаты болады, шақыру қағазын алудан бас тарту туралы пошта мекемесінің хабарламасы;


в) сол  процеске қатысушы өзінің келмей қалғанының дәлелді себептерін туралы сот пен тергеу органдарына хабарламаса. Дәлелді себептерге мыналар жатады: шақыру қағазын өз уақытында алмаса, сырқаттану, табиғи апаттар, транспортта ұзақ уақыт жүру не т оқтап қалу, отбасы мүшелерінің сырқаттануы немесе  өзгеге қарай тұруға сеніп тапсыратын жас баласының болуы.


Алып келу туралы тергеуші, анықтаушы, прокурор мен судья уәжделген қаулы шығарады. Осы қаулының көшірмесі іске тіркеледі, ал түпнұсқасы қаулының орындалуына жіберіледі.


Алып келу шарасы адамның келуден бас тартқан тұрғылықты жерінде орындалады. Алып келу шарасы белгіленген адамның жеке тұлғасы анықталғаннан кейін оған  алып келу туралы қаулы шығарылады, бұл қаулы оның қолымен куәландырылады. Алып келу шарасының орындалуына кедергі жасау жағдайлары туралы, сондай-ақ  ол туралы мойындамау фактілері туралы алып келу туралы шешім қабылдаған органға хабарланады. Дене күшін қолдану немесе арнайы құралдарды қолдану құқық бұзушылық әрекеттерді болдырмау үшін ғана рұқсат етіледі.


Алып келу шарасын орындауға қатысты шектеулер мыналар: түнгі уақытта, яғни жергілікті уақыт бойынша 22 сағаттан 6 сағатқа дейінгі уақытта орындауға болмайды немесе процкске қатысушының ауыр хал-жағдайына байланысты. Алып келу шарасы жасы кәмелетке толмаған 14 жасқа дейінгі балаларға қолданылмайды, жүкті әйелдерге, сондай-ақ денсаулығына байланысты тұрған жерінен бара алмайтын науқас адамға қолданылмайды. Сырқатының болуы мен оның ауырлығы дәлелдеу жолымен анықталуы тиіс (дәрігерден анықтма алу). 14 жасқа ддейінгі кәмелетке жасы толмағандарды және жүкті әйелдерді мәжбүрлеп алып келуге болмайды. Олардың тергеу органына және сотқа келуге келісімі болған жағдайда  олар алып келу шарасын орындайтын адамның тікелей ертіп жүруімен жеткізіледі. Осыған оорай оларға келмей қалудың салдары мен милиция қызметкерінің және сот приставының талаптарын орындамау салдары  түсіндірілуі керек. 


Алып келу туралы шешім және оны орындаудағы әрекеттерге қарсы  іске мүдделі адам прокурорға немесе сотқа шағымдана алады.


Қызметінен уақытша шеттетілу (ҚІЖК 159 бабы).  Қызметінен уақытша шеттетілу  - бұл іс жүргізулік мәжбүрлеу шараларының превентивті-қамтамасыз етушілік түрі. Оның мазмұны күддікті немесе айыпталушыны өзінің қызметтік міндеттерін орындауға уақытша жібермеуге негізделеді.


Бұл шара  келешекте белгілі бір қазметін атқару немесе белгілі бір қызметпен айналысу құқығынан айыру түріндегі жазаның орындалуын қамтамасыз етуі мүмкін.  сондықтан айыпталушы ұйымды басқарудан немесе мемлекеттік қызметтен ғана емес, сондай-ақ мамандығы бойынша жұмысынан шеттетілуі тиіс, егер қылмысқа қатысты кінә осы жұмысқа тікелей қатысты болса (әсіресе егер ҚР ҚК Ерекше бөлімінің баптарына сәйкес келетін санкция   қызмет ету құқығынан айыру жазасын қарастырса). Мысалы, қаржы құжаттарын жалған жасағаны үшін айыпталған бухгалтер; өзінің кәсіби міндеттерін орындамағаны үшін айыпталған дәрігер қызметінен шеттетілуі мүмкін.


Қызметтік иммунитетке ие лауазымды адамдардың бірқатар категориясы үшін қылмыстық істі қозғаудың және оларды айыпталушы ретінде шараға тартудың ерекше тәртібі белгіленген. Осы тәртіпті сақтау барысында оларды уақытша қызметінен шеттету жалпы неіздемелерге сай жүргізіледі.


Айыпталушыны қызметінен уақытша шеттету туралы қаулы жұмыс орнына,  ұйым басшысына жіберіледі, басшы қаулыны алғаннан кейін  үш тәулік ішінде бұл адамды қызметінен шеттетуі тиіс және ол жөнінде қызметінен шеттету туралы шешім қабылдаған органға хабарлауы тиіс.


Заңда қызметінен шеттетілген айыпталушының, егер ол оған қатысты емес жағдайлар бойынша басқа қызметте істей алмаса немесе басқа жұмысқа кіре алмаса, еңбекке ақы төлеудің  бір ең төменгі мөлшерінен кем емес сомада ай сайынғы мемлекеттік жәрдемақыға  құқығы бар. Қызметінен уақытша шеттету бұл шараға қажеттілік болмаған кезде судьяның немесе прокурордың қаулысымен, сондай-ақ тергеушінің немесе анықтаушының қаулысымен тоқтатылады. 


Ақша өндіріп алу. (ҚІЖК 160 бап). Ақша өндіріп алу – бұл айыпталушы мен күдіктінің іс жүргізу міндеттерін бұзғаны үшін немесе орындамағаны үшін ақша өндіріп алуға негізделетін іс жүргізулік мәжбүрлеу шарасы. Ақша сомасын мәжбүрлеп өндіріп алу қылмыстық іс жүргізулік мәжбүрлеу шарасы болып табылады. Бұл шараны  айыппұл түріндегі әкімшілік жауаптылық шарасынан ажырату керек. құқық бұзушыны жазалау сияқты  негізгі мақсаттарынан басқа ақша өндіріп алудың алдын ала ескерту мәні де бар.


Ақша өндірі алу шарасының арнайы шарттары – қылмыстық процеске қатысушының белгілі бір дәрежесі болуы. Заңда ақша өндіріп алу шараларының жеткілікті түрлері белгіленген.  Ақша өндіріп алу шарасына мыналар тартылады: жәбірленуші, куә, маман, аудармашы, куәгер, кепіл беруші.


Қылмыстық процесті жүргізуші органның шақыруы бойынша келмегені үшін, дәлелді себептерсіз  өз міндеттерін орындаудан жалтарғаны үшін, аталған адамдар әкімшілік заң бойынша жауапқа тартылады.


Жеке кепілші мен кепіл берушіге айыпталушы мен күдіктіге тиісілі міндеттерді орындамағаны үшін ақша өндіріп алу шарасы қолданылады.


Заңда ақша өндіріп алудан басқа іс жүргізулік мәжбүрлеудің өзге  жүйесі қарастырылмаған. 


Соттың әрбір кепілшіге белгілеген ақша өндіріп алу мөлшері жүз айлық есептік көрсеткішке дейінгі мөлшерге жетуі мүмкін.


Әкімшілік заңға сәйкес  қылмыстық процесті жүргізуші органның шақыруы бойынша келмегені үшін жәбірленушіге, куәға, аудармашыға, маманға және куәгерге мынадай мөлшерде айыппұл салынады: азаматтар үшін үш айлық; лауазымды адамдар үшін он айлыққа дейін есептік көрсеткіш көлемінде (шамамен тоғыз мың теңгеден жоғары).


Сот сатысында ақша өндіріп алу туралы шешімді осы істі қараған сот шығарады. Істі сотта талқылау кезінде  сот отырысы залында қоғамдық тәртіпті бұзғаны үшін кінәлі адамдар әкімшілік жауапқа тартылады, судья ол туралы қаулы қабылдайды, бұл жайлар сот отырысының хаттамасына енгізіледі.


Алдын ала тергеу сатысында ақша өндіріп алу туралы шешімді тергеуші, анықтаушы қабылдайды, ол туралы қаулы шығарады және бұзғаны туралы хаттама толтырады.


Осы хаттамада қылмыстық іс жүргізуге қатысты құқық бұзушылық болғанын дәлелдейтін дәлелдемелер көрінуі тиіс. Құқық бұзушының дәлелді себептермен келмей қалған жағдайда ақша өндірі алу шарасы қолданылмайды.


Ақша өндірі алу мөлшерін анықтау кезінде сот қылмыстық іс жүргізуге қатысты құқық бұзушылық жағдайларын, кінә дәрежесін, құқық бұзушының жеке тұлғасының ерекшеліктерін, мүліктік жағдайын ескеруі тиіс.


Мүлікке тыйым салу (ҚІЖК 161) бап).  Үкімді, азаматтық талап, басқа да мүліктік жазалар немесе мүмкін болатын мүлікті тәркілеу бөлігінде орындауды қамтамасыз ету мақсатында прокурордың санкциясымен анықтаушы, тергеуші, сот күдіктінің айыпталушының немесе заң бойынша олардың әрекеті үшін материалдық жауаптылықта болатын адамдардың мүлкіне тыйым салуға құқылы. Заңда көзделген жағдайларда мүлікке тыйым салу прокурордың санкциясынсыз, бірақ 24 сағаттың ішінде оған мүлікке тыйым салу  жүргізілгені туралы хабарлама жіберу арқылы жүзеге асырылады. Мүлікке тыйым салу оның меншік иесіне немесе иеленушісіне оған билік етуге ал қажет жағдайларда бұл мүлікті пайдалануға тыйым салуды жариялаудан не мүлікті алудан және оны сақтауға беруден тұрады.


Азаматтық талапкер немесе прокурор ұсынған азаматтық талапты қамтамасыз етуге тыйым салынған мүліктің құны талаптың құнынан аспауға тиіс.


Бірнеше айыпталушылардың немесе олардың әрекетіне жауап беретін адамдардың әрқайсысынан тыйым салуға жататын мүліктің үлгісін айқындау кезінде айыпталушыға таңылған қылмысты жасауға қатысу дәрежесі ескеріледі, алайда азаматтық талапты қамтамасыз ету үшін толық мөлшерде тиісті адамдардың бірінің мүлкіне де тыйым салынуы мүмкін. 


Тізбесі заңдармен айқындалатын, бірінші қажеттілік заттары болып табылатын мүлікке тыйым салынбайды.


Мүлікке тыйым салу туралы дәлелді қаулы шығарылады. Мүлікке тыйым салу туралы қаулыда тыйым салуға жататын мүлік қылмыстық іс бойынша іс жүргізу барысында ол қаншалықты анықталғаны, сондай-ақ азаматтық талапты қамтамыз етуде тыйым салу жеткілікті болатын мүліктің құны көрсетілуі тиіс.


Анықтаушы, тергеуші меншік иесіне немесе мүлікті иеленушіге мүлікке тыйым салынғаны туралы қаулыны қолхат ала отырып тапсырады және оны беруді талап етеді.


Бұл талапты өз еркімен орындаудан бас тартылған жағдайда мүлікке тыйым салу мәжбүрлеу жолымен жүргізіледі. Мүлікті оның меншік иесі немесе иеленуші жасырып қалды деп ойлауға негіз бар қажетті жағдайда қылмыстық ізге түсу органы осы кодекстің 232 бабында көзделген тәртіппен тінту жүргізуі не алып қоюы мүмкін.

 
Істі өзінің іс жүргізуіне қабылдаған соттың шешімі бойынша  мүлікке тыйым салуды соттың атқарушысы жүргізеді. Мүлікке тыйым салу кезінде мүліктің құнын айқындайтын маман қатыса алады. 


Меншік иесі немесе мүлікті иеленуші бірінші кезекте қандай затқа тыйым салу қажеттігін ұсынуға құқылы.


Анықтаушы, тергеуші мүлікке тыйым салу жүргізілгені туралы хаттаманы, ал соттың атқарушысы – мүлік тізімін жасайды.


Тыйым салынған мүлік алынуы не тыйым салған адамның қалау бойынша мүліктің сақталуы үшін жауаптылығы ескертілуі тиіс. Жергілікті әкімшіліктің, тұрғын үй пайдалану ұйымының өкіліне осы мүлікті иеленушіге немесе өзге адамға сақтауға берілуі мүмкін, ол туралы қолхат алынады.


Банктердегі және несие мекемелеріндегі шоттар мен салымдардағы ақша қаражаты мен өзге де бағалы заттарға тыйым салу кезінде осы шот бойынша шығыс операциялары тыйым салынған қаражат шегінде тоқтатылады.   


Мүлікке тыйым салу бұл шара бойынша қажеттілік жойылған кезде іс жүргізуші адамның немесе органның қаулысымен тоқтатылады.

ЕРЕКШЕ БӨЛІМ

2 ТАРАУ. ҚЫЛМЫСТЫҚ ІС БОЙЫНША СОТҚА ДЕЙІНГІ ІС ЖҮРГІЗУ

9 лекция. Қылмыстық істі қозғау
§ 1. Қылмыстық істі қозғау сатыларының мәні мен маңызы

Қылмыстық істі қозғау кезеңі – бұл қылмыстық істі қозғауға құқығы бар органдар мен адамдардың қылмыстық іс қозғауға заңды және негізделген шарттары мен қажетті негізделерінің болуын тексеріп, бұл жөнінде одан әрі процессуалдық іс әрекет жасау туралы шешім қабылдайтын қылмыстық процестің ең алғашқы дербес сатысы. 

Қылмыстық іс қозғауға құқығы бар органдар. Негіздемесі бар қылмыстық істі қозғауға құқықты иеленетіндер: прокурор, тергеуші, анықтау органдары, Қылмыстық іс жүргізу кодексінің 65 бабының 6,7,8,9,10 тармағында көрсетілген лауазымды адамдар. Басқа мемлекеттік органдар мен лауазымды адамдардың қылмыстық іс қозғауға құқығы жоқ. 

Сотқа дейінгі іс жүргізу өндірісінде және істі сотта қарау кезінде прокурор ең көп өкілеттілікке ие, оның қызметтері қылмыстық іс жүргізу кодексінің 190,192 (6,7 бөлім), 197, 289, 317, 396 (3 бөлім), 458, 460 баптарында көрсетілген.

Прокурор – жедел іздестіру қызметінің  тергеу мен сот шешімдерінің, сол сияқты қылмыстық процестің барлық сатыларындағы қылмыстық ізге түсудің заңдылығына өз өкілеттілігі шегінде қадағалауды жүзеге асыратын лауазымды адам. Ол тәуелсіз, тек қана заңға бағынады. Прокурордың кез келген қылмыстың дәектілігіне қарамастан қылмыстық іс қозғауға, қылмыстық істің сабақтастығын анықтауға құқығы бар. 

Тергеуші – қылмыстық іс қозғауға, ол жөнінде алдын ала тергеу жүргізуге және барлық тергеу әрекеттерін орындауға құқығы бар лауазымды адам  (ҚІЖК 64, 203 баптар). 

Анықтау органдары – бұл: 

1) Ішкі істер, Ұлттық қауіпсіздік, Әділет, қаржы полициясы, кеден органдары, әскери полиция, өртке қарсы қызмет органдары;  

2) әскери, шегаралық бөлімдерінің командирлері, дипломатиялық өкілеттіктердің жетекшілері;

3) теңіз кемелері капитандары, геологиялық іздестіру партияларының жетекшілері.

Аталған органдардың (ҚІЖК 67 бабымен) қылмыстық іс қозғауға қылмыстық іс жүргізу кодексінің 37 бабы негізінде оны тоқтатуға немесе барлық қылмыстар туралы істер бойынша қауырт тергеу жүргізуге құқығы бар. 

Анықтаушы – қылмыстық іс бойынша (ҚІЖК 67 бабы) сотқа дейінгі өндірісті жүзеге асырушы өкілетті адам. Ол қылмыстық істер жүргізу кодексінің 192 бабында көзделген тек қана өз өкілеттігі шеңберінде егер осы іс бойынша алдын ала тергеу міндеттілігі заңда көделген жағдайда ғана қылмыстық іс қозғайды және анықтау аяқталған соң оны сәйкес тергеушіге жібереді. Егер алдын ала тергеу міндетті болмаса, онда анықтау органдары алдын ала тергеу жұмысын толық жүргізеді. Тәртіп бойынша қылмыстық істі қозғау анықтау органдары арқылы жүргізіледі. 

Сот – сот билігі органы ретінде қылмыстық іс бойынша сот әділдігін жүзеге асырушы, оның қылмыстық іс қозғау құқығы жоқ. 

§ 2. Қылмыстық іс қозғаудың негіздері мен себептері

Қылмыстық істі қозғау себептері мен негіздері деп қылмыстық іс жүргізу заңында көзделген, анықтау және тергеу органдарының болған, болып жатқан және әзірленіп жатқан қылмыстар туралы мәлімет алыну көздері түсініледі.

Қылмыстық іс жүргізу кодексінің 177 бабына сәйкес қылмыстық іс қозғауға себептер мен негіздер болып мыналар табылады:

1) азаматтардың арыздары;

2) кінәсін мойындап келу;

3) мемлекеттік органның, лауазымды адамның немесе ұйымда басқару қызметін атқарып отырған адамның хабары;

4) бұқаралық ақпарат құралдарындағы хабар;

5) лауазымды адамдардың және қылмыстық іс қозғауға құқық берілген органдардың қылмыс туралы мәліметтерді тікелей анықтауы.

Қылмыстық іс қозғауға қылмыстық іс бойынша іс жүргізуді болдырмайтын мән-жайлар болмай, қылмыс белгілерін көрсететін жеткілікті деректердің болуы негіз болып табылады.

Қылмыстық істі қозғаудың негізі дәлелдемелік мәліметтердің өзіндік тұтастығын құрайды, егер:

1) келіп түскен арыздағы немесе хабардағы мәліметтер шынайы рас болса;

2) бұл мәліметтерде қылмыстық заңда көзделген қылмыс белгілері бар болса.

Азаматтардың арызы.  Қылмыс жөніндегі азаматтардың арызы жазбаша немесе ауызша болуы мүмкін. қылмыс туралы жазбаша арызда арыз берушінің тегі, аты, әкесінің аты тұрған жері, үйінің, қызмет орнының немесе ұялы телефонының нөмірі жазылып көрсетілуі қажет. Қылмыс туралы жазбаша арыз тергеу іс әрекетінің хаттамасына енгізіледі.

Тәртіп бойынша қол қойылмаған, «домалақ» арыз қаралмайды. Алайда қылмыстық іс жүргізу кодексінің 178 бабына сәйкес, оны алдын ала тексеру барысында қылмыс белгілері туралы жеткілікті фактілер мен мәліметтер бар болған жағдайда қылмыстық іс қозғауға себепші болуы мүмкін. Осы тәрізді ауызша арыз да тексеріліп, онда көрсетілген жасалған және жасалып жатқан қылмыс туралы нақты мәліметтер анықталады. Бұл жағдайда арыз берушінің жеке басы, тұрғылықты мекен-жайы не жұмыс орны, телефон нөмірі хаттамаға енгізіледі.  Хаттамаға арыз беруші және оны жасаушы адам қол қоюы қажет. Арыз беруші жалған мәлімет бергені, өтірік айтқаны үшін. Қылмыстық кодекстің 351 бабына сәйкес жауаптылығы туралы ескертіледі және ол қылмыс туралы арызды қабылдау хаттамасына жазылады.

Арыз берушілер, осы ұйымдағы орын алған қылмыс  (ұрлық, жымқыру, жемқорлық, кісі өлімі т.б.) туралы хабар беріп отырған, мемлекеттік не жеке ұйымдардың, мекемелер мен кәсіпорындардың лауазымды адамдары болуы мүмкін.

Жасалған қылмыс туралы жеке арыз беру мүмкіндігі болмаған жағдайда, ол басқа адам арқылы телефонмен хабарланады. Бұл ізге түскен органы, лауазымды адамның баянатымен рәсімделеді. Мысалы, қылмыстық іс әрекеттен болған жарақатпен аурухананың травмотология не хирургиялық бөліміне түскен адамдар туралы мәліметтер ішкі істер бөліміне телефон арқылы немесе жазбаша хабарланады.

Кінәсін мойындап келу. Кінәсін мойындап келу дегеніміз қандай болмасын қылмыс туралы әлі еш күдігі жоқ адамның, бұл қылмыс туралы оған әлі айып тағылмаған кезде өзінің жасаған қылмысы туралы жазбаша немесе ауызша ерікті түрде хабар беруі. Ауызша формада кінәсін мойындап келу хаттамаға енгізіліп, жасалған қылмыс туралы азаматтың арызы немесе хабары ретінде рәсімделеді. Қылмыс жасаған адамның өзі қылмысты іздестіру органына келіп, өзі жасаған қылмысы туралы, адалдықпен мойындауы, жазбаша немесе ауызша арыз беруі кінәсін мойындап келуге тән ерекшелік болып табылады. Кінәсін мойындап келу ерікті түрде қылмыс жасаған арыз берушінің өзінің келуімен ерекшеленеді. Кінәсін мойындап келу туралы арыз немесе хабар басқа бір адам арқылы қолма қол берілуі де мүмкін. Бұл қылмыстық іс жүргізу органының кезекшісі арқылы тіркеуге алынады. Кінәсін мойындап келу қылмыстық жауаптылық пен оны жазалауды жеңілдетудің бірі болып табылады  (ҚР ҚК 53 бабы) 

Мемлекеттік органның лауазымды адамының немесе басқару қызметін атқарып отырған адамның хабарламасы, қылмыстық іс қозғаудың себебі болып табылады. Хабарлама анықтау органдары арқылы оқиғаны және қылмыс жасаған адамның  қылмыс белгілерін тағайындау мақсатында тексеріледі. Қылмыстық іс қозғауға бұқаралық ақпарат құралдарында (газет, журнал, телевидение, т.б.) жарияланған хабарлар да себеп болып табылады. Бұл хабарлар да басқа арыздар мен хабарларда тәсілімен тексеріледі. Аталған барлық жағдайларда да қылмыстық істі қозғау үшін қылмыс құрамының белгілері болып табылатын айғақтар мен дәлелдемелер жиынтығы негіз болып есептеледі.

§ 3. Қылмыстық істі қозғаудың іс жүргізу тәртібі мен негіздері
Қылмысты іздестіру органына келіп түскен жасалған не әзірленіп жатқан қылмыс туралы арыз немесе хабар анықтаушы, тергеуші, прокурор, т.б арқылы қабылданып, міндетті түрде тіркеледі, содан соң оны осы органның лауазымды адамы қарайды. 

Арыз берушіге арыздың тіркелгендігі туралы құжат беріледі және арыздың тіркелген күні, арызды қабылдаған адам туралы, арыз бойынша қабылданған шешім (қылмыстық істің қозғалғандығы немесе бас тартылғандығы) туралы уақыты көрсетіліп хабар жіберіледі.

Қылмыс туралы арыз немесе хабарды негізсіз қабылдаудан және тіркеуден бас тартқан жағдайда арыз беруші бұл жағдай туралы прокурорға шағымдануға құқығы бар (ҚІЖК 183 бап). Кейбір жағдайларда лауазымды адам арызды тіркеуден өткізбей қабылдау фактілері тәжірибеде кездеседі. Бұндай әрекетті арыз немес хабарды жасырып қалу деп есептеу қажет. Оған кінәлі адам заң арқылы жауап береді.

Қылмыстық іс жүргізу кодексінің 184 бабына сәйкес арыз не хабар бойынша қылмыстық іс қозғау сатысы туралы шешім, қылмыс туралы арыз не хабар, яғни қылмыстық іс қозғау себебі қабылданған күннен бастап 3 тәулік ішінде қабылдануы қажет. Тексреуге берілетін қосымша мерзім 10 тәуліктен аспауы тиіс. Ерекше жағдайларда ғана тергеуші не анықтаушының ұсынысына сәйкес прокурор екі ай мерзімге ұзартуы мүмкін. Бұл мүлікті түгендеу, ревизия жасау, құжаттық тексеру жүргізетін жағдайларда болуы мүмкін.

Ерекше жағдайларда іске маңызы бар және қылмыс іздерін тағайындау жағдайларын анықтау үшін қылмыстық істі қозғамай тұрып оқиға орнын қарап шығуға, куәлікке тартуға, түсінік алуға (тергеуші не анықтаушының қаулысын шығармай тұрып) заңмен рұқсат етілген.

Кейбір жағдайларда қылмыс жасалғаны туралы арыз не хабардағы нақты мәліметтер қылмыстық іс қозғау үшін негіз не себепке жеткіліксіз болады. 

Арыз не хабар бойынша қылмыстық іс қозғауға шешім қабылдау үшін қажетті тексерулер және қосымша мәліметтер керек болады. Қосымша тексреу қылмыстық іс жүргізу кодексінің 184 бабында көзделген мерзімге сәйкес жүргізіледі. қосымша тексеру барысында зерттелетін оқиға туралы нақты мәліметтер алуға бағытталған ұйымдастыру әрекеттері мен шаралар жүргізілуі мүмкін. Қосымша тексеруге енгізілетіндер:   

· түсінік алу;

· материалдар, құжаттар сұратып алдыру;

· оқиға орнын қарап шығу (кейінге қалдыруға болмайтын жағдайларда);

· ревизия жүргізу;

· құжаттық тексеру жүргізу;

· заттар мен құжаттар әкімшілік күшімен алу;

· жария жедел іздестіру шаралары;

· объектілер мен заттарды зерттеу; 

· сот медициналық куәландыру;

· тінту жүргізу;

· дәлелдеме алуға бағытталған басқа әрекеттер мен шаралар.

Қылмыстық іс қозғау сатысының мәні қылмыс туралы арзыды немесе хабарды алған әрбір жағдайда немесе қылмыс тікелей анықталғанда  анықтаушы, тергеуші, анықтау органы, тергеу бөлімінің бастығы немесе прокурор ондағы мәліметтерді тексере келе оған тиісті баға беруінде және заңды басшылыққа ала отырып, құқықтық санаға өзінің ішкі көзқарасы мен сезімталдығына сүйене отырып, төмендегі шешімдердің бірін қабылдайды (ҚІЖК 185 бап):

  1) қылмыстық іс қозғау туралы; 


2)ылмыстық іс қозғаудан бас тарту туралы;


3) арызды, хабарды тергеу ретімен ал жеке айыптау істері бойынша – сот ретімен беру туралы.

Қылмыстық іс қозғау туралы немесе одан бас тарту жөнінде шешім қабылданғаннан кейін тергеу органдары бұл жөнінде арыз берушіге, қылмыс туралы хабар берген ұйымның басшысына хабар беруі тиіс. Сонымен қатар қылмыстық ізге түсу органы қылмыстық іс қозғалғаннан кейін мынадай іс әрекетті жүзеге асыруға тиіс  (ҚІЖК 189 бап):

1) прокурор істі алдын ала тергеу немес анықтау жүргізу үшін тергеушіге немес анықтау органынан жібереді;

2) тергеуші алдын ала тергеу жүргізу үшін істі өз өндірісіне қабылдайды

Алдын ала тергеу өндірісі анықтаушы, тергеуші, қылмыстық істі қозғау туралы қаулы қабылдағаннан кейін басталады. 

Анықтау органы, тергеуші, прокурор  қылмыстық істі қозғау жөніндегі қабылдаған қаулысында мыналар көрсетіледі:

· органның аты;

· қаулы шығару орны, уақыты, күні;

· қаулыны кім шығарды;

· ол кімге қатысты қозғалғаны туралы;

· істі қозғаудың себептері мен негіздері;

· іс-әрекеттің заң жүзіндегі біліктілігі (қылмыстық кодексінің бабы, бөлімі, тармағы);

· қылмыс заңының баптары.

Қылмыстық іс қозғау жөніндегі қаулының көшірмесі 24 сағат ішінде прокурорға жіберіледі. 

Қылмыстық істің қозғалғандығы туралы арыз берушіге және қылмыстық іске қатысты қозғалған адамға хабарланады және қылмыстық ізге түсудің басталуына байланысты оның құқықтары мен міндеттері түсінідіріледі. Қылмыстан зардап шеккен адам тергеуші немесе анықтаушының қаулысымен жәбірленуші деп танылады, ал ол шығынды өндіруге азаматтық талап қою арқылы жүзеге асырылған жағдайда бұл адам азаматтық талапкер болып табылады.

Қылмыстық істі қозғаудан бас тарту туралы да дәл осындай құрылымда қаулы шығарылады. Материалдарды қылмыстық істі қозғамай тергеу ретінде жіберген жағдайда адресатқа сілтеме хат даярланады. Оның көшірмесі арыз берушіге немес басқа мүдделі адамға жіберіледі де екінші көшірмесі арыз қабылдаған органның қатынас қағаздар (папкасына) ісіне тігіледі.

§ 4. Қылмыстық іс бойынша өндірісті жоққа шығаратын мән-жайлар

Анықтау, тергеу органдары, прокурор және сот қылмыстық ізге түсуді болдырмайтын мән-жайлар анықталған кезден бастап қылмыстық іс жүргізу кодексінің 37 бабына сәйкес  қылмыстық іс қозғаудан бас тартуы, ал қозғалған істі тоқтатуы тиіс. Қылмыстық істі қозғауға болмайтын ал қозғалған істің тоқтатылуы тиіс жағдайлар:

1) қылмыс оқиғасының болмауы. Қылмыс оқиғасының болмауы деп қылмыс ретінде қарастырылып отырған жинақталған немесе ұсынылған материалдарда қоғамға қауіпті іс-әрекеттің (әрекетсіздіктің) болмауы түсініледі;

2) әрекетте қылмыс құрамының болмауы. Бұл жағдай мынадай кезде орын алады. Айталық белгілі оқиға (іс-әрекет немесе әрекетсіздік) шынында да орын алған бірақ қандайда болмасын қылмыс құрамын жасайтын белгі жоқ. Мысалы, адамның іс әрекетіндегі әкімшілік немес жағымсыз әрекет көрініп ақ тұр. Немесе ол формальді түрде қылмыс құрамының белгілеріне ие, алайда маңыздылығыны төменділіге сәйкес қоғамға қауіптілігін білдірмейді, сондықтан қылмыс деп танылмайды. және де басқа да бірқатар негіздемелері бар;

3) егер ол жасаған әрекеті үшін жаза қолдануды жойса, ол рақымшылық ету актісінің салдары. ҚР Парламенті жариялаған рақымшылық актісі қылмыстық істі қозғаудан бас тартуға немес тоқтатуға негіз болып табылады, егер онда қылмыстық кодексінің күдікті не айыпты қылмыстық іске тартылған баптар көрсетілген болса;

4) мерзімінің ескеруіне байланысты. ҚР Қылмыстық кодексінің 69 бабында көзделгендей қылмыстық іс қозғауға жатпайтын ал қозғалғандары қысқартуға кететін жағдайларда мерзімінің ескіруіне байланысты тәртіп бойынша айыпты адам қылмыстық жауаптылықтан босатылады;

5) жәбірленушінің шағымының болмауы. Жәбірленуші қылмыстық іс бойынша ауыр емес шығынға ұшырап, қылмысты адам туралы шағым бермесе, яғни жәбірленушінің жеке іс бойынша шағымы болмаған жағдайларда жүзеге асырылады. Бұл орайда атап өтуіміз керек, прокурор шағымы болмаса да өз мүддесін, құқығын қорғауға дәрменсіз немесе өз құқығын қорғау жөнінде өзге де қабілетсіз адамға тәуелді адамдарға қатысты қылмыстық іс қозғауға құқылы  (ҚІЖК 32 бап 2 бөл);

6) жеке айыптаушының – қылмыстық іс жүргізу кодексінің 33 бабының 1 бөлігінде көзделген жағдайларды қоспағанда, осы баптың бірінші бөлігінде көрсетілген қылмыстыр туралы істен бас тартуы. Жеке іс бойынша сот арыз қабылдаған сәттен бастап бұл арызды берген адам қылмыстық іс жүргізу кодексінің 390 бабының 5 бөлігіне сәйкес жеке айыптаушы болып табылады. Қылмыстық іс жеке айыптаушының сотталушыны кінәлаудан бас тарту жағдайы сот шешімі бойынша тоқтатылады;

7) өзі туралы белгілі бір айыптау бойынша соттың заңды күшіне енген үкімі не қылмыстық ізге түсу мүмкін еместігін белгілейтін соттың күшін жоймаған қаулысы бар адамға қатысты. ҚР Конституциясының 3 бабына сәйкес ешкім де қайталап қылмыстық жазаға тартыла алмайды. Бұл жағдайда сот үкімінің біреуі белгіленген тәртіп бойынша алынып тасталуы қажет. 

8) Белгілі бір айыптау қорытындысы бойынша қылмыстық ізге түсу органының қылмысты ізге түсуден бас тартуы туралы күшін жоймаған қаулысы бар адамға қатысты. Негізі, бір қылмыстық істің өндірісі бойынша қайтадан  қылмыстық істі қозғаудың қажет еместігіне байланысты қылмыстық іс қозғаудан бас тарту тәрізді, бір және сол іске байланысты бұдан бұрын сот ісі болғандықтан қайтадан іс қозғаудың қажеттігі жоқ екендігінде.

9) Қылмыстық іс қозғау оған медициналық сипаттағы мәжбүрлеу шараларын қолдану үшін қажет жағдайларды қоспағанда қылмыстық заңмен тыйым салынған әрекетті есі кіресілі-шығасылы жағдайда жасаған адамға қатысты. ҚК Қылмыстық кодексінің 16 бабына сәйкес есілі –кіресілі  шығасыдлы жағдайда қылмыс жасаған адам жауаптылыққа    тартылмайды. 

Адамның есі кіресілі-шығасылы екендігі анықталған кезден бастап тергеуші қылмыстық істі қозғаудан бас тартуға немесе қозғалған істі тоқтатуға құқылы. Сонымен қатар есі кіресілі-шығасылы деңгейі өзінің не басқа адамдардың өміріне немеес денсаулығына қауіпті болған не өзінің не басқа адамның мүлкіне зиян келтіретіндей болса, оған алдын ала тергеу барысында оған медициналық сипаттағы мәжбүрлеу шаралары қолданылады.

Есі кіресілі-шығасылыққа қатысты алдын ала тергеу өндірісі оны қылмыстық жауапкершілікке тарту мақсатында емес (қарастылып отырған 37 баптың 9 тармағының күшімен қылмыстық және басқа жауаптылық алынып тасталады), оған сот шешімі негізінде психикалық науқастығынан мәжбүрлеп емдеуді қолдануды көздейді. Сот өз шешімінде адамды есі кіресілі-шығасылы деп тани отырып, оны қылмыстық жауаптылықтан және жазадан босатады. 

10) әрекет жасаған кезде заңға сәйкес қылмыстық жауаптылық жүктеу мүмкін болатын жасқа толмаған адамға қатысты. Жалпы тәртіп бойынша адам 16 жасқа толғаннан бастап жазаға тартылады. Қылмыстық колекстің 15 бабының 2 бөлімінде көзделгендей кейбір жеке қылмыстары үшін жасы толмаған адам 14 жастан бастап жауаптылық басталады. Адамның 14 жасқа толған күні ол туылған күннен кейінгі тәуліктен бастап есептеледі;

11) іс бойынша іс жүргізу қайтыс болған адамды ақтау немес істі басқа адамдарға қатысты тергеу үшін қажет болған жағдайларды қоспағанда қайтыс болған адамға қатысты. Күдіктінің, айыпталушының немесе сотталушының қайтыс болуы, қылмыс құрамының элементтерінің бірі ретіндегі субъектінің жоқ болу белгілері бойынша қозғалған істің тоқталытуына негіз болып табылады. 

Заңда қайтыс болған адамға қатысты істер үнемі тоқтатыла бермейтіндігі көрсетілген. Ерекше жағдайларда қайтыс болған адамды ақтау қажеттігіне байланысты іс жалғаса береді. Немесе басқа адамға қатысты жаңадан пайда болған мән-жайларға байланысты істі қайтадан қозғайды (ҚІЖК 471 бап). Бұл реттегі әңгіме қылмыстық істің заңсыз қозғалып, негізсіз үкім шығарылғандығы туралы және оны ақтау жөніндегі мәселе жайлы болып отыр. 

Қылмыстық іс жүргізу кодексінің 37 бабында көзделген негіздер бойынша қылмыс оқиғасының болмауы дәлелденген немесе қылмыс құрамының болмауы тәрізді оның болмауы дәлелденбеген, қосымша айғақтар жинаудың барлық мүмкіндігі таусылған жағдайда қылмыстық істің тоқтатылатындығын атап көрсету қажет.

Сол тәрізді күдікті адам жәбірленушіге өзі қорғаун мақсатымен зала келтірген жағдайда (ҚР ҚК 32 бап), қылмыскерді тұтқындау кезінде ҚР ҚК 33 бап немесе еш мүмкіндігі жоқ өте қажеттілік туындаған кездерде (ҚР ҚК 34 бап) оның іс әрекетінде қылмыс құрамының болмауына сәйкес қылмыстық іс қысқартылуға жатады.

Күдікті адамның қылмыстық әрекетін және қылмыстық жауаптылығын жоққа шығаратын бұндай жағдайлар қылмыстық заң бойынша заңды деп танылады. 

Кінәлі деп танылған адам өзін кінәлі деп есептемеген жағдайда оның ақталуы негізінде істі тоқтатуға қарсылық білдіруге құқығы бар. Бұндай жағдайда іс бойынша өндіріс жалғастырылады. Сотталушыны белгілі бір дәлелдемелерге сәйкес  айыптау үкімінің қаулысымен жазадан босатылуымен немесе күдікті не айыпталушыға тағылатын дәлелді айғақтардың болмауынан ақтау үкімінің шығарылуымен аяқталады.


Қылмыстық істі қозғаудан бас тарту ісін жүргізу тәртібі. Кылмыстық істі қозғаудан бас тартудың мәні – анықтау не тергеу органы не тергеушінің қылмыстық ізге түсуді жоққа шығаратын мән-жайларды тауып, өндірістегі сотқа дейінгі кез келген сатысында қылмыстық істі қозғаудан бас тарту туралы немесе қылмыстық істі тоқтату жөнінде қаулы шығаруы болып табылады (ҚІЖК 187 бап). Сол тәрізді прокурордың басты сот тергеуі кезінде іс қаралмай тұрып, істі соттан қайтарып алуға және қылмыстық іс жүргізу кодексінің 37 бабында көзделген негіздер бойынша оны тоқтатуға құқығы бар. 
Сонымен қатар мемлекеттік айыптаушы сот тергеуіндегі қылмыстық ізге түсуді жоққа шығаратын мән-жайда талқылау барысында қылмыстық іс жүргізу кодексінің 37 бабы негізінде айыптаудан бас тарту жөнінде хабарлауға міндетті.  

Алайда, егер айыптаушы сот талықлауын одан әрі жалғастыруды талап етіп, өз айыптауын қолдап, оны жалғастыратын болса, мемлекеттік айыптаушының айыптаудан бас тартуы істің соттағы талқылауын тоқтатуға негіз бола алмайды (ҚІЖК 393 бап). Сот, сот талқылауы үстінде қылмыстық ізге түсуді жоққа шығаратын мән-жайларды анықтаса онда қылмыстық істі тоқтатуы жөнінде қаулы шығаруы қажет.


Қылмыстық істі қозғау сатысындағы заңдылықтың сақталуын прокурордың қадағалауы. Қылмыстық істі қозғау сатысында қылмыстық істі қозғауға өкілетті органдар мен адамдардың заңды дәл орындаудағы қызметіне қадағалауды прокурор жүзеге асырады. Атап айтқанда, прокурор бұл адамдар мен органдары қылмыстық іс жүргізу кодесінің 190 бабының талаптарын қатаң сақталуын қадағалауға міндетті.  Ол қандай да болмасын желеумен арызды қабылдамау, өз уақытында тіркеуге алмау, сондай-ақ қылмыстық істі негізсіз қозғау немесе қысқартып тастау, негізсіз алдын ала тексеру жүргізу немес іс барысында заңға қайшы келетін тәсілдерді қолдану, өткізу фактілерін ашып отыруға міндетті.

Прокурор адын ала тергеу органдарындағы жасалған, жасалып жатқан немесе әзірлену үстіндегі қылмыстар туралы арыздар мен хабарлардың қабылдануын тіркелуін және шешімінің табылуын ең болмағанда айына бір рет тексеріп отыруға міндетті  (ҚІЖК 197 бап). 

10лекция. Алдын ала тергеудің жалпы шарттары

§ 1 Алдын ала тергеудің жалпы шарттары, міндеттері және мәні

Алдын ала тергеу ұғымы. Алдын ала тергеу – қылмыстық іс қозғалғаннан кейінгі қылмыстық іс жүргізу сатыларының бірі. Бұл сатыда анықтау органдары, тергеуші және прокуорор қылмыстық іс жүргізу заңдары талаптарына сәйкес қылмысты ашу, күдікті адамды ұстау қызметін, айыптау мақсатындағы дәлелдемелер, айғақтар жинау жөніндегі бірқатар тергеу және басқа іс әрекеттерді жүргізеді. Одан кейін соттың әділ жазалау шараларын шығаруын жүзеге асырады (ҚІЖК 191 бап).

Алдын ала тергеу сатысында жинақталған материалдар негізінен сот мәжілісінде зерттеледі. Оны сот бағалап, сотталушының кінәлі немесе кінәсіздігі туралы шешім қабылдайды. 

Алдын ала тергеуге дейін қылмыс белгілерін анықтау және қылмыстық істі қозғау процестері жүргізіледі. 

Қылмыстардың көпшілігі бойынша алдын ала тергеу жүргізіледі, сондықтан бұл қылмыстық істі сотқа дейін тергеудің негізгі формасы болып табылады. Жеке айыптау тәртібімен ізге түсу бойынша қылмысты тергеу ерекше жағдай болып табылады  (ҚІЖК 390 бап) .

Алдын ала тергеу және анықтау органдарындағы қылмыстық іс жүргізу қызметінің іс жүргізу құжаттарын құрайтын мерзімі мен саны бойынша ең үлкен бөлімі болып табылады. Алдын ала тергеу барысында іс боәйынша дәлелдеме айғақтардың ең көп бөлігі жинақталады. Және ашылады. 

Алдын ала тергеу тергеушілер, анықтау органдары, анықтаушылар арқылы жүргізіледі. ал бұл қылмыстың қылмыстық іс жүргізу заңдарын дұрыс қолданудың адам мен азаматтардың құқығы мен бостандығын сақтаудың маңызды кепілі болып табылады. 

 Алдын ала тергеудің формалары. Алдын ала тергеу екі формада жүргізіледі: алдын ала тергеу және анықтау. Алдын ала тергеу – бұл ең алдымен қылмыстық іс жүргізу институты, яғни тергеуші арқылы жүзеге асырылатын қылмыстық сот өндірісі туралы заңдылық нормаларының жиынтығы. Алдын ала тергеу – бұл сондай-ақ ұлттық қауіпсіздік органдары, ішкі істер органдары және қаржы полициясы органдары тергеушілері жүргізетін қылмысты тергеу. Оны тергеу бөлімінің бастығы да жүргізуі мүмкін  (ҚІЖК 63 бап).

Алдын ала тергеу өндірісі барлық қылмыстар бойынша міндетті, тек қана ерекше жағдайларда ауыр емес қылмыстық істер бойынша жеке тәртіппен жүзеге асырылғанда ғана болуы мүмкін  (ҚІЖК 33 , 285 баптар).

§ 2. Анықтаудың мәні мен ұғымы

Анықтау – бұл алдын ала тергеу өндірісі міндетті болмайтын, қылмыстық істер бойынша жүргізілетін анықтаушының тергеуі (ҚІЖК 65 бап 3 тармақ). Анықтау органдары (анықтау органдары туралы «қылмыстық істі қозғау» тарауын қараңыз) алдын ала тергеу міндетті емес істер бойынша анықтау жүргізеді. Анықтау жүргізетін органның аты, қылмыстар тізімі, тәрітібі мен мерзімдері қылмыстық іс жүгізу кодексінің қарастырылған. Анықтау материалдары оны сотта қарау үшін негіз болып табылады. 

Қазіргі заң анықтау органдарының тергеуге қатысты құқығы бар анықтау органдары мен қылмыс түрлерін толық тізімін келтіріп отырғандығын атап өту керек  (ҚІЖК 285 бап) . Оған жататындар:

1) ішкі істер органдары, мысалы, денсаулыққа ауырлығы орта деңгейде қасақана зиян келтіретін істер бойынша (ҚР ҚК 104 бап), ауру адамға жәрджем көрсетпеу (ҚК 118 бап) және негізінен ҚР ҚК 1 бөлімінде көзделген басқа да бірқатар қылмыстар бойынша;

2) қаржы полициясы органдары жемқорлық, парақорлық ұйымдасқан қылмыстар бойынша;

3) кеден органдары кедендік төлемдерден бас тарту туралы істер бойынша;

4) әскери полиция органдары әскери қылмыстар туралы істер бойынша - әскери жиын өткізу кезіндегі әскери қызметкерге бағыныштылар, сондай-ақ әскери міндеттілер жасаған барлық қылмыстар бойынша; 

5) Қазақстан Республикасы әскери күштері мен жұмысшылары жасаған қызметтік міндетін атқаруға байланысты немесе бөлім, құрама, мекемелердегі міндеттерді орындауға байланысты қылмыстар туралы істер бойынша (ҚР ҚК 1 бөлім, 369, 370 , 373 баптар);

6) Қазақстан Республикасы шекара қызметі органдары – мемлекеттік шекарадағы заңға қарсы өзгерістер туралы істер бойынша (ҚР ҚК 1 бөлім, 331 бап);

7) Мемлекеттік өртке қарсы қызмет органдары - өрт қауіпсіздігі ережелерін бұзу туралы істер бойынша (ҚР ҚК 256 бап).

Заңда анықтау өнідірісі балама жүргізілетін істер бойынша жағдайлар көзделген. Олар мына істер бойынша:  

а) ҚР мемлекеттік шекарасын заңсыз қасақана кесіп өту туралы істерді шекара қызмет органдары не ішкі істер органдары жүргізеді (ҚР ҚК 330 бап);

б) алаяқтық туралы (ҚР ҚК 1 бөлім, 177 бап), алдау немесе сенімге қиянат жасау жолымен мүліктік зала келтіру туралы (ҚР ҚК 1 бөлім, 182 бап), жалған құжаттарды мөр таңбаларды мөрлерді, мөр қағаздарды, мемлекеттік наградаларды қолдан жасау, дайындау немесе өткізу туралы (ҚР ҚК 1 бөлім 325 бап) істер бойоынша қозғалған қылмыстық істерді ішкі істер немес қаржы полициясы органдары жүргізеді. 

Анықтау екі түрде болуы мүмкін: 

1) алдын ала тергеу ісін жүргізу міндетті емес істер бойынша анықтау (ҚІЖК 1 бөлім 285 бап);

2) алдын ала тергеу ісін жүргізу міндетті істер бойынша анықтау (ҚІЖК 288 бап). Бұл мазмұны жағынан қауырт тергеу әрекеттерін орындау болып табылатын, ұзақтығы 10 тәуліктен аспайтын алғашқы сатыны айқындайды.

Қылмыстық істің қылмыс жасаған деп саналған күдіктіге нақты адамға қатысты қозғалуы тиіс екендігін атап өту қажет. Бұдан басқа кейбір жағдайларда анықтау органдары прокурордың жазбаша нұсқауы бойынша қылмыстық іс қозғайды. Тәртіп бойынша анықтау органдары қозғаған онша ауыр емес немес ауырлығы орташа қылмыстық істер прокуоромен келісілуі тиіс. 

Заң шығарушы тергелу үстіндегі қылмыстық істердің заттық және аймақтық белгілері бойынша анықтап, анықтау органдарының іс жүргізілуіне енгізілетін қылмыстардың толыққанды тізімін жасап берген. 

Сонымен ішкі істер органдарының анықтаушылары басқа анықтау органдарының тергелуінен бөтен   онша ауыр емес және ауырлығы орташа қылмыстардың жалпы санының барлық істері бойынша анықтауды жүзеге асырады  (ҚІЖК 2 бөлім, 285 бап). 

Заң, ішкі істер органдарының тергеуіне мына қылмыстарды жатқызады: денсаулыққа қасақана залал келтіру (ҚР ҚК 104 бап), заңсыз түсік (бала алдыру) (ҚР ҚК 1,2 бөлім, 117 бап) және бірқатар басқалары, шамамен 87 қылмыс (ҚІЖК 2 бөлім, 285 бапты қараңыз).

Қаржы полициясының анықтаушылары, заңсыз кәсіпкерлік жасау (ҚР ҚК 1 бөлім, 190 бап), көрінеу жалған жарнама беру (ҚР ҚК 198 бап), салық төлеуден жалтару (ҚР ҚК 221, 223 баптар), және басқа қылмыстарға анықтау жүгргізеді  (ҚІЖК 3 бөлім, 285 бап). 

Кеден органдарының анықтаушылары тек қана кеден төлемақысын төлеуден жалтарған істер бойынша анықтау жүргізеді (ҚР ҚК 214 бап).

Әскери полиция органдары әскери қызметшілердің ісі бойынша анықтау жүргізеді. Мысалы, бастықтың бұйрығына мойынсұнбау, немесе орындамау (ҚР ҚК 1 бөлім, 337 бап), бастыққа қатысты зорлық әрекеттері туралы  (ҚР ҚК 1 бөлім 369 бап) және басқалары 

ҚР Қылмыстық кодексінің 1 бөлімінің 358 бабында (бас бостандығынан айыру орындарынан, тұтқындан немесе қамаудан қашу) 359, 360 баптарында көзделген қылмыстар туралы істер бойынша анықтауды істі қозғаған органның өзі немесе әділет органдары не ішкі істер органдары жүргізеді.

Ұлттық қауіпсіздік комитеті шекаралық қызметі анықтаушылары ҚР ҚК 1 бөлім 331 бабында (ҚР мемлекеттік шекарасын заңсыз қасақана кесіп өту) көзделген қылмыстар туралы анықтау жүргізеді. 

Мемлекеттік өртке қатысты қызмет органдары денсаулыққа байланысты зиян келтіруге байланысты немеес өртке қарсы қауіпсіздік ережелерін бұзу нәтижесінде мүлікке үлкен мөлшерде залал келтіру қылмыстары туралы, қылмыстық істер бойынша анықтау жүргізеді  (ҚР ҚК 256 бап). 

Қылмыстық кодекстің 1 бөлімінің 209 бабында (экономикалық контрабанда), 1 бөлімінің 250 бабында (айналыстағы заттардан немесе айналысқа тыйым салынған заттардан алынған контрабандасы ) көзделген қылмыстар туралы істер бойынш анықтауды қылмыстық істі қозғаған ішкі істер органдары қаржы полициясы, немесе кедендік органдар жүргізеді.
Анықтауға тән ерекше жеке мән-жайлардан басқа анықтау алдын ала тергеу үшін қылмыстық іс жүргізу заңдарында көзделген жалпы ережелер бойынша жүргізіледі.

Дербес жағдайда қылмыстық іс бойынша анықтау қылмыстық істі қозғау туралы қаул шығарылған сәттен бастап қылмыстық істі сотқа жіберу үшін прокурорға өткізгенге дейін 10 тәулік мерзімде аяқталуы тиіс. Егер анықтаушы бұл мерзім ішінде істі толық аяқтап үлгірмеген жағдайда анықтау органының бастығы мерзімді 30 тәулікке дейін ұзартуы мүмкін. Бұндай жағдайда анықтаушы анықтау мерзімін ұзарту туралы дәлелденген қаулы жасайды. Көшірмесін 24 сағат ішінде прокурорға жібереді. 

Бұдан басқа анықтау мерзімі ішінде анықтаушы іске маңызы бар мән-жайларды анықтау үшін тергеу әрекеттерін жүргізуі мүмкін. Қылмыс жасауға күдікті адам бұрын соттылығы бар немесе жоқ екендігі туралы анықтама, жұмыс не оқу орнынан мінездеме басқа да іске қатысы бар материалдарды сұратып алдырады. Жәбірленуші мен куәлардан жауап алынғандығын анықтайды.  

Жәбірленушіден, куәгерден ауызша түрде жауап алыну мүмкіндігі анықтаудың сипатты ерекшелігі болып табылады. Бірақ оны нәтижесі жәбірленушінің куәнің қылмысқа қатысы бар, анықтау кезінде қажет болатын, анкеталық мәліметтері көрсетілегн анықтамамен рәсімделеді.    

Жәбірленушіден, куәгерден жауап алу туралы анықтама іс материалдарына қоса тігіледі және ол анықтау ісін жүргізу кезінде алдын ала тергеуде немесе сот талықалуы барысында одан жауап алу үшін негіз болып табылады. 

Анықтау өндірісі аяқталысымен істе бар дәлелдер мен дәйектемелерді негізге ала отырып, анықтаушы айыптау хаттамасын жасайды.   

Хаттамада оны жасаған уақыты мен орны, хаттама жасаған анықтаушының аты, әкесінің аты, тегі көрсетіледі; қылмыс жасау мән-жайлары түгел баяндалады; айыпкер туралы мәліметтер, іске қатысы бар деп есептелген басқа да мән-жайлар айыпкерді жауаптылыққа тарту жөніндегі қылмыстық кодекстің бөлімі, бабы, тармақтары көрсетіледі.

Айыптау хаттамасына анықтау барысында алынған барлық материалдар, сонымен қатар сотқа шақыруға қажет деп танылған адамдар тізімі қоса тігіледі. 

Қылмыстық іс жүргізу кодексінің 2 бөлімінің 287 бабына сәйкес өзіне айыптау хаттамасын жасаған адам айыптаушы деп танылады.  

Айыптау органының бастығы (оған жататындар: бас басқарма, басқарма, бөлім, бөлімше және басқа анықтау органының құрылымдық бөлімше бастықтары) өз өкілеттігі шеңберінде істі материалдарымен қоса прокурорға жолдау үшін бекітуге немес оны бекітпеуге құқығы бар. 

Айыптау хаттамасын анықтау органының бастығы бекіткеннен кейін істің барлық материалдары танысу үшін айыпталушыға және оның қорғаушысына ұсынылады. өтініші бойынша жәбірленушіге және оның өкіліне таныстырады. Бұл жөнінде айыптау хаттамасына сәйкесті белгі түсіріледі. Қолдары қойылады. Бұл кезде айыптау хаттамасының көшірмесін анықтаушы, айыпталушыға қолхат арқылы береді. Барлық қажетті іс жүргізу әрекеттері іс жүргізіліп болған соң айыптау хаттамасы барлық іс материалдарымен бірге тексеру және сотқа жолдау үшін прокурорға жіберіледі.

§ 3. Алдын ала тергеудің мәні және жалпы талаптары

Қылмыстық процестің сатысына дейінгі алдын ала тергеудің мәні бұл уақыт кезеңінде қылмыстық ізге түсу органының бүкіл қызметі істі ашу мен тергеуге жұмсалатындығында.

Алдын ала тергеудің жалпы талабына жататындар: заңдылық, жан-жақтылық, толықтылық, өндірістегі бірқатар жалпы талаптарды сақтауға байланысты болатын алдын ала тергеудің объективтілігі. Олар өзін заңмен белгіленген және қылмыстық іс жүргізу қызметінің өсы түрінің өзіне тән ерекшеліктерін белгілейтін қылмыстық іс жүргізу принциптеріне байланысты ережелер  оған қойылатын өте маңызды талаптар ретінде көрсетеді. Қылмыстың мән-жайын ең қысқа мерзімде және күш пен құралды өте аз жұмсау арқылы белгілеу алдын ала тергеу шарттарының бірі. Сонымен бірге шарттар жеке адам мен азаматтың құқығы мен бостандығына кепілдік жасайды, мүмкін болатын қателердің алдын алады,болдырмайды. 

Қылмыстық іс жүргізу кодексі сонымен қатар тергеу шарттарына, талаптарын мыналдарды жатқызады:

· тергелу реті (ҚІЖК 192 бап);

· алдын ала тергеу жүргізілетін жер (ҚІЖК 193 бап);

· қылмыстық істерді біріктіру (ҚІЖК 48 бап);

· қылмыстық істі ажырату (ҚІЖК 49 бап);

· алдын ала тергеу өндірісінң басталуы (ҚІЖК 194 бап);

· алдын ала тергеудің аяқталуы (ҚІЖК 195 бап);

· өтінішті мәлімдеу және шешудің міндеттілігі (276 бап);

· алдын ала тергеу мен анықтау деректерін жария етуге жол бермеу (ҚІЖК 205 бап).

Алдын ала тергеудің міндеттері – бұл қылмысты тез және толық ашу, оны жасаған адамды табу және бөлектеу. әрбір іс бойынша алдын ала тергеу жан-жақтылық, толықтық, объективтілік және істің мән-жайын зерттеудің шапшаңдығы сияқты талаптарға жауап беруі қажет. Алдын ала тергеудің сапасын арттыру мақсатында заңдылықты қатаң сақтау қажет. Ең алдымен қылмыстық жауаптылыққа кінәлілерді дер кезінде тартуды тергеу әрекеттерін жекелеп және олардың барлығын біріктіріп жүргізу тәртібін реттейтін қылмыстық іс жүргізу нормаларын сақтау.

Сонымен қатар тергеу барысында кінәлі адамның айыбын айғақтайтын да ақтайтын да немесе айыпты жауапкершілігін жеңілдететін де мән-жайлардың ашылуы және зерттелуі мүмкін. Тергеу органдарына қылмыс жасауға итермелейтін себептер мен мән-жайларды ашу, одан әрі оны болдырмаудың алдын алу шараларын қабылдау міндеті жүктелген.

Сонымен бірге алдын ала тергеу қылмыс кезінде келтірілген материалдық шығынды өндіруді қамтамасыз ету жөніндегі дер кезінде шаралар қабылдауға бағытталған. 

Тергеуде болу – заң алдын ала ттергеуді немесе анықтауды қандайда болмасын органның өкілеттігіне жатқызуына байланысты болатын қылмыстық істер белгілерінің жиынтығы. Әдебиеттерде тергеуде болуды төмендегіше бөлу қабылданған: заттық (тектік), аймақтық, дербес баламалылық (аралас) және қылмыстық істердің байланысы бойынша.

Осы белгілерге байланысты тергеуде болу ведомстволардың тергеушілер мен анықтау органдарына бөлініп беріледі (2005 жылғы 25 қарашадағы ҚІЖК 192 б. редакциясы). 

Заттық, тектік белгі. Қылмыстық істің тергелуде болуы қылмыстың тегіне байланыстылығын оның сипаты мен ауырлық деңгейін анықтауға мүмкіндік береді. Сәйкесті түрде әрбір алдын ала тергеу органына оның өкілеттілігіне жатқызылатын қылмыстар тізімі қатаң белгіленген. 

Аймақтық белгі. Бұнда тергеуде болу алдын ала тергеу жүргізудің орнымен анықталады және қылмыс жасалған жерді көрсетеді (ҚІЖК 192 бап).

Дербестік белгі.  Тергеуде болу күдікті немесе айыпталушы адамның жеке басының лауазымдық немесе қызметтік жағдайына мемлекеттегі ерекше құқықтық статус жағдайына байланысты анықталады (ҚІЖК 53 бап). Бұдан басқа да жасы толмағандардың, дене және психикалық жетіспеушілігі бар адамдардың барлық қылмыстары жөніндегі істерді ішкі істер бөлімінің тергеушілері тергейді  (ҚІЖК 2 бөлім, 191 бап).

Баламалы (аралас) белгісі бар тергеуде болуы осы қылмыстық кім ашуына байланысты бірқатар қылмыстарды осы қылмысты ашқан басқа тергеушілердің тергеуіне мүмкіндік береді. 

Істердің байланыстылығы бойынша тергеуде болу жасалған қылмысқа бір немесе бірнеше адамды айыптау бойынша бірнеше алдын ала тергеу органдарындағы тергелудегі істерді бір өндіріске біріктіру болып табылады. 

Қылмыс жасалған жер (ҚІЖК 193 бап). Қоғамға қауіпті зардаптың басталған жерінен тәуелсіз оның аяқталған жері қылмыс жасалған жер болып есептеледі. Қылмыс жасалған жерді дәл анықтау мүмкін болмаған жағдайда алдын ала тергеу (бұл жерді толық ашу сәтіне дейін) қылмыс болған жерде немесе зардаптың жасалуы басталған жерде жүргізіледі. Тергеуші қызметінің жері деп әдетте оған алдын ала тергеу жүргізу тапсырылған аймақ (аудан, қала, т.б.) айтылады.

Алдын ала тергеу өндірісінің  басталуы. Алдын ала тергеу тек қана қылмыстық іс қозғалғаннан кейін басталады. Жалпы тәртіп бойынша қылмыстық іс қозғалғанға дейін тергеу іс әрекеттерін жүргізуге  (оқиға болған орынды тексеруден басқа) тыйым салынады. 

Алдын ала тергеу мерзімі. қылмыстық іс жүргізу кодексінің 196 бабына сәйкес алдын ала тергеу мерзімі тек қылмыстық істі қозғау туралы қаулы шығарылған сәттен есептеледі. Тергеуші мен анықтаушы  қылмыстық іс жүргізу кодексінің 64, 67 баптарында анықталған өз өкілеттігі шеңберінде қылмыстық істі қозғайды және оны қылмыс қозғалған күннен бастап екі ай мерзімінен кешіктірмей аяқтауы тиіс. Бұл мерзім ішіне қылмыстық істі қозғау сәтінен бастап, істі айыптау қорытындысымен прокурорға жолдағанға немесе медициналық сипаттағы шара қолдану туралы болмаса істі тоқтату не тоқтата тұру туралы сотта қарауға жіберу жөніндегі   қаулыға енеді. Алдын ала тергеу мерзімі аудандық, қалалық және оған теңестірілген прокурор арқылы 3 айға дейін ұзартылуы мүмкін. 

Тоқтатылған және уақытша тоқтатылған істерді қосымша тергеу, оны қадағалауды жүзеге асыратын прокурор арқылы анықталады және оған іс тергеушіге түсіп оның істі өз өндірісіне қабылдаған сәтінен бастап бір айдан аспайтын мерзім беріледі. Айыпталушының және оның қорғаушысының іс материалдарымен танысу уақыты, сондай-ақ тергеу тоқтатылған уақыт тергеу мерзімін есептеуде есепке алынбайды. 

Тергеу айрықша күрделі істер бойынша облыс прокуроры немесе оған теңестірілген прокурор алдын ала тергеуді алты айға дейін созуы мүмкін. тергеу мерзімін одан әрі созу істің күрделілігін есепке ала отырып, ерекше жағдайларда ғана тергеу мерзімі аяқталуға дейін он күннен кешіктірмей тергеушінің толық дәлел келтірген қаулысы негізінде ҚР Бас прокуроры, оның орынбасарлары және бас әскери прокурор арқылы шешімін табады. 

Алдын ала тергеу жүргізу үшін қылмыстық іс оларға прокурор немесе сәйкесті тергеу бастығы, анықтау органының жетекшісі арқылы берілуі мүмкін. Тергеуші немес анықтаушы өзі қозғаған немесе оған берілген іс бойынша оны өз өндірісіне қабылдай отырып, дереу тергеу жұмысын бастауға міндетті.

Тергеушінің, анықтаушының істі өз өндірісіне қабылдауы қаулы шығару жолымен жүзеге асырылады. Тергеушінің, анықтаушының қылмыстық іс бойынша істі өз өндірісіне қабылдау туралы қаулы шығармай тергеу әрекетін бастап кетуі қылмыстық іс жүргізу заңын бұзу болып табылады.

Қауырт тергеу әрекеттері.  Алдын ала тергеу жүргізу міндетті болып табылатын қылмыс белгілері бар іс әрекет бойынша анықтау органы қылмыстық іс қозғап қауырт тергеу әрекетін жүргізуге құқылы. 

Қауырт тергеу әрекетіне мыналар жатқызылады: тексеру, бөлектеу, тінту, куәландыру, күдіктіні ұстау және жауап алу, қылмыс іздерін табу және тіркеу, бекіту мақсатында жәбірленуші мен куәлардан жауап алу, сол сияқты дереу бекітуді талап ететін дәлелдемелер, алып қою және зерттеу (ҚІЖК 1 бөлім 200 бап). 

Кейінге қалдыруға болмайтын қауырт тергеу іс әрекеттерін орындағаннан кейін іс қозғалған күннен бастап, бес тәуліктен кешіктірмей анықтау органы немес анықтау органының өкілеттігі бар лауазымды адам істі тергеушіге беруге, бұл жөнінде 24 сағат ішінде прокурорға хабарлауға міндетті. Тергеуші өз қалауы бойынша не анықтау органының бастамашылдығы бойынша өз өндірісіндегі қылмыстық іс бойынша тергеу әрекеттерін жүргізуді және жедел іздестіру шараларын анықтау органына тапсыруы мүмкін. 

Қылмыстық істерді біріктіру. Қозғалған екі немесе одан да көп қылмыстық істердің бір өндіріске біріктірілуі мүмкін (ҚІЖК 48 бап):

а) бір немесе бірнеше қылмыстарды жасағанына, қатысқандығына бірнеше адамдарды айыптау жөніндегі істер;

б) адамның бірнеше қылмыс жасағанындығын айыптау жөніндегі істер;

в) қылмыстарды күні бұрын уәде берілмей жасағандығын немесе олар туралы айтпағандығын айыптау жөніндегі істер.

Қылмыстық істердегі оларды біріктіру қажеттілігі мен мақсатталығын айқындайтын нақты мән-жайлар болған жағдайда ғана оларды біріктіруге жол беріледі.

Бір өндіріске әртүрлі адамдар мен іс әрекеттерге қатысты және мақсатында өзара байланысы жоқ жеке қылмыстық істерді біріктіруге жол берілмейді. Сол сияқты біріктірген кезде толық, жан-жақты және объективті қарауға кедергі келтіретін қылмыстық істерді бір өндіріске біріктіруге мүмкін болмайды.

Қылмыстық істерді біріктірген кезде қылмыстық процесті жүргізуші орган қаулы шығарады. Оның көшірмесін 24 сағат ішінде прокурорға жолдайды. 

Қылмыстық істерді бөлектеу.  Заң (ҚІЖК 49 бап) қылмыстық істерді бөлектеуді көздейді: 

а) ересек айыпталушының жағымсыз ықпалынан бөлектеу мақсатында ересектермен бірге қылмыстық жауаптылыққа тартылған кәмелетке толмаған айыпталушыға қатысты;

б) мемлекеттік құпияларды сақтауға байланысты жабық сот талқылауы үшін негіз оған қатысты болатын бірақ басқа айыпталушыға қатысты болмайтын жекеленген айыпталушыларға қатысты;

в) тергеу жүргізу барысында егер жеке қылмыстар мен оны жасаған адамдар  айыпталушылар арасында байланыс жоқ екендігі тағайындалған болса.

Ондай байланыстың жоқ болуы дербес жағдайда тергеу барысында бұрын белгісіз болып келген қылмыстарға қатысты жаңа мәліметтердің пайда болуымен түсіндірілуі мүмкін. 

г) қылмыс жасағаны үшін айыпталушы істің тергелуі бойынша кінәға қабылетті бірақ іс әрекетке байланысы жоқ екендігі алдын ала тергеуде белгілі болған басқа адамдарға қатысты болса.

Бұндай жағдайда қылмыстық істі бөлектеуге істі алдын ала тергеу мен шешудің толықтығымен объективтілігіне зияны тимейтін кезде ғана жол беріледі. 

Бір қылмыстық істі екіншісінен бөлектеуге іс бойынша өндірісті тоқтату барысында да  қылмыстық іс жүргізу кодексінің 50 бабына сәйкес жол беріледі:

· іс бойынша тартылған бірнеше айыпталушының ішінен біреуінің анықталмауы, тергеу мен соттан жасырынып қалуы, ауыр науқастануы және психикалық науқасының болуы немесе Қазақстан Республикасынан тыс жерде болуы не айыпталушының біреуіне қатысты іс бойынша сараптама жүргізілуі.

Қылмыстыық істі бөлектеу туралы айыптаушыны, тергеушінің, прокурордың қаулысы дәлелденген болуы тиіс. Онда істі бөлектеу негізінен басқа бөлектеуге жататын қандай материалдар екені атап көрсетілуі керек.

Жалпы тәртіп бойынша бөлектенген қылмыстық іс бойынша алдын ала тергеу мерзімі бөлектеу жасалғандағы қылмыстық істі қозғау сәтінен бастап есептеледі. 

Қылмыстық істің материалдарын жеке өндіріске бөлектеу. Тергеу тәжірибесінде тергеліп жатқан іске қатысы болмайтын және қылмыстық істі қозғауға шешім қабылдауға ықпал етпейтін алдын ала тергеу жүргізу кезінде пайда болған материалдарды бөлектеу жағдайлары да орын алады. 

Қылмыстық істен бөлініп алынған материалдар қосымша зерделенгеннен және қолдан бар мәліметтерді нақтылағаннан кейін қылмыстық істі қозғау туралы, қылмыстық істен бас тарту туралы немесе тергелуі не сотталуы бойынша шешім қабылдау мүмкіндігі ұйғарылады. 

Қылмыстық істер материадарын жүргізуді (тексеруді) жеке бөліп алу туралы қаулы шығарылады да, оның көшірмесі 24 сағат ішінде прокурорға жолданады.

Қаулыға түпнұсқалықт материалдар немес олардың көшірмелері қоса тігілуі тиіс. Бөлектенген іс бойынша өндіріс мерзімі жаңа қылмыс бойынша  немесе жаңа адамға қатысты бөлектеу туралы қаулы шығарылған күннен бастап есептеледі. Ал басқа жағдайларда оның мерзімі негізгі қылмыстық істі қозғау сәтінен басталады. 

Қылмыстық істі алдын ала тергеуді тергеушілер тобының жүргізуі (ҚІЖК 198 бап) Ережеге сәйкес қылмыстық іс бойынша алдын ала тергеуді тергеушінің жеке жүргізуі тиіс. Алайда қылмыстық істің күрделілігіне немесе көлемінің үлкендігіне қарай оны тергеушілер тобына тапсыруы мүмкін. заң бойынша алдын ала тергеуді бірнеше тергеушілердің жүргізу туралы шешімді қабылдау тергеу бөлімінің бастығына жүктелген. Бұл туралы қылмыстық істі қозғау жөніндегі қаулыда көрсетеді немесе жеке қаулы қабылдайды. 

Қаулыда тергеу жүргізуді тапсырған орган бастығының тергеушілердің фамилиялары, аты, әкесінің аты көрсетілуі тиіс. Тергеушілердің ішінен біреуі, қылмыстық істерді тергеу жоспары бойынша іс ішінен әрбір тергеушіге дербес тергеу немесе жеке тергеу әрекеттерін жүргізу және сараптама тағайындау үшін тергеу тобының жетекшісі тағайындалады. 

Заң көлемі үлкен күрделі қылмыстық істерді тергеу үшін бірнеше тергеу органдарының  (аудандық, қалалық, облыстық ішкі істер органдарының) тергеушілері енуі мүмкін болатын  тергеу тобын құруға рұқсат етеді.  Бұндай топтар прокурордың немесе ішкі істер тергеу бөлімінің бастығының не қаржы полициясының ұсынысымен құрылуы мүмкін. әртүрлі тергеу органдарынан кешенді бірлескен тергеу тобын құру туралы шешім барлық тергеушілердің аты-жөні жазылып, тергеу тобының мақсаты мен міндеттері көрсетіліп, олардың бөлім бастықтарының бірлесіп қолдары қойылған мөрі басылған қаулысымен рәсімделеді. 

Ерекше жағдайларда ҚР Бас прокуроры мемлекет пен қоғам үшін маңызы бар күрделі қылмыстық істерді тергеудің толық еместігі және объективті еместігі жағдайында бірнеше органдардың тергеушілерінен алдын ала тергеу жұмысын жүргізетін тергеу тобын құруға құқылы. 

Бұл кезде бұл топтың жетекшісі етіп прокурорды тағайындай отырып, жеке өзі қаулы шығарады. ҚР Бас ппрокурорына бұндай бірлескен тергеу тобының тергеу өнідірісінің заңдылығын қадағалау жүктеледі. Қылмыстық іс жүргізу кодексінің 198 бабына сәйкес күдікті, айыпталушы, жәбірленуші азамттық талапкер, азаматтық жауапкер және олардың өкілдері істі тергеушілер тобының тергейтіндігі туралы қаулымен таныстырылуы тиіс және оларға тергеу тобының жетекшісінен сондай-ақ топ құрамындағы кез келген тергеушіден бас тарту құқығы берілген (ҚІЖК 92 бап).

Өтініш / ұсыныс. Қылмыстық істе маңызға ие болатын өтініш беру деп іс бойынша оны ашуға дәлелдеуге қатысы бар мән-жайларды зерттеу жөніндегі қылмыстық сот өндірісен қатысушылардың шағымдары немесе өтініштері түсініледі. Ұсыныс/өтініш алдын ала тергеу өндірісінің кез келген кезеңінде оның ішінде тергеу әрекетін жүргізу барысында айып тағу кезінде қылмыстық іске қатысушының алдын ала тергеу аяқталғаннан кейін қылмыстық іс материалымен танысу кезінде де берілуі мүмкін. Өтінішті қарау қорытындысы өтініш берушіге хабарланады. 

Тергеушінің, анықтаушының берілген өтініштен толық немесе ішінара бас тарту қаулысына сәйкес прокурорға не сотқа шағым берілуі мүмкін.

§ 4. Алдын ала тергеу кезеңіндегі прокурордың қадағалауы

Заң алдын ала тергеу кезеңіндегі прокурордың міндетіне қылмыстық істі тергеу барысындағы заңдылықтың сақталуын қадағалауды жатқызады. Осыған сәйкес (ҚІЖК 197 бап) ол төмендегілерге құқығы бар:

1) арыздарды және жасалған немесе әзірленіп жатқан қылмыстар туралы хабарларды қабылдаудың, тіркеудің шешудің заңдылығы сақталуын тексеруге;

2) қылмыстық іс қозғауға немес оны қозғаудан бас тартуға, қылмыстық әрекет өндірісіне жазбаша нұсқау беруге, сонымен қатар оны қылмыстық істің жедел іздестіру қызметінің материалдарына қосуға;

3) анықтау органдарынан қылмыстық істі қайтарып алып, оны алдын ала тергеу органдарына беруге; ерекше жағдайларда тергеудің толықтылығын қамтамасыз ету мақсатымен алдын ала тергеу органының жазбаша өтініші бойынша не өзінің жеке ұсынысы бойынша белгіленген тергелу заңына қарамастан істі алдын ала тергеудің бір органынан екіншісіне беруге 

4) қылмыстық ізге түсу органдарынан тексреу мақсатымен жедел іздестіру, анықтау және тергеу барысында жасалған қылмыс жөніндегі қылмыстық істі құжаттарды, материалдарды және басқа да мәліметтерді алдыруға;

5) тергеу мен анықтау толық болмаған, сол тәрізді тергеу және анықтау барысында заң бұзылғандығы анықталған жағдайда қылмыстық істі қайтадан қосымша тергеу үшін қайтаруға немесе оны толық көлемінде не бір нақты адамдарға қатысты тоқтатуға;

6) алдын ала тергеу жүргізу барысында заңдылықтың бұзылуы байқалған жағдайда тергеушіні не анықтаушыны қылмыстық істі тергеу ісінен шеттетуге;

7) анықтаушы мен тергеушінің сол тәрізді анықтау органы мен тергеу бөлімінің бастықтарының заңсыз қаулыларының күшін жоюға; 

8) оқиға болған орынды қарауға қатысуға, сараптама тағайындауға, сол тәрізді қылмыстық іс қозғау мәселесін шешу үшін қажетті басқа да әрекеттерді жүзеге асыруға, сонымен қатар жеке тергеу әрекеттерін жүргізу барысында оған қатысып отыруға;

9) заңмен белгіленген тәртіпке және заңды жағдайға сәйкес алдын ала тергеу мерзімін ұзартуға және қылмыс жасау үстінде ұсталған адамды қамауға алуға сотқа отініш жасау;

10) қылмыс үстінде қамауға алынған адамға қатысты оның қамаудағы ұсталу жағдайлары мен тәртібінің  белгіленген заңға сәйкестігінің сақталуын тексеруге;

11) алдын ала тергеу органына келіп түскен қылмыстық істі өз мәнінде қарау үшін сотқа жолдай отырып, айыпталушыны сотқа беруге;

12) анықтаушы мен тергеушінің анықтау және тергеу органдары басшыларының үстінен түскен арыз-шағымдарды қарауға. 

Тергеушіге тергеу органы бастығына анықтау органына анықтау органының бастығына және анықтаушыға берілген прокрордың нұсқауларын орындау заңда көзделген тәртіп бойынша міндетті болып табылады. Ол жоғарғы тұрған прокурорға шағымдануы мүмкін. Жоғарғы  тұрған прокурорға жолданған шағым бастапқы нұсқауды орындауды тоқтата алмайды. 

11 лекция. Тергеу іс-әрекеттер
§ 1. Тергеу іс-әрекеттерінің тәртібі, ұғымы мен түрлері


Тергеу іс-әрекеттері ұғымы. Қылмыстық іс бойынша тергеудің негізгі мазмұны деп қылмыстық- іс жүргізу дәлелдемесі  танылады, себебі, тергеушінің қызметі  заңмен белгіленген іс жүргізу формасында жүзеге асады.

Тергеу іс-әрекеттері – бұл тергеушінің немесе анықтау органының қылмыстық іс жүргізу заңының талаптарына сәйкес  жүргізілетін іс жүргізу әрекеттері. Бұл әрекеттер қылмыстық істі объективті және толық анықтау үшін маңызы бар дәлелдемелерді тексеру, қорыту, жинау жолымен фактілі мәліметтерді белгілеуге бағытталады.

Басқа іс жүргізу әрекеттерімен салыстырғанда тергеу әрекеттері мынадай белгілермен сипатталады:

а) олар анықтау, тергеу органдары, тергеуші, анықтаушы үшін танымдық сипатқа ие болады;

б) алдын ала тергеу немесе қайтадан ашылған жағдайына байланысты қылмыстық істі тергеу сатыларында ғана тергеу әрекеттерін жүргізу;

в) бұл қызмет тек тергеу әрекеттері өндірісінің тәртібін реттейтін іс жүргізу заңы негізінде жүзеге асады (жинау, қорыту, дәлелдемелерді алу);

Ережеге сай, заң әдебиеттерінде тергеу әрекеттері екі топқа бөлінеді:

а) дәлелдемелерді бекіту, тексеру, жинауға бағытталған тергеу іс-әрекеттері (қарау, тінту, алу, тергеу эксперименті, тану, т.б.);

б) алдын ала тергеу ісіне қатысушы адамдардың құқығын қамтамасыз етуге бағытталған тергеу іс-әрекеттері (мысалы, айыпталушыға іс бойынша өтініштерді, шағымдарды қарау, жәбірленушінің іске қатысты барлық материалдармен танысу құқығын түсіндіру).

Тергеу іс-әрекеттерінің түрлері. Тергеу әрекеттерінің түрлеріне мыналар жатады:

1) қарау

2) күдіктіні ұстау;

3) жауап алу;

4) беттестіру;

5) тінту;

6) алу;

7) тану үшін көрсету;

8) куәландыру;

9) сараптама тағайындау;

10) тергеу эксперименттері;

11) іс болған жерді көрсетуін тексеру

12) салыстырмалы зерттеу үшін үлгі алу;

13) мәйіт эксгумациясы;

14) телефон және басқа да сөйлесулерді тыңдау;

15) пошта және телеграф жөнелтілімдерін тұтқындау;

16) мүлкін тұтқындау.

Келтірілген тергеу әрекеттерінің түрлері жеткілікті, толық деп саналады.

§ 2 . Тергеу іс-әрекеті өндірісінің тәртібі

Тергеу іс-әрекеті өндірісінің тәртібі. ҚІЖК 201 бабында белгіленген жалпы ережелер негізінде жүзеге асады. Тергеу іс-әрекеттерін  тек қылмыстық іс қозғалғаннан кейін арнайы өкілетті органдар мен лауазымды адамдар жүргізеді  (ҚІЖК 221 бап).

Барлық тергеу әрекеттері нақты және заңды негіздемелер болған кезде ғана жүргізіледі.

Нақты негіздемелер – бұл белгілі бір қылмыстық іс бойынша тергеу әрекеттерін орындау қажеттілігі мен мүмкіндігі растайтын нақты мәліметтердің жиынтығы  (ҚІЖК 200 бап).

Заңды негіздеме – белгілі бір қылмыстық іс бойынша тергеу әрекеттерін орындайтын адамның заңды күшінің жиынтығы.

Кейде тергеу әрекеті өндірісі туралы шешім қаулы  (тінту) түрінде, ал кейде хаттама түрінде (күдіктіні ұстау) көрініс табады.

Бірқатар тергеу әрекеттерін анықтау барысында куәгерлердің және заңмен көзделген адамдардың қатысуы  талап етіледі (тінту, қарау, алу, куәландыру, тергеу эксперименті, тану).

Тергеу әрекеттері барысында ғылыми-техникалық құралдар мен жабдықтарды қолдану мүмкіндігі туындайтын кездер болады. Бұндай жағдайда   ол туралы тергеу әрекеті басталмас бұрын қатысушылардың барлығына хабарлануы керек  (ҚІЖК 201  бап 3 б.). 

Тергеу әрекеттері өндірісіне арнаулы танымы мен іскерлігін қолдана отырып бұл құралдармен іске көмек көрсету мақсатында маман қатысуы мүмкін және аудармашы, педагог, қорғаушы қатысуы мүмкін.

Тергеу әрекеттерінің нәтижесі бойынша хаттама толтырылады, яғни арнайы формасы бар, тергеу әрекетінің нәтижесі, мазмұны, фактісі көрсетілген  жазбаша құжат толтырылады (ҚІЖК 203 бап)..

Тергеу әрекеттері өндірісінің негізділігіне, заңдылығына және уақытысында өткізілуіне жауапты болу қылмыстық іс бойынша тергеу жүргізетін адамға міндеттеледі.

Куә мен жәбірленушіден жауап алу. Куә мен жәбірленушіден жауап алу – алдын ала тергеу немесе сот талқылау кезінде,  анықтау процесінде, жауап алу кезінде олардың жазбаша не ауызша түрде берген хабарламаларынан мәлімет алу мақсатында жүргізілетін тергеу әрекеті.

Куә мен жәбірленушіден жауап алу іс қозғалғаннан кейін және тергеу әрекеті өндірісі басталған сәттен бастап жүргізіледі.

Куә - бұл іске қатысты қандай да  бір жағдаймен таныс адам. Айыпталушы, күдікті және жәбірленушінің өзі қылмыс оқиғасы туралы ақпаратты білетін адам деп танылады, бірақ олардың жауабы куәнің жауабы ретінде саналмайды. Сондықтан куәнің жауабы тек оның ауызша хабарлауы болуы мүмкін, ал айыпталушының жауабы куәландыратын жауапқа жатпайды.

Жәбірленуші – бұл қылмыстық процесте оған тікелей қылмыспен моральдық, дене және мүліктік зиян келтіріді деп үйғаруға ол жонінде негізі бар адам (ҚІЖК75 бап). Жәбірленуші деп тергеушінің қаулысына сәйкес болған жағдайда ғана танылады. Куәмен салыстырғанда жәбірленуші іске қатысты барлық материалдармен танысуға, өтініш не қарсылық білдіруге, күдіктімен, айыпталушымен татуласуға  құқылы. Сот процесінде ол сот тергеуіне қатысушымен тең құқылы бола алады . 

Егер куә және жәбірленуші өздеріне белгілі мән-жайларды айтудан бас тартып не қасақана бұрмаласа, олар жауап беруден бас тартқаны үшін немесе жалған жауап бергені үшін қылмыстық жауапқа тартылады (ҚК 352, 353 бап). Куәдан  іске қатысты кез келген жағдайларға қатысты жауап алынуы мүмкін, соның ішінде айыпталушының жеке тұлғасы туралы және онымен өзінің және басқа да куәлармен қандай қарым-қатынасы бар екені туралы сұралады.

Жауап алуға шақыру тәртібі. Куә және жәбірленуші жауап алуға шақыру қағазымен немесе басқа да байланыс құралдарын қолдану арқылы (телеграмма, радиограмма, телефонограмма) шақырылады. Бұл хабарлама оның қолына қолхат арқылы тапсырылады. Шақыру қағазында кім және кім ретінде шақырылатыны, кімге және қандай мекен-жайға шақырылатыны, жауап беруге келу уақыты көрсетіледі, сондай-ақ дәлелді себептерсіз келмей қалған жағдайда анықтау және тергеу органдарының қолданатын шаралары көрсетіледі.

Куәдан (жәбірленушіден) жауап алу тәртібінің мәні тергеушінің жауап алу алдында куәнің не жәбірленушінің жеке тұлғасы туралы  куәландырылады (анккеталық мәліметтері, қызметі). Жауап беруші іс бойынша тергеу жүргізіліп жатқан тілді білетін, білмейтіндігі және қай тілде жауап беруге ынталы екені анықталады.

Жауап алуға шақырылған адам қандай қылмыстық іс бойынша және кім ретінде жауап беретіні туралы хабарланады, оның міндеттері мен құқықтары түсінідіріледі. Осыдан кейін жауап алу әрекеті іске қатысты жағдайларда оған таныс адам туралы айтып беруден басталады, содан соң жауап алынған адамның жеке тұлғасы туралы мәліметтер хаттамаға енгізіледі. 

Бір ғана іс бойынша жауап алуға шақырылған куәлар мен жәбірленуші басқа куәлардың, жәбірленушінің қатысуынсыз жекелеп сұралады. Осыған орай тергеуші  бір ғана іс бойынша шақырылған куәлар мен жәбірленушінің өзара қарым-қатынас жасамауына шаралар қолданады. Осындай шараларды сот процесінде судья да қолданады (ҚІЖК 335 бап).

ҚІЖК 212 бабына сәйкес жауап алу алдын ала тергеу болған жерде жүргізіледі, бірақ тергеушінің қарауы бойынша  жауап алу орны  жауап алынатын адамның тұратын жерінде жүргізілуі мүмкін. Ережеге сай, куәдан және жәбірленушіден  күндізгі уақытта жауап алыну керек.  кейінге қалдыруға күттірмейтін жағдайларда заң куәдан және жәбірленушіден түнгі уақытта да жауап алуына жол береді.

Іс бойынша куәлар қарсылық білдіре алмайды. Себебі, куә - бұл қозғалған қылмыстық іс оқиғалары туралы мәліметтерді білетін адам, ол дәлелді ақпараттардың орнын ауыстыра алмайтын негізгі дәлел көзі.

Жәбірленушінің жауабы – бұл іске қатысы бар жауап берушінің ауызша баяндамасы. Бұл кезде ол тергеушінің қаулысы бойынша жәбірленуші деп танылған жағдайда жауап береді.

Куә мен жәбірленушінің жауап беру себебі (негізі).  Тергеуші куә мен жәбірленушіден жауап алу кезінде ол мынадай мазмұнда қойған сұрақтарына жауап алуы тиіс:

· қылмыс оқиғасы туралы (қылмыстың орны, уақыты, жай-күйі, тәсілі, қолданылған қару мен құралдары туралы және басқа да мән-жайлар туралы);

· жауап алынып отырған адамдар мен іс бойынша тергеліп жатқан адамдар арасындағы өзара қарым-қатынас туралы;

· қылмыс жасаудағы айыпталушының ниеті, мақсаты, уәждері туралы және кінәсі туралы;

· айыпталушының кінәсін жеңілдету және ауырлату жағдайлары  туралы;

· айыпталушының жеке тұлғасын сипаттайтын әрекеттері мен құлықтары туралы;

· қылмыспен келтірілген зиянның сипаты мен мөлшері туралы;

Дегенмен, мынаны есте сақтау керек, тек адам санасында танылған объективті ақиқат болмыстар туралы мәліметтер ғана, дәлелдемелердің негізгі мазмұны бола алады.

Куә ретінде оқиғаны тікелей қабылдаған (көрген) адам, сондай-ақ өзі ештеңе көрмесе де басқа біреулерде оқиғаның болып жатқанын естіген адам таныла алады. Адамның жасы куә ретінде жауап беру құқығын шектей алмайды. Осы ретте өзінің дене немесе психикалық күшінің жетіспеушілігінен қылмыс оқиғасын дұрыс қабылдап не түсіне алмайтын адам куә ретінде жауап бермейді (жас бала, қабілетсіз адам).

Кәмелетке жасы толмаған куә мен жәбірленушіден жауап алу. Кәмелетке жасы толмаған куә мен жәбірленушіден жауап алу өзіне тән бірқатар ерекшеліктерге ие. Оны былайша көрсетуге болады  (ҚІЖК 215 бап):

· он төрт жасқа дейінгі куәдан немесе жәбірленушіден жауап алуға қатысу үшін, ал тергеушінің қалау бойынша он төрт жастан он сегіз жасқа дейінгі куәдан немесе жәбірленушіден жауап алуға қатысу үшін педагог шақыртылады. Кәмелетке толмаған куәдан немесе жәбірленушіден жауап алу кезінде оның заңды өкілдері қатысуға құқылы.

· он алты жасқа дейінгі куәлар мен жәбірленушіге айғақ беруден бас тартқаны үшін және көрінеу жалған айғақ бергені үшін жауапкершілік туралы ескертілмейді.

· бұндай куәлар мен жәбірленушілерге іс жүргізудегі құқықтары мен міндеттері түсіндірілген кезде оларға тек шындықты ғана айтудың қажет екені атап көрсетіледі;

· кәмелетке толмаған куә мен жәбірленушіге өздерінің жақын және туыстарының қылмыс жасағанын ашатын айғақтар беруден бас тарту құқығы түсіндіріледі.

· заң  көрсетілген жауап алуға қатысушы адамдарға хаттамаға енгізілуге тиісті жауап алынып отырған адамдардың құқықтары мен заңды мүдделерін бұзушылық туралы ескертпелер беру, сондай-ақ тергеушінің рұқсатымен жауап алынып отырған адамға сұрақ қою құқығы түсіндіріледі. Тергеуші сұрақ қоюды қабылдамауға құқылы, бірақ оын хаттамаға енгізуге және қабылдамаудың себебін көрсетуге тиіс.

Жауап алу кезінде дыбыс пен бейне жазбаны қолдану арқылы алынған жауаптар хаттамаға енгізіледі  (ҚІЖК 219 бап).  Фонограмма мен видеограмма көмегімен жазылып алынған жауап алу жазбалары сүргі соққан түрде сақталуы тиіс, сот процесінде қажетті болған кезде қолданылады.

Жауап алу аяқталу барысында тергеуші жауапты толықтыру немесе нақтылау мақсатында сұрақ қоюы мүмкін. Үстін-үстін сұрақ қоюға тыйым салынады. 

Куәдан жауап алу кезінде тергеуші жауап алынып отырған адамға заттай дәлелдеме құжаттарын көрсете алады, ал жауап алу аяқталу кезінде қылмыстық іс материалдарына жататын жауаптарды жариялай алады, дыбыс және бейне жазбаларды немесе киносъемка материалдарын көрсете алады.

Кейде іс бойынша саңырау куә немесе жәбірленушіден  жауап алу жағдайлары кездеседі. Бұндай кезде жауап алу оның таңбалары түсінетін және осы таңбалармен оған түсіндіре алатын адамның қатысуымен жүзеге асады. Бұл адамның жауап алуға қатысқандығы хаттамада көрсетіледі.

Осыған ұқсас жағдай, психикалық немесе басқа да ауыр формада науқастанған адамнан жауап алуда дәрігер қатысады. Бұрын берілген жауапты толықтыру немесе нақтылау қажеттілігі туған жағдайда тергеуші қосымша жауап алу жүргізеді (ҚІЖК 213 бап).

Жауап алу кезінде куәның және жәбірленушінің жауабын ресмилендіру (толтыру) тәртібі. Куә мен жәбірленушіден  жауап алу барысы мен оның нәтижесі ҚІЖК 203 бабының талаптарымен толтырылатын хаттамада көрсетіледі. Жауап бірінші жақтан жазылады және мүмкін болса сөзбе сөз жазылады. Ондағы сұрақтар мен жауаптар жауап алу кезінде жүргізілген тәртібі бойынша көрсетіледі. Хаттамада сондай-ақ тергеушінің іске  қатыстырған адамдарының  сұрақтары немесе қарсылық білдіру не бас тарту уәждерімен куә  жауап беруге келіспеген сұрақтар да енгізіледі.

Жауап алу аяқталысымен хаттама куәға оқып танысу үшін ұсынылады және оның өтініші бойынша тергеуші жариялайды. Жауап берумен танысу фактісі және оның дұрыс жазылуы хаттама соңында куәның қолымен куәландырылады. Куә немесе жәбірленуші хаттаманың әрбір бетін өз қолымен растайды (ҚІЖК 218 бап).

Егер куә немесе жәбірленуші дене күшінің кемістігінен немесе басқа да себептерден жеке өзі қол қою мүмкіндіген айрылған болса, хаттамаға оның өтініші бойынша  қорғаушысы, өкілі немесе жауап беруші адам сеніммен қарайтын адам  қол қояды, ол туралы хаттамада белгіленеді.

Жауап алуға қатысқан аудармашы куәнің немесе жәбірленушінің өз қолымен жазылған жауабына қол қояды. Хаттамада жауап алуға қатысқан барлық адамдар көрсетіледі, сондықтан олардың әрқайсысы (куә, тергеуші) хаттамаға қол қоюы керек.

Сарапшыдан жауап алу куәдан жауап алу тәртібімен жүргізіледі, онда сарапшы жауабындағы ерекше  себептері ескеріледі. Сарапшылар жауап беруден бас тартқаны үшін қылмыстық жауапқа тартылады. Сарапшыдан жауап алу хаттамасы талаптарды сақтау арқылы толтырылады.

Куә мен жәбірленушінің жауабын бағалау. Куәнің жауабын бағалау негізінде толық емес, дәлелдемелерге сәйкес келмейтін жауаптар болмауы тиіс. Бұл жерде әңгіме қасақана жалған жауап беру немесе қате жауап беру туралы болып отыр.

Куәнің жалған жауап берусебептерінің ең кең таралған түрі: оның жеке іске мүдделі болуы, қорқуы, қылмыскер тарапынан кек алудан қорқу  және ойдан шығару.

2001 жылдың 1 қаңтарынан күшіне енген ҚР «Қылмыстық процеске қатысушыларды мемлекеттік қорғау» туралы заңында куәлар мен қылмыстық процеске қатысушы басқа да адамдардың қорғау және қауіпсіздігін қамтамасыз ету бойынша нормалары қарастырылған. Бірақ тәжірибе көрсеткендей, бұл құқықтардың жүзеге асуы өте күрделі әрі қиын және осы құқықтарын процеске қатысушылар әрдайым батыл қолдана алмайды.

Күдіктіден (айыпталушыдан) жауап алу – бұл жасалған қылмыс фактісі бойынша тергеушінің  жауап алу мақсатындағы тергеу әрекеттері. Осыған орай іс бойынша ұстау және айыптау, сондай-ақ іске қатысы бар мән-жайларды анықтау әрекеттері.

Айыпталушы деп айыпталушы ретінде тартылғаны туралы қаулы шығарылған адам немесе сотта жеке айыптау ісі қозғалған адамды таниды. Айыпталушы деп  сондай-ақ анықтау органның бастығы айып  тағып ол туралы хаттама толтырылған адам танылады (ҚІЖК 69, 287 бап)..

Айыпталушыдан  айыптауға тартылғаннан кейін жиырма төрт сағаттан кешіктірмей дереу жауап алынады, келуден не іздестіру хабарлауынан жалтарған жағдайда тез арада алып келу не ұстау шаралары қолданылады.

Жауап алу басталмас бұрын тергеуші айыпталушыға оған тағылған айыптың мәні түсіндіріледі, ол өзін толық кінәлімін деп санайтыны немесе оған тағылған айыпқа қарсылық білдіретіні анықталады. Егер айыпталушы жауап бермеген жағдайда ол өзін кінәлімін деп мойындағын болып есептелмейді (ҚІЖК 217 бап 5 б.).

Айыпталушы жауап беруге міндетті емес, ол жалған жауап бергені үшін немесе жауап беруден бас тартқаны үшін қылмыстық жауапқа тартылмайдыы.Осы құқықты қамтамасыз ету ең алдымен күдікті не айыпталушының қорғаушы тарапынан заң көмегін ұсыну негіздерінен тұрады. 

Әрібр ұсталған адам немесе қамауға алынған күдікті, сондай-ақ айыпталушы  ұсталған сәттен, қамауға алынған сәттен немесе айыпты деген кінә тағылған сәттен бастап жиырма төрт сағаттан кешіктірмей қорғаушы көмегін пайдалануға құқылы (ҚІЖК 216 бап 2 б.).

Істің осы категориясы бойынша заң қорғаушының қатысу міндеттерін белгілейді:

ҚІЖК 71 бабына сәйкес  іс бойынша қорғаушының мынадай жағдайларда  қатысуға міндетті:

1) ол туралы күдікті немесе айыпталушы өтініш жасаса;

2) күдікті, айыпталушы, сотталушы кәмелетке толмаса;

3) күдікті, айыпталушы, сотталушы дене немесе психикалық кемістігінен өзінің қорғану құқығын өз бетінше жүзеге асыра алмаса;

4) күдікті, айыпталушы, сотталушы сот ісі жүргізілетін тілді білмесе;

5) адам жазалау шарасы ретінде он жылдан астам мерзімге бас бостандығынан айырылуы, өмір бойы бас бостандығынан айырылу не өлім жазасы тағайындалу мүмкін болатын қылмысты жасағаны үшін айыпталса;

6) айыпталушыға, сотталушыға бұлтартпау шарасы ретінде қамауға алу қолданылса немесе ол мәжбүр етіліп стационарлық сот-психиатриялық сараптамаға жіберілсе;

7) күдіктінің, айыпталушының, сотталушының мүдделері арасында қайшылық болып, олардың біреуінің қамқоршысы болса;

8) қылмыстық іс бойынша іс жүргізуге жәбірленушінің немесе азаматтық талапкердің өкілі қатысса;

9) іс сотта қаралған кезде мемлекеттік айыпталушы, сотталушы қатысса;

10) айыпталушы, сотталушы Қазақстан Республикасының шегінен тыс жерлерде болса және алдын ала тергеу органдарына келуден жалтарса.

ҚІЖК 71 бабында көрсетілген жағдайларда  қорғаушының қатысуы адам күдікті, айыпталушы, сотталушы болып танылған кезден бастап және күдіктінің, айыпталушының мүдделерінің арасындағы қайшылық анықталған кезден бастап, айыпталушыны сотқа берген сәттен бастап қамтамасыз етіледі. Жауап алу хаттамасын толтыруда қылмыстық іс жүргізу заңы мынадай талаптардың  сақталуын міндеттейді:  

а) жауап алынғаннан кейін толтырылған хаттаманы айыпталушгы оқып танысып болғаннан кейін  оның дұрсы жазылғанын куәландыру үшін қолын қоюы керек. егер толтырылған хаттама бірнеше беттен тұратын болса, айыпталушы әрбір бетке қол қояды.

б) хаттамада көрсетілген барлық толықтырулар мен өзгертулер айыпталушының және тергеушінің қолымен куәландырылуы тиіс.

Қорғаушының қатысу міндеті туралы заңның талаптары бұзылған жағдайда  айыпталушыдан алынған жауабын дәлелдемелер ретінде санауға болмайды. Айыпталушының жауабы жауап алу хаттамасына тіркеледі. Бұл талаптар бұзылған жағдайда хаттама дәлелдеме ретінде саналмайды, жіберілмейді

Беттестіру жауаптары қарама-қарсы болған бұрын жауап алынған екі жауап берушілер үшін жүргізіледі. Егер бұрын жауап алынған екі адамның көрсетпелерінде елеулі қайшылықтар болса, тергеуші осы қайшылықтардың себебін анықтау үшін оларды беттестіреді. (ҚІЖК 220 бап).

Беттестіру жолымен кез келген жағдайларға байланысты  куәдан, жәбірленушіден, күдіктіден жауап алынуы мүмкін. Беттестірудің мақсаты – қарама-қайшылықты жою.

Беттестірудің нақты  негіздемесі – жауап алынған адамның көрсетпелерінде қайшылықтың болуы; беттестірудің заңды негіздемесі – іс бойынша жауап алынушыларды беттестіру, сол адамдарды шақыру және оларға сұрақ қою өндірісін жүзеге асырудағы заңды күш.

Беттестірудегі  іс жүргізу тәртібі:

1) тергеуші екі қатысушының жеке тұлғаларымен танысып куәландырылады және олардың құқықтық мәртебесін анықтайды;

2) беттестіруге қатысушылардың міндеттері мен құқықтары түсіндіріледі, қажет болған жағдайда оларға жауаптылық туралы да ескертіледі;

3) Қатысушылар бір бірін танитыны, білетіні, білмейтіні анықталады, білсе қандай қарым-қатынаста екені айқындалады;

4) Қарама-қайшылық жағдайлары  туралы жауап беруде ретті кезек сақталады;

5) жауаптарды тыңдап болғанна кейін тергеуші қосымша сұрақтар қоюға құқылы;

6) тергеушінің рұқсатымен беттестіруге қатысушылар бір біріне сұрақ қоюға құқылы, ол туралы тергеуші хаттамаға енгізе алады.

7) беттестірудің хаттамасының әрбір бетіне және өзінің әрбір жауабына  қатысушылар қол қояды. Бұл хаттама ҚІЖК 203 бабында көзделген жауап алу хаттамасының ережесі бойынша толтырылады және ресмиленеді.

§ 3.  Тексеру жүргізу ұғымы мен жалпы шарттары

Тексеру ұғымы. Тексеру – бұл қылмыс ізін, өзге материалдық объектілерді анықтау, сондай-ақ іс үшін маңызы бар жағдайларды айқындау мақсатында тергеуші, ал ол жоқ болған жағдайда анықтаушы немесе қылмыс туралы арыз не хабар түскен анықтау органының лауазымы жағынан жоғары қызметкері жерді, үй-жайларды, заттарды, құжаттарды, көзі тірі адамдарды, мәйіттерді, жануарларды тексеру. Тексеру жүргізудің жалпы тәртібі ҚІЖК  221, 222, 223, 224, 225, 227 баптарында көзделген. 

Тексерудің нақты негіздемесі іс жүргізулік, сондай-ақ іс жүргізулікке жатпайтын қылмыс туралы мәліметтер. Бұл мәліметтер қылмыс ісі бойынша нақты тексеру түрін жүргізу мүмкіндігі мен қажеттелігін  растайтын мағлұматтар.

Заңды негіздемесі – қылмыс ізін бекіту және белгілеу үшін күттірмейтін тергеу әрекеттерін жүргізетін заң бойынша құқығы бар адамдардың тексреу жүргізу мүмкіндігі.

Заң бойынша тексреуді жүргізу туралы қаулы шығару талап етілмейді.

Тексеруді жүргізу қылмыс болған жерді, оқиғасын, мән-жайын айқындау, заттай дәлелдемелерді табу және алу, сондай-ақ іске қатысты басқа да жағдайларды анықтау  мақсатын көздейді.

Тексеру түрлері. Қылмыстық іс жүргізу кодексі мынадай тексреу түрлерін қарастырады: (ҚІЖК 221 бап): 

1) қылмыс болған жерді тексеру. Бұл тексеру түрінің іс жүргізулік ерекшелігі мынада: бұл тексеру қылмыстық іс қозғалғаннан кейін де қозғалмай тұрып та жүргізіле береді;

2) Үй-жайларды, мекемелерді тексеру;

3) көзі тірі адамдарды, мәйітті, жануарларды тексеру; Бұл тексеру түрінің ерекшелігі – медицина, ветеринария саласы маманының міндетті түрде қатысуы;

4) заттарды тексеру;

5) Құжаттарды тексеру;

6) Қылмыс болған жер деп саналмайтын жерлерді, үй-жайларды тексеру.

Кейінге қалдыруды күттірмейтін жағдайларда қылмыс болған жерді тексеру қылмыстық іс қозғалғанға дейін жүргізілуі мүмкін. Бұндай жағдайларда оның негіздемесі бойынша қылмыстық іс болған жерге тексеру жүргізілісімен дереу қозғалады (ҚІЖК 221 бап 2 б.). 

Тексеруді тікелей тергеушінің өзі жүргізеді, ал ол жоқ болған жағдайда анықтау органдары жүзеге асырады.

Заң тексеру барысында куәгерлердің міндетті түрде қатысуын қарастырады. Бірақ ерекше жағдайларда тексеру куәгердің қатысуынсыз-ақ жүргізіле береді (хабарлау құралдары болмаған жағдайда, куәгер ретінде тартылатын азаматтар болмаған жағдайда). Бұл кезде тергеуші ереже бойынша, техникалық құралдарды қолданады (фото, бейне түсірілімдер ).

Тергеушінің қарастыруына байланысты қажет болған жағдайда тексеруге маман, куә, жәбірленуші, күдікті, айыпталушы қатыса алады.

Тергеуші тексеруге қатысатын адамдарға ескерту жасауға, өз пікірінше істің мән-жайын ашуға септігін тигізетін барлық мәліметтерді тергеушіге көрсетуге құқылы екенін түсіндіреді. Бұның барлығы хаттамаға енгізіледі.

Қажетті жағдайларда алынған заттарға сүргі салынады және қатталады (оралады) (ҚІЖК 222 бап 9 б.).

Экспертизаға жіберілетін алынған тексеру заттары міндетті түрде қатталады және сүргі салынады.

Пошта-телеграф жөнелтілімдерін тексеру прокурордың санкциясымен және пошта-телеграф мекемесінің қызметкерлерінен құралған куәгерлердің қатысуымен жүзеге асырылады.  

Үй-жайды тексеру. Үй-жайды тексреу онда тұратын адамдардың келісімімен немесе прокурор санкциясымен жүргізіледі (ҚІЖК 222 бап 12 б.). Ұй-жайды тексеру барысында онда тұратын адамның үнемі қатысуы міндетті. Ұйымдарда, мекемелерде тексеру жүргізу осы мекеменің бастығы немесе олардың өкілдерінің қатысуымен жүргізіледі.

Дипломатиялық өкілдіктер орналасқан мекемелерді тексеру. Дипломатиялық өкілдіктер орналасқан үй-жайлардағы, сондай-ақ дипломатиялық өкілдіктердің мүшелері мен олардың отбасылары тұратын үй-жайларды тексеру тек дипломатиялық окілдік басшысының немесе оның орнындағы адамның өтініші бойынша немесе олардың келісімімен және олардың көзінше жүргізіледі. Дипломатиялық өкілдің келісіміне Қазақстан Республикасының сыртқы істер министрлігі арқылы сұрау салынады. Тексеру жүргізілген кезде прокурордың және Қазақстан Республикасы сыртқы істер министрлігі өкілінің қатысуы міндетті. (ҚІЖК 222 бап 16 б.).

Заттай дәлелдемелерді тексеру және сақтау (ҚІЖК 223 бабы). Оқиға болған жерді тексеру кезінде жерді немесе үй-жайды тінту, шығарып алу, тергеу эксперименті немесе басқа тергеу іс-әрекеті кезінде алынған не тергушінің талап етуі бойынша ұйымдар мен азаматтар берген заттар тексреуге жатады. Аталған заттар тексерілгеннен кейін заттай дәлелдер деп танылуы мүмкін.

Затты тергеуші заттай дәлел ретінде тану және оны іске қосып тіркеу туралы қаулы шығарады. Осы қаулыда заттай дәлелді іспен бірге қалдыру немесе оны иесіне немесе өзге адамдар мен ұйымдарға сақтауға өткізу туралы мәселе шешілуге тиіс (ҚІЖК 222 бап )..

Егер заттар ауқымды болуына және өзге де себептерге байланысты  қылмыстық іспен бірге сақтауға келмесе олар фотосурет немесе бейне жазба құралдарымен түсіріп алынуға, мүмкіндігінше мөрмен бекітілуге және тергеуші көрсеткен орында сақталуға тиіс (ҚІЖК 222 бап 11 б.). Іске заттай дәлелді үлгісі қоса тіркелуі мүмкін. заттай дәлелдің жатқан жері туралы істе тиісті анықтама болуы тиіс.

Тергеу және анықтау органдары алып қойған ұлттық және шетел валюта түріндегі ақшалай қаражат қылмыстық процесті жүргізуші органның депозиттік шотына салынады. 

Тез бұзылатын заттай дәлелдер, егер олар иесіне қайтарылмайтындай болса тиісті ұйымдарға мақсатына сай пайдалануға не алынған сомаларды қылмыстық істі жүргізуші органның депозитіне енгізе отырып, сатуға өткізіледі. Сақталуы айтарлықтай материалдық шығын жұмсауды қажет ететін заттай дәлелдемелер, иесіне қайтарылып берілуі мүмкін болмаса оның келісімімен алынған соманы қылмыстық процесті жүргізуші органның депозитіне сала отырып, заңдарда берілген тәртіппен сатылады. Негіздер болған жағдайда пайдаланылған немесе сатылған заттай дәлелдемелер сол секілді және сондай сападағы заттармен қайтарылып беріледі немесе иесіне олардың құны төленеді. 

Анықтау органы істі тергеушіге берген кезде немесе ол бір анықтау органынан екінші анықтау органына не бір тергеушіден екіншісіне берген ретте сонымен қатар іс прокурорға және сотқа жіберілгенде заттай дәлелдер бірге жөнелтіледі. Заттай дәлелдер буып түйілген және мөрмен бекітілген күйінде оларды даралайтын белгілері көрсетілген тізімдеумен бірге беріледі. 

Қылмыстық іс тергеу сатысында кыскарған жағдайда заттай дәлелдер туралы мәселе Қылмыстық істі жүргізу кодексінің 121 бабы 3 бөлігінің ережелері бойынша шешіледі. 

Мәйітті тексеру (ҚІЖК 224 бап). Адам мәйітін ол табылған жерде сыртынан тексерудің жалпы ережелерін сақтай отырып және сот медицинасы саласындағы маман дәрігердің, ал оның қатысуы мүмкін болмаған жағдайда - өзге дәрігердің міндетті түрде қатысуымен жүргізіледі. Мәйітті тексеру үшін басқа да мамандар тартылуы мүмкін.

Танылмаған мәйіт міндетті түрде фотосуретке түсірілуге және дактилоскопия жасалуға тиіс. Мәйітті сырттай тексеру кейін сот-медицина сараптамасының жүргізілуін алмастырмайды және жоққа шығармайды. Мәйітті тексеру барысында азаматтардың қайтыс болған адамды тану туралы мәлімдемелері сол тергеу іс-әрекетінің хаттамасына енгізіліп, кейіннен мәлімдеушіден куә ретінде жауап алынады, бұл мәйітті басқа адамдардың тануы үшін көрсетуді жоққа шығармайды.  

Эксгумация (ҚІЖК 225 бап). Эксгумация – адам мәйітінің жерленген жерінен қазып алу (эксгумация) тергеу әрекеті, қажетті жағдайларда мәйітке тексеру жүргізу, оны тану үшін немесе сот-медициналық және басқа экспертиза жүргізу. Эксгумация жүргізу үшін тергеуші уәжделген қаулыы шығаруы тиіс және прокурордың санкциясын алуы тиіс. Прокурордың санкциясында мәйіт  әкімшілігі мен қайтыс болған адамның туыстары міндетті түрде көрсетіледі. Эксгумация куәгердің қатысуымен және міндетті түрде сот медицинасы саласындағы  маманның қатысуымен жүзеге асырылады. Олар тану, тексеру және салыстырмалы зерттеу жүргізу үшін қажетті үлгілер алу үшін қатыстырылады, бұл туралы хаттамаға енгізіледі. Тексеру және оның барлық қажетті іс жүргізулік әрекеттері  жүргізілгеннен кейін мәйітке эксгумация жасалғаны туралы қаулы бойынша  бейіт әкімшілігі анықтау немесе тергеу органының және қайтыс болған адам туыстарының қатысуымен мәйітті жерлейді. 

Куәландыру (ҚІЖК 226 бап). Мәніне қарай куәландыру тексерудің бір түрі болып саналады, бірақ тірі адамның денесін куәландыру. Куәландыру – адам денесіндегі ерекше белгілерді, қылмыс іздерін, денсаулығына келтірілген зиянның белгілерін анықтау, мас болу жағдайын немесе іс үшін маңызы бар өзге де қасиеттер мен белгілерді анықтау үшін куәға, айыпталушыға, күдіктіге, жәбірленушіге куәландыру жүргізуден тұратын тергеу әрекеті.куәландыру жүргізудің нақты негіздемесі – тексеру кезінде  адам денесінде ерекше белгілер (тыртық, туғаннан пайда болған мең, татуировка), дене жарақатынан болған іздер (жаралану, ісік дақтар, көгеру) табылуына дәлелді негіздер болуы немесе адамның нашақорлық не мас күйінде табылуына негіз болатын негіздердің болуы.

Куәландырудың заңды негіздемесі – тергеушінің куәландыру жүргізу туралы қаулы шығаруы. Осы қаулымен міндетті түрде жәбірленуші, айыпталушы, күдікті, куә танысуы керек. Куә және жәбірленуші куәландыру жүргізуден бас тартқан жағдайда тергеуші прокурор санкциясымен куәландыруды мәжбүрлеу шаралары арқылы жүргізеді. 226 баптың 1 бөліміне сәйкес куәландыру сот сараптамасын жүргізу қажет болмаған жағдайда ғана жүзеге асырылады.

Тергеуші айыпталушыға, күдіктіге, куәға немесе жәбірленушіге олардың денесіндегі қылмыс іздерін анықтау үшін немесе ерекше белгісін айқындау үшін жүргізуге құқылы, егер сот – медициналық сараптамасын жүргізу қажет болмаса . 

Куәландыру куәгердің ал қажетті жағдайда дәрігердің қатысуымен жүргізіледі.

Бұл тергеу әрекеті куәландырылатын адамның жалаңаш күйінде  жүргізілетін болса сол жынысты куәгерлердің қатысуымен жүзеге асырылады.

Тергеуші егер куәландырылатын адам жалаңаш күйінде тексерілетін жағдайында өзге жымнысты куәландыруға қатынаспайды. Бұл кезде куәгерлердің қатысумен куәландыруды дәрігер жүргізеді (ҚІЖК 226 бап 3,4 б.). Осы жағдайда тергеуші хаттаманы куәландыру жүргізген дәрігердің айтқан сөздерімен толтырады.

Куәландыруды жүргізу туралы хаттаманы ҚІЖК 226,227 баптарының талаптары бойынша тергеуші толтырады. Куәландыру хаттамасында тергеушінің барлық әрекеттері жазылады, соған тең куәландыру кезінде табылған барлық мәліметтер  табылған ретімен және қандай күйде табылғаны түгел енгізіледі. Хаттамада сондай-ақ куәландыру кезінде алынған заттар тізімделіп тіркеледі.

Куәландыру барысында тиісті емес яғни куәландырылатын адамның денсаулығына қауіпті болатын және оның ары мен ұятын кемсітетін тәсілдер мен әдістерді қолдануға жол берілмейді.

Тану (ҚІЖК 228 бабы). Заң тану ұғымына толық анықтама береді. Бұл бұрын байқалған адаммен немесе объектімен ұқсастықты немесе айырманы анықтау мақсатында тергеуші тану үшін куәға, жәбірленушіге, күдіктіге немесе айыпталушыға адамды немесе затты көрсету. Тану үшін мәйіт те көрсетілуі мүмкін.

Бұл тергеу әрекетінің құқықтық негізі ҚІЖК 228, 229 баптары болып саналады. Тануға үшін ұсынылатын объектілердің түрлері: көзі тірі адамдарды тану, фотосурет бойынша тану; басқа да тірі болмыстарды тану; заттарды тану және мәйітті тану.

Заң әдебиеттерінде адамды иісі арқылы тану туралы біржақты пікір жоқ. ҚР Заңында дыбыс және бейне жазбалары арқылы тану жүргізуге жол берілген (ҚІЖК 229 бап), сондай-ақ дауысының, сөйлеуінің, жүрісінің ерекшеліктері бойынша тануға жол берілген. Сонымен қатар осы нормада адамның иісі арқылы тану көрсетілмейді. Бірақ анықтау және тергеу органдары өзінің тәжірибелі жұмысында адамды сыртқы тұлғасына қарай да, дауысы, жүрісі, кейде тіпті иісіне қарай да тануды жүргізе береді.

ҚІЖК 228 бабына сәйкес танушы адамдар ретінде куә, жәбірленуші, күдікті, айыпталушы бола алады.

Танушы адам ретінде өзінің жас шағына қарай, дене және психикалық кемістігіне қарай дене үшін маңызы бар мән-жайларды дұрыс қабылдау және ол туралы дұрыс жауап беруге қабілетті емес адамдарды тартудың аса қажеті жоқ.

Конституцияға және қылмыстық іс жүргізу заңына сәйкес  жұбайына және жақын туыстарына куәландырмауға құқылы екені түсіндіріледі, яғни күдіктінің, айыпталушының жасаған қылмысын тану кезінде танушы ретінде қатыспауға құқылы екені түсіндіріледі.

Тану үшін көрсету тәртібі. Танылуға тиіс адам тануға қатыстырылатын адамға жынысы бір, сыртқы пішіні мен киімінде айтарлықтай айырма жоқ басқа адамдармен бірге көрсетіледі. Тану үшін көрсетілетін адамдардың жалпы саны кемінде үш адам болуы керек. Бұл ереже мәйітті тануға қолданылмайды.

Тергеу іс-әрекетіне арасында танытуға тиіс адам орналасқан өзге адамдардың қатысуы тек олар ерікті түрде келіскен кезде және тануға қатыстырылған адам олармен бұрын таныс болмаған жағдайда мүмкін болады.

Әдетте мәйіт жеке көрсетіледі. Апаттар туралы істер бойынша және құрбан болғандардың саны айтарлықтай болған басқа да істер бойынша мәйіт тану үшін жалпы қаза болғандармен бірге көрсетілуі мүмкін. қажет болған жағдайларда тергеушінің нұсқауы бойынша танушы адамға мәйітті көрсетпес бұрын маман мәйітті гримдейді. Тергеушінің мәйітті оның жатқан жерінде сақталуын қамтамасыз ету туралы нұсқауы тану үшін ұсынуға қажетті уақыт кезеңінде орындалуға міндетті.

Егер танитын адам куә немесе жәбірленуші болса, оған танудың алдында айғақ беруден бас тартқаны үшін, көрінеу жалған айғақ бергені үшін қылмыстық жауаптылығы туралы ескертіледі, оған сондай-ақ өзіне, еріне және өзінің жақын туыстарына, ал діни қызметшіге – тәубе үстінде өзіне ішкі сырын сеніп ашқан адамдарға қарсы куәлік етпеу құқығы түсіндіріледі.

Тану жүргізудің алдында тергеуші танылуға тиіс адамға өзге адамдардың арасында кез келген орынды таңдап алуын ұсынады, бұл хаттамада көрсетіледі.

Адамды көрсету мүмкін болмаған кезде тану оның фотосуреті бойынша жүргізілуі мүмкін, ол бет әлпеті танылуға тиіс адаммен мүмкіндігінше ұқсас, кемінде үш адамның фотосуретімен бірге көрсетіледі, тану сонымен бірге дыбыс және бейнежазба бойынша да жүргізіледі.

Зат кемінде үш біртектес затпен бірге көрсетіледі. Ұқсас объектілерді іріктеп алу мүмкін болмаған немесе қиын болғанда затты тану үшін көрсету жалғыз дана бойынша жүргізіледі.

Танушы адамға өзі ол туралы айғақ берген адамды немесе затты көрсету ұсынылады. Жетекші сұрақтар қоюға тыйым салынады. 

Егер танушы адам оған көрсетілген адамдардың немесе заттардың бірін көрсетсе, оған бұл адамды немесе затты қандай белгілері немесе ерекшеліктері бойынша танығанын түсіндіру ұсынылады.

Тану үшін көрсету куәгерлердің көзінше жүргізіледі.

Танушының қауіпсіздігін қамтамасыз ету мақсатында, сондай-ақ дауыс, сөйлеу, жүріс ерекшеліктері бойынша тану кезінде адамды тану үшін көрсету танылуға тиіс адам танитын адамды көрмейтіндей жағдайда жүргізілуі мүмкін. Бұл жағдайда куәгерлер тануға тартылған адаммен бір жерде тұрады. Тануға тартылған адам мен куәгерлерге тану үшін көрсетілген адамдарды жеткілікті көріп байқау мүмкіндігі қамтамасыз етілуіге тиіс.

Тануға көрсетілген адамды сол белгілері бойынша танушының қайталап тануы жүргізілмейді.

Тану үшін көрсету туралы ҚІЖК 203 бабының талаптарын сақтай отырып, хаттама жасалады. Хаттамада танудың шарттары, барысы, нәтижелері көрсетіледі және танушы адамның түсініктемелері мүмкіндігінше сөзбе-сөз жазылады. Егер тану үшін  адамды көрсету танылуға тиіс адам танушы адамды көрмейтіндей жағдайда жүргізілсе, бұл да хаттамада көрсетіледі.

Тінту. (ҚІЖК 230). Тінту –  бұл заттай дәлелдеме бола алатын, іс үшін  маңызы бар қылмыс қаруларын, қылмыс жолымен алынған құндылықтарды, құжаттарды, басқа да заттарды алу және табу мақсатында іздеуге бағытталған мәжбүрлі тергеу әрекеті.  Тінту сондай-ақ әділ соттан жалтарып жүрген адамды табу немесе өлтіру туралы іс бойынша мәйітті іздеу мақсатында жүргізіледі.

Заңда мынадай тінту түрлері қарастырылған. Белгілі бір мекемені тінту (ғимарат, ұйым, үй-жай), өзге де жерледі тінту (аула, саябақ, бақша, т.б.) және жеке тінту. 

Аллу  ( ҚІЖК 231 бап).  Алу – іс үшін маңызы бар белгілі бір заттар мен құжаттардың қайда және кімде екені анық болғанда, тергеушінің оларды алып қою мақсатымен жүргізілетін тергеу әрекеті.

Тінту мен алудың нақты негіздемесі – белгілі бір жерде не мекемеде немесе нақты бір адамда қылмыс қаруы, заттары не құндылықтары, іздестіруде жүрген адам және іске маңызы бар басқа да заттар бар екеніне негіз болатын жеткілікті мәліметтердің болуы.

Зады негіздемесі – тергеушінің уәжделген қаулысын шығаруы. Онда қандай мекен-жаймен және қай жерде тінту не тінту мақсаттарын (қылмыс заттары мен қаруын іздеу не алу) жүргізу керектігі белгіленеді.

Ережеге сай, тінту прокурордың не оның орынбасарының санкциясымен жүргізілуі тиіс. Бірақ заң айрықша жағдайларда іздестіріліп жатқан және алып қоюға жататын объект оны табуды ұзаққа созудан жоғалуы, бүлінуі немесе қылмыстық мақсатта пайдаланылуы мүмкін болғанда не іздестіріліп жатқан адам жасырынуы мүмкін болғанда тінту прокурордың санкциясынсыз, бірақ жүргізілген тінту туралы кейін жиырма төрт сағат ішінде оған хабарлау арқылы жүзеге асырылатынын көздейді. Аталған хабарламаны алғаннан кйін прокурор жүргізілген тінтудің заңдылығын тексереді және оның заңды немесе заңсыз екені туралы қаулы шығарады. Жүргізілген тінтудің заңсыз екені туралы шешім қабылданған жағдайда бұл әрекет іс бойынша дәлел ретінде жіберілмейді. Тінту күндізгі уақытта жүргізілуі тиіс. Бірақ күттірмейтін жағдайларда ол түнгі уақытта да жүргізіледі.

Ескерте кету керек,  тінту не алу әрекетін жүргізуде  екіден кем болмайтын куәгер қатысуы міндетті, ал қажетті жағдайларда маман мен аудармашының қатысуы талап етіледі. Маман ретінде тергеуші дәлелдемелерді алу, бекіту және табу үшін бірге қазмет көрсететін сондай-ақ техникалық құралдарды қолдана алатын кез келген іске мүдделі емес адамды шақырта алады.

Үй-жайларда тінту жүргізілп жатқан үй иесін не сол отбасының кәмелетке толған мүшелерінің бірін қатыстыру қамтамасыз етілуі керек. Олардың қатыстыру мүмкін болмаған жағдайда үйді пайдалану ұйымының (КСК) өкілдері немесе жергілікті әкімшілік шақыртылады.

Өндірістер, кәсіпорындар, мекемелер, ұйымдар орналасқан ғимаратты тінту не алу олардың әкімшілігіндегі өкілдердің қатысуымен жүргізіледі.

Мемлекеттік құпия болып танылатын мәліметтері бар құжаттарды алу тек прокурордың немесе оның орынбасарының санкциясымен және сәйкес мекеме басшысының келісімімен жүргізіледі.

Дипломатиялық өкілдіктер орналасқан үй-жайларды, сондай-ақ дипломатиялық өкілдіктердің мүшелері мен олардың отбасылары тұратын үй-жайларды тінту не алу тек дипломатиялық өкілдік басшысының немесе оның орнындағы адамның өтініші бойынша немесе олардың келісімімен және олардың көзінше жүргізіледі. Дипломатиялық өкілдің келісіміне Қазақстан Республикасының сыртқы істер министрлігі арқылы сұрау салынады.  Тінту не алу  жүргізілген кезде прокурордың және Қазақстан Республикасы сыртқы істер министрлігі өкілінің қатысуы міндетті.

Жеке  адамды тінту (ҚІЖК 233 бабы). Жеке тінту – прокурор санкциясынсыз және қаулының қабылдануынсыз жүргізілетін тергеу әрекеті. Ұсталған адамда немесе сол не басқа жердегі мекеме ішіндегі тінту не алу жүргізілетін адамда қылмысқа қатысты заттар мен құжаттар бар екеніне жеткілікті негіз болған жағдайда, оның денесінде, киімінде іске маңызы бар заттардың бар екеніне нақты дәлелдер болған жағдайда жүргізіледі. Ескерте кету керек,  егер жеке тінту адамды ұстау кезінде немесе қамауға алу кезінде куәгердің міндетті түрде қатысуымен жүргізіледі.

Тінту және алуды жүргізу тәртібі (ҚІЖК 232 бабы). Тінту мен алуды тергеуші дәлелді қаулы бойынша жүргізеді. Тінту жүргізу туралы, сондай-ақ мемлекеттік немесе заңмен қорғалатын өзге құпияны қамтитын құжаттарды алу туралы қаулыға прокурор немес оның орынбасары санкция беруге тиіс. Тінту  не алу жүргізілетін адамдарға, сондай-ақ куәгерге, маманға, аудармашыға олардың құқықтары түсіндіріледі: тергеушінің барлық әрекеттеріне қатысу және осы әрекеттерге қатысты ескерту жасауға құқылы , бұл туралы хаттамаға енгізіледі. Тергеушінің қаулысынсыз тінту және алу жүргізу заңды бұзу деп саналады және осындай әрекеттермен алынған нәтижелер мен дәлелдемелер жоққа шығарылады.

Қаулы шығарып, құқықтарымен түсіндіргеннен кейін тергеуші қылмыс қаруын, заттарын, қылмыс жолымен алынған құндылыықтар мен басқа құжаттарды тапсыруды ұсынады. Егер іздестірудегі заттар мен құжаттар ерікті түрде берілсе және алынуға жататын заттар мен құжаттардың жасырылғанынан күмәндануға негіздер болса, тергеуші одан әрі іздеу жүргізуге құқылы.

Егер жабық үй-жайлар мен қоймалардың иесі оларды ерікті түрде ашудан бас тартса, тінту жүргізген кезде олар ашылуы мүмкін. Бұл ретте  есік құлыптарын және басқа заттарды қажетсіз бүлдіруге жол берілмеуі тиіс.

Алу кезінде тергеуші алынуға  жататын заттар мен құжаттарды беруді ұсынады, ал бұдан бас тартылған жағдайда алу мәжбүрлі түрде жүргізіледі. Тергеуші сол үй-жайда тұрып жатқан адамның немесе басқа адамдардың жеке өмірінің тінту мен алу кезінде анықталған мән-жайларының жария етілмеуіне шаралар қолдануға міндетті. Тергеуші тінту немесе алу жүргізіліп жатқан үй-жайды немесе орында тұрған адамдарға және осы үй-жайға келген адамдарға тінту немесе алу аяқталғанға дейін ол жерден кетуге, сондай-ақ бір бірімен немесе өзге адамдармен сөйлесуге тыйым салуға құқылы.

Тінту мен алу жүргізілген кезде тергеуші іске қатысы болуы мүмкін заттар мен құжаттарды алумен шектелуге тиіс. Айналымға салуға тыйым салынған заттар мен құжаттар олардың іске қатыстылығына қарамастан алынуға тиіс. Алынатын заттар мен құжаттар куәгерлерге және қатысып отырған басқа да адамдарға көрсетіледі, буып-түйіледі және тінту жүргізілген жерде мөрмен бекітіледі және куәгер мен бұған қатысқан адамдардың қол қоюымен куәландырылады. Тінту жүргізген кезде қажет болған жағдайда фотосуретке, киноға түсіру және бейнежазба жүргізіледі.

Тінту немесе алу хаттамасын жасау тәртібі (ҚІЖК 234 бап). Тінту немесе алу жүргізетін адам ҚІЖК 203 бабында көзделген талаптарды сақтай отырып хаттама жасайды. Хаттамада заттар мен құжаттар қай жерде және қандай жағдайда табылғаны, олардың ерікті түрде берілгені немесе мәжбүрлеп алынғаны көрсетілуге тиіс. Бірақ алынған заттар хаттамада саны, мөлшері, салмағы, өзіндік белгілері және мүмкіндігінше бағасы дәл көрсетіле отырып жазылуы тиіс.

Егер тінту немесе алу жүргізген кезде алынуға жататын заттарды немесе құжаттарды жою немесе жасыру әрекеттері жасалған болса, бұл хаттамада қолданған шаралар көрсетіле отырып жазылуға тиіс. 

Тінту немесе алу хаттамасының көшірмесі олар жүргізілген адамға не оның кәмелекте толған отбасы мүшесіне, ал олар болмаған жағдайда тұрғын үй пайдалану ұйымның немесе жергілікті атқарушы органның өкіліне олардан қолхат алынып тапсырылады. Егер тінту немесе алу ұйымда жүргізілсе, онда хаттаманың көшірмесі оның өкілдеріне қолхат алынып тапсырылады. 

Почта-телеграф жөнелтілімдерін тұтқындау, оларды тексеру мен алу (ҚІЖК 235 бап) -  бұл хаттар, жеделхаттар, радиограммалар, бандерольдер, посылкалар мен басқа да почта-телеграф жөнелтілімдері іс үшін маңызы бар мәліметтерді, құжаттар мен заттарды қамтуы мүмкін деп пайымдауға жеткілікті негіз болған кезде тұтқындауға бағытталған тергеу іс-әрекеті.

Мақсаты – іс бойынша дәлелдеме ретінде мәліметтер мен заттарды алу. Нақты негіздемесі – почта жөнелтілімдерінде іске қатысты мәліметтер мен заттар бар екенін байқаған тергеушінің әрекеті.

Заңды негіздемесі – тергеушінің осы әрекеттерді жүзеге асыру жөнінде қаулы қабылдауы. Прокурордың санкциясымен берілген қаулыда тұтқынға алынатын  байланыс мекемесінің аты, почта-телеграф жөнелтілімдерінің аты, адамдардың фамилиясы, аты, әкесінің аты, олардың мекен-жайы, почта-телеграф жөнелтілімдерінің түрі және оларды тұтқындау мерзімі көрсетіледі. 

Тергеуші почта-телеграф жөнелтілімдерін тұтқындау жөніндегі қаулыны осы байланыс мекемесінің басшысына жолдайды, ол қаулыда көрсетілген хаттар, жеделхаттар, радиограммалар, бандерольдер, посылкаларды ұстап қалып, ол туралы тергеушіге хабарлауға міндетті. 

Бұл тергеу өндірісінің жалпы іс жүргізу тәртібі тінту  мен алу әрекеттеріне ұқсас және мынадай реттерде жүзеге асырылады:

1) ұсталған почта-телеграф жөнелтілімдерінің көшірмесін алу, тексеру әрекеттерін тергеуші байланыс мекемесінде куәгерлердің қатысуымен өзі жүргізеді;

2) Қажетті жағдайларда осы тергеу өнідірісіне маман мен аудармашы шақыртылады;

3) Қажетті жағдайларда почта-телеграф жөнелтілімдерін тексеру әрекетіне хаттама толтырылады, онда қандай почта-телеграф жөнелтілімі тексреуге алынды және кім тексеруге алынғаны көрсетіледі, адресатқа көшірмесі берілген берілмегені, жөнелтілгені, жөнелтілмегені не қанша мерзімге ұсталғаны көрсетіледі;

4) тергеуші мен прокурор тұтқындау мүмкіндігі аса қажет болмаған жағдайда почта-телеграф жөнелтілімдерін тұтқындауды алып тастайды, бірақ кез келген жағдайда да тұтқыннан алып тастау тергеу аяқталғанға дейін жалғасуы керек.

Хабарды жол-жөнекей ұстау (ҚІЖК  236 бап).  Хабарды жол-жөнекей ұстау – бұл техникалық, оның ішінде компьютерлік байланыс арналары арқылы берілетін хабарларды жолдан ұстау және компьютерлік жүйелерден тергеліп отырған іске қатысты ақпаратты алу тергеушінің прокурор санкциясы берген қаулысы негізінде жүргізілетін тергеу іс-әрекеттері. Бұндай жағдайларда тергеушінің қаулысы жедел іздестіру қызметін жүзеге асырып отырған органға орындауға жіберіледі.

«Жедел-іздестіру қызметі туралы» Заңда  (14 бап) былай деп берілген: жедел-іздестіру қызметі процесінде алынған материалдар тергеу іс-әрекеттері мен дайындығы үшін қолданылуы мүмкін және ол материалдар алдын ала ескертуге қатысты жедел-іздестіру шараларын өткізуде, қылмысты бұлтартпау не жолын кесу, қылмысты ашу кезінде қолданылуы мүмкін. Мынаны білу керек: анықтау қызметкерлері (жедел қызметкерлер) қылмысты тергеуге тергеушіге үлкен көмек көрсетеді және нәтижесінде қылмысты ашуда , қылмыскерді ұстауда  оны жауаптылыққа тартуда  едәуір септігін тигізеді. Жол-жөнекей ұстау нәтижесінде алынған хабарлар мен компьютерлік ақпараттарды арнайы маман белгілейді де тергеушіге жеткізеді. ҚІЖК 129 бабының 4 пунктіне сәйкес қылмыстық процесті жүргізетін органдардың ғылыми-техникалық құралдарды қолдануы іс-жүргізу хаттамаларында көрсетілуі тиіс, ол хаттамада міндетті түрде ғылыми-техникалық құралдар туралы мәліметтер, оларды пайдалану шарттары мен тәртібі, бұл құралдар қолданылған объектілер мен одан алығна нәтижелер көрсетілуі тиіс.

Ескерте кету керек, хабарды жол-жөнекей ұстау нәтижесінде алған ақпараттар қылмыстық іс бойынша дәлелдеу ретінде қолданылуы мүмкін және қылмыстық-іс жүргізу заңдарына сәйкес  тексеру жүргізіліп болғаннан кейін және оның іс жүргізу формалары, яғни хаттама формасына сәйкес келуі сақталғаннан кейін оны дәлелдеме деп қабылдауға болады.

Сөйлесулерді тыңдау мен жазу (ҚІЖК 237 бап). Күдіктінің, айыпталушының және қылмыс туралы, ауыр және аса ауыр қылмыстар туралы істер жөнінде мәліметтерді білуі мүмкін басқа да адамдардың бейне және дыбыс жазу техникаларын немесе өзге де арнаулы техникалық құралдарды пайдалану арқылы әңгімелесулерін жасырын тыңдау мен жазу, сондай-ақ телефондар және басқа да сөйлесу құрылғылары арқылы сөйлескен сөздерін тыңдау мен жазу тыңдау нәтижесінде іс үшін маңызы бар мәліметтер алу мақсатында жүргізілетін тергеу әрекеті.

Бұған қоса, күш қолдану, қорқытып алу және басқа  қылмыстық әрекеттерді жәбірленушіге, куәға немесе олардың отбасы мүшелеріне қолдану қаупі болған кезде тергеушінің прокурор санкциясы берген қаулысы бойынша олардың келісімімен бейне және дыбыс жазу техникаларын пайдалану арқылы әңгімелесулерінің жасырын тыңдалуы және жазылуы, сондай-ақ олардың телефондары немес басқа сөйлесу құрылғылары арқылы сөйлескен сөздерінің тыңдалуы және жазылуы мүмкін.

Бұндай шаралар тергеуші  мен анықтау органында тыңдау арқылы қажетті мәліметтер алуға болатынына жеткілікті негіз болғанда ғана жүргізіледі. Бұндай шараны жүзеге асыру үшін тергеуші уәжделген дәлелді қаулы шығарады, ол қаулы прокурордың санкциясымен ғана жүргізіледі және орындалу үшін сәйкесті органға жолданады  (ҚІЖК 237 бап).

Тергеушінің  сөйлесулерді тыңдау және алу туралы 
дәлелді қаулысында  мыналар белгіленеді:

1) тергеу әрекетін жүргізілетін қылмыстық іс мен оның негіздемесі;

2) сөйлеусулері тыңдауға және жазып алуға алынған адамдардың фамилиясы, аты, әкесінің аты;

3) сөйлесулерді тыңдау және жазып алуды жүзеге асыру мерзімі;

Прокурордың санкциясынсыз-ақ тергеушінің  сөйлесулерді тыңдау және алу туралы 
дәлелді қаулысы бойынша  күттірмейтін, тосын жағдайларда тыңдау және жазып алу әрекеттері жүргізіле береді. Алайда жиырма төрт сағаттың ішінде тергеу әрекетін жүргізгені туралы оған хабар жеткізіп отыруы тиіс. Прокурор бұл тергеу әрекетін тексере отырып, оның заңды не заңсыз екені туралы шешім қабылдайды. Сөйлесулерді тыңдау және жазып алу әрекетін заңсыз жүргізілсе, іс бойынша ол мәлімет дәлелдеме ретінде іске аспауы мүмкін.

Заңда сөйлескен сөздерді, әңгімелесулерді тыңдау мен жазып алу алты айдан аспайтын мерзімге  белгіленуі мүмкін. олар бұл шараларға қажеттілік жойылған кезде, бірақ кез келген жағдайда тергеу аяқталған соң кешіктірмей тергеушінің қаулысы арқылы тоқтатылады.

Тергеуші ол қаулыда белгіленген бүкіл мерзімнің ішінде кез келген уақытта техникалық тыңдауды жүзеге асырып отырған органнан тексеру және тыңдау үшін фонограмманы талап етуге құқылы. Фонограмма тергеушіге мөрмен бекітілген түрінде, тыңдаудың негізі, құралдардың қажетті техникалық сипаттамалары мен жазудың сапасы көрсетілген ілеспе хатпен бірге тапсырылады.

Фонограмманы тексеру мен тыңдауды тергеуші куәгерлердің және қажет болған жағдайда маманның қатысуымен жүргізеді, бұл туралы хаттама жасалады, онда сөйлесу фонограммасының іске қатысы бар бөлігі сөзбе-сөз жазылып, сөйлесіп отырғандардың сөздерінің естілу сапасына сипаттама берілуге тиіс. Сөйлескен сөздерді, әңгімелесудерді тыңдау мен жазуға қатысушы адамдарға өздеріне белгілі болған мәліметтерді жария еткені үшін жауапкершілігі туралы ескертіледі.     
Фонограмма хаттамаға қоса беріледі, бұл ретте оның іске қатысы жоқ бөлігі үкім заңды күшіне енген соң немесе қылмыстық іс тоқтатылғаннан кейін жойылады.

Айғақтарды оқиға болған жерде тексеру және нақтылау (ҚІЖК 238 бап). Жәбірленушінің, куәнің, күдіктінің, айыпталушының оқиға болған жерде берген айғақтарын тексеру әрекеті тергеліп жатқан оқиғаға қатысты өз бетінше жүргізіліп жатқан тергеу әрекеті ретінде жиі қолданылады. Оны анықтау органдары және алдын ала тергеу органдары мынадай мақсаттарда пайдаланады:

· айғақтардың растығын оларды болған оқиғаның жағдайымен салыстыру арқылы анықтау;

· тексерілетін іс-әрекет болған бағытты және орынды анықтау;

· жаңа нақтылы деректерді анықтау мақсатында жүргізіледі.

Негізінде «айғақтарды оқиға болған жерде тексеру және нақтылау» мақсаты бұрын жауап алынған адам мынадай әрекеттерді жүзеге асырса айқын байқалады:

· зерттелініп отырған жердің мән-жайы мен жағдайын сол жердже көрсетсе;

· іске қатысы бар заттарды, құжаттарды, іздерді іздестіріп, тауып көрсетсе;

· нақты әрекеттерді бейнелеп, сол заттар мен оқиға әрекеттері зерттелініп отырған істе қандай рөль атқаратынын көрсетсе;

· оқиға болған жердегі жағдайлардың өзгерісіне назар аударса;

· өзінің алдыңғы жауаптарын нақтылап, айқындаса.

Айғақтарды оқиға болған жерде тексеру және нақтылау әрекетінің іс жүргізулік тәртібі. Айғақтарды оқиға болған жерде тексеру және нақтылау кезінде мыналарды жүргізуге тыйым салынады: 

· бұл іске өзге біреулердің қытасуына;

· жәбірленушіге, куәға, күдіктіге, айыпталушыға жетекші сұрақтар қоюға;

· бірнеше адамдарға бір уақытта оқиға болған жерді тексертуге және нақтылауға.

Айғақтарды оқиға болған жерде тексреу және нақтылау кезінде куәгер міндетті түрде қатысуы керек. Тергеуші қажетті жағдайларда маман шақыруға құқылы. Айғақтарды тексреу және нақтылау жауап алынып отырған адамға оның айғақтары тексерілетін бағыт пен орынды ерікті түрде көрсетуді ұсынудан басталады. 

Мысалы, өлтіру ісі бойынша тергеу әрекеттері жүргізілген кезде айыпталушы өзінің жасаған қылмысын мойындап, сол ауылда өлген адамның мүщеленген денелері қазылған жерді сенімді түрде тауып беріп, өлтірілген қару мен балтаны жасырған орнын көрсетсе, бұл тергеу әрекетінің дәлелдеу мәні бұрын соңды белгісіз болған ақпаратты алумен, кінәлінің қылмыс жасағаны туралы анық  хабардар болумен қорытындыланады. Айғақтар айтылғаннан кейін, айғақтары тексеріліп отырған адамға сұрақтар қойылуы мүмкін. оқиға болған жерде айғақтарды тексреу мен нақтылау барысында табылған іс бойынша дәлел ретінде маңызы болуы мүмкін заттар мен құжаттар алынып, буып-түйіледі және олар мөрмен бекітіледі, оларды алу фактісі хаттамада тіркеледі.

Заңда оқиға болған жерде айғақтарды тексреу мен нақтылау кезінде қажет болған жағдайда өлшеу, суретке түсіру, дыбыс және бейне жазба жасау, киноға түсіру жүргізілетіні, жоспарлар мен схемалар жасалатыны туралы көрсетілген. Бұл құралдарды пайдалану ҚІЖК 219 бабында баяндалған ережелер бойынша жүргізіледі. 

· Тергеу эксперименті (ҚІЖК 239 бап).  Тергеу эксперименті – бұл іс үшін маңызы бар мәліметтерді зерттеліп отырған оқиғаның белгілі бір әрекеттерін, жай-жапсарын, мән-жайларын қайта жаңғырту және тәжірибе жүргізу арқылы тексреу мен нақтылау мақсатында жүргізілетін тергеу іс-әрекеті. Бұған қоса, қарастылып отырған бапта осы тергеу әрекетінің  жалпы мақсаты көрсетілген. Мақсаты – тексреу жолымен дәлелдемелер туралы мәліметтер алу, белгілі бір фактілерді қабылдау мүмкіндігі, белгілі бір оқиғалардың болу мүмкіндігі туралы мәліметтер алу, сондай-ақ болған оқиғадан кейінгі әрекеттерді анықтау және олардың іздерін анықтау механизмі.

Тергеу экспериментінің өзіне тән сипатты белгісі – бұл түрлі шарттарда және әртүрлі жағдайларда қайталама эксперименттерді жүргізу.

Тергеу эксперименті айғақтарды оқиға болған жерде тексеру және нақтылау әрекетінен былай ажыратылады: эксперимент айғақтарды оқиға болған жерде тексеру және нақтылау әрекетінде жүргізілмейтін тікелей тәжірибелі әрекеттер арқылы жүзеге асырылады.  Бұған қоса, айғақтарды оқиға болған жерде тексеру және нақтылау әрекетінде бұл тергеу ісін жауаптары тексерілетін адамның қатысуынсыз жүргізуге болмайды. 

Қылмыстық іс жүргізу заңы тергеу экспериментін жүргізудегі жалпы тәртіпті белгілейді. Онда мыналар қарастырылады:  

а) куәгерлердің қатысуы;

б) жәбірленушіні, күдіктінің, айыпталушының, куәнің қатысуы мүмкін;

в) маманның қатысуы мүмкін;

г) тергеу экспериментіне қатысушы адамдардың өмірі мен денсаулығына қауіп келтіретін, олардың ары мен намысына нұқсан келтіретін оларға материалдық зиян келтіретін әрекеттерге тыйым салынады.

д) эксперименттің барысын, шарттарын, нәтижесін мұқият баяндайтын хаттаманың жасалуы;

е) суретке түсіру, дыбыс және бейне жазу, киноға түсіру, басқа да техникалық құралдарды қолдану, жоспар, схема, сызбаларды жасау мүмкіндігі.

Тергеу эксперименті зерттелетін оқиғаға қатысты қолданылатын құралдармен, сол оқиғаға қатысты ауа-райымен, тексерілетін оқиғаның шарттарына сай жүргізіледі.

Тергеу экспериментінің жүргізілгені туралы хаттама жасалады, онда кіріспе бөлім, мазмұндалатын бөлім, және қорытынды бөлім болады. кіріспе бөлімінде эксперимент жүргізілген уақыт, орын және оның шарттары мен мақсаты көрсетіледі, адамдардың құқықтары түсіндіріледі, жауаптылығы туралы ескертіледі. Мазмұндалатын бөлімінде эксперимент өндірісіндегі әрекеттер баяндалады және оның реті көрсетіледі. Қорытынды бөлімінде – эксперимент нәтижесі беріледі. Тергеу экспериментінің нәтижесі оның жеткілікті және дәлелді  мәнінің тәртібі бойынша бағаланады. 

§ 4. Сараптама өндірісі ұғымы мен жалпы шарттары


Сот сараптамасы мен оның қызметі. 1997 жылдың 12 қарашасында қабылданған Қазақстан Ресубликасының «Сот сараптамасы туралы » Заңында сот сараптамасы органдарына ҚР тәуелсіз, мамандандырылған объективті сот сараптамасын жүргізетін сот өндірісімен қамтамасыз ету мақсатында сот-сараптама әрекеттерін жүргізу қызметін атқаратын  мемлекеттік органдар жатады. ҚР Әділет министрлігінің сот саратамасы орталығы мен ҚР Денсаулық сақтау министрлігінің сот медициналық орталығы  Қазақстан Республикасы сот  сараптамасының тірек органдары болып табылады.

Сот сараптамасы сондай-ақ лицензия негізінде сот-сараптама қызметін атқаратын адамдар арқылы да жүргізіледі. олар мемлекеттік сот-сараптама мекемелері ретінде тең құқыққа және жауапкершілікке ие. ҚІЖК 243 бабына сәйкес сот сараптамасын жүргізу мыналарға тапсырылуы мүмкін:

1) сот сараптамасы органының қызметкерлеріне;

2) лицензия негізінде сот-сараптама жүргізетін адамдарға;

3) заң талаптарына сай бір ғана мүмкіндікпен басқа да адамдарға.

Сараптаманы жүргізу  процеске қатысушылардың өздері ұсынған адамдарға да сеніп тапсырылады.

Сараптама ұғымы. «Экспертиза» сөзі латынның «expertiz» сөзімен, яғни «тәжірибелі білгір адам» деген мағынаны беретін сөзімен байланысты.

Сараптама – бұл сарапшының арнайы білімдер негізінде жүргізетін іс материалдарын зерттеу нітижесінде іс үшін маңызы бар мән-жайлар алу мақсатында жүргізетін тергеу әрекеті.

Арнайы білім – бұл жалпыға танымал білімдерден тыс ғылым мен техниканың өзге салалары туралы білім.

Сот сарапшысы – бұл іске мүдделі емес арнайы ғылыми білімі бар, сот, тергеуші, анықтаушы сот сараптамасын жүргізуді тапсырған адам.

Сарапшы бір ғана қызметті, яғни дәлделдемелерді зерттеуді ғана таратуға құқылы.

Сот сараптамасы тек іске қатысы бар арнайы ғылыми білім негізінде сараптама жүргізу қажеттігі туындаған, соның нәтижесінде іс үшін маңызы бар материалдар алуға мүмкіндік туатын жағдайларда ғана тағайындалады.

Сот сараптамасы – бұл мәні, маңызы істі шешуге қатысы бар жағдайларды, мән-жайларды белгілеу мақсатында арнайы білім негізінде іс материалдарын зерттеу болып табылатын өз бетінше жүргізілетін ерекше іс жүргізулік әрекеті.

Сараптаманың міндеті – бұл жаңа дәлелдеме алу – сарапшының қорытындысы, қылмыстық істің жаңа мән-жайларын белгілеу.

Сараптама жүргізу шарттарына мыналар жатады:

1) арнайы ғылыми білім негізінде зерттеу жүргізу;

2) қылмыстық процеске қатысушы басқа адамдардан ерекшелейтін өзіндік жеке міндеттері мен құқықтары бар, арнайы іс жүргізуші фигура, яғни сарапшының сараптама жүргізуі;

3) сараптамаға қатысушылардың құқықтары мен міндеттері, заңмен реттелген зерттеу нәтижелерін тағайындау, жүргізу, рәсімдеу және бағалау.

4) бағалау негізінде зерттеу нәтижесіне орай қорытынды жасау, фактілерді талқылау.

Сот сараптамасын жүргізуді тағайындаудың негіздемесі.  ҚІЖК 240 бабына сәйкес сараптама мынадай жағдайларда ғана тағайындалады: іске қатысы бар мән-жайлар арнайы ғылыми білім негізінде сараптама жүргізу нәтижесінде іс материалдарын зерттеу нітижелерін алу мүмкіндігі туғанда. Сараптама қылмыстық істі қозғау үстінде, іс бойынша сотқа дейінгі өндіріс барысында, сотта істі қарау кезінде тағайындалуы мүмкін.

Қылмыстық іс қозғалғанда тағайындалған сараптама  қорытындысынсыз қылмыстық істі қозғау мүмкін емес болған жағдайда жіберіледі  (ҚІЖК 242 бап).

Сараптама тағайындау негіздемесіне сүйене отырып, олардың анқы және іс жүргізулік негіздемелерін ажыратуға болады.

Сараптама тағайындау үшін нақты негіздеме – бұл іс бойынша туындаған мәселелерді арнайы ғылыми білім арқылы шешу мүмкіндігі. Сараптама тағайындау үшін заңды негіздеме – арнайы ғылыми білімді қолдану арқылы мәселелерді шешу мүмкіндігін растайтын іс материалдары.

Қылмыстық іс жүргізу заңдарына сәйкес сараптаманы мына адамдар тағайындауы мүмкін: тергеуші, анықтаушы, прокурор, сот (судья), өз еркі бойынша процеске қатысушылар (ҚІЖК 197, 242, 354 баптары). Анықтаушы мен тергеуші сараптананы қылмыстық іс қозғалған кезде немесе алдын ала тергеу барысында тағайындайды, судья  - негізгі сот талқылауы сатысында; прокурор – қылмыстық істі тергеу барысында, қадағалауды жүргізу кезінде тағайындайды. Аталған лауазымды қызмет адамдарының әрқайсысы сараптама қажетті деп таныған кезде ғана белгілей алады.

Егер іс бойынша мына мәселелерді анықтау аса қажет болған жағдайда сот саратпамасын тағайындау және оны жүргізу міндетті деп саналады (ҚІЖК 241 бап):

1) өлімнің себептерін, денсаулыққа келтірілген зиянның сипаты мен ауырлық дәрежесін анықтауда;

2) іс үшін маңызды болып, бірақ жасы туралы құжаттар болмағанда немесе күмән туғызғанда күдіктінің, айыпталушының, жәбірленушінің жасын анықтауда;

3) ақыл-есінің дұрыстығы немесе қылмыстық іс жүргізуде өз құқықтары мен заңды мүдделерін өз бетінше қорғау қабілеті жөнінде күмән туғанда күдіктініңғ айыпталушының психикалық немесе тәнінің жай-күйін анықтауда;

4) Қазақстан республикасының Қылмыстық кодексінде өлім жазасы түріндегі жаза көзделген қылмысты жасаған айыпталушының психикалық жай-күйін анықтауда;

5) Іс үшін маңызы бар жағдайларды дұрыс қабылдау және олар бойынша айғақтар беру қабілетіне күмән туған жағдайда жәбірленушінің, куәнің психикалық немесе тәнінің жай-күйін анықтау қажет болған жағдайда; 

6) Істің өзге мән-жайы басқа дәлелдермен дәл анықталмайтын болса, сараптаманы тағайындау мен жүргізу міндетті болады. 

Сот сараптамасын жүргізу кезінде тергеуші қатысуға құқылы, сарапшыдан сараптамаға қатысты жүргізілген әрекеттер туралы түсіндірмелер сұрауға құқылы.


Сот сараптамасын тағайындау шарттары мен тәртібі. Кез келген түрдегі сараптаманы тағайындау тергеушінің немесе соттың қаулысымен рәсімделеді. Онда міндетті түрде мыналар болуы тиіс: осы тергеу әрекетінің уәжділігі, сарапшы немесе сараптама жүргізетін мекеме туралы мәліметтер; сарапшы жауап беруге тиісті сұрақтар, сондай-ақ зерттеуге арналған материалдардың сипаттамасы.

Тергеуші сот сараптамасының қажеттігін айқындағаннан кейін ол туралы қаулы қабылдайды,  ал кейбір жағдайларда, ҚІЖК 242 бабында қарастырылғандай, сот алдында өтініш білдіреді. Ол өтініште мыналар көрсетіледі:

1) сот сараптамасын тағайындаудың негіздемесі;

2) сарапшының фамилиясы, аты, әкесінің аты, сараптама өткізілетін мекеменің аты;

3) сарапшыға жүктелген мәселелер, сұрақтар;

4) сарапшыға ұсынылған материалдар.

Сот сараптамасын мемлекеттік сот сарапшылары немесе арнайы білімі бар өзге сарапшылардың бірі жүргізеді. 

Тергеуші күдіктіге, айыпталушыға, оның қорғаушысына сот сараптамасын тағайындау туралы қаулымен таныстырады және олардың құқықтарын түсіндіреді. Ол туралы хаттама толтырады. Хаттамаға тергеуші және қаулымен танысқан адамдар қол қояды.

Сот сараптамасының заттары мен объектісі (ҚІЖК 248 бабы). Сараптама объектісі – бұл қылмыстық іс жүргізу заңы бойынша анықталған, материалданған ақпараттардың көзі – қылмыстық іс материалдары  

Сараптама заты – бұл сараптамалық зерттеу негізінде анықталатын нақты мәліметтер (істің мән-жайы).

Сараптамалық зерттеуге тек нақты заттар ғана емес, сондай-ақ түрлі процестер (оқиғалар, болмыстар, әрекеттер) жатады. Олардың негізінде сарапшы сараптама заты болып саналатын басқа фактілерді тани бастайды.

Сараптама объектілері былай бөлінеді: заттай дәлелдемелер; құжаттар, тірі адамдар (бұл жерде дене ретінде де, адамның психикалық, психологиялық, физиологиялық процесі ретінде де зерттеледі); қылмыстық іс материалдарында  көрініс тапқан сараптаманың заттық мәліметі болып саналатын сараптамалық зерттеудің үлгілері; белгілі бір іс жүргізулік мәртебесі жоқ объектілер, яғни заттай дәлелдемелер тұрғысынан, не моральды-этикалық түсінігі (мәйіттің) тұрғысынан қылмыстық істе басымдық көрсете алмайтын объектілер.

Сот сараптамасын тағайындау және жүргізу кезінде күдікті не айыпталушының құқығы бар (ҚІЖК 244 бабы):

1) сараптама жүргізілгенге дейін оның тағайындалғаны туралы қаулымен танысуға және өзіне тиісілі құқықтарына түсіндірме алуына, бұл туралы хаттама жасалады:

2) сарапшыдан бас тартуға немесе сараптама жүргізуден сот сараптамасы органын шеттету туралы өтініш жасауға;

3) сарапшылар ретінде өздері атаған адамдарды немесе белгілі бір сот сараптамасы органының қызметкерлерін тағайындау туралы, сондай-ақ сараптаманы сарапшылар комисиясының жүргізуі туралы өтініш жасауға;

4) сарапшының алдында қосымша мәселелер қою немесе бұрын қойылғандарын нақтылау туралы өтініш жасауға:

5) сараптама жүргізуге кедергі келтіретін жағдайларды қоспағанда, тергеушінің рұқсатымен сараптама жүргізу кезінде қатысуға, сарапшыға түсініктемелер беруге құқығы бар.

6) сарапшының қорытындысымен не оның қорытындысы тергеушіге түскеннен соң беруге болмайтыны туралы хабармен танысуға, өз ескертпелерін ұсынуға, сарапшыдан жауап алу, қосымша немесе қайталама сараптама тағайындау, сондай-ақ жаңа сараптамалар жүргізу туралы өтініш жасауға құқылы.

Аталған құқықтарға , сонымен қатар сараптама жасалатын куә да және психикалық жағдайы мүмкіндік берсе, медициналық сіпаттағы мәжбүрлеу шараларын қолдану жөнінде іс жүргізіліп отырған адам да ие.

Егер сараптама адамды күдікті деп танығанға немесе айыпталушы ретінде іске тартқанға дейін жүргізілсе, тергеуші оны сараптама тағайындау туралы қаулымен, сарапшының қорытындысымен таныстыруға және оның ҚІЖК 244  баптың бірінші бөлігінде  көрсетілген құқықтары мен міндеттерін түсіндіруге міндетті.

Жәбірленушілер мен куәларды сараптамадан өткізу тек олардың жазбаша келісімімен ғана жүргізіледі. егер бұл адамдар кәмелетке толмаған болса немесе сот оларды әрекет қабілеті жоқ деп таныса сараптама жүргізуге жазбаша келісімді олардың заңды өкілдері береді.  Аталған ереже міндетті жағдайда сараптама жүргізу үшін қолданылмайды.

Сараптама жүргізу үшін медициналық мекемеге орналастыру шарттары (ҚІЖК 247 бап). Стационарлық байқау қажеттігі туындаған жағдайда сот-психиатриялық сараптама ұйымы арнайы ерекшелігімен көрінеді. Себебі, бұндай байқау  медициналық мекемедегі жабық қатаң изоляция тәртібін сақтайтын ғимаратпен байланысты болады. Заң онда орналастырылатын адамдарға ерекше қаулы қабылдануын талап етеді. Егер станционарлық бақылауға алынған адам шешімге сәйукес қамауға алынбаса, онда қаулы сот шешімінің негізінде қабылдануы тиіс (ҚІЖК  14 бап. 2 б.).

Сараптама түрлері. Сот сараптамасы білім саласына қарай былай бөлінеді:

· криминалистикалық, медициналық, психофизиологиялық;

· инженерлі-транспорттық, инженерлі-техникалық, инженерлі-технологиялық;

· бухгалтерлік, қаржы-экономикалық;

· биологиялық, ауылшаруашылық, экологиялық, т.б.

Криминалистік сараптама, өз кезегінде қолтану сараптамасы, құжаттарға жүргізілетін техника-криминалистік  сараптама, фототехникалық сараптама, портреттік, баллистикалық сараптама, белгіленген таңбаларды қалпына келтіру не жою сараптамасы, суық қару сараптамасы, т.б болып жіктеледі. 

Сот сараптамасының ерекше іс жүргізулік түрлеріне мыналар жатады: Жеке, комиссиялыық, кешенді, қосымша және қайталама сараптамалар. 

Жеке және комиссиялық сараптама (ҚІЖК 249 бап). Жеке сараптаманы бір сарапшы жүргізеді. Комиссиялық сараптама – күрделі сараптық зерттеу қажеттігі туындаған жағдайда тағайындалады және бір мамандықтағы бірнеше сарапшы жүргізеді. Комиссиялық сараптама жүргізуде сараптама комиссиясының мүшелері өзара ақылдаса отырып, бірігіп талдайды, алынған нәтижені бағалайды, ортақ пікірге келе отырып, қорытындыға қол қояды немесе қорытынды жасау мүмкін еместігін хабарлайды. Сарапшылар арасындағы келіспеушілік туындаған жағдайда олардың әрқайсысы өз алдына жеке қорытынды береді немесе қалған комиссия мүшелерінің қорытындысына сәйкес келмеген бір сарапшының пікірін қорытындыда жеке тұжырымдайды  

Кешенді сараптама – бұл әртүрлі мамандықтағы бірнеше сарапшының қатысуымен жүргізілетін сот сараптамасы. Кешенді сараптама түрлі білім салаларының негізінде зерттеуді қажет ететін, іске қатысы бар мән-жайларды анықтау үшін  тағайындалады (ҚІЖК 250 бап).

Комиссиялық сараптамаға қарағанда кешенді сараптамада әрбір сарапшы немесе комиссия жеке дара зерттелетін объектінің бөлігін өз мамандықтарына сай зерттейді.

Қосымша сараптама және қайталама сараптама (ҚІЖК 255 бап). – сараптама қорытындысы толық немесе жеткілікті түрде айқын болмаған, сондай-ақ осының алдындағы зерттеумен байланысты қосымша мәселелерді шешу қажет болған жағдайда жүргізілетін сот сараптамасы. Бұл сараптама жүргізу сол сарапшгының өзіне немесе басқа сарапшыға тапсырылуы мүмкін.

Қайталама сараптама (ҚІЖК 255 бап 3 б.) –  сарапшының алдыңғы қорытындысы жеткілікті түрде негізді болмағанда не оның дұрыстығы күмәнді болған не сараптаманы тағайындау мен жүргізудің іс жүргізу нормалары елеулі түрде бұзылған жағдайларда дәл сол объектілерді зерттеу және дәл сол мәселелерді шешу үшін жүргізілетін сот сараптамасы. Ол тағайындау туралы қаулыда алдыңғы сараптаманың нәтижелерімен келіспеудің дәлелдері келтіруге тиіс. Аталған сараптама ҚІЖК 240, 242 -252 баптарының талаптарын сақтау негізінде тағайындалады, жүргізіледі.

Сарапшы қорытындысының құрылымы мен мазмұны (ҚІЖК 251 бап).. Сарапшы қорытындысы – бұл жүргізілген зерттеу нәтижесі баяндалатын іс жүргізу құжаты. Егер қойылған мәселелердің біреуіне болсын мәні бойынша жауап берілсе немесе сарапшы тарапынан бір ғана қорытынды жасалған болс ол сарапшы қорытындысы болып саналады. Жинақталған әдістерге сәйкес сарапшының қорытындысы үш бөліктен құралады – кіріспе, мазмұнды, қорытынды бөлігі.

Сарапшы қорытындысының кіріспе бөлігінде мыналар көрсетілуі тиіс:

· сараптама аты, оның нөмірі, материалдардың келіп түскен күні мен қорытынды жасаған күн;

· сараптама тағайындаған адам;

· сараптама жүргізудің негіздері (қаулыны кім және қашан қабылдады, қандай іс бойынша);

· зерттеу объектілерінің тізімі;

· сараптама жүргізу кезінде қатысқан адамдар туралы мәліметтер (фамилиясы, аты, әкесінің аты, іс жүргізулік дәрежесі);

· сарапшы шешетін мәселелер;

· сарапшы туралы мәліметтер (анкеталық мәліметі, мамандығы, ғылыми дәрежесі, атағы, қызметі, лауазымы);

Зерттеу бөлігінде мынадай мәліметтер көрсетіледі: сараптама объектісінің жай-күйі туралы; қабылданған схема туралы, қолданылған зерттеу әдістері мен оларды пайдаланудың техникалық шарттары туралы;

· сарапшы жүргізген эксперименттердің нәтижесі туралы;

· сапаршы қатысқан тергеу әрекеттері және олардың нәтижелері туралы, егер олар зерттеуге қатысы болса;

· зерттеу барысында қолданылған нормативтік құқықтық актілер туралы; жүргізілген зерттеу нәтижелеріне берілген сараптамалық бағалау туралы.

 Әрбір мәселеге зерттеу бөлімінің әрбір тараушасы сәйкес келуі керек. Сараптама актісінің зерттеу. Әр бөлігі иллюстративтік материалдармен  - фототүсірілімдермен, схемалармен, сызбалармен  толықтырылады және олар қосымша болып тіркеледі. Бұл материалдар сарапшы қорытындысының айқындылығын жоғыралып, көрнекілігін қамтамасыз етеді. Олар ереже бойынша қорытындыға тіркеледі.

Қорытынды бөлімінде қорытынды нәтижелер баяндалады, яғни  сарапшының алдына қойылған сұрақтарға жауап беруі. әрбір сұраққа мәні бойынша қорытынды жасалады немесе оны шешу мүмкін еместігі көрсетіледі.

Комиссиялық, кешенді, қосымша және қайталама сараптамалар сараптама түрі туралы сәйкес келетін белгі бойынша рәсімделеді. Кейбір жағдайларда қорытындыны әрбір сарапшы жеке дара жасайды.

Сарапшыдан жауап алу (ҚІЖК 253 бап).   Сараптама қорытындысы алғаннан кейін сараптама тағайындаған лауазымды адам сарапшыдан жауап алуға құқылы:

· оның жасаған қорытындысын толықтыру үшін немесе түсіндіру үшін; 

· зерттеу кезінде қолданылған әдістерді түсіндіру үшін. 

Қорытынды мен айыпталушы да танысады. Сарапшы өзінің жауаптарын өзінің қолжазбасымен баяндауына да болады.

Сарапшыдан жауап алу хаттамасы ҚІЖК 203 бабында көрсетілген ережелерді сақтай отырып толтырылады. Қорытынды жасап болмайынша сарапшыдан жауап алынбайды Сарапшының қорытындысы басқа дәлелдемелер алдында басымдық көрсете алмайды. Ескерте кету керек, «ешқандай дәлелдеменің алдын ала белгіленген күші болмайды».

Сарапшының қорытындысы тергеу және сот үшін міндетті деп саналмайды, алайда олардың сарапшы қорытындысымен келіспеуі уәжделген дәлелді түрде болуы тиіс. 

Салыстырмалы зерттеу үшін үлгілер алу (ҚІЖК 256 бап). Салыстырмалы зерттеу үшін үлгі алу – бұл қылмыс жасалған орында қылмыскердің ізін не заттарын қажетті үліглер ретінде алып салыстырмалы зерттеу жүргізуге бағытталған тергеу әрекеттері. Тергеуші тірі адамның, мәйіттің, жануардың, заттың, бұйымның қасиеттерін бейнелейтін зерттеудің іс үшін маңызы болғанда алуға құқығы бар. 

Сараптама зерттеуі үшін үлгі ретінде мына заттар алынады: 

1) қан, ұрық, шаш, қиып алынған тырнақ, дененің сыртқы бетінің микроскопиялық қорытындылары;

2) сілекей, тер және басқа бөлініп шығатындар;

3) тері бедерінің ізі, тістің қалыбы;

4) қолжазба мәтіндер, бұйымдар, адамның дағдысын бейнелейтін басқа материалдар;

5) дауыс фонограммасы;

6) материалдардың, заттардың, шикізаттың, дайын өнімнің сынамалары;

7) гильзалардың, оқтардың қару мен тетік іздерінің үлгілері алынады. 

Жәбірленуші мен куәдан үлгілер алу, мұндай әрекетті жасауды күдікті, айыпталушы өзін қылмыс жасады деп әшкерелейтін айғақтарды тексеру үшін табанды түрде талап еткеннен, сондай-ақ жыныстық аурулар мен өзге да жұқпалы ауруларды анықтау үшін, мұндай анықтау іс үшін маңызы болғанда үлгілер алу қажет болғаннан басқа жағдайларда, жәбірленуші мен куәнің келісімімен ғана жжүргізілуі мүмкін. жәбірленушіден, куәдан үлгілерді мәжбүрлеп алуға прокурордың санкциясымен немесе соттың шешімі бойынша ғана жол беріледі. Тергеуші үлгілерді алғаннан кейін хаттама жасайды, онда үлгілерді алу үшін жасалған барлық әрекеттер олардың жүргізілу ретімен, бұл үшін қолданылған ғылыми-зерттеу және басқа әдістер мен рәсімдер, сондай-ақ үлгілердің өзі сипатталып жазылады. Егер үлгілерді тергеушінің тапсырмасы бойынша дәрігер немесе басқа маман алса, онда ол бұл туралы ресми құжат жасайды, оған аталған іс-әрекетке қатысқан барлық адам қол қояды. Алынған үлгілер буып-түйілген және мөрмен бекітілген күйінде хаттамаға қоса тіркеледі (ҚІЖК 263, 264 бап).

12 лекция. Адамды айыпталушы ретінде жауапқа тарту және айып тағу

§ 1. Айыпталушы ретінде жауапқа тарту ұғымы және негізі

Айыпталушы ретінде жауапқа тарту (ҚІЖК 206 бап).  – алдын ала тергеу сатысының бас бөлімі. Тергеуші тергеу барысында күдікті адамды айыпталушы ретінде жауапқа тарту туралы шешім қабылдау үшін, оған жеткілікті негіздер беретін дәлелдемелерді жинау, тексреу, бекіту және бағалау жүргізеді 

Адамды айыпталушы ретінде жауапқа тарту аяқталған соң, қылмыстық істе жаңадан заң бойынша бірқатар құқығы мен міндеттері бар қылмыстық процеске қатысушы айыпталушы пайда болады.  Адамды айыпталушы ретінде жауапқа тартқан сәттен бастап, тергеушіде  айыпталушыға бұлтартпау шараларының бірін қолдану құқығы мен себебі пайда болады. 

Бостандықта жүрген айыпталушы жауап алу үшін айыпталушы ретінде кім шақырылатындығы, қайда және кімге, келу уақыты мен сағаты, сондай-ақ келмеген жағдайда болатын зардаптары көрсетілген хабарландыру – шақыру қағазы, телефонограмма немесе телеграмма жіберіледі. Шақыру айыпталушыға алғандығын растап қол қойылып беріледі. Ол уақытша жоқ болған кезде айыпталушыға тапсыру үшін оның жасы толған жанұя мүшелеріне немесе мекен-айы тұратын тұрғын үй пайдалану ұйымына не мекен-жайы не жұмыс орнының әкімшілігіне беріледі. Олар шақырылған айыпталушыға шақыру қағазын тапсыруға міндетті. 

Заң айыпталушыны шақыруға байланысты басқа да құралдарды пайдалануға жол береді. Ал айыпталушы Қазақстан Републикасынан тыс жерде болып тергеу органдарына келуден бас тартқан жағдайларда алдын ала тергеу органдары республикалық ақпарат құралдары, жалпыға ортақ телекоммуникация жүйе арқылы хабар жариялауға құқылы. Ал егер оның тұрған жері белгілі болса, айыпталушы тұрған жердің ақпарат құралдары арқылы хабар жарияланады (ҚІЖК 208 бап 3 бол.).

Бостандықта жүрген айыпталушы тергеушінің шақыртуы бойынша белгіленген мерзімде келуге тиіс. Қылмыстық іс жүргізу кодексінің 208 бабының 5 бөлігіне сәйкес айыпталушының тергеуші шақыртуы бойынша дәлелді келмеу себептері болып танылатындар: 

1) айыпталушының келуіне мүмкіндік бермейтін ауру;

2) жақын туыстарының қайтыс болуы;

3) дүлей апаттар;

4) шақыру қағазының қолына тимеуі;

5) айыпталушының белгіленген мерзіміне келуіне мүмкіндік бермейтін өзге жағдайлар.

Белгіленген мерзімде келмеу себептері туралы айыпталушы тергеушіге хабарлауға міндетті. Айыпталушы дәлелсіз себептермен келмеген жағдайда алып әкелінуі мүмкін. күзетпен ұстауда жүрген айыпталушы қамау орнының әкімшілігі арқылы шақыртылады  (ҚІЖК 208 бап).

Қылмыстық іс жүргізу кодексінің 206 бабына сәйкес адамға қылмыс жасады деп айып тағу үшін негіз беретін дәлелдемелер жеткілікті болған кезде тергеуші ол адамды айыпталушы ретінде жауапқа тартуға құқылы.

Адамды айыпталушы ретінде жауапқа тартқан уақытта тергеушіде дәлелдемелердің жиынтығы болып, ол оларды бағалай отырып, заңға өзінің ішкі түйсігі мен сенімі бойынша қылмыстың орын алғандығы және оны дәл осы адам жасағандығы туралы қорытындыға келеді. 

Сонымен, адамды айыпталушы ретінде жауапқа тарту үшін жинақтаған дәлелдемелер мыналарды анықтауы тиіс:

1) қылмыс оқиғасын; 

2) оны бағалауды;

3) осы адамның әрекет жасаудағы кінәсі;

4) қылмыстық жауаптылықты жоққа шығаратын мән-жайдың болмауы. 

Қылмыс жасауға итермелейтін мән-жайларды бағалауға әсер етпейтін қылмыс құрамының белгілерін қамтымайтын мән-жайды ауырлататын және жеңілдететін жиынтық, зиянның дәл мөлшері, айыпталушының жеке басын сипаттайтын мән-жайлар және қылмыс уәждері, т.б., әдетте адамды айыпталушы ретінде жауапқа тартылғаннан кейін анықталады.

Қылмыстық жауаптылыққа тарту жөніндегі шешім іс жүргізу сипатынан тыс мәліметтерге сол сияқты текесерілмеген дәлелдемелерге негізделуге тиісті емес. 

Адамды айыпталушы ретінде жауапқа тарту туралы тергеуші дәлелді қаулы шығарады. Қаулыда көрсетілуі тиіс:

1) оның жасалу уақыты мен орны;

2)қаулыны кім жасады,  

3) айыпталушы ретінде жауапқа тартылған адамның тегі, аты, әкесінің аты және басқа да анкеталық мәліметтері;

4) бұл адамның айыпталуына себеп болған іс-әрекеттің бейнесі, оның жасалу уақыты орны, және басқа мән-жайлар;

5) осы қылмыс үшін жауаптылықты көздейтін қылмыстық заң. (қылмыстың толық аты, ҚК бабы, бөлімі, тармағы).

Егер айыпталушының кінәсіна қылмыстық кодекстің әртүрлі баптарында көзделген бірнеше қылмыс жасалған деп есептелсе, онда қандай іс әрекет (әрекетсіздік) кінә деп есептелгендігін әрқайсысын жеке-жеке (бап, бөлім, тармақ) көрсетіліп, қаулыға енгізілуі керек.

Тергеліп жатқан іс бойынша адамды айыпталушы ретінде жауапқа тарту туралы шешім қаулының ішінде бар болуы тиіс. Қаулының көшірмесі 24 сағат ішінде прокурорға жолданады. Айып тағу кезінде қорғаушының болуы міндетті. 

Адамды айыпталушы ретінде жауапқа тарту сәтін таңдау істің нақты мән-жайына байланысты. Бұл жерде айыпталушы ретінде жауапқа тарту туралы шешімді дәлелдемелер жеткілікті болса да, негізсіз ерте негізсіз алдын ала тергеу аяқталғанға дейін кейінге қалдыруға жол берілмейді.

Адамды алдын ала тергеу кезінде айыпталушы ретінде жауапқа тарту ол адамның жасалған қылмысы үшін кінәсін мойындауы дегенді білдірмейді. 

§ 2. Айып тағу ұғымы және тәртібі

Айып тағу – бұл іс жүргізу әрекеті. Оның мәні мынада. Заңмен белгіленген мерзімде тергеуші айыпталушының жеке басына толық көз жеткізіп, оны айыпталушы ретінде жауапқа тарту туралы қаулымен таныстырады. Ондағы айыптауға қатысты тұжырымдардың мәнін сондай-ақ алдын ала тергеу кезіндегі оның құқықтарын түсіндіреді.

Айып тағу адамға, айыпталушы ретінде жауапқа тарту туралы қаулы шыққан күннен бастап 3 тәулікте жүргізілуі тиіс. Ал адам еріксіз келтірілетін болса, онда ол әкелінген күні жүргізіледі. Айыптау үш тәулік өткен соң да жүргізіледі. егер ол адам шақырылған күнге келмей қалса, немеес оған іздеу жарияланған болса.  

Айыпталушының мәртебесі адамды айыпталушы ретінде жауапқа тарту туралы қаулы шығарған сәттен басталады. 

Айып тағудың іс жүргізу тәртібі:

· адамды айыпталушы ретінде жауапқа тарту туралы қаулы мен қорғаушының қатысуымен таныстыру (ереже бойынша өзі немесе аудармашысы оқиды);

· нақты қылмыстық әрекет әрекетсіздік жасудағы тағылған айыптың мәнін түсіндіру;

· алдын ала тергеудегі айыпталушының құқығын түсіндіру (ҚІЖК 69 бап).

Айып тағу кезінде айыпталушының қорғаушысы қатысуға құқылы, айыпталушының сұранысы бойынша тергеуші оған қорғаушы беруге міндетті.

Іс жүргізу заңы айыпталушының құқығын көздейді. Ол:

· қорғануға;

· не үшін айыпталатынын білуге;

· өтініш беруге;

· дәлелдеме келтіруге;

· тергеуші мен прокурордың іс әрекеті мен шешіміне шағым беруге;

· өзінің қатысуымен жүргізілген барлық тергеу әрекеттерінің хаттамаларымен танысуға; алдын ала тергеу аяқталысымен қылмыстық істің барық материалдарымен танысуға;

· қамауға алу қорытындысы түріндегі бұлтартпау шараларының заңдылығы мен негізділігі, қамауда ұстау мерзімін ұзарту мәселелеріне қатысты сотқа шағым түсіру, сол тәрізді осы шешімнің заңдылығы мен негізділігін растауға, сотқа жолданған материалдармен танысуға;

· басқа да құқықтар.

Айыпталушыға оның өзіне жұбайына жақын туыстарына қарсы айғақтар бермеу құқығы (ҚІЖК 27 бап, 1 тармақ), өзінің кінәсіздігін дәлелдемеу құқығы (ҚІЖК 19 бап, 2 бөлім) түсіндірілуі тиіс. Бұл құқықтарды түсіндіруден бас тарту заңды бұзу ретінде қарастырылады. 


 Айыпталушыдан жауап алудың іс жүргізу тәртібі. йыпталушыдан жауап алу – егжей-тегжейлі анықтауға бағытталған тергеу іс әрекеті. Және кінәліге жасаған нақты қылмысы үшін жинақталған барлық дәлелдемелерді ұсыну арқылы оның жасалған қылмысқа қатыстылығын соңғы рет анықтау.

Айыпталушыдан жауап алу айып тағылғаннан кейін 24 сағаттан кешіктірілмей жүзеге асырылады. Ол кейінге қалдыруға болмайтын жағдайдан айыпталушының өзі талап еткен кезде немес кешіктіру нәтижесінде маңызды дәлелдеме күшін жою мүмкін болғандықтан өзге барлық қандайда болмасын жағдайларда түнгі уақытта жауап алуға болмайды. Тәртіп бойынша айыпталушыдан алдын ала тергеу өндірісінің орны бойынша жауап алынады. 

Жауап алуға дейін айыпталушыға алдын ала тергеудегі құқықтары оның ішінде жауап алу кезіндегі құқығы түсіндіріледі (ҚІЖК 217бап).

Айыпталушының жауап беруден бас таруы қылмыстық іс бойынша алдын ала тергеуді одан әрі жүргізуге кедергі болатын мән-жай деп қарастырылуы мүмкін емес.

Кінәлінің анкеталық мәліметтері толық, онда бұрын сотталғандығы бар не жоқ екендігі, т.б. толтырылған хаттаманы тергеуші жасайды. Айыпты адамның жәбірленушіге қатысы анықталады. Тергеуші оған кінәсін мойындайтыны не мойындамайтыны жөнінде сұрақ береді. Ал егер мойындайтын болса, онда толығымен бе не ішінара ма екені сұралады. Егер ішінара болса, қайсы бөліктері екендігі анықталады. Егер айыпталушы мойындамаса, тергеуші оның уәждерін анықтайды. Өзінің кінәсін мойындауы немес теріске шығаруы қаншалықты сәйкес келетіндігінің тексеру мүмкіндігін нақты мән-жай екендігін анықтауға жатады.

Жауап алу хаттамасы аяқталысымен айыпталушыға танысу үшін беріледі. Айыпталушыны қалауы бойынша ол өз қолымен өз жауабын жазуы мүмкін. айыпталушы хаттаманың әрбір бетіне қол қояды және оның соңына хаттамамен танысқандығы оған келісетіндігі туралы белгі соғып қол қояды. Хаттамадағы барлық толықтырулар мен түзетулер айыпталушы мен тергеушінің қолдарымен куәландырылады. Айыпталушы қаулыға не жауап алу хаттамасына қол қоюдан бас тартқан жағдайда тергеуші бұл жөнінде белгі жазады және оны куәландырып қол қояды. Егер айып тағуда және жауап алуда қорғаушы қатысса ол екеуіне де міндетті түрде қол қояды. Хаттамаға қол қойған ең соңғы адам тергеуші болып есептеледі (ҚІЖК 218 бап).

 
Бұрын тағылған айыпқа енгізілген өзгертулер мен қосымшалар енгізудің іс жүргізу тәртібі. Тергеу кезінде айып тағу үнемі дәлелдемелердің толық жиналуымен жасалған қылмыстың барлық белгілердің анықталуымен аяқталмайды. Сондықтан айып тағылған соң тергеуші қайтадан тағы бір рет тексереді. Одан соң тергеу кезінде табылған дәлелдемелерді өзгертеді және толықтырады немесе жаңа дәлелдемелер іздейді. Бұл тергеушінің тағылған айып толық және объективті болып табылатындығына сенімді болуы үшін қажет. Осы арқылы ол айыпталушыға тағылған айыптың дұрыстығына күдік келтірмейтіндей тергеу барысында және оның нәтижелеріне ықпал ететіндей мән-жайларды анықтауы мүмкін. 

Істі тергеу барысында айып тағылғаннан кейін нәтижесінде қылмыстың бағалануы дұрыс емес болып табылса, немесе іс бойынша жаңа мән-жайлар анықталса, тергеушіде айыпқа өзгерту немесе толықтыру қажеттілігі туындауы мүмкін. 

Осыған байланысты айыптау бастапқыдан тіпті өзгеше болып табылатын болса, тергеуші адамды айыпталуші ретінде жауапқа тарту туралы жаңадан қаулы шығарады (ҚІЖК 207 бап).

Айып тағу туралы жаңа қаулыға мына жағдайларда қосымша енгізеді:

· қылмыстың заңды бағалануын өзгертуге әкелетін не ондайға жібермейтін қылмыстың жаңа эпизодтары анықталса;

· қылмыстың бағалануын өзгертуге себепші болатын, айыптаудан бір немесе бірнеше эпизодты алып тастауға әкелетін мән-жайлар анықталса;

· қылмыстың бағалануын өзгертуге әсер етпейтін айыптаудан жекеленген эпизодтарды шығарып тастауға себепші болатын мән-жайлар табылса.

13 лекция. Алдын ала тергеуді тоқтату қайта жаңғырту және аяқтау
§ 1. Алдын ала тергеуді тоқтату ұғымы мен іс жүргізу тәртібі

Алдын ала тергеудің мерзімдері заңмен қатаң реттелген. Қылмыстық іс тәртіп бойынша қозғалған күннен бастап ол аяқталғанға дейін екі ай ішінде бітуі тиіс. Жасалған қылмыстың барлық мән-жайларын ашудың, кінәлінің айыпталушы ретінде жауапқа тартудың, оған айып тағудың және істі сотқа жіберудің өзінің мақсаты бар.

Алайда тәжірибеде анықтау органдарына, тергеушілерге қылмыстық іс бойынша өндірісті жиі тоқтатуға тура келеді (ҚІЖК 265 бап).

Алдын ала тексеру мен анықтауды тоқтату. 

Алдын ала тергеуді тоқтату – бұл қылмыс іс жүргізу заңымен көзделген, айыпталушының болмауынан немесе оның қатысуынсыз тергеу әрекеті өндірісін жүргізу мүмкіндігі болмайтындығына байланысты уақытша үзілуі. 

Қылмсытық іс жүргізу кодексінің 50 бабына байланысты алдын ала тергеу толық не оның анықтаушының, тергеушінің соттың қаулысымен сәйкесті бөлігі тоқтатылуы мүмкін. ол мынадай жағдайларда іске асырылады:

1) айыпталушы ретінде жауапқа тартуға жататын адамның анықталмауы;

2) айыпталушы тергеуден немесе соттан жасырынып қалған не оның тұратын жері басқа себептермен анықталмаған;

3) айыпталушыны қылмыстық ізге түсу иммунитетінен айыру не оны шетелдік мемлекеттердің беруі туралы мәселелердің шешілуіне байланысты айыпталушының іс қатысуының нақты мүмкіндіктері болмаған;

4) айыпталушы жүйкесінің заңда көзделген тәртіпте куәландырылған уақытша бұзылуы немесе өзге де ауыр науқастануы.

5) айыпталушыныың Қазақстан Республикасынан тысқары жерлерде болуы;

6) соттың аталған істе қолданылуға тиіс заңның немесе өзге де нормативтік – құқықтық актілердің конституцияға сәйкес еместігін тану не адамның және азаматтың конституциямен берілген құқықтары мен бостандықтарын шектейтіндігі туралы ұсыныс пен Қазақстан Республикасының Конституциялық Кеңесіне өтініш жасауы;

7) қылмыстық іс бойынша одан әрі іс жүргізуге уақытша кедергі келтіретін тежеусіз күштің іс-әрекеті;

8) тиісті сараптама жүргізілген;

9) қылмыстық іс жүргізу кодексінің 55 тарауында көзделген тәртіппен құқықтық көмек алуға байланысты іс жүргізу әрекеттері орын алған жағдайда.

Бұл тізім алдын ала тергеудің жеткілікті негізі болып табылады және кеңейту үшін талқылауға жатпайды. 

Айыпталушы ретінде жауапқа тартылатын адам анықталмаған немесе оның келіп түұскен орын белгісіз болуына байланысты алдын ала тексеруді тоқтату, тек алдын ала мерзімі асып кеткенде және барлық тергеу әрекеттері аяқталғанда айыпталушы жоқ болуы мүмкін болған да ғана жол беріледі. 

Айыпталушы ретінде жауапқа тартылатын адам белгілі болып, бірақ алдын ала тергеу тоқтатылған болса, онда оған іздеу жарияланады. Және оған айып тағудың барлық шаралары қолданылады (ҚІЖК 267 бап).

Тергеуден қазақстан Республикасының аумағынан тыс жерде жасырынып жүрген адамды іздеуден тергеуші халықаралық іздеу туралы қаулы шығарады. ҚІЖК 150 бабында корсетілген жағдайларда сот санкциясы бойынша тұткындау түрінде бұлтарпау шарасы қолданылуы мүмкін  (ҚІЖК 267-3 бап). Іс бойынша алдын ала тергеу тоқтатылған мерзімде  жауаптылыққа жататын адамды анықтауға бағытталған жедел іздестіру не басқа да іс жүргізуден тыс немесе оны ұстау әрекеттері орындалады. Іс бойынша алдын ала тергеуді тоқтату туралды дәлелді қаулы қабылданады. Іздеу салу осы қаулымен немесе жеке қаулы қабылдау арқылы жариялануы мүмкін. 

Іздеу салуды жүргізу туралы қаулы орындалу үшін тергеу жүргізілген аймақтық әкімшілік құрылымның (аудан, облыс) ішкі істер органының бастығына жіберіледі. Оған қосып тігілетіндер:

· айыпталушы ретінде жауапқа тарту туралы қаулы көшірмесі; 

· соттың санкциясы алынған, қамауға алу түріндегі бұлтартпау шараларын қолдану туралы қаулының көшірмесі;

· айыпталушының түр түсі, келбеті, т.б. тізімі;

· ізделінудегі  айыпталушы туралы мәліметтер;

· мүмкіндігі болғанша айыпталушының фото  суреті немесе фото роботы.

Іс бойынша өндірісті тоқтату туралы қаулы қабылданады және бұл жөнінде процеске қатысушыларға хабарланады. 


Тоқтатылған алдын ала тергеу  және анықтауды қайта жаңғырту (ҚІЖК 268 бап). Тоқтатылған алдын ала тергеуді қайта жаңғыртуға іс материалдарында төмендегілерді растайтын фактәлердің жеткілікті болуы негіз болып табылады:

· қылмыстық іс жүтргізу кодексінің 50 бабында көрсетілген алдын ала тергеуді тоқтату негіздері жоққа шығарылғанда;

· айыпталушының қатысуынсыз жүзеге асуы мүмкін болатын тергеу әрекетін жүргізудің қажеттілігі пайда болғанда ;

· іс бойынша өндірісті тоқтату туралы қаулыны прокурор немесе судья арқылы алынып тасталғанда.

Жоғарыдағы көрсетілгендерге мына фактілер мен мәліметтер негіз болуы мүмкін:  

· ізделінудегі айыпталушының  мекен-жайы белгілі болғанда;

· айыпталушы өз кінәсін мойындап өзі келген жағдайда,

· айыпталушының толық айыққандығы туралы медицияналық мекемелердің анықтамасы бар болғанда ;

· іс бойынша айыпталуға қатысты бекіту қажет жаңа дәлелдеме пайда болғанда; 

· тергеуді үзілісі және тоқтатудың мерзімінің өтуі ережелерін ескере отырып, айыпталушыны қылмыстық жауаптылыққа тарту мерзімінің өтуі туралы мәселелні шешудің қажеттігі болғанда.

Тоқтатылған алдын ала тергеу анықтау, тергеу органдарының және соттың қаулысымен қайта жаңғыртылады Алдын ала тергеудің қайта жаңғыртылуы туралы айыпталушыға және қорғаушыға сол тәрізді жәбірленушіге оның өкіліне, азаматтық талапкерге, азамататтық жауапкерге оның өкілдеріне хабарланады. Іздеу салуды тоқтату туралы да қаулы шығарылатындығы және ол іздеу салуды жүргізіп отырған ішкі істер органынан жолданатынын ескеріп атап өту қажет. Іс бойынша өндірісті қайта жаңғырту туралы қаулының көшірмесі 24 сағат ішінде прокурорға жолданады.

14- лекция . Алдын-ала тергеудің аяқталуы
§ 1. Алдын-ала тергеудің аяқталу ұғымы

Алдын-ала тергеудің аяқталуы деп жұмыстың қортындысын, тергеуші қызметінің аяқталған сатысын – оның барлық іс жүргізу және айыпталушының жасаған қылмысы туралы заңды және негізді айыптау қортындысына негізделген өзге де тергеу әрекеттерінің аяқталуын  айтады. 

Әдебиетте төмендегі шешімдердің біреуін қабылдауға тән алдын-ала тергеуді аяқтаудың үш түрі қабылданған:

-айыптау қортындысын шығару және оны сотқа тапсыру үшін іспен бірге прокурорға жіберу;

- медициналық сипаттағы  мәжбүрлеу шараларын қолдану туралы мәселені қарау үшін істі сотқа жіберу жайында қаулы шығару;

- қылмыстық істі тоқтату туралы қаулыны енгізу.

Айыптау қортындысы егер де қылмыстың барлы белгілері анықталып, айыпталушының қылмысты жасаған кінәсі дәленденген кезде және қылмыстық істі тоқтатуға ешбір мән-жай жоқ болса ғана шығарылады. 

Тергеуші алдын-ала тергеу жүргізуді аяқтай отырып, айыптау қортындысын жасауға жинақталған дәлелдердің жеткілікті екендігіне көз жеткізгеннен кейін тергеудің аяқталғанын хабарлайды, айыпталушы және  оның қорғаушысын, жәбірленуші мен оның өкілін, азаматтық талап етуші мен азаматтық жауап берушіні немесе олардың өкілдерін қылмыстық істің материалдарымен таныстырады, бірмезгілде олардың құқықтарын түсіндіреді.   (ҚІЖК 273, 274-б. 2-бөл.). 

Аты аталған адамдардың жазбаша немесе ауызша өтінімдері түскен жағдайда тергеуші қылмыстық істің материалдарымен таныстырады және азаматтық жауап беруші және оның өкілі шағымданған талапқа қатысты материалдармен ғана танысады.

Алдын-ала тергеудің материалдарымен таныса отырып, қылмыстық процесстің қатысушылары егер де іске маңызы бар болатын болса, тергеуге қанағаттандыруға жататын толықтырулар енгізу туралы өтінім жасай алады. Өтінімді қанағаттандыруға қарсылық білдірген жағдайда тергеуші шағымданушыға хабарланатын дәлелді қаулы шығарады. 

Осы адамдардың қылмыстық іс материалдарымен танысқаны туралы хаттама толтырылады, онда олардың қандай материалдармен танысқандары және олардың қанадай өтінім жасағандары жазылады (жазбаша өтінім іске тіркеледі). 

Істі тергеуді ақтау кезіндегі ең бастысы -  тергеуші ҚІЖК 273 б талаптарын орындай отырып, айыпталушы мен оның қорғаушысына тергеудің аяқталғаны туралы хабарлап, істің барлық материалдарымен танысуды ұсынуы болып табылады. Қылмыстық іс танысуға жапсыра тігілген және нөмірленген түрінде барлық қосымшалармен бірге беріледі. Айыпталушы мен оның қорғаушысы өз қалаулары бойынша іс материалдарымен жеке-жеке не бірге танысуларына болады. Танысу барысында кез-келген құжаттың, кез-келген көлемдегі көшірмесін алуға болады. Танысуға уақыт шектелмейді.  

Істі материалдарымен танысу туралы хаттама толтырылады, оған айыпталушы, қорғаушы және тергеуші қол қояды. (ҚІЖК.277-б).

Іспен танысып болғаннан кейі айыпталушы мен қорғаушы тергеуге толықтырулар енгізу туралы өтінім жасауға құқылары бар. Оларды қанағаттандырған жағдайда тергеуші іс өндірісін жаңартады, ал қарсылық бюілдірген жағдайда – тиісті қаулыны енгізеді (ҚІЖК. 276-б). Егер де айыпталушы істің материалдарымен танысудан бас тартса, бұл туралы сол хаттамада егер де айыпталушы хабарлаған болса, қарсылықтың себебі баяндалып, көрсетіледі.

Заң әдебиеттерінде көптеген авторлар айыптау қортындысын  өктем түрдегі жарлық сипаттағы істі тергеуді жинақтаушы іс жүргізу құжаты деп санайды.   

Айыптау қортындысы (ҚІЖК. 278-б). Айыптау қортындысы – бұл алдын-ала жүргізілген тергеуді аяқтайтын және айыпталушының қылмыс жасағандығын айқындайтын дәлелдер бар болған кезде, қылмыстық істі сотқа жіберген жағдайдағы айыптайтын іс жүргізу актісі. 

Айыптау қортындысы сот үкім шығара алатын айыптау шектерін анықтайды. Тергеушінің жинаған дәлелдерін бір жүйеге келтіре  және тергеумен аяқталған іс бойынша заңды тұжырымдар жасай отырып айыптау қортындысы қылмыстық іспен танысуды және істе бар материалдарға сүйенуді жеңілдетеді.
Айыптау қортындысы заңдылықтың, негізділіктің, дәлелділіктің жалпы талаптарына, ал мазмұны мен нысаны заңмен бекітілген арнайы талаптарына сай келуі тиіс.   

 Айыптау қортындысы заңға сәйкес кірістік, сипаттау және қарар бөлімдерінен тұрады:

Кірістік бөлімде айыпталушының сұрақ-жауап мәліметтері көрсетіледі, осыған орай айыптау қортындысы, жауапкершілікке тартылатын қылмыстық кодекстің бабы жазылады. 

 Айыптау қортындысының сипаттамалы-дәлелдемелік бөлімі тергеушінің анықтаған істің нақты мән-жайлары айыпталушының кінәсі туралы оның тұжырымдарына негізделген дәлелдер мен айғақтар істің томы мен бетіне сілтеме жасала отырып баяндалады.   

Айыптау қортындысының қарар бөлімінде айыпталушының жеке басы туралы мәліметтер, тағылған айып, жасалған қылмысқа қарастыратын қылмыстық заң нұсқауы болады. 

Айыптау қортындысына қосымша (ҚІЖК. 279-б). Айыптау қортындысына жәбірленушілердің, куәгерлердің, тергеушінің пікірі бойынша сот отырысынан шақырылатын сарапшылардың тізімі қосып тіркеледі. Тізім екі бөлімнен тұруы тиіс – айыпталушы мен қорғаушының атаған адамдар тізімі (қорғаушы тізімі) және тергеушінің  жасаған тізімі (айыптау тізімі). Сот отырысына шақырылатын тізімде олардың тұрғылықты жері немесе тұрған жері және олардың жауаптары мен қортындылары баяндалған іс парақтары көрсетіледі. 

Жәбірленушілердің, куәгерлердің, күдіктілердің, айыпталушылардың немесе сот отырысына шақырылуға тиісті ҚІЖК 100-б. қарастырылған тізімдегі өзге де адамдардың қауіпсіздігіне шаралар қолданған жағдайда тізімде олардың бүркеншек аттары олардың тұрғылықты жерлері көрсетілмей-ақ жазылуы тиіс.

Сонымен бірге, айыптау қортындысына тергеу мерзімдері, тұтқындау уақыты мен үйде тұтқында ұстау көрсетілген алдын-алу шаралары,  заттай айғақтар, талап ету арызы, талап ету арызын қамтамасыз ету туралы қабылданған шаралар және мүлікті тәркілеу мүмкіндігі, сот шығындары туралы тиісті парақтарды көрсетілген  анықтамалар  тіркеледі. (ҚІЖК. 279-б). 


 § 2.  Сотқа дейінгі процестегі прокурордың қадағалауы

Прокурор  алдын ала тергеудің заңдылығын қылмыстық іс қозғалған сәттен бастап аяқталғанға дейін қадағалауға тиісті. Тергеуші істі аяқтаған соң прокурорға хзабарлауға міндетті, содан кейін айыптау қортындысы іспен бірге айыптау қортындысын бекіту туралы шешімді қабылдау үшін және істі сотқа жіберу үшін осы істі қадағалайтын прокурорға жіберіледі. 


Қылмыстық іске міндетті түрде айыпталушының жеке басын куәландыратын құжаттар тіркелуі тиіс, оған айыпталушының Республикадан тысқары жерде алдын-ала тергеу органдарына келуден жалтарып жүрген айыпталушылар кірмейді.


Қылмыстық іс бойынша куәландыратын құжатқа мыналар жатуы мүмкін: азаматтың төлқұжаты, жеке басының куәлігі, ҚР шетелден келген адамның қоныстану түрі, азаматтығы жоқ адамның куәлігі, жүргізуші куәлігі, әскери билеті, туу туралы куәлігі (он алты жасқа толмаған адамдар үшін), азаматтың туылғаны туралы жазылған акт. 
Тергеушіден түскен қылмыстық іс бойынша айыптау қортындысымен прокурор қылмыстық істі толық әрі мұқият қарап шығуы және тексеруі тиіс (ҚІЖК. 281-б): 
-айыпталушыға  таңылып  отырған  әрекеттің  жасалғанын  және  бұл  әрекетте  қылмыс  құрамынының  бар -жоғын;

- істе  оны  тоқтатуға  әкелетін  мән-жайлардың бар-жоғын;

- тағылған  айыптың  негізді-негізсіз  екенін,  оның   істе  бар  дәлелдемелермен  расталатынын;

- айыпталушыға  іс  бойынша  барлық  анықталған  және  дәлелденген  қылмыстық  әрекеттері  бойынша  айып  тағылғанын-тағылмағанын;

- қылмыс  жасалғаны  туралы  іс  бойынша  дәлелдер   табылған  барлық  адамның айыпталушылар  ретінде  жауапқа  тартылғанын  тартылмағанын;

- айыпталушының  әрекеті  дұрыс  сараланғанын  сараланбағанын;

- бұлтартпау  шарасының  дұрыс  таңдалғанын-таңдалмағанының  және  істе  оны  өзгертуге  не  алып  тастауға  негіздердің  бар-жоғын;

- азаматтық  талапты  қамтамасыз  ету  және  мүлікті  ықтимал  тәркілеу  шараларының  қабылданған-қабылданбағанын;

- айыптау  қорытындысының  осы  Кодекстің  тараптарына  сәйкес  жасалғанын-жасалмағанын;

- алдын  ала  тергеу  жүргізуде  қылмыстық  іс  жүргізу  заңын  елеулі  бұзушылыққа  жол берілгені-берілмегенін  тексеру   міндетті;

Прокурордың  айыптау  қорытындысымен  келіп  түскен  іс  бойынша  әрекеті  ҚІЖК-нің  282-  бабына  сәйкес,  прокурор  айыптау қорытындысымен  тергеушіден  келіп  түскен  істі  қарайды  және  он   тәуліктен  аспайтын  мерзімде  ол  бойынша  мынадай  іс-әрекеттердің  бірін  жүргізеді:  

· өзінің  қарарымен  айыптау  қорытындысымен  келісетітінін  білдіреді  және  айыпталушыны  сотқа  береді;

· өзінің  қаулысымен айыптаудың  жекелеген  тармақтарын  жоққа  шығарады  не  айыпталушының  әрекектін  жеңілірек  қылмыс  туралы  заңды  қолдана  отырып,  қайта  саралайды;

· қылмыстық істі  толық  немесе  жекелеген  айыпталушыларға  қатысты  тоқтатады;

· қосымша  тергеу  жүргізу  немесе  айыптау  қорытындысын  қайта  жасау  үшін  өзінің  жазбаша  нұсқауларымен  бірге  істі  тергеушіге  қайтарады;

· жаңа   айыптау  қорытындысын  жасайды;

· қорғау  куәларының  тізімін  қоспағанда,  сотқа   шақырылуға  тиісті  адамдардың  тізімін  толыұтырады  немесе қысқартады;

ҚІЖК- нің  282-  бабына  сәйкес  прокурордың  келіп  түскен  айыптау ісі  бойынша    құқығы:

· қабылданған  қаулыны   өзгертуге, тұтқында  ұстауға;

· бұрын  қабылданған  қаулыны  өзгерту,  мысалға  үйде  ұстау,  ешқайда  кетпеу  туралы  қолхат  алуға;

· айыптау қорытындысымен  келіп  түскен  іс  бойынша  дәлелді  қаулысымен  айыпталушыға  таңдалып  алынған  бұлтартпау  шарасының  күшін  жоюға  немесе   өзгертуге  не,  егер  ондай  бұлтартпау  шарасы  қолданылмаған  болса,  оны сотқа отініш арқылы санкция алуға  құқылы.  Бұл   жағдайда  айыпталушының  іс-әрекекті  мен  жеке  ісі  қаулы  қабылдаудың  негізі  болып,   прокурордың оған   дәлелденген  қаулы  шығаруына  негіз  болады.

Қылмысты  жасауға  және  басқа  да  заң  бұзушылықтарға  ықпал  еткен  жағдайларды  жою  жөніндегі  ұйғарым. Қылмыстық  іс  бойынша  іс  жүргізу  кезінде  қылмыс  жасауға  ықпал  еткен  мән-жайларды  анықтаған  тергеуші  тиісті  мемлекеттік  органдарға,  ұйымдарға  немесе  оларда  басқару  қызметін  атқаратын  адамдарға  осы  мән-жайларды  немесе   заң  бұзушылықтарды  жою  жөнінде  шаралар  қолдану  туралы  ұйғарым  ұсынуға  құқылы.

Жағдайды  мойындап,  қылмысқа  негіз  болған,  мейлінше  орныққан  және  басқа  қылмыстық  істің  болуы  мүмкін   жағдайларды   тергеуші  мен  аныктаушы   мекемеге   немесе   бекітілген   адамдарға   жеткізу  тиіс.  (ҚІЖК  204-бап).

Қылмыс  жасауға  негіз   болған  жағдайлардың  әрқайсысы  қылмыстық  іске  жатады. Тергеу   жұмысының  шешуші  кезеңінде  тергеуші  белгіленген   жағдайларға  қатысты  өз  қорытынды  шешімдерін   шығарады .Бұл  ұйғарымда  қылмыстың  қалай  және  қандай  жағдайда  орындалғаны  көрсетіледі.   Тергеушінің  құқығы  бойынша  келесі  қылмыстың  орындалуына  жол  берілмеуіне  қандай  іс-шаралар  қолдану  керектігін  көрсетуге  құқылы.

Ұйғарым  қабылданған  шаралар  туралы   бір  ай   мерзім  ішінде  міндетті  түрде  хабарлай  отырып  қаралуға  тиіс.

§ 3. Алдын  ала  тергеу  барысында  істі   ҚЫСҚАРТУДЫҢ  НЕГІЗДЕРІ  МЕН  ТӘРТІБІ

Қылмыстық  істі  тоқтатудың  бір  түрі  болып  тергеуші  ол  істі  сотқа  жібермей  тоқтатады. Қылмыстық  істі  тоқтату  барысы  тергеу  жұмыстарын  жүргізу  кезінде  оның  қалай  аяқталатыны,  тергелген  істе  орнаған  жағдайлар,  істің  әрі  қарай  жүруі  немесе  тоқтатуға,  қылмыстық  жауапкершіліктен  арылуға  негіз  болады.

Тергеуші,  прокурор  ҚІЖК-нің  37-бабының  1және 2-тармағы  бойынша  қылмыстық  істі  қысқартуға  құқылы,   сезіктіні  немесе  айыпталушының  қылмыс  жасауға  қатысқаны  дәлелденбеген  жағдайда,  егер  қосымша  дәлелдемелер  жинау  үшін  барлық  мүмкіндік  таусылса,  қылмыстық  іс   осы  Кодекстің  37-бабының  бірінші  бөлігінің  1немесе 2-тармақтарының  негізінде  қысқартылады.    Бұл   жағдайда  тергеуші,  прокурор  адамды  ақтау  және  оған  заңсыз  ұстау  немесе  қамау  нәтижесінде  келтірілген  материалдық  зиянды  өтеу  жөнінде  заңдарда  көзделген  барлық  шараны  қолануға  тиіс  (ҚІЖК 269- бап).

Егер  іс  бойынша  бірнеше  сезікті,  айыпталушы  жауапқа  тартылса,  ал  істі  қысқартуға  негіз  сезіктілердің,  айыпталушылардың  бәріне  бірдей  істі  қатысты  болмаса,  онда  қылмыстық  ізге  түсу  жекелеген  сезіктілерге,  айыпталушыларға  қатысты  қысқартылады.

Әдебиеттерде  қылмыстық  іс  қозғауға  болмайтын,   ал  қозғалған  істі  тоқтатылуға  тиіс  жағдайлар  реабилитациялық   және  реабилитациялық  емес  негіздерде  қылмыстық  іс  жүргізу  заңында  қаралады  (ҚІЖК-нің 37- бабы).

Реабилитациялық  негіздерге  мыналар  жатады:

-  қылмыс  оқиғасының  болмауы  (ҚІЖК 37- бап  1және 2 бөлімі);

- әрекетте  қылмыс  құрамының  болмауы;

Реабилитациялық  емес   қылмыстық  істі   тоқтатуға  мыналар  жатады:

- мерзімнің  ескіруіне  байланысты;

-  егер  ол  жасаған  әрекет  үшін  жаза  қолдануды  жойса,  рақымшылық  ету  актісінің  салдары;

- қылмыстық  іске  тартылған  адам  қайтыс  болған  жағдайда;

- кәмелеттік  жасқа  толмағандарға   тәрбиелік  мәндегі  және  т.б. мәжбүрлік  әрекеттерді  қолдану;

Заң  бойынша  айыпталушы  немесе  жәбірленушінің   келісімі  бойынша  істі тоқтатуға  болады.   Істі   тоқтатуға  тергеушіге  жазбаша  түрде   жазылған  арыз  негіз  бола  алады,  онда  ол  өз  келісімін  көрсетеді.   Келіскен  жағдайды  хаттамада  толтырылып,  айыпталушы,  тергеуші,  жәбірленушінің  қолдары  қойылуы  тиіс.   Бұндай  жағдайда  тергеушінің  істі тоқтатқаны жазылады (ҚІЖК 269 бап 8 тармақ)

Егер жеке айыптаушы белгіленген ҚІЖК-ң 37 баптың 6) бөлімі, осы баптың  бірінші  бөлігінде козделген қылмыстар туралы істер  бойнша аыйптаудан бас тартса іс тоқтатылады. ҚІЖК-ң 37 және 38 бабында қарастырылғандай  аныктаушы, тергеуші, прокурор қылмыстық істі мынадай жағдайларда тоқтата алады:

- алғаш  және  жеңіл  қылмыс  түрі,  денсаулыққа  зиян  келтірмеген  жағдайда,  жәбірленушімен  келіскен   жағдайда.

-  адам  оны  қамаудан  босатқан,  не  оған  қатысты  таңдалған  бұлтартпау  шарасының  күші  жойылған  сәттен  бастап  не  оған  қатысты  қылмыстық  ізге  түсу  тоқтатылған,  не  қылмыстық  ізге  түсу  органы  оны   айыпталушы  ретінде  тарту  туралы  қаулы  шығарған  сәттен  бастап  сезікті  жағдайында  болуын  тоқтатады  (ҚІЖК 68- бап  6 б.).

ҚІЖК-нің  37-бабының  негізінде  қарастырылғандай  жәбірленуші  қылмыстық  істі  жүргізіп  отырған  мекемеге  қайта  шағымдануға  құқылы. Қылмыстық  істі  қысқарту  туралы  дәлелді  қаулы  шығарылады. Қаулы кіріспе,  сипаттама-дәлелді,  қарар  бөлімдерінен  тұрады. 

Қаулының  кіріспе  бөлімінде  оның  жасалған  уақыты  мен  орны,  тергеушінің  аты-жөні  мен  лауазымы  көрсетіледі. 

Қаулының  сипаттама-дәлелдеу  бөлімінде айыптаудың  мәнісі,    салдары  мен  басқа  да  елеулі  мән-жайлары,  жәбірленуші  туралы  мәліметтер,  айыпталушының  кінәсін  растайтын  дәлелдер  және  осы  дәлелдерді  тексеру  нәтижелері  баяндалады.

Қаулының  қарар  бөлімінде  тергеушінің  істі  тоқтату  сілтемесі,  істі  тоқтатуға   негіз  болған  қылмыстық  заңның  бабы,  бөлімі,  тармағы  жазылады.  Істі  қысқарту  туралы  шешім,  сондай-ақ  бұлтартпау  шарасын  қолданбау  туралы,  мүлікті  тұтқындауды  алып  тастау  туралы,  хат-хабарды  тұтқындау,  сөйлескен  сөздерді  тыңдау  мен  жазып   алу,  за ттай  дәлелдердің  тағдыры  туралы  нұсқау  баяндалады.

Тергеуші  істі  қысқарту  туралы  қаулының  көшірмесін  іс  қозғалған  адамға, жәбірленушіге, азаматтық жауапкерге  және  жауапты  кісіге  міндетті  түрде  жіберуі  керек.  Бұл  ретте  жәбірленушіге,  азаматтық  талапкерге  ҚІЖК-нің  37 және 38-баптары  негізінде азаматтық сот  жүргізу  процесінің  тәртібі  бойынша  талап  ету  құқықтарын  түсіндіреді.

Қылмыстық  істі  қысқарту  туралы  қаулының  көшірмесі  прокурорға  жіберіледі.

Қысқартылған  қылмыстық  істі  қайта  қарау.  Қылмыстық  істі  қысқарту  немесе  қылмыстық  істі  тергеу  жұмыстары  тек  сот  немесе  прокурордың  шешімімен  шығарылып,  істі  қайта  қарауға  негіз  бола  алады. Қысқартылған  іс  бойынша  іс  тергеушінің  қылмыстық  істі  қысқарту  туралы  қаулысының  күші  жойылғанда,  сонымен  қоса  сот  қылмыстық  істің  негізсіз  қысқартылуына  берілген  арызды  осы  Кодекстің  109-бабының  тәртібімен  қанағаттандырғанда  қайта  жалғастырылады  (ҚІЖК  272-бабының  1-бөлімі).

Бұндай  жағдайларда  іс  бойынша   іс  жүргізуді  қайта  жалғастыру   туралы  сезіктіге,  айыпталушыға,  олардың  қорғаушыларына,  жәбірленушіге  және  оның  өкіліне,  азаматтық  жауапкерге  немесе  олардың  өкілдеріне,  сондай-ақ  арызы  бойынша  іс  қозғалған  адамға  немесе  ұйымға  жазбаша   түрде  хабарланады (ҚІЖК  272-бабының  3-бөлімі).

    ҚІЖК-нің  270-бабында   көрсетілгендей  арызданушылардың  өтініші  бойынша  тоқтатылған  істің  қайта  қолға  алынғаны  туралы  тергеуші  істің  материалдарымен  танысуға  құқылы  екенін  түсіндіреді,  тек  ҚІЖК-нің  275-бабын  естен  шығармауы  тиіс.   Қайта  қаралған  істің  қаулысының  көшірмесі  тек  олардың  өтініштері  бойынша  беріледі.

Қылмыстық  істің  қайта  арыздану  тәртібі.  Тергеушінің   қылмыстық  істі  қысқарту  туралы  қаулысына  сезікті,  айыпталушы,  олардың  қорғаушылары,  жәбірленуші  жәе  оның  өкілі,  азаматтық  талапкер,  азаматтық  жауапкер  немесе  олардың  өкілдері,  сондай-ақ  арызы  бойынша  іс  қозғалған  адам  немесе  мемлекеттік  органның  немесе  ұйымның  өкілі  тергеуге  қадағалау  жасап  отырған  прокурорға  шағымдана  алады  (ҚІЖК -нің  271-бабы).

Прокурор  жоғарыда  айтылып  өткен  шағымдарды қанағаттандырмай  тастаған  жағдайда   іс  ҚІЖК –нің 109-бабында  қарастырылған  тәртіп  бойынша  іс  сотқа  тапсырылады.

Айыпталушыны  сотқа  беру.   Прокурор тергеушіден  келіп  түскен істі  жалпы  ереже  бойынша  заңды  және  қабылданған  айыптау қорытындысының  негізінде  айыпталушыны  сотқа  береді.  Прокурор  істі  айыптау  қорытындысымен  бірге  дереу  оны  қарайтын  сотқа  жібереді.

Істің  сотқа  жіберілгені  туралы  айыпталушы,  қорғаушы,  жәбірленуші  және  оның  өкілдері,  азаматтық  талапкер,  азаматтық  жауапкер  немесе  олардың  өкілдері  хабарландырылады.   Прокурор  айыпталушыға  айыптау  қорытындысының  көшірмесін  және  оған  қосымшалардың,  бұл  ретте  қорғау  куәларының  тізімін  қоспағанда,  отырысқа  шақырылған  адамдардың   тізімін  табыс  етуін қамтамасыз  етеді.  Бұл  адамдардың  аты-жөні,  мекен-жайы  көрсетілмейді.  

Айыпталушы  Қазақстан  Республикасының  шегінен  тыс  жерлерде  болған  және  прокуратура  органдарына  келуден  жалтарған  жағдайларда,  прокурор  айыпталушыға  айыптау  қорытындысының  көшірмесін  тапсырмай-ақ,  қылмыстық  істі  сотқа  жібереді.

Егер  айыпталушының  тұрып  жатқан  жері  белгілі  болса,  айыптау  қорытындысының  көшірмесі  оған  почта  арқылы  жіберіледі.  Айыптау  қорытындысының  көшірмесі,  сондай-ақ  олар  бұл  туралы  өтінім  жасайтын  болса,  қорғаушы  мен  жәбірленушіге  де  табыс  етіледі.  Айыптау  қорытындысы  жасалған  тілді  білмейтін  айыпталушы  мен  жәбірленушіге  көшірме  олардың  білетін  тіліне  аударылып  табыс  етілуге  тиіс.

Қажет  болған  жағдайда  прокурор  республикалық  бұқаралық  ақпарат  құралдарында,  айыпталушының  тұрып  жатқан  жері  бойынша  бұқаралық  ақпарат  құралдарында,  сондай-ақ  жалпы  жұрттың  қолы  жететін  желілерінде   айыпталушыны  сотқа  беру  және  қылмыстық  істі  сотқа  жіберу  туралы  хабарлама  жариялауды  ұйымдастыруға  құқылы.

Іс  сотқа  жіберілген  соң  іс  бойынша  өтініш  пен  шағымдар  тікелей  сотқа  жолданады  (ҚІЖК-нің  284-бабы).

ІІІ. Бөлім.    Бірінші  сатыдағы  сотта  іс  жүргізу

15 .Лекция.   Істің   соттылығы
§ 1. Соттылық  жайы  және  оның  мағынасы

Қылмыстық  іс  жүргізу  заңы  бойынша  қылмыстық  істердің  құрамына  байланысты  бірінші   сатыдағы  соттар  ретінде  іс-қимыл  жасайды.

Істің   соттылығы -  бұл  барлық  қылмыстық  істің  белгілері   ҚІЖК-нің 38 тарау негізінде  бірінші  сатыдағы  істің  қай  сотта,  соттың  қай  құрамында   қарастыратылатыны  анықталады.

Қылмыстық  істің   жағдайына  байланысты  (қылмыстың  жасалған  жері,   субъект  және  оның түрі,  қылмыстың  характері  және зақымдалған  дәрежесі)  сотқа  жататындығын   былайша  айырады:

-  соттылықтың  тума  (пәндік)   белгісі;

-  соттылықтың  арнайы  белгісі;

-  соттылықтың  мекендік  (территориялық)  белгісі;

Соттылықтың  тума  белгісінде  қылмыс   характері  және  оның  қоғам  үшін  қауіптілігі  анықталып,  заң  бойынша  ол  қай  сотта  қарастырылатыны  анықталады.

        1. Аудандық  және  оған  теңестірілген  соттың  соттауына  жатқызылған  істерді  қоспағанда,  барлық  қылдмыстық  істер  облыстық  және  оған  теңестірілген  соттың  соттауына  жатады (ҚІЖК  290-бабының  2 бөлімі);

Облыстық  және  оған  теңестірілген  соттар  бірінші  сатыдағы,  аппеляциялық  және  қадағалау  соты  ретінде  іс-қимыл  жасайды.

Бірінші  сатыдағы  облыстық  соттардың  қарауына  жататын  қылмыстық  істер:   жасалғаны  үшін  қылмыстық  заңмен  өлім  жазасы  мына  баптар  бойынша  беріледі:  ҚР-ның  Қылмыстық  кодексінің  96-бабы (екінші  бөлігі) ,  156- бабы (екінші  бөлігі),  159- бабы (екінші  бөлігі),  160- бабы,  162- бабы (төртінші  бөлігі),  165,  167,  171,  340-баптары,  367-бабы (үшінші  бөлігі),  368-бабы (үшінші  бөлігі),  369-бабы (үшінші  бөлігі),  373-бабы (үшінші  бөлігі),  374-бабы (үшінші  бөлігі),  375-бабы (үшінші  бөлігі), 380-бабы (үшінші  бөлігі), 383-бабтары  жатады.

· сондай-ақ  жоғарыда  аталған  әрекеттерді  есі  кіресілі-шығасылы  күйінде  жасаған  не  оларды  жасағаннан  кейін  жүйке  ауруымен  ауырған  адамдарға  өлім  ждазасы  беріледі  (ҚІЖК  291- баптың  2-бөлімі).

Айта  кететін  жайт,  облыстық  және  оларға  теңестңрңлген  соттардың  қылмыстық  істер  жөніндегі  алқасы  аудандық  және  оларға  теңестірілген  соттардың  заңды  күшіне  енбеген  үкімдері  мен  қаулыларына  апелляциялық  шағымдар, наразылықтар  бойынша  істерді  аппеляциялық  тәртіппен  қарайды.

Сонымен  қатар  облыстық  соттың  заңды  күшіне  енген  үкімдеріне,  қаулыларына,  сондай-ақ  нақ  сол  соттың  қылмыстық  істер  жөніндегі  алқасының  апелляциялық   қаулыларына  қадағалау  шағымдары,  наразылықтары  бойынша  істерді  қарайды.

ҚР-ның  Жоғарғы  сотының   соттауына  барлық  істер,  апелляциялық  шағымдар, прокурордың  наразылықтары  бойынша  істерді,  сондай-ақ  осы  соттардың  заңды  күшіне  енбеген  қаулыларына  жеке  шағымдарды,  прокурордың  наразылықтарын  апелляциялық  тәртіппен  қарайды.

Қазақстан  Республикасы  Жоғарғы  Сотының  қадағалау  алқасы:

· аудандық  және  оған  теңестірілген  соттардың  заңды  күшіне  енген  үкімдері  мен  қаулыларына;  облыстық  және  оған  теңестірілген  соттардың  қылмыстық  істер  жөніндегі  алқасының  апелляциялық     шығарған  қаулыларына;

· облыстық  және оған  теңестірілген  соттардың  істерді  бірінші  сатыда  қарау  кезінде  шығарған,  заңды  күшіне  енген  үкімдері  мен  қаулыларына;

· облыстық   және  оған  теңестірілген  соттардың  қадағалау  алқаларының  қаулыларына;

· Қазақстан  Республикасы  Жоғарғы  Сотының  қылмыстық  істер  жөніндегі  алқасының  апелляциялық  тәртіппен  шығарған  қаулыларына;

Қазақстан  Республикасы  Жоғарғы  Сотының  жалпы  отырысы  осы  Кодекстің  458-бабының  үшінші  бөлігінде  көрсетілген  негіздер  бойынша  Қазақстан  Республикасы  Жоғарғы  Сотының  қадағалау  алқасының  қаулысына  Қазақстан  Республикасы  Жоғарғы  Соты  Төрағасының  ұсынысы  немесе  Қазақстан  Республикасы  Бас  прокурорының  наразылығы  бойынша  істерді  қарайды.

Осы  Кодексте  көзделген  жағдайларда  Қазақстан  Республикасының  Жоғарғы  Соты  тиісті  сот  сатысында  жаңадан  ашылған  мән-жайлар  бойынша  істерді  қарайды.


Соттылықтың  арнайы  белгісінде  қылмыс  жасағандардың  қызметі,  шені  анықталады.  Бұндай  жағдайда  әскери  қылмыс  жасағандардың  соттылығы  шектеледі.

Қылмыстық  істердің  әскери соттардың  қаралуына  жатуы:

· Қазақстан  Республикасы  Қылмыстық  Кодексінің  16-тарауында  көзделген  әскери  қылмыстар  туралы;

· Қазақстан  Республикасының  әскери  жиындардан  өтуі  кезінде  запастағы  азаматтар  өздері  тұрған  жерлерде  жасалған  барлық  қылмыстар  туралы.

 Қылмыстық  істердің  аумақтық  сот  қарауына  жатуы қылмыс  жасалған  жердегі  сотта  қаралуы  тиіс.

Аумақтық  сот  талқылауы арқасында  істің  қай  сотта  қаралатыны  белгілі  болады.  

Қылмыс  жасалған  жер  мен  оны  тергеу  орны  әрқашанда  сәйкес  келе  бермейді.   Мысалы,   қылмыстық  істер аумақтық  ішкі  істер  органдарына қарасты.  Сонымен  қатар  қылмыстық  істер  аумақтық  сотқа  қарасты  емес,  ол  тек  ҚІЖК-нің  291-бабының  2-бөлігіне  сәйкес  тек  облыстық  немесе  оған   теңестірілген  сотқа  ғана  қарасты.

ҚІЖК-нің   294-бабына  сәйкес  қылмыстық  іс  жасалған  жердегі  сотта  қаралуы  тиіс.  Ол  үшін  мынадай  жағдайлар  болуы  қажет.  Егер  қылмыс  бір  соттың  қызмет  жасайтын  жерінде  басталып,  басқа  соттың  қызмет  жасайтын  жерінде  аяқталса,  іс  тергеу   аяқталған  жердегі  сотта  қаралады.

Егер  қылмыс  Қазақстан  Республикасынан  тысқары  жерде  жасалса  немесе  қылмыс  жасалған  жерді  анықтау  мүмкін  болмаса,  немесе  қылмыстар  әртүрлі  жерде  жасалса  істі  тергеу  аяқталған  жердегі  сот  қарайды  (ҚІЖК  294-бабының  3-бөлімі).

Қылмыстық істерді  біріктіру  кезінде  соттың  қаралуына  жатуын  белгілеу.    Бір  адамды  немесе  адамдар  тобын  істерді  әртүрлі  деңгейдегі  соттарда  қаралатын  бірнеше  қылмыс  жасағаны  үшін  айыптау  кезінде  іс  жоғары  тұрған  сот  сатысында  қаралады.

Қосымша  белгілер  бойынша  істің  соттылығы:

1)  бірнеше  қылмыс  жасады  деп  айыпталған  адам  немесе  топ  істері  түрлі  деңгейде  сотталады  (мысалы,  ұрлық  жасаған  жағдайда  іс  аудандық  сотта,  ал  қылмыс  облыстық  сотта  қаралады),  бұл  жағдайда  екі  іс те  жоғарғы  облыстық  сотта  қаралады;

2) егер  әскери  қызметшілер  немесе  басқа  адамдарға  қатысты  әскери  соттарда  қылмыстық  істерді  қарауға  жол  берілмейді;

3) егер  ісі  әскери  соттарда  қаралатын  әскери  қызметшілермен  немесе  басқа  адамдармен  бірге  қылмыс  жасалған  басқа  жағдайларда  жол  беріледі;

4) егер  әскери  міндетті  емес  адамдар немесе  әскери  қызметін  өтеп  жүрген  әскери  қызметшілер болса  әскери  сотқа  қарасты  болады,  ал  азаматтық  тұлға  қалыптаспаған  жағдайда  іс  жалпы  заң  органына  жүктеледі.

ҚІЖК –нің  297бабында  Қаралуына  жататын  соттан  қылмыстық  істі  басқа  сотқа  беру қаралған.  Сотқа  келіп  түскен  істің  аталған  соттың  қарауына  жататындығын  сот  анықтауы  керек  (ҚІЖК –нің  300-бабының  1-бөлімінің 1-тармағы).

Егер  сот  келіп  түскен  істің  өзінің  қарауына  жатпайтынын  анықтаса,  онда  істі  соттың  қаралуына  жатқызылуы  бойынша  қарасты  сотқа  жібереді.  

Аумақтық  сот  қаралуына  жатқызылу  ережелерін  бұзушылық  басты  сот  отырысында  анықталуы  мүмкін.  Бұндай  жағдайларда  процестің  барлық  қатысушыларының  келісімімен  сот  істі  өзінің  іс  жүргізуінде  қалдыруға  құқылы.   Егер  келіспеген,  айыпталушы,  жәбірленушінің  және  т.б.  қатысуынсыз  сот  отырысы  болған  жағдайда  немесе  аумақтық  соттылық  бұзылған  жағдайда  судья   сот  отырысын  тоқтатып,  істі    басқа  соттың  қарауына  береді.  Бұл  туралы  судья  қаулы  қабылдайды.

Егер  істің  жоғары  тұрған  немесе  әскери  соттың  қарауына  жататыны  анықталса,  ол  барлық  жағдайларда  сот   қаралуына  жатқызылуы  бойынша  жіберілуге  тиіс  (ҚІЖК 296-бап).

Қарауына  жататын  соттан  қылмыстық  істі  басқа  сотқа  беру.  Жекелеген  жағдайларда,  істі  мейлінше  тез,  жан-жақты  және  объективті  қарау  мақсатында  ол  тараптардың  өтініші  немесе  келісімі  бойынша  бір  соттан  сол  деңгейдегі  басқа  соттың  қарауына  берілуі  мүмкін.  Бұл  ретте  істі  беруге  оның  сот  отырысында  қаралуына  дейін  ғана  жол беріледі.

ҚІЖК-нің  297-бабында  айтылғандай  істі  бір  соттан  екінші  сотқа  беру  туралы  мәселені  жоғары  тұрған  сот  шешеді:

-егер  ҚІЖК-нің  90-бабына  сәйкес   судьяға  (сотталушының, жәбірленушінің  және  олардың  қорғаушылары) қарсылық  болған  жағдайда;

-егер  соттар  құрамына  кіретін  судьяның  денсаулығына  немесе  өзінің  бас  тартуына  байланысты  қатыса  алмауы;

-егер  белгілі  бір  жағдайларға  байланысты  соттардың  істі  қарауға  мүмкіндігі  болмаған  жағдайда  (ҚІЖК  90-бап).

Істі  бір  соттан  екінші  бір  сотқа  беру  туралы  мәселені  жоғары  тұрған  сот  шешіп,  ол  туралы  қаулы  шығарады.

Сот  қаралуына  жататындығы  туралы  дауларды  шешу.  Соттардың  арасындағы  сот  қаралуына  жататындығы  туралы  дауларды  жоғары  тұрған  сот  шешеді,  оның  шешімі  түпкілікті  болып  табылады  және  ол  шағымдануға  жатпайды.

§ 2.  Сот  талқылауын  тағайындау  туралы  мәселені  шешу  және  соттың  отырысына  дайындық  іс-әрекеттері

Қылмыстық  процестің  негізгі  сатысының  бірі  сот  отырысын  ұйымдастыру  болып  табылады.  Бұл  сатыда  негізі  азаматтардың  құқығының  қорғанысы,айыпталушы, жәбірленуші  және  басқа  да  сот  отырысына  қатысушылардың заңды  қызығушылықтарының  сақталуы   қамтамасыз  етіледі.

Сотқа  келіп  түскен  істер:  прокурордан  келіп  түскен  айыптау  қаулысы  немесе  айыптау  актісі;  тергеушіден  келіп  түскен  істі  сотқа   жіберу  немесе  медициналық  бұлтартпау  шараларын  қолдану  қаулылары;  тергеу  органдарының  айыптау  хаттамасы;  азаматтардың  жеке  айыптау  арыздарынан  сот  отырысын  дайындау  сатысы  басталады.  Бұл  саты сотқа  дейінгі  отырыста заңдылығы  мен  негізділігін анықтап, басты  сот  талқылауына  жіберуге   негіздердің  бар  немесе  жоқ  болуын  анықтайды.   Сот  отырысын  ұйымдастыру  және  дайындық  кезеңінің  тәртібі  мен  ережесі  ҚІЖК-нің  299-310  баптарында  көрсетілген.

ҚІЖК-ң  299-бабына  сәйкес  қылмыстық іс сотқа  келіп  түскен  кезде  соттың  төрағасы  немесе  оның  тапсыруы  бойынша  басқа  судья  істі  сотта  ҚІЖК-ң  300-бабына  жетекшілік  етіп судья  сот  отырысын  тағайындаудың  мүмкіндігі  туралы  мәселені  шешу  кезінде  сотталушылардың  әрқайсысына  қатысты  мыналарды:

1)  істің  аталған  соттың  қарауына  жататындығын;

2)іс  бойынша  іс  жүргізуді  тоқтатуға  не  уақытша  тоқтатуға  әкеп  соқтыратын  жағдайдың  болу-болмауын;

3)анықтау  және  алдын  ала  тергеу  жүргізу  кезінде  сот  мәжілісін  тағайындауға  кедергі  келтіретін  қылмыстық  іс  жүргізу  заңын  бұзуға  жол  берілген-берілмегенін;

4)айыптау  қорытындысының  немесе    айыптау  хаттамасының  көшірмесі  берілген-берілмегенін;

5)айыпталушыға  таңдап  алынған  бұлтартпау  шарасының  өзгертуге  немесе  тоқтатуға  жататын-жайтпайтындығын;

6)қылмыспен  келтірілген  залалды  өтеуді  және  мүлкін  ықтимал  тәркілеуді  қамтамасыз  ету  шаралары  қабылданған-қабылданбағанын;

7)арыздар  мен  өтініштердің  қанағаттандыруға  жататын-жатпайтындығын;  (ҚІЖК  300-бап).

Судья  келіп  түскен  іс  бойынша:

-  басты  сот  талқылауын  тағайындайды;

-  істі  алдын  ала  тыңдауды  жүргізу  туралы  шешімдерінің  бірін  қабылдайды.

Шешім  іс  сотқа  келіп  түскен  сәттен  бастап  бес  тәуліктен  кешіктірілмей  қабылдануға  тиіс.

Судья  қаулы  шығарумен  бір  уақытта  айыпталушыға  бұлтартпау  шарасын  қолданудың  немесе  қолданбаудың  негізділігі  туралы  және  егер  бұлтартпау  шарасы  таңдалса,  оның  түрінің  негізділігі  немесе  негізсіздігі  туралы  мәселені  қарауға  міндетті.

Алдын  ала  тыңдауды  өткізудің  негіздері  мен  тәртібі.  Істі   алдын  ала  тыңдауды  судья  соттың  жабық  отырысында  жеке-дара  өткізеді.  Істі  алдын  ала  тыңдау  өткізілетін  уақыт  пен  орын  тараптарға  хабарланады.

Сот  отырысына  сотталушының,  оның  қорғаушысы  мен  мемлекеттік  айыптаушының  қатысуы  міндетті.  Алдын  ала  тыңдау  сотталушы  бұл  жөнінде  өтінген  кезде  оның  қатысуынсыз  жүргізіледі.  Қорғаушы  дәлелді  себептерсіз  келмей  қалған  жағдайда,  сондай –ақ  оның  алдын  ала  тыңдауға  қатысуға  мүмкіндігі  болмаған  кезде,  судья  сот  отырысына  жаңадан  тағайындалған  қорғаушынының  қатысуын  қамтамасыз  етуге  шаралар  қолданады.  

Егер  сотқа  жәбірленуші  мен  оның  өкілінің,  азаматтық  талапкердің,  азаматтық  жауапкердің  немесе  олардың  өкілдерінің  келмеуі  істі  алдын  ала  тыңдауға  кедергі  болмайды  (ҚІЖК  301-бабының  үшінші  бөлімі).

Қылмыстық  істі  қосымша  тергеу  үшін  қайтару.  Судья  алдын  ала  тыңдау  өткізгеннен  кейін  келесі  бір  шешімге  келуі  тиіс:

-  істі  қосымша  тергеуге  жіберу:
-  істі  тоқтата  тұру;

- істі  соттылыққа  жіберу;

-  істі  қысқарту;

-  қылмыстық  істерді  біріктіру;

-  тараптардың  шағымын  қарау;

-  іс  бойынша  сотты  қысқартылған  түрде  қарау.

Судья  істі қосымша  тергеуге  прокурор  арқылы мынадай  негізде  жібереді:

-  егер  ол  қаралып  отырған  іспен  байланысты  болып,  істе  айыпталушыға  басқа  айып  тағуға  негіздердің  болуы  немесе  егер  олардың  әрекеті  қаралып  отырған  іспен  байланысты  болса;

-  басқа  адамдарды  қылмыстық  жауаптылыққа  тартуға  негіздер  болса  және жаңа  адамдарға  қатысты  істі  жеке  қарау  мүмкін  болмаса;

- айыптау  актісінде  көрсетілген  айыптауды  бастапқы  тағылған  айыптаудан  неғұрлым  ауыр  немесе  елеулі  түрде  өзгеше  айыптауға  өзгерту  қажеттігі  болған  жағдайларда  қосымша  тергеуге  жіберуге  құқылы;

- тараптардың  өтініші  бойынша  да,  өз  бастамашылығы  бойынша  да  іс  дұрыс  біріктірілмеген  немесе  бөлінбеген  жағдайда; 

- басты  сот  талқылауын  тағайындауға  кедергі  келтіретін  қылмыстық  іс  жүргізу  заңын  басқа  да  елеулі  бұзушылық  анықталған  жағдайда.

Бұл  ретте  судья  қаулыда  істің  қандай   негіз  бойынша  қайтарылып  отырғанын  көрсетуге,  сондай-ақ  айыпталушыға  қатысты  бұлтартпау  шарасы  туралы  мәселені  шешуге  міндетті.

Қылмыстық  іс  бойынша  іс  жүргізуді  уақытша  тоқтату  (ҚІЖК  304-бап).  Іс  бойынша  іс  жүргізу  бірнеше  айыпталушылардың  біреуіне  қатысты  қорғануға  арналған  оның  құқығына  немесе  басқа  да  айыпталушылардың  құқығына  нұқсан  келтірмеуі  шартымен  уақытша  тоқтатылуы  мүмкін.  Іс  жүргізуді  уақытша  тоқтату  туралы  қаулыны  ҚІЖК-ң  50-бабының  бірінші  және  екінші  бөліктерінде  көзделген  негіздер  бойынша  шығаруы  мүмкін.  Мысалы,  айыпталушы іздеуде  болса,  психикалық   немесе  басқа  науқаспен  ауырған  адам  болған  жағдайда іс  тоқтатылады.    

Кейде  іс  бойынша  бірнеше  айыпталушы  болып,  олардың  бірі  іздеуде,  бірі  психиатриялық  емханада  болса,  қалғандары қамауда  болған  жағдайда  сот  бұлтартпау  шарасын    өзгертуді  мүмкін  деп  таппаған  жағдайда  іс  жүргізу  отыз  тәуліктен  аспайтын  мерзімге  тоқтатылуы  мүмкін.  

Егер  осы  уақыт  ішінде  айыпталушылардың  біреуіне  қатысты  іс  жүргізуді  уақытша  тоқтатуға  негіздер  жойылмаса,  онда  басқа  айыпталушыларға  қатысты  іс  жүргізу  жаңартылуы  және  басты  сот  талқылауының  күні  белгіленуі  тиіс  (ҚІЖК  304-бап  2-бөлімі).

Егер  айыпталушы  ретінде жауапқа  тартылатын  адамның     анықталмағаны  кезінде  іс  прокурорға  қайтарылады  (ҚІЖК  50-бап  1бөлімінің  бірінші  тармағы).Іс  бойынша  іс  жүргізуді  тоқтата  тұру  кезінде  сотталушы  Қазақстан  Республикасынан  тысқары  жерлерде  болған  және  сотқа  келуден  жалтарған  кезде  іс  прокурорға  қайтарылмайды.

Анықтаушы,  тергеуші  немесе  прокурор  қылмыспен  келтірілген  залалды  өтеуді  және  мүлікті  ықтимал  тәркілеуді  қамтамасыз  ететін  шаралар  қабылдамаған  жағдайда  судья  қылмыстық  ізге  түсу  органдарына  оларды  қамтамасыз  етуге  қажетті  шаралар  қолдануды  міндеттейді.

Егер  судья  істің  өзі  соттауына  жатпайтынын  анықтаса,  онда  ол мұндай  шешімнің  заңдық  негіздерін  келтіре  және  іс  жолданатын  сотты  көрсете  отырып,  істі  соттың  қарауына  жататындығы  бойынша  жіберу  туралы  қаулы  шығарады,   ол  туралы  процеске  қатысушыларға  хабарлайды.

Қылмыстық  істі  қысқарту.  Судья  істі  толығымен  немесе  жеке  адамдарға  қатысты  қысқартуы  мүмкін.  ҚІЖК-ң  37 бабының  бірінші  бөлігінің  1-12 тармақтарында  және  38 бабының  бірінші  бөлігінде  көрсетілген   негіздер  бойынша,  сондай-ақ  мемлекеттік  айыптаушы  айыптаудан  бас  тартқан  жағдайда  істі  қысқарту  туралы  қаулы  шығарады.  Істі   қысқарту  туралы  шешім  қабылжданғаннан  кейін  судья  бұлтартпау  шарасын,  азаматтық  талапты  және  мүлкін  тәркілеуді  қамтамасыз  ету  шараларын  тоқтатады  және  заттай  айғақтар  туралы  мәселені  шешеді.  Судьяның  істі  қысқарту  туралы  қаулысының  көшірмесі  прокурорға  жіберіледі,  сондай-ақ  қылмыстық  жауапқа  тартылған  адамға  және  жәбірленушіге  тапсырылады  (ҚІЖК  307-бап).

Басты  сот  талқылауын  тағайындағаннан  кейін    тараптар  алдын  ала  тергеу  ісінде  таныс  болған    барлық  материалдармен  танысуға   және  олардан  керек  дәлелдемелер  алуға  құқылы.

Егер  сот  отырысында  судья  бұлтартпау  шарасын,  сотқа  шақырылған  адамдардың  тізімін  немесе  айыпталушыға  тағылған  айыпты  өзгерткен  жағдайда   бұл  өзгертулер  қаулыға  әсер  етсе,  айыпталушыға   оның  көшірмесі  тапсырылады.  Алдын  ала  тыңдау  кезінде  сот  процесінің  хатшысы  хаттама  толтырады.

Анықтау  немесе  алдын  ала  тергеу  процесінде  қатысушылардың  құқықтарын  қамтамасыз  ету  жөніндегі  барлық  талаптары  сақталған  және  істі  сотта  қарауға  кедергі  келтіретін  өзге  негіздер  жоқ  деген  деген  пікірге  келген  судья  басты  сот  талқылауын  тағайындау  туралы  шешім  қабылдайды.

Басты  сот  талқылауын  тағайындау  (ҚІЖК  302-бап).  Басты  сот  талқылауын  тағайындауға  сот  қаулысында  процестік  және  ұйымдастырушылық  сұрақтары  болуы  керек.

Басты  сот  талқылауын  тағайындау  туралы  қаулыда  мынадай  мәселелерді  қамтуы  тиіс:


- сотталушының  аты-жөні,  қылмыстық заң  бойынша  айыпталып  отырған  қылмыс  бабы,  жасаған  қылмысымен  келтірілген  залал  мөлшері;


- басты  сот  талқылауының  орны,  уақыты, күні;

- ҚІЖК-те  көзделген  жағдайларына  байланысты  істі  соттың  жабық  отырысында  қарау  туралы;


- процеске  қатысушылардың  қарсылық  білдіру,  өтініштер  және  өзге  де  мәлімдемелері  бойынша  шешімдері;


-  қорғаушы  ретінде  айыпталушы  таңдаған  немесе  соңғысына  тағайындалған  қорғаушыға  рұқсат  ету  туралы  шешімді;


-  басты  сот  отырысына  шақыруға  жататын  адамдар  тізбесін;      


- ҚІЖК-дегі 315-бабының  2 бөлімінің  2- і  тармағында  көзделген  және  заң  оның  ісін  сырттай  қарауға  жол  беретін  жағдайда  істі  айыпталушының  қатысуынсыз  тыңдау  туралы  шешімді;


-  сот  ісі  қай  тілде  жүргізілетіні  туралы  шешімді;

Сонымен  қоса  судья  сот  талқылауына  қатысушылар  мәселесін  шешуі  керек:                                                                   


- қаралып  отырған  іске  мемлекеттік  айыптаушының  қатысуы;                   


- азаматтық  талапкер,  азаматтық  жауапкер  және  олардың  өкілдері  туралы.


Жоғарыдағы  мәселелерді  шешіп,  сотталушыға    айыптау  үкімінің  көшірмесі  тапсырылғаннан  кейін  және  сотқа  шақырылатын  адамдар  тізімін  жасағаннан  кейін  басты  сот  талқылауын  дайындауға         қажетті  шараларды  қабылдайды.


 Заң  бойынша  басты  сот  талқылауы  кемінде  үш  тәуліктен  кейін  және  оның  тағайындалуы  туралы  қаулы  шығарған  кезден  бастап  он  бес  тәуліктен  кешіктірілмей  басталуға  тиіс.  Ерекше  жағдайларда  бұл  мерзім  судьяның  қаулысымен  ұзартылуы  мүмкін,  бірақ  ол  отыз  тәуліктен  аспауы  тиіс.                                                                      

Басты  сот  талқылауы  бір  ай  мерзімде  аяқталуға  тиіс,  ерекше  жағдайларда  бұл  мерзім  судьяның  дәлелді  қаулысымен  ұзартылуы  мүмкін.  Алайда,  соттың  қандай  мерзімге  дейін  істі  созу  мерзімі  көрсетілмеген.  Бұған  жауапты  тек  сот  тәжірибесі  көрсетеді,  онда  сот  талқылауының  мерзімі  сот  талқылауы  аяқталғанға  дейін  және  судьяның  шешім  шығарғанына  дейін  созылуы  мүмкін.                    

16-лекция.   Басты сот  ТАЛҚЫЛАУЫНЫҢ  ЖАЛПЫ  ШАРТТАРЫ
§ 1. Жалпы  сот  талқылауының  түсінігі  мен  мағынасы

Қазақстан  Республикасы  Конституциясының  75-бабына  сәйкес  ҚР-дағы   әділеттілік тек  әділ  сот  арқылы  ғана  жүзеге  асады.  Әділетті  сотқа  жіберу   мемлекеттік  істің  негізгі  формасы  болып  табылады.  Сот  тек  қана  азаматтардың  құқықтық  қорғанысын  және  мемлекетті  ғана  қорғап  қоймайды,  сонымен  қатар  қоғамдағы  демократияны  (сөз  бостандығын),  сот  және  заң  алдында  барлығы  бірдей  жауап  беретінін,  заң  негізінде  әрекет  етеді.  Соттың  үкімісіз  немесе  заңсыз  ешкім  де  біздің мемлекеттік  конституциямызда  қылмыстық  жазаға  тартылып,  негізсіз  айыпталмайды.

Сот  талқылауында  қабылданған  шешімнің   сапасы  тек  оның қылмыстық істі  жүргізу  заңдарының  теориялық  біліміне  ғана  емес, сонымен  қатар  алған  білімін  іс жүзінде  жүзеге  асыруға,  жеке  істерінде,  алдын  ала  дайындық  жұмыстарын ұйымдастыру,  басты  сот  процесін  білікті  өткізу,  екі  жақтың  өтініштерін  дұрыс  шешу,  қорытынды  кезеңде  негізі  қаланған  және  заңды  үкім  шығара  білуі  керек.

Қылмыстық  сот  процесін  жүргізу  соттардың  жұмыс  жасау  уақыты  шектелмейді.

Сот  шешімі  -  қылмыстық  іс  қозғау  және  қылмыстық  іс  жүргізу,  алдын  ала  тергеу жұмыстары,  алдын  ала  тыңдауға  арналған  дайындық  және  белгіленген  жұмыстарды  тыңдау,  бас  сот  талқылауы,  апелляциялық  іс  жүргізу,  үкімді  орындау  және  қадағалау  жұмыстары  осылардың  барлығы  да қылмыстық  істің  негізгі  сатыларының  бірі.

Істі   жүргізу  сатысында   көп  қылмыстық  істер қаралып  шешіледі;  жан-жақты  орындалады; қылмыстық  іс  объективті  және  толық  зерттеледі;  кінәсіздігі немесе  кінәсінің  аздығы туралы; сондай-ақ  сезіктіні, айыпталушыны  ақтайтын не олардың жауаптылығын жеңілдететін дәлелдердің  бар екені анықталады.  Көрсетілген  әрекеттердің барлығы  да қатаң конституциялық  принциптер  бойынша  жүргізілуі тиіс.

Сот  тек  сот  талқылауынан  кейін  ғана айыпталушыны  айыпты  деп  санап,  оған  сай  жазасыен  береді. Соттың  үкімі  тек  осы  сатыда  ғана  шығарылады.   Сот  шешімінде   үкім  қабылданып   ҚР-ның атынан  шығарылады.

ҚР-ның  ҚІЖК-нің  40-тарауы,  яғни  басты  сот  талқылауының  жалпы  шарттарында  талқылауды  басынан  соңғы  сатысына  дейін  арналған:

Басты  сот  талқылауына  мыналар  жатады:

1) дайындық бөлімі;

2) сот  тергеуі;

3) сот  жарыссөзі;

4) сотталушының соңғы сөзі;

5) үкім шығару.

Басты  сот  талқылауының  жалпы  шарттары.  Басты  сот  талқылауының  жалпы  шарттарымен,  қылмыстық  заңмен  бекітілген  нормаларымен  істің  мән-жайын  ашып, ерекшеліктерін  анықтайды,  олар  тұрақты  және  барлық қылмыстық іс жүргізудің  алғашқы  кезеңін  өзгеріссіз  қалдырады.

ҚІЖК- нің  40-тарауындағы  сот  талқылауының  жалпы  шарттарына  мыналар  жатады:

-сот  талқылауының  тікелей және  ауызша  болуы  ( ҚІЖК-ң  311бабы);    

-сот  талқылауының  жариялылығы    ( ҚІЖК-ң  29 бабы);

-екі  жақтың  теңсіздігі   ( ҚІЖК-ң  21, 23баптары);

-сот  құрамының  өзгертілмеуі  ( ҚІЖК-ң  312 бабы);

-запастағы  судья   ( ҚІЖК-ң  313 бабы); 
-төрағалық  етушінің өкілеттігі   ( ҚІЖК-ң  314бабы);

-сотталушы  адамның  қатысуы  ( ҚІЖК-ң  315бабы);  

-Қорғпушы  мен  мемлекеттік  айыптаушының  басты  сот  талқылауына  қатысуы  ( ҚІЖК-ң  316, 317-баптары);

Жәбірленушінің  басты  сот  талқылауына  қатысуы  ( ҚІЖК-ң  318-бабы);                     

-азаматтық  талапкердің  немесе азаматтық  жауапкердің  басты  сот  талқылауына  қатысуы ( ҚІЖК-ң  319-бабы);

-басты  сот   талқылауының  шегі  ( ҚІЖК-ң  320-бабы);
-басты  сот  талқылауын  кейінге  қалдыру  және  қылмыстық  істі  тоқтата  тұру  ( ҚІЖК-ң  321-бабы);

-бұлтартпау  шарасы  туралы  мәселені  шешу  ( ҚІЖК-ң  322-бабы);

-Істі  қосымша  тергеуге  жіберу   ( ҚІЖК-ң  323-бабы);

-басты  сот   талқылауында  істі  тоқтату  ( ҚІЖК-ң  324-бабы);

-басты  сот  талқылауында  қаулы  шығару  тәртібі   ( ҚІЖК-ң  325-бабы);

-басты  сот  талқылауының  тәртібі   ( ҚІЖК-ң  326-бабы);

-басты  сот  талқылауында  тәртіпті  қамтамасыз  ету  мақсатында  қолданылатын  шаралар   ( ҚІЖК-ң  327-бабы);

-басты  сот  талқылауының  хаттамасы  және ескертпелері   ( ҚІЖК-ң  328, 329-баптары); 

-басты  сот  талқылауының  хаттамасына  ескертпелерді қарау  ( ІЖК-ң  330-бабы);

Соттың  талқылауы  қылмыстық  процесс  принциптерінің  негізінде  құрылған.  Сот  процесінде  қылмыстық  процестің  негізгі  бөлігі  орындалады.  Бұндай  жағдайда  жалпы  сот  талқылауының  түрлерін  қарастырып,  оның  қысқаша  мінездемесін  беру  керек.

Басты  сот  талқылауының  басты  шарттары.

Сот  талқылауының  тікелей  болуы  сот   іске  қатысы  бар  адамдардың  барлығын  тыңдап,  дәлелдерді  жариялауы  тиіс.  Сот отырысы  кезінде  келтірілген  дәлелдердің  негізінде  ғана  сот  үкім  шығара  алады.   Сот төрешісі  тек материалдық  дәлелдемелермен және  басқа  да іс  хаттамасымен  танысып  қана  қоймайды,  сонымен  қоса  ол  міндетті  түрде  оларды  қарауға,  сотталушылардан, жәбірленушілерден  жауап  алуға,  сарапшыларды  тыңдауға,  хаттамалар  мен  өзге  де  құжаттарды  тексеруі  тиіс.  Соттың  өзімен  зерттелмеген  және  хаттамада  көрсетілмеген  дәлелдерге  сот  жүгіне  алмайды.

Сондай-ақ  жәбірленушіден, куәгерден  заңсыз  алынған мәлімдемелері  қабылдауға жіберілуі  мүмкін,   ал  егер  сот  құрамы  өзгертілген  жағдайда  сот  отырысында  алынған  дәлелдер  үкім  шығаруға  негізсіз,  себебі,  сот  талқылауы  сот  әрекетін  жаңадан,  төрағалық  етушіні,  сот төрешісін,  прокурорды, қорғаушыны  және  басқаларын  таныстырудан  бастауы  керек.  

Ауызша  түрде  жауаптар мен  тергеу  жұмыстарының  хаттамасы,  тексеру актілері,  өзге  де  құжаттарды  тексеру  жұмыстары  сот  талқылауының  басты  шарттарының  бірі.  Сот  міндетті  түрде  сотталушыдан, жәбірленушіден, куәгерден   жауап  алған  кезде  ауызша  сұрақ  қойып,  одан  жауапты ауызша  алып,  оны  ауызша  талқылайды.   Сонымен  қатар  процестегі  жекеленген  істер  жазбаша  орындалады.


Сот  талқылауының  тікелей   және  ауызша  болуы  сот  отырысына  қатысып  отырғандардың  іс  жөнінде заңда  көрсетілген, дәлелдеуге  негіз  болатын мәлімдемелер  мен  дәлелдерге  қанық  болады.  Бұл  - куәгерлердің,  айыпталушының,  жәбірленушінің  және  басқаларының  жауаптары.  Тек  ерекше  жағдайларда  ғана,  яғни  ҚІЖК – нің  353- бабында  көрсетілген  жағдайда  ғана  олардың  айғақтары  жария  етілуі  мүмкін.

Жариялылық  -  бұл  сот  талқылауындағы  сөз  бостандығы.  Сот  отырысына  халықтың  қатысуына,  сот  процесінің  жүруіне,  естігендері  мен  көргендері  жайлы  бұқаралық  ақпарат  құралдарымен  бөлісуге  болады.  Сот  кеңесінен  басқа  процестің  барлығы  да  жариялылық  принципі  негізінде  жүзеге  асады.

Сот  талқылауының  үзілмеуі,  басталған  іс  жөнінде   шешім  қабылдамайынша  сот  басқа  іске  көшуі  мүмкін  емес. Жан-жақтылық – 

сот  тергеуі  істің  барлық мүмкіндіктерін,  айыпталушыны  әшкерелейтін де  ақтайтын  да  шараларды  тексеруі  тиіс.

Істің  толықтылығы  істі  дұрыс  дәлелдеуге  қажетті  және  жеткілікті  мән-жайларды  зерттеу  үшін  шараларды  қолдануға  міндетті.

Объективтілік -  бұл  күні  бұрын  пішілген  ой  шығару, бейтараптық,  айыптау  немесе  ақтау  тараптарының  біржақтылығы.

Сот  құрамының  өзгертілмеуі,  істі  бір  сот төрешісі  немесе  сот төрешілерінің сол  бір  құрамы  қарауы  тиіс.  (ҚІЖК-нің 312-бабы).  Сот төрешілерінің бірінің  сот  талқылауына  қатысуды  жалғастыруы  мүмкін  болмаған  кезде  ол  басқа  сот төрешісімен ауыстырылып,  істі  қайтадан  бастайды.  Тек   ҚІЖК-нің 313-бабында  қарастырылған   жағдайларда  ғана  сот төрешісі  ауыстырылады.  Запастағы  сот төрешісі  сот  талқылауында  сот  отырысы  ашылғаннан  бастап  қатысуы  шарт,  егер  сот төрешілерінің  бірі  денсаулық  немесе  т.б.  себептермен  кету  жағдайларында сот төрешісі  алмастырылады.

Бұл  ретте  істі  талқылау  жалғастырыла  береді.   Запастағы  сот төрешісін шақырту  істі  талқылаудың  дайындық  кезінде  шешіледі.  Сот  отырысының  дайындық  кезеңінде  запастағы  сот төрешісін  шақыру  не  шақырмау  мәселесі  шешіледі.

Төрағалық  етушінің  басты  сот  талқылауындағы  өкілеттігі.  Сот  отырысын  басынан  аяғына  дейін  төрағалық  етеді.  Төрағалық  етуші  барлық сот  талқылауында  сұрақтар  қойып,  ұжымдық  шешімге  байланысты  кеңесті  басқарады.  Төрағалық  етуші  кеңесу  бөлмесінде  қабылданған  шешімді  хабарлайды.  Ол  сот  отырысында  процестің  жүру  тәртібін  хабарлайды  және  де  процестің  заң  негізіндегі  тәртіп  пен  реттілікті  сақтауын  қамдайды.

Төрағалық  етуші  сот  отырысына  басшылық  жасайды,  әділ  соттың  мүддесіне  объективтілік  пен  бейтараптылықты  сақтай  отырып,  істің  жай-күйін  жан-жақты  және  толық  зерттеу  үшін  қажетті  жағдайларды  жасап, соттың  тәрбиелік  әсерін  қамтамасыз  етеді.  Төрағалық  етушіге  сот  отырысы  залындағы  тәртіп  міндеттеледі  (ҚІЖК-нің 314-баб).     

Төрағалық  етуші  сот  талқылауының  барлық  қатысушыларына  олардың  құқықтары  мен  міндеттері  және  оларды  жүзеге  асырудың  тәртібін  түсіндіреді.

Ескерте  кететін  бір  жайт, төрағалық  етушінің  шешімі сот  талқылауына  қатысушы  адамдардың  барлығына  да  міндетті.  Осылардың  бірі  төрағалық  етушінің  іс-әрекетіне  қарсылық  білдірген  жағдайда  бұл  қарсылық  білдіру  сот  отырысының  хаттамасына  енгізіледі.  (ҚІЖК-нің 314-бабының  3-бөлімі).

Сотталушы  адамның  басты  сот  талқылауына  қатысуы.  Басты  сот  талқылауы  сотталушының  міндетті  түрде  қатысуымен  өтеді.   Сотталушы келмеген  кезде  іс  кейінге  қалдырылуы  тиіс.  ҚІЖК-нің  315-бабына  сәйкес   сот  дәлелді  себептерсіз  келмеген  сотталушыны  келтіруге,  сондай-ақ  оған  қатысты  бұлтартпау  шарасын  қолдануға  немесе  өзгертуге  құқылы,  мысалы, ешқайда  кетпеу  қолхаты  күзетпен  ұстауға  өзгертіледі. Күзетпен  ұстаудағы    сотталушы  сот  отырысына  келуден  бас  тартқан  кезде  сот  істі  қорғаушының   міндетті  түрде  қатысуымен  ол  болмағанда  қарауға  құқылы.

Бір  ескере  кететін  жайт, мынадай  ерекше  жағдайларда, сотталушы  болмағанда  істі  талқылауға жібере  алады:  егер  сотталушы  ауырлығы  шағын  қылмыс  жасағаны  үшін  істі  оның  қатысуынсыз  қарау  туралы  өтініш  берсе,  сотталушы  ҚР-нан  тыс  жерлерде  болса  немесе  сотқа  келуден  бас  тартқан  жағдайларда  ғана  жол  беріледі.

Қорғаушының  басты  сот  талқылауына  қатысу  тәртібі  мен  шарты.  ҚР  Конституциясының  16-бабында  айтылғандай  айыпталушының  құқығын  қорғауға,  ҚІЖК –нің  69-бабында  көрсетілгендей  тұтқынға  алғаннан немесе  айып  тағылғаннан  бастап  заңды  түрде қорғаушы  көмегіне  жүгінуге  болады.                                                     

ҚІЖК-нің  316-бабында  қорғаушының  басты  сот  талқылауына  қатысу  шарттары  мен  тәртібі  мынадай:

Сотталушының  қорғаушысы  дәлелдерді  зерттеуге  қатысады,  сотқа  айыптаудың   мәні  және  оның  дәлелдегені   жөнінде,   сотталушының  жауаптылығын  жеңілдететін  немесе  оны  ақтайтын  мән-жайлар  туралы,  жазалау  шарасы  туралы,  сондай-ақ  сот  талқылауында  туындаған  басқа  да  мәселелер  бойынша  өз  пікірін  айтады.

Қорғаушы  келмеген  және  оны  осы  сот  отырысында  ауыстыру  мүмкін  болмаған  кезде  істі  талқылау  кейінге  қалдырылады,  оны  ауыстыру  тек  сотталушының  рұқсатымен  ғана  жүзеге  асады.  Егер  сотталушы  шақырған  қорғаушының  қатысуы  ұзақ   уақыттың  ішінде  мүмкін  болмаса,  сот  басты  сот  талқылауын  кейінге  қалдырылады.  Айыпталушыға   басқа  қорғаушыны  таңдауды   ұсынады,  ал  ол  бас  тартқан  жағдайда  жаңа  қорғаушыны  тағайындайды.

Іске  жаңадан  кіріскен  қорғаушыға сот  талқылауына  дайындалу  үшін  қажетті  уақыт   беріліп  және  ол  іске  өзі  кіріскеннен  кейін   сот   талқылауы  жаңадан  басталады.

ҚІЖК-нің  317-бабына  сәйкес  мемлекеттік  айыптаушының  (прокурор) басты  сот  талқылауына  қатысу  шарты  мен  тәртібіне  мыналар  жатады:

-  прокурордың  басты  сот  талқылауына  қатысуы  міндетті;

-  жеке  айыптау  ісіне  прокурордың  қатысуы  міндетті  емес;

-күрделі  және  көп  эпизодты  істер  бойынша  мемлекеттік   айыптауды  бірнеше  прокурор  қолдауы  мүмкін;

-  егер  сот  талқылауы  кезінде  прокурордың  одан  әрі  қатысуының  мүмкін  еместігі  немесе  денсаулығына  байланысты  басқа  прокурормен  ауыстырылуы  мүмкін.

Прокурордың  өтініші  бойынша  сот  оған  істің  материалдарымен  танысу  үшін  уақыт  бере  алады,  бірақ   ол  осы  уақытқа  дейін  сотта  жасалған  іс-әрекеттерді  қайталауға  әкеп  соқтырмайды.

Айыптауды  қолдай  отырып,  прокурор:

- дәлелдерді  ұсынып  және  оларды  зерттеуге  қатысады;

-  айыптаудың  мәні  бойынша  өзінің  пікірін  баяндайды;

-  сот  талқылауы  кезінде  туындаған  басқа  да  мәселелер  бойынша  өзінің  шешімін  береді;

- сотқа  қылмыстың  заңды  қолдану  және  сотталушыға  жаза  қолдану  туралы  ұсыныс  айтады;

Егер  мұны  азаматтардың  құқықтарын,  мемлекеттік  немесе  қоғамдық  мүдделерді   қорғау  талап  етсе,  прокурор  іс  бойынша  азаматтық  талап  қояды  немесе  оны  қолдайды.

Айыптауды  қолдай  отырып,  прокурор  заң  талаптарын  және  істің  барлық  жағдайларын  қарау  нәтижелеріне  негізделген  өзінің  ішкі  көзқарасын  басшылыққа  алады.  Сотталушының  жағдайын  нашарлатпайтын  және  оның  қорғалу  құқығын  бұзбайтын  болса,  прокурор  айыптауды  өзгерте  алады   немесе  егер  айыптау  сот  талқылауында  қолдау  таппады  деген  қорытындыға  келсе,  айыптаудан  бас  тартуға  міндетті,  ол  үшін  оның  себептерін  түсіндіруі  керек.

Прокурор  айыптау  сот  талқылауында  қолдау  таппады  деген  қорытындыға  келсе,  айыптаудан  бас  тартуға  (толық  немесе  ішінара)  міндетті.   Бұл  жағдай  сот  талқылауын  жалғастыруға  негіз  бола  алады.   Мемлекеттік   айыптаушының   айыптаудан  бас  тартуына  сот  тергеуі  немесе  сот  жарыссөзі  кезінде   жол  беріледі.

Прокурор  айыптаудан  толық  бас  тартқан  жағдайда,  егер  айыптаудан  жәбірленуші  де  бас  тартса,  сот  өз  қаулысымен  істі  қысқартады.  Бұл  жағдайда   сот  істің  тоқтатылғаны  жайлы  үкім  шығаруы  керек.   Ал  егер  жәбірленуші  айыптауды  талап  етсе,  сот  істі  талқылауды  жалғастырып,  оны  жалпы  тәртіппен  айыпталушыны  айыпты  не  айыпсыз  деп  шешеді.   Бұл  жағдайда  прокурор  процеске  одан  әрі  қатысудан  босатылады,  ал  айыптауды  жәбірленушінің  өзі  не заңды өкілі  арқылы  қолдайды.

Прокурор  мен  жеке  айыптаушы   айыптаудан  ішінара  бас  тартқан  кезде   сот  айыптаудың  тарап  айыптаудан  бас  тартқан   бөлігінде  істі   тоқтатады.  Айыптаудың  қалған  бөлігінде  іс  жалпы  тәртіппен  қаралады.

Егер  прокурор  айыптауды  өзгертсе  және  жәбірленуші  бұрынғы  айыптауды  талап  етпесе,  сот  істі  жаңа  айыптау  бойынша  қарайды.

Жәбірленушінің  басты  сот  талқылауына  қатысуы.  Егер  дәлелсіз  себептермен  жәбірленуші  сот  талқылауына  келмеген  жағдайда  сот  істі   жалғастыруы  немесе  кейінге  қалдыруы  мүмкін.  Ол  үшін  жәбірленушінің   сот  талқылауына  қатыспауы  істің  барлық  жағдайларын  толық  анықтаудың  және  оның  құқықтары   мен  заңды  мүдделерін қорғауға  әсер  етпеуі  керек.  

Жәбірленушінің өтініші  бойынша  сот  оны  айғақ  беру  үшін  белгілі  уақытта  келуге  міндеттей  отырып,  сот  отырысына  қатысудан  босата  алады.  Бұндай  жағдайда   жәбірленуші  сотқа  келу  уақытын  белгілеуі  міндет. Жеке  айыптау  ісі  бойынша  жәбірленушінің  сот  отырысына  себепсіз  келмеуі  істі  қысқартуға  әкеп  соғады.  Ал  егер  сотталушының  өтініші  бойынша  іс  мәнісі  жөнінде  жәбірленушінің  қатысуынсыз  қаралуы  мүмкін.

Басты  сот  тақылауының  шегі.   Заң  бойынша  сот  талқылауының  шегі  тек  қана  сот  тараптарының  қатысуымен айыптау  бөлімінде  шығарылған  үкіммен  шектеледі.

ҚІЖК- нің  320-бабының  1- бөлімінде  көрсетілгендей  басты  сот  талқылауы  тек  айыпкерге  қатысты  және  сотқа  берілген  айыптаудың  шегінде  ғана  жүргізіледі.

Басты  сот  талқылауының  шегі   өзгертілуге  болмайды.   Сот  тек  сотталушылардың  ісін  қарап  (айыпты  немесе  айыпсыз).  үкім  шығарады.

ҚІЖК-нің  320- бабының  2- бөлімінде  сот  талқылауының  шегі  соттың  айыпты  деп  таныған  бөлімімен  шектеледі.  Айыптауды  өзгертуге  бұл  арқылы  сотталушының  жағдайы  нашарламаған  және  оның   қорғауға  деген  құқығы  бұзылмаған  жағдайда  ғана  жол  беріледі.

Сот  талқылауының  шегі  сот  отырысында   тағайындалған  айыптаумен  шектеледі.  Егер  айыптау  сот  қаулысымен  өзгертілген  болса,   онда  сот   айыптау  қорытындысы  бойынша  соттың  қайта  қарауына  құқығы  жоқ.

Басты  сот  талқылауы  барысында алдын  ала  тыңдау  сатысында  бастапқы  айыптауды  неғұрлым  ауыр  айыптауға   өзгерту  сотталушының  жағдайын  нашарлатуы  мүмкін.  Мұнымен  қатал  жазаның  тағайындалатыны  түсінікті  болады.  Бірақ  қылмыстық  заң  қарастыратын айыптаудың тым  ауыр  жазасын  қолдануға  жіберілмейді.  Қылмыстық  Кодекстің  айрықша  бөлімінің   ең  жоғарғы  және  ең  төменгі шегінде жасалған іс әрекеттің, жоғарыда қарастырылған  қосымша  жаза  немесе   ауыр жаза  қолданылған  кезде  айыптауды   өзгерту  мүмкін  емес.

Барлық   жағдайда  айыптауды  өзгерту   үшін қылмыстық  істі  қосымша  тергеуге  жібереді.                                                          

Егер айыптау және қылмыстың  кейбір  жағдайларын  ескеріп,  сотталушының  жазасын  жеңілдететін  жағдайлар  болған  кезде  сот  сол  бойынша  үкім  шығарып,  сотты  әрі  қарай  жалғастыруға  құқылы.

Басты  сот  талқылауын  кейінге  қалдыру  және  қылмыстық  істі  тоұтата  тұру.  Сот  отырысына  шақырылған  адамдардың,  сотталушы,  жәбірленуші,  қорғаушы,  куәгерлер  және  т.б.  шақырылған  адамдардың  бірінің  келмеуі  салдарынан  не  жаңа  дәлелдер  алдыру  қажеттігіне  байланысты  істі  талқылау  мүмкін  болмаған  кезде  сот  істі  талқылауды  кейінге  қалдыру  туралы  қаулы  шығарады.

Бұндай  жағдайларда  істі  тоқтатқаны,  келмеген   адамдарға  қолданған   шаралар  және  жаңа  дәлелдер  қажеттігіне  байланысты  сот  қаулысында  көрсетілуі  тиіс.  (ҚІЖК-нің  321-бабы).

Басты  сот  талқылауын  кейінге  қалдыру  негіздері  алдын  ала  тыңдау  және  алдын  ала  тергеу  сатысындағыдай,  жалпы  барлығына  сәйкес  істі  тоқтату  ҚІЖК-нің  50-бабының  1және  2- тармағында  көрсетілген.

Сотталушыны  қамауға  алу  мерзімі  (арест)  істің  сотқа  түскен күнінен  бастап  үкім  шығарылғанға  дейін  алты  айдан  аспауы  тиіс.  Алайда,  ауыр  қылмыстар  туралы  істер  бойынша  сот  өзінің  қаулысымен  қамауға  алу  мерзімін  он  екі  айға  дейін  ұзартуға  құқылы.

Істі  он  екі  айдың  ішінде  істі  бітпеген,  қамау  мерзімдері  аяқтал,аннан  кейін  сот  сотталушыға  бұлтартпау  шарасын  үйде  қамауда  ұстау  немесе  ешқайда  кетпеу  туралы  қолхат  беруге  ауыстыруға  тиіс.  Тәртіп  бойынша  бұл  жаза  ауыр  қылмыс  жасағандарға  қолданылмайды. (ҚІЖК-нің 322-бабы).

Басты  сот  талқылауында  істі  тоқтату  алдын  ала  тыңдау  негіздеріндегідей.  Бұл  негіздер ҚІЖК –нің  37-бабының  3-12 тармақтарында  айыпталушыны  айыптаудан  бас  тартуға  ҚІЖК-нің  317-бабының   6- тармағында  және  ҚІЖК-нің  38-бабының  1-тармағында  көрсетілген.

Басты  сот  талқылауының  қаулы  шығару  тәртібі.  Басты  сот  талқылауы  кезінде  сот  шешетін  барлық  мәселелер  бойынша  сот  қаулы  шығарады,  ол  сот  отырысында  жариялануға  тиіс.

Оған  қоса  ҚІЖК-нің  325-бабының   2-тармағында  істі  қосымша  тергеуге  жіберу  туралы,  істі  қысқарту  туралы,  іс  бойынша  іс  жүргізуді  тоқтата  тұру  туралы,  бұлтартпау  шарасын  таңдау,  өзгерту  немесе  оның  күшін  жою  туралы,  бас  тарту  туралы,  сараптама  тағайындау  туралы  қаулылар  және  жеке  қаулылар  кеңесу  бөлмесінде  шығарылады  және  жеке құжат  түрінде  жазылады.

Барлық  өзге  қаулылар  соттың  қалауынша,  кеңесу  бөлмесінде,  не  сол орнында-сот  отырысы  залында  қаулыны  сот  отырысының  хаттамасына  енгізе  отырып  шығарылады.

§ 2. Басты  сот   талқылауының  тәртібі

  ҚІЖК-нің  326-бабының  4-тармағына  сәйкес  сот  отырысында  тәртіп  төрағалық  етушіге  жүктеледі.   Басты  сот  талқылауының  барлық  қатысушылары,  сондай-ақ  сот  отырысы  залында  қатысып  отырған  азаматтардың  барлығы  төрағалық  етушінің  сот  отырысының  тәртіін  сақтау  туралы  өкіміне  бағынуға  тиіс.

ҚІЖК-нің  326-бабының   2-тармағында  көрсетілгендей  соттың  сот  отырысы  залына  кіруінің  алдында  сот  приставы  «Сот  келе  жатыр»  деп  хабарлайды,  сот  отырысына  қатысып  отырғандардың  бәрі  орындарынан  тұрады.

Сот  талқылауына  қатысушылардың  бәрі  сотқа  қарап  сөйлегенде,  айғақтар  бергенде  және  мәлімдеме  жасағанда  орындарынан  тұрады.  ҚІЖК- нің  326-бабының  3-тармағына  сәйкес  бұл  ережелерден  ауытқуға  төрағалық  етушінің  рұқсатымен   жол  беріледі.

Сот  отырысында  тәртіп  бұзған,  төрағалық  етушінің  үкімдеріне  бағынбаған  кезде  процеске  қатысушыға  тәртіпті  қайта  бұзуы  оны  сот  отырысы  залынан  шығарып  жіберуге  әкеп  соғатыны  немесе  әкімшілік  жаза  қолдануға  әкеп  соғатыны  туралы  ескертіледі.

ҚІЖК- нің  327- бабының   3- тармағы  бойынша  сотталушы  тәртіпті  қайта  бұзса  соттың  қаулысымен  сот  отырысы  залынан  шығарылады.

Сот  отырысы  залында  сот  процесінің  тәртібін  бұзған  адамға  соттың  өкімімен  әкімшілік  айыппұл  салынады.

Егер  сот  отырысы  залынан  сотталушы  шығарып  жіберілсе,  онда  үкім  оның  көзінше  жариялануға  немесе  ол  жарияланғаннан  кейін  дереу  қолхат  алып  хабарлануы  тиіс.

Егер  тәртіп  бұзушының  сот  отырысындағы  іс-әрекетінде  басқа  әкімшілік  құқық  бұзушылықтың  немесе  қылмыстық  белгілері  болса,  сот  тиісті  тәртіппен  қылмыстық  немесе  әкімшілік  іс  қозғау  үшін  материалдар  жібереді.

Бір  ескерте  кететін  жайт,  сот  отырысы  залында  суретке  түсіруге,  дыбыс  бейнежазбаларды  қолдануға  және  киноға түсіруге  төрағалық  етушінің  рұқсатымен  ғана  жол  беріледі.

Басты  сот  талқылауының  хаттамасы  (ҚІЖК-нің  328-  бабы).   Басты  сот   талқылауы  кезінде  міндетті  түрде  хаттама  толтырылады.  Көптеген  заңгерлердің  мойындауы  бойынша  хаттама  -  сот  процесінің  айнасы,  онда  іске  қатысушылардың  барлық  әрекеттері,  қандай  іс  қаралып  жатқаны,  үкімнің  жарияланғаны  және  оған  шағымдану  тәртібі  мен  мерзімі  көрінеді.

Хаттамада:  басты  сот  талқылауының  күні,  оның  басталу  және  аяқталу  уақыты;  соттың  атауы  мен  құрамы;  хатшының  тегі;  аудармашы,  айыптаушы,  қорғаушы,  сотталушы,  жәбірленуші,  азаматтық  талапкер,  азаматтық  жауапкер  және  олардың  өкілдері,  сондай-ақ  сот  шақырған  басқа  да  адамдар;  қандай  іс  қаралып  жатқаны;  сотталушының  жеке  басы  туралы  деректер  және  бұлтартпау  шарасы  туралы  нұсқама  көрсетіледі.

Хаттамада  іске  қатысушы  адамдарға  олардың  құқықтары  мен  міндеттері  түсіндірілгені  ескеріледі.

Сондай-ақ  хаттамада  соттың  жүргізілген  реттегі  іс-әрекеті,  іске  қатысушы  адамдардың  арыздары,  қарсылық  білдірулері  және  өтініштері,  соттың  кеңесу  бөлмесіне  бармай  шығарылған  қаулылары,  қаулыларды  кеңесу  бөлмесінде  шығарылуына  нұсқау  көрсетіледі.

Хаттамада  айғақтардың   егжей-тегжейлі  мазмұны,  сарапшыға  қойылған  сұрақтар  және  оның  жауаптары,  сот  мәжілісінде  жүргізілген  тексерулер   мен  дәлелдерді  зерттеу  жөніндегі  басқа  әрекеттердің  нәтижелері,  іске  қатысушы  адамдар  хаттамада  куәландыруды  өтінген  фактілерге  нұсқамалар  көрсетіледі.

Сонымен  қоса  хаттамада  тараптардың  сот  жарыссөзінде  сөйлеген  сөздерінің  және  сотталушының  соңғы  сөзінің  негізгі  мазмұны,  үкімнің  жарияланғаны  және  оған  шағымдану  тәртібі  мен  мерзімі  сотталушыға,  жәбірленушіге,  қорғаушыға  және  азаматтық  талапкер  мен  азаматтық  жауапкерге  де түсіндірілгені  туралы  нұсқама  көрсетіледі.  Бұған  қоса,  хаттамада  егер  тәртіп  бұзушылық  орын  алған  болса,  тәртіп  бұзушының  жеке  басы  мен  соттың  тәртіп  бұзушыға  қолданған  ықпал  ету  шаралары  да  атап  көрсетіледі.

Хаттама  сот  отырысы  аяқталғаннан  кейін  бес  тәуліктен  кешіктірілмей  жасалып,  оған  төрағалық  етуші  мен  хатшы  қол  қоюға  тиіс.  Ұзақ  уақытқа  созылған,  тоқтатылған  не  кейінге  қалдырылған  жағдайда  сот  талқылауы  барысында  хаттама  бөліп-бөліп  жасалуы  мүмкін,  оларға  және  бүтіндей  хаттамаға  сот  отырысына  төрағалық  етуші  мен  хатшы  қол  қояды.

Сот  талқылауы  хаттамасының  дұрыс  жазылуы  туралы  сот  отырысының  төрағалық  етушісі  мен  хатшысының  арасында  түсініспеушілік  болған  кезде  соңғысы  өзінің  келіспеушіліктерін  жазбаша  түрде  сот  отырысы  барысында  жасалған  жазбалармен  бірге  хаттамаға  қоса  тіркеуге  құқылы.  Хаттама   бойынша  келіспеушілік төрағалық  етушінің    шешімімен немесе  соттың  жеке  қарастыруымен  шешіледі.  

Басты  сот  талқылауы  кезінде  киноға  түсіру,  бейне,  дыбыс  жазбасы  қолданылуы  мүмкін,  олардың  материалдары  сот  отырысы  хаттамасына  қоса  беріледі,  оларға  мөр  басылып,  іспен  бірге  сақталады.  Хаттамада  аталған  техникалық  құралдардың  қолданылғаны  туралы  белгі  қойылады.

Төрағалық  етуші  тараптарға  басты  сот  талқылауының  хаттамасы  дайындалғаны  туралы  хабарлауға  және  онымен  танысуға  мүмкіндік  беруге  міндетті.

Басты  сот  талқылауында  жауап  алынған  адам  хаттамадағы  өз  айғақтарының  жазылуымен  таныстыру  жөнінде  өтініш  жасауға  құқылы,  мұндай  мүмкіндік  өтініш  мәлімделгеннен  кейінгі  күннен  кешіктірілмей  берілуге  тиіс.

Хаттама  қолдан  жазылуы  немесе  машинелік,   не  компьютерлік  әдіспен  дайындалуы  мүмкін.  Хаттаманың  толық  болуын  қамтамасыз  ету  үшін  стенография  қолданылуы  мүмкін.

Басты  сот  талқылауының  хаттамасына  қол  қойылғаннан  кейінгі  бес  тәуліктің  ішінде  тараптар,  өзге  де  адамдар  хаттамаға  ескерпелер  беруге  құқылы.  Тараптардың  өтініші  бойынша  аталған  мерзімді  сот  он  күнге  дейін  соза  алады.

Басты  сот  талқылауының  хаттамасына  ескертпелер.  ҚІЖК-нің  329- бабында  көрсетілгендей  басты  сот  талқылауының  хаттамасына  ескертпелерді  қол  қойылғаннан  кейін  қарайды,  ал  егер  ол  ұзақ  уақыт  бойы  болмаған кезде  осы  соттың  басқа  сот төрешісі  қарайды.  Ол  нақтылау  үшін  ескертпе  берген  адамдарды  шақыртуға  құқылы.

Ескертпелерді  қарау  нәтижелері  бойынша  сот төрешісі  олардың  дұрыстығын  куәландыру  туралы  не  оларды  қабылдамау  туралы  дәлелді  қаулы  шығарады.  Хаттамаға  және  сот төрешісінің қаулысына  жасалған  ескертпелер  басты  сот  талқылауының  хаттамасына  қоса  тігіледі.

17 - лекция.   Сот  талқылауы
§ 1. Басты  сот  талқылауының  дайындық  бөлімі

Қылмыстық сот  іс  жүргізу  заңдылығында  мынадай  бір – бірімен  байланысты  бес  бөлімнен  тұрады:   1)басты  сот  талқылауының  дайындық  бөлім; 2) сот  тергеуі;  3) сот  жарыссөзі;  4) сотталушының  соңғы  сөзі  және  5) үкім  шығару.

Басты  сот  талқылауының  ашылуы.  Басты  сот  талқылауы  үшін  белгіленген  уақытта  төрағалық  етуші  сот  отырысын  ашады  және  қандай  қылмыстық  істің  қаралатынын,  сондай-ақ  істің  ашық  не  жабық  сот  отырысында  талқыланатыны  туралы  хабарлайды.   Ол  үшін  сотталушының  аты –жөнін,  қандай  қылмыс  қарастырылатынын,  қылмыстық  кодекстің  бабы,  бөлімі, тармағы  хабарланады. (ҚІЖК- нің 331-бабы).

Басты  сот  талқылауына  шақырылған  адамдардың  келуін  тексеру.  Сот   отырысы  ашылғаннан  кейін  сот  отырысының  хатшысы  сот  отырысына  прокурор,  сотталушы,  қорғаушы,   сонымен  қатар  жәбірленуші,  азаматтық  талапкер,  азаматтық  жауапкер  және  олардың  өкілдері,  аудармашы,  куәгерлер,  сарапшылар  мен  мамандар және  келмегендердің  келмеу  себептерін  хабарлайды  (ҚІЖК- нің 332-бабы).

ҚІЖК-нің  87  бабына  сәйкес,   сот  отырысының  хаттамасын  жүргізетін,  қылмыстық  іске  мүдделі  емес  мемлекеттік  қызметші  сот  отырысының  хатшысы  болып  табылады.  Сот төрешісінің жүктеуі  бойынша  хатшы  мынадай  қызмет  атқарады:

-   сот  тараптарының  барлығына  сот  талқылауының  күнін  белгілеп,  шақырту  қағаздарын  жібереді;

-  келмегендердің  келмеу  себептерін  хабарлайды.

ҚІЖК- нің   90-бабында  көрсетілгендей  сот  отырысының  хатшысына  қарсылық  білдірілуі  мүмкін,  ол   мәселені істі қараушы сот шешеді.

Аудармашыға  оның  құқықтары  мен  міндеттерін  түсіндіру.  Төрағалық  етуші  аудармашыға    міндеттерін  түсіндіріп,  шешімдерді,  сотталушы  мен  қорғаушының және  жәбірленушінің  арыздары  мен  наразылықтарын,  кәулар  және  өзге  де  процеске  қатысушылар  іс  бойынша  іс  жүргізілетін  тілді  білмеген  жағдайларда,  сонымен  бірге  жазбаша  құжаттарды,  қойылған  сұрақтар,   прокурордың,  сот төрешісінің,  қорғаушының  сұрақтарын,  үкім  меншешімдерін  аударуға  міндетті  екенін  түсіндіреді.

Төрағалық  етуші  аудармашыға  әдейі  дұрыс  аударма  жасамағаны  үшін  қылмыстық  жауаптылығы  туралы  ескертеді,  бұл  туралы  одан  қолхат  алынып,  ол  сот  отырысының  хаттамасына  қоса  тігіледі.  Аудармашыға,  сондай-ақ  өз  міндеттерін  орындаудан  жалтарған  жағдайда  оған  заңдарда  белгіленген  тәртіппен  әкімшілік  жаза  қолданылуы  мүмкін  екені  туралы  ескертіледі  (ҚІЖК- нің 333-бабы).

Куәларды  сот  отырысы  залынан  шығару.  Келген  куәлар  олардан   жауап  алу  басталғанға  дейін  сот  отырысы  залынан шығарылады. Төрағалық  етуші  сот  жауап  алмаған  куәлардың  жауап  алған  куәлармен,  олар  тәртіп  бойынша  залда  қалуы  керек, сондай-ақ  сот  отырысы  залындағы  өзге  адамдармен  сөйлеспеуі  үшін  шара  қолданылады.   (ҚІЖК- нің 335-бабы).

 Сотталушының  жеке  басын  және  оған  айыптау  қорытындысы  көшірмесінің  уақытылы тапсырылғанын  анықтау.  Төрағалық  етуші  сот  процесі  қатысушыларының  қатысуымен  сотталушының  жеке  басын  айқындайды.  Төрағалық  етуші  сотталушының  тегін,  атын,  әкесінің  атын,  туған  жылын,  айын,  күнін  атауын  сұрайды.  Сонымен  қатар  немен   айналысатынын,  білімін,  отбасы  жағдайын  және  оның  жеке  басына қатысты  басқа  да  деректерді  анықтай  отырып,  сот  ісі  жүргізілетін  тілді  білетінін  және  т.б.  айқындайды.

Сотталушының  жеке  басын  айқындау  соттың  алдында  қылмыс  жасады  деп  айыпталып  тұрғандығына  көз  жеткізу  үшін  қолданылады.

Сотталушының  жеке  басын  айқындағаннан  кейін  төрағалық  етуші  сотталушыға  айыптау  қорытындысының,  айыптауды  өзгерту  туралы  қаулының  не  айыптау  хаттамасының  көшірмесі  тапсырылғанын  және  қашан  тапсырылғанын  анықтайды.  Бұл  ретте  соттың  талқылауы,  бұл  туралы   сотталушы  өтініш  жасаған  болса,  айыптауды  өзгерту  туралы  қаулының  не  айыптау  хаттамасының  көшірмелері  тапсырылған  күннен  бастап  үш  тәуліктен  бұрын  басталмауға  тиіс  (ҚІЖК- нің 336-бабы).

ҚІЖК- нің  393-бабында  және  осы  баптың  екінші  бөліміне  сәйкес  жеке  айыптау  ісі  шағымның  сотқа  түскен  сәтінен  бастап  он  бес  тәуліктен  кешіктірілмей  басталуға,  алайда  айыпталушының  оның  құқықтары  түсіндіріле  отырып  шағымның  көшірмесін  алған  кезінен  бастап  үш  тәуліктен  ерте  басталмауға  тиіс.

Сот  құрамы,  процеске  басқа  қатысушыларды  жариялау  және  олардың  қарсылық  білдіру  құқығы.    Төрағалық  етуші  сот  құрамын  жариялайды,  кімнің  айыптаушы,  қорғаушы,  жәбірленуші,  азаматтық  талапкер,  азаматтық  жауапкер  және  олардың  өкілдерін,  сондай-ақ  сот  мәжілісінің  хатшысын,  сот  приставын,  сарапшысын,  маманы  мен  аудармашысын аты – жөнін  хабарлап,  атап  өтеді.

Төрағалық  етуші  тараптардың  сот  құрамынан  немесе  сот төрешілерінің бірінен,  прокурор,  қорғаушы,  азаматтық  талапкер  мен  азаматтық  жауапкер  немесе  олардың  өкілдеріне,  хатшы,  сарапшы, маман,  аудармашыға  бас  тартуды  мәлімдеу  құқығын  түсіндіреді.  Бас  тартуды  мәлімдеу  ҚІЖК- нің  90, 91, 94, 95, 96, 97-  баптарында   көзделген  негіздер  бойынша,  осы  Кодекстің  89, 90-баптарында  белгіленген  ережелер  бойынша  сотпен  шешіледі.

Сотталушыға  оның  құқықтарын  түсіндіру Төрағалық  етуші  сотталушыға  оның  осы  Кодекстің  69-бабында  көзделген  басты  сот  талқылауындағы  құқықтарын  түсіндіреді  жеке  жағдайларда  қарсылық  білдіруге,  бұлтартпау  шарасын,  қорғаушысы  болуға  және  т.б.  құқылы  екендігін  түсіндіреді (ҚІЖК- нің  339 бап).  .

Жеке   айыптау  істері  бойынша,  сондай-ақ  бірінші  рет  жасалған  шағын  және  орташа  ауырлықтағы  қылмыстар  (ҚІЖК-нің  104,  105, 107-баптары  және т.б.)   жөніндегі  істер  бойынша  жәбірленушіге  бұған  қоса  оның  сотталушымен  бітімге  келу  құқығы  түсіндіріледі.  (ҚІЖК- нің 340-бабы).

Сарапшыға, маманға  олардың  құқыұтары  мен  міндеттерін  түсіндіру (ҚІЖК- нің 342-бабы).. Төрағалық  етуші  сарапшыға  оның  осы  Кодекстің  83-бабында  көзделген  құқықтары  мен  міндеттерін  түсіндіреді  және  оған  әдейі  жалған  қорытынды  бергені  үшін  қылмыстық  жауаптылығы  туралы  ескертеді  (ҚІЖК- нің 352-бабы),  бұл  туралы  сарапшыдан  қолхат  алынады (ҚІЖК- нің 341-бабы),  ол  басты  сот  талқылауының  хаттамасына  қоса  тігіледі.  Төрағалық  етуші  маманға  оның  осы  Кодекстің  84-бабында  көзделген  құқықтары  мен  міндеттерін  түсіндіреді  және  оған  өз  міндеттерін  орындаудан  бас  тартқаны  немесе  жалтарғаны  үшін  осы  бапта  белгіленген  жауаптылық  туралы  ескертеді.  

Өтініштерді  мәлімдеу  және  шешу.  Төрағалық  етуші  тараптардан  оларда  жаңа  куәларды,  сарапшыларды  және  мамандарды  шақыру  туралы  және  заттай  дәлелдер  мен  құжаттарды  алдыру  туралы  өтініштерінің  бар-жоғы  туралы  сұрайды.  өтінішін  мәлімдеген  адам  қандай  жағдайларды  анықтау  үшін  қосымша  дәлелдердің  қажет  екенін  көрсетуге  міндетті.

Төрағалық  етуші  сондай-ақ   тараптардан  олардың талқылаудан  дәлел  ретінде  жіберілмеуге  тиіс  материалдарды  алып  тастау  туралы  өтініштерінің  бар-жоғын  анықтауға  міндетті.  Сот  талқылауының  қалған  қатысушыларының  пікірін  тыңдағаннан  кейін  сот  мәлімделген  әрбір  өтінішті  қарауға,  оны  қанағаттандыруға  немесе  өтінішті  қанағаттандырудан  бас  тарту  туралы  дәлелді  қаулы  шығаруға  тиіс.  

Соттың  тараптардың  бастамашылығы   бойынша  сотқа  мамандар  немесе  куәлар  ретінде  келген  адамдардан  сот  отырысында  жауап  алу  туралы  өтініштерді  қанағаттандырудан  бас  тартуға  құқығы  жоқ.

Сот  өтінішін  қанағаттандырудан  бас  тартқан  адам  оны  одан  әрі  мәлімдеуге  құқылы  (ҚІЖК-нің  343-бабы).

Сот  талқылауына  қатысушылардың  бірі,  сондай-ақ  куә,  сарапшы  немесе  маман  келмеген  кезде  сот  тараптардың  істі  талқылау  мүмкіндігі   туралы  пікірін  тыңдайды  және  талқылауды  кейінге  қалдыру  немесе  оны  жалғастырады.  Келмеген  адамдарды  келесі  сот  отырысына  шақырту  немесе  оларды  алып  келу  туралы  қаулы  шығарады.  (ҚІЖК-нің  344-бабы).

§ 2.  Cот  тергеуі

Сот  тергеуі  -  сот  талқылауының  басты  бөлігі,  онда  сотталушы  мен  жәбірленуші,  куәгерлерден  жауап  алынып,  азаматтық  талапкер,  азаматтық  жауапкерлермен  оның  өкілдерінен  істің  мән-жайын  дәлелдейтін  заттай  айғақтар  алып  сотталушының  қылмыстық  іске  қатысы  бар,  айыпты  немесе  айыпсыз  екендігі және  т.б.  іске  қатысты мәселелер  айқындалады.

Сот  тергеуі  айыптаушының  сотталушыға  таққан  айыбының  мәнісін  баяндаудан,  ал  жеке  айыптау  істері  бойынша  арыз  берген  адамның  немесе  оның  өкілінің,  ал  олар  болмағанда  -  сот  отырысы  хатшысының  шағымды  баяндауынан  басталады.

Айыптау  ауырлығы  төмендеу  түріне  өзгертілген  жағдайда  немесе  айыптаудың  бір  бөлігінен  бас  тартылған  кезде  айыптаушы  сотқа  айыптаудың  жаңа  негізделген  тұжырымын  жазбаша  түрде  баяндауға  міндетті  (ҚІЖК-нің  345-бабы).

Сонымен  қатар,  сотталушыға  тағылған  айыпты  өзгерткен  жағдайда,  сот  қаулысымен  сот  отырысында  айтылады.

Төрағалық  етуші  сотталушыдан  оған  айыптаудың  түсінікті не түсініксіз  екенін  сұрайды,  оған  айыптаудың  мәнісін  түсіндіреді  және  оның  тағылған  айыпқа  өз  көзқарасын  сотқа  хабарлау  ниетінің  бар-жоғын  анықтайды  (ҚІЖК-нің  345-бабының  1-бөлімі).

Сонан  соң  сотталушыға  алдын  ала  тергеу  не  анықтау  кезінде  білдірілген  кінәсін  мойындау  немесе  мойындамаумен  байланысты  емес  екенін  түсіндіруге  тиіс.  Сонымен  қоса,  өз  кінәсін  мойындайтыны  не  мойындамайтыны  туралы  сұраққа жауап  беруге  міндетті  емес  екені  және  сотталушының  жауап  беруден  бас  тартуы  оған  зиян  келтіргендей  түсініксіздігі  түсіндірілуге  тиіс.

Сотталушы  өз  жауабын  дәлелдеуге,  қалай  әрекет  еткендігін,  өзін  кінәлі  не  кінәсіз  екендігін  айтуға  құқылы.  сотталушының  жауап  бермеуі  оның  өз  кінәсін  мойындамағаны  деп  түсініледі.

Содан  кейін  төрағалық  етуші  сотталушыдан  оған  қойылған  азаматтық  талап  қоюды  мойындайтынын  мойындамайтынын  (толық,  ішінара)  сұрайды.  Егер  сотталушы  бұл  сұраққа  жауап  берсе,  онда  ол  жауабының  дәлелін  айтуға  құқылы.  сотталушының  жауап  бермеуі  оның  азаматтық  талап қоюды  мойындамағаны  деп  түсініледі.  Сонан  соң  сот  дәлелдемелерді  ұсыну  мен  зерттеу  тәртібін  талқылайды.  Егер  іс  бойынша  бірнеше  сотталушы  болса,  онда  сот  олардан  жауап  алу  тәртібін  шешеді.  Дәлелдемелерді  зерттеу  тәртібін  белгілеу  немесе  өзгерту  мәселелері  бойынша  сот  қаулы  шығарады.

Сот  тергеуінде  айыптаушы  және  қорғаушы  тараптар  ұсынған  дәлелдемелер  зерттеледі. Сотталушы  төрағалық  етушінің  рұқсатымен  сот  тергеуінің  кез  келген  сәтінде  айғақ  беруге  құқылы.

Сотталушыдан  жауап  алу.  ҚІЖК-нің  348  бабына  сәйкес  сотталушыдан  жауап  алудың  алдында  төрағалық  етуші  тағылған  айып  және  істің  басқа  да  жағдайлары  бойынша  айғақ  беру  немесе  бермеу  құқығын,  сондай-ақ  сотталушының  барлық  айтқаны  өзіне  қарсы  пайдаланылуы  мүмкін  екенінр  оған  түсіндіреді.  Сотталушы  айғақ  беруге  келісім  берген  кезде  бірінші  болып  одан  қорғаушы  және  процеске  қорғаушы  тарапынан  қатысушылар,  сонан  кейін  мемлекеттік  айыптаушы  және  процеске  айыптаушы  тарапынан  қатысушылар  жауап  алады.  Төрағалық  етуші  жетекші  сұрақтарды  және  іске  қатысы  жоқ сұрақтарды  алып  тастайды.   Сот  сотталушыға  іс  бойынша  сұрақтар  қояды.  Сот  сотталушыға  одан  тараптар  жауап  алғаннан  кейін  сұрақ  қояды,  алайда  нақтылау  сұрақтары  жауап  алудың  кез  келген  сәтінде  қойылуы  мүмкін.

Басқа  сотталушы  болмаған  кезде  сотталушыдан  жауап  алуға  тараптардың  өтініші  немесе  соттың  бастамашылығы  бойынша  жол  беріледі,  бұл  туралы  қаулы  шығарылады.  Бұл  жағдайда  сотталушы  сот  мәжілісі  залына  қайтып  келгеннен  кейін  оған  өзі  болмаған  кезде  сот  мәжілісінің  хаттамасына  енгізілген  деректер  оқылады  және  өзі  болмағанда  жауап  алынған  сотталушыға  сұрақ  қою  мүмкіндігі  беріледі.  (ҚІЖК-нің  348-бабы).

Сотталушының  алдын  ала  тергеу  және  жауап  алу  кезіндегі  айғақтарын  жария  ету  (ҚІЖК-нің  349-бабы).

Сотталушының  іс  бойынша  сотқа  дейінгі  әзірлік  барысында  берген  айғақтарын  жария  етуге,  сондай-ақ  жауап  алу  хаттамасына  қоса  берілген  оның  айғақтарының  дыбыс  жазбасын,  бейне  жазбаны  не  киноға  түсірілімін  жаңғыртуға  мынадай  жағдайларда;

-  сотталушы  сотта  айғақ  беруден  бас  тартқан  кезде;

-  іс  сотталушы  болмаған  кезде  қаралғанда;

-  сот  талқылауымен  алдын  ала  тергеу  барысында  берілген  айғақтардың  арасында  елеулі  қайшылықтар  болғанда  жол  беріледі.

Тиісті  жауап  алу  хаттамасындағы  не  сот  отырысы хаттамасындағы  айғақтарды  алдын  ала  жария  етпей  тұрып,  дыбыс,  бейнежазбаны  және  кино  түсірілімін  жаңғыртуға  жол  берілмейді.  Егер дыбыстық,  бейнежазбаларды,  кино  көрсетілген  жағдайда  сот  отырысының  хаттамасына  жазылады.

Жәбірленушіден  және  куәгерлерден  жауап  алу.   Жәбірленушіден  жауап  алу (ҚІЖК-нің   350-бабының  бөліктерінде  көзделген  куәлардан  жауап  алу  ережелері  бойынша  жауап  алынады.  Жәбірленушінің  ерекшелігі  ол  куәгер  сияқты  сот  отырысы  залынан  шығарылмайды.  Ең  алдымен  жәбірленуші  содан  соң  куәгерден  жауап  алынады.

Жауап  алудың  алдында  төрағалық  етуші  куәнің  жеке  басын  айқындайды,  оның  сотталушыға  және  іске  қатысушы  басқа  адамдарға  қарым  қатынасын  анықтайды,  іс  бойынша  шын  айғақтар  беру  жөніндегі  азаматтық  борышы  мен  міндетін,  сондай-ақ  айғақтар  беруден  бас  тартқаны  және  көрінеу  жалған  айғақтар  бергені  үшін  жауаптылығын  түсіндіреді.

Куәға  сондай-ақ  ҚІЖК-нің  82-бабында  көзделген  өзіне,  еріне  (зайыбына)  және  жақын  туыстарына  қарсы,  ал  діни  қызметшілерге  -  тәубе  үстінде  өздеріне  ішкі  сырын  сеніп  ашқандарға  қарсы  айғақтар  беруден  бас  тартуға  құқылы  екендігі  түсіндіріледі.  Куәға,  сондай-ақ осы  Кодекстің  82-бабында  көзделген  оның  басқа  да  құқықтары  куәдан  оған  өз  міндеттері  мен  жауаптылығы  түсіндірілгені  туралы  қолхат  алынып,  хаттамаға  тіркеледі.

Заң  бойынша  айғақ  беру  міндетінен  босатылған  бірақ  айғақ  беруге  тілек  білдірген  адамдарға  көрінеу  жалған  айғақ  бергені  үшін  жауаптылығы  түсіндіріледі.  Төрағалық  етушінің  рұқсатымен  жәбірленуші  сот  тергеуінің  кез  келген  уақытында  жауап  беруге  құқылы. Куәлардан  жеке-жеке   және  жауап  алынбаған  куәлардың  қатысуынсыз  жауап  алынады.

Төрағалық  етуші  куәгерге  сұрақ  қойып,  сотталушыға,  жәбірленушіге  қарым-қатынасын  анықтайды.   Куәнің  берген  жауабынан  оның  берген  бағасын  білуге  болады.  Сонан  соң  төрағалық  етуші  куәгерден  іс  бойынша  көрген-білгенін  айтуға  ұсыныс  жасйды.  Куә  жауап  бергеннен  кейін,  айыптаушы,  жәбірленуші, азаматтық  талапкер,  азаматтық  жауапкер  және  олардың  өкілдері,  сотталушы және  оның  қорғаушысы  жауап  алады.  Бірінші  болып  өтініші  бойынша  сот  отырысында  осы  куә  шақырылған  тарап  сұрақ  қояды.  Сот төрешілері  куәға  одан  тараптар  жауап  алып  болғаннан  кейін  сұрақ  қояды.  Жауап  алынған  куәлар  сот  отырысы  залында  қалады  және  олар  сот  тергеуі  аяқталғанға  дейін  соттың  рұқсатынсыз  және  тараптардың  келісімінсіз  одан  шыұпауға  тиіс.  Және  де  олар  бір-бірімен  сотта  естіген  ақпаратпен  ауыспауы  керек.куә  өз  айғақтарына  қатысты  қолындағы  құжаттарды  (цифр,  күн,  уақыты,  аты  және  тегі,  жер  аты  және  т.б)  оқып  шығуға  рұқсат  беріледі.

Бұл  жазбалар  соттың  талап  етуі  бойынша  пайдаланылады. Куәға  өз  айғақтарына  қатысты  қолындағы  құжаттарды  оқып  шығуға  рұқсат  беріледі.  Бұл  құжаттар  сотқа  ұсынылады  және  оның  қаулысы  бойынша  іске  тігілуі  мүмкін.

Куәнің  және  оның  жақындарының  қауіпсіздігін  қамтамсыз  ету  мақсатында  сот  куәнің  жеке  басы  туралы  нақты  деректерді  жарияламай,  оны  процеске  басқа  қатысушылар  көрмейтіндей  жағдайда  одан  жауап  алуға  құқылы,  бұл  туралы  қаулы  шығарылады  (ҚІЖК-нің  351-бабы).

Кәмелетке  толмаған  жәбірленушіден,  куәдан  жауап  алу (ҚІЖК-нің  352-бабы).  Кәмелетке  толмаған  жәбірленуші,  куәгерден  жауап  алудың  өз  ерекшеліктері  бар.  Он  төрт  жасқа  дейінгі  кәмелетке  толмаған  жәбірленушіден,  куәдан  жауап  алу,  ал  соттың  қалауынша  он  төрт  жастан  он  сегіз  жасқа  дейінгі  мұндай  адамдардан  жауап  алу  педагогтың  қатысуымен  жүргізіледі,  қажет  болған  жағдайда  сонымен  қатар  ата-аналары  немесе  кәмелетке  толмаған  адамның  өзге  де  заңды  өкілдері  шақырылады.  Аталған  адамдар  төрағалық  етушінің  рұқсатымен  жәбірленушіге  және  куәға  сұрақ  қоя  алады.

Он  алты  жасқа  толмаған  жәбірленушіден,  куәдан  жауап  алудың алдында  төрағалық  етуші   оған  шын  және  толық  айғақтардың  іс  үшін  маңызын  түсіндіреді.  Айғақ  беруден  бас  тартқаны   және  көрінеу  жалған  айғақ  бергені  үшін  жауаптылық  туралы  аталған  адамдарға  ескерту  жасалмайды  және  олардан  қолхат алынбайды.

Тараптардың  өтініші  бойынша  немесе  соттың  бастамашылығы   бойынша  кәмелетке  толмаған  жәбірленуші  мен  куәдан  жауап  алу  сотталушы  жоқ  кезде  жүргізілуі  мүмкін.  Бұл   туралы  сот  қаулы  шығарады.  Сотталушы  сот  отырысы  залына  қайтып  келгеннен  кейін  оған  кәмелетке  толмаған  жәбірленушінің,  куәнің  айғақтары  жария  етіледі,  жәбірленушіге,  куәға  сұрақ  қою  және  олардың  айғақтарына  орай  өз  айғақтарын  беру  мүмкіндігі  беріледі.

Он  сегіз  жасқа  толмаған  жәбірленуші,  куә  сот  олардың  әрі  қарай  қатысуын  қажет  деп  таныған  жағдайлардан  басқасында,  олардан  жауап  алудың  бейнежазбасы  мен  киноға  түсіруін  жария  етуге:

а) бұл  айғақтар  мен  олардың  сотта  берген  айғақтары  арасында  елеулі  қайшылықтар  бар  болған  кезде;

б) олардың  сот  талқылауына  келу  мүмкіндігін  жоққа  шығаратын  себептер  бойынша  жәбірленушінің  немесе  куәнің  сот  отырысына  қатыспауы  кезінде  жол  беріледі;

в) егер  іс  сотталушының  қатысуынсыз  қаралса;

г)  сотталушы  жауап  беруден  бас  тартқан  кезде;

Тиісті  жауап  алу  хаттамасындағы  немесе  сот  отырысы  хаттамасындағы  айғақтардың  алдын  ала  жария  етпей  тұрып,  дыбыс,  бейнежазбаны  және  кино  түсірілімін  жаңғыртуға  жол  берілмейді.  Егер  олар  дыбысталған  не  көрсетілген  жағдайда  сот  отырысының  хаттамасына  тіркеледі.

Сот  талқылауындағы  сараптама  (ҚІЖК- нің 354- бабы).   Алдын  ала  тергеу  жұмыстарында  сараптама  жүргізілмеген  болмаса,  ал  сотта  оны  жүргізу  керек  болған  жағдайда  сот  тараптардың  өтініші  бойынша  немесе  өз  бастамасымен  сараптама  тағайындауға  құқылы.  сотта  сараптама  жүргізу  осы  баптың  талаптары  ескеріле  отырып,  ҚІЖК-нің    32-тарауында жазылған  ережелер  бойынша  жүзеге  асырылады.

Төрағалық  етуші  сарапшыны тағайындап,  оған  сараптама  тағайындалғаны  туралы  сот  қаулысының  көшірмесі  тапсырылады  және  ҚІЖК-нің  83- бабымен  көзделген  оның  құқықтары  мен  міндеттері  түсіндіріледі.  Сот  тараптардың  пікәрлерән  тыңдап  болып,  тексеру  жүргізу  үшін  қажетті  уақытқа  сот  отырысын  кейінге  қалдыруға  құқылы.

Төрағалық  етуші  тараптарға  іс  үшін  мәні  бар  барлық  мән-жайлар  анықталғаннан  кейін  сотталушы,  қорғаушы,  айыптаушы,  жәбірленуші,  азаматтық  талапкер  мен  азаматтық  жауапкерлердің  сарапшыға  жазбаша  түрде  сұрақ  беруді  ұсынады.

Қойылған  сұрақтар  жария  етілуге  және  олар  бойынша  сот  талқылауына  қатысушылардың,  прокурордың  пікірлері  тыңдалуға  тиіс.  Сонан  соң  мәселені  қарап  және  ол  бойынша  тараптардың  пікірін   тыңдап,  сот  өз  қаулысымен  олардың  ішінен  іске  қатысы  жоқ  немесе  сарапшының  құзіретіне  жатпайтындарын  алып  тастайды,  жаңа  мәселелерді  тұжырымдайды.

Тараптар  сараптамалық  зерттеу  объектісі  ретінде  заттарды, ұжаттарды  ұсынуға  құқылы.  оларды  мұндайлардың  қатарынан  шығарғанда,  сот  дәлелді  қаулы  шығаруға  міндетті.

Сарапшы  сараптама  мәніне  қатысты  мән-жайларды  зерттеуге  қатысуға,  сотталушы,  жәбірленуші  мен  куәгерлерге  сұрақ  беруге,  қылмыстық  істің  материалдарымен  танысуға,  сараптама  мәніне  қатысты  барлық  сот  іс-әрекетіне  қатысуға  құқығы  бар.  Сарапшыға  заң  негізінде  немесе  одан  тыс  сұрақ  қоюға  болмайды.  Сарапшы  қорытындыны  жазбаша  түрде  береді  және  сот  мәжілісінде  жария  етеді.  Сарапшыдан  жауап  алу  қорытынды  жария  етілгеннен  кейін  ғана  оны  түсіндіру,  нақтылау  немесе  толықтыру  үшін  жүргізілуі  мүмкін.  Егер  сараптама  тараптар  арасындағы  келісім  бойынша  немесе  қылмыстық  істі  жүргізуші  органның  бастамасы  бойынша  жүргізілсе,  сарапшыға  бірінші  болып  айыптаушы  тарап,  содан  соң  қорғаушы  тарап  сұрақ  қояды  (ҚІЖК-нің  355-бабы).

Қосымша  сараптама  қорытынды  толық  немесе  жеткілікті  түрде  айқын  болмаған,  сондай-ақ  осының  алдындағы  зерттелген  байланысты  қосымша  мәселелерді  шешу  қажет  болған  жағдайда  тағайындалады.  (ҚІЖК-нің  354-бабының  10-бөлімі ).

Заттай  дәлелдемелерді  қарау  (ҚІЖК-нің  356-бабы).  Тергеу  барысында  іске  тігілген  және  жаңадан  алынған  заттай  дәлелдемелер  сот  тергеуі  барысында  сотта  қаралуға  және  тараптарға  ұсынылуға  тиіс.  Заттай  дәлелдемелерді  қарау  сот  тергеуінің  кез  келген  сәтінде  тараптардың  өтініші  бойынша  да  сондай-ақ  соттың  бастамасымен  де  жүргізіледі.  Заттай  дәлелдемелер  куәлардың,  сарапшының,  маманның  қарауы  үшін  ұсынылуы  мүмкін.  Заттай  дәлелдемелер  ұсынылған  адамдардың  заттай  дәлелдемелерді  қараған  кезде  анықталған,  іс  үшін  маңызы  бар  мән- жайларға  соттың  назарын  аударуға  құқығы  бар.

Алдын  ала  тергеу  жұмыстарында  іске  түрлі  себептермен  тіркелмеген  және  алынбаған  жағдайда  заттай  дәлелдемелерді  қарауды  сот  олар  тұрған  жерде  белгіленген  ережелерді  сақтай  отырып  жүргізуге  тиіс.

Тергеу  іс-әрекетінің  хаттамалары  мен  құжаттарын  жария  ету  (ҚІЖК-нің  357-бабы).

Сот  өтініш  білдірген  тараптардың  сұранысын,  іс  үшін  маңызы  бар  куәландырылған  мән-жағдайларды,  тергеу  іс-әрекетінің  хаттамаларын  жария  етуге  құқылы.

Сот  отырысында  тараптар  сонымен  қоса  іс  үшін  маңызы  бар  құжаттарды  көрсетуіне  болады.  Бұндай  жағдайда  с от  дәлелденген  үкім  шығарып,  ол  іске  тігіледі.

Ал  егер  тараптардың  біреуінің  жауабына  келіспейтін  болса  сот  алдын  ала  болған  тергеу  жұмысындағы  жауабын  оқиды.  Бұл  жағдайда  тергеу  жұмыстарының  құжаттары  алынып,  хаттамалары  оқылады.

Іс  болған  орынды  және  үй-жайды  қарау  (ҚІЖК-нің  359-бабы).  Тергеу  жұмыстарында  іс  болған  орынды  қарау  толық  және  кейбір  жағдайлар  түсініксіз  болған  жағдайда,  іске  қатысты  орынды  және  үй-жайды  қарау  сотпен  шешіледі.  Сот  қарауына  айыптаушы  және  жақтаушы  жақ  та  қатысады.  Қажет  болған  жағдайда  куәгер,  сарапшы,  маманды  сот  шақыруы  мүмкін.

Қарау  орнына  келген  соң  төрағалық  етуші  сот  отырысының  жалғасатындығы  туралы  жариялайды  да  сот  қарауға  кіріседі.  Бұл  ретте  сотталушыға,  жәбірленушіге,  сарапшы  мен  маманға  қараумен  байланысты  сұрақтар  берілуі  мүмкін.

Тану,  куәландыру,  айғақтарды  тұрған  жерінде  тексеру  мен  нақтылау,  эксперимент  жүргізу,  үлгілер  алу  үшін  көрсету  сот  талқылауында тараптардың  қатысуымен,  ҚІЖК-нің  226, 229,  238,  239-  баптарында  және  33-тарауында  көзделген  ережелер   сақтала  отырып,  соттың  қаулысы  бойынша  жүргізіледі  (ҚІЖК-нің  360-бабы).

Мемлекеттік  айыптаушы  айыптау  дәлелдемелерін  зерттеу  аталған  өтініш  туындаған  сәтке  қаралған  дәлелдемелермен  шектеу  туралы  өтініш  білдіруге  құқылы.  Мұндай  жағдайда  сот  жәбірленушінің,   қорғаушының,  азаматтық  талапкер  мен  азаматтық  жауапкердің  пікірін  тыңдап,  олардың  өтініштерін  қанағаттандыруға  құқығы  бар.

Қорғаушы  тарабының  сотталушының,  қорғаушының  сот  тарабының  немесе  олардың  өкілдерінің  өтініші  бойынша  ұсынылған  және  іске  тігілген  дәлелдемелерді  зерттеуден  бас  тартуға  құқығы  бар.  Мұндай  бас  тартуды  соттың    қанағаттандыруы  міндетті.    

Сот  тергеуінің  аяқталуы  (ҚІЖК-нің  362-бабы).  Төрағалық  етуші  дәлелдемелерді  зерттеу  аяқталғаннан  кейін  тараптарға,  олардың  сот  жарыссөзінде,  ал  соттың  үкім  шығару  кезінде  тек  сот  тергеуінде  қаралған  дәлелдемелерге  ғана  сілтеме  жасауға   құқылы  екендігін  түсіндіреді,  тараптардан,  олар  сот  тергеуін  толықтыруды  қалай  ма  және  немен  толықтырғысы  келетінін  сұрайды.  Сот  тергеуін  толықтыру  туралы  өтініш  мәлімделген  жағдайда,  сот  бұл  өтінішті  талқылайды  және  оны  шешеді.

Өтінішті  шешкен  және  қажетті  сот  әрекетін  орындаған  соң,  сондай-ақ  сот  тергеуін  толықтыру  туралы  өтініш  туындамаған  немесе  сот  оларды  дәлелді  түрде  қабылдамаған  жағдайларда  төрағалық  етуші  сот  тергеуін  аяқталды  деп  жариялайды

Істің   қысқартылған  тәртіппен  сотта  талқылануы   (ҚІЖК-  нің 363-бабы).  Ауыр  емес  және  орташа  ауыр  қылмыстар  туралы  істер  бойынша,  егер:

-  сотталушы  өзінің  кінәсін  толық  көлемінде,  оның  ішінде  өзіне  қойылған талап-арызды  мойындаса;

-  сотқа  дейінгі  іс  жүргізу  барысында  процеске  қатысушылардың  құқығына  нұқсан  келтіретін,  осы  Кодексте   белгіленген  ережелердің   бұзылуына  жол  берілмесе;

-  процеске  қатысушылар  іс  бойынша  жиналған  дәлелдемелердің  қатыстылығы  мен  жол  берушілігі  дау  туғызбаса  және  оларды  сот  отырысында  зерттеуді   талап  етпесе,   сот  талқылауы  қысқартылған  тәртіппен   жүргізіледі.

Істі   сотта  талқылаудың  қысқартылған  тәртібі  сотталушы  мен  жәбірленушіден  жауап  алудан  тұрады.  Сот  жарыссөзі  және  қаралған  істі  аяқтау  ҚІЖК -де  белгіленген  ережелер  бойынша  жүзеге  асырылады.  Қысқартылған  сот  талқылауы  он  күн  мерзімде  аяқталуға  тиіс,  ерекше  жағдайларда  бұл  мерзім  сот төрешісінің дәлелді  қаулысымен  ұзартылуы  мүмкін.

Сот  егер  айыпталушыдан   немесе  жәбірленушіден  жауап  алу  барысында  сот  отырысында  зерттеуді  талап  ететін  мән – жайлар  белгіленген  болса,  сот  тергеуін  толық  көлемде  жүргізу  туралы  қаулы  қабылдауы  мүмкін

  Сот  жарыссөзінің  мазмұны  мен  тәртібі  (ҚІЖК - нің 364- бабы).   Сот  тергеуі  аяқталғаннан  соң  төрағалық  етуші  соттың  сот  жарыссөзіне  көшетінін  хабарлайды.   Сот  жарыссөзі  -  бұл  сот  тергеуі,  айыптаудың  және  қорғаушының  сөздерінен  тұратын  бөлігі,  онда  алдын  ала  тергеу  және  сот  тергеуінің  қорытындысы  шығарылып,  дәлелденген  істер  сарапталынып,  сотталушының  айыпты  не  айыпсыз  екендігі  жөнінде  пікірлерін  айтады,  берілген  жаза  және  басқа  да  сұрақтар  жөнінде  соттың  қаулысымен  шешім  қабылданады.

ҚІЖК-нің 364- бабының  3- бөлігіне  сәйкес  сот  жарыссөзі   айыптаушының,  сотталушының, қорғаушының,  жәбірленушінің  немесе  оның  өкілінің,  азаматтық  талапкердің  және  азаматтық  жауапкердің  немесе  олардың  өкілдерінің  сөздерінен  тұрады.

Егер  тараптардың  ұсынысы  бойынша  сот  жарыссөзіне  уақыт  белгіленсе   төрағалық  етуші оның ұзақтығын  көрсете  отырып,  сот  отырысында  үзіліс  жариялайды.

Іске  қатысушылардың  сөздерінің  реттілігін  олардың  ұсыныстары  бойынша  сот  белгілейді,  бірақ  барлық  жағдайларда  бірінші  болып  айыпталушы  сөз  алады.

Егер  мемлекеттік  айыптауды  бірнеше  мемлекеттік  айыптаушы  қолдаса,  іске  бірнеше  жәбірленуші,  қорғаушы,  азаматтық  жауапкер  мен  олардың  өкілдері,  азаматтық  талапкерлер  мен  олардың  өкілдері,  сотталушылар  қатысса,  төрағалық  етуші  өз  сөздерінің  кезектілігін  өзара  келісуі  үшін  оларға  уақыт  береді.  Қажет  болғанда  бұл  үшін  сот  отырысында  үзіліс  жариялануы  мүмкін.  Егер  аталған  адамдар  жарыссөздегі  өз  сөздерінің  кезектілігі  туралы  келісімге  келе  алмаса,  сот  олардың  пікірлерін  тыңдап  болып,  сөз  кезегі  туралы  қаулы  алады.

Сот жарыссөзіне  қатысушылар  өз  сөздерінде  сот отырысында  зерттелмеген  дәлелдемелерге  сілтеме  жасауға  құқылы  емес.  Сотқа  жаңа  айғақтар  ұсыну  қажет  болса,  олар  сот  тергеуін  қайта  бастау  туралы  өтініш  жасай  алады.

ҚІЖК-нің 364- бабының  6- бөлігіне  сәйкес  сот  сот  жарыссөзінің  ұзақтығын  белгілі  бір  уақытпен  шектей  алмайды,  алайда  төрағалық  етуші,  егер  жарыссөзге  қатысушы  азаматтардың  сөзі  қаралатын  іске  қатысы  жоқ  мән –жайларға  қатысты  не  сот  отырысында  зерттелмеген  дәлелдемелерге  негізделген  болса,  оларды  тоқтатуға  құқылы.

Сот  отырысына  қатысушылардың  барлығы  сөз  сөйлеп  болған  соң  олардың  әрқайсысы  тараптар  өкілдерінің  сөзінде  айтылғандар  бойынша  тағы  бір  реттен  қысқаша  қарсылықтарын немесе  ескертпелерін  (репликаларын)  білдіруге  құқылы.  соңғы  ескертпені   айту  құқығы  барлық  жағдайларда  сотталушы  мен  оның  қорғаушысына  тиесілі.

Әрбір   сот  жарыссөзіне  қатысушы   сотқа  ұсынатын  тұжырымын  жазбаша  түрде  табыс  ете  алады. Олар:

1) жасалуына  сотталушы  айыпталып  отырған  әрекеттің  орын  алғаны  дәлелденді  ме;

2)  бұл  әрекет  қылмыс  болып  табыла  ма  және  ол  нақ  қандай  қылмыстық  заңда  көзделген  (бабы,  бөлігі,  тармағы);

3)  сотталушының  бұл  әрекетті  жасағаны  дәлелденді  ме;

4)  сотталушы  бұл  қылмыстың  жасалуына  кінәлі  ме;

5)  оның  жауаптылығы  мен  айыбын  жеңілдететін  немесе  ауырлататын  мән-жайлар  бар  ма;

6)  сотталушы  жасаған  қылмысы  үшін  жазаға  тартылуға  тиіс  пе;

Ұсынылатын  тұжырымның  сот  үшін  міндетті  күші  жоқ.

Сотталушының  соңғы  сөзі  (ҚІЖК-нің 365- бабы).  Сот  жарыссөзі  аяқталған  соң,  төрағалық  етуші  сотталушыға  соңғы  сөз  береді.  Сотталушының  соңғы  сөзі  -  бұл  сот  талқылауының  соңғы  аяқтау  бөлімі,  онда  алдын  ала  тергеу  ісінің  қорытындысын  шығарып,  тәртібіне  баға  беріледі.

Сотталушыға  оның  соңғы  сөзі  кезінде  ешқандай  сұрақ  қоюға  жол  берілмейді.  Сот  тәжірибесінің  көрсетуі  бойынша,  соңғы  сөз  сотқа  өтініш  ретінде  тұрады.  Сотталушының  соңғы  сөзі  негізінде  өз  кінәсін  мойындайтыны  немесе  мойындамайтынын,  жазасын  жеңілдетуін,  қылмыстық  міндеттен  босатуын   сұрайды.

Сот  сотталушының  соңғы  сөзінің  ұзақтығын  белгілеуге  құқылы  емес.  Төрағалық  етуші,  егер  сотталушының  сөзі  қаралған  іске  қатысы  жоқ  мән-жайларға  қатысты  болса,  оны  тоқтатуға  құқылы.

Егер  сот  жарыссөзінде  сөз  сөйлеуші  немесе  сотталушы  соңғы  сөзінде  іс  үшін  маңызы  бар  жаңа  мән-жайлар  туралы  хабарласа,  сот  тараптардың  өтініші  бойынша  немесе  өз  бастамасымен  сот  тергеуін  қайта  бастайды.  Қайта  басталған  сот  тергеуі  сот  аяқталған  соң  сот  жарыссөзін  жаңадан  ашады  және  сотталушыға  соңғы  сөз  береді.

ҚІЖК-нің 367- бабына  сәйкес  сотталушының  соңғы  сөзін  тыңдап,  сот  үкім  шығару  үшін  кеңесу  бөлмесіне  кетеді,  ол  туралы  төрағалық  етуші  сот  отырысы  залындағы  қатысушыларға  хабарлайды.  Үкімнің  жарияланатын  уақыты  процеске  қатысушыларға  сот төрешілері  кеңесу  бөлмесіне  кетер  алдында   хабарлануы  мүмкін.

§ 3. ҮКІМ  ШЫҒАРУ
Үкім   -  бұл  кеңесу  бөлмесінде  сотталушының  айыпты  не  айыпсыздығын,  оған  жаза  қолдану  керек  немесе  оны  қылмыстық  іс  жүргізуден   босатуын   шешетін  сот  шешімі.  Қазақстан  Республикасындағы  соттар  Қазақстан  Республикасының  атынан  үкім  шығарады.

Сот үкімі  сотқа  қандай  болмасын  ықпал  ету  мүмкіндігін  болдырмайтын  жағдайда  кеңесу  бөлмесінде  шығарады.  Үкім  шығару  кезінде  кеңесу  бөлмесінде  осы  іс  бойынша  соттың  құрамына  енетін  сот төрешілері  ғана  болады,  өзге  адамдардың,  соның  ішінде  запастағы  сот төрешісінің  болуына  жол берілмейді.

Жұмыс  уақыты  аяқталған  соң,  сондай-ақ  жұмыс  күні  ішінде  сот  (сот төрешісі)  демалу  үшін  кеңесу  бөлмесінен  шығып,  үзіліс  жасауға  құқылы.  Сот төрешілерінің  талқылау  және  үкім  шығару  кезінде  орын  алған  пайымдауларды  жария  етуге  құқығы  жоқ.  Сот төрешілері  кеңесінің  құпиясы  хаттамаға  енгізілмейді.  ҚІЖК-нің 369- бабына  сәйкес  сот  үкімі  заңды  және  негізді  болуға  тиіс.   Сот  үкімінің  заңдылығы  деп -  қылмыстық  іс  жүргізудің  барлық  талабына  сай  нормаларымен  орындалғандығы,  оның  ішінде  қылмыстық  тәртіп  нормаларының  дұрыс  қолданылуын  айтамыз:

Егер  үкім  заңның  барлық  талаптары  сақтала  отырып  және  заң  негізінде  шығарылса,  ол  заңды  болып  танылады.   Егер  үкім  сот  отырысында   сотқа  ұсынылған  дәлелдемелерді  жан-жақты  және  объективті  зерттеу  негізінде  шығарылса,  ол  негізді  деп  танылады  (ҚІЖК-нің  369-  бабының  3-бөлімі).

Сот  үкім  шығару  кезінде  кеңесу  бөлмесінде  мынадай  мәселелерді  шешеді (ҚІЖК-нің 371- бабы):

 1) жасалуына  сотталушы  айыпталып  отырған  әрекеттің  орын  алғаны  дәлелденді  ме;

2)  бұл  әрекет  қылмыс  болып  табыла  ма  және  ол  нақ  қандай  қылмыстық  заңда  көзделген  (бабы,  бөлігі,  тармағы);

3)  сотталушының  бұл  әрекетті  жасағаны  дәлелденді  ме;

4)  сотталушы  бұл  қылмыстың  жасалуына  кінәлі  ме;

5)  оның  жауаптылығы  мен  айыбын  жеңілдететін  немесе  ауырлататын  мән-жайлар  бар  ма;

6)  сотталушы  жасаған  қылмысы  үшін  жазаға  тартылуға  тиіс  пе;

7)  сотталушыға  қандай  жаза  тағайындалуға  тиіс;

8)  жаза  тағайындамай  үкім  шығару  үшін  немесе  жазада  босатуға  не  қылмыстық  жазаны  өтеуді   Қазақстан  Республикасы  Қылмыстық  кодексінің  72-бабында  және 74-бабының  екінші  бөлігінде  көзделген  жағдайларда  кейінге  қалдыру  туралы  негіздер  бар  ма; 

9)  бас  бостандығынан  айыруға  сотталушы  түзеу  немесе  тәрбие  беру  мекемесінің  қандай  түрі  мен  режимдегісінде  жазасын  өтеуге  тиіс;

10)  азаматтық  талап-арызды  қанағаттандыруға  жата  ма,  кімнің  пайдасына  және  қандай  мөлшерде,  сондай-ақ  егер  азаматтық  талап  берілмесе,  мүліктік  зиян  өтелуге  жата  ма;

11)  азаматтық  талап-арызды  немесе  ықтимал  тәркілеуді  қамтамасыз  ету  үшін  тыйым  салынған  мүлікті  не  істеу  керек;

12)  заттай  дәлелдемелерді  не  істеу  керек;

13)  іс  жүргізу  шығыстары  кімге,  қандай  мөлшерде  жүктелуге  тиіс;

14) сот  сотталушының  құрметті,  әскери,  арнайы  немесе  өзге  атағынан,  сыныптық  шенінен,  дипломатиялық  дәрежесінен,  біліктілік  сыныбынан,  мемлекеттік  наградаларынан  айыруға  (айыру  туралы  Қазақстан  Республикасының  Президентіне  ұсыныс  енгізуге)  тиіс  пе;

15) Қазақстан  Республикасы  Қылмыстық  кодексінің  88-бабында  көзделген  жағдайларда  медициналық  сипаттағы  мәжбүрлеу  шараларын  қолдану  туралы;

16)  қылмысты  жасауға  әсер  ететін  мән-жайлардың  болуы  туралы;

17)  сотталушыға  қатысты  бұлтартпау  шарасы  туралы;

18) бұрынғы  үкім  бойынша  шартты  сотталудың  күшін  жою  немесе  оны  сақтау  туралы.

Ақтау  үкімін  шығару  кезінде  сот  тергеу,  прокуратура,  сот  органдарының  заңсыз  іс-әрекетімен  ақталушыға  келтірілген  зиянды  өтеу  туралы  мәселе  жөнінде  шешім  қабылдайды.

Сотталушы  бірнеше  қылмыс  жасағаны  үшін  айыпталған  кезде  сот  әрбір  қылмыс  бойынша  жеке-жеке  шешеді.

Егер  қылмыстың  жасалуына  бірнеше  сотталушы  айыпталса,  сот  оның  жасалған  әрекеттегі  ролі  мен  дәрежесін  айқындай  отырып,  әрбір  сотталушыға  қатысты  барлық  мәселелерді  шешеді.


Сот  негізгі  мәселелерді  шешіп,  мынадай  қосымша  мәселелерді  шешуге  көшеді:

-сотталушының,  ал  қажет  болған  жағдайда  жәбірленушінің  ата-анасыз  қалған,  кәмелетке  толмаған  балаларын  жайғастыру  туралы;

-сотталушының  мүлкін,  қажет  болған  жағдайда  жәбірленушінің  мүлкін  қорғау  туралы;

-жеке  қаулы  шығару  қажеттігі  туралы.

Сотталушының  есі  дұрыстығы  туралы  мәселені  шешу.   Алдын  ала  тергеу  немесе  сот  талқылауы  кезінде  сотталушының  есі  дұрыстығы  туралы  мәселе  туындаған  жағдайларда  сот  үкім  шығару  кезінде  бұл  мәселені  тағы  да  бір  рет  талқылауға  міндетті.

Сотталушыны  әрекет  жасаған  уақытта  есі  кіресілі-шығасылы  күйде  болған  немесе  қылмыс  жасағаннан  кейін  оның  өз  әрекетінің  (әрекетсіздігінің)  іс  жүзіндегі  сипаты  мен  қоғамдық  қауіптілігін  ұғыну  не  оларды  игеру  мүмкіндігінен  айыратын  психикалық  науқаспен  ауырған  деп  таныған  сот,  қылмыстық  істі  тоқтатуға  және  егер  қорғаушы  іске  айып  тағылған  сәттен  бастап  қатысса  және  іс  құрамында  үш  сот төрешісі  бар  сотта  қаралса,  сотталушыға  медициналық  сипаттағы  мәжбүрлеу   шараларын  қолдану  туралы  қаулы  шығаруға  құқылы.

Егер  қорғаушы  қатыспаған  жағдайда  ҚІЖК-нің  54-тарауында  көзделгендей  «Ессіз  күйдегі  адамдарға  медициналық  сипаттағы  мәжбүрлеу шараларын  қолдану  туралы  істер  бойынша  сот  ісін  жүргізу»  осы  тарауда  қарастырылған соттың  қарауы  бойынша  қаулы  шығарылады (ҚІЖК-нің 372- бабы).

Істі  алқада  қарау  кезінде  сот төрешілерінің  кеңесу  және  шешім  қабылдау  тәртібі   (ҚІЖК-нің 373- бабы).   Істі  алқалы  қарау  кезінде  үкім  шығарудан  бұрын  сот төрешілерінің кеңесуі  болады.  Төрағалық  етуші  мәселелерді  сот төрешілерінің  шешуіне,  осы  Кодекстің  371-бабында  олар  қалай  аталса, сондай  реттілікте  және  тұжырымда  қояды.  Әрбір  мәселені  шешу  кезінде,  осы  баптың  үшінші  бөлігінде  көзделген  жағдайларды  қоспағанда,  сот төрешілерінің  ешқайсысы  дауыс  беруден  қалыс  қалуға  құқылы  емес.   Барлық  мәселелер  көпшілік  дауыспен  шешіледі.  Төрағалық  етуші  барлық  жағдайларда  өз  дауысын  соңғы  болып  береді.                     

Егер  қылмыстық  саралану  туралы  немесе  жазалау  шарасы  тураы  басқа  сот төрешілерінің  пікірлері  сәйкес  болмаса,  онда  ақтау  үшін  берілген  дауыс  неғұрлым  жеңіл  қылмысты  көздейтін   заң  саралануы  бойынша  және  неғұрлым  жеңіл  жаза  тағайындау  үшін  берілген  дауысқа  қосылады.   Ерекше жаза  түрі  -өлім  жазасы   -  кінәліге  тек  барлық  сот төрешілерінің  бірауызды  шешімі  бойынша  ғана  тағайындалуы  тиіс.


Азшылықта  қалған  сот төрешісі  кеңесу  бөлмесінде  ерекше  пікірін  жазбаша  түрде  баяндауға  құқылы.  Ерекше  пікір  төрағалық  етушіге  тапсырылады  және  ол  оны  жабық  конвертпен  іс  материалдарына  тігеді.  Ерекше  пікірмен  аппеляциялық  қадағалау  сатысындағы  сот  осы  істі  тиісті  сатыда  қарау  кезінде  танысуға  құқылы.  Сот төрешісінің ерекше  пікірі  барлығы  туралы  іске  қатысушыларға  хабарланбайды,  ерекше  пікір  сот  отырысы  залында  жария  етілмейді.   Сот    ерекше  пікір  жөнінде үкімге қол  қоюдан  бас  тартуға  болмайды.  


Үкімдердің  түрлері. ҚІЖК-нің  374- бабына  сәйкес  сот  үкімі  айыптаушы  немесе  ақтаушы  болуы  мүмкін.


Айыптау  үкімі.   Айыптау  үкімі  сотталушының  қылмыс  жасауға  кінәлі  деп  тану  туралы  сот  шешімінен  тұрады.


Айыптау  үкімі  болжауларға  негізделуге  тиіс  емес  және  сот  талқылауы  барысында  сотталушының  қылмыс  жасаудағы  кінәсі  соттың  зерттеген  дәлелдемелерінің  жиынтығымен  дәлелденген  жағдайда  ғана  шығарылады. Айыптау үкімі: 


1)  сотталушы  өтеуге  тиіс  қылмыстық  жаза  тағайындала  отырып;


2) адамды  қылмыстық  жауаптылықтан  босата  отырып;


3) қылмыстық  жаза  тағайындала  және  оны  өтеуден босата  отырып;


4)  қылмыстық  жаза  тағайындалмай;


5)  қылмыстық  жазаны  өтеу  кейінге  қалдырыла  отырып  шығарылады.


Сотталушы  өтеуге  тиіс  жазаны  тағайындаумен  айыптау  үкімін  шығара  отырып,  сот  оның  түрін,  мөлшерін,  режимін  және  мерзімді  өтеуді  есептеудің  басталуын  дәл  айқындауы  қажет.


Сот,  егер  осы  қылмыс  үшін  адамды  қылмыстық  жауаптылыққа  тартудың  ескірту  мерзімі  өтіп  кетсе,  сондай-ақ  осы  Кодекстің  38- бабының  бірінші бөлігінде  көзделген  жағдайларда  айыптау  үкімін  адамды  қылмыстық  жауаптылықтан  босата  отырып,  шығарады.


Сот,  егер  үкім  шығару  кезінде:

  1)  сотталушыға  осы  үкіммен  тағайындалған  жазаны  қолданудан  босататын  кешірім  актісі  шығарылған;

  2)  Қазақстан  Республикасы  Қылмыстық  кодексінің  62-бабында  белгіленген алдын  ала  қамауды  есептеу  ережелерін  ескере  отырып,  осы  іс  бойынша  сотталушының  қамауда  болу  уақыты  сот  тағайындаған  жазаны  қамтыған  жағдайларда,  айыптау  үкімін  жазаны  тағайындап  және  одан  босата  отырып  шығарады.


Егер  оны  шығару  кезінде  сотталушы  қайтыс  болса,  сот  істі  тоқтатады  немесе  тараптардың  өтініші  бойынша  айыптау  үкімін  жазаны  тағайындамай  шығарады.


Қазақстан  Республикасы  Қылмыстық  кодексінің  72- бабында  және    74- бабының  екінші  бөлігінде  көзделген  жағдайларда  сот  істі  тоқтатады  немесе  тараптардың  өтініші  бойынша  айыптау  үкімін  қылмыстық  жазаны  өтеуді  кейінге  қалдыра  отырып  шығарады.


Ақтау  үкімі. Сот  ақтау  үкімімен  сотталушы  қылмыстық  жауаптылыққа  тартылып,  сотқа  берілген  айыптау  жөнінде  оның  қылмыстың  жасалуына кінәсіздігін  таниды  және  жариялайды.


ҚІЖК-нің  376-бабының   2- бөліміне  сәйкес  ақтау  үкімі  мынадай  жағдайларда  шығарылады,  егер:


1)  қылмыс  оқиғасы  болмаса;


2)  сотталушының  әрекетінде  қылмыс  құрамы  болмаса;


3)  қылмыс  жасауға  сотталушының  қатысуы  дәлелденбесе,  ақтау  үкімі  шығарылады.


Аталған  негіздердің  кез  келгені  бойынша  ақтау  соттың  сотталушының  кінәсіздігін  тануды  білдіреді  және  оның  толық  ақталуына  әкеп  соғады.


Егер  ақтау  үкімі  шығарылған  жағдайда  қылмыс  жасаған  адам  анықталмай  қалса,  үкім  заңды  күшіне  енгеннен  кейін  сот  қылмыстық  істі  прокурордың  өзге  адамды  қылмыстық  қудалау  қажеттігі  туралы  мәселені  шешуі  үшін  соған  жібереді.


Мәселелерді  шешкеннен   кейін,  сот  үкімді  жасауға  көшеді.   Үкім  сот  талқылауы  жүргізілген  тілде  баяндалады.  Үкім  қолдан  жазылуға,  оны  шығаруға  қатысушы  сот төрешілерінің  бірі  машинкаға  басқан  не  компьютерлік  тәсілмен  дайындаған  және  барлық  сот төрешілерінің қолы  қойылуға  тиіс,  ерекше  пікірінде  қалған  сот төрешісі  да  үкімге  қол  қояды.


Үкімдегі  түзету  ескертілуге  және  үкім  шығарылғанға  дейін  кеңесу  бөлмесінде  барлық  сот төрешілерінің  қол  қоюымен  куәландырылуға  тиіс.  Үкімге  ол  жарияланғаннан  кейін  өзгеріс  енгізуге  жол  берілмейді    (ҚІЖК- нің  377- бабы).


Үкімнің   барлығы  да  құрылымы  бойынша  бірдей.  Үкім  кіріспе, сипаттамалы-дәлелді   және  қорытынды  бөлімдерден  тұрады.


Үкімнің   кіріспе  бөлімінде (ҚІЖК- нің  378- бабы):

1)  үкімнің  Қазақстан  Республикасының  атынан  шығарылғаны;

2)  үкімнің  шығарылған  уақыты  мен  орны.  Сот төрешілері  бірнеше  күн  бойы  кеңескен  жағдайда,  үкімнің  шығарылған  күні  оның  жария  етілген  күнімен  айқындалады;

3)  үкім  шығарған  соттың  атауы,  соттың  құрамы,  сот  отырысының  хатшысы,  процеске  қатысушылар,  олардың  өкілдері,  аудармашы;

4) сотталушының  тегі,   аты  және  әкесінің  аты,  оның  туған  жылы,  айы,  күні  және  жері,  тұрғылықты  орны,  жұмыс  орны,  кәсібі,  білімі,  отбасы  жағдайы  және  сотталушының  жеке  басы  туралы  іс  үшін  маңызы  бар  өзге  де  мәліметтер;

5)  жасағанына  сотталушы  айыпталып  отырған  қылмысты  көздейтін  қылмыстық  заң  (бабы,  бөлігі,  тармағы)  көрсетіледі.

Сонымен  қоса  үкімде  қылмыстық  істің  ашық  немесе  жабық  сотта  қаралғаны  көрсетілуі  керек  

Айыптау  үкімінің  сипаттамалы-дәлелді  бөлігі (ҚІЖК-нің  379-  бабы)..   Айыптау  үкімінің  сипаттамалы-дәлелді  бөлігі  жасалған  орны,  уақыты,  оның  жасалу  тәсілі,   кінә  нысаны,  қылмыстың  себептері  мен  салдарлары  көрсетіле  отырып,  сот  дәлелденген  деп  таныған  қылмыстық  әрекеттің  сипаттамасын  қамтуы  қажет.   Үкімде  соттың  сотталушыға  қатысты  шешімі  негізделген  дәлелдер  және  сот  басқа  дәлелдерді  жоққа  шығарған  себептері  келтіріледі.  Жауаптылықты  жеңілдететін  не  ауырлататын  жағдайлар,  ал  айыптаудың  бір  бөлігі  негізсіз  деп  танылған  немесе  қылмыстың  теріс  саралануы  белгіленген  жағдайда -  айыптауды  өзгертудің  негіздері  мен  себептері  көрсетіледі.

Сот  сондай-ақ  қылмыстық  жазаны  тағайындауға,  одан  немесе  оны  нақты  өтеуден  босатуға,  өзге  де  ықпал  ету  шараларын  қолдануға  қатысты  барлық  мәселелер  шешімнің  себептерін  көрсетуге  міндетті.

Сипаттамалы -  дәлелді  бөлікте   ҚІЖК- ң  371-бабында  көрсетілген  басқа  да  мәселелер  бойынша  қабылданған  шешімдердің  негіздемесі  қамтылуға  тиіс.  

ҚІЖК  - нің 380- бабында  айыптау  үкімінің  қорытынды  бөлігінде:

1)  сотталушының  тегі,  аты  және  әкесінің  аты;

2) сотталушының  қылмыс  жасауға  кінәлі  деп  тану  туралы  шешім;

3) сотталушы  кінәлі  деп  танылған  қылмыстық  заң  (бабы, бөлігі,  тармағы);

4)  жасағанына  кінәлі  деп  танылған  әрбір  қылмысы  үшін  сотталушыға  тағайындалған  жазаның  түрі  мен  мөлшері,  сондай-ақ  бұрынғы  үкім  бойынша  шартты  сотталудың  күшін  жою  немесе  оны  сақтау  туралы  шешім  және  Қазақстан  Республикасы  Қылмыстық  кодексінің  58,  60-баптарының  негізінде  өтеуге  жататын  түпкілікті  жаза  түрі  мен  режимін  көрсетеді;

5)  шартты  түрде  сотталған  кезде  сынақ  мерзімнің  ұзақтығы  мен  сотталушыға  жүктелетін  міндеттер;

6) сотталушыны  құрметті,  әскери,  арнайы  немесе  өзге  атағынан,  сыныптық  шенінен,  дипломатиялық  дәрежесінен,  біліктілік  сыныбынан,  мемлекеттік  наградаларынан  айыру  (айыру  туралы  Қазақстан  Республикасының  Президентіне  ұсыныс  енгізу)  туралы  шешім;

7) егер  үкім  қабылданғанға  дейін  сотталушы  ұсталса  және  оған  қамау,  үйде  қамап  ұстау  түрінде  бұлтартпау  шаралары  қолданылса  немесе  ол  арнаулы  медициналық  мекемеге  орналастырылса,  алдын  ала  қамауда  ұстауды  есепке  алу  туралы  шешім;

8)  мәжбүрлеп  емдеуді  қолдану  және  сотталушыға  қорғаншылық  белгәлеу  туралы  шешім;

9)   үкім  заңды  күшіне  енгенге  дейін  сотталушыға  қатысты  бұлтартпау  шаралары  туралы  шешім  көрсетілуге  тиіс.

Егер  сотталушыға  қылмыстық  заңның  бірнеше  бабы  (баптың  бөліктері,  тармақтары)  бойынша  айып  тағылса,  онда  үкімнің  қорытынды  бөлігінде  сотталушы  олардың  қайсысы  бойынша  сотталғаны  көрсетілуі  тиіс.  Сотталушының  іс-әрекеттерін  қайта  дәрежелеу  қажеттігі  туралы  тұжырымға  келіп  немесе  кейбір  баптардың  (бап  бөлігінің,  бап  бөлігі  тармағының)  артық  тағылғанын  анықтап, сот  үкімнің сипаттамалы – дәлелді  бөлігінде  әрекетті  сол  бойынша  дәрежелеу  керек  болатын  қылмыстық  заңның  бабын  (баптың  бөлігін,  бап   бөлігінің  тармағын)  көрсетеді  және  артық  тағылған  бапты  (баптың  бөлігін,  баптың  бөлігінің  тармағын)  алып  тастау  керектігін  көрсетеді.

Сотталушы  қылмысты  өтеуден  босатылған  немесе  үкім  жаза  тағайындалмай  шығарылған  немесе  жазасын  өтеуді  кейінге  қалдыру  қолданылған  жағдайда,  бұл  туралы  үкімнің  қорытынды  бөлігінде  көрсетіледі.

Ақтау  үкімі  туралы  түсінік  «Үкім  түрлері»  тарауында  айтылған  (ҚІЖК  376 бап).

Ақтау  үкімінің  сипаттамалы – дәлелді  бөлігінде:  тағылған  айыптың  мәнісі;  сот  белгілеген  істің  мән-жайы;  сотталушының  қылмыс  жасаудағы  кінәлілігі  туралы  пайымдау  негізделген  дәлелдерді  сот  дұрыс  емес  немесе  жеткіліксіз  деп  таныған  себептер;  сотталушыны  ақтау  үшін  негіз  болатын  дәлелдер;  азаматтық  талап-арызға  қатысты  шешімнің  себептері  баяндалады.

Ақтау  үкімінде  ақталушының  кінәсіздігіне  күмән  тудыратын  тұжырымдарды  қолдануға  жол  берілмейді  (ҚІЖК  381- бап).

Ақтау  үкімінің  қорытынды  бөлігінде: сотталушының  тегі,  аты және  әкесінің  аты;сотталушыны  кінәсіз  деп  тану  және  оны  ақтау  туралы  шешім,  ақтау  негіздері,  егер  бұлтартпау  таңдалған  болса,   оның  күшін  жою  туралы  шешім;  мүлікті  тәркілеуді  қамтамасыз  ету  шараларын,  сондай-ақ  егер  мұндай  шаралар  қабылданған  болса,  залалды  өтеуді  қамтамасыз  ету  шараларын  жою  туралы  шешім  қамтылуға  тиіс  (ҚІЖК  382- бап).

Айыптау,  сондай-ақ  ақтау  үкімінің  де  қорытынды  бөлігінде ҚІЖК 380,  382-баптарында  санамаланған  мәселелерден  басқа:

1)  ұсынылған  азаматтық  талап-арыз  бойынша  шешім;

2) заттай  айғақтар  туралы  мәселені  шешу;

3) іс  жүргізу  шығыстарын  бөлу  туралы  шешім;

4) апелляциялық  шағымдардың не  үкімге  наразылық  келтірудің  тәртібі  мен  мерзімін  түсіндіруі  қамтылуға  тиіс (ҚІЖК 383 бап). Сонымен  үкімнің  барлық  бөліктері  бір-бірімен  тығыз  байланысты.

Үкімді  жариялау (ҚІЖК -нің  384- бабы).   Сот  үкімге  қол  қойғаннан  кейін  сот  отырыс  залына  оралады  және  төрағалық  етуші  не  басқа  сот төрешісі,  не  сот төрешілері  кезек-кезегімен  үкімді  жариялайды.  Сот  отырысы  залындағы  қатысушылардың  бәрі,  сот  құрамын  қоса  алғанда,  сот  үкімін  тұрып  тыңдайды.

Егер  үкім  сотталушы  (ақталушы)  білмейтін   тілде  оқылса,  онда  аудармашы  үкім  жарияланысымен  немесе  ілеспе  түрде  оны  сотталушының  ана  тіліне  немесе  ол  білетін  басқа  тілге  дауыстап  аударуға  тиіс.

Төрағалық  етуші  сотталушыға  (ақталушыға)  процестің  басқа  да  қатысушыларына  үкімге  шағым  жасаудың  тәртібі  мен  мерзімін,  сот  отырысының  хаттамасымен  танысу  және  оған  ескертулер  жасау  құқығын,  сондай-ақ  істі  апелляциялық  қарауға  қатысу  туралы  өтініш  беру  құқығын  түсіндіреді.

Ақталушыға  оның  заңсыз  ұстаумен,  айыпкер  ретінде  тартумен,  бұлтартпау  шараларын  қолданумен,  сотқа  заңсыз  тартумен  келтірілген  зиянның  орнын  толтыруға  деген  құқығы,  сондай-ақ  осы  құқықты  жүзеге  асыру  тәртібі  түсіндірілуге  тиіс.

Егер  сотталушы  ерекше  жаза  түрі  -  өлім  жазасына  кесілген  болса,  төрағалық  етуші  оған  кешірім  жасау  туралы  өтініш  беру  құқығын  түсіндіреді.

Сотталушы  ақталған  кезде  не  жаза  тағайындамай  немесе  жазаны  өтеуден  босатумен,  сондай-ақ  бас  бостандығынан  айырумен  байланысты  емес  немесе  бас  бостандығынан  шартты  түрде  айыруға  жаза  кесу  арқылы  айыптау  үкімін  тағайындаған  кезде  қамауда  ұсталған  сотталушы  сот  отырысы  залында  қамаудан  дереу  босатылуға  жатады (ҚІЖК -нің  385 бабы).  

Үкім  жарияланғаннан  кейін  бес  тәуліктен  кешіктірмей  оның  көшірмесі  сотталушыға  немесе  ақталушыға,  қорғаушы  мен  айыптаушыға  табыс  етілуге  тиіс.  Егер  сотқа  аталған  адамдадың  өтініші  түскен  болса,  үкімнің  көшірмесі  жәбірленушіге,  азаматтық  талапкерге,  азаматтық  жауапкерге  және  олардың  өкілдеріне  нақ  сол  мерзімде  табыс  етіледі.

Жеке  қаулы  алу.  ҚІЖК-нің  387-бабына  сәйкес   сот  оған  негіз  болған  кезде  кеңесу  бөлмесінде  жеке  қаулы  шығарады,  онда  мемлекеттік  органдардың  немесе  лауазымды  адамдардың,  ұйымдардың  немесе  олардың  басшыларының  назарын  іс  бойынша  анықталған  заңның  бұзылу  фактісіне,  қылмыс  жасауға  себепші  болған  және  тиісті  шаралар  қабылдауды  талап  ететін  себептер  мен  жағдайларға  аударады.  

Сот  ісін  талқылауда  сот  тараптарына   айыппұл  салынуы  мүмкін.

Айыппұл  негізінде  сот  процесіне  келмеген,  төрағалық  етушінің  тәртібіне  бағынбаған  жағдайда  сот  процесінің  қатысушыларына салынады.   Егер   адамның  іс-әрекетінен  қылмыс  жасауға  себепші  болатын  әкімшілік  теріс  қылық  анықталған  жағдайда  сот  оған  заңда  көзделген  жаза  қолдануға  құқылы.

Жеке  қаулы,  сондай-ақ  сот  анықтау,  алдын  ала  тергеу  жүргізу  кезінде  немесе  істі  төменгі  сот  қараған  кезде  жіберілген,  азаматтардың  құқықтарын  бұзу  және  заңның  басқа  да  бұзылуы  байқалған  кезде  шығарылуы  мүмкін.

Сот  жеке  қаулысымен  ұйымдар  мен  еңбек  ұжымдарының  назарын  жекелеген  азаматтардың  өндірістегі  немесе  тұрмыстағы  теріс  мінез-құлқына  немесе  олардың  қызметтік  не  азаматтық  борышын  бұзуына  аударуға  құқылы  немесе  ұйымдар  мен  еңбек  ұжымдарының  назарына  қылмыстың  жолын  кесуге  немесе  ашуға  жәрдемдескен  азаматтың  азаматтық  немесе  қызметтік  борышын  өтеу  кезінде  көрсеткен  жоғары  саналылығы,  ерлігі  туралы  жеткізе  алады.

Жеке  қаулы  алуда  сот  тарапынан  бақыланып  отырады.  ҚІЖК-нің  387 бабының  6-бөліміне  сәйкес,  жеке  қаулы  бойынша  бір  ай  мерзімнен  кешіктірілмей  қажетті  шаралар  қабылдануы  және  оның  нәтижелері  туралы  жеке  қаулы  шығарған  сотқа  хабарлануы  тиіс.

Бас  бостандығынан  айыруға  сотталған  адамның  кәмелетке  толмаған  балалары,  қарт  ата-анасы,  қараусыз  қалған  басқа  да  асырауындағылар  бар  болған  кезде,  сот   айыптау  үкімін  қабылдаумен  бір  мезгілде  аталған  адамдарды  қамқоршылыққа  немесе  туысқандарының  не  басқа  адамдарының  немесе  мекемелердің  қорғаншылығына  өткізу  туралы,  ал  сотталушының  қараусыз  қалатын  мүлкі  немесе  үй-жайы  бар  болған  кезде  оларды  күзету  жөнінде  шара  қолдану  туралы  қаулы  шығарады.  

Қажет  болған  жағдайда  сот  қылмыстың  салдарынан  жәбірленушінің  ауыр  жарақат  алуына  немесе  қайтыс  болуына  байланысты  оның   қараусыз  қалған  кәмелетке  толмаған  балаларын,  еңбекке  жарамсыз  ата-аналарын,  қамқорлығындағы  басқа  да  адамдарды  орналастыру  туралы,  сондай-ақ  жәбірленушінің  мүлкі  мен  тұрғын  үйін  қорғау  туралы  қаулы  шығарады.

Іске  тағайындау  бойынша  қорғаушы  қатысқан  жағдайда,  сот  үкім  қабылдаумен  бір  мезгілде  сотталушыға  заң  көмегін  көрсеткені  үшін  төлеуге  жататын  сыйақының   мөлшері  туралы  қаулы  шығарады.

ҚІЖК – нің  388-бабының   1және 2-  бөлігінде  аталған  іс  жүргізу  шешімдері  мүдделі  адамдардың  өтініштері  бойынша  үкім  жария  етілгеннен  кейін  де  қабылдануы  мүмкін.

18. Лекция.  Жеке айыптау істері бойынша өндіріс

§ 1. Жеке айыптау істерінің түсінігі және оларды қозғау тәртібі 


Жеке айыптау істері бойынша өндіріс — жасағаны үшін жазалау шарасы үш жылдан аспайтын қылмыстық істерге қылмыстық жазаны қолданудан, сотталушының кінәсі бар не жоқ екендігін сот төрешілерінің жеке дара анықтауынан тұратын бірінші сатыдағы соттағы қылмыстық істі соттық талқылаудың бір нысаны.  


Қазақстан Республикасының Қылмыстық іс жүргізу кодексінің 33 және 390-баптарына сәйкес сотқа берілуге жататындар болып  Қазақстан Республикасының Қылмыстық кодексінің 105, 111, 123, 129, 130, 136, 140, 142 баптарымен, 144-баптың 1 және 2-бөліктерімен, 145-баптың 1-бөлігімен, 189-баптың 1-бөлігімен, 300-бабымен көзделген қылмыстар бойынша жеке  айыптау істері табылады. 

Жеке айыптау істері бойынша өндірістің ерекшелігі мынадан көрінеді: 


-олар бойынша іс материалдарының сотқа дейінгі дайындығы жүргізілмейді;


-сот төрешісінің қылмыстық істерді қозғауға құқығы жоқ;


-осы істер бойынша өндіріс жәбірленушінің айыпталушымен немесе сотталушымен татуласуына байланысты істі тоқтату мүмкіндігін көрсетеді. 


ҚР ҚІЖК 390-бабына сәйкес жеке айыптау қылмыстық ісі жәбірленуші немесе оның заңды өкілі сотқа адамды қылмыстық жауаптылыққа тарту туралы шағым беру арқылы қозғалады. Жәбірленушінің қайтыс болуына байланысты жеке айыптау ісі оның жақын туыстарының сотқа шағым беруімен қозғалады. Жәбіірленуші анықтау органына, тергеушіге немесе прокурорға шағым берген кезде ол шешім қабылдау үшін сотқа жіберілу керек. Шағымда ол берілген соттың атауы, қылмыстық оқиғаның сипаттамасы, дәлелдері көрсетіле отырып, оның жасалған орны мен уақыты, істі іс жүргізуге қабылдау туралы сотқа өтініш, қылмыстық жауаптылыққа тартылған адам туралы мәліметтер, сотқа шақырылуы қажетті куәлердің тізімі қамтылуы қажет. 

Егер жәбірленуші өзінің дәрменсіздігі немесе өзге де себептер бойынша өзінің құқықтары мен заңды мүдделерін қорғай алмаса, онда қылмыстық істі прокурор қозғайды және ол алдын ала тергеуге жіберіледі. Іске прокурордың араласуы тараптардың татуласуына кедергі келтірмейді. 

Соттың өз өндірісіне шағымды қабылдаған сәтінен бастап шағым берген адам жеке айыптаушы болып саналады, оған жәбірленушіге тиесілі құқықтар мен міндеттер толығымен түсіндіріледі (ҚІЖК 76-бабы). Жәбірленуші сот төрешісіне шағыммен бірге іс үшін дәлелдемелік маңызы бар барлық заттар мен құжаттарды бере алады. Жеке айыптаушының өтінішімен сот төрешісінің оған жеке айыптаушымен дербес түрде алынбайтын, жеке айыптау ісі бойынша қажетті дәлелдемелерді жинауда жәрдем беруі қажет (ҚІЖК 392-бабының 4, 6 бөліктері). Аталмыш процедураларды орындағаннан кейін шағым берген немесе оны ауыстырушы тұлғамен және сот төрешісімен қол қойылатын  хаттама жасалады. 

Жеке айыптау ісі бойынша шағымда көрсетілуі қажет:
1)  шағым берілген соттың атауы;
2) қылмыстық оқиғаның сипаттамасы, жасалған орны мен уақыты, және өзге де жасалу жағдайлары;
3) істі өз өндірісіне алу, істі қарау туралы сотқа өтініш;

4) қылмыс жасағанға айыпты тұлға туралы мәліметтер; 

5) жәбірленушінің өтініші бойынша сотқа шақырылуға жататын куәлар мен өзге де тұлғалардың тізімі. 

Шағым берген тұлға шағымға қол қояды және жеке айыптау ісі қозғалып жатқан тұлғаларға қатысты тұлғалардың санына байланысты көшірмелерімен бірге сотқа жіберіледі. Домалақ арыздардың қабылданбайтынын естен шығармау қажет. 

Сот төрешісі шағым ала отырып және қылмыстық іс бойынша өндірісті болдырмайтын жағдайлардың жоқтығын анықтай отырып үш тәулік ішінде шағымды өз өндірісіне қабылдау туралы қаулы шығарады. 

Бұл қаулының құқықтық маңызы болып ол осы сәттен бастап шағым берген тұлға жеке айыптаушы, ал өзіне қатысты шағым берілген тұлға айыпталушы болып табылады (ҚІЖК 390-бабының 5-бөлігі). 

ҚІЖК 391-бабына сәйкес егер берілген шағым белгілі талаптарға сәйкес келмесе,  сот төрешісі оны берген адамға шағымды сол талаптарға сәйкес келтіруді ұсынады және сол үшін мерзім белгілейді. Егер нұсқау орындалмаса сот төрешісі өзінің қаулысымен шағымды іс жүргізуге қабылдаудан бас тартады және оны берген адамды бұл туралы хабардар етеді. 

Сот мәжілісін тағайындау үшін негіздер болған ретте сот төрешісі шағымның сотқа келіп түскен күнінен бастап жеті тәулікке дейін мерзімде:


-үстінен шағым берілген адамды шақыруға;


-оны іс материалдарымен таныстыруға;


-берілген шағымның көшірмесін тапсыруға;


-сот отырысындағы сотталушының құқықтарын түсіндіруге және осы адамның пікірі бойынша сотқа қорғаудың куәгерлері ретінде кімді шақыру қажет екендігін анықтауға міндетті.

Төрешісі тараптарға ымыраға келу мүмкіндігін түсіндіруге міндетті. Егер олардан ымыраға (бітімгершілікке) келу туралы арыз түскен ретте іс бойынша сот өндірісі Қылмыстық іс жүргізу кодексінің 37-бабының 6-бөлігіне сәйкес тоқтатылады (жеке айыптаушының айыптаудан бас тартуы). 
Тараптар арасында бтімгершілікке қол жеткізілмесе, онда төрешісі ҚІЖК 391-бабының 4 және 5 бөліктерінің талаптарын орындағаннан кейін ҚІЖК 302-бабына ережелеріне сәйкес сот отырысында істі қарауды тағайындайды (бас сот отырысын тағайындау). 


Тараптардың бастамашылығы бойынша дәлелдемелерді табыс ету және жинау.  Ол жөнінде Қазақстан Республикасының Қылмыстық іс жүргізу кодексінің 392-бабында айтылып өткен.


Жәбірленуші, қылмыстың жасалғаны туралы шағым берген өзге адам, қылмыстық мән-жайлар және оны жасауға күдік келтірілген адамның кінәлілігі сотта қандай дәлелдемелермен расталуы мүмкін екендігін шағымда көрсету қажет.


Азаматтық талапкер, азаматтық жауапкер өзі немесе өкілі арқылы қандай адамдардың (тегі, аты, әкесінің аты, тұрғылықты жері) куәлік етумен, құжаттармен, өзге де дәлелдемелермен өздерінің мүддесін қорғауы үшін мәні бар мән-жайларды белгілеуге болатынын іс қаралғанға дейін төрешісінеға хабарлайды. Егер шағым анықтау органына, анықтаушыға, прокурорға, тергеушіге берілсе, бұл мәліметтер шағым берілген лауазымды адамға лауазымды адамға немесе органға іс сотқа жіберілгенге дейін хабарланады.


Күдікті, оның заңды өкілі, қорғаушы күдіктінің пайдасына кім (тегі, аты, әкесінің аты, тұрғылықты жері) куәлік бере алатынын, қандай құжаттар мен өзге де дәлелдемелер бұл мақсатқа қызмет ете алатынын іс қаралғанға дейін төрешісінеға хабарлауға құқылы.


Заттар мен құжаттар, мүмкін болғанынша, төрешісінеға немесе шағым берілген өзге адамға (органға) беріледі.


Күдікті, оның қорғаушысы, заңды өкілі, сондай-ақ жәбірленуші, азаматтық талапкер мен азаматтық жауапкер, олардың өкілдері барлық жағдайларда дәлелдемелерді тікелей сотқа беруге және дәлелдемелер жинауға қызмет етуі мүмкін мәліметтерді төрешісінеға хабарлауға құқылы.


§ 2. Істі сот мәжілісінде қараудың процессуалдық тәртібі


Жеке айыптау ісін сот мәжілісінде қарау, 393-баппен белгіленген алынып тасталатындарды қоспағанда сот талқылауының жалпы ережелері бойынша жүргізіледі.

Сот талқылауы шағымның сотқа түскен сәтінен бастап он бес тәуліктен кешіктірілмей басталуға, алайда айыпталушының оның құқықтары түсіндіріле отырып шағымның көшірмесін алған кезінен бастап үш тәуліктен ерте басталмауға тиіс.


Сот талқылауына жеке айыптаушы мен айыпталушының жеке өздері қатысуға немесе өз өкілдерінің өкілдік етуіне құқылы.


Жеке айыптау ісі бойынша шағымды қарау  қарсы шағымды қараумен бір іс жүргізуге біріктірілуі мүмкін. Біріктіруге төрешісініңның қаулысы бойынша сот тергеуі басталғанға дейін жол беріледі. Шағымдарды бір іс жүргізуге біріктірген кезде оларды берген адамдар іске бір мезгілде жеке айыптаушы және сотталушы ретінде қатысады. Қарсы шағымның түсуімен және іс жүргізулердің біріктірілуімен байланысты қорғауға дайындалу үшін үстінен қарсы шағым берілген адамның өтініші бойынша іс үш тәуліктен аспайтын мерзімге кейінге қалдырылуы мүмкін. Өздерінің шағымдарында баяндалған мән-жайлар туралы бұл адамдардан жауап алу жәбірленушіден жауап алу ережелері бойынша, ал қарсы шағымдарда баяндалған мән-жайлар туралы сотталушыдан жауап алу ережелері бойынша жүргізіледі. Сот отырысында айыптауды жеке айыптаушы немесе оның өкілі қолдайды.


Сот тергеуі басталудан бұрын төрағалық етуші тараптарды бітімге келтіруге шара қолдануға міндетті. Тараптардың бітімге келуі соттың кеңесу бөлмесіне кетуіне дейін бола алады.


Сот тергеуі жеке айыптаушының немесе оның өкілінің шағымын баяндаумен басталады. Жеке айыптау ісі бойынша қарсы шағымды бір мезгілде қарау кезінде, оның дәлелдері негізгі шағымның дәлелдері баяндалғаннан кейін, нақ сол ретпен баяндалады. 

Айыптаушының құқықтары:


-дәлелдерін ұсынады;

-оларды зерттеуге қатысады;

-сотқа айыптаудың мәні бойынша сотталушыға қылмыстық заңды қолдану және оған жаза тағайындау туралы, сондай-ақ сот талқылауы кезінде туындаған басқа да мәселелер бойынша өзінің пікірін білдіре алады;

-сот мәжілісінде айыптауды өзгерте алады (егер мұнымен сотталушының жағдайы нашарламайтын және оны қорғауға деген құқығы бұзылмайтын болса);

-айыптаудан бас тарта алады.  

Жеке айыптау ісі бойынша соттың шешімі (ҚІЖК 395-бабы).
    Жеке айыптау жөніндегі істі қарап, төрешісі заң ережелерін басшылыққа ала отырып, мына шешімдердің бірін қабылдайды:

1) айыптау немесе ақтау үкімін шығарады;

2) жеке айыптаушы айыптаудан бас тартқан және тараптар бітімге келген жағдайда істі тоқтатады;
3) іс бойынша анықтау немесе алдын ала тергеу жүргізу туралы мәселені шешу үшін істі прокурорға жібереді. Бұл ретте сот айыпталушыға қатысты бұлтарпау шарасын таңдауға құқылы.
Жеке айыптау ісі бойынша сот шешіміне тараптар Заңда көзделген тәртіп пен мерзімде жалпы негіздерде шағым жасай алады.

Жеке айыптау ісін қысқарту (ҚІЖК 395-бабы). Жеке айыптау қылмыстық ісі қылмыстық іс жүргізу кодексінің 37-бабында көзделген мән-жайлар болған кезде, сондай-ақ жәбірленушінің не айыпталушының жақын туыстары істі қарауды талап еткеннен басқа жағдайларда, жеке айыптаушының қайтыс болуымен байланысты қысқартылуға жатады.

 Іс, сондай-ақ сот, прокурор, сондай-ақ прокурордың келісімімен тергеуші немесе анықтау органы тиісті жағдаяттар болған кезде жәбірленушінің күдіктімен немесе айыпталушымен ымыраласуына байланысты Қазақстан Республикасы Қылмыстық Кодексінде көзделген жағдайларда, сондай-ақ Қазақстан Республикасы Қылмыстық Кодексінде көзделген ақтамайтын өзге де жағдаяттар бойынша адамды қылмыстық жауаптылықтан босата отырып, қылмыстық істі қысқартуға құқылы. Мұндай жағдайларда сот қылмыстық жауаптылықтан босата отырып, айыптау үкімін шығаруға да құқылы.     

 
Жеке айыптау қылмыстық ісі бойынша өндірісті тоқтату тәртібі ҚІЖК-нің 395-бабымен алынып тасталатындарды қоспағанда,  Қылмыстық іс жүргізу Кодексінің жалпы ережелерімен айқындалады. 
IV ТАРАУ. Соттың заңды күшіне енбеген үкімдері мен қаулыларын қайта қарау
19 лекция. Аппеляциялық өндіріс сатысы
§ 1. Аппеляциялық саты сотындағы өндірістің түсінігі, мәні және 

маңызы


Аппеляциялық саты (екінші) сотындағы өндіріс - бұл бірінші сатыдағы соттың заңды күшіне енбеген үкімдері мен қаулыларының, өзге сот шешімдерінің заңдылығы, негізділігі мен әділеттілігі жөніндегі  сотталушыдан, жәбірленушіден, олардың қорғаушыларынан   түскен арыздарды, сондай-ақ айып тағушының наразылығын екінші сатыдағы сот тексеретін қылмыстық сот өндірісінің дербес сатысы. 


«Апелляция» термині латынның «арреllacio» - жүгіну» деген сөзінен шыққан. Яғни бұл істі қараған төменгі сатыдағы соттың үкімін, қаулысы мен өзге де шешімін қайта қарау мақсатында жоғары тұрған аппеляциялық сотқа жүгіну табылады. 

Аппеляциялық тәртіпте істі қарайтын сот үкімнің заңдылығын, негізділігін, әділдігін тек үкімге шағым берілген немесе наразылық білдірілген бөлігінде және тек шағым немесе наразылық білдірілген сотталушыларға қатысты ғана тексереді.

Егер істі қараған кезде заңсыз үкімнің қабылдануына алып келген сотталушылардың құқықтары мен заңды мүдделерінің бұзылуы белгілі болса, сот заңда көрсетілген ережелерді сақтай отырып, үкімді сондай-ақ шағым берілмеген, наразылық білдірілмеген бөлігінде де және шағым бермеген, наразылық білдірмеген адамдарға қатысты да жоюға немесе өзгертуге құқылы.  
Сондықтан, аппеляциялық сатыдағы сот аппеляциялық шағымдар мен наразылықтар бойынша істің нақты мән-жайын анықтаудың және қылмыстық заңды қолданудың дұрыстығын, іс жүргізуді жүзеге асыру кезінде қылмыстық іс жүргізу заңы нормаларының сақталуын, істе бар және қосымша табыс етілген материалдар бойынша бірінші сатыдағы сот үкімінің немесе қаулысының заңдылығы мен негізділігін толық көлемінде тексереді.

Аппеляциялық өндірістің мәні мынада:


-Сот шешімдеріне шағым беру мен наразылық келтірудің еркіндігінде;


-Үкімнің заңдылығы мен негізділігін міндетті тексеруде;


-Іс материалдарын тексеруде;


-Қосымша дәлелдемелерді қарастыру мүмкіндігінде;


-Сотталушының жазалау мерзімінің ұзартылуына немесе оған неғұрлым ауыр қылмыс жөніндегі заңды (ҚК бабын) қолдануға жол бермеуде.


Сот шешімдеріне шағым беру мен наразылық келтірудің еркіндігі сот талқылауы тараптарының екінші сатыдағы сотқа шағымдарын, ал прокурордың наразылығын еркін нысанда өз тілінде, жазбаша түрде бере алуынан көрінеді. 


Үкімнің заңдылығы мен негізділігін міндетті тексеру нысанының оның мазмұнына, дәлірек айтсақ, алдын ала тергеу өндірісі мен сотта істі қарау барысында қылмыстық заңды және қылмыстық іс жүргізушілік нормаларды дұрыс қолдануды білдіреді (ҚІЖК 405-бабы). 


Аппеляциялық өндірістің ревизиялық басы екінші сатыдағы сот барлық сотталғандарға, сонымен қатар үкімге шағымданбаған сотталғандарға да қатысты істі толық көлемінде тексереді, сондай-ақ сотталушының үкімді толығымен немесе кейбір бөліктеріне шағым келтіргеніне қарамастан сотталушыға қарсы тағылған барлық айыптарды қарастырады. 


Сотталушының жазалау мерзімінің ұзартылуына немесе оған неғұрлым ауыр қылмыс жөніндегі заңды (ҚК бабын) қолдануға жол бермеу соттың аппеляциялық тәртіпте істі қарай отырып жазаны күшейтіп ауырлатуға немесе неғұрлым ауыр қылмыс туралы заңды қолдануға құқығы жоқтығын, керісінше сот бірінші сатыдағы соттың шығарған үкімінің жазасын неғұрлым жеңіл жазаға алмастыруын, соған сәйкес неғұрлым жеңілдететін заңды қолдануын көрсетеді. 


Істерді аппеляциялық сатыда қарастырудың маңызы:


-Төменгі тұрған соттардың үкімдері мен қаулыларына жоғары тұрған соттардың бақылау жасауы;


-жоғары тұрған соттардың жіберген қатесін жоғары сатыда өзгерте алу мүмкіндігі;


-тараптар жоғары тұрған соттардың барлық үкімдеріне шағымдана алады;


-Үкімдер мен өзге де сот шешімдеріне шағым жасау, наразылық келтіру адам құқықтар мен бостандықтарының сақталуын сот өндірісінде қамтамасыз етеді. 


Аппеляциялық өндіріске қатысушы субъектілер. 
Үкімдер мен өзге де сот шешімдеріне шағым жасау құқығына ие субъектілер қатарына заң сотталушыны, ақталған адамды, оның қорғаушысы мен заңды өкілін, жәбірленуші мен оның өкілін, азаматтық талапкер мен азаматтық жауапкерді, олардың өкілдерін жатқызады.  


Наразылық білдіру құқығы істі қарауға мемлекеттік айыптаушы ретінде қатысушы прокурорға тиесілі. Қазақстан Республикасының Бас прокуроры мен оның орынбасарлары, облыс прокурорлары мен оларға теңестірілген прокурорлар мен олардың орынбасарлары, аудандардың прокурорлары және оларға теңестірілген прокурорлар мен олардың орынбасарлары істі қарауға қатысуына қарамастан өз құзіреті шегінде үкімге наразылық білдіруге құқылы  (ҚІЖК 396-бабы). 


Заң бойынша азаматтық талапкер мен азаматтық жауапкер немесе олардың өкілдері үкімнің азаматтық талапқа қатысты бөлігіне ғана шағымданады.

Ақталған тұлға үкімде көрсетілген себептер мен негіздерге ғана шағым бере алады. 

Аудандық және оларға теңестірілген соттардың заңды күшіне енбеген үкімдеріне аппеляциялық шағымдарды, наразылықтарды облыстық және соларға теңестірілген соттардың қылмыстық істер жөніндегі алқасы қарайды.


Ал облыстық және соларға теңестірілген соттардың заңды күшіне енбеген үкімдеріне аппеляциялық шағымдарды, наразылықтарды Қазақстан Республикасының Жоғарғы Сотының қылмыстық істер жөніндегі алқасы қарайды (ҚІЖК 397 бабы). 

Үкімге шағымдар келтіру, наразылықтар беру тәртібі (ҚІЖК 407-бабы). 


Аппеляциялық шағымда, наразылықта:
1) шағым, наразылық жолданып отырған соттың атауы;

2) іс жүргізілгендегі жағдайы, тұрғылықты жері немесе жүрген жері көрсетіле отырып, шағым жасаған немесе наразылық келтірген адам туралы деректер;

3) шағым жасалып, наразылық келтіріліп отырған үкім немесе қаулы және осы шешімді шығарған соттың атауы;

4) үкімге, қаулыға толық немесе оның бір бөлігіне шағым жасалып, наразылық келтіріліп отырғанын көрсету;

5) шағым, наразылық келтірген адамның пікірінше сот үкімінің, қаулысының дұрыс еместігі неде екендігі жөніндегі дәлелдері және оның өтінішінің мәні;

6) арыз беруші өз талаптарына негіз ететін, соның ішінде бірінші сатыдағы сот зерттемеген дәлелдемелер;

7) шағымға, наразылыққа қоса тіркеліп отырған материалдардың тізбесі;

8) шағым мен наразылық келтірілген күн күн және шағым, наразылық келтірген адамның қолы болуға тиіс.


Жасалған шағым мен келтірілген наразылық осы талаптарға сәйкес келмеген жағдайда, олар берілген деп есептеледі, бірақ аяғына дейін ресімдеу үшін мерзімі көрсетіліп қайтарылады. Егер қайта жасалғаннан кейін аппеляциялық шағым, не наразылық аталған мерзім ішінде сотқа табыс етілмесе, олар берілмеген болып есептеледі.


Қылмыстық іс жүргізу кодексінің 399-бабына сәйкес бірінші сатыдағы соттың үкіміне шағымдар мен наразылықтар аппеляциялық тәртіпте үкім жарияланған күннен бастап он бес тәулік ішінде берілуі мүмкін, ал қамауда отырған сотталған адам оны өзіне үкім көшірмесі табыс етілген күннен бастап нақ сондай мерзімде бере алады. 

Сонымен қатар, анықталған белгілі мерзімде шағым беру мен наразылық келтірудің үкімнің орындалуын тоқтата тұратыны естен шығармау керек.


Егер үкім немесе наразылыққа шағым келтірілсе және оларға шағым келтіру мерзімі аяқталмаса, онда жоғары тұрған сот төменгі сатыдағы соттан істі талап ете алады.

Аппеляциялық шағымдар мен наразылықтар үкім шығарған сот арқылы беріледі. Алайда, шағым немесе наразылық тікелей аппеляциялық сатыдағы сотқа жіберілуі мүмкін. Осы жағдайларда аппеляциялық сатыдағы соттың оларды тікелей үкім шығарған сотқа жіберуі қажет. 

Сот үкіміне шағым не наразылық келтірілген жағдайда сот айыпталушыны немесе ақталғанды, қорғаушыны, айыптаушыны, жәбірленушіні және оның өкілін, сондай-ақ егер шағым, наразылық олардың мүддесіне қатысты болса азаматтық талапкер мен азаматтық жауакерді және олардың өкілдерін хабарландырады.  Аталмыш тұлғаларға хабарламамен бірге шағымның, наразылықтың көшірмелері оларға жазбаша түрде қарсылық білдіру мүмкіндігі әрі мерзімі көрсетіле отырып танысу үшін жіберіледі. 


Айыпталушының немесе жәбірленушінің не олардың өкілдерінің шағымға, наразылыққа қарсылығы іске қосылып тігіледі. 

Тараптар шағым, наразылық негіздерін не басқа тараптың шағымына, наразылығына қарсы жазылған қарсылық негіздерін растау үшін сотқа жаңа материалдар табыс етуге немесе, егер іс аппеляциялық тәртіпте қаралатын болса, өздері атаған куәгерлер мен сарапшыларды сотқа шақыру туралы өтініш жасауға құқылы (ҚІЖК 401-бабы). 

Аппеляциялық сатының өкілеттіктері (ҚІЖК 410-бабы). Аппеляциялық шағыммен немесе наразылықпен түскен істі қарау кезінде сот тараптардың өтініш жасауы бойынша немесе өз бастамасымен: 
1)  сот-психиатриялық сараптама тағайындауға;

2) егер істе бар және қосымша табыс етілген материалдар бойынша жүргізу мүмкін болса, өзге де сараптама тағайындауға;

3) сотталғанның, жәбірленушінің және іске қатысушы басқа да адамдардың денсаулық жағдайына, отбасы жағдайына және бұрынғы соттылығы туралы деректерге байланысты құжаттарды талап етіп алуға құқылы.

Сот отырысының хаттамасында ашылмаған жайлар болған және куәлардың (жәбірленушілердің) әртүрлі түсінуге мүмкіндік беретін айғақтары баяндалған жағдайда, сот өз бастамасымен немесе тараптардың өтініш жасауы бойынша ол адамдардан жауап алуға құқылы. Бұл жағдайда сотталғанның сот отырысына қатысуы міндетті. Жауап алудың алдында куәға, жәбірленушіге жалған айғақтар бергені және айғақтар беруден бас тартқаны үшін ҚК 351-бабының 2-бөлігінде және 352-бабында белгіленген тәртіппен жауапта болатыны ескертіледі. Олардың айғақтары хаттамаға түсіріледі, олар одан әрі дәлелдеме ретінде қарастырылады. 

Қосымша материалдарды ұсыну кезінде тараптарбұл құжаттардың сипаттамасын, олардың қандай жолмен алынғанын, олар не үшін қажет, қандай мақсатпен куәгерлер мен сарапшы шақырылып отыр соның бәрін көрсету қажет. 


Бірінші сатыдағы сот үкімге шағым беру, наразылық келтіру мерзімінің біткенінен кейін тәуліктен кешіктірмей қылмыстық істі түскен шағымдар мен наразылықтармен, оларға қарсылықтармен бірге аппеляциялық сатыдағы сотқа жіберу керек және сот процесіне қатысушыларды аппеляциялық сатыда істі қараудың мерзімі, уақыты және орны туралы хабарлайды.


Шағым келтірген, наразылық берген тұлға аппеляциялық сатыда сот отырысының басталғанына дейін өзінің шағымын, наразылығын кері ала алады. Жоғары тұрған прокурор да төменгі тұрған прокурордың наразылығын кері ала алады. 


Шағымды не наразылықты кері қайтарып алудың аппеляциялық сатыда істі қарау мүмкіндігін жоққа шығарады. 

Үкімге шағым келтірген, наразылық білдірген тұлға сот отырысының басталғанына дейін өзінің шағымын, наразылығын өзгерте алады немесе жаңа дәлелдерімен, айғақтарымен толықтыра алады. 

Үкімге шағым келтіру, наразылық білдіру мерзімін тұлғаның өткізіп алуы шағым не наразылықты соттың қараудан бас тартуына және оны шағым берушіге қайтаруына әкеліп соғады.


Шағым беруге, наразылық білдіруге арналған мерзім дәлелді себептермен өтіп кетсе, шағым беруге немесе наразылық келтіруге құқылы адамдардың өтіп кеткен мерзімді қалпына келтіру туралы үкімді қабылдаған сотқа өтініш жасауға құқығы болады. Мерзімді қалпына келтіру туралы өтінішті істі сот талқылауы кезінде төрағалық етуші төрешісі, ал ол ұзақ уақыт бойы болмаған кезде осы соттың басқа төрешісісы сот мәжілісінде қарайды. Төрешісі өз кезегінде өтінішті қозғаған адамды түсінік беру үшін шақыртуға құқылы.


Өтіп кеткен мерзімді қалпына келтіруден бас тарту туралы төрешісініңның қаулысына жоғары тұрған сотқа шағым берілуі, наразылық келтірілуі мүмкін. Ал сот белгілі талаптарды сақтай отырып істі қарауға құқылы.

Бірінші сатыдағы соттың қаулысына шағымдану, наразылық білдіру. Ол жөнінде ҚІЖК 403-бабында көрсетіліп өткен. Бірінші сатыдағы соттың үкімінен немесе қаулысынан басқа үкімге шағымдану құқығы айыптаушыға, сотталушыға, ақталушыға, олардың қорғаушылары мен заңды өкілдеріне, жәбірленушіге және оның өкіліне тиесілі. 

Аппеляциялық өндіріс ережелері бойынша бірінші сатыдағы соттың қаулысына жеке шағым, наразылық жоғары тұрған сотқа шағымданатын шешім шығарылған күннен бастап он бес тәулік ішінде беріледі және аппеляциялық іс жүргізу ережелері бойынша қаралады. Сот өз кезегінде қарау нәтижелері бойынша шағымды не наразылықты қанағаттандырусыз қалдыру туралы немесе өзгерту туралы қаулы шығарады.

Сонымен қатар, заң бойынша шағым беруге не наразылық білдіруге дәлелдемелерді зерттеу тәртібіне, процесс мүшелерінің өтініштеріне, сондай-ақ сот мәжілісі залындағы тәртіпті сақтауға қатысты сот отырысы барысында шығарылған қаулылар шағымдануға не наразылық білдірілуге жатпайды. Осы ережеден ауытқу болып соттың ақшалай айып салу туралы қаулысына шағымдану табылады, яғни болып соттың ақшалай айып салу туралы қаулысына шағымдануды қоспағанда .  

Сот талқылауы кезінде тараптар сот қаулысына шағымдарын немесе наразылықтарын береді, оларды қарау үкім шығарумен аяқталады. Осы жағдайларда үкімге шағымдану үшін белгіленген мерзім-он бес тәуліктен соң іс аппеляциялық сатыдағы сотқа жіберіледі.

Заң егер үкім олардың мүдделерін қозғаса онда нақты осы істе тараптар болып табылмайтын тұлғалардың (айыпталушының немесе жәбірленушінің туысы) қаулыға шағымдануын да қарастырады. 

§ 2. Аппеляциялық сатыда қылмыстық істерді қараудың жалпы жағдайлары мен тәртібі


Аппеляциялық сатыда істі қарау мерзімдері. Аппеляциялық шағым не наразылық бойынша облыстық не оған теңестірілген соттарға келіп түскен іс келіп түскен күннен бастап бір айдан кешіктірілмей қаралуға тиіс. Дәлелді себептер болған жағдайда бұл мерзім іс жүргізіп жатқан аппеляциялық сатыдағы соттың қаулысы бойынша бір айға ұзартылуы мүмкін. Қажет болған жағдайда істі аппеляциялық сатыда қарау мерзімін одан әрі ұзарту қылмыстық істер жөніндегі тиісті сот алқасы төрағасының немесе тиісті сот төрағасының қаулысымен жүзеге асырылуы мүмкін (ҚІЖК 406-бабы). 


Аппеляциялық сатыдағы сот отырысын белгілеу (ҚІЖК 408-бабы). Бірінші сатыдағы сот аппеляциялық шағымдар мен наразылықтардың берілген мерзімінің біткенінен соң үкімге шағым немесе наразылыққа тараптардың қарсылықтары мен ұсынылған жаңа материалдарды қоса отырып қылмыстық істі аппеляциялық тәртіпте қаралу үшін облыстық не оған теңестірілген соттардың қылмыстық істер жөніндегі алқасына жібереді.


Бірінші сатыдағы сот жоғары тұрған соттың (облыстық соттың) келісімімен тараптарды істі қарау мерзімі, күні, орны жөнінде ескертеді. Аппеляциялық отырыстың уақыты мен орны туралы уақытылы хабарланған адамдардың келмеуі істі қарауға кедергі болмайды. Прокурордың аппеляциялық сатыдағы істерді қарауға қатысуы міндетті екендігін естен шығармау қажет.

Аппеляциялық шағым немесе наразылық бойынша қылмыстық іс құрамында үш төрешісі болатын жоғарғы тұрған соттың қылмыстық істер жөніндегі алқасымен тараптардың қатысуымен ашық сот отырысында қаралады, осы үш төрешісініңның біреуі төрағалық етеді.


Қамауда отырған сотталған адамның сот отырысына қатысуы немесе оны осы сот отырысына шақыру секілді мәселелерді аппеляциялық сатыдағы сот шешеді. 

Қамауда отырған сотталған адамның жағдайын нашарлатуға бағытталған шағымдар мен прокурордың наразылығын соттың қарастыруы жағдайында сотталған адам аппеляциялық сатыдағы сотқа өзінің жеке қатысуын талап етуге құқығы бар. Осы жағдайларда бірінші сатыдағы сот сотталушының сот отырысына тікелей қатысуы жөнінде қаулы шығаруға міндетті, осы арқылы сот отырысына жеке өзі қатысуы қамтамасыз етілетін конституциялық құқығы қорғалады. Сонымен қатар заң келесі жағдайларда  қорғаушының аппеляциялық сатыда міндетті қатысуын көрсетеді:

-егер жәбірленушінің (азаматтық талапкердің) аппеляциялық шағымында, прокурордың наразылығында сотталушының жағдайының нашарлауы жөніндеге мәселе қойылса;

-егер істі қарау бойынша сотқа дейінгі өндіріс және бірінші сатыдағы сотта істі қарау қорғаушының қатысуынсыз жүзеге асырылса ҚІЖК 408 баптың 3 болимининтармағының 2 абзацы. 

Өзге жағдайларда қорғаушының қатысуы ҚР ҚІЖК 71-бабында көзделген тәртіпте жүзеге асырылады. (Естен шығармау қажет  ҚІЖК 408 баптың 3 боліимініның 2 абзацы 2009 жылғы 1 қантардан кешіктірмей қолданысқа енгіизіиледі).

Аппеляциялық сатыдағы соттың отырысына үкімге шағымдану құқығы берілген барлық тұлғалар жіберіледі. Заң осындай құқықты сондай-ақ  бірінші сатыдағы соттың шығарған үкімінен кейін аппеляциялық сатыдағы сотта сотталушының мүдделерін қорғауға міндеттенген сотталушының (ақталғанның) қорғаушысына немесе жәбірленушінің өкіліне де береді. Сот отырысында олардың өтініштері бойынша төрағалық етуші берілген шағымдары не наразылықтары жөнінде немесе шағым не наразылыққа тараптардың қарсылықтары жөнінде мәлімдеме жасауға және оны негіздеуге мүмкіндік береді. 


Аппеляциялық сатыда істі қараудың жалпы тәртібі  
(ҚІЖК 409-бабы). Аппеляциялық сатыдағы сот отырысы үш бөлімнен тұрады: дайындық бөлімі, істі қарау бөлімі және қаулы шығару. 

Дайындық бөлімі төрағалық етушінің сот отырысын ашумен, қандай іс және кімнің (сотталушының, не жәбірленушінің, талапкердің не жауапкердің) аппеляциялық шағымы немесе наразылығы бойынша қаралып жатқанын хабарлайды. Осы кезде дайындық бөлімі аяқталып, сот тікелей істі қарауға көшеді. Содан соң төрағалық етуші сот құрамын, іс бойынша тараптар болып табылатын, қатысып отырған адамдардың фамилиясын, сондай-ақ аудармашылардың фамилиясын хабарлайды.

Бұдан соң төрағалық етуші отырысқа қатысушы адамдарға олардың аппеляциялық сатыда істі қараған кездегі іс жүргізу құқықтарын түсіндіріп өтеді, тараптардан олардың бас тартуы мен өтінімдерінің бар-жоғын сұрап алады, егер олар мәлімделсе, олар бойынша процеске қатысушылардың пікірін анықтайды, содан кейін сот оларды қараудың нәтижелері бойынша қаулы шығарады. 

Сонымен қатар, шағымдар не наразылықтарды аппеляциялық тексерген кезде сот тергеуі жүргізілмейтінін, яғни қосымша материалдарды жинау үшін тергеу әрекеттері жүзеге асырылмайды.
Істі қарау істің мәні мен шағымда не наразылықта көрсетілген дәлелдемелерді баяндайтын соттың баяндамасымен  басталады. Бұдан әрі процеске қатысушылардың сөйлеу реті анықталады,  олар өз кезегінде өздерінің аппеляциялық (жеке) шағымдарының, наразылықтарының 
 мәні мен дәлелдемесін, оларға деген қарсылықтарын баяндайды. Іс егер айыптаушының наразылығы бойынша қаралса, онда соттың баяндамасынан кейін айыптаушы өзінің наразылығын негіздеу қажет.



Аппеляциялық шағымдарда немесе наразылықта келтірілген дәлелдерді растау немесе теріске шығару үшін сөз сөйлеушілер істі қарау басталғанға дейін аппеляциялық сатыға қосымша материалдар беруге құқылы. Қосымша материалдарды тергеу іс-әрекеттерін жүргізу жолымен алуға болмайды. Сотқа қосымша материалдар берген адам олардың қандай жолмен алынғанын және оларды табыс ету қажеттігі неге байланысты туындағанын көрсетуге міндетті. Қосымша материалдардың қабылданғаны не қабылданбағаны туралы сот қаулы шығарады. Істің дұрыс шешілуі үшін маңызы бар қосымша тапсырылған материалдар, егер олардағы мәліметтер бірінші сатыдағы соттың қосымша тексеруі мен бағалауын керек етпесе, үкімді не қаулыны өзгертуге негіз болуы мүмкін. Өзге жағдайларда қосымша материалдар сот үкімінің, қаулысының күшін жойып, істі бірінші саты бойынша жаңадан қарауға жіберуге негіз бола алады.

Аппеляциялық шағымда не наразылықта баяндалған сөзінің негізділігіне қатысты прокурордың қорытындысын тыңдап болғаннан кейін сот тараптардың түсініктеме бергенінен кейін қосымша баяндама жасауы үшін сотталушыға не айыпталушыға, олардың қорғаушылары мен өкілдеріне сөз береді.  Осымен істі қарау аяқталады, сот қаулы шығару үшін кеңесу бөлмесіне кетеді. 


Сот отырысының күн тізбесі (тәртібі) мен бұзушыларға қатысты қолданылатын шаралар бірінші сатыдағы сотта жүзеге асырылатын секілді (ҚІЖК 370, 373 -бабы).. 

Сот төрешілерінің кеңесу тәртібі мен шешім қабылдау тәртібі аппеляциялық сатыдағы сотта өзге барлық соттар секілді бірдей, тек қана алқа билер қатысуымен жүзеге асырылатын соттан басқасы..

Аппеляциялық сатыда қабылданатын шешімдер. 
Кенесу 

бөлмесінде сот төрешілері істі қарау нәтижелерін талқылайды, бірінші сатыдағы сот үкімі мен осы сотпен зерттелген дәлелдемелердің, аппеляциялық шағымда мен наразылықтарды қарау кезінде тексерілген қосымша  материалдардың заңдылығы мен негізділігін тексереді, барлығын тексеріп болған соң сәйкес қаулы шығарады.

Қылмыстық іс жүргізу кодексінің 411-бабына сәйкес істі аппеляциялық тәртіппен қарау нәтижесінде сот өз қаулысымен мынадай шешімдердің бірін қабылдайды:

1) үкімді, қаулыны өзгеріссіз, ал шағымды немесе наразылықты қанағаттандырусыз қалдырады;

2) үкімнің күшін жойып, істі қысқартады;

3) үкімді (қаулыны) өзгертеді;

4) үкімнің (қаулының) күшін жойып, істі бірінші сатыдағы сотқа соттың жаңадан қарауына жібереді;

5) үкімнің (қаулының) күшін жойып, істі қосымша тергеуге жібереді (ҚІЖК 303-бабындағы негіздер бойынша);

6) ҚІЖК-нің 387-бабында көрсетілген мән-жайлар анықталған кезде жеке қаулы шығарады.  


  Жоғарыда аталып өткен барлық негіздерге заңнама Қылмыстық іс жүргізу кодексінің 412-421 баптарында толығымен баяндап өткен. Осы арқылы бірінші және аппеляциялық сатыдағы соттар әділ, заңды әрі негізделген үкімдер шығарады.


Үкімді, қаулыны өзгеріссіз, ал шағымды немесе наразылықты қанағаттандырусыз қалдыру. Аппеляциялық сатыда істі қарай отыра сот бірінші сатыдағы соттың үкімін, қаулысын өзгеріссіз, ал шағымды немесе наразылықты қанағаттандырусыз қалдыруға құқылы. 


Соттың үкімді, қаулыны өзгеріссіз, ал шағымды немесе наразылықты қанағаттандырусыз қалдыру жөніндегі шешімі үкімді жою немесе өзгерту туралы ҚІЖК 412 және 413 баптарында негіздер анықталмаған жағдайда аппеляциялық сатыдағы сотпен қабылданады. 

Үкімді, қаулыны өзгеріссіз, ал шағымды немесе наразылықты қанағаттандырусыз қалдыру кезінде үкімде шағым мен наразылықтың негізсіз болып танылуының негіздері мен себептері көрсетілуі қажет.   
ҚІЖК 412-бабына сәйкес аппеляциялық сатыда істі қарай отырып сот бірінші сатыдағы соттың үкімін жоя немесе өзгерте алады. 


Үкімнің күшін жоюға немесе оны өзгертуге негіздер мыналар:
1) сот тергеуінің біржақтылығы және толық еместігі;

2) соттың үкімде (қаулыда) айтылған тұжырымдарының істің нақты мән-жайына сәйкес келмеуі;
3) қылмыстық іс жүргізу заңының едәуір бұзылуы;
4) қылмыстық заңның дұрыс қолданылмауы;
5) жазаның қылмыстың ауырлығына және сотталғанның жеке басына сәйкес келмеуі бірінші сатыдағы сот үкімінің күшін жоюға не өзгертуге негіз болып табылады.

Осы негіздер Қылмыстық ісжүргізу кодексінің 413-417 баптарында толығымен көрсетіліп жеке-жеке баяндалып өткен. Ал енді солардың әрқайсысына тоқталып өтейік. 


Сот тергеуінің біржақтылығы немесе толық еместігі.Анықталған жағдайда істің дұрыс шешілуі үшін елеулі мәні болуы мүмкін мән-жайларды ашылмаған күйі қалдырған сот тергеуі біржақты немесе толық емес деп танылады  (ҚІЖК 413 бап). 
Іс бойынша:

1) айғақтарының іс үшін елеулі мәні бар адамдардан жауап алынбаған немесе заң бойынша жүргізілуі міндетті болып табылатын сараптама жүргізілмеген, сол сияқты елеулі мәні бар құжаттар немесе заттай дәлелдемелер сұратып алнбаған;

2) істі соттың жаңадан қарауына берген сот қаулысында аталған дәлелдемелер зерттелмеген;

3) сотталғанның жеке басы туралы аппеляциялық саты анықтай алмайтын деректер жеткілікті дәрежеде толық анықталмаған барлық жағдайда сот тергеуі толық емес деп танылады.


Соттың үкімде (қаулыда) айтылған тұжырымдарының істің нақты мән-жайына сәйкес келмеу (ҚІЖК 414 бап). 
Егер:

1) сот тұжырымдары сот отырысында қаралған дәлелдемелермен расталмаса;

2) сот өз тұжырымдарына едәуір ықпал ете алатын мән-жайларды ескермесе;

3) сот тұжырымдары үшін елеулі мәні бар қарама-қайшы дәлелдемелер болған жағдайда, үкімде (қаулыда) соттың бұл дәлелдемелердің біреулерін қабылдап, екіншісін қабылдамай тастауына қандай негіздер болғаны көрсетілмесе;

4) Соттың үкімде (қаулыда) айтылған тұжырымдарында елеулі қайшылықтар болып, олар істің шешілуіне, соның ішінде сотталғанның, ақталғанның кінәлілігі, немесе кінәсіздігі туралы мәселені соттың шешуіне, қылмыстық заңды қолданудың дұрыстығына немесе жазалау шараларын анықтауға ықпал еткен немесе ықпал етуіне мүмкін болса үкім (қаулы) істің нақты мән-жайына сәйкес келмейді деп танылады.


Қылмыстық іс жүргізу заңының елеулі түрде бұзылуы (ҚІЖК 415 бап). Істі сот қарауы кезінде заң принциптер мен өзге де жалпы құқықтары бұзылып, олар іске қатысушы адамдарды заңмен кепілдік берілген құқықтарынан айыру немесе оларға қысым көрсету, сот ісін жүргізу рәсімін сақтамау жолымен немесе өзгедей жолмен істің мән-жайын толық жан-жақты және объективті зерттеуге кедергі жасаса, соттың қаулысына, әділ үкіміне немесе өзге де шешіміне ықпал етсе немесе ықпал етуі мүмкін болса, бұл қылмыстық іс жүргізу заңын елеулі түрде бұзу болып табылатыны айқын.  


Сот тергеуінің біржақтылығы немесе толық еместігі істі талқылаудан жол берілетін дәлелдемелерді қателесіп алып тастаудың немесе бір тараптың іс үшін маңызы болуы мүмкін дәлелдемелерін қателесіп алып тастаудың немесе бір тараптың іс үшін маңызы болуы мүмкін дәлелдемелерін зерттеуден негізсіз бас тартудың не міндетті түрде зерттелуге тиіс дәлелдемелерді зерттемеудің салдарынан болған кезде үкімнің күші жойылуға тиіс. Егер:

1) сот Қылмыстық іс жүргізу кодексінің 37-бабында көзделген негіздер (қылмыстық ізге түсуді болдырмайтын жағдайлар) болған жағдайда қылмыстық істі қысқартпаса; 

2)үкімді соттың заңсыз құрамы шығарған болса;


3) Қылмыстық іс жүргізу кодексінің 315-бабының екінші бөлігінде  көзделген реттерді қоспағанда, іс сотталушы жоқта қаралса; 


4) заң бойынша қорғаушының қатысуы міндетті болғанда, іс оның қатысуынсыз қаралса немесе сотталушының қорғаушыға ие болу құқығы өзгедей жолмен бұзылса;


5) сотта сотталушының ана тілін немесе өзі білетін тілді не аудармашының қызметін пайдалану құқығы бұзылса;


6) сотталушыға сот жарыссөзіне қатысу құқығы берілмесе;


7) сотталушыға соңғы сөз берілмесе;


8) үкім шығарылған кезде сот төрешілерілар кеңесінің құпиясы бұзылса;


9) үкімге сот төрешілерілардың бірі қол қоймаса;


10) істе сот отырысының хаттамасы болмаса, кез келген жағдайда үкімнің күші жойылуға тиіс.



Қылмыстық заңды дұрыс қолданбау (ҚІЖК 416 бап). Қылмыстық заңды дұрыс қолданбауға 
мыналар жатады: 

1. Қазақстан Республикасы Қылмыстық кодексінің жалпы бөлімі талаптарының бұзылуы;

2. Қазақстан Республикасы Қылмыстық кодексі ерекше бөлімінің қолданылуға тиістісінен басқа баптың, бап бөлігінің, бап бөлігі тарамағының қолданылуы; 

3. Қазақстан Республикасы Қылмыстық кодексі ерекше бөлімінің тиісті бабының санкциясында көзделгендегіден неғұрлым қатаң жазаның белгіленуі қылмыстық заңды дұрыс қолданбау болып табылады.

Сот тағайындаған жазаның қылмыстың ауырлығына және сотталған адамның жеке басына сәйкес келмеу (ҚІЖК 417 бап).

Қазақстан Республикасы Қылмыстық кодексінің тиісті бабының санкциясында көзделген шектен шықпағанымен, түрі мен мөлшері жағынан шектен тыс жұмсақ немесе шектен тыс қаталдығы салдарынан әділетсіз болып табылатын жаза қылмыстың ауырлығына және сотталған адамның жеке басна сәйкес келмейді деп танылады.


Істі қысқарта отырып айыптау үкімінің күшін жою (ҚІЖК 418 бап).Аппеляциялық шағымдарды, наразылықты қараған кезде аппеляциялық сатыдағы сот қажет негіздер болған ретте үкімнің күшін жойып, істі қысқарта алады. Қылмыстық ізге түсуді болдырмайтын жағдайлар ҚР ҚІЖК 37-бабы мен 38-бабының 1-бөлігінде айтылып кеткен. Осы негіздерге қылмыс оқиғасының болмауы, әрекетте қылмыс құрамының болмауы, егер ол жасаған әрекет үшін жаза қолдануды жойса, рақымшылық ету актісінің салдары, мерзімінің ескіруіне байланысты, жәбірленушінің күдіктімен не айыпталушымен ымыраласуына байланысты және т.б. жатады.

Ақтау үкімінің күшін жою. (ҚІЖК 419 бап).
Аппеляциялық саты тек прокурордың наразылығы бойынша не жәбірленушінің немесе оның өкілінің, сондай-ақ сот арқылы ақталған, ақталу негіздемелерімен келіспеген адамның шағымы бойынша ғана ақтау үкімінің, істі қысқарту туралы қаулының немесе сотталушының пайдасына шығарылған өзге де шешімнің күшін жоя алады.


Егер ақталған адамның кінәсіздігіне немесе сотталушының пайдасына шығарылған өзге де шешімнің мәніне дау айтылмаса, қылмыстық іс жүргізу заңы елеулі бұзылды деген себеппен ақтау үкімінің, істі қысқарту туралы қаулының немесе сотталушының пайдасына шығарылған өзге де шешімнің күшін жоюға болмайды. 

ҚІЖК 574-бабының 3-бөлігі бойынша алқабилердің ақтау үкімінің негізінде шығарылған  ақтау үкімі бұл ережеден ауытқу болып табылып, аппеляциялық сатыдағы сотпен жойылуы мүмкін. Жою негізі болып прокурордың, жәбірленушінің, немесе оның өкілінің дәлелдемелерді ұсыну құқығын бұзған немесе алқабилер алдына қойылған сұрақтар мен мен оларға жауаптың мазмұны мен мәніне әсер ететін бұзушылықтар жөніндегі ұсыныстары табылады.  

Жаңа сот талқылауына жіберу арқылы үкімнің күшін жою ( ҚІЖК 420-бабы).. Егер анықтау, тергеу органдарымен, сотпен елеулі қателіктер жіберіліп, осының нәтижесінде әділетсіз үкім шығарылса, онда үкімнің күші жойылып, ол жаңа сот қарауына жіберіледі. Егер үкім бірнеше адамға қатысты шығарылса, олардың біреуінің іс әрекетінде қылмыс құрамы табылмау нәтижесінде аппеляциялық сотпен ол адам ақталған кезде онда үкімнің бір бөлігі күшін жояды. Өзге жағдайларда, мысалы, сот әрекет санаты мен айыпталушының жазасын еш өзгеріссіз қалдырып, жәбірленушінің пайдасына алынатын мүліктік тәркілеу шарасының бөлігін негізсіз деп санап осы бөліктің күшін тоқтады.  


Егер аппеляциялық сатыдағы сотпен:

1) бірінші сатыдағы сот жол беріп, үкімнің заңдылығына ықпал еткен немесе ықпал етуі мүмкін қылмыстық іс жүргізу заңын елеулі түрде бұзуы;

2)  сот тергеуінің біржақтылығын немесе толық еместігін;

3) азаматтық талап қою шешілмегенін немесе дұрыс шешілмегенін анықталса, іс үкім шығарған соттың жаңадан талқылауына, бірақ сот төрешілерілардың өзге құрамының қарауына жіберіле отырып, үкімнің күші толық немесе бір бөлігінде жойылуға тиіс.

Үкімді жойған ретте, сот анықталған бұзушылықтарға байланысты үкім шығарған сотқа басқа құрамда қарау үшін, сондай-ақ өзге сотқа жоюға тиіс жағдайларды көрсете отырып қосымша тергеу немесе жаңа сот қарауына істі жібере алады. Ал егер сотталушының әрекетін неғұрлым ауыр жазаға ауыстыруға байланысты іс қосымша тергеу жүргізу үшін үкім шығарған сот арқылы прокурорға жіберіледі.

 ҚІЖК 420-бабына сәйкес аппеляциялық сатының қаулысы іспен, аппеляциялық шағым немесе наразылықпен, сондай-ақ қосымша ұсынылған материалдармен бірге орындау үшін үкім шығарған сотқа жіберіледі. Сотталушыны қамаудан босатуды көздейтін аппеляциялық қаулы шыққан болса, онда осы қаулының көшірмесі дереу түрде қамауға алу орнының әкімшілігіне атқару үшін жіберіледі. Аппеляциялық сатының қателерді көрсеткен қаулысы тергеу органдары мен соттың орындауы үшін міндетті. Алайда аппеляциялық саты сотта зерттеу пәні болмаған, іс бойынша дәлелдік мәні жоқ, сол себептен үкімге енгізілмеген жағдайларды анықтай алмайды және оларды дәлелденген деп есептей алмайды. Сондай-ақ аппеляциялық сатыдағы соттың айыптаудың осы немесе өзге де жағдайларын дәлелденген не дәлелденбеген деп есептеуге, бір дәлелдемелердің өзге дәлелдемелер алдында артықшылығын көрсетуге, қылмыстық заңның осы немесе өзге нормасын қолдануды не жазалау шарасының осы немесе өзге түрін қолдануға құқығы жоқ.  


Үкімді өзгерту.Үкімді өзгерткен кезде қылмыстық істің төменгі тұрған соттың жаңадан қарауына жіберілмейтінін, барлық қажетті өзгертулер  аппеляциялық сатыдағы сотпен жүзеге асырылатынын естен шығармау қажет. 


Заңда (ҚІЖК 421-бабы) аппеляциялық сатыдағы сот прокурордың наразылығы немесе шағымды қарап болған соң үкімге өзгерту енгізу жағдайларының тізімі көрсетілген.


Заңды дұрыс қолданбау немесе сотталушыға әділетсіз жаза қолдану жағдайында аппеляциялық сатыдағы сот сотталушының жағдайын жеңілдететін қаулы шығара алады: 

1)сот белгілеген жазаны немесе түзеу мекемесінің түрін жеңілдетуге;

2)онша ауыр емес қылмыс туралы заңды қолдануға және қылмыс дәрежесінің өзгеруіне сәйкес жаза белгілеуге, сондай-ақ түзеу мекемесінің неғұрлым жеңіл түріне ауыстыруға.  


Аппеляциялық сатыдағы сот сондай-ақ сотталушының немесе ақталушының жағдайын ауырлататын үкім шығара алады егер: 
1) тағылған айыптау шегінен немесе соттың басты талқылауы кезінде мемлекеттік немесе жеке айыптаушы қолдаған айыптау шегінен шықпай, неғұрлым ауыр қылмыс туралы заңды қолдануға және осыған байланысты неғұрлым қатаң жаза белгілеуге;

2) жаза мөлшерін ұлғайту арифметикалық қателерді немесе алдын ала қамауда ұстауды есептеу кезіндегі қателерді жоюға байланысты болса, қылмыстар жиынтығы бойынша немесе үкімдер жиынтығы бойынша, сондай-ақ қылмыстардың кінәлігі кезінде жаза белгілеуді реттейтін қылмыстық заңның дұрыс қолданылмауын жоя отырып, жаза мөлшерін ұлғайтуға ;
3) бірінші сатыдағы сот қолданбаған болса, қылмыстық заң бабының санкциясына сәйкес қосымша жаза қолдануға;
4) сотталған адамға түзеу мекемесінің заңда көзделгенінен неғұрлым жұмсақ түрін тағайындаудың күшін жоюға және түзеу мекемесінің түрін Қазақстан Республикасының Қылмыстық кодексінің баптарына сәйкес тағайындауға;
5)  бірінші сатыдағы сот жасамаса немесе дұрыс жасамаса, тиісті қылмыстардың кінігілігі бар екендігін тануға;
6) ҚР Қылмыстық кодексінің 64-бабының бесінші бөлігіне сәйкес бұрынғы үкім бойынша шартты соттаудың күшін жоюға және осыған байланысты, егер бірінші сатыдағы сот жасамаған болса, ҚР Қылмыстық кодексінің 60-бабының ережелері бойынша жаза белгілеуге;
7)  сот үкімімен тағайындалған жаза тым жұмсақ деп танылса, жаза мөлшерін ұлғайтуға немесе жазаның неғұрлым қатаң түрін тағайындауға құқылы. Мысалы, аппеляциялық сатыдағы сот бірінші сатыдағы сотпен сотталушыға тағайындалған 3 жыл бостандығынан айыру мерзімін ҚР ҚК белгіленген бабының санкциясы шеңберінде 7 жылға ауыстыра алады немесе шартты сотталу бостандығынан айырумен алмастырыла алады. Сондай-ақ аппеляциялық сатыдағы соттың жоғарыда қарастырылған бөліктерде (421-баптың 1-тармағы) көрсетілген шешімді тек қана егер осы негіздер бойынша прокурормен наразылық келтірілген, жеке айыптаушымен, жәбірленушімен немесе олардың өкілдерімен шағым берілген жағдайларда ғана қабылдауға құқылы екендігін естен шығармау қажет. 
Апелляциялық қаулы (ҚІЖК 421-бабы). Аппеляциялық қарау нәтижелері бойынша сот кіріспе, сипаттамалы-дәлелді және қарар бөлімнен тұратын аппеляциялық қаулы шығарады:


Қаулының кіріспе бөлімінде қаулы шығарылған уақыт пен орын, қаулыны шығарған соттың атауы мен аппеляциялық алқаның құрамы, аппеляциялық наразылық немесе аппеляциялық шағым жасаған адамдар, істі аппеляциялық қарауға қатысқан адамдар көрсетіледі.

Қаулының  сипаттамалы-дәлелді бөлігінде берілген аппеляциялық шағымдардың, наразылықтың, оларға қарсылықтардың дәлелдері, аппеляциялық сатыдағы сотқа қатысқан адамдардың пікірлері, сондай-ақ қабылданған шешімнің себептері қысқаша баяндалуға тиіс.  

Қаулының қарар бөлігінде аппеляциялық сатыдағы соттың шағым немесе наразылық бойынша шешімі көрсетіледі. 


Егер шағымдар, наразылық қанағаттандырылмай қалса, қаулының сипаттамалы-дәлелді бөлігінде шағымдардың, наразылықтың дәлелдері негізсіз немесе елеулі емес деп танылған негіздеме көрсетілуге тиіс.

Үкімнің күші жойылған немесе  ол өзгертілген жағдайда, қаулыда қылмыстық немес қылмыстық іс жүргізу заңының қандай баптарының талаптары  бұзылғаны, бұл бұзушылық неден көрінетіні, бірінші сатыдағы соттың үкіміне өзгерістер енгізгендегі негіздер көрсетілуге тиіс. 


Егер аппеляциялық сатыдағы сот ҚІЖК 421-бабының бірінші бөлігінде көзделген шешімдерді қабылдаса, қаулының сипаттамалы-дәлелді бөлігінде бірінші сатыдағы соттың шешімі дұрыс емес деп танылған себептер, сондай-ақ сотталған адам жағдайының нашарлауы негіздері көрсетілуге тиіс. 


Іс соттың жаңа талқылауына жіберілген жағдайда қаулыда іс жаңадан қаралған кезде қандай заң бұзушылық жойылуы керек екені көрсетілуге тиіс. Бұл ретте аппеляциялық сатының айыптаудың дәлелденгендігі немесе дәлелденбегендігі туралы, дәлелдемелердің анықтығы туралы немесе бір дәлелдемелердің басқаларынан басымдығы туралы, бірінші сатыдағы соттың қылмыстық заңды қолдануы туралы және жазалау шарасы туралы мәселелерді алдын ала шешіп қоюға құқығы жоқ.


Аппеляциялық сатының соты айқын қате жазуларды түзету және түсініксіз жағдайларды түсіндіру туралы мәселелерді қарау қажет болған жағдайда, аппеляциялық қаулының мәнін өзгертпей, қосымша қаулы шығаруға құқылы. 


Аппеляциялық қаулы кеңесу бөлмесінде шығарылады, оған сот төрешілерініңлардың бүкіл құрамы қол қояды және сот төрешілерілар кеңесу бөлмесінен қайтып келгеннен кейін отырыс залында оқылады.

Жаңа сот қажетті жағдайларда, ҚІЖК 422-бабының 5-бөлігінде көрсетілген талаптарды сақтай отыра үкімді жою немесе өзгерту жағдайларында (мысалы, дереу түрде айыпталушыны қамаудан босату қажет болса) қаулының қарар бөлімін шығара әрі жариялай алады. Қаулының толық мәтіні іс қаралған күннен бастап он бес күн мерзімде жасалып, оған барлық сот төрешілерілар қол қояды.
Атап өту керек, аппеляциялық шағымдар, наразылықтар бойынша қылмыстық іс жүргізу заңнамасы жаңа 423-1, 423-2 және 423-3 баптарымен толықтырылды.    423-1-бабы аппеляциялық сатыдағы соттың қаулысын орындауға кірісу тәртібін көрсетеді. Аппеляциялық сатының қаулысы ол шығарылған күннен бастап үш тәуліктен кешіктірілмей, ал ҚР Қылмыстық іс жүргізу кодексінің 423-бабының екінші бөлігінде көзделген жағдайда, оның толық мәтіні дайындалған күннен бастап іспен бірге үкім шығарған сотқа жіберіледі.

Сот төрешісі тараптың өтініші бойынша істі қосымша тергеуге жіберуге құқылы ,егер:

1) ол қаралып отырған іспен байланысты болып, істе айыпталушыға басқа айып тағуға негіздердің болуы;

2)олардың әрекеті қаралып отырған іспен байланысты болып, басқа адамдарды қылмыстық жауаптылыққа тартуға негіздер болса және жаңа адамдарға  қатысты істі жеке қарау мүмкін болмаса;

3)  айыптау актісінде көрсетілген айыптауды бастапқы тағылған айыптаудан неғұрлым ауыр немесе елеулі түрде өзгеше айыптауға өзгерту қажеттігі болған жағдайларда қосымша тергеуге жіберуге құқылы.


Осы жағдайларда аппеляциялық сатының қаулысы іспен бірге айыптау қорытындысын бекіткен прокурорға жіберіледі. Бұл жағдайда бірінші сатыдағы сотқа аппеляциялық сатының қаулысының көшірмесі хабардар етілу үшін жіберіледі. Аппеляциялық қаулының көшірмесі немесе оның қарар бөлігінен үзінді сотталған адамды қамаудан босату туралы шешімді орындау үшін қамау орнының әкімшілігіне дереу жіберіледі. Егер істі қарау кезінде сотталушы қамау орындарында болса, онда аппеляциялық қаулының көшірмесі немесе оның қарар бөлімі сотталушыны қамаудан босату шешімін дереу орындау үшін қамау орнының әкімшілігіне жіберіледі. Аппеляциялық сатыдағы соттың тапсырмалары қылмыстық істі қайта қарау кезінде бірінші сатыдағы соттың орындауы үшін міндетті. 

ҚІЖК 423-2-бабы істі аппеляциялық сатыда қайта қарау жөнінде қарастырады.. Егер:

1) кейбір сотталғандарға қатысты белгіленген мерзімде берілген аппеляциялық шағымдар, наразылық аппеляциялық сатыдағы сотқа басқа сотталған адамдарға қатысты іс қаралғаннан кейін келіп түссе;

2) шағымданудың, наразылық келтірудің өтіп кеткен мерзімін басқа сотталған адамдарға қатысты іс қаралғаннан кейін осы Кодекспен көзделген тәртіппен сот қалпына келтірсе, аппеляциялық қаулының күші жойылмай-ақ істі аппеляциялық сатыда қайта қарауға жол беріледі.


Аппеляциялық сатыдағы сот сотталғанның, оның қорғаушысының немесе өкілінің шағымдарын осы адамға қатысты іс процеске қатысушы басқа да адамдардың аппеляциялық шағымдары, наразылығы бойынша қаралған жағдайда да қарауға міндетті. 


Егер қайтадан шығарылған қаулы аппеляциялық сатыда бұрын шығарылған қаулыға қайшы келген жағдайда, тиісінше Жоғары Соттың немесе облыстық сот пен соған теңестірілген соттың төрағасы қадағалау сатысына аппеляциялық қаулылардың бірінің күшін жою туралы ұсыным жасайды.


Бастапқы үкімнің күші жойылғаннан кейін істі бірінші саты бойынша қара (ҚІЖК 423-3-бабы ).Бастапқы үкімнің күші жойылғаннан кейін іс жалпы тәртіппен қаралуға тиіс. 
Егер айыптаушы тараптың аппеляциялық шағымында, наразылығында осындай өтініш жасалса және оны аппеляциялық сатыдағы сот бастапқы үкімінің күшін жоюдың негізі ретінде көрсетсе, істі жаңадан қараған кезде жазаны күшейтуге немесе неғұрлым ауыр қылмыс туралы заңды қолдануға жол беріледі.    

Iстi жаңадан қараған кезде бiрiншi сатыдағы соттың: 

1) егер айыптаушы тараптың шағымы, наразылығы бойынша үкiмнiң осы бөлiгiнiң күшi жойылмаған болса, сотталғанды айыптаудың бастапқы үкiмде алып тасталған бөлiгiнде кiнәлi деп тануға; 

2) егер бастапқы үкiмнiң күшi осы негiздер бойынша емес, айыптаушы тараптың шағымы, наразылығы бойынша жойылған болса да, жазаны күшейтуге, бас бостандығынан айыру мерзiмiнiң бiр бөлiгiн түрмеде өткiзудi немесе неғұрлым қатаң режимдегi колонияларда өткiзудi тағайындауға, қосымша жаза тағайындауға немесе неғұрлым ауыр қылмыс туралы заңды қолдануға құқығы жоқ. 

Iстi жаңадан қараған кезде бiрiншi сатыдағы сот шығарған үкiмге жалпы тәртiппен шағымдануға, наразылық бiлдiруге болады. Бұл ретте, егер бiрiншi үкiмнiң күшi сотталғанды қорғаған шағым, наразылық бойынша жойылса, ал екiншi үкiмнiң күшi жазаның жеңiлдiгiне немесе неғұрлым ауыр қылмыс туралы заңды қолдану қажеттiгiне орай жойылса, iстi үшiншi мәрте қарап жатқан сот екiншi үкімге қарағанда неғұрлым қатаң жаза тағайындауы немесе неғұрлым ауыр қылмыс туралы заңды қолдануы мүмкiн, бiрақ оның бiрiншi үкiммен салыстырғанда жазаны күшейтуге немесе неғұрлым ауыр қылмыс туралы заңды қолдануға құқығы жоқ.

Ескке салу керек, ҚІЖК 48 тарауы (424- 448 баптар) Казакстан Республикасынын 2001 жылгы 11 шилдедег № 238 – II Заныменен алып тасталды.

20. Лекция. Сот шешімдерін орындау
§ 1. Сот үкімдері мен қаулыларын орындаудың түсінігі мен мәні 


Сот шешімдерін орындау – сот үкімі (айыптау немесе ақтау) мен сот қаулысында болатын, сонымен қатар жазалау сипаты мен түріне қатысты болатын ережелер жүзеге асырылатын қылмыстық процестің қорытында кезеңі. Сотталушының жазасын өтеу жағдайларының дербес қылмыстық-атқару құқығымен жүзеге асырылатынын білген жөн. Үкімді орындау бұл тек қана жаза белгілеу шешімін орындау ғана емес, сонымен қатар онда сотталушыны қамаудан босату туралы шешім, шартты мерзімінен бұрын босату туралы шешім және ҚІЖК-нің 453-бабында көрсетілген өзге де шешімдер көзделуі мүмкін. Жазаны орындау негізі болып заңды күшіне енген соттың үкімі немесе қаулысы, сондай-ақ кешірім беру немесе рақымшылық жасау актісі табылатынын естен шығармау қажет. 

Үкім мен қаулының заңды күшіне енуі.  Бірінші сатыдағы сот үкімдері, егер оған шағымданбаса немесе наразылық келтірілмесе, аппеляциялық шағымдану немесе наразылық келтіру мерзімі өткен соң заңды күшіне енеді және орындалуға тиіс.  

Аппеляциялық шағым жасалған немесе наразылық келтірілген жағдайда, бірінші сатыдағы сот үкімінің күші жойылмаса, аппеляциялық қаулы шығарылған күні күшіне енеді. Егер аппеляциялық шағым, наразылық аппеляциялық сатыдағы сот отырысы басталғанға дейін қайтарып алынсаүкім шағымды, наразылықты қайтарып алуға байланысты аппеляциялық іс жүргізудің тоқтатылғаны туралы аппеляциялық сатының қаулысы шығарылған күні заңды күшіне енеді.  


Үкім заңды күшіне енген немесе іс іс аппеляциялық сатыдағы соттан қайтарылған күннен бастап үш тәуліктен кешіктірмей бірінші сатыдағы сот үкімді орындауға кіріседі. 

Қылмыс жасағаны үшін сотталған адам, егер айыптау үкімі ҚР Қылмыстық кодексінің 75-бабымен белгіленген мерзімде орындалмаса, жазаны өтеуден босатылады. 

Егер сот ақтау үкімін қабылдаса не сотталушы жаза тағайындалмай сотталса немесе жазадан босатылса не бас бостандығынан айырумен байланысты емес жазаға кесілсе, ал үкім қабылданғанға дейін ол қамауда ұсталса, мұндай шешім шығарған сот оны дереу қамаудан босатады (ҚІЖК  447 бап 5 б.)


Бірінші сатыдағы сот қаулысы шағымдану немесе наразылық білдіру мерзімі өткен соң не жеке шағым жасалған немесе наразылық білдірілген жағдайда, істі жоғары тұрған сот қарағаннан кейін заңды күшіне енеді және орындалады. 


Соттың шағымдануға немесе наразылық білдіруге жатпайтын қаулысы ол шыққаннан кейін дереу күшіне енеді және орындалуға жатады. 


Істі қысқарту туралы сот қаулысы сот отырысын тағайындау туралы мәселені шешу кезінде немесе сот отырысында оның айыпталушыны немесе сотталушыны қамаудан қамаудан босатуға қатысты бөлігінде дереу орындалуға жатады. 


Аппеляциялық сатыдағы соттың қаулысы Қылмыстық іс жүргізу кодексінің 423-1-бабында көзделген тәртіпте орындалады. 

Аппеляциялық сатының қаулысы ол жарияланған кезден бастап заңды күшіне енеді және тек прокурордың наразылығы бойынша қадағалау сатысында қарастырылады (ҚР ҚІЖК 448-бабы).




Сонымен қатар, үкімнің айналысқа (қолданысқа) түсу процесінде үкімге оның маңызына тиетін өзгертулер мен толықтыруларды енгізуге болмайтынын естен шығармау керек, бұнда тек сот қадағалауы тәртібімен ғана жүзеге асырылады. 

§ 2. Соттың үкімін, қаулысын орындауға кірісу тәртібі


Заңды күшіне енген соттың үкімі мен қаулысы мемлекеттік органдардың, жергілікті өзін-өзі басқару органдарының, заңды тұлғалардың, лауазымды адамдардың, азаматтардың бәріне бірдей міндетті және республиканың бүкіл аумағында сөзсіз орындалуға жатады. Соттың үкімін, қаулысын орындамау Қылмыстық кодекстің 362-бабымен көзделген қылмыстық жауапкершілікке әкеледі..

Заңды күшіне енген үкім осы қызметпен айналасуға арнайы құзіретті ұйымдар мен органдармен, яғни қылмыстық атқару заңдылығымен  жүзеге асырылады.   



ҚР Әділет министрлігінің жүйесіне үкімді орындауға құзіретті мекемелер, органдар, лауазымды тұлғалар енеді. Оларға: 


- түзеу колониялары (жалпы, қатаң, аса қатаң режимдегі);

- кәмелет жасына толмағандар үшін тәрбиелеу колониялары;

- түрмелер, тергеу изоляторлары;

- мекен – колониялары;

- қылмыстық атқару инспекциялары;

- арнайы мекемелер – түзету орталықтары;

- қамау үйлері;

- сот орындаушылары.


Кейбір түзету колонияларында соттар мен құқық қорғау органдарының бұрынғы қызметкерлері отыратынын білу қажет. 

Қылмыстық атқару инспекциялары жазаның келесі түрлері бойынша үкімнің орындалуын жүзеге асырады: 

1) белгілі лауазымда болу немесе белгілі қызметпен айналысу;

2) айыппұл;

3) түзету жұмыстары;

4) қоғамдық жұмыстарға тарту;

5) шартты түрде соттау; 

6) тәртіптік әскери бөлімде ұстау.

Аталмыш жаза түрлерін орындау қылмыстық атқару инспекциясының әкімшілігімен, сотталушыныңы тұрғылықты жері немесе жұмыс орны бойынша ұйымдармен не құзіретті лауазымды тұлғалармен жүзеге асырылады..

Сот үкімі бойынша бостандығын шектеуді арнайы мекемелер-түзету орталықтары жүзеге асырады. 
Сот үкімі бойынша қамауға алу туралы үкім шығарылған тұлғалар жазасын қамауға алу үйлерінде жүзеге асырады. 

Бостандығынан айыру немесе өлім жазасы секілді жазаларды атқару қылмыстық-атқару жүйесінің атқару мекемелеріне, сондай-ақ шаруашылық қызмет көрсету жұмыстарын жүргізуге қалдырылған сотталушыларға қатысты тергеу изоляторларына жүктеледі. 

Үкім мен қаулыны орындауға кірісу бірінші саты бойынша істі қараған сотқа жүктеледі. Үкімді орындау туралы өкімді сот төрешісі үкімнің көшірмесімен бірге қылмыстық-атқару заңдарына сәйкес үкімді орындау міндеті жүктелген органға жіберед (ҚІЖК 449-бап 2 б).

Аппеляциялық сатыдағы сотқа қамауда ұсталған адамдарға қатысты істі аппеляциялық тұрғыда қараудың нәтижелерін хабарлау міндеті жүктеледі.  Істі аппеляциялық тәртіппен қарау кезінде үкім өзгерген жағдайда үкімнің көшірмесіне аппеляциялық саты қаулысының көшірмесі қоса тіркелуге тиіс. 

Сотталушыны әскери, арнаулы немесе өзге атағынан, сыныптық шенінен, біліктілік сыныбынан айыру туралы үкім шығарған сот үкімнің заңды күшіне енгенінен соң сотталушыға әскери атақ, сыныптық шен немесе  біліктілік сыныбын берген лауазымды тұлғаға оның көшірмесін жолдайды.   


Үкімде сотталушыны Қазақстан Республикасының мемлекеттік наградасынан, Қазақстан Республикасының Президенті берген құрметті, әскери, арнаулы немесе өзге атағынан,  сыныптық шенінен, дипломатиялық дәрежесінен немесе біліктілік сыныбынан айыру туралы мәселені қою қажеттілігі көрсетілсе, үкімді шығарған сот Қазақстан Республикасының Президентіне сотталушыны мемлекеттік наградасынан, Қазақстан Республикасының Президенті берген құрметті, әскери, арнаулы немесе өзге атағынан, сыныптық шенінен, дипломатиялық дәрежесінен немесе біліктілік сыныбынан айыру туралы ұсынысты, сондай-ақ үкімнің көшірмесі мен оның заңды күшіне енуі туралы анықтаманы жолдайды (ҚІЖК 449-бабы  3 б).   


Кейбір жағдайларда соттың өзіне өзінің үкімін, әсіресе сотталушыны ақтау мен бұлтартпау шараларын тоқтату шешімдерін орындауына тура келеді. 

Түзеу мекемесінің әкімшілігі, жазаны орындаушы органдар үкім шығарған сотқа сотталушының жазасын өтеу орны мен оны жіберген уақыты жөнінде хабарлауы тиіс.  
Мүліктік шығынды өтеу туралы жәбірленушінің азаматтық талабын қанағаттандыру жағдайында үкім сот орындаушысымен орындалады. 

Үкімнің орындалуына дейін (жазаны өтеу орнына жіберілгенге дейін) істі қараған сот төрешісі (төрағалық етуші) немесе сот төрағасы қамауда отырған сотталушының жақын туыстарына олардың өтініштері бойынша сотталушымен кездесу немесе телофонмен әңгімелесу мүмкіндігін беруге міндетті. 


Үкімнің атқарылуын кейінге қалдыру (ҚІЖК 452-бабы). Адамды қоғамдық жұмыстарға, түзеу жұмыстарына тартуға, бас бостандыығнан шектеуге, қамауға немесе бас бостандығынан айыруға соттау туралы үкімді орындау мынадай негіздердің бірі болған кезде:

1) жазаны өтеуге кедергі келтіретін сотталушының ауыр сырқаты болса,-ол сауығып кеткенге дейін;

2) сотталған әйелдің жүкті болуы немесе сотталған әйелдің жас балалары болса – Қазақстан Республикасы Қылмыстық кодексінің 72-бабында көзделген тәртіпте;


3)өрт немесе кездейсоқ апат, отбасының еңбекке жарамды жалғыз мүшесінің ауыр науқастануы немесе қайтыс болуы немесе басқа да төтенше жағдаяттардың салдарынан, сотталған адам немесе оның отбасы  үшін жазаны дереу өтеуі аса ауыр зардапқа соқтырып әкелуі мүмкін болса, сот белгілеген алты айдан артық емес мерзімге , ал ҚР Қылмыстық кодексінің 74-бабының екінші бөлігінде көрсетілген адамдарға қатысты-үш айдан артық емес мерзімге кейінге қалдырылуы мүмкін. 


Айыппұл төлеу, егер оны дереу төлеу сотталушы үшін мүмкін болмаса, алты айға дейін мерзімге кейінге қалдырылуы немесе бөліп өтелуі мүмкін.

Үкімді орындауды кейінге қалдыру туралы мәселені сотталушының оның заңды өкілінің, жақын туыстарының, қорғаушысының өтініші бойынша не прокурордың ұсынуы бойынша немесе өз бастамашылығымен сот шешеді.

§ 3. Үкімді орындау кезінде сот қарауға жататын мәселелер


Үкімді атқаруды жүзеге асыратын органдар қылмыстық-атқару заңнамасына сәйкес сотталушылардың жазаны өтеу мерзімінде сотқа олар туралы жүгіне алады: оларды жаза өтеуден босату туралы, шартты мерзімінен босату туралы, жазаның өтелмеген бөлігін жеңілге ауыстыру туралы, жаза түрі мен жағдайларын ауыстыру туралы. 


Жазаның өтелмеген бөлігін жеңілге немесе өзге түріне ауыстыру.
Сот, жазаны атқарушы органдар мен мекемелердің ұсынуы бойынша сотталушының жазаны өтеуінен әдейi жалтарған жағдайында жазаны: 
- айыппұлды қоғамдық жұмыстарға, түзеу жұмыстарына тартумен немесе тиiсiнше бiр ай түзеу жұмыстары есебiнен қамаумен, немесе сексен сағат қоғамдық жұмыстарға тартумен, немесе қамаумен ауыстыруға (ҚР ҚК 40-бабы);

- қоғамдық жұмыстардан әдейi жалтарған жағдайда олар бас бостандығын шектеумен, қамауға алумен немесе бас бостандығынан айырумен ауыстыруға (ҚК 42-бабы);
- түзеу жұмыстарын айыппұл салумен, бас бостандығын шектеу, қамауға алу немесе бас бостандығынан айыру түрiнде жазалауға ауыстыруға(ҚК 43-бабы);
- бас бостандығын шектеуге сотталған адам жазаны өтеуден қасақана жалтарған жағдайда сот бас бостандығын шектеудің өтелмеген мерзімін нақ сол мерзімге бас бостандығынан айыру түріндегі жазамен ауыстыруға (ҚР ҚК 45-бабы) құқылы болады.

Қоғамнан шеттетілумен байланысты емес сотталушыларға қатысты, қылмыстық-атқару инспекциясының бақылауынан жасырынып жүрген немесе жазаны өтеуден жасырынып жүрген тұлғаларға соттың іздеу салуы не оларға қатыстықамауға алу шарасын таңдай алады.   
Сотталушының тәртіпті болуы, еңбекке адал қарауы жағдайында ол соттың қаулысы бойынша бір түзету мекемесінен екінші мекемеге ауыстырылуы мүмкін. Мысалы, түрмеден түзету колониясына, жалпы және қатаң режимдердегі түзету колонияларынан мекен-колонияларына ауыстырылуы мүмкін.

Қылмыстық-атқару инспекциясы шартты түрде сотталғандардың тұрғылықты жері бойынша сынақ мерзімі кезінде шартты түрде сотталғандарға бақылау жасауды, ал әскери сотталғандарға қатысты олардың әскери бөлімдерін басқаруды жүзеге асырады. 


Шартты түрде сотталған адам сынақ мерзімі ішінде қоғамдық тәртіпті үнемі және қасақана бұзған жағдайда, не шартты түрде сотталған адам бақылаудан жасырынса, сот осы баптың бірінші бөлігінде көрсетілген органның ұсынысы бойынша шартты түрде соттаудың күшін жою және сот үкімімен тағайындалған жазаны орындау туралы қаулы етеді (ҚК64-бабы);
Бас бостандығын шектеу түріндегі жазаны өтеу кезеңінде сот сотталған адамның мінез-қүлқын қадағалауды жүзеге асыратын органның ұсынысы бойынша:

- шартты-мерзімінен бұрын босата алады;

- өтелмеген жаза мерзімін неғұрлым жеңіл жазаға ауыстыра алады;

- сотталған адамға бұрын белгіленген міндеттердің күшін толық немесе ішінара жоя алады. 

Бостандығын шектеу жазасынан сотталушының жалтаруы жағдайында сот жазаның осы түрін бостандығынан айырумен ауыстыру туралы қаулы шығара алады.


Жазаны өтеуден босату және жазаны жеңілдету. 
Сот, жазаны өтеп жүрген сотталушыны соттық бақылау жасау тәртібімен Қылмыстық іс жүргізу кодексінің 453-бабына сәйкес жазаны өтеуден босату туралы мәселелерді қарастырады: 
-
соттың айыптау үкімінің ескiру мерзiмiнiң өтуiне байланысты ҚР ҚК 75-бабы);

- рақымшылық немесе кешiрiм жасау актiсiне байланысты (ҚР ҚК 76-бабы);

- қылмыс жасағаннан кейiн оның өз iс-әрекетiнiң (әрекетсiздiгiнiң) iс жүзiндегi сипаты мен қоғамдық қауiптiлiгiн ұғыну не оған ие болу мүмкiндiгiнен айыратын психикасы бұзылу пайда болған адамды сот жазадан босатады, ал жазасын өтеп жүрген адамды сот оны одан әрi өтеуден босатады  (ҚР ҚК 73 бабы 1 б).  Мұндай адамдарға сот осы Кодексте көзделген медициналық сипаттағы мәжбүрлеу шараларын тағайындауы мүмкiн; 

-
жазаны өтеуге кедергi жасайтын өзге де ауыр науқастан зардап шегiшу адамды сот жазаны өтеуден босатуы мүмкiн немесе бұл жаза неғұрлым жеңiл жаза түрiмен ауыстырылуы мүмкiн. Бұл орайда жасалған қылмыстың ауырлығы, сотталған адамның жеке басы, науқасының сипаты және басқа мән-жайлар ескерiледi. 


Сот оның жазасын өтеу кезiндегi мiнез-құлқын ескере отырып, атқару инспекциясының ұсынған материалдарын қарастыра отырып жазаның өтелмей қалған бөлiгiн оның жеңiл түрiмен ауыстыра алады,  мерзiмiнен бұрын-шартты түрде босатудың күшiн жоя алады (ҚР ҚК 70-бабының 7-бөлігі).  


Жазаны өтеу мекемесінің не жазаны атқару органының бастығының ұсынуы негізінде жазаны өтеу орнының сотымен жазаны өтеуден мерзiмiнен бұрын-шартты түрде босату жүзеге асырылады.


Соттың қарауына жататын мәселелер қатарына сондай-ақ (ҚІЖК 453-бабы):


-басқа да орындалмаған үкiмдер болған кезде, егер бұл уақыт бойынша соңғы үкiмде шешiлмесе, үкiмдi орындау (Қазақстан Республикасы Қылмыстық кодексiнiң 60-бабы) туралы; 


-қамауда ұсталған мерзiмiн, сондай-ақ емдеу мекемесiнде болған уақытын есепке алу (Қазақстан Республикасы Қылмыстық кодексiнiң 62, 94, 95-баптары) туралы; 


-медициналық сипаттағы мәжбүрлеу шараларын қолдануды ұзарту, өзгерту немесе тоқтату (Қазақстан Республикасы Қылмыстық кодексiнiң 93, 95-баптары) туралы; 


-қылмыстық-атқару заңдарына сәйкес түзеу жұмыстарына сотталушының жалақысынан ұстау мөлшерiн төмендету туралы

-сотталған адамның қайтыс болуына байланысты iс жүргiзудi қысқарту туралы мәселелер жатады.

Үкiмдi орындау кезiнде туындаған қандай да болсын күмән мен түсiнiксiздiктi ұғындыру оларды жою жөнінде қаулы шығарған сотпен шешіледі.  Қандай да болсын осындай күмән мен түсiнiксiздiктiң туындаған жағдайында үкімнің мәні, қылмысты жасау жағдайларын бағалау, кінәні дәлелдеу мен тұлғаны бағалауға жол берілмеу қажет. 

Қылмыстық іс жүргізу заңы (ҚІЖК 453-бабының 12-бөлігі) сот төрешісі түсіндіруге және шешуге міндетті үкiмдi орындау кезiнде туындаған қандай да болсын күмән мен түсiнiксiздiктiң толық тізімін бермейді.  


Сот тәжірибесін жалпылау негізінде КСРО Жоғарғы Сотының Пленумы кезінде күмән мен түсiнiксiздiктiң келесі тізімін берді, олар мыналардың негізінде пайда болған: 
1)жаза мезімдерін, материалдық шығындарды есептеу кезінде сотталушының аты-жөнін, оның тегін немесе анкеталық деректерін  жазуда қателіктер жіберумен;

2) мүлікті тәркілеу немес азаматтық талапты қамтамасыз ету шараларын жоюмен, егер ақтау үкімін шығару, не талаптан бас тару, не мүлікті тәркілемеу туралы сот үкімінде бұл шаралар жойылмаса; 

3) егер кешірім ету не рақымшылық ету актісімен сотталушы жазадан толық босатылса, және кешірім ету не рақымшылық ету актісінің шығуы күнінде тәркілеу бөлігі орындалмаса;  

4) қамаудан мүлікті босату, егер заң бойынша тәркілеуге жол берілмеген жағдайларда; 

5) заттай дәлелдемелердің тағдырымен, егер ол сот шешімімен шешілмесе; 

6) сотталушының үкімнің шығарылуына дейін қолы жеткен және заң бойынша тәркілеуге жататын мүлкін, сондай-ақ үкімнің шығарылуына дейін немесе шыққанынан кейін қол жеткізілген үкі бойынша тәркілеуге жататын ақшалай қаражаттары немесе мүлкін қосымша анықтауға тәркілеумен. Бұндай жағдайларда мәселе прокурордың ұсынуы бойынша сотпен шешіледі; 

7) үкімнің соты бойынша тәркілеуге жататын заттардың тізімін анықтаумен, егер үкімде сотталушыға жататын мүліктің бір бөлігін тәркілеу көрсетілсе;

8) сотталушыдан түзету жұмыстарына ұстап алынған соманы қайтарумен, егер үкім кейін жоғары тұрған сотпен жойылса және іс түзеу жұмыстарын сотталушының жартылай немесе толық өтеуі бойынша тоқтатылса;

9) сот шығындарының көлемі мен оларды бөлуді анықтаумен, егер бұл сұрақтар сот үкімінде шешімін тапса;

10) соттың бекітуі бойынша істе қатысқан қорғаушының еңбегін өтеумен, егер бұл мәселе үкімді шығарумен бір мезгілде шешілмесе; 

11) сотталушының қараусыз қалған балаларының тағдырымен және оларды не туысқандарының, не мекемелердің қарауына берумен, егер сот қателесіп бұл сұрақтарды дер уақытында шешпесе; 

12) егер сотталушыны ақтау немесе жазадан босату кезінде сот үкімінде бұлтатпау шарасын көрсету көзделмеген жағдайларда бұлтарпау шараларын жоюмен; 

13) жазаны өтеу мерзіміне алдын ала қамауға алуды есептеумен, егер бұндай есептеу соттың үкімімен жүзеге асырылмаса, немесе оны есептеу кезінде қате жіберілсе; 

14) бірнеше үкімдердің жиынтығы бойынша жазаларды тағайындауда өтелген жазаларды есептеумен, егер бұндай есептеу сот үкімімен жүзеге асырылмаса немесе дұрыс жүргізілмесе;

 15)бас бостандығынан айыруға сотталған тұлғаларға түзету колониясының түрін анықтаумен, егер үкімде оның түрі көрсетілмесе; 16) 
 шартты түрде сотталғанды қоғамдық ұйымға немесе еңбек ұжымына қайта тәрбиелеу мен түзетуге беру, егер егер сәйкес ұсыным олардан сотқа үкімнің шыққанынан кейін түссе; 

17) рақымшылық ету актісін қолданумен, егер оны қолдану міндетті болса және сот оны талқылауға қатыспаса;

18) лауазымды немесе қызмет түрін анықтаумен, егер соттың белгілі лауазымды атқару, немесе белгілі қызметпен айналысу құқығынан айыру туралы үкімінде лауазым не қызмет (іс-әрекет) нақты анықталмаса. 

§ 4. Үкiмдi орындаумен байланысты мәселелердi шешетiн соттар

ҚР ҚІЖК 454-бабына сәйкес үкімді орындаумен байланысты мәселелер:

1) үкім шығарған сотпен; 

2) тұрғылықты жер бойынша сотпен; 

3) жазаны өтеу орнының сотымен жүзеге асырылады. 

Үкім шығарған сот төрешісі келесі сұрақтарды шешеді:

а) ҚР ҚІЖК-нің 452-бабына сәйкес үкiмнiң атқарылуын кейiнгi қалдыру туралы; 

б) жазаны басқа түрмен ауыстыру туралы (ҚІЖК 453-бабының 1-п);

в) соттың айыптау үкiмiнiң ескiру мерзiмiнiң өтiп кетуiне байланысты жазаны өтеуден босату  туралы (ҚІЖК 453-бабының 6-п.);
г) басқа да орындалмаған үкiмдер болған кезде, егер бұл уақыт бойынша соңғы үкiмде шешiлмесе, үкiмдi орындау  туралы (ҚІЖК 453-бабының 7п);;

д) қылмыстық-атқару заңдарына сәйкес түзеу жұмыстарына сотталушының жалақысынан ұстау мөлшерiн төмендету туралы (ҚІЖК 453-бабының 11-п); 
ж)  үкiмдi орындау кезiнде туындаған қандай да болсын күмән мен түсiнiксiздiктi ұғындыру туралы (ҚІЖК 453-бабының 12-п);;


Егер үкім оны шығарған соттың қызмет ауданынан тыс жерде орындалуға жатса, онда осы мәселелер бір аттас сотпен шешіледі, үкімді орындау аумағында бір аттас соттың болмауы жағдайында жоғары тұрған сотпен шешіледі. Осы жағдайларда сот қаулысының көшірмесі үкім шығарған сотқа жіберіледі. 

Сотталушының жазаны өтеу орны бойынша сотпен келесі мәселелер қаралады: 

а) қылмыстық-атқару заңдарына сәйкес бас бостандығынан айыруға сотталған адамға шығарылған үкiм бойынша тағайындалған түзеу мекемесiнiң түрiн өзгерту туралы (ҚІЖК 453-бабының 2 п);
б) жазаны өтеуден мерзiмiнен бұрын шартты түрде босату, жазаның өтелмеген бөлiгiн неғұрлым жеңiл жаза түрiмен ауыстыру туралы, сондай-ақ жазаны өтеуден мерзiмiнен бұрын шартты түрде босатуды жою туралы (ҚІЖК 453-бабының 3-п);
в) науқастануына байланысты медициналық сипаттағы мәжбүрлеу шараларын қолданып немесе қолданбай жазадан босату  туралы (ҚІЖК 453-бабының  4-п);
г) қамауда ұсталған мерзiмiн, сондай-ақ емдеу мекемесiнде болған уақытын есепке алу туралы (ҚІЖК 453-бабының 8-п);
д) медициналық сипаттағы мәжбүрлеу шараларын қолдануды ұзарту, өзгерту немесе туралы (ҚІЖК 453-бабының 9-п);

ж) керi күшi бар қылмыстық заңның, сондай-ақ рақымшылық жасау актiсiнiң шығуы себептi жазадан босату немесе жазаны жеңiлдету туралы (ҚІЖК 453-бабының 10-п);

Сотталушының тұрғылықты жері бойынша сот мына мәселелерді шешеді:
а) жазаны өтеуден мерзiмiнен бұрын шартты түрде босатуды жою туралы (ҚІЖК 453-бабының 3-п); 
б) шартты соттауды жою туралы;

в) қоғамнан оқшаулаумен байланысты емес жазаға сотталып, бақылаудан жасырынған және жазасын өтеуден жалтарған адамдарға қатысты iздестiру жариялау мен бұлтартпау шарасын таңдау туралы (ҚІЖК 453-бабының 1-1 п);
г) шартты түрде соттауды жою немесе сынақ мерзiмiн ұзарту (Қазақстан Республикасы Қылмыстық кодексiнiң 64-бабы) туралы; 

д) бас бостандығын шектеуге сотталған адам үшін бұрын белгіленген міндеттердің толық немесе ішінара күшін жою туралы (ҚІЖК 453-бабының 5-1-п);.

§ 5. Үкiмдi орындаумен байланысты мәселелердi шешудiң тәртiбi 

Заңда (ҚІЖК 453-бабының 4-тармағында) көзделген жағдайларда жазаны өтеуден босату кезiнде медициналық сипаттағы мәжбүрлеу шараларын қолдануды үш сот төрешісі құрамындағы сот шешедi. Жазаны орындаумен байланысты барлық басқа мәселелердi сот отырысында сот төрешісі жеке дара шешедi. 

Үкiмдi орындаумен байланысты мәселелердi жазаны орындайтын органның ұсынуы бойынша сот қарайды, не кәмелетке толмаған адамның түзелуiн қамтамасыз етушi мамандандырылған мемлекеттiк органның ұсынуы бойынша сот шешедi. Сот отырысына өздерiнiң ұсынуы бойынша iс қаралатын органдар мен ұйымдардың өкiлдерi шақырылады. 

Заңда, яғни ҚІЖК 452-бабында, 453-бабының 4, 6, 7, 10, 11 және 12-тармақтарында көрсетiлген жағдайларда, соттың мәселенi қарауына сотталушының өтiнiшi негiз болуы мүмкiн. 

Заңда (ҚІЖК 453-бабының 1, 2, 3, 5, 6, 7, 10 және 11-тармақтарында) көзделген жағдайларда сот отырысына өзiне қатысты iс қаралатын сотталушының қатысуы мiндеттi. Сотталушы сотқа ұсынылған материалдармен танысуға, оларды қарауға қатысуға, өтiнiшiн мәлiмдеуге немесе бас тартуға, түсiнiктер беруге, дәлелдемелер ұсынуға құқылы. 

Сотталушы өзiнiң құқықтарын қорғаушының көмегiмен жүзеге асыра алады. Сот кәмелетке толмағандарға қатысты, сондай-ақ өздерiнiң құқығын қорғауды өз бетiнше жүзеге асыру мүмкiндiгiнен айыратын дене және психикалық кемiстiктерден зардап шегушiлерге, сонымен бiрге iс бойынша iс жүргiзiлетiн тiлдi бiлмейтiн адамдарға да үкiмдi орындауға байланысты мәселелердi сот қараған кезде қорғаушының қатысуы мiндеттi. 

Науқастануына байланысты сотталушыны босату туралы не оны емдеу мекемесiне орналастыру туралы мәселенi қараған кезде қорытынды берген дәрiгерлер комиссиясы өкiлiнiң қатысуы мiндеттi. 

Егер мәселе үкiмдi орындаудың азаматтық талап бөлiгiне қатысты болса, сот отырысына сондай-ақ азаматтық талапкер немесе оның өкiлi шақырылады. Аталған адамдардың келмеуi iстi қарауға кедергi болмайды. 

Сот мәжiлiсiне прокурор қатысып отырады. Iстi қарау ұсынуы бойынша iс қаралып отырған органның өкiлiнiң баяндамасымен не өтiнiш иесiнiң түсiнiк беруiмен басталады. Бұдан соң ұсынылған материалдар зерттеледi, сот отырысына келген адамдардың түсiнiктерi, прокурордың пiкiрi тыңдалады, бұдан соң сот төрешісі қаулы шығарады.

V Тарау. Соттың заңды күшіне енген шешімдерін қайта қарау жөнінде іс жүргізу

21 лекция. Қадағалау сатысындағы іс жүргізу

§ 1 Сот шешімдерін қадағалау тәртібімен қараудың мәні 


Қадағалау сатысындағы өндіріс – жоғары тұрған сот құзіретті тұлғалардың наразылығы бойынша бірінші сатыдағы соттардың үкімдері мен қаулыларының, сондай-ақ аппеляциялық және қадағалау сатысындағы соттардың қаулыларының заңдылығы мен негізділігін тексеретін қылмыстық іс жүргізудің айрықша сатысы. 


Қадағалау тәртібімен істі қарау сатысы адам мен азаматтардың құқықтары мен бостандықтарын, мүдделерін қорғаудың кепілі болып табылады, өйткені заңды күшіне енген сот шешімдерінің заңдылығы мен негізділігін тексеруге, жіберілген қателіктерді түзетуге кепіл болады. 


Қадағалау тәртібімен наразылықтар бойынша қылмыстық істер облыстық соттар мен ҚР Жоғарғы Сотының қадағалау алқаларымен қарастырылады. 


Сотталушының кiнәсiздiгi себептерi бойынша, сондай-ақ неғұрлым жеңiл қылмыс туралы заңды қолдану қажеттiгiне, жазаның қатаңдығына байланысты немесе сотталушының жағдайын жақсартатын өзге де негiздер бойынша айыптау үкiмiн қадағалау тәртiбiмен қайта қарау мерзiммен шектелмейдi. 

Неғұрлым ауыр қылмыс туралы заңды қолдану қажеттiгi, жазаның жұмсақтығы себептерi бойынша немесе сотталушының жағдайын нашарлататын өзге де негiздер бойынша iстi қысқарту туралы соттың қаулысына, айыптау үкiмiне, сондай-ақ ақтау үкiмiне не iстi қысқарту туралы соттың қаулысына шағым жасауға, наразылық бiлдiруге олар заңды күшiне енгеннен кейiн алты ай iшiнде жол берiлед (ҚІЖК 461-бабыі)..

Заңды күшіне енгеннен кейін сот қадағалауы тәртібімен сот актілері қайта қаралуы мүмкін (ҚІЖК 458-бабының 1-бөлігі);:
1) бірінші сатыдағы соттардың үкімдері мен қаулылары;
2) апелляциялық қаулылары;
3) қадағалау қаулылары;

4) төменгі қадағалау сатысының қаулылары.
Мемлекеттік және жеке айыптаушының айыптаудан бас тартуына байланысты соттардың ҚР Қылмыстық іс жүргізу кодексінің 109, 110, 111-баптарында көзделген мәселелер бойынша істерді қосымша тергеу немесе жаңа сот қарауына жіберу туралы шығарған, заңды күшіне енген қаулылары сот қадағалауы тәртібімен қайта қарауға жатпайды.
Қазақстан Республикасы Жоғарғы Сотының қадағалау сатысында ауыр емес қылмыстар туралы заңды күшіне енген үкімдері сот қадағалауы тәртібімен қайта қарауға жатпайды.
Қазақстан Республикасы Жоғарғы Сотының қадағалау алқасының қаулылары қабылданған қаулы адамдардың өмірі, денсаулығы не Қазақстан Республикасының экономикасы мен қауіпсіздігі үшін орны толмас ауыр салдарларға әкеп соқтыруы мүмкін екені туралы деректердің анықталуына байланысты ерекше жағдайларда қайта қаралуы мүмкін.

Қадағалау өндірісі қылмыстық процестің дербес сатысы ретінде келесі кезеңдерден тұрады: 

-
үкімге немесе өзге де сот шешімдеріне наразылық келтіру туралы шағымдарды, арыздарды, ұсыныстарды қарастырудан; 

-
сот шешіміне наразылық келтіру немесе одан бас тарту жөніндегі мәселелерді шешу үшін қылмыстық істі сұратып алудан және қараудан; -
наразылық келтіруден;

-
наразылық бойынша істі қадағалау сатысында қараудан;

-
қадағалау сатысындағы соттың шешім қабылдауынан.

Заңды күшіне енген сот үкімдері мен қаулыларын қайта қарау негіздерi (ҚІЖК 459-бабы). Істі тергеу немесе сотта қарау кезінде азаматтардың конституциялық құқықтары мен бостандықтарын бұзуға жол берілуі не заңды дұрыс қолданбаудан:

1)
кінәсізді соттауға;

2) 
орташа ауыр қылмыс, ауыр немесе аса ауыр қылмыс жасады деп айыпталған адамға қатысты ақтау үкімін негізсіз шығаруға немесе істі негізсіз қысқартуға;

3) 
жәбірленушіні сот арқылы қорғалу құқығынан айыруға;

4) 
сот тағайындаған жазаның қылмыстың ауырлығы мен сотталған адамның жеке басына сай келмеуіне әкеп соғуы заңды күшіне енген үкімдер мен қаулыларды қайта қарауға негіз болып табылады.

Заңды күшіне енген сот актілері, егер:

1) 
сот актісі мемлекеттік немесе қоғамдық мүдделерді, мемлекет қауіпсіздігін қозғаса не адамдардың өмірі, денсаулығы үшін орны толмас ауыр салдарларға әкеп соқтыруы мүмкін болса;

2) 
адам өлім жазасына сотталған үкім апелляциялық қарау нысанасы болмаса, қайта қаралады.

Таңбалау керек, Өлім жазасы туралы заңды күшіне енген үкімдер де өлім жазасын орындауға мораторийдің күші жойылғаннан кейін қайта қаралуы мүмкін.

§ 2. 
Наразылық келтіру мен істi қадағалау сатысында қараудың процессуалдық тәртiбi


Бiрiншi, апелляциялық және қадағалау сатыларындағы соттардың қаулылары, егер осы қаулымен бiрiншi сатыдағы сот заңсыз және негiзсiз шешiм қабылдаған не алдыңғы қаулыларды немесе iс бойынша үкiмнiң жоғарыда тұрған сот заңсыз және негiзсiз күшiн жойған немесе өзгерткен деп танылса, не егер iстi жоғары тұрған сотта қаралуы кезiнде қабылданатын шешiмнiң дұрыстығына әсер еткен немесе әсер етуi мүмкiн болған заңды елеулi бұзуға жол берiлсе, күшi жойылуға немесе өзгертiлуге жатады. Заңды күшіне енген сот шешімдеріне қадағалау шағымы, наразылығының мазмұны, оларды беру тәртібі ҚІЖК 462-бабымен анықталған. 
Қадағалау шағымы, наразылығы оларды қайта қарауды жүзеге асыруға өкiлеттi сотқа жазбаша түрде берiледi. Шағымда, наразылықта iс жүргiзу кезiнде қандай жолсыздықтарға орын берiлгенi және осы жолсыздықтардың шығарылған сот шешiмдерiнде қалай көрiнiс тапқаны көрсетiлуi тиiс. 

Шағымға, наразылыққа шағым жасалып отырған сот шешiмдерiнiң көшiрмелерi және шағымның, наразылықтың дәлелдерiнiң негiздiлiгiн қуаттайтын өзге де материалдар қоса берiлуi тиiс. 

Егер шағым, наразылық қадағалау тәртiбiмен iстi қайта қарауға өкiлеттiгi жоқ сотқа келiп түссе, ол оны осы шағым, қарсылық қаралуға жататын сотқа беруге тиiс. 

Заңды күшiне енген сот шешiмдерiне шағым берiлуi, наразылық келтiрiлуi олардың орындалуын кiдiртпейдi, бұған көзделген жағдайлар кiрмейдi.


Қазақстан Республикасы Жоғарғы Сотының Төрағасы, Бас Прокуроры  iстi сұратып алумен бiр мезгiлде сот үкiмiнiң, қаулысының орындалуын қадағалау тәртiбiмен тексеру үшiн үш айдан аспайтын мерзiмге тоқтата тұруға құқылы (ҚІЖК 466-бабы).

Заңды күшiне енген үкiмдер мен қаулыларға: 

1) 
Қазақстан Республикасының Бас Прокуроры - облыстық және оған теңестiрiлген соттың қадағалау алқасына және Қазақстан Республикасы Жоғарғы Сотының  қадағалау алқасына; 
2) 
Қазақстан Республикасы Бас Прокурорының орынбасарлары - облыстық және оған теңестiрiлген соттың қадағалау алқасына ; 

3) 
облыс прокурорлары мен оларға теңестiрiлген прокурорлар - облыстық және оған теңестiрiлген соттың қадағалау алқасына наразылық келтiруге құқылы. 


Наразылық прокурорлардың өз бастамасы бойынша да, сондай-ақ процеске қатысушылардың (сотталушының, жәбірленушінің, олардың өкілдерінің және өзге де мүдделі адамдардың) өтiнiшi бойынша да бiлдiрiлуi мүмкiн.Шағымды, наразылықты iс қадағалау сатысында қаралғанға дейiн оны берген адам керi қайтарып алуы, наразылықты сондай-ақ жоғары тұрған прокурор керi қайтарып алуы мүмкiн. Қазақстан Республикасы Жоғарғы Сотының Төрағасы, Бас Прокуроры iстi сұратып алумен бiр мезгiлде сот үкiмiнiң, қаулысының орындалуын қадағалау тәртiбiмен тексеру үшiн үш айдан аспайтын мерзiмге тоқтата тұруға құқылы.


Қадағалау алқасы осы ҚР Қылмыстық іс жүргізу кодексінің  459-бабында көзделген қадағалау тәртібімен істі қайта қарау негіздерінің бар-жоғы туралы мәселені шешеді, содан кейін прокурор наразылығын мәні бойынша қарайды. Аталған негіздер болмаған кезде қадағалау алқасы істі сот қадағалауы тәртібімен қайта қараудан бас тарту туралы қаулы шығарады. Заңда қадағалау шағымын немесе прокурор наразылығын қайтару негіздері көрсетілген. Қадағалау шағымы немесе прокурор наразылығы мынадай негіздер бойынша:

1) 
қадағалау шағымы немесе прокурор наразылығы ҚР Қылмыстық іс жүргізу кодексінің 462-бабының талаптарына сай келмесе;

2) 
заңды күшіне енген осы сот актісіне қадағалау шағымын немесе прокурор наразылығын ҚР Қылмыстық іс жүргізу кодексінің 460-бабына сәйкес шағым жасауға құқығы жоқ адамдар берсе;

3) 
қадағалау шағымы немесе прокурор наразылығы ҚР Қылмыстық іс жүргізу кодексінің 461-бабының екінші бөлігінде көрсетілген мерзім өткеннен кейін берілсе;

4) 
қадағалау шағымы немесе прокурор наразылығы оларды мәні бойынша қарағанға дейін кері қайтарып алынса;

5) 
қадағалау шағымы немесе прокурор наразылығы қадағалау сатысына ҚР Қылмыстық іс жүргізу кодексінің 291, 292-баптарында белгіленген соттылық тәртібін бұза отырып берілсе;

6) 
қадағалау шағымы немесе прокурор наразылығы ҚР Қылмыстық іс жүргізу кодексінің 458-бабына сәйкес сот қадағалауы тәртібімен қайта қарауға жатпайтын сот актілеріне берілсе, олар берген адамдарға қайтарылуға тиіс.

Қадағалау шағымын немесе прокурор наразылығын қайтаруға негіз болған кемшіліктер жойылған жағдайда оларды жалпы негізде қайта беруге болады.

Қадағалау шағымының алдын ала қаралатын күні туралы шағым берген адамға хабарланады, алайда оның келмеуі іс бойынша сот қадағалауы тәртібімен іс жүргізуді қозғау негізі бар немесе жоқ екендігі туралы мәселені шешуге кедергі болмайды.


Қадағалау тәртібімен наразылық келтірілу үшін прокурорға шағым беруден өзге заңды күшiне енген үкiмдер мен қаулыларға iстердi қадағалау тәртiбiмен қайта қарауға өкiлеттi сотқа тiкелей апелляциялық шағым беруге құқығы бар процеске қатысушылар шағым жасауы мүмкiн (ҚІЖК 460-бабының 1-бөлігі).  

Сот актісін қадағалау тәртібімен қайта қарау туралы қадағалау шағымы облыстық және оған теңестірілген сот төрағасының, Қазақстан Республикасының Жоғарғы Соты Төрағасының тапсырмасы бойынша тиісті қадағалау алқасының үш сот төрешісініңсынан құралған сотта алдын ала зерделенеді және қаралады. Қажет болған жағдайда қылмыстық іс сұратылуы мүмкін.

Сот қадағалау шағымын алдын ала қараудың нәтижелері бойынша  (ҚІЖК 464-бабы).:

1)
шағым берілген сот актісін қайта қарау бойынша қадағалау іс жүргізуін қозғау және қадағалау шағымын қылмыстық істі сұрата отырып қадағалау сатысында қарау туралы;

2) 
шағым берілген сот актісін қайта қарау бойынша қадағалау іс жүргізуін қозғаудан бас тарту туралы;

3) қадағалау шағымын қайтару туралы қаулы шығарады.

Соттың қадағалау шағымын алдын ала қарау нәтижелері бойынша шығарған қаулысында:

1) 
қаулының шығарылған күні мен орны;

2) 
қадағалау шағымын қараған және қаулы шығарған тиісті сот сот төрешілерініңларының тегі мен аты-жөні;

3) 
дау туғызған сот актісін көрсете отырып қаулы шығарылған іс;

4) 
қадағалау шағымын берген адам;

5) 
қадағалау шағымында келтірілген дәлелдер;

6) 
шағым берілген сот актісін қайта қарау бойынша қадағалау іс жүргізуін қозғаудың немесе одан бас тартудың не қадағалау шағымын оларды берген адамдарға қайтарудың негіздері;

7) 
осы баптың бірінші бөлігінде көрсетілген шешімдердің бірі көрсетілуге тиіс.

Қадағалау шағымын алдын ала қараудың нәтижелері бойынша шығарылған қаулының көшірмесі қадағалау шағымын берген адамға жіберіледі.



§ 3.  Iстi қадағалау сатысында қараудың тәртiбi 

 
Қадағалау сатысының сот отырысы төрағалық етушiнiң қандай сот шешiмi және кiмнiң шағымы (наразылығы) бойынша қайта қаралып жатқаны, сот құрамына кiмдердiң енетiнi және сот отырысы залында iс жүргiзуге қатысушылардың қайсысы келiп отырғаны туралы хабарламасымен ашылады. Iстi қараудың уақыты және орны туралы тиiсiнше хабардар етiлген шағым (наразылық) берген адамның болмауы сот отырысын жалғастыру мүмкiндiгiн терiске шығармайды. Прокурордың қадағалау сатысының сот отырысына қатысуы мiндеттi. 

Мәлiмделген наразылықтар мен өтiнiштер шешiлгеннен кейiн сот тыңдауды жалғастыру туралы не оны кейiнге қалдыру туралы шешiм қабылдайды. Сот iстi тыңдауды жалғастыру туралы шешiм қабылдаған кезде төрағалық етушi қадағалау шағымын (наразылығын) берген процеске қатысушыға сөз бередi. Егер мұндай қатысушылар бiрнешеу болса, онда олар өздерi ұсынған сөз сөйлеу кезектiлiгiн соттың назарына салады. Егер олар өзара келiсiмге келе алмаса, онда сөз сөйлеу кезегiн сот белгiлейдi. 

Шағым (наразылық) берушi адам, өз пiкiрi бойынша, шағым жасап отырған шешiмнiң заңсыз, негiзсiз, әдiлетсiз болып табылатыны туралы дәйектерi мен дәлелдемелерiн айтып бередi. Онан соң төрағалық етушi процестiң өзге қатысушыларына сөз бередi. 

Егер шағымды қорғанушы тарап берген болса, онда алғашқы сөздi оның өкiлдерi болып табылатын процеске қатысушылар алады. Олардың сөз сөйлеу тәртiбi өздерiнiң қол жеткiзген уағдаластыққа сәйкес ондай уағдаластық болмаған жағдайда соттың шешiмiмен белгiленедi. 

Егер шағымды (наразылықты) айыптаушы тарап берген болса, онда оның өкiлдерi бiрiншi болып сөз алады, онан кейiн төрағалық етушi сөздi процестiң басқа қатысушыларына бередi. 


Iстi қадағалау тәртiбiмен қараудың нәтижесiнде сот Қылмыстық іс жүргізу кодексінің 370 және 373-баптарының талаптарын сақтай отырып кеңесу бөлмесiнде мынадай шешiмдердiң бiрiн қабылдайды: 

1) 
шағымды (наразылықты) қанағаттандырусыз қалдырады не істі сот қадағалауы тәртібімен қайта қараудан бас тарту туралы қаулы шығарады;

2) 
апелляциялық және қадағалау сатыларының үкiмi мен қаулысын өзгертедi; 

3) 
үкiмнiң және барлық бұдан кейiнгi шешiмдердiң күшiн жояды және iстi жаңадан сот қарауына жiбередi; 

4) 
үкiмнiң және кейiнгi барлық қаулылардың күшiн жояды және iстi қысқартады; 

5) 
соттың үкімін өзгертіп немесе оны өзгеріссіз қалдыра отырып апелляциялық және қадағалау тәртiбiмен шығарылған қаулылардың күшiн жояды; 

6) 
апелляциялық сатыдағы соттың үкiмi мен қаулысын өзгерiссiз қалдыра отырып қадағалау сатысы шешiмдерiнiң күшiн жояды. 

Сонымен қатар, соттың қадағалау шағымдарын берген тұлғаларға, сондай-ақ іс бойынша барлық сотталған тұлғаларға қатысты (олардың жағдайын нашарлатпайтын болса) толық көлемде сот үкімінің заңдылығын, негізділігі мен әділеттілігін тексеруге міндетті екендігін естен шығармаған жөн. 

Iстi қадағалау тәртiбiмен қарау кезiнде үкiмнiң күшiн жоюға немесе оны өзгертуге істi аппеляциялық тәртiппен қарау кезiнде үкiмнiң күшiн жоюға немесе оны өзгертуге себеп болатын ҚР Қылмыстық іс жүргізу кодексінің 412-бабында көрсетiлген мән-жайлар негiз болып табылады. 
    Бiрiншi, апелляциялық және қадағалау сатыларындағы соттардың қаулыларының күшi жойылуға немесе өзгертiлуге жатады:

· егер осы қаулымен бiрiншi сатыдағы сот заңсыз және негiзсiз шешiм қабылдаған;

· не алдыңғы қаулыларды немесе iс бойынша үкiмнiң жоғарыда тұрған сот заңсыз және негiзсiз күшiн жойған немесе өзгерткен деп танылса;
·  не егер iстi жоғары тұрған сотта қаралуы кезiнде қабылданатын шешiмнiң дұрыстығына әсер еткен немесе әсер етуi мүмкiн болған заңды елеулi бұзуға жол берiлсе (ҚІЖК 467-бабы 8 п)..  

Қадағалау сатысындағы сот істі қараған кезде бiрiншi, апелляциялық және қадағалау сатыларындағы соттардың қаулылары, егер осы қаулымен бiрiншi сатыдағы сот заңсыз және негiзсiз шешiм қабылдаған не алдыңғы қаулыларды немесе iс бойынша үкiмнiң жоғарыда тұрған сот заңсыз және негiзсiз күшiн жойған немесе өзгерткен деп танылса, не егер iстi жоғары тұрған сотта қаралуы кезiнде қабылданатын шешiмнiң дұрыстығына әсер еткен немесе әсер етуi мүмкiн болған заңды елеулi бұзуға жол берiлсе, күшi жойылуға немесе өзгертiлуге жатады.

 
Қадағалау тәртiбiмен сот үкiмiнiң немесе қаулысының күшi жойылған соң iс жалпы тәртiппен қаралуға жатады. 

Iстi тиiсiнше бiрiншi, апелляциялық қадағалау сатысындағы сот қараған кезiнде жазаны күшейтуге немесе мейлiнше ауыр қылмыс туралы заңды қолдануға, егер алғашқы үкiмнiң немесе қаулының қадағалау тәртiбiмен жазаның жұмсақтығына орай немесе неғұрлым ауыр қылмыс туралы заңды қолдану қажеттiгiне байланысты күшi жойылған, сондай-ақ егер үкiмнiң күшi жойылған соң iстi жаңадан тексеру кезiнде айыпталушының басқа да неғұрлым ауыр қылмыстар жасағандығын айғақтайтын жағдаяттар анықталатын жағдайда ғана жол берiледi. Бiрiншi сатыдағы соттың шығарған үкiмiне iстi жаңадан талқылау кезiнде шағым жасалуы және жалпы тәртiппен наразылық бiлдiрiлуi мүмкiн. 

Сондай-ақ қадағалау сатысындағы соттың бірінші сатыдағы сот талқылауының пәні болмаған фактілерді анықтауға не дәлелденген деп санауға құқығы жоқ. 

Сонымен қатар, қадағалау сатысындағы соттың істі жаңа талқылауына жіберілген жағдайда айыптаудың дәлелденгендігі немесе дәлелденбегендігі туралы, дәлелдемелердің анықтығы туралы немесе бір дәлелдемелердің басқаларынан басымдығы туралы, бірінші сатыдағы соттың қылмыстық осы немесе өзге қылмыстық заңды қолдануы туралы және жазалау шарасы туралы мәселелерді алдын ала шешіп қоюға құқығы жоқ.


 Қадағалау сатысындағы соттың қаулысы осы Кодексте апелляциялық қаулы үшiн белгiленген талаптарға сәйкес келуi тиiс. Қадағалау сатысындағы соттың қаулысына iс бойынша шешiм қабылдаған барлық сот төрешілерілар қол қояды.

Қадағалау тәртiбiмен сот үкiмiнiң немесе қаулысының күшi жойылған соң iс жалпы тәртiппен қаралуға жатады. 

Iстi тиiсiнше бiрiншi, апелляциялық қадағалау сатысындағы сот қараған кезiнде жазаны күшейтуге немесе мейлiнше ауыр қылмыс туралы заңды қолдануға, егер алғашқы үкiмнiң немесе қаулының қадағалау тәртiбiмен жазаның жұмсақтығына орай немесе неғұрлым ауыр қылмыс туралы заңды қолдану қажеттiгiне байланысты күшi жойылған, сондай-ақ егер үкiмнiң күшi жойылған соң iстi жаңадан тексеру кезiнде айыпталушының басқа да неғұрлым ауыр қылмыстар жасағандығын айғақтайтын жағдаяттар анықталатын жағдайда ғана жол берiледi. Бiрiншi сатыдағы соттың шығарған үкiмiне iстi жаңадан талқылау кезiнде шағым жасалуы және жалпы тәртiппен наразылық бiлдiрiлуi мүмкiн (ҚІЖК 469-бабы). 

Апелляциялық тәртiппен немесе қадағалау тәртiбiмен бұрынғы үкiм мен қаулының күшi жойылуына байланысты шығарылған қайталама үкiмге немесе қаулыға шағым, наразылық соттың бiрiншi үкiмiнiң немесе қаулысының күшiнiң жойылу себептерiне қарамастан жалпы негiздерде мәлiмделуi (енгiзiлуi) мүмкiн (ҚІЖК 470-бабы)..
22 лекция. Жаңадан ашылған мән-жайларға байланысты іс бойынша іс жүргізуді қайта бастау
§ 1. Жаңадан ашылған мән-жайларға байланысты іс бойынша іс жүргізуді қайта бастау сатысының мәні мен мазмұны

Жаңадан ашылған мән-жайларға байланысты іс бойынша іс жүргізуді қайта бастауды заң әдебиетінде мәні алдын ала тергеу органдары мен сотқа бұрын белгілі болмаған жағдайларда заңды күшіне енген үкімдер мен қаулыларда жіберілген қателер мен олқылықтарды түзетуден тұратын қылмыстық процестің айрықша сатысы деп көрсетеді.   


Қарастырылатын сатының мәні құқық қорғау органдарына бұрын белгілі болмаған жағдайларда заңды күшіне енген үкімдер мен қаулыларда жіберілген қателер мен олқылықтарды түзету болып табылады.


Осындай жағдайлар үшін ҚР ҚІЖК 51-тарауында соттың заңды күшіне енген үкімдері мен қаулыларын өндірісті қозғау жолымен, яғни қылмыстық істер бойынша алдын ала тергеу мен сот өндірісін жаңадан ашылған мән-жайларға байланысты іс бойынша іс жүргізуді қайта бастау сатысының негіздері мен жолдары көрсетілген.  


Жаңадан ашылған мән-жайларға байланысты қылмыстық iс бойынша iс жүргiзу сатысының қылмыстық іс жүргізуде алатын орны ерекше. Ол «Қылмыстық iстер бойынша iс жүргiзудiң заңда белгiленген тәртiбi адамды және азаматты негiзсiз айыптау мен соттаудан, олардың құқықтары мен бостандықтарын заңсыз шектеуден қорғауды, кiнәсiз адам заңсыз айыпталған немесе сотталған жағдайда - оны дереу және толық ақтауды қамтамасыз етуi, сондай-ақ заңдылық пен құқық тәртiбiн нығайтуға, қылмыстың алдын алуға, құқықты құрметтеу көзқарасын қалыптастыруға жәрдемдесуi тиiс» деген қағиданы жүзеге асыратын саты болы табылады  (ҚІЖК 8 бабы 2 б).
Жаңадан ашылған мән-жайлар бойынша қайта қарауға жататын қылмыстык iстер бойнша сот шешiмдерi ҚІЖК  472 бабы): 

1) айыптау үкiмi; 

2) ақтау үкiмi; 

3) iстi тоқтату туралы қаулы қайта қаралуы мүмкiн.

 
Жаңадан ашылған мән-жайларға байланысты қылмыстық iс бойынша iс жүргiзудi қайта бастаудың негiздерi болып ҚІЖК 471-бабына сәйкес табылады: 

1) соттың заңды күшiне енген үкiмiнде анықталған жәбiрленушiнiң немесе куәгердiң айғақтарының, сарапшы қорытындысының көрiнеу жалғандығы, сондай-ақ заңсыз немесе негiзсiз үкiм не қаулы шығаруға әкеп соққан заңсыз немесе негiзсiз үкiм не қаулы шығаруға әкеп соққан заттай айғақтардың, тергеу және сот iс-әрекеттерi хаттамаларының және өзге де құжаттардың жалғандығы немесе аударманың көрiнеу бұрыс жасалуы; 

2) соттың заңды күшiне енген үкiмiнде анықталған анықтаушының, тергеушiнiң немесе прокурордың заңсыз және негiзсiз үкiм, қаулы шығаруға әкеп соққан қылмыстық iс-әрекеттерi; 

3) соттың заңды күшiне енген үкiмiнде анықталған сот төрешілерініңлардың осы iстi қарау кезiнде жасаған, қылмыстық iс-әрекеттерi; 

4)  Қылмыстық іс жүргізу кодексінің 474-бабында көзделген тәртiппен тексеру немесе тергеу арқылы анықталған және прокурордың қорытындысында баяндалған, үкiм шығару кезiнде сотқа беймәлiм болған өзге де мән-жайлар сотталушының айыпсыздығы туралы немесе оның ауырлық дәрежесi жөнiнен өзi сотталғаннан гөрi өзге қылмыс жасағаны туралы не ақталған адамның немесе өзiне қатысты iс тоқтатылған адамның айыптылығын өз алдына немесе бұрын анықталған мән-жайлармен бiрге айғақтайтын ұйғарымдар; 

5)  өзіне қатысты ҚР Қылмыстық іс жүргізу кодексінің 315-бабы екінші бөлігінің 2) тармағында белгіленген тәртіппен іс қаралған сотталушының, ол қылмыстық процесті жүргізуші органға келген жағдайда ерік білдіруі ;

6)  Қазақстан Республикасы Конституциялық Кеңесінің соттың сот актісін шығару кезінде қолданған заңын конституциялық емес деп тануы.

Соттың заңды күшiне енген үкiмнiң, қаулысының күшi жойылуы және iс бойынша жаңадан ашылған мән-жайларға байланысты iс жүргiзу қайта басталуы мүмкiн. Үкiммен қатар соттың, прокурордың, тергеушiнiң немесе анықтаушының мерзiмнiң ескiруiне орай, рақымшылық немесе кешiрiм жасау актiсiнiң нәтижесiнде, айыпталушының қайтыс болуына немесе қылмыстық жауаптылыққа тарту жасына жетпегендiгiне байланысты қылмыстық iстi қысқарту туралы қаулысы арқылы анықталуы мүмкiн.

§ 2. Жаңадан ашылған мән-жайларға байланысты іс бойынша іс жүргізудің тәртібі мен мерзімдері

 Жаңадан ашылған мән-жайларға орай iс жүргiзу істі қозғау тәртібі үш кезеңнен тұрады:

а) жаңадан ашылған мән-жайды анықтау; 

б) қадағалау сатысындағы сотқа қаулыны шығару жөніндегі мәселені прокурордың қарастыруы; 

в) сотта істі шешу.


ҚР ҚІЖК 474-бабына сәйкес жаңадан ашылған мән-жайларға орай iс жүргiзудi қозғау құқығы прокурорға тиесiлi. 

Азаматтардың өтiнiштерi, оның iшiнде процеске қатысушылардың осы iс бойынша өтiнiштерi, ұйымдардың лауазымды адамдарының хабарламалары, сондай-ақ басқа қылмыстық iстердi тергеу және қарау барысында алынған деректер жаңадан ашылған мән-жайларға орай iс жүргiзудi қозғауға себеп болады. 

Егер келiп түскен өтiнiште немесе хабарламада Қылмыстық іс жүргізу кодексінің 471-бабының екiншi бөлiгiнiң 1-3-тармақтарында көрсетiлген мән-жайларға байланысты шығарылған сот үкiмiнiң бар екендiгiне сiлтеме болса, прокурор өзiнiң қаулысымен жаңадан ашылған мән-жайларға орай iс жүргiзудi қозғайды, тиiстi тексеру жүргiзедi, үкiмнiң көшiрмесi мен оның заңды күшiне енгенi туралы соттың анықтамасын талап етедi. 

Егер өтiнiште немесе хабарламада Қылмыстық іс жүргізу кодексінің 471-бабының екiншi бөлiгiнiң 4-тармағында аталған өзге де мән-жайлар көрсетiлсе, прокурор өз құзыретiнiң шегiнде жаңадан ашылған мән-жайға орай iс жүргiзудi қозғау туралы қаулы шығарады және алдын ала тергеу органына тергеудi жүргiзу туралы тапсырма бередi. Жаңадан ашылған мән-жайларды мұндай тергеу кезiнде ҚР ҚІЖК  ережелерi сақтала отырып жауап алу, тексеру, сараптама жасау, сұрыптап алу және өзге де тергеу iс-әрекеттерi жүргiзiлуi мүмкiн.

Айыптау үкiмiн жаңадан ашылған мән-жайларға байланысты сотталушының пайдасына қайта қарау ешқандай мерзiммен шектелмейдi  (ҚІЖК 473 бап). 
Сотталушының қайтыс болуы ақтау мақсатында жаңадан ашылған мән-жайларға байланысты iс жүргiзудi қайта бастауға кедергi болып табылмайды. 

Ақтау үкiмiн, iстi тоқтату туралы қаулыны қайта қарау, сондай-ақ жазаның жұмсақтығы себебi бойынша немесе сотталушыға анағұрлым ауыр қылмыс туралы заңды қолдану қажеттiгi бойынша айыптау үкiмiн қайта қарауға қылмыстық жауаптылыққа тартудың Қазақстан Республикасы Қылмыстық кодексiнiң 69-бабында белгiленген мерзiмнiң ескiруi iшiнде ғана және жаңа мән-жайлардың ашылған күнiнен бастап бiр жылдан кешiктiрiлмей жол берiледi. 

 
Жаңа мән-жайлардың ашылған күнi болып: 

1) Қылмыстық іс жүргізу кодексінің 471-бабының екiншi бөлiгiнiң 1-3-тармақтарында көзделген жағдайларда - жалған айғақтар беруге, жалған дәлелдер ұсынуға, терiс аударма жасауға немесе iстi тексеру немесе қарау барысында жасалған қылмыстық iстерi үшiн кiнәлi адамдарға қатысты үкiмнiң (қаулының) заңды күшiне енген күнi; 

2) Қылмыстық іс жүргізу кодексінің 471-бабының екiншi бөлiгiнiң 4-тармағында көзделген жағдайда - жаңадан ашылған мән-жайларға байланысты iс жүргiзудi қайта бастау қажеттiгi туралы қорытындыға прокурордың қол қойған күнi есептеледi.

§ 3. Соттың iс бойынша iс жүргiзудi жаңарту туралы мәселенi шешуiнің тәртібі


ҚР Қылмыстық іс жүргізу кодексінің 476-бабына сәйкес жаңадан ашылған мән-жайлар бойынша сот шешiмдерiн қайта қарауды облыстық және соларға теңестiрiлген соттың қадағалау алқасы, ал егер тиiстi iс бойынша қадағалау тәртiбiмен Қазақстан Республикасы Жоғарғы Сотының қаулысы шығарылған жағдайда - Қазақстан Республикасы Жоғарғы Сотының қылмыстық iстер жөнiндегi алқасы немесе қадағалау алқасы жүзеге асырады. 

Iстiң апелляциялық немесе қадағалау тәртiбiмен алдыңғы қаралуы оны сол сот сатысында жаңадан ашылған мән-жайларға орай iс жүргiзудi жаңғырту тәртiбiмен қарауға кедергi келтiрмейдi. 

Прокурордың жаңадан ашылған мән-жайларға орай iс бойынша iс жүргiзудi қайта бастау туралы қорытындысы ҚР ҚІЖК 467-бабында белгiленген ережелер бойынша соттың отырысында қаралады.

Жаңадан ашылған мән-жайларға орай iс бойынша iс жүргiзудi қайта бастау туралы прокурордың қорытындысын қарап, сот ( ҚІЖК 477 бап): 
1) сот үкiмiнiң немесе қаулысының күшiн жою және iстi жаңадан тергеу немесе жаңадан сот талқылауын жүргiзуге беру туралы; 

2) сот үкiмiнiң немесе қаулысының күшiн жою туралы және iс бойынша түпкiлiктi шешiм қабылдау үшiн жаңадан тергеу немесе соттың талқылауы қажет болмағанда, iстi тоқтату туралы; 

3) прокурордың қорытындысын қабылдамай тастау туралы қаулылардың бiрiн шығарады.

Жаңадан ашылған мән-жайлар бойынша үкiмнiң күшi жойылған жағдайда iстi бастапқы қараған кезде қозғалған азаматтық талап жалпы негiздерде қайтадан қаралады. Азаматтық талап бөлiгiнде ғана iстi қайта бастауға тек азаматтық сот iсiн жүргiзу тәртiбiмен жол берiледi ( ҚІЖК 479 бап).
VI тарау. Қылмыстық істердің  жекелеген  санаттары  бойынша  іс  жүргізудің  ерекшеліктері
23 лекция.  Кәмелетке  толмағандардың  қылмыстары  туралы  істер  бойынша  іс  жүргізу

§ 1. Кәмелетке  толмағандардың  қылмыстары  туралы  істер  бойынша  іс  жүргізудің  тәртібі

Қылмыстық  іс  жүргізу  заңдылығымен  осы  тараудың  ережелері  қылмыс  жасалған  сәтте  кәмелеттік  жасқа,  яғни  он  сегіз  жасқа  толмаған  адамдардың  істері  бойынша  қолданылады.Жалпы  жасты  анықтау  бойынша  кәмелеттік  жасқа  толған  деп  туған  күні  келген  адамды  айтпайды,  ол  сол  күннен  бастап,  яғни  сағат  00-бастап  кәмелеттік  жасқа  жеткен  болып  саналады.  Ал  медициналық  сараптама  бойынша  ол  жаңа  жылдан  бастап  кәмелеттік  жастағы  болып  табылады.

Қылмыстық  іс  жүргізу  заңдылығы  кәмелетке  толмағандардың  әлеуметтік-психологиялық  ерекшеліктерін  және  олардың  әлеуметтік  жағдайын  ескере  отырып,  арнайы  қылмыстық  жауапкершілікке  тартылады.  ҚІЖК-нің  ҮІ  тарауында  кәмелетке  толмағандарға  арнайы  арналған  тарау   болып  табылады,  онда  кәмелетке  толмағандардың  жасы  оның  жағдайын  жұмсартады.  Кәмелетке  толмағандарға  қылмыстық  жауапкершіліктен  босатады  және  оларға  тәрбиелік  мәндегі  шаралар  қолданылады  (ҚК  82 бап).

ҚІЖК-нің  480-бабына  сәйкес  кәмелетке  толмағандардың  қылмыстары  туралы  істер  бойынша  іс  жүргізу,  ҚІЖК-нің  52-тарауында  белгіленген  жалпы  ережелермен,  сондай-ақ  осы  тараудың  баптарымен   айқындалады.   Осы  тараудың  ережелері  қылмыс  жасалған  сәтте  кәмелеттік  жасқа,  яғни  он  сегіз  жасқа  толмаған  адамдардың  істері  бойынша  қолданылады.   Кәмелетке  толмағандардың  қылмыстары  туралы  істер  бойынша  іс  жүргізу  тәртібі:

1) аталған  адам  жасаған  бірнеше  қылмыс,  олардың  бір  бөлігін  ол он  сегіз   жасқа  толғаннан  кейін  жасаған  қылмыстар  туралы  істер  бір  іс  жүргізуге   біріктірілген;
2) айыпталушы  сот  ісін  жүргізу  сәтінде  кәмелетке  толған  жағдайларда  қолданылмайды. 

 Кәмелетке  толмағандардың  істері  бойынша  дәлелдеуге  жататын  мән-жайларды  алдын  ала  тергеу  және  сот  талқылауын   жүргізу  кезінде:
1) кәмелетке  толмағанның  жасы  (туған  күні,  айы,  жылы);

2) кәмелетке  толмағанның  тұрмысы  мен  тәрбие  жағдайы;

3) интеллектуалдық,  ерік-жігерінің  және  психикалық  даму  дәрежесі,  мінезі  мен  тегеурінділік  ерекшеліктері,  мұқтаждары  мен  мүдделері;
4) кәмелетке  толмағандарға  ересек  адамдар  мен  басқа  да  кәмелетке  толмағандардың  ықпалы  анықталуға  тиіс  (ҚІЖК  481-бап).

§ 2.  Кәмелетке  толмағандардың  алдын  ала  тергеу  жұмыстарын  жүргізудегі  ерекшеліктер                                                              

Кәмелетке  толмағандардың ісін  жүргізуде  және  алдын  ала  тергеу  жұмыстарын  жүргізуде  мынадай  ерекшеліктер  бар:                                            

а)  кәмелетке  толмағандардың   алдын  ала  тергеу  ісін  жүргізу  міндетті;                       

б)  кәмелетке  толмағандардың  істері  бойынша  жариялылықты  шектеу.  Сезікті,  айыпталушы  кәмелетке  толмағанның  құпиялылыққа  құқығы  қылмыстық  сот  ісін  жүргізудің  барлық  кезеңдерінде  сақталуы  тиіс   (ҚІЖК  482-бап);

 в) ересектермен  бірге  қылмыс  жасауға  қатысқан  кәмелетке  толмағанға  қатысты  іс  алдын  ала  тергеу  сатысында  жеке  іс  жүргізуде  бөлінеді;                               

   г) кәмелетке  толмағанға  қатысты  жеке  іс  жүргізуге  бөлу  істің  жағдайын  жан-жақты  және  объективті  зерттеу  үшін  айтарлықтай  кедергі  жасауы  мүмкін  болатын жағдайларда  ересектермен  қоса  бір  іс  бойынша  жауапқа  тартылған  кәмелетке  толмаған  айыпталушыға  ҚІЖК  52  тараудың  ережелері  қолданылады  (ҚІЖК  483-бап).
Кәмелетке  толмаған  сезіктіні,  айыпталушыны  шақырудың  тәртібі (ҚІЖК  484-бап).  Кәмелетке  толмаған  сезікті,  айыпталушы  тергеушіге  немесе  сотқа  оның  ата-аналары  немесе  басқа  заңды  өкілдері  арқылы,  олар  болмаған  жағдайда  қорғаншы  және  қамқоршы  органдар  арқылы  шақырылады,  ал  арнаулы  балалар  мекемесінде  немесе  қамауда  ұсталатын  кәмелетке  толмаған  адам  сол  жердің  әкімшілігі  арқылы  шақырылады.
Кәмелетке  толмағандарды  ұстау  және  оларға  шара  қолданудың  кейбір  ерекшеліктері  бар.  Кәмелетке  толмағандарға,  сезіктілерге,  айыпталушыларға  ҚІЖК-нің 140- бабында  қарастырылған  шаралар  қолданылуы  мүмкін.                      

Кәмелетке  толмағанды,  сезіктіні,  айыпталушынының  ата-анасының,  қамқоршыларының,  қорғаншыларының  немесе  басқа  да  сенімге  ие  адамдардың  біреуінің  кәмелетке  толмағанның  тиісті  мінез-құлқы  мен  оның қылмыстық  процесті  жүргізуші  органның  шақыруы  бойынша  келуін  қамтамасыз  етуін  өзіне  қабылдайтынын  тергеу  органы  немесе  тергеуші  айтуы  міндет (ҚІЖК  147бап)

Кәмелетке  толмағандарды бұлтартпау  шарасы  ретінде     қамауда  ұстау  тек  ҚІЖК-дегі  132  және  150баптар  көрсетілген  негіздер  болса,  ауыр  немесе  аса  ауыр  қылмыс  жасаған  кезде  ғана   қолданылуы  мүмкін.  Кәмелетке  толмағанды алдын  ала  тергеу сатысында қамауда  ұстаудың  мерзімі  ҚІЖК-нің  153-бабында  көзделгендей  тек  алты  айға  дейін  ғана  созылуы  мүмкін  (ересектерге  – тоғыз  ай,  ерекше  жағдайларда  он  екі   ай)                       Кәмелетке   толмағандар  ересектерден  бөлек  ұсталады.                                      
Тұтқындау,  қамау  немесе  қамауда  ұстау  мерзімін  ұзарту  туралы  кәмелетке  толмағанның  ата-аналары  немесе  оның  басқа  да  заңды  өкілдері,  ал  олар  болмаған  жағдайда  жақын туыстары  дереу  хабардар  етіледі            (ҚІЖК  491-бап).

Кәмелетке  толмаған  сезіктіден,  айыпталушыдан жауап алу     (ҚІЖК 485-бап).  Кәмелетке  толмаған  айыпталушыдан,  сезіктіден  жауап  алу (ҚІЖК  216, 217 баптарында .көзделген  тәртіппен  қорғаушысының,  заңды  өкілінің,  ал  қажет  болған  жағдайда  психологтың,  педагогтің  қатысуымен  жүргізіледі.  Қорғаушы  жауап  алушыға  сұрақтар  қоюға,  ал  жауап  алу  аяқталғаннан  кейін  хаттамамен  танысуға  және  айғақтар  жазбасының  дұрыстығы  мен  толықтығы   туралы  ескертулер  жасауға  құқылы.

ҚІЖК-нің 485-бабының  2 бөліміне  сәйкес  кәмелетке  толмаған  сезіктіден,  айыпталушыдан  жауап  алу  тәуліктің  күндізгі   уақытында  жүргізіледі  және  үзіліссіз   екі  сағаттан  артық ,  ал  жалпы  алғанда  күніне  төрт  сағаттан  артық  жалғастырылуға  тиіс  емес.  Кәмелетке  толмаған  анық  шаршаған  жағдайда  жауап  алу  осы  уақыт  аяқталмай-ақ  тоқтатылуы  тиіс. 


Кәмелетке  толмағандардың  қылмыстары  туралы  істер  бойынша  қорғаушының  қатысуы  міндетті  және кәмелетке  толмаған  сезікті,  айыпталушы  не  олардың  заңды  өкілдері  қорғаушымен  келісім  жасаспаса,  тергеуші,  прокурор,  сот  ісі  бойынша   қорғаушының  қатысуын  қамтамасыз  етуі  тиіс   (ҚІЖК  486-бап). 

Кәмелетке  толмаған  сезіктінің,  айыпталушының  заңды  өкілінің  алдын  ала  тергеуге  қатысуында  маңызды  ерекшеліктері  бар.

Кәмелетке  толмаған  сезіктінің,  айыпталушының  ата-анасы  немесе  басқа  да  заңды  өкілдері  болған  кезде  олардың  іске  қатысуы  міндетті.  Олар  болмаған  жағдайда  қорғаушы  және  қамқоршы  орган  өкілінің  қатысуы  міндетті.

Заңды  өкілге,  ал  ол  болмаған  жағдайда  қорғаншы  және  қамқоршы  органның  өкіліне  іске  қатысуға  тергеушінің  қаулысымен  кәмелетке  толмағаннан  сезікті  немесе  айыпталушы  ретінде  алғашқы  жауап  алынған  кезден  бастап  рұқсат  етіледі.

Бұндайда  қорғаушы  немесе  қамқоршы  орган  құқылы:                                                              


а) өз  құқықтарына  түсінік  алу;                                 


б) кәмелетке  толмағанға  не  жөнінде  күдік  келтіріліп  немесе  айып  тағылып  отырғанын  білуге;                                                                          

в) айып  тағу  кезінде  қатысуға, кәмелетке  толмағаннан  жауап  алуға,  сондай- ақ  тергеушінің  рұқсатымен,  кәмелетке  толмаған айыпталушының,  сезіктінің  және  оның  қорғаушысының  қатысуымен  жүргізілетін  өзге  де  тергеу   іс-әрекеттеріне  қатысуға;                                                  

г)өзі  қатысқан  тергеу  іс-әрекеттерінің  хаттамаларымен  танысуға  және  ондағы  жазбалардың  дұрыстығы  мен  толықтығы  туралы  жазбаша  ескерту  жасауға;


д)  өтінімдер  мен  қарсылықтарды  мәлімдеуге,  тергеуші  мен  прокурордың  іс-әрекеттері  мен  шешімдеріне  шағым  жасауға;


ж) дәлелдемелер  ұсынуға;       


з) тергеу  аяқталғаннан  кейін  істің  барлық  материалдарымен  танысуға,  одан  кез  келген  көлемде  кез  келген  мәліметті  көшіріп  алуға  құқығы  бар.

Заңды  өкілдің  іс-әрекеттері кәмелетке  толмағанның  мүдделеріне  залал  келтіреді  немесе  істі  объективті  тергеуге  кедергі  келтіруге  бағытталған  деп  сынауға  негіз  болса,  заңды  өкіл  іске  қатысудан  шеттетілуі  мүмкін.  Ол  туралы  тергеуші  дәлелді  қаулы  шығарады.  Іске  қатысуға  кәмелетке  толмағанның  басқа  заңды  өкілі  жіберілуі  мүмкін.


 Тергеуші  алдын  ала  тергеу  аяқталғаннан  кейін  кәмелетке  толмағанға  танысу  үшін  оған  кері  әсер  етуі  мүмкін  материалдарды  көрсетпеу,  бұл  материалдармен  заңды  өкілді  таныстыру  туралы  қаулы  шығаруға  құқылы (ҚІЖК  487-бап ).

Он  алты  жасқа  толмаған,  сондай-ақ  осы  жасқа  толған,  бірақ  психикалық  дамуында  мешеулік  белгілері  бар  кәмелетке  толмаған  сезіктінің,  айыпталушының  қатысуымен  іс  жүргізу  әрекеті  кезінде  педагогтің  немесе  психологтың  қатысуы  міндетті.

Он  алты  жасқа  толған  кәмелетке  толмағандар  туралы  іс  бойынша  педагог  немесе  психолог  іске  қатысуға  тергеушінің,  соттың  ұйғаруы  бойынша  не  қорғаушының,  заңды  өкілдің  өтініші  бойынша  жіберіледі.

 Педагог,  психолог  тергеушінің,  соттың  рұқсатымен  мынадай  жағдайларға  құқылы:

а) кәмелетке  толмаған  сезіктіге,  айыпталушыға  сұрақ  қоюға;     

б)  іс  жүргізу  аяқталғаннан  кейін  тергеу  қимылының  хаттамасымен  (соттың  талқылануына  олардың  қатысуын  көрсететін  бөлігінде  сот  отырысының  хаттамасымен) танысуға;

 в) ондағы  жазбалардың  дұрыстығы  мен  толықтығы  туралы  жазбаша  ескерту  жасауға;


г)  тергеушінің,  соттың  ұйғаруы  бойынша  кәмелетке  толмағанның  жеке  басын  сипаттайтын  іс  материалдарымен  танысуға  және  бұл  жөнінде  тергеуші  педагогқа,  психологқа  іс  жүргізу  әрекеті  басталар  алдында  түсіндіріп,  тергеу  қимылының  хаттамасында,  сот  отырысының  хаттамасында  белгі  жасалады  (ҚІЖК  488-бап).

Кәмелетке  толмаған  сезіктіде,  айыпталушыда  жүйке  ауруының  немесе  дамуында  ауытқушылықтардың  бар  екені  және  оның  өз  әрекеттеріне  толық  немесе  ішінара  есеп  беру  және  нақты  жағдайда  іс-әрекетін  игеру  қабілеті  туралы  мәселені  шешу  үшін  кешенді  психология-психатриялық  сараптама  тағайындау  міндетті.

Бұндай  жағдайда  кәмелетке  толмаған  сезіктінің,  айыпталушының  интеллектуалдық  ерік-жігер,  психикалық  дамуын,  жеке  басының  өзге  де  әлеуметтік-психологиялық  қырларын  анықтау  үшін  психологиялық  сараптама  тағайындалуы  мүмкін  (ҚІЖК  489-бап).


Кәмелетке  толмаған  айыпталушы  өмір  сүру  және  тәрбие  жағдайы  бойынша  бұрынғы  тұратын  жерінде  қалдырыла  алмайтын  жағдайларда  ол  прокурор  санкция  берген  тергеушінің  қаулысы  бойынша  немесе  соттың  қаулысы  бойынша  арнаулы  балалар  мекемесіне  орналастырылуы  мүмкін.  Бұл  жағдайларда  кәмелетке  толмаған  айыпталушылар  аталған  балалар  мекемесіне  басқа  негіздер  бойынша  орналастырылған  кәмелетке  толмағандардан  бөлек  ұсталады   (ҚІЖК  490-бап).
§ 3. Кәмелетке  толмағандардың  ісін сотта  қараудың  ерекшеліктері                                                          

Кәмелетке  толмағандардың  ісін  сотта  қарау  соттың  алғашқы сатысында, сот тыңдауы  кезінде  сот  отырысына  қатысуышылармен  қаралады. Бұл  сатыда  сот  ҚІЖК-нің  307-бабына  сәйкес  кәмелетке  толмағандардың  ісін  қысқартуға  және  оларға  тәрбиелік  мәндегі  іс-шаралар  қолдануға  құқылы.

Басты  сот  талқылауының  отырысына  кәмелетке  толмаған  сотталушылардың  ата-аналары  мен  өзге  де  заңды  өкілдері  келуі  тиіс. Олардың  сот  тергеуінде  дәлелдерді  зерттеуге  қатысуға,  айғақтар  беруге,  дәлелдер  келтіруге,  өтінімдер  мен  қарсылық  білдіруге,  соттың  іс-әрекеттері  мен  шешімдеріне  шағымдар  жасауға,  істі  апелляциялық  тәртіппен  қараушы  соттың  отырысына  қатысуға  және  шағымдарға  түсіндірмелер  беруге  құқығы  бар.  Көрсетілген  құқықтар  оларға  сот  талқылауының  даярлық  бөлігінде  түсіндірілуі  тиіс.                             
Заңды  өкілдер  сот  отырысының  залында  бүкіл  сот  талқылауы  бойы  болады. Қажет  жағдайда  олардан  сот  куәгерлер  ретінде  жауап  алынуы  мүмкін.  Заңды  өкіл  соттың  дәлелді  қаулысымен,  егер  оның  іс-әрекеті  кәмелетке  толмаған  сотталушының  мүдделеріне  залал  келтіреді  немесе  істі  объективті  қарауға  кедергі  келтіруге  бағытталған  деп  санайтын  негіздер  болса,  сот  талқылауына  қатысудан  шеттетілуі  мүмкін.   Бұл  жағдайда  кәмелетке  толмаған  сотталушының  басқа  заңды  өкілі  жіберіледі.

Кәмелетке  толмаған  сотталушының  заңды  өкілінің  келмеуі,  егер  сот  оның  қатысуы  қажет  деп  таппаса,  істі  қарауды  тоқтатпайды.                   

Іске  қорғаушының  қатысуы  міндетті.  Кәмелетке  толмаған  сотталушының  заңды  өкілі  қорғаушы  немесе  азаматтық  жауапкер  ретінде  іске  қатысуға  тартылған  болса,  ол  процеске  аталған  қатысушылардың  құқығына  ие  және  міндеттерін  орындайды (ҚІЖК  492-бап).
Қорғаушының  немесе  заңды  өкілдің  өтініші  бойынша,  сондай-ақ  өзінің  бастамашылыңы  бойынша  сот  тараптардың  пікірін  ескере  отырып  өзінің  қаулысымен  кәмелетке  толмаған сотталушыны  оған  теріс  әсер  етуі  мүмкін  мән-жайларды  зерттеу  уақытында  сот  отырысының  залынан  шығаруға  құқылы.                                                                              

Кәмелетке  толмаған  сотталушы  сот  отырысының  залына  қайтып  оралған  соң  төрағалық  етуші  оған  оның  болмаған  кезінде  өткен  талқылаудың  мазмұнын  қажетті  көлем  мен  нысанда  хабарлайды  және  кәмелетке  толмағанға  өзінің  жоқ  кезінде  жауап  алынған  адамдарға  сұрақ  қою  мүмкіндігін  береді (ҚІЖК   493-бап).

Кәмелетке  толмағанға  үкім  шығару  кезінде  сот  ҚІЖК   371 бабында  аталған мәселелерменен  бірге бас  бостандығынан  айыруға  байланысты  жоқ  шартты  соттау,  жаза  тағайындау  туралы,  және Қылмыстық  Кодекстің  80,  81,  82-баптарында  көзделген  жағдайларда  жазадан  босату  туралы  мәселені  талқылауға  міндетті.                                                                                                                                                                                                                  

Бас  бостандығынан  айыруға  байланысты  жоқ  шартты  соттау,  жаза  шараларын  қолдану,  кәмелетке  толмағандарға  арналған  арнаулы  тәрбие  беру  немесе  емдеу  мекемесіне  орналастыру  не  тәрбиелік  ықпал  етудің  мәжбүрлеу  шараларын  қолдану  жағдайларында  сот  бұл  туралы  мамандандырылған  мемлекеттік  органға  хабарлайды  және  оған  сотталушының  мінез-құлқына  бақылау  жасауды  жүзеге  асыруды  жүкейді  (ҚІЖК  494 бап).
Соңында,  егер кішігірім  немесе  орташа  ауырлықтағы  қылмыс  туралы  іс  бойынша  осы  қылмысты  жасаған   кәмелетке  толмаған  қылмыстық  жаза  шарасын  қолданусыз  түзелуі  мүмкін  деп  танылса,  сот  айыптау  үкімін  шығара  отырып,  кәмелетке  толмаған  сотталушыны  жазадан  босатуға  және  оған  Қазақстан  Республикасы  Қылмыстық  Кодексінің  82-бабында  көзделген  тәрбиелік  ықпал  етудің  мәжбүрлеу  шараларын  қолдануға  құқылы.  үкімнің  көшірмесі  мамандандырылған  мемлекеттік  органға  жіберіледі  (ҚІЖК   495-бап ).

24 лекция. Артықшылықтары  мен  қылмыстық  ізге  түсуден  иммунитеттері  бар  адамдардың  істері  бойынша  іс  жүргізудің  ерекшеліктері

§ 1. Артықшылықтары  мен  қылмыстық  ізге  түсуден  иммунитеттері  бар  адамдардың  істері  бойынша  іс  жүргізудің  ерекшеліктері             

Артықшылықтары  мен  қылмыстық  ізге  түсуден  иммунитеттері  бар  адамдар – бұлар   сот  процесінде  ерекше  адамдар,  Қазақстан  Республикасының  Президенті,  ҚР  Парламентінің  депутаттары,  ҚР  Бас  Прокуроры,  сот төрешілерілар,  бұлар  жөнінде  ҚІЖК-ң  53-тарауында  айтылған.  

Иммунитет,  латын  тілінен  алынған «immunities» –  аударғанда  қандай  да  бір  міндеттен  босату  деген  мағына  береді.                                            С.И.Ожеговтың  сөздігінде  иммунитет  сөзі  кейбір  адамдарға  жалпы  заңдарға  бағынбайтын  ерекше  заң  деген  мағына  берілген,  ал  дипломатиялық  иммунитет  дегеніміз  жеке  басына,  қызмет  орнына, үй-мүлкіне  қол  сұғуға  болмайды  дегенді  білдіреді.                                                                                                                                                                                                                               «Привилегия» – айрықша  құқық,  жеңілдік.

Иммунитеттері  және  айрықша  құқығы  бар  адамдарға  қылмыстық  ізге  түсу  бойынша  іс  жүргізудің  ерекше  тәртібі  мына  адамдарға  жүргізіледі:  

- ҚР-ның Парламентінің  Мәжіліс  және  Сенат депутаттарына;            


- ҚР  Конституциялық  Кеңесінің  Төрағасы  мен  мүшелеріне;                                                  

- ҚР-ның  қылмыстық  жүйедегі  барлық  сот төрешілерінеларға;                                        

-  ҚР-ның  Бас  прокурорына;

- шетел  азаматтарының  кейбір   категорияларына.
 Иммунитеттері  және  айрықша  құқығы  бар  адамдарға

қылмыстық  іс жүргізудің  ерекшеліктері  мен  тәртіптері.                                                                                              
Иммунитеті  бар  адамдарды  одан  айыру  процедурасы  іс  қозғау, қылмыстық  жауапкершілікке  тарту,  бөлек  тергеу  жұмыстарын  жүргізген  кезде  алдын  ала  тергеу  жұмыстарының   маңызды  еркшеліктері  болып  табылады.                                                                                                                                                                                                                                                                                  
Белгіленген  адамдарды  ұстау,  келтіру  және  қылмыстық  жауапкершілікке  тарту  тәртіптері  ҚІЖК-нің  496 – 498-баптарында  көрсетілген.

Қазақстан  Республикасы  Парламентінің  депутатын  өз  өкілеттік  мерзімі  ішінде,  қылмыс  жасаған  орнында  қолға  түсу  немесе  ауыр  не  аса  ауыр  қылмыстар  жасау  жағдайларын  қоспағанда,  Парламенттің  тиісті  Палатасының  келісімінсіз  қамауға  алуға,  мәжбүрлеп  келтіруге,  қылмыстық  жауапқа  тартуға  болмайды.                            

  Сот төрешісі   Қазақстан  Республикасы  Президентінің  Қазақстан  Республикасы  Жоғарғы  Сот  Кеңесінің  қорытындысына  негізделген  келісімінсіз  қылмыс  үстінде  қолға  түсу  немесе  ауыр  немесе  аса  ауыр  қылмыстар  жасау  жағдайларын  қоспағанда,  Қазақстан  Республикасы  Парламенті  Сенатының   келісімінсіз  қамауға  алынбайды,  мәжбүрлеп  келтірілмейді,  қылмыстық  жауапқа  тартылмайды.
 Қазақстан  Республикасының  Бас прокуроры  өзінің   өкілеттіктерінің  мерзімі  ішінде  Қазақстан   Республикасы  Парламенті  Сенатының  келісімінсіз,  қылмыс  үстінде  қолға  түскен  немесе  ауыр  немесе  аса  ауыр  қылмыстар  жасау  жағдайларын  қоспағанда,  қамауға  алынбайды,  мәжбүрлеп  келтірілмейді,  қылмыстық  жауапқа  тартылмайды.
 Қазақстан  Республикасының  Бас  Прокурорын  өзіне қатысты  қылмыстық іс  қозғалған  кезден  бастап  Бас  Прокурордың  бірінші  орынбасарының  ұсынуы  бойынша  тергеу  аяқталғанға  дейін  өзінің  қызметтерін  атқарудан  Қазақстан  Республикасының  Президенті  шеттетеді.
Тек  ҚІЖК-нің  53-тарауында  көрсетілгендерден  басқа,  жоғарыда  айтылған  адамдарға  қылмыстық  іс  жүргізу  сотта  талқылаудың  жалпы  қағидалары  бойынша  жүргізіледі.                                                                                                                                                       

Иммунитеті  және  айрықша  құқығы  бар  адамдарға  қылмыстық  іс  қозғаудың  ерекшеліктері бар  және  олар  мынадай.  Республика                                                                                                                       Парламентінінің  депутатына  қатысты  қылмыстық  істі  Қазақстан  Республикасының  анықтау  мен  алдын  ала   тергеуді  жүзеге  асырушы  мемлекеттік  органның  басшысы  ғана  қозғауы  мүмкін.                                      

 Қылмыстық  істің  қозғалуы  туралы  дереу  Қазақстан  Республикасының  Бас  Прокуроры  хабардар  етіледі.  Шұғыл  тергеу  қимылдарын  жүргізген  соң  іс  қырық  сегіз  сағаттан  кешіктірілмей  Қазақстан  Республикасының  Бас  Прокуроры  арқылы  тергеушіге  беріледі.
Сот төрешісіне   қатысты  тергеу  ісін  Қазақстан  Республикасының  Бас  Прокуроры  ғана  қозғауы  мүмкін,  ол  анықтау  мен  алдын  ала  тергеуді  жүзеге  асырушы  органға  тергеу  жүргізуді   тапсырады.

 Қазақстан  Республикасының  Бас  Прокурорына  қатысты  қылмыстық  істі  оның  бірінші  орынбасары  ғана  қозғауы  мүмкін.

 Қазақстан  Республикасының  Бас  Прокурорын  өзіне  қатысты  қылмыстық  іс  қозғалған  кезден  бастап  Бас  Прокурордың  бірінші  орынбасарының  ұсынуы  бойынша  тергеу  аяқталғанға  дейін  өзінің  қызметтерін  атқарудан  Қазақстан  Республикасының  Президенті  шеттетеді.

Бір  ескеретін   жайт,  ҚР  Парламентінің  депутатына,  Конституциялық  Кеңесінің  Төрағасына  немесе  мүшесіне,  сот төрешісінеға  алдын  ала  тергеу  жұмыстарын  жүргізу  міндетті  (ҚІЖК 496 – 499-баптар).

§ 2. Қылмыстық  ізге  түсуден  иммунитеттері  бар  адамдардың  істері  бойынша  іс  жүргізудің  ерекшеліктері  мен  тәртібі

 Қылмыстық  ізге  түсуден  иммуниеттері  бар  адамдарға  қатысты  қылмыстық  істі  мемлекеттік  органының  рұқсатымен  ғана  жүзеге  асады.                                                                                      Сонымен  Парламент  депутатын,  ҚР  Конституциялық  Кеңесінің  төрағасы  мен  мүшесін  жауапқа  тартуға,  қамауға  алуға,  мәжбүрлеп  келтіруге  келісім   алу  үшін  Қазақстан  Республикасының  Бас  Прокуроры  Парламентінің  Сенатына  немесе  Мәжілісіне  ұсыныс  енгізеді.                                                                                                                             Ұсыныс  депутатқа    айып  тағу,  қамауға  алуға  санкция  беру,  депутатты  қылмыстық  ізге  түсу  органына  мәжбүрлеп  жеткізу  қажеттігі  туралы  мәселені  шешу  алдында  енгізіледі          (ҚІЖК   496 -497 -баптар)

 Егер   Қазақстан  Республикасы  Парламентінің  тиісті  Палатасы  депутатты   қылмыстық  жауапқа  тартуға  келісім  берсе,  бұдан  кейінгі  тергеу  осы   Кодексте  белгіленген  496-бапқа   сәйкес  белгіленген  тәртіппен  осы  бапта  көзделген  ерекшеліктер  ескеріле  отырып  жүргізіледі.

 Егер  Қазақстан  Республикасы  Парламентінің  тиісті  Палатасы  қамауға  алуға,  мәжбүрлеп  келтіруге  келісім  берсе,  депутатқа  осы  бұлтартпау  шараларын,  іс  жүргізушілік   мәжбүрлеу   шараларын  қолдану  туралы   мәселе  осы  Кодексте  белгіленген  тәртіппен  шешіледі.

 Егер  Қазақстан  Республикасы  Парламентінің  тиісті  Палатасы  депутатты  қылмыстық  жауапқа  тартуға  келісім  бермеген  жағдайда  қылмыстық  іс  қысқартылуға  жатады.     (ҚІЖК-нің 37-бап  негізінде  емес).


 Егер  Қазақстан  Республикасы  Парламентінің  тиісті  Палатасы  қамауға  алуға,  мәжбүрлеп  келтіруге  келісім  бермеген  жағдайда,  депутатқа  ҚІЖК-нің  белгіленген  тәртіппен  өзге  бұлтартпау,  іс  жүргізушілік  мәжбүрлеу  шаралары  қолданылуы  мүмкін.
     
 Қылмыс жасаған деп айыпталушы Қазақстан Республикасы Парламентінің депутатын қамауға алу немесе үйде қамауда ұстау түріндегі бултартпау шарасына санкция беру туралы мәселені алдын ала тергеуді жїүеге асыратын адамның Қазақстан Республикасының Бас Прокуроры қолдаған қаулысының негізінде Астана қаласының аудандық соты шешеді (496 б 3-1 бөл).

          Қазақстан  Республикасы  Парламенті  депутатына  қатысты  қылмыстық  істі  тергеудің  заңдылығын  қадағалауды  ҚР  Бас  Прокуроры  жүзеге  асырады.  ҚР Парламентінің депутатына қатысты ҚІЖК  сәйкес прокурор санкция беруге тиіс тергеу іс-әрекеттерін жүргізуге санкцияларды Қазақстан Республикасының Бас Прокуроры береді. Қазақстан Республикасы Парламентінің депутатына қатысты қамауға алу немесе үйде қамауда устау мерзімін осы ҚІЖК- ің 153-бабында көзделген тәртіппен ҚР Бас Прокуроры қолдаған узартуды Астана қаласының аудандық соты жїргізеді. Қамауда устауды тоғыз айдан астам мерзімге узарту туралы өтінішті ҚР Бас Прокурорының қолдауы туралы мәселе ҚР Бас прокуратурасының алқасында алдын ала қаралады ҚІЖК - ің (496 б. 8 бөл).

          Қылмыс жасаған деп айыпталушы Қазақстан Республикасы Конституциялық Кеңесінің Төрағасын немесе мүшесін қамауға алу немесе үйде қамауда устау түріндегі бұлтартпау шарасына санкция беру туралы мәселені алдын ала тергеуді жүзеге асыратын адамның ҚР Бас Прокуроры қолдаған қаулысының негізінде Астана қаласының аудандық соты шешеді (ҚІЖК - ің 497-бап 3 бөл)
Тергеу  жұмыстарын  жүргізуге  тиіс  санкцияны, қамау  мерзімін  ұзартуды  ҚІЖК-нің  153-бабында  көзделген  тәртіппен судья   жүргізеді.                       
Іс  жүргізілу  аяқталғаннан  кейін  істі  айыптау  қорытындысымен  бірге  тергеуші  ҚІЖК-де  белгіленген  тәртіппен  сотқа  жіберу  үшін  Қазақстан  Республикасының  Бас  Прокурорына  береді.

Судьяға  қатысты  алдын  ала  тергеу  ісін  жүргізу     (ҚІЖК 498-бап). Сот төрешісіне  Қазақстан  Республикасы  Президентінің  Қазақстан  Республикасы  Жоғарғы  Сот  Кеңесінің  қорытындысына  негізделген  келісімінсіз  не  Конституцияның  55- бабының  3-тармақшасында  көзделген  жағдайда  қылмыс  үстінде  қолға  түсу  немесе  немесе  аса  ауыр  қылмыстар  жасау  жағдайларын  қоспағанда,  Қазақстан  Республикасы  Парламенті  Сенатының  келісімінсіз  қамауға  алынбайды,  мәжбүрлеп  келтірілмейді,  қылмыстық  жауапқа  тартылмайды.

Қылмыс жасаған деп айыпталушы судьяны қамауға алу немесе үйде қамауда устау түріндегі бұлтартпау шарасына санкция беру туралы мәселені алдын ала тергеуді жүзеге асыратын адамның ҚР Бас Прокуроры қолдаған қаулысының негізінде Астана қаласының аудандық соты шешеді (ҚІЖК498-бап.  3-1-бөл)
Қазақстан  Республикасының  Бас  Прокуроры  Қазақстан  Республикасы  Президентінің,  Қазақстан  Республикасы  Парламенті Сенатының  шешімін  алған  соң  іс  бойынша  әрі  қарай  іс  жүргізу  осы  Кодекстің  496-бабының  бөліктерінде  белгіленген  тәртіппен  жүргізіледі.

Қазақстан  Республикасының  Бас  Прокурорына  қатысты  алдын  ала  тергеу  ісін  жүргізу  (ҚІЖК 499-бап). Қазақстан  Республикасының  Бас  Прокурорына  қатысты  қылмыстық  істі  оның  бірінші  орынбасары  ғана  қозғауы  мүмкін. Қазақстан  Республикасының Бас  Прокурорын  өзіне  қатысты  іс  қозғалған  кезден  бастап  Бас  Прокурордың  бірінші  орынбасарының  ұсынысы  бойынша   тергеу  аяқталғанға  дейін  өзінің  қызметтерін  атқарудан  Қазақстан  Республикасының  Президенті  шеттетеді.  Қазақстан  Республикасының  Бас  Прокуроры  өзінің  өкілеттіктерінің  мерзімі  ішінде  Қазақстан  Республикасы  Парламенті  Сенатының  келісімінсіз,  қылмыс  үстінде  қолға  түскен  немесе  ауыр  немесе  аса  ауыр  қылмыстар  жасау  жағдайларын  қоспағанда,  қамауға  алынбайды,  мәжбүрлеп  келтірілмейді,  қылмыстық  жауапқа  тартылмайды.
 Қазақстан  Республикасы  Бас  прокурорын  қылмыстық  жауапқа  тартуға,  қамауға  алуға,  мәжбүрлеп  келтіруге  келісім  алу  үшін  Бас  прокурордың  бірінші  орынбасары  Қазақстан  Республикасы  Парламентінің  Сенатына  ұсыныс  енгізеді.  Ұсыныс  Қазақстан  Республикасының  Бас  прокурорына  айып  тағудың, қамауға  алуға  санкция  берудің,  оны  қылмыстық  ізге  түсу  органына  мәжбүрлеп  жеткізудің  қажет  екені  туралы  мәселені  шешудің  алдында  енгізіледі.
       
Қазақстан  Республикасы  Бас  Прокурорының  бірінші  орынбасары  Қазақстан  Республикасы  Парламентінің  Сенатынан  шешім  алған  соң  іс  бойынша  одан  әрі  іс  жүргізу  ҚІЖК-нің  496-бабының  бірінші  төртінші,  бесінші, алтыншы,  жетінші  бөліктерінде  белгіленген  тәртіппен  жүргізіледі.    Қылмыс жасаған деп айыпталушы ҚР Бас Прокурорын қамауға алу немесе үйде қамауда устау түріндегі бұлтартпау шарасына санкция беру туралы мәселені алдын ала тергеуді жүзеге асыратын адамның ҚР Бас Прокурорының бірінші орынбасары қолдаған қаулысының негізінде Астана қаласының аудандық соты шешеді (ҚІЖК  499-бап. 3-1-бөл.).

Қазақстан  Республикасының  Бас  Прокурорына  қатысты  қылмыстық  істі  тексерудің  заңдылығын  қадағалауды  оның  бірінші  орынбасары  жүзеге  асырады.. 
Қазақстан  Республикасының  Бас  Прокурорына  қатысты  тергеу  қимылын  жүргізуге  санкцияны  оның  бірінші  орынбасары  береді.                                                                                                                                
Айыптау  қорытындысымен  бірге  аяқталған  істі  тергеуші  ҚІЖК-де  белгіленген  тәртіппен  сотқа  жіберу  үшін  Қазақстан  Республикасы  Бас Прокурорының  бірінші  орынбасарына  тапсырады. Қазақстан  Республикасының  Бас  Прокурорына  қатысты  қылмыстық  істі  тексерудің  заңдылығын  қадағалауды  оның  бірінші  орынбасары  жүзеге  асырады.                                            
Қылмыстық  ізге  түсуден  иммунитеттері  бар  адамдарға  қатысты қылмыстық  істі  соттың  талқылауы.    Қазақстан  Республикасы  Парламентінің  депутатына,  Конституциялық   Кеңесінің  Төрағасына  немесе  мүшесіне,  сот төрешісінеға, ҚР-ның  Бас  Прокурорына  қатысты  қылмыстық   істі  соттың  талқылауы  ҚІЖК-нің 500-бабын  ескере  отырып,  сотта  талқылаудың  жалпы  ережелер  бойынша жүргізіледі.                                                      

Сот  сотталатын  Қазақстан  Республикасы  Парламентінің  депутатына,  Қазақстан  Республикасының  Конституциялық  Кеңесінің  Төрағасына  немесе  мүшесіне,  судьяға,  Қазақстан  Республикасының  Бас  Прокурорына  тыйым  салу  шарасы  ретінде  қамауға  алуға,  бұған  ҚР  Парламентінің  Сенатына  немесе  Қазақстан  Республикасы  Президентіне  ұсыныспен  өтініш  жасап келісім алса,  мәжбүрлеп  келтіруге  құқылы.


Иммунитеті  бар,  жеке  басына  қол  сұғылмайтын  адамдар  қоғамда  біркелкі  болып  танылмайды.      Шексіз  қол  сұқпаушылық жазасыздық   заң  алдындағы  және  адам  алдындағы  ерекшелікке  әкеледі.   Әр  адам  заң  алдында  тең.    Депутаттық,  соттық   иммунитетті  алып  тастау,  жазалауды,  бюрократизмді  және  жемқорлықты   шектейді.                                                          Бұл  пікірмен  келісуге  тура  келеді.                                                  
§ 3. қылмыстық  ізіне  түсуден  дипломатиялық  иммунитеті  бар  шетел  азаматтарына  жалпы   мінездеме


Жынысына,  ұлтына,  жасына  қарамастан  Қазақстан  Республикасының  территориясында қылмыс  жасаған   адам  қылмыстық  жазаға  тартылады.                          


Шетел  азаматтары  мен  азаматтығы  жоқ  адамдар  Қазақстан  Республикасының  барлық  заңдары  мен  бостандықтарымен  қолданып,                                                                         сонымен  қоса  ҚР-ның  азаматтары  сияқты  заң  бұзғаны   үшін  жауапқа  тартылады. Бұл   қылмыстық  заң  алдында  шетел  азаматы  мен  Қазақстан  азаматының  арасындағы  тең құқықтық принципі.                                                                                                                                                  


Шетел   азаматтары   –   бұл ҚР-ның  азаматтары  болып  табылмайтын,  тек  қолында  шетел  азаматы  деген  төлқұжаты  бар  адамдар.                           Шетел  азаматтарының  құқықтық  жайы  ҚР-ның  Конституциясымен,  заң  органдарымен,  халықаралық  келісімшартпен,  және  жалпы  халықаралық  құқықпен  анықталады.


Шетел  азаматтарына қылмыстық  іс  жүргізуді  мынадай  категорияларға бөлуден   тұрады: 

 а) ҚР-нін территориясында  тұрақты  тұратындар;      
 в) дипломатиялық  иммунитеті  бар  адамдар; 
 г) қашқындар.


Қазақстан  Республикасының  заңдарына  және  Қазақстан  Республикасы  бекіткен  халықаралық  шарттарға  сәйкес  қылмыстық  ізіне  түсуден  иммунитетті мынадай  шетел  азаматтары  пайдаланады (ҚІЖК     501-бап ):
1)  шет  мемлекеттің  дипломатиялық  өкілдерінің  дипломатиялық  қызметкерлері  және,  егер  олармен  бірге  тұрса  және  Қазақстан  Республикасының  азаматтары  болып  табылмаса,  олардың  отбасыларының  мүшелері;
2)  өзара  негізде  дипломатиялық  өкілдердің  қызмет  көрсету  қызметкерлерімен,  егер  осы  қызметкерлер  мен  олардың  отбасыларының  мүшелері  Қазақстан  Республикасының  азаматтары  болып  табылмаса  немесе  Қазақстанда  тұрақты  тұрмаса;              

3)  өзара  негізде  дипломатиялық  өкілдердің  әкімшілік-техникалық  қызметтерінің  қызметкерлері  және,  егер  бұл  қызметкерлер  мен  олардың  отбасыларының  мүшелері  Қазақстан  Республикасының  азаматтары  болып  табылмаса  немесе  Қазақстанда  тұрақты  тұрмаса,  олармен  бірге  тұратын  олардың  отбасыларының  мүшелері;


4)  дипломатиялық  курьерлер;

5)  консулдықтардың  басшылары  мен  олардың  қызмет  міндеттерін  атқару  кезінде  жасаған  әрекеттеріне  қатысты,  егер  Қазақстан  Қеспубликасының  халықаралық  шартында  өзгеше  көзделмесе,  басқа  да  консулдық  лауазымды  адамдар;
 6) шет  мемлекеттердің  басшылары  мен  қызметкерлері;

 7) Қазақстан  Республикасының  аумағы  арқылы  транзитпен  өтуші  шет  мемлекеттердің  үшінші  бір  елдегі  дипломатиялық  өкілдіктерінің  басшылары,  өкілдерінің  қызметкерлері  және ол адамдардың  қасына  еріп  жүретін  немесе  оларға  қосылу  немесе  өзінің  еліне  оралу  үшін  жеке  келе  жатқан  олардың  отбасыларының  мүшелері;                                                                                              
  8) шет  мемлекеттердің  басшылары  мен  өкілдері,  делегациялардың  мүшелері  және  өзара  негізде  халықаралық  келіссөздерге,  конференциялар  мен  кеңестерге  қатысу  үшін  немесе  басқа  ресми  тапсырмалармен  келетін  не  сондай  мақсаттармен  Қазақстан  Республикасының  аумағы  арқылы  транзитпен  жол  шеккендер;

9) дипломатиялық  иммунитетпен  сонымен  қоса  отбасы  мүшелері  және  олардың  жолсеріктері  бола  алады;                                        
10)  халықаралық  ұйымдардағы  шет  мемлекеттер  өкілдерінің  басшылары,  мүшелері  мен  қызметкерлері,  халықаралық  шарттардың  немесе  жалпы  жұрт  таныңан  халықаралық  салт-дәстүрлер  негізінде  

11) Қазақстан  Республикасының  аумағында  жұмыс  істейтін  осы  ұйымдардың  лауазымды  адамдары; 


12)  ҚР-ның  халықаралық  шартына  сәйкес  басқа  да  адамдар.                     ҚІЖК-нің  501-бабына  сәйкес  дипломатиялық  өкілдіктердің  басшылары,  консулдар,  дипломатиялық  курьерлер  және  Қазақстар  Республикасының  халықаралық  шартына  сәйкес  өзге  де  адамдар  қылмыстық  ізіне  түсушілікке  шет  мемлекет  қылмыстық  ізіне  түсушілік  иммунитетінен  үзілді-кесілді  бас  тарту  жасаған  жағдайда  қылмыстық  ізіне  түсушілікке  ұшырауы  мүмкін.    Мұндай  бас  тарту  туралы  мәселе  Бас   Прокурордың  ұсынысы  бойынша  Қазақстан  Республикасының  Сыртқы  істер  министрлігі  арқылы  дипломатиялық  жолмен  шешіледі.
Тиісті  шет  мемлекеттің  аталған  адамдар  жөнінде  қылмыстық  ізіне  түсушілік  иммунитетінен  бас  тарту  болмаған  жағдайда  оларға  қатысты  қылмыстық  іс  қозғалмайды,  ал  қозғалған   іс  тоқтатылуға  тиіс.

  Әкімшілік- техникалық  қызметтерінің  қызметкерлері  және,  егер  бұл  қызметкерлер  мен  олардың  отбасыларының  мүшелері және  олармен  бірге тұратын  адамдар,  дипломатиялық  қызметкерлердің   жасаған  қылмысы  өздерінің  қызмет   міндеттерін  атқаруға  байланысты  болған  және  Қазақстан  Республикасының  мүдделеріне  қарсы бағытталмаған  жағдайларды  қоспағанда,  егер  ҚР-ның  халықаралық  шартында  өзгеше  көзделмесе   қолданылмайды   (ҚІЖК   501-бап).

Халықаралық  құқықта  былай  ажыратады: 

    а) дипломатиялық  иммунитеттер  және  өкілдің  айрықша  құқығы;        
 б)  жеке  иммунитеттер  мен  ерекше  құқықтар.

Дипломатиялық  иммунитетке  мынадай  маңызы  бар  ерекше құқықтар  жатады:  үйге  қол  сұқпаушылық  (мекеме  және  жер  учаскесі ),  заттары  мен  жүріп  тұру  құралдарына,  корреспонденті  мен  мұрағатына  қол  сұғылмайды, өз  елінің  қызметкерімен  еркін  сөйлесуге,  кеден  жарналарынан  босату  және  т.б.     Дпломатиялық  поштаны басуға  және  ұстауға  болмайды.           

ҚІЖК-нің   502-бабына  сәйкес  дипломатиялық  өкілдік  басшысының  резиденциясы,  дипломатиялық  өкілдік  орналасқан  үй-жайлар,  дипломатиялық  қызметкерлер  мен  олардың  отбасылары  мүшелерінің  тұрғын  үй-жайлары,  олардағы  мүлік  пен  жүріп –тұру  құралдары  қол  сұғылмайтын  болып  табылады.                                                                                                                                                                                                                                                                    

Осы  үй-жайларға  кіру,  сондай-ақ  тінту,  сұрыптап  алу,  мүлікке  тыйым  салу  дипломатиялық  өкілдік  басшысының  немесе  оны  алмастыратын  адамның  келісімімен  ғана  жүргізіледі.
Дипломатиялық  өкілдіктің  қызмет  көрсетуші  қызметкерлер  және  олармен,  егер  бұл  қызметкерлер  мен  олардың  отбасыларының  мүшелері  Қазақстан  Республикасының  азаматтары  болмаса,  олармен  бірге  тұратын  олардың  отбасыларының  мүшелері  орналасқан  тұрғын  үй-жайларға  қолданылады.
Дипломатиялық  өкілдіктер  мен консулдықтардың  қол  сұғуға  болмайтын  үй-жайларға  кіруге,  оларға  тінту  жүргізуге,  мұрағаттары  мен  ресми  жазысқан  хаттарын  тінту,  дипломатиялық  өкілдіктер  мен  консулдықтар  басшыларының  келісімін  Қазақстан  Республикасының  Сыртқы  істер  министрлігі  арқылы  прокурор  сұратады.   
Аталған  жағдайларда тінту,  сұрыптап  алу,  қарау  прокурордың  және  Қазақстан  Республикасы  Сыртқы  істер  министрлігінің  қатысуымен  жүргізіледі      (ҚІЖК  504-бап).

Жеке  иммунитетке  мыналар  жатады:  дипломатиялық  өкілдіктердің  басшылары,  осы  өкілдіктердің  қызметкерлері  мен  отбасы  мүшелері  және  де дипломатиялық  курьерлер,  басшылары  мен  өкілдері,  парламент  мүшелері,  БҰҰ-ның  қызметкерлері,  сондай-ақ  өзге  де  адамдар  жеке  басына  тиіспеушілік  құқығын  пайдаланады.                                                                                                                                                                                                                               Оларға  қатысты  заңды  күшіне  енген  үкімді  орындау  үшін  қажет  жағдайларды  қоспағанда,  оларды  ұстауға  және  қамауға  алуға  болмайды.                   мунитет.  
 Дипломатиялық  қызмет  көрсету  қызметкерлері  және  олардың    отбасы  мүшелерімен  қоса  әкімшілік-техникалық  қызметтерінің  қызметкерлері  және  олардың  отбасы  мүшелері (ҚІЖК-нің  501-бабының   1,2,3-бөлімдеріне)   сәйкес   егер  Қазақстан  Республикасының  халықаралық  шартында  өзгеше  көзделмесе,  олар  ауыр,  аса  ауыр   қылмыс  жасағаны  үшін  ізіне  түскен  жағдайда  не  соттың  заңды  күшіне  енген  үкімін  орындау  кезінде  ғана  ұсталуы  немесе  қамауға  алынуы  мүмкін  (ҚІЖК  502-бабы).
Дипломатиялық  өкілдіктердің  басшылары,  осы  өкілдіктердің  қызметкерлері  мен  отбасы  мүшелері  және  де дипломатиялық  курьерлер,  басшылары  мен  өкілдері,  парламент  мүшелері,  БҰҰ-ның  қызметкерлері,  сондай-ақ  өзге  де  адамдар  Қазақстан  Республикасының  халықаралық  шартына  сәйкес  куәгер,  жәбірленуші  ретінде  айғақтар  бермеуіне  болады.                                                                                                                                                                                                                               
Ал  мұндай    айғақтарды  беруге  келіскен  жағдайда  бұл  үшін  қылмыстық  процесті  жүргізуші  органға  келуі  міндетті  емес.  Аталған  адамдарға  тапсырылған  жауап  алуға  шақыру  қағазында  олардың  қылмыстық  процесті  жүргізуші  органға  келмегені  үшін  мәжбүрлеу  шараларымен  қоқан-лоққы  жасалмауы  тиіс.  
Егер  осы  адамдар  алдын  ала  тергеуде  жәбірленуші,  куәгер  ретінде  айғақтар  берген,  ал  сот  отырысына  келмеген жағдайда,  сот  олардың  айғақтарын  оқып  бере  алады.

Дипломатиялық  өкілдіктердің  басшылары,  осы  өкілдіктердің  қызметкерлері  мен  отбасы  мүшелері   өздерінің  қызмет  міндеттерін  атқаруына  байланысты  мәселелер  бойынша  берген  айғақтарды  қоспағанда,  куәгерлер  мен  жәбірленушілер  ретінде  айғақтар  беруден  бас  тарта  алмайды.                                                                             

Консулдық  лауазымды  адамдар  куәгерлік  айғақтар  беруден  бас  тартқан  жағдайда  оларға  іс  жүргізушілік  мәжбүрлеу  шаралары  қолданыла  алмайды.
Дипломатиялық  иммунитетті  пайдаланушы  адамдар  қылмыстық  процесті  жүргізуші  органға  хат-хабар  мен  өздерінің  қызметтік  міндетін  атқаруға  қатысты  басқа  да  құжаттарды  табыс  етуге  міндетті  емес (ҚІЖК 503-бап).

Сонымен, иммунитеті  бар  шетел азаматы  Қазақстан  Республикасының  халықаралық  шартына  сәйкес  қамауға  алынуы,  ұсталуы,  тергеу  органына  мәжбүрлеп  келтірілуі,  қылмыстық  жазаға  тартылуы  мүмкін  емес.     Егер  сот  айыптау  қаулысын  шығарған  жағдайда  да іс  қаралмайды.  Кез  келген  жағдайда  тергеу  органдары  мен  сот  дипломатиялық  қол  сұқпаушылыққа  байланысты  қылмыстық  істі  тоқтатқаны  жайлы  қаулы  шығарады.                                                                                                    

VII тарау.  Айрықша іс  жүргізу  

25 лекция.   Медициналық  сипаттағы  мәжбүрлеу  шараларын  қолдану  жөнінде  іс  жүргізу  ерекшеліктері
§ 1. Медициналық  сипаттағы  мәжбүрлеу  шараларын  қолдану  жөнінде  іс  жүргізу  негіздері

Медициналық  сипаттағы  мәжбүрлеу  шараларын  қолдану  жөнінде  іс  жүргізу  негіздері   қылмыстық  іс  жүргізу  заңдылығының   жалпы  заңдарымен  анықталады.
Медициналық  сипаттағы  мәжбүрлеу  шараларын  қолдану  жөнінде  іс  жүргізу  есі  кіресілі-шығасылы  күйде  қылмыстық  заңмен  тыйым  салынған  әрекет  жасаңан  немесе  қылмыс  жасаған  соң  жаза  тағайындау  немесе  оны  орындау  мүмкін  болмайтын  дәрежеде  психикасы  бұзылып  ауырған  адамдарға  қатысты  істер  бойынша  жүзеге  асырылады.   
Медициналық  сипаттағы  мәжбүрлеу  шаралары  заңды  және  факт  негізінде тіркеседі.                                                                     
Медициналық  сипаттағы  мәжбүрлеу  шараларын  қоғамға  зиян  келтіретін  әрекет  жасағандардың   уақытын  ұзарту,  тоқтату  немесе  өзгерту  заңды  негізде регламент  белгіленген  ҚІЖК жалпы қагидаларымен жэне сонымен бірге ҚІЖК 54 тараудың ережелерімен айқындалады.                                                                                                                                                                                                                                                                                                           
Медициналық  сипаттағы  мәжбүрлеу  шаралары  негізінен  медициналық  критериі  бар,  психикалық  мынандай (шизофрения, дебилизм, эпилепсия, алкоголизм, наркомания  және  т.б.) ауытқушылығы  бар  адамдар  жатады.

Медициналық  сипаттағы  мәжбүрлеу  шаралары  негізінен  мына  адамдарға  қолданылады (ҚК 88 бап):

а) ҚК  баптарында  көзделген  жауаптылыққа  қабілетсіздік  жағдайда  қылмыс  жасаған   адамдар;                                                                                                         

б) қылмыс  жасағаннан  кейін  жаза   тағайындау   немесе   оны  орындау  мүмкін  болмайтын  дәрежеде  психикасы  бұзылып  ауырған  адамдар;                                                                                                                                

в) психикасы  бұзылып жауаптылыққа  қабілетті  адамдар;         

г) қоғамға  залал  келтіретін  және  алкоголизмнен,  наркомания  және  токсикоманиядан  емделуге   мұқтаж  адамдар;
Медициналық  сипаттағы  мәжбүрлеу  шараларын  қолданудың  мақсаты:                                                  
а) қоғамға  зиян  келтіретін   адамның денсаулығын айықтыру немесе  жақсаруы;                                                                                                                

 
б) қоғамға  залал  келтіретін  қылмыс  жасалғаннан  кейінгі  және  оған  дейінгі  әрекетін   ескеру (ҚК    89-бап);

 
3) психикалық  ауытқушылық  өзі  немесе  басқа  адамдар  үшін  қауіп-қатермен  байланысты  болған  не  оның  өзге  де  елеулі  зиян  келтірмеуін  қамтамасыз  ету (ҚІЖК 505 бабы 2 б.);

 4) медициналық   мәжбүрлеу   мекемелеріндегідей   әлеуметтік  реабилитаациялық  шараларды  қолдану ;                                                                                                                                                                                       

Заң   (ҚК  90 бап) соттың  белгілеуімен  берілетін медициналық  мәжбүрлеу  шараларының  төрт  түрін  қарастырады:                                            

1) психиатордың  қарауында  және  амбулаториялық   мәжбүрлеу  мекемесінде  болу. Бұл  шара  псиихикалық  ауруымен  аурып  ол  мекемеге  жатқызылуы  керек  болмаған  жағдайда  тағайындалады.                                                                                                                                                                 

 Сонымен  қоса  амбулаториялық  емдеу  керек  болған  жағдайда  психикалық  сот  сараптамасының  шешімі  керек.                                                                                                                                                                                                    

  2) жалпы психикалық  мекемеде  ем  алу  тек  өзінің  психикалық  жағдайына  қарай  емделуге  мәжбүр  немесе  қаралуға  мәжбүр  болғанда  ғана  мәжбүрлеп  емдеу  шаралары  жүргізіледі.                                         

  3) арнайы  психикалық  мекемеге  тек  өзінің  жағдайына  қарай  стационарлық  емдеу  мен  үнемі  қадағалауда  болатын  адамдар  жатады.                                                                                                                                                                                                                           

4) арнайы психикалық қарқынды  бақылау мекемесіне  тек  өзінің  жағдайына  қарай  өзіне  және  өзге  адамдарға  зиян  келтіретін  болса  осы  мекемеде  қаралады.                                                                                                                                                                                                                                                                                        

Мәжбүрлеп   емдеу  шаралары  адамдардың  құқығын  шектейді.  Олар  негізінен  адамның  және  олардың  туыстарының  келісімінсіз  емдеу  мекемесіне  жатқызады.    Бұндай  емдеу  тағайындалған  адамдардың  өз  еркімен  мекемеден  кетуіне  тыйым  салынады.                                                                      

Медициналық  мәжбүрлеу  қолданылған  адамдардың  құқықтарын  қорғау  қылмыстық  іс  жүргізу  процесі  бойынша  емдеу  мекемесінің  әкімшілігі  және  прокурордың  қадағалауында  болады.


Қылмыс  жасағаннан  кейін  психикалық  аурумен  ауырған  адамға  медициналық  мәжбүрлеу  шаралары үкім  шығарылғанға  дейін қолданылған  жағдайда  емдеу  мекемесінен  жазылып  шыққан  кезде  жазалау  уақытын  өтейді.

Мәжбүрлеу  шараларын  қолдану  мекеменің  психиатр  дәрігерлерінің  негізінде  сот  қарауымен  болады.

 § 2. Медициналық  сипаттағы  мәжбүрлеу  шараларын  қолданған  адамдарға  алдын  ала  тергеу  жұмыстарын  жүргізудегі  ерекшеліктер

Есі  кіресілі-шығасылы  күйде  қылмыстық  заңмен  тыйым  салынған   әрекет  жасаған  адамдарға  қатысты  істер  бойынша  алдын  ала  тергеу  жүргізу  міндетті   (ҚІЖК 506-бап).

Алдын  ала  тергеу  жұмыстары  жүргізу  кезінде  мынадай  мән-жайлар  анықталуы  тиіс:                                                                   
1)  жасалған  әрекеттің  уақыты,  орны,  тәсілдері  мен  басқа  мән-жайлары;
2)  осы  адамның  қылмыстық  заңмен  тыйым  салынған  әрекетті  жасауы;
3)  әрекетпен  келтірілген  залалдың  сипаты  мен  мқлшері;
4)  Қылмыстық  заңмен  тыйым  салынған  әрекетті  жасаған  адамның  оны  жасағанға  дейінгі,  сондай-ақ  одан  кейінгі  мінез-құлқы;
5)  осы  адамда  бұдан  бұрын  психикалық  ауытқушылықтың  бар-жоғы,  қылмыстық  заңмен  тыйым  салынған  әрекетті  жасау  кезінде  немесе  істі  қарау  кезінде  психикалық  сырқаттану  дәрежесі  мен  сипаты.

Қоғамдық  қауіп  төндіретін  психикалық  ауытқушылық  кезінде  жасалған  қылмыстық  істі  тергеу  кезінде  психиатриялық  сот  сараптамасының жүргізілуі міндетті.  Бұл  адамдарды    тек  соттың                                                                         дәлелімен  осы  адамдарға  қатысты  қылмыстық  іс  қозғалған  жағдайда  ғана  сот  сараптамасына  жіберіліп  іс  тергеледі. Тергеу  жұмыстары мен  сараптама  жұмыстары  тек  қылмыс  жасаған  адамдармен  ғана  жүргізіледі.  Ал  егер  олар  психикалық  жағдайына  байланысты  қатыса  алмайтын  болса  тергеу  жұмыстары  жүргізілмейді  және  ол  туралы  тергеуші  хаттама  толтырады.                                                                                                                               
Психикалық  сырқатқа  шалдығу  фактісі  анықталған  кезден  бастап  заңмен  тыйым  салынған  әрекетті  жасаған,  бірақ  айналадағы  адамдарға  қауіп  төндірмейтін  адамдарға  мынадай  қауіпсіздік  шаралары  қолданылады:


1) психикалық  сырқатқа  шалдығу  фактісі  анықталған  кезден  бастап  заңмен  тыйым  салынған  әрекетті  жасаған,  бірақ  айналадағы  адамдарға  қауіп  төндірмейтін  адам  денсаулық  сақтау    органдарын  хабарландыра  отырып,  туған-туыстарының,  қорғаншыларының,  қамқоршыларының  қарауына  берілуі  мүмкін.

Осы  шараны  таңдап  алу  туралы  тергеуші,  сот  дәлелді  қаулы  шыгарады    (ҚІЖК  508-бап );
2) бұлтартпау  шарасы  ретінде  бұдан  бұрын  қамауға  алынған  адамның  психикалық  сырқатқа  шалдығу  фактісі  анықталған  кезде  прокурордың  қаулысы  бойынша  ол  қатаң  оқшаулау  жағдайында  ауруларды  ұстауға  лайықталған  психиатриялық  көмек  көрсететін  арнаулы  медициналық  мекемеге  ауыстырылады (ҚІЖК 509 баб).

Қамауда  ұсталған  адамды  психиатриялық  көмек  көрсететін  арнаулы  медициналық  мекемеге  орналастыру  ҚІЖК-нің  247-бабының  ережелері  бойынша  жүргізіледі.

Егер  қылмыстық  істі  тексеру  кезінде  қатысушылардың  бірі  әрекетті  есі  кіресілі-шығасылы  күйде  жасағаны  немесе  қылмыс  жасаған  соң  психикасы  бұзылумен  ауырғаны  анықталатын  болса,  оған айы пталушы  деп кінә  тақпайды  және  оған  айыптау  қаулысын  шығармайды.                                     
Егер  қылмыстық  істі  тексеру  кезінде  қатысушылардың     бірі  әрекетті  есі  кіресілі-шығасылы    күйде  жасағаны  немесе  қылмыс  жасаған  соң  психикасы  бұзылумен  ауырғаны  анықталатын  болса,  оған  қатысты  іс  жеке  іс  жүргізуге  бөлінуі  мүмкін.   (ҚІЖ К 510-бап).
Өзіне  қатысты  медициналық  сипаттағы  мәжбүрлеу  шараларын  қолдану  туралы  іс  жүргізілетін сезікті  мен  айыпталушы  да  ҚІЖК-де  қарастырылған  құқықтарға  ие  бола  алады (ҚІЖК  511-бап).

Медициналық  сипаттағы  мәжбүрлеу  шараларын  қолдану  туралы  іс  бойынша  іс  жүргізуге  қорғаушының  қатысуы,  егер  қорғаушы  бұдан  бұрын  іске  өзге  негіздер  бойынша  араласпаған  болса,  өзіне  қатысты  іс  жүргізіліп  отырған   адамның  есінің  кіресілі-шығасылы  немесе  психикасының  бұзылу  фактісі  анықталған  кезден  бастап   міндетті  болып  табылады.                                                                                                                                                                                
Іске  араласу  кезінен  бастап  қорғаушы,  егер  бұған  қорғаушының  денсаулық  жайы  кедергі  келтірмейтін  болса,  қорғауындағы  адаммен  оңаша  жүздесуге  құқығы  бар,  сондай-ақ  ҚІЖК-нің  74-бабында  көзделген  басқа  да  барлық  құқықтарды  пайдаланады  (ҚІЖК 513 бабы 2 б.).
Қорғаушы  соттың  медициналық  сараптамасынан  кейін  бірден  сот  ісіне  қатыса  алады.   Тергеуші  қорғаушыдан   бас  тартуына  құқы  жоқ.               

Қылмыстық  жазаға  тартылып  отырған  және  медициналық  сипаттағы   мәжбүрлеу  шараларын  қолдану  туралы  іс  жүргізілетін  адамның  заңды   өкілі   іске  қатысуға  тартылады.                                                                                

ҚІЖК-нің  512-бабына  сәйкес  өзіне  қатысты  медициналық  сипаттағы  мәжбүрлеу  шараларын  қолдану  туралы  іс  жүргізілетін адамның  жақын  туысқаны  осы  адамның  заңды  өкілі  болып  танылады  және  тергеушінің  немесе  прокурордың  қаулысы  бойынша  іске  қатысуға  тартылады.      Егер  жақын  туысқаны  болмаған  жағдайда  қамқоршы  орган  және  қорғаншы  тартылуы  мүмкін. 
Заңды  өкілге  хаттамада  толтырылған  оның  құқықтарын  түсіндіреді:              
Заңды  өкіл  мыналарды  білуге  құқылы:

- заңды  өкіл  өзі  өкілі  болып  отырған  адамның  заңмен  тыйым  салынған  қандай  әрекетті  жасағаны  мойнына  қойылуын  білуге;

- өтініштер   мен  бас  тартуларды  мәлімдеуге;  дәлелдер  келтіруге;
- тергеушінің  рұқсатымен  оның  немесе  қорғаушысының  өтініші  бойынша  жүргізілетін  тергеу  қимылдарына  қатысуға ;
- өзі  қатысқан  тергеу  қимылдарының  хаттамаларымен  танысуға  және  ондағы  жасалған  жазбалардың  дұрыстығы  мен  толықтығы  туралы  жазбаша  ескертпелер жасауға;
- алдын  ала  тергеу  аяқталған  соң  істің  барлық  материалымен  танысуға,  одан  кез  келген   мәліметті  және  кез  келген  көлемде  көшіріп  алуға;
-  істі  тоқтату  туралы  немесе  істі  медициналық  сипаттағы  мәжбүрлеу  шараларын  қолдану  үшін  сотқа  жіберу  туралы  қаулының  көшірмесін  алуға;
-  сот  талқылауына  қатысуға;  тергеушінің,  прокурор  мен  соттың  іс-әрекеттері  мен  шешімдеріне  шағымдар  беруге;

 - соттың  қаулысына  шағым  жасауға   және  шағымдалатын  шешімдердің  көшірмелерін  алуға;
- іс  бойынша  келтірілетін  шағымдар  мен  наразылықтар  туралы  білуге  және  оларға  қарсылықтар  білдіруге;
-  мәлімделген  шағымдар  мен  наразылықтарды  соттың  қарауына  қатысуға  құқығы  бар;             
Алдын  ала  тергеу  аяқталғаннан  кейін тергеуші  мынадай  қаулы  шығарады:

а) іс  жүргізу  ісін  37-бапта  және  269-баптың  үшінші  бөлігінде  көзделген,  сондай-ақ  сырқатты  психикасының  бұзылуы  өзі  немесе  басқа  адамдар  үшін  қауіп-қатермен  не  өзге  елеулі  зиян  келтірілуі  мүммкін  жағдайларда  қысқарту  туралы;

б) істі  медициналық   сипаттағы  мәжбүрлеу  шараларын  қолдану  үшін  сотқа  жіберу  туралы  қаулы  шығарады.
  Қаулыда  істі  қысқарту  туралы  көрсетілуі  тиіс:
а) ҚІЖК-нің  506-бабында  көрсетілген  мән-жайлар;    

б) медициналық  сипаттағы  мәжбүрлеу  шараларын  қолдану  үшін  негіздер,  егер  олар  айтылған  болса;

 в)  қорғаушы  мен  басқа  да  адамдардың  медициналық  сипаттағы  мәжбүрлеу  шараларының  негізінде  дау  айтатын  уәждері  жазылуы  тиіс.
Істі  сотқа  жіберу  туралы  қаулымен  тергеуші  оны  прокурорға  береді,  ол  істі   зерделеп,  мына  шешімдердің  бірін  қабылдайды:
1)  Істі  сотқа  жібереді;
2)  Істі  қосымша  тексеру  үшін  тергеушіге  қайтарады;                                                                                                      
3)  Істі  ҚІЖК-нің  514-бабының  бірінші  бөлімінің  бірінші   тармағында   көрсетілген  негіздер  бойынша  қысқартады.
Істі  медициналық  сипаттағы  мәжбүрлеу  шараларын  қолдану  үшін  сотқа  жіберу  туралы  қаулының  көшірмесі  заңды  өкілге  табыс  етіледі  (ҚІЖК  514-бап).


§ 3. Медициналық  сипаттағы  мәжбүрлі  адамдарға  сот    ісін  жүргізу

Сотта    медициналық  сипаттағы  мәжбүрлеу  шараларын  қолдану  туралы  келіп    түскен  іс  психикалық  ауытқуы  бар  немесе  жауаптылығы  жоқ  айыпталушының  қатысуынсыз  жүргізілуімен  ерекшеленеді.                                                   

Медициналық  сипаттағы  мәжбүрлеу  шараларын  қолдану  туралы  істі  қарауды  аудандық  және  оған  теңестірілген  сотта  сот төрешісі  жеке  -  дара,  облыстық  және  оған  теңестірілген  сотта  үш  сот төрешісі  құрамы  жүргізеді.

Медициналық  сипаттағы  мәжбүрлеу  шараларын  қолдану  туралы  іс  келіп  түскен  соң  сот төрешісі          қылмыстық  іс  жүргізу  Кодексінде  көзделген  ережелер  бойынша  сот  отырысында  қаралуын  тағайындайды.                                                                   

Сот  тергеуі  прокурордың  қылмыстық  заңмен  тыйым  салынған  әрекетті  жасаған,  есі  кіресілі-шығасылы  деп  танылған  адамға  медициналық  сипаттағы  мәжбүрлеу  шараларын  қолданудың  қажеттігі  туралы  уәждерді  баяндаудан  басталады.  Дәлелдерді  зерттеу  және  тараптардың  жарыссөздері  ҚІЖК-нің  345  және  364-баптарының  талаптарына  сәйкес  жүргізіледі.                  

Есі  кіресілі-шығасылы  адамдарға  жүргізіліп  отырған  соттың  бір  ерекшелігі  онда  сотталушының  соңғы  сөзі  болмайды.  Сот  тергеуші  мен  прокурорды  тыңдап  болғаннан  кейін  кеңесу  бөлмесіне  кетеді.        
Іс  бойынша  шешім  қабылдау  кезінде  сот  шешетін  мәселелер (ҚІЖК   516-бап ):
1)  Қылмыстық      заңмен  көзделген  әрекет  орын  алды  ма;          
2)  Ісі  қаралып  отырған  әрекет  жасады  ма;               
3)   ісі  қаралып  отырған  адам  әрекетті  есі  кіресілі-шығасылы  күйде  жасады  ма;
4)  Осы  адам  қылмысты  жасағаннан  кейін  жаза  тағайындау  және  оны  орындау  мүмкін  болмайтын  психикасы  бұзылумен  ауырды  ма;           
5)  Адам  дертті  психикасы  бұзылуы  оның  өзі  немесе   басқа  адамдар  үшін  қауіпті  ме,  не  оның  өзге  де  елеулі  зиян  келтіруі  мүмкіндігін  тудыра  ма;
6)   Медициналық  сипаттағы мәжбүрлеу  шарасы  қолданылуға  тиіс  пе  және  нақ  қандайы.

Сот  сондай-ақ  ҚІЖК-нің  371-бабының  бірінші  бөлігінің  10,  11,  12-тармақтарында  көрсетілген  мәселелерді  шешеді:     

а)  азаматтық  талап-арызды  қанағаттандыруға  жата  ма,  кімнің  пайдасына  және  қандай  мөлшерде,  сондай-ақ  егер  азаматтық  талап  берілмесе,  мүліктік  зиян  өтелуге  жата  ма;


б) азаматтық  талап-арызды  немесе  ықтимал  тәркілеуді  қамтамасыз  ету  үшін  тыйым  салынған  мүлікті  не  істеу  керек;


в) заттай  дәлелдемелерді  не  істеу  керек;      
 істің  шешімі  бойынша  сот  қаулы  қабылдайды      (ҚІЖК  517-бап). 
Қылмыстық  заңмен  тыйым  салынған  әрекетті  осы  адамның  есі  кіресілі-шығасылы  күйде  жасағаны  немесе  осы  адамның  қылмысты  жасағаннан  кейін  жазаны  тағайындау  немесе  оны  орындау  мүмкін   болмайтын  психикасы  бұзылумен  ауырғаны  дәлелденді  деп  танып,  сот осы  адамды  тиісінше  қылмыстық  жауаптылықтан  немесе  жазадан  босату  туралы  қаулы  шығарады.

Егер  жоғарыда  айтылған  адам  өзінің  психикалық  жай-күйі  бойынша  қауіп-қатер  тудырмайтын  болса  не  ол  аса  ауыр  емес  әрекет  жасаған  болса,  сот  істі  тоқтату  туралы  және  медициналық  сипаттағы  мәжбүрлеу  шараларын  қолданбау  туралы  қаулы  шығарады.

Сот  осы  адамның  әрекетті  жасауға  қатысқаны  дәлелденген  жоқ  деп  таныған,  сондай-ақ  осы  Кодекстің  37-бабының  бірінші  бөлігіндегі  1-12-тармақтарында,  38-бабының  бірінші  бөлігінде  көзделген  мән-жайлар  анықталған  кезде  сот  өзі  анықтаған  негіз  бойынша  адамда  аурудың  болуына  және  оның  сипатына  қарамастан  істі  қысқарту  туралы   қаулы  шығарады.

ҚІЖК-нің  517-бабына  сәйкес  іс  қысқартылған  кезде  сот  қаулысының  көшірмесі  бес  күн  мерзімде  психиатриялық  көмекке  мұқтаж  адамдарды  емдеу  немесе  психоневрологиялық  мекемеге  жіберу  туралы  мәселені  шешу  үшін  денсаулықсақтау  органына  жібереді.         

Іс  қаралып  отырған  адамның  психикасының  бұзылуы  анықталмады  немесе  қылмыс  жасаған  адамның  ауруы  оған  жазалау  шараларын  қолдануды  жоққа  шығармайды  деп  танып,  сот  өзінің  қаулысымен  істі  қосымша  тексеру  жүргізу  және  істі  бұдан  әрі  жалпы  тәртіппен  жолдау  үшін  қайтарады.                       

Соттың  қаулысында  ұсынылған  азаматтық  талап-арыз  бойынша  шешім,  заттай  айғақтар  туралы  мәселе, іс  жүргізу  шығыстарын  бөлу  туралы шешім ,  апелляциялық  шағымдардың  не  үкімге  наразылық  келтірудің  тәртібі  мен  мерзімін  түсіндіру  сияқты  мәселелер  шешіледі.

Соттың  қаулысына  қорғаушы,  жәбірленуші  мен  оның  өкілі,  немесе  ісі  қаралған  адамның  заңды  өкілі,  жақын  туысқаны  шағым  жасауы,  апелляциялық  тәртіппен  прокурор  наразылық  білдіруі  мүмкін.                                                                                                                                                                                                                                


Медициналық  сипаттағы  мәжбүрлеу  шарасы  қолданылған  адам  соттың  іс  қарауына  қатысқан  жағдайда  ол,  егер  сот-психиатриялық  сараптаманың  қорытындысы  бойынша  оның  ауруының  сипаты  мен  ауыртпалығы  бұған  бөгет  жасамаса,  сот  қаулысына  шағымдануға  құқылы.                                                           

Медициналық  сипаттағы  мәжбүрлеу шарасын  қолдану  туралы  қаулы  ҚІЖК-нің  49-тарауында  көзделген  тәртіппен  атқаруға  беріледі         (ҚІЖК 518- бап).
 4. Медициналық  сипаттағы  мәжбүрлеу  шараларын  тоқтату,  өзгерту  және  мерзімін  ұзарту

Медициналық  сипаттағы  мәжбүрлеу  шараларын  тоқтату,  өзгерту  және  мерзімін  ұзарту  сот  ісін  жүргізудегі  негізгі  ерекшелігі  болып  табылады.

 Медициналық  сипаттағы  мәжбүрлеу  шараларын  қолдануды  тоқтату,  өзгерту  немесе  мерзімін  ұзарту  туралы  мәселелерді Қазақстан  Республикасы  Қылмыстық  кодексінің  93-бабында  көзделген  тәртіппен  медициналық  сипаттағы  мәжбүрлеу  шарасын  қолдану  туралы қаулы  шығарады.

Сот  немесе  осы  шараны  қолдану  орны  бойынша  үш  сот төрешісінендан  тұратын  алқа  құрамындағы  сот  қарайды.                                                                                                               

Істі  тыңдауды  тағайындау  туралы  сот  медициналық  сипаттағы  мәжбүрлеу  шарасы  қолданылған   адамның  заңды  өкіліне, мәжбүрлеп  емдеуді  жүзеге  асырушы  мекеменің  әкімшілігіне,  қорғаушы  мен  прокурорға  хабарлайды.   Сот  отырысына  қорғаушы  мен  прокурордың  қатысуы  міндетті,  басқа  адамдардың  келмеуі  істі  қарауға  кедергі  келтірмейді.


Сот  отырысында  мәжбүрлеп  емдеуді  жүзеге  асырушы  мекеменің  ұсынысы  (қорытындысы),  психиатр  дәрігерлер  комиссияның  қорытындысы  зерттеледі,  отырысқа  қатысушы  адамдардың  пікірі  тыңдалады.   Егер  психиатр  дәрігерлер  комиссиясының  қорытындысы  күмән  тудыратын  болса,  сот  отырысқа  қатысушы  адамдардың  өтініші  бойынша  немесе  өз  бастамасы  бойынша  сот  психиатриялық  сараптамасын  тағайындай  алады,  қосымша  құжаттарды  талап  етеді,  сондай-ақ  медициналық  сипаттағы  мәжбүрлеу  шарасын  қолдануды  тоқтату,  өзгерту  немесе  мерзімін  ұзарту  туралы  мәселесі  шешіліп  отырған  адамнан,  егер  бұл  оның  психикасының  жай-күйі  бойынша  мүмкін  болса,  жауап  алады.

Сот  бұдан  бұрын  тағайындалған  шараны  қолдану  қажеттігі  жойылатын  не  медициналық  сипаттағы  өзге  шараны  тағайындау  қажеттігі  туындайтын  адамның  осындай  психикалық  жай-күйі  жағдайында  медициналық  сипаттағы  мәжбүрлеу  шарасын  тоқтатады  немесе  өзгертеді.  Сот  медициналық  сипаттағы  мәжбүрлеу  шарасын  тоқтату  немесе  өзгерту  үшін  негіздер  болмаған  ретте  мәжбүрлеп  емдеуді  ұзартады.

Медициналық  сипаттағы  мәжбүрлеу  шарасын  қолдануды  тоқтату,  өзгерту  немесе  мерзімін  ұзарту  туралы,  сондай-ақ  тоқтатудан,  өзгертуден  немесе  ұзартудан  бас  тарту  туралы  сот  кеңесу  бөлмесінде  қаулы  шығарады  және  оны  сот  отырысында  жариялайды.
Егер  қылмыс  жасағаннан  кейін  оның  психикасы  бұзылып  ауруының  салдарынан  медициналық  сипаттағы  мәжбүрлеу  шарасы  қолданылған  адамды  психиатр  дәрігерлер  комиссиясы  сауыққан  деп  таныса,  онда  сот  мәжбүрлеп  емдеуді  жүзеге  асырушы  медициналық  мекеме  қорытындысының  негізінде  медициналық  сипаттағы  мәжбүрлеп  емдеу  шарасын  қолдануды  тоқтату  туралы  қаулы  шығарады  және  істі  анықтау  немесе  алдын  ала  тергеу  жүргізу,  осы  адамды  айыпталушы  ретінде  тарту  және  істі  жалпы  тәртіппен  сотқа  беру  туралы  мәселені  шешеді. Медициналық  мекемеде  өткізілген  уақыт  жазаны  өтеу  мерзіміне  еесептеледі   (ҚІЖК    520-бап).  
26- лекция.  Қылмыстық  сот  ісін  жүргізудегі  халықаралық  ынтымақтастық

§ 1. Қылмыстық  процесті  жүргізуші   органдардың  шет  мемлекеттердің   қылмыстық  істер  бойынша  құзыретті  мекемелерімен  іс-қимылының  негізгі  ережелері   

Қазақстан  Республикасы  басқа  да  көптеген  мемлекеттер  сияқты  халықаралық  қылмыстармен, сонымен  қоса  қылмыстар  (терроризм,  ақша  ұрлау,  наркобизнеспен  күрес,  кепілге  алу,  құлдық  және  құл  сату  және  т.б.)  қылмыстар  жөнінде  басқа  мемлекеттермен  ынтымақтастық  қатынаста.

Жоғарыда  атап  көрсетілген  қылмыстар  жөнінде  халықаралық  ынтымақтастық  күрес  тек  келісімшарт  негізінде,  немесе  екеуара  келісім  негізінде  ғана  жүзеге  асады.  Біздің  мемлекет  қылмыспен  күрес  ортасында  халықаралық  және  мекеме  арасындағы  ынтымақтастық  негізіндегі  толығымен  келісім  жасасқан  болып  табылады.   1993  жылдың   31наурызында  Қазақстан   ТМД  елдерімен  азаматтық,  отбасылық  және  қылмыстық  іс   бойынша  құқықтық   көмек  жөнінде  келісім      бекітті.

Соңғы  жылдарда  қылмыстық  істер   бойынша  құқықтық  көмек  туралы  келісімшарттар,  келісімдер  мен  міндеттемелер,  сонымен  қоса  қылмыс  жасаған  адамдарды  қылмыстық  жауапкершілікке  тарту  немесе  оларға  үкім  шығару жөнінде:  Моңғолия, Қытай  Халық Республикасы,  Ресей  Федерациясы,  Венгер  Республикасы,  Қырғызстан  Республикасы, Өзбекстан  Республикасы,  Корей  Халықтық-демократиялық  республикасы,  Литва Республикасы,  Пәкістан Республикасы,  Түркменстан  Республикасы,  Түркия  Республикасы,  Германия  Федеративті  Республикасы,  Италия  Республикасы   және  т.б.

Қазақстан  Халықаралық  қылмыстық  полиция  ұйымының  (Интерпол)   мүшесі.  Қазақстан  Республикасы  Ішкі  істер  министрлігінің  жүйесінде  Интерпол  бюросы  жұмыс  істейді.  Интерпол  1923  жылы  құрылды,  ол  Франция  мемлекетінің  Лион  қаласында  орналасқан.  Интерпол  халықаралық  қылмыскерлерді  тізетін  орталық,  сонымен  онда  халықаралық  қылмыскерлерді,  күдіктілерді,  із-түзсіз  жоғалған  адамдарды,  құнды  заттарды  іздеу  координациясын  жүзеге  асырады.  Қазіргі  күнде  150-ден  аса  мемлекет  Интерпол  мүшесі,  оның  ішінде  Қазақстан  Республикасы  да  бар.

Интерполдың  негізгі  тапсырмалары:

а) қылмыс  туралы  ақпаратпен  алмасу;

б)  Қазақстан  Республикасының     халықаралық  келісімімен  халықаралық  құқық  қорғау  органдарының  сауалдарына  көмек  көрсету;

в)  шетел  мемлекеттерінің  қылмыспен  күрес  жөніндегі  сұрақтарына  халықаралық  келісімшарттардың  орындалуын  қадағалау;

«Азаматтық,  отбасылық  және  қылмыстық  істер  жөніндегі  құқықтық  көмек  және  құқықтық  қатынас  жөнінде»  келісімнің  6-бабына  сәйкес  1993  жылдың  22  қаңтарында  ТМД   арасында  жасалған  келісімшартта,  келісімшарт  жасасқан  мемлекеттер  бір-біріне  іс  жүргізу  әрекеттерімен  заң  жүзінде  қарастырылған  келісім  беруші  елге жекелей құқықтық  көмек  беруі  қажет:

-  құжаттарды  құру  және  жіберу;

-  заттай  дәлелдемелерді  алу,  тінту, жіберу  және  беру;

-  сараптама  жүргізу;

-  айыпталушы,  куәгер,  сарапшыларға  тергеу  жүргізу;

-  қылмыстық  тергеу  жұмысын  жүргізу, қылмыс  жасаған  адамдарды  іздеу  және  беру;  

-  азаматтық  істер  бойынша  сот  шешімін  орындау  және  мойындау,  азаматтық  талапкерге шығарылған  үкім,  атқарылған  істер,  сонымен  қоса  құжаттарды  беру.

Қазақстан  Республикасының  қылмыстық  іс  жүргізу  кодексінің  халықаралық  ынтымақтастығына     екі  бөлім  арналған:

· 55-бөлім,  521-536- баптарынан  тұрады,  онда  қылмыстық  процесті  жүргізуші  органдардың  шет  мемлекеттердің  қылмыстық  істер  бойынша  құзыретті  мекемелерімен  және  лауазымды  адамдарымен  өзара  іс-қимылының  тәртібі  туралы  негізгі  ережелерін  қарастырады;

· 56-бөлім,  537-541-баптарынан  тұрады,  онда  жазасын   өзі   азаматы  болып  табылатын  мемлекетте  өтеу  үшін  бас  бостандығынан  айыруға  сотталған  адамды  беру  негіздері  мен  тәртібін  қарастырады.

§ 2. Құқықтық   көмек  көрсету  мәселелері  бойынша  қарым-қатынас  жасау  тәртібі   (ҚІЖК  523-бап)
Құқықтық   көмек  көрсету  ретімен  Қазақстан  Республикасы  құқықтық  көмек  туралы  халықаралық  шарт  жасасқан  шетел  мемлекеттерінің  тергеу  органдарына  және  соттарына  не  өзара  негіздегі  іс-әрекеттер,  сондай-ақ  Қазақстан  Республикасының  басқа  да  заңдары  мен  халықаралық  шарттарында  көзделген  өзге  де  іс  әрекеттер  жүргізілуі  мүмкін.   Қазақстан  Республикасының  шетел  мемлекетіне  құқықтық  көмек  көрсету   жөніндегі  келісім  жазбаша  түрде  бекітілуі   тиіс.  Шетел  мемлекетіне  құқықтық  көмек  беру  жөніндегі  ұқсас  міндеттемелерді  Қазақстан  Республикасы  да  өз мойына  алады.

Тергеу  қимылдарын  жүргізу  туралы  тапсырма  Қазақстан  Республикасының  Бас  Прокуроры,  ал  сот  іс-әрекеті  - Қазақстан  Республикасының  Әділет  министріне  тиісінше  олардың  орынбасарлары,  не  өкілетті  лауазымды  адамдар  арқылы  жіберіледі,  олар  қажетті  жағдайларда  Қазақстан   Республикасының  Сыртқы  істер  министрлігінің  делдал  болуын  сұрайды.

Сот,  прокурор,  тергеуші,  анықтаушы  басқа  мемлекеттің  аумағында  іс  жүргізуде  (жауап  алу,  іздеу,  тергеу,  сот  сараптамасын  жүргізу  немесе  т.б.)  және  өзге  де  іс-әрекеттерді  орындау  жөнінде  құқықтық  көмек  көрсету  туралы  тиісті  бланкіде  тапсырма  жасайды.  Құрылған  құжаттарға  қол  қойылып,  қылмыстық  іс  жүргізуші  органның  (ІІМ,  ҰҚК,   Қаржы  полициясы) елтаңбалы  мөрімен  куәландырылып,  жіберіліп  отырған  мемлекет  тіліне  аударылуы  тиіс.

Тиісті  прокурордың,  соттың  дәлелді  өтініші  бойынша  құқықтық  көмек  көрсету  туралы  тапсырма  тиісінше   Қазақстан  Республикасының   Бас  Прокурорына,  Әділет  министріне  немесе  уәкілетті  прокурорға  жіберіледі.

Басқа  мемлекеттің  құзыретті  мекемесіне  құқықтық  көмек  көрсету  туралы  тапсырма  жіберу  жөніндегі  мәселені  Қазақстан  Республикасының  Бас  Прокуроры,  Әділет  министрі  шешеді.

Іс  жүргізу  әрекеттерін  жүргізу  туралы  тапсырманың  мазмұны  (ҚІЖК  524-бап). Тергеу   және  сот  іс-әрекетін  жүргізу  туралы  тапсырма  жазбаша  нысанда  жасалуы,  тапсырманы  жіберуші  лауазымды  адам  қол  қоюы, мекеменің  елтаңбалы  мөрімен  куәландыруы  және:

-  тапсырманы  беріп  отырған  органның  атауын;

-  тапсырманың  жіберіліп  отырған  органның  атауы  мен  мекен-жайын;

-  істің  атауын  және  тапсырманың  сипатын;

-  өздеріне  қатысты  тапсырма  жасалып  отырған  адамдар,  олардың  азаматтығы,  кәсібінің  түрі,  тұратын  жері  немесе  жүрген  жері,  заңды  тұлғалар  үшін  олардың  орналасқан  жері  туралы  деректерді;

-  анықталуға  жататын  мән-жайларды  баяндауды,  сондай-ақ  сұралынатын  құжаттардың,  заттық  және  басқа  да  айғақтардың  тізбесін;

-  жасалған  қылмыстың  іс  жүзіндегі  мән-жайларын  және  оның  саралануы  туралы  мәліметтерді,  қажет  болғанда -  іс-әрекетпен  келтірілген  залалдың  мөлшері  туралы  деректерді;

-  тапсырманы  атқару  үшін  қажет  басқа  да  мәліметтерді  қамтуға  тиіс.


Іс  жүргізушілік  іс-әрекеттер  жүргізу  туралы      тапсырманы  атқарудың  тәртібі  (ҚІЖК  525-бап). Сот,  прокурор,  тергеуші,  анықтау  органы  тергеу  немесе  сот  іс-әрекеттерін  жүргізу  туралы  шетел  мемлекеттерінің  тиісті  мекемелері  мен  лауазымды  адамдарының  белгіленген  тәртіппен  өздеріне  берген  тапсырмаларын  ҚІЖК-нің  жалпы  ережелері  бойынша  атқарады.

Қазақстан  Республикасының  Бас  Прокуроры,  Әділет  министрлігі,  Сыртқы  істер  министрлігінің  рұқсатымен  халықаралық  шартта  көзделген  жағдайларда  тапсырманы  орындау  кезінде басқа мемлекеттің  құзыретті  мекемесінің  өкілі  қатыса алады.   

Басқа  мемлекетте  істі  тергеу  жөнінде  қазақстанның  сұрауы  бойынша  тәртіппен  жиналған,  ҚІЖК-де  көзделген  тәртіп  бойынша  құзыретті  мекемеден  келіп  түскен  дәлелдер,  Қазақстан  Республикасының  территориясында  іс  бойынша  жиналған  дәделдер  сияқты  заңды  күшіне  енген  болып  табылады. 

Тапсырманы   орындау  кезінде  Қазақстан  Республикасының  мемлекеттік  тілі  не  орыс  тілі  қолданылады.  Егер  тапсырманы  атқару  мүмкін  болмаса,  алынған  құжаттар  тиісінше  Қазақстан   Республикасының  Бас  Прокуратурасы  немесе  Қазақстан  Республикасының  Әділет  министрлігі  арқылы  тапсырма  берілген  шетел  мекемесіне  оны  атқаруға  кедергі  келтірген  себептер  көрсетіле  отырып  қайтарылады.

Тапсырма,  егер  оны  атқару  Қазақстан  Республикасының  егемендігіне  немесе  қауіпсіздігіне  залал  келтіретін  не  оның  заңдарына  қайшы  келетін  болса,  барлық  жағдайда  да  қайтарылады.

Сот  тергеуін  жүргізуге  немесе  сот  ісін  жүргізуге  тараптарды  шақыру   (ҚІЖК  526-бап). Қылмыстық  іс  жүргізу  заңы   жазбаша  материалдарды,  қылмыстық  іс  бойынша   дәлелдемелерді  алғаннан  кейін   сотқа  куәларды және  де  басқа  қатысушыларды  шақыру  туралы  мәселені  реттейді.

Куә,  жәбірленуші,  азаматтық  талапкер,  азаматтық  жауапкер,  олардың  өкілдері,  сарапшы,  егер  олар  шетел  мемлекетінің  азаматтары  болса,  қылмыстық  іс  жүргізуші  тиісті  лауазымды  адам  олардың  келісімімен  Қазақстан  Республикасының  аумағында  тергеу  немесе  сот  іс-әрекеттерін  жүргізу  үшін  шақыруы  мүмкін.

Тергеу  және  сот  іс-әрекеттерін  куәнің,  жәбірленушінің  және  басқа  да  қатысушылардың  қатысуымен  іс  жүргізу  осы  Кодекстің  ережелері  бойынша  мыналардан  басқа  реттерде  жүзеге  асырылады:

а) мәжбүрлеп  келтіруге,  ақшалай  өндіріп  алуға,  сондай-ақ  айғақтар  беруден  бас  тартқаны   немесе  жалтарғаны  үшін  және  көрінеу  жалған  айғақтар  бергені  немесе  көрінеу  жалған  қорытынды  жасағаны  үшін  қылмыстық  жауаптылыққа  тартуға  жол  берілмейді;

б)  оларды  мемлекеттік  шекарадан  өткенге  дейін  жасаған  әрекеті  үшін  Қазақстан  Республикасының  аумағында  қылмыстық  және  әкімшілік  жауапқа  тартуға,  қамауға  алуға  және  жазаға  ұшыратуға  болмайды.

в)  мұндай  адамдарды  қаралып  жатқан  қылмыстық  іске  байланысты  олардың  куәлік  айғақтар  немесе  сарапшылар  ретіндегі  қорытындыларына  орай  жауапқа  тартуға,  қамауға  алуға  немесе  жазаға  ұшыратуға   болмайды.

Егер  шақырылатын  адам   (куәгер,  жәбірленуші,  азаматтық  талапкер,  азаматтық  жауапкер,  олардың  өкілдері,  сарапшы)  қылмыстық  жауапқа  тартылса  немесе  сұратушы   мемлекеттің  аумағында  басқа  қылмысы  үшін  сотталса  ол  өзінің  азаматтығына  қарамастан,  белгілі  бір  уақытқа  берілуі  мүмкін.

Жоғарыда  аталған,  тергеу  ісіне  шақырылған  адамдар,  егер  олардың  мүмкіндігі  бола  тұрып,  Қазақстан  Республикасының  аумағынан  өздеріне  қылмыстық  процесті  жүргізуші  орган  олардың  бұдан  әрі  болуы  қажет  еместігін  хабарлаған  күннен  бастап  он  бес  тәулік  өткенге  дейін  кетпесе,  жоғарыда  айтып  өтілген  кепілдіктерінен  айырылады.

Бұл  мерзімге  сол  адамдардың  Қазақстан   Республикасының  аумағынан  кете  алмауына  өздері  кінәлі  болмаған  уақыт  есептелмейді  (ҚІЖК  526-бап  5-  бөлімі).

Істің  материалдарын  қылмыстық  қудалауды  жалғастыру  үшін  жіберу  (ҚІЖК  527-бап).  Қазақстан  Республикасынан  тыс  жерге  кетіп  қалған  шетелдік  Қазақстан  Республикасының  аумағында  қылмыс  жасаған  жағдайда  немесе  оның  қатысуынсыз  тергеу  ісін  жүргізу  мүмкін  болмаған  жағдайда  қылмыстық  іс  жүргізу  кодексінде  қылмыстық  іс  тәртібі  қарастырлған.  Бұндай  жағдайда  іс  қозғаған  тергеу  органы  немесе  тергеуші   ҚІЖК-ң  304,  265,  50-баптарының  1-бөлімінің  5- тармағында  көзделген  тәртіппен  іс  бойынша  іс  жүргізуді  тоқтата  тұру  туралы  дәлелді  қаулы,  сондай-ақ    ҚІЖК-ң  192,  306-баптарында  көзделген   тәртіппен  қылмыстық  істердің  тергелуі  немесе  сотта  қаралуы  бойынша  берілуі  туралы  қаулы  шығарады.

Содан соң   басқа  мемлекетке  берілетін   материалдар    қылмыстық  іс  бойынша   айыпты  деп  табатын  барлық  қажетті  дәлелдемелермен  және  халықаралық  шартқа  сәйкес  жасалуы  тиіс.

Қазақстан  Республикасының  аумағында      шетел  азаматымен  жасалған қылмыстық  тергеу  жүргізу  үшін істі  басқа  мемлекетке  халықаралық  шартқа  сәйкес  жіберу  туралы  мәселені  шешу  үшін  істің  материалдары  қылмыстық  ізге  түсуді  жүзеге  асыру  жөнінде  өтінішпен  бірге  Қазақстан  Республикасының  Бас  Прокурорына  немесе  өкілетті  прокурорға  жіберіледі.  Қазақстан  Республикасының  Бас  Прокуроры  халықаралық  шартқа  немесе  келісімге, мемлекетпен   жазбаша  міндеттемеге,  шетел  азаматының  қайда  кеткендігіне  сәйкес  қылмыстық  іс  материалдарын  жіберу  туралы  мәселені  шешеді.

§ 3. Қылмыстық  ізге  түсуді  жалғастыру  туралы  немесе  қылмыстық  іс  қозғау  туралы  өтініштерді  орындау  (ҚІЖК  528-бап)

Шетел  мемлекеті  тиісті  мекемесінің  шетел  мемлекетінің  аумағында  қылмыс  жасаған  және  Қазақстан  Республикасына  қайтып  оралған  Қазақстан  Республикасының  азаматына  қатысты  қылмыстық  істі  әрі  қарай  тексеру  үшін  беру  туралы  өтінішін  Қазақстан  Республикасының  Бас  Прокуроры  немесе  өкілетті  прокурор  қарайды.  Алдын  ала  тергеу  мен  сот  талқылауы  мұндай  жағдайларда  қылмыстық  іс  жүргізу  кодексінде  көзделген  тәртіппен  жүргізіледі.

Шетел  мемлекетінің  аумағында  істі  тексеру  кезінде  осыған  өкілетті  органның  немесе  лауазымды  адамның  өз  құзыреті  шегінде  және  белгіленген  нысан  бойынша  алған  дәлелдері  тергеуді  Қазақстан  Республикасында  жалғастыру  кезінде  іс  бойынша  жиналған  басқа  дәлелдермен  тең  заң  күшіне  ие  болады.

Қазақстан  Республикасының  азаматы  шетел  мемлекетінің  аумағында  қылмыс  жасаған,  содан  соң  Қазақстан  Республикасына  қайтып  оралған  жағдайда  оған  қатысты  қылмыстық  ізге  түсу  қозғалғанға  дейін  қылмыстық  істі  Қазақстан  Республикасының  алдын  ала  тергеу  органдары  шетел  мемлекет  мекемесінің  Қазақстан  Республикасының  Бас  Прокуратурасына   табыс  етілген  осы  қылмыс  туралы  материалдары  бойынша  қылмыстық  іс  қозғауы  және  тергелуі  мүмкін.

Қылмыстық  іс  жүргізуші  орган  іс  бойынша  қабылданған  түпкілікті  шешім  туралы  Қазақстан  Республикасының  Бас  Прокурорына  немесе  уәкілетті  прокурорға  хабарлауға  және  бұл  шешімнің  көшірмесін  жіберуге  міндетті.

Адамды  қылмыстық  жауапқа  тарту  немесе  үкімді  орындау  үшін  ұстап  беру  туралы  талапты  жіберу   (ҚІЖК  529-бап). Адамды  қылмыстық  жауапқа  тарту  немесе  үкімді  орындау  үшін  ұстап  беру  туралы  талапты  жіберу  туралы  сұрақ  мәселесі  жөнінде  тек  Қазақстан  Республикасының  басқа  мелекеттермен  келісімі  және  міндеттемелерімен  немесе  халықаралық  шартта   көзделген  жағдайда  қарастыруы  тиіс.

Қазақстан  Республикасының  Бас  Прокуроры  немесе  өкілетті  прокурор  шетел  мемлекетінің  құзыретті  мекемесіне  Қазақстан  Республикасының  азаматы  болып  табылатын қылмыс  жасаған адамды,  егер  осы  адамға  қатысты  айыптау  үкімі  немесе  оны  айыпталушы  ретінде  тарту  туралы  қаулы  шығарылса,  оны  ұстап  беру  туралы  талаппен  шетел  мемлекетінің  тиісті  мекемесіне  өтініш  жасайды.

Қылмыстық  іс  жүргізуші  орган  Қазақстан  Республикасының  аумағында  қылмыс  жасап,  оның   аумағынан  кетіп  қалған  адамды  ұстап  беру  туралы  Қазақстан  Республикасының  Бас  Прокурорына  немесе  өкілетті  прокурорға  өтініш  жасап,  оған  қажетті  құжаттарды  қоса  тіркейді.

Беру  туралы  талапта:

1) қылмыстық  істі  жүргізіп  жатқан  органның  атауы;

2) сотталушының (айыпталушының)  тегі,  аты,  туған  жылы,  азаматтығы  туралы  деректер,  сыртқы  бет-пішін  сипаттамасы,  фотосуреті;

3) осы  қылмыс  үшін  жауаптылықты  көздейтін  заңның  мәтінін  келтіріп,  жазаны  міндетті  түрде  көрсете  отырып,  жасалған  қылмыстың  іс  жүзіндегі  мән-жайларының  баяндалуы;

4) заңды  күшіне  енген  үкімнің,  не  тиісті  құжаттардың  куәландырылған  көшірмелерін  қоса  тіркей  отырып,  айыпталушы  ретінде  тарту  туралы  қаулының  шығарылған  жері  мен  уақыты  туралы  мәліметтер  қамтылуға  тиіс.

Ұстап  беру  туралы  өтінішке:  айып  тағу  туралы  қаулының  көшірмесі,   қамауға  алу  туралы  қаулының  көшірмесі,  ұстап  берілуге  тиісті  адамның  азаматтығын  растайтын  құжаттар,  тиісті  прокурордың  ұстап  беру  туралы  өтінішінің  заңдылығы  мен  негізділігі  туралы  қорытындысы  қоса  тіркелуге  тиіс.

§ 4.  Қылмыстық  ізге  түсуге  немесе  үкім  шығаруға  адамдарын  беру

ҚІЖК-ң  531-бабында  көзделген  Қазақстан  Республикасының  шетел  мемлекеттерімен  халықаралық  шартта  қарастырылған   қылмыс  жасады  деп  айыпталушы  немесе  басқа  мемлекетте  сотталған  және  Қазақстан Республикасының  аумағында  жүрген  адамды  ұстап  беру  туралы  талапты  атқару  мәселелерін  қарастыруы  тиіс.  Басқа  мемлекет  аумағында  сотталған  және  айыпталған  Қазақстан  Республикасының  азаматын  ұстап  беру  туралы  шешім  ұқсас  қабылданады.

Ұстап  беруге  негіз  болатын   талапты  атқару  жөніндегі  мәселе  Қазақстан  Республикасының  Бас  Прокурорымен  немесе  өкілетті  прокурормен  қарастырылып,  шешіледі.

Адамды  ұстап  беру (шетел  мемлекетінің  азаматы ) туралы  бірнеше  мемлекеттің  талаптары  болған  ретте  адамның  қандай  мемлекетке  ұстап  берілуге  жататындығы (мысалы,  халықаралық  қылмыстағы – терроризм,  тұтқынға  алу  және  т.б.)және  қылмысының  түріне  байланысты   шешімді  Қазақстан  Республикасының  Бас  Прокуроры  қабылдайды.

Шетел  мемлекетінің  сұрауы  бойынша  нақты  қылмыс  жасаған  (мысалы,  өлім  немесе  адамды  ұрлау)  адам  қылмыстық  жауапкершілікке,  жаза  өтеуге,  басқа  да  қылмыстарға  (ақша  алу  немесе  бандитизм)  тартылуы  мүмкін  емес.

Бұл  адам  ұстап   берген мемлекеттің  келісімінсіз  үшінші  бір  мемлекетке    берілмейді.  Бұл  берілген  адамның  қылмыстық  жауапкершілігі  жөнінде  айтылып  отыр.

Алайда,  шетел   мемлекетінің  азаматын  ұстап  бермеу   туралы  талабында  көрсетілмеген  тәртіпке  сәйкес  жаңа  қылмыс  жасаған  адамға қолданылмайды. 

Сонымен  қоса  халықаралық  шартта ұстап  беру  туралы  басқа  да  талаптар  енгізілуі  мүмкін.   Оларға  мыналарды  жатқызуға  болады:  қамауда  немесе  қарауда  жүрген  адамды  босату,  беруді  кейінге  немесе  уақытша  қалдыру  және  т.б.

Келісіп  отырғандар  арасында  қылмыстық  жауапкершілікке  және  үкім  шығаруға  бір-біріне  беруді   талап  етуді  олардан  талап  еткен  кезде  ғана  жүзеге  асырылуы  мүмкін:

а) қылмыстық  жазаланған  ба;

б) істеген  қылмысы  үшін  бір  жылға  сотталған  немесе  одан  ауыр  жаза  өтеген;

в) істеген  қылмысы  үшін  алты  айдан  кем  емес  немесе  аса  ауыр  жазаланғаны үшін.

Қазақстан   Республикасының  аумағында  басқа  қылмысы  үшін  жазасын  өтеп  жүрген  мемлекеттің  азаматына  қатысты  ұстап  беру  туралы  өтініш  келіп  түскен  жағдайда  ұстап  беру  мерзім  жазасын  өтегенге  дейін  немесе  кез  келген  заңды  негіз  бойынша  жазасынан  босатылғанға  дейін  ұзартылуы  мүмкін.

Шетел  мемлекетінің  азаматы  қылмыстық  жауапқа  тартылған  жағдайда,  оны  ұстап  беру  мерзімі  үкім  шығарылғанға  дейін,  жазасын  өткерген  немесе  кез  келген  негіз   бойынша  қылмыстық  жауаптылықтан  босатылғанға  немесе  жазадан  босатылғанға  дейін  ұзартылуы  мүмкін.  Егер  ұстап  берудің  мерзімін  ұзарту  қылмыстық  ізге  түсу  мерзімі  өтуіне  алып  баратын  немесе  қылмысты  тексеруге  залал  келтіруі  мүмкін  болса,  ұстап  беру  өтініші  бойынша  талап  етілетін  адам  тараптардың  келісімімен  айқындалатын  белгілі  бір  уақытқа  берілуі  мүмкін.

Белгілі  бір  уақытқа  берілген  адам  өзі  берілген  қылмыстық  іс  бойынша  іс  жүргізу  әрекеттері  жүргізілген  соң,  бірақ  адамды  берген  уақытынан  бастап  үш  айдан  кешіктірілмей  қайтарылуы  тиіс.   Өзара   келісім  бойынша  бұл  мерзім  ұзартылуы  мүмкін,  бірақ  сот  кескен  жазасының  мерзімінен  немесе  Қазақстан  Республикасының  аумағында  жасаған  қылмысы  үшін  заңға  сәйкес  кесілуі  мүмкін  мерзімнен  аспайды.

Қазақстан  Республикасы  Бас  Прокурорының  немесе  өкілетті  прокурордың  ұстап  беру  туралы  нұсқауын  алғаннан  кейін  қамауда  ұстау  орнының  әкімшілігі  ұстап  берілетін  адамның  ол  ұстап  берілген  мемлекеттің  органына айдап  жөнелтілуі  мен  берілуін  отыз  тәулік  ішінде  ұйымдастыруға  және  орындалғаны  туралы  Қазақстан  Республикасының  Бас  Прокурорына  немесе  өкілетті  прокурорға  хабарлауға  міндетті.

Қазақстан  Республикасының  лауазымды  адамдары  мен  құзыретті          органдары    шет  мемлекеттің  азаматын  беру  туралы  шешім  қабылдағаннан  кейін  сол  мемлекеттің  құзыретті  органдарына  берудің  уақыты  мен  күнін  хабарлайды.

Егер  талап  етуші  шетел  мемлекетінің  органдары  он  бес  тәулік  ішінде  қабылдамаса   ол  қамаудан  босатылады.

Ұстап  беруден  бас  тартылады,  егер:
1)  егер  басқа  мемлекетпен  сұратылып  отырған  адамның  нәсіліне,  дінге  сенушілігіне,  азаматтығына,  ұлтына,  арнайы  бір  әлеуметтік  тобына  немесе  саяси  сенімі  сол  мемлекетте  тергеуіне  қатысты    Қазақстан  Республикасы  осы  адамға  саяси  баспана  берсе;

2) егер  басқа  мемлекетпен  ұстап  беруді  талап  еткен  адам  Қазақстан  Республикасының  азаматы  болып  табылса;

3) ұстап  беру  туралы  талапқа  негіз  болған  әрекет  Қазақстан  Республикасында  қылмыс  деп  танылмайтын  болса;

4) ол  адамға  қатысты  дәл  сол  қылмысы  үшін  заңды  күшіне  енген  үкім  шығарылып  үлгермесе  немесе  іс  бойынша  іс  жүргізу  тоқтатылса;

5) Қазақстан  Республикасының  заңдары  бойынша  қылмыстық  іс  қозғалмайтын  болса  немесе  ескіру  мерзімінің  өтуі  нәтижесінде  немесе  өзге  заңды  негіз  бойынша  үкімнің  орындалуы  мүмкін  болмаса,  ұстап  беруге  жол  берілмейді;

6) халықаралық  шарт  бойынша  мемлекеттің  заңына  байланысты  қылмыс  деп  танылса  жеке   айыптау  бойынша  (жәбірленушінің  өтініші)  қаралады.

Егер  ұстап  беру  туралы  талап  мәлімденген  қылмыс  Қазақстан  Республикасының  аумағында  немесе  оның  шегінен  тыс  жерде  жасалған  болса,  бірақ  Қазақстан  Республикасының  мүдделеріне   қарсы  бағытталған  болса  ұстап  беруден  бас  тартылуы  мүмкін.

Егер  басқа  мемлекетке  адамды  ұстап  бермесе,  онда  Қазақстан  Республикасының  Бас  Прокуроры  сол  мемлекеттің  құзыретті  органдарына  қайтарып  берудің  негіздерін  көрсете  отырып  хабарлайды. 

Халақаралық  шарт  бойынша  адамды  ұстап  беру  кезінде  сонымен  қоса  бір-біріне  мынадай  заттарды  беруі  керек:

а) қылмысты  жасау  кезінде  қолданылған  заттар,  адамды  беруге  негіз   болған  қылмыстық  құрал-саймандар;

б) қылмыс  жасау  кезінде  алынған  немесе  сыйақы  ретінде  берілген  заттар,  қылмыскер  айырбастап  алған  заттар;

в) қылмыстық  іс  бойынша  дәлелдеуге  мағына  беретін  заттар.  Бұл  заттар  тек  қылмыскер  қайтыс  болған  жағдайда,  қашып  кеткен  немесе  басқа  да  жағдайларда  беріледі.  Істі  аяқтағаннан  кейін  бұл  заттар  міндетті  түрде  берген  мемлекетке  қайтарылуы  тиіс.

Қылмысқа  құрал  болып  табылған,  сонымен  қоса  қылмыстың  іздері  бар  және  қылмыс  жолында  алынған  заттар  басқа  іс  жүргізуге  керек  болған  жағдайда  уақытша  қалдыруға  болады.

Басқа  бір  үшінші  мемлекетке   адамды,  көрсетілген  заттарды  беру,    алынған  заттарды  іс  аяқталғаннан  кейін  қайтару  туралы  басқа  мемлекет  кепілдік  берген  кезде  ғана  заңды  болады.

Азаматтығы  жоқ  адамдарға,  үшінші  бір  елдің  азаматтарына  қатысты  қылмыстық  ізге  түсу  материалдарын  жіберудің  және  қылмыстық  ізге  түсуді  жалғастыру  туралы  немесе  қылмыстық  іс  қозғау  туралы  өтініштерді  орындау,  үшінші  бір  елдің  азаматтарын  ұстап  беру     тәртібі  Қылмыстық  Кодекстің  527, 528,  529 – 532- баптарының  ережелерімен  айқындалады.

 § 5. Әдеттен  тыс (экстрадиция) қамау  (ұстап  беру  үшін  тұтқындау  және  қамап  қою)

Экстрадитация  (extradition  -  латын  сөзі)
-  қылмыскер  тұрған  аумақтан  қылмыстық  жауапкершілікке  тарту  үшін  немесе  заңды  түрде  жүзеге  енген  қаулыны   қабылдау  үшін  басқа  мемлекетке  қылмыскерді  беру.

Ұстап  беру    мемлекеттің  бір-біріне  қызығушылығы  арасындағы  арнайы  келісім  негізінде  жүзеге  асады.   Бұндай    келісім  жоқ  жерде  ұстап  беру  тек  екеуара  келісім  бойынша  қанағаттандырылады.   Соттың  тұрақтанған  тәжірибесіне  байланысты  ұстап  беруді  талап  ету  шартта  басқа  түрі  көрсетілмесе  дипломатиялық  канал  арқылы  жүзеге  асырылады.     

   Қылмыскер   азаматы  болып  табылатын  мемлекет,  қылмыс  жасаған  немесе  өз  мемлекетіне  нұқсан  келтірген,  ол  мемлекеттен басқа  мемлекетке қашып  кеткен  мемлекет  ұстап  беруді  талап  етуі  мүмкін  екенін  ұмытпаған  жөн.

Қазақстан  Республикасының  азаматы өз  елінде  қылмыс  жасап  енді  қазіргі  таңда  басқа  мемлекетте  жүрген  болса  әдеттен  тыс  қамауға  алынып  (экстрадиция),  қылмыстық  тергеу  үшін  Қазақстанға  беріледі.

Әдеттен  тыс  (экстрадиция)  қамаудың   (қамау,  ұстап  беру  үшін  тұтқындап  және  қамап  қою)  шарттары  мен  ережелері  ҚІЖК-нің  534-бабында (534-бапқа ҚР 2008 ж. 5 шілдедегі N 65-IV Заңы мен озгертіулер енгізілді)  халықаралық  шарт  негізінде  қарастырылған.  Әдеттен  тыс  қамау  (экстрадиция)  мынадай  ретте  жүзеге  асады.

Шетел  мемлекетінің  құзыретті  органынан  тиісті  түрде  рәсімделген  талапты  алу  кезінде  және  адамды  ұстап  беру  үшін  заңды  негіздер  болған  ретте  ол  ұсталуы  мүмкін  және  оған  әдеттен  тыс  қамау  түріндегі  бұлтартпау  шарасы  қолданылады.

Халықаралық  шартта,  Қазақстан  Республикасымен  келісімде  немесе  басқа  мемлекеттермен  келісім  кезінде  сұраушы  мемлекеттің  өтініші  бойынша  адам  ұстап  беру  туралы  талап  алынғанға  дейін  де  қамалуы  мүмкін.

Бұндайда  өтініште  қамауға  алу  туралы  қаулыға  немесе  заңды  күшіне  енген  үкімге  сілтеме  болуы  және  ұстап  беру  туралы  талаптың  қосымша  табыс  етілетіндігі  айтылуға  тиіс.

Ұстап  беру  туралы  талап  мәлімделгеннен  кейін  қамауға  алу  туралы  шараны келісім  берген  мемлекет бірден  қабылдайды.

Ұстап  беру  туралы  талап  мәлімделгенге  дейін  қамауға  алу  туралы  өтініш  почта,  телеграф,  телекс  немесе  факс  бойынша  берілуі  мүмкін.  

Табыс етілген материалдар зерделеніп, усталған адамды іздеу жарияланған адам деп санауға жеткілікті негіздер болғанда және ҚІЖКің 532-бабында жазылған негіздер жоқ болған кезде прокурор аудандық және оған теңестірілген сотқа экстрадициялық қамауға алу туралы өтініш енгізеді. 
Аудандық және оған теңестірілген соттың судьясы осы ҚІЖК ің 150-бабында көзделген ережелер мен мерзімдерді сақтай отырып, өтінішті қарайды және мынадай: экстрадициялық қамау туралы; экстрадициялық қамаудан бас тарту туралы қаулылардың бірін шығарады.
Судьяның прокурор қаулысына шағымдану, наразылық білдіру және оны апелляциялық қарау  ҚІЖК-ің 110-бабында көзделген тәртіппен жүзеге асырылады (ҚІЖК-ің 543 б. 1 бөл.).
Адам,  егер  оның  басқа  мемлекеттің  аумағында  ұстап  беруге  әкеп  соғатын  қылмыс  жасағандығына  сезік  келтіретін  заңмен  көзделген  негіздер  болса,  осы  баптың  бірінші  бөлігінде  көзделген  өтінішсіз-ақ  үш  тәулікке  дейін  мерзімге  ұсталуы  мүмкін.

Прокурор адамның  қамауға  алынғаны  туралы ұстап беру өтінішті, қамау туралы өтінішті жіберген немесе жіберуі мүмкін шетел мемлекетінің мекемесіне ұстап беру уақыты мен орны ұсыныла отырып, дереу хабарлайды..
Егер отыз тәулік ішінде ұстап берілмесе, қамауда отырған адам соттың қаулысы бойынша босатылуға тиіс. ҚІЖК-ің 543 б. 4 бөлігіне сәйкес тұтқындалған адам оны ұстап беру туралы талап Қазақстан Республикасының заңдарында көзделген тұтқындалу мерзімінің ішінде келіп түспесе, босатылуы тиіс. Қай
та қамауға алуға ҚІЖК-ің 543 б.1бөлігіне сәйкес ұстап беру туралы жаңа талапты қараған соң ғана жол беріледі.

ҚІЖК-ің  531-бабына сәйкес  ұсталған адамды әдеттен тыс қамауды сот бір айға дейінгі мерзімге жүзеге асырады.


Бұл мерзімде іздеу жарияланған мемлекеттің құзіретті органынан ұстап беру туралы өтініш түспеген жағдайда, бірақ қамауға алу туралы өтініш және ұстап беру туралы кейіннен өтініш жіберуге кепілдік болған ретте, қамауды жүзеге асырған прокурордың отініші бойынша  сот  екі айға дейін ұзартуы мүмкін,  бұл туралы Қазақстан Республикасының Бас прокурорына немесе уәкілетті прокурорға хабарланады.

  Ерекше  жағдайлар болғанда облыс прокурорының немесе оған тенестірілген прокурордың өтініші бойынша қамау мерзімін сот үш айға дейін ұзартуы мүмкін.

Қамауда ұстау орнының әкімшілігі  қамалушының қамауда ұстау мерзімі өткенге дейін жеті тәуліктен кешіктірмей бұл жөнінде  қамауды жүзеге асырған прокурорға хабарлауға міндетті.

Қамалған адамды оны ұстап беру үшін босату әдеттен тыс қамауды жүзеге асырған прокурордың қаулысы негізінде, соның ішінде осы Кодекстің  534-бабында аталған мерзім өткеннен кейін де, егер бұл мерзімде адам ұстап берілмеген болса, жүзеге асырылып, бұл жөнінде дереу Қазақстан Республикасының Бас Прокуроры немесе уәкілетті прокурорға хабарланады. 

Шетел  мемлекеті  мекемесінің  осы  мекемеге  үшінші  бір  мемлекеттің  ұстап  берген  адамын  Қазақстан  Республикасының  аумағы  бойынша  транзиттік  тасымалдау  жөніндегі  өтініші  оны  ұстап  беру  туралы  талап  қаралған  тәртіппен  қаралады.  Транзиттік  тасымалдаудың  тәсілін  тиісті  ведомстволардың  келісімі  бойынша  Қазақстан  Республикасының  Бас  Прокуроры  айқындайды.

Ұстап  беру  кезіндегі  ұсталған  немесе  сотталған  адамдарды  транзиттік  тасымалдау   шығындарын  келісім  беріп  тасымалдау  жөнінде  өтініш  жасаған   мемлекет  өтейді.

§ 6. Жазасын  өзі  азаматы  болып  табылатын  мемлекетте  өтеу  үшін  бас  бостандығынан  айыруға  сотталған  адамды  беру


Қазақстан  Республикасының  Қылмыстық  іс  жүргізу  заңы  жазасын  өзі  азаматы  болып  табылатын  мемлекетте  өтеу  үшін  бас  бостандығынан  айыруға  сотталған  адамды  беру  мүмкіндіктерін   қарастырады.

Қазақстан  Республикасының  соты  бас  бостандығынан  айыруға  сотталған  адамды  жазасын  өзі  азаматы  болып  табылатын  мемлекетте  өтеу  үшін  беруге,  нақ  сол  сияқты  шетел  мемлекетінің  соты  бас  бостандығынан  айыруға  соттаған  Қазақстан  Республикасының   азаматын  жазасын  Қазақстан  Республикасында  өтеу  үшін  негіз  болып:

  а)  Қазақстан  Республикасының   тиісті  шетел  мемлекетімен  халықаралық  шарты;

б) немесе  Қазақстан  Республикасы  Бас  Прокурорының  шетел  мемлекетінің  құзыретті  органдарымен  және  лауазымды  адамдарымен  өзара  шарттағы  жазбаша  келісімі  (ҚІЖК  537-бап).

Адамды  беру  жөніндегі  қаулы  қабылдауда заң  күшіне  енген  белгісі  бар  қаулының  көшірмесі  және  сотталған  адамның  қылмыстық  заң  негізіндегі  мәтіні  берілуі  керек.  Егер  сотталушы  жазаның  жартысын  өтесе  ол  да  хабарланады.  

ҚІЖК-ң  538-бабына  сәйкес,  өзі  азаматы  болып  табылатын  мемлекетте  жазасын  өтеу  үшін  Қазақстан  Республикасында  сотталған  адамды  беруге  сотталушының,  оның  заңды  өкілінің  немесе  жақын  туған-туыстарының  өтініші  бойынша,  сондай-ақ  сотталушының  келісімімен  тиісті  мемлекеттің  құзыретті  органының  өтінуі  бойынша  оның  бас  бостандығын  айыру  туралы  жазасын  өтеуіне  дейін  жол  беріледі.

Ескере  кететін  жайт,  адамды  беру  Қазақстан  Республикасы  Бас  Прокурорының  немесе  оның  орынбасарының  шешімі  бойынша  үкім  заңды  күшіне  енген  соң  ғана  жүзеге  асырылуы  мүмкін,  олар  үкім  шығарған  сотқа  осы  адамның  берілгенін  хабарлайды.

Қазақстан  Республикасының  соты  бас  бостандығынан  айыруға  соттаған  адамды  ол  азаматы  болып  табылатын  мемлекетте  жазасын  өтеу  үшін  беруден  бас  тартады,  егер:

1) адам  сол  үшін  сотталған  әрекеттерінің  бірде  бірі  сотталушы  азаматы  болып  табылатын  мемлекеттің  заңдары  бойынша  қылмыс  болып  танылмаса;

2) жаза  шет  мемлекетте  ескіру  мерзімінің  етуі  салдарынан  немесе  осы  мемлекеттің  заңдарында  көзделген  өзге  негіз  бойынша  орындалмайтындай  болса;

3) сотталушыдан  немесе  шет  мемлекеттен  азаматтық  талап  бөлігінде  үкімнің  орындалуына  кепілдік  алынбаса;

4) сотталушыны  халықаралық  шартта  көзделген  жағдайларда  беру  туралы  келісімге  қол  жеткізілмесе;

5) сотталушының  Қазақстан  Республикасында  тұрақты  тұрғылықты  жері  болса,  бас  тартылуы  мүмкін  (ҚІЖК  539-бап).

ҚІЖК-ң  540-бабына  сәйкес,  шет  мемлекеттің  соты   бас  бостандығынан  айыруға  соттаған  Қазақстан  Республикасының  азаматы,  оның  заңды  өкілі  немесе  жақын  туған-туыстары,  сондай-ақ  шет  мемлекеттің  құзыретті  органдары  сотталушының  келісімімен  Қазақстан  Республикасының  Бас  Прокурорына  сотталушының  жазасын  Қазақстан  Республикасында  өтеуі  туралы  өтініш  жасай  алады.  Бұл  сұрақты  шешу  мәселесіне  сотталушының  келісімі  ескеріледі. 

 Өтініш   қанағаттандырылған  жағдайда  Қазақстан  Республикасының  Бас  Прокуроры   шет  мемлекет  сотының  үкімін  атқару  туралы  облыстық  немесе  оған  теңестірілген  сотқа  сотталушының  Қазақстан  Республикасынан  кеткенге  дейін  тұрақты  тұрғылықты  жері  бойынша  ұсыныс  енгізеді.

Сотталушының  тұрақты  тұрғылықты  жері  болмаған  кезде  ұсыныс  Қазақстан  Республикасының  Жоғарғы  Сотына  енгізіледі.

Қазақстан  Республикасы  Бас Прокурорының  ұсынысын  судья  сот  отырысында  сотталушыны  қатыстырмай  үкімді  атқаруға  байланысты  мәселелерді  шешуге  байланысты  ҚІЖК-де  белгіленген  тәртіп  пен  мерзімдерде  қарайды.

Шет  мемлекет  сотының  үкімін  атқару  туралы  судьяның  қаулысында:

1)  шет  мемлекет  сотының  атауы,  үкімнің  шығарылған  уақыты  мен  жері;

2) сотталушының  Қазақстан  Республикасындағы  соңғы  тұрғылықты  жері,  оның  жұмыс  орны  және  сотталғанға  дейінгі  айналысқан  кәсібі  туралы  мәліметтер;

3) азамат  жасағанына  кінәлі  деп  таныған  қылмыстың  саралануы  және  оның  қандай  қылмыстық  заңның  негізінде  сотталғандығы;

4) сотталушының  жасаған  қылмысы  үшін  жауаптылық  көздейтін  Қазақстан  Республикасының  қылмыстық  заңы;

5) жазаның  (негізгі  және  қосымша)  түрі  мен  мерзімі,  сотталушы  Қазақстан  Республикасында  өтеуі  тиіс  жазаның  басталу  және  аяқталу  мерзімі;  қылмыстық  түзеу  мекемесінің  түрі,  қуыным  бойынша  залалды  өтеудің  тәртібі  көрсетілуі  тиіс.  

Сот  істі  қарағаннан   кейін  мына  қаулылардың  бірін  қабылдайды

1) прокурор  ұсыныстарын  қабыл  алмау  туралы;

2) шетел  мемлекеті  соты  үкімін   атқару  туралы.

Егер  Қазақстан  Республикасының  заңы  бойынша  осы  қылмыс  үшін  бас  бостандығынан  айырудың  шекті  мерзімі  шет  мемлекет  судьясы  тағайындаған  үкім  бойынша  тағайындалғаннан  аз  болса,  судья  осы  қылмысты  жасағаны  үшін  бас  бостандығынан  айырудың  Қазақстан  Республикасының  Қылмыстық  Кодексінде  көзделген  ең  жоғары  мерзімін  белгілейді.  

Егер  бас  бостандығынан  айыру  жаза  ретінде  көзделмеген  болса,  судья  Қазақстан  Республикасының  Қылмыстық  Кодексінде  белгіленген  шекте  осы  қылмыс  үшін  және  шет  мемлекет  сотының  үкімі  бойынша  тағайындалғанға  мейлінше  сәйкес  келетін  жазаны  айқындайды.

Егер  үкім  екі  немесе  бірнеше  әрекетке  қатысты  болса,  Қазақстан  Республикасында  бәрі  бірдей  қылмыс  деп  танылмаса,  судья  шетел  мемлекеті  сотының  үкімі  бойынша  қылмыс  болып  табылатын  әрекетке  жазаның  қай  бөлігі  қолданылатындығын  айқындайды.

Судьяның  қаулысы  ол  шығараылған  күннен  бастап  күшіне  енеді  және  орындалуын  қамтамасыз  ету  үшін   Қазақстан  Республикасының  Бас  Прокуратурасына  жіберіледі.

Шет  мемлекеттің  соты  үкімнің  күшін  жойған  немесе  өзгерткен  жағдайда  не  шет  мемлекетінде  шығарылған  рақымшылық  ету  немесе  кешірім  жасау  актісін  жазасын  Қазақстан  Республикасында  өтеп  жүрген   адамға  қолданылған  ретте  қайта  қаралған  үкімді  орындау,  сондай-ақ  рақымшылық  етуді  немесе   кешірім  жасауды  қолдану  мәселелері  ҚІЖК-ң  541-бабының  ережелері  бойынша  шешіледі.

27 лекция.   Алқабилердің  қатысуымен  істер  бойынша  іс  жүргізу                                               
§ 1. Алқабилердің  қатысуымен  істер  бойынша  іс  жүргізу  тәртібі

Қазақстан Республикасының  заңымен 2007  жылдың 1қаңтарынан  бастап  ҚІЖК-не  жаңа  «Алқабилердің  қатысуымен  істер  бойынша  іс  жүргізу»  атты 13-бөлім  енгізілді.  

Құқықтанушылардың  айтуы  бойынша  сот  алқабилері алғаш  рет  б.э.д.  829 жылы  Францияда,  одан  соң  1066 жылы  Англияда  пайда  болған  дейді.     17-ғасырдың  ортасында,  буржуаз-демократиялық  революциядан   кейін  Европа  мемлекеттеріне  тарай  бастады.                                                                                                                             

АҚШ-да  сот  алқабилері  1776 жылы тәуелсіздік  Декларациясы  қабылданғаннан  кейін  пайда  болды.     Патшалық  Ресейде  ол  1864 жылы  құрылып, 1917 жылғы  Казан  революциясынан  кейін  жойылған  болатын.                        Ресей  Федерациясында  1993 жылдың  16  шілдесінен  бастап  қайта  құрылды  (бір  сот төрешісі  және  он  екі  алқаби).   Орта  Азия  мемлекеттерінде  және  Қазақстанда  патшалық  империя  кезінде  және  кеңес  үкіметі  кезінде  сот алқабилері  болған  емес.

Дүниежүзі  бойынша  сот  алқабилерінің  классикалық  түрі,  яғни  бір  сот  және  он  екі  алқабиден  тұратын  түрі  көп  тараған  (АҚШ,  Ресей  және  т.б.)                                                                                                                                                                           Францияда  алқабилер  құрамы  тоғыз  алқаби,  бір  төреші  және  екі  запастағы  сот төрешісі (қазақстандағы  сот  алқабилерінің  үлгісі  Францияның  сот  алқабилер  құрамымен  ұқсас)  болады,                                                                                                                                                                                                        

Сот алқабилерінің  сотқа  қатысуы,  айыпталушының алқабилердің   антына  соттың  әсер  етуіне   және негізсіз  сотталуынан  қорғайды.  Сот  алқабилерінің  қатысуымен  шығарылған  қаулыда  сот  қателері  жеке  кәсіпқой  сотпен  салыстырғанда  мейлінше  аз  болады.   Бұл  сот  алқабилеріне  тек  адал,  өмірлік  тәжірибесі  мол,  сауатты  және  әділдігі  бар  Қазақстан  Республикасының  адамдары  таңдалып  алынады. Сонымен  қоса  сот  алқабилерінің  ерекше  ант    компетенциясын  қабылдауға  сотталушының  айыпталуы  мен   айыптылығы  дәлелденгендігі  жатады.     

ҚІЖК-нің  542-бабына  сәйкес  сот  алқабилердің  қатысуымен  қарайтын  қылмыстық  істер  бойынша  іс  жүргізу  ҚІЖК-нің  13-бөлімінде  белгіленген  ерекшеліктер  ескеріле  отырып  қарастыралады.                   

Сот  алқабилердің  қатысуымен  қарайтын  қылмыстық  істер  бойынша   негізгі  ерекшеліктері  мынадай:    

- егер  айыпталушы  өтініш  еткен  жағдайда    сот  алқабилерінің  қатысуымен  жүргізеді;              

- халық  өкілеттіктері (таңдалып  алынған  тоғыз  алқаби) мен  кәсіпқой  сот төрешілерілар  (екі  сот төрешісі)  арасындағы  әділ  сотқа  өкілеттіктердің  бөліну  мен  жіберілуі  мынадай:

-алқабилер  қылмыс  оқиғалары    туралы  сұрақтар  мен  сотталушының  айыптылығы туралы  сұрақтарды  шешеді:                                                                                               

Төрағалық  етуші  мен  сот төрешісініңның  хабардарлығы  құқықтық  сұрақтады  шешу  болап  табылады.       Келтірілгендердің  барлығы  да   сот  алқабилерінің  сот  отырысындағы  негізгі  ерекшелік  болып  табылады. 

Кәсіпқой  сот төрешілеріменлармен  салыстырғанда    сот  алқабилері   екі  сот төрешісінендан   және  тоғыз алқабиден  тұратын  сот  құрамы.                                                                                       

 2006 жылдың  16-қаңтарынан  бастап   жергілікті  атқару  органдары  «Алқабилер  туралы»  заңға  сәйкес  кандидаттарды  таңдап  оларды  әліпби  реттілігін  сақтай  отырып  алғашқы,  дара  және  запастағы  алқабилер  тізімін  құрады.                                                                     

Алқабиге  кандидаттар  тізімін  жергілікті  атқару  органдары  1  желтоқсанға  дейін  алдын  ала құрып  қояды.                                                                                                                 Алғашқы,  дара  және  запастағы  алқабилер   санын  жыл  сайын  облыстық  және  оған  теңестірілген  соттың  төрағасы  береді.                             

 Облыстық  соттың  беруі  бойынша  алғашқы  кандидаттар  тізімін  жергілікті  аудандық  басқару  органдары  (облыстық негіздегі  қала),  запас  тізімін – облыстық  атқару  органдары  (республикалық  негіздегі  қала,  астана).  Дара  кандидаттар  тізімін    облыстық  жергілікті  атқару  органы  (республикалық  негіздегі қала)  алғашқы  кандидаттар  тізімі  негізінде  облыстық  немесе  оған  теңестірілген  сотқа  жіберіледі.                                                          

Алқаби  кандидаттарына  мынадай  ерекше  талаптар  қойылады:
-   25 жастан  үлкен  болу  керек;

- өтелмеген  немесе  алынып  тасталмаған  соттылығы  болмауы  керек;

- соттың  пікірінше  әрекетсіз  болмауы  керек;                      

- наркология  немесе  психоневрология  диспансерінің  тізімінде  болмауы  керек;

  Сот  алқабилеріне  кадидаттарды жіберу  кезінде олардың  әлеуметтік,  қызметтік  және  мүліктік,  нәсілдік,  ұлттық, жыныстық,  дін  тұтушылық  немесе  т.б.  жағдайлары   соттың  шектеуімен  рұқсат  етілмеуі  керек.  

 Қылмыстық    іс  толық  аяқталғаннан  кейін  ай  сайын алқабиге мемлекет  қаражатынан  соттың немесе  оған  теңестірілген  соттың  жарты  еңбекақы  мөлшерінде,  бірақ  алқаби  төрағасының  негізгі  сотта  болған  (жұмыстық  күн  саны) уақыттық  жалақысынан  төмен сыйақы  тағайындалмауы тиіс.

Бір  есте  сақтайтыны,  бір алқаби  жылына  бір  рет  қана  алқаби  ретінде  сот  отырысына  қатыса  алады.                                                                                                                                            
Қылмыстық  істі  алқабилердің  қатысуымен  жүргізудің  маңыздылығы  олардың  сотталушынының  қылмыс  жасағаны туралы  айыпты  дәлелдегені  туралы  шешімімінің  әділдігінде. Төрағалық  етуші  және  екінші  сот төрешісі  алқабилердің  үкімі  бойынша  сотталушыны  айыпты  деп  танып  оған  жаза қолданып,  азаматтық  талап  мәселесін  шешеді.                                                                                                                                                                                                
 «Вердикт» латын  тілінен  алынған  және  ол «айтылған  шындық»  деген  мағына   береді. Қылмысты  іс  жүргізуде  вердикт – бұл  алқабилердің  сотталушыны  айыпты  деп  танып  шығарған  үкімі.                                                          

Облыстық  және  оған  теңестірілген  сотта алқабилердің  қатысуымен  соттың  қарауына  барлық  істер  жатады (ҚІЖК 543-бап).  Негізінен  алқабилердің  қатысуымен  тек қылмыс  жасаған  және  қылмыстық  кодекс  бойынша өлім  жазасы  берілетін  істерді  ғана  қарастырады (бұл  ҚІЖК 291-бабының 2-бөлігінде  көрсетілген тізім бойынша). Сот  алқабилердің  қатысуымен,  ҚІЖК-нің  291-бабының  екінші  бөлігінде  көрсетілген  әрекеттерді  есі  дұрыс  емес  күйінде  жасаған  не  оларды жасағаннан  кейін  жан  күйзелісі  ауруымен  ауырған  адамдарға  медициналық  сипаттағы  мәжбүрлеу  шаралары  қолданылады.                                                                                                                        

Егер  айыпталушы  Қылмыстық  Кодекстің бірнеше  баптарымен  істің  біреуі  алқабилердің  қатысуымен қаралатын  қылмыстық  істерді  айыпталушының  өтініші  бойынша  сот  алқабилерінің  қатысуымен  істі  қайта  қаратуға  құқылы. 
 Ауыр    қылмыс   жасаған  іс  бойынша  бірнеше  адам  айыпталса, онда  істі  алқабилердің  қатысуымен  қарау  жөнінде  айыпталушылардың  біреуі  өтініш  берген  жағдайда    істі  алқабилердің  міндетті  түрде  қатысуы  бойынша  қарастырады. 
 Тергеуші  алдын  ала   тергеу  аяқталғаннан  кейін  айыпталушыға  істің  барлық   материалдарын  таныстыру  кезінде  оған  соттың  оның  ісін  алқабилердің  қатысуымен  қарауы  туралы  өтініш  беру  құқығын,  сондай-ақ  соттың  алқабилердің  қатысуымен  шығарған  үкіміне  шағым  жасау  және  шағымды   қарау  ерекшеліктерін   қоса,  осындай  өтінішті  қанағаттандырудың  құқықтық  салдарын   түсіндіруге  міндетті  (ҚІЖК  546-бап).
Әр  жаңа  қылмыстық  істі  қарау  үшін сотты  төрағалық  етуші  сот  алқабиіне алқабилерді  таңдауға кандидаттарды сотқа  шақыратынын  естен  шығармау  керек.      

 Сот  талқылауына  қатысу  үшін  алқабиге  кандидаттарды  алдын  ала  кездейсоқ  таңдаудың  тәртібі  (ҚІЖК 550-бап). Істі  соттың  алқабилердің  қатысуымен  тағайындау  туралы  қаулы  шығарылғаннан  кейін  сот төрешісі  сот  отырысының  хатшысына,  алқабилерге  іріктеу  үшін,  осы  сот  отырысына  саны  қаулыда  көрсетілген  алқабиге  кандидаттардың  келуін  қамтамасыз  ету  туралы  өкім  береді.  Сот  қаулысында  іс  бойынша  таңдап  алынған  алқабилердің  саны  көрсетілуі  қажет.
Басты  сот  талқылауы  тағайындалғаннан  кейін  төрағалық  етушінің  өкімі  бойынша  сот  отырысының  хатшысы  соттағы  бірыңғай  және  қосалқы  (жылдық)  тізімдерден  алқабиге  кандидаттарды  алдын  ала  кездейсоқ  таңдауды  жүргізеді.  Қылмыстық  істі  қарауға  қатысу  үшін  алқабиге  кандидаттарды  алдын  ала  кездейсоқ  таңдау  аяқталғаннан  кейін,  олардың  тегі,  аты,  әкесінің  аты  және  мекенжайы  көрсетіле  отырып,  алдын  ала  тізім  жасалады,  оған  сот  отырысының  хатшысы  қол  қояды.  Алдын  ала  тізімге  енгізілген   алқабиге  кандидаттарға,  сот  талқылауы  басталғанға  дейін  жеті  тәуліктен  кешіктірілмей  сотқа  келетін  күні  мен  уақыты  көрсетілген  хабарлама  тапсырылады.   Хабарлама  алған  азаматтар  алқабилерді  іріктеу  рәсіміне  қатысу  үшін  сотқа  келуге  міндетті.чала судебного разбирательства должны быть вручены извещения с указанием даты и времени прибытия в суд. 
 Сот  талқылауына  қатысу  үшін  алқабиге  кандидаттарды  іріктеу              (ҚІЖК 551-бап). Төрағалық  етуші  алқабиге  кандидаттардың  алдында  олар  үшін  қысқаша  сөз  сөйлеп  кетеді  себебі  ол  олар  үшін  өте  маңызды:

- өзін  және  тараптарын  түгел  таныстырып  өтеді;                                         
- қандай  іс  қаралуға  жататынын  хабарлайды;                     
- алқабилердің  міндеттері  мен  олардың  осы  қылмыстық  істі  қарауға  заңға  сәйкес  қатысу  тәртібі  туралы  хабарлайды.
Хабарлама  алған  азаматтар  алқабилерді  іріктеу  рәсіміне  қатысу  үшін  сотқа  келуге  міндетті.
Сот  отырысының  хатшысы  төрағалық  етушіге  алқабиге  кандидаттардың  сот  отырысына  келуі  туралы  баяндайды  және  алқабиге  кандидаттың  әрқайсысына  оның  тегін  көрсете  отырып  билет  жазып  береді.      
Кандидаттар  арасынан  алқабилерді  іріктеу басты  сот  талқылауы  ашылғаннан  кейін  және  ҚІЖК-нің  331-344- баптарының  талаптары  орындалғаннан  кейін  жүзеге  асырылады.
Алқабиге  кандидатты  істі  қарауға  қатысудан  босатуға  байланысты  барлық  мәселелерді  сондай-ақ  өздігінен  бас  тартуларды  және  алқабиге  кандидаттарға  мәлімделген  қарсылық  білдірулерді  төрағалық  етуші  кеңесу  бөлмесіне  кетпей  жеке-дара  шешеді.                        
Егер  сотқа  шақырылған  алқабиге  кандидаттардың  жиырма  бесінен   азы  келсе  не  сот  талқылауына  қатысудан  олардың  кейбіреулерін  босатқаннан  кейін  немесе  төрағалық  етуші  сот төрешісі  өздігінен  бас  тартулар  мен  қарсылық  білдірулерді  қанағаттандырғаннан  кейін  олар   он  алтыдан  азайып  қалса,  төрағалық  етуші  сот  отырысының  хатшысына  алқабиге  кандидаттар  құрамының  жетіспейтін  санын  қосалқы  тізімнен  толықтыру  туралы  үкім  етеді.  Бұл  жағдайда  алқабиге  қосалқы  кандидаттарды  шақыру  үшін  сот  отырысында  үзіліс  жарияланады.
Алқабиге  кандидатты  істі  қарауға  қатысудан  босату  туралы  мәселені  объективті  шешу  мақсатында  төрағалық  етуші  алқабилерді  іріктеу кезінде  кандидаттарға  жазбаша  нысанда  прокурор,  жәбірленуші,  айыпталушы  және  оның  қорғаушысы   ұсынған  сұрақтарды,  сондай-ақ  өзінің  қалауы  бойынша,  алқабилер  алқасын  құру  үшін  маңызы  бар  басқа  да  сұрақтар  қоюы  мүмкін.
Алқабиге  кандидат  істі  қарауға  қатысу  үшін  іріктеу  кезінде  төрағалық  етуші  қойған  сұрақтарға  шын  жауап  беруі,  сондай-ақ  оның  талабы  бойынша  өзі  туралы  және  іске  қатысушы  басқа  адамдармен   қатынастары  туралы  қажетті  өзге  де  ақпараттар  беруге  тиіс.
Қойылған  сұрақтарға  жауап  бермеген  алқаби  кейінгі  алқаби  құрылымына  қатысудан  босатылады.
Төрағалық  етушінің  алқабиге  кандидаттарды  істі  қарауға    қатысудан  босату  (ҚІЖК  552-бап).
Төрағалық  етуші  алқабиге  кандидаттарға  олардың Қылмыстық  іс  жүргізу Кодексінде  көрсетілген  міндеттерін  түсіндіргеннен  кейін,  алқабиге  кандидаттардан  алқаби  ретінде  істі  қарауға  қатысуда  олар  кедергі  келтіретін  мән-жайлардың  бар-жоғы  туралы  сұрайды.                          
Бұл  жөнінде  төрағалық  етуші  алқабилерді мынадай  жағдайда міндеттерінен  босатуға  құқылы:                    
1) Қылмыс  жасады  деген  күдіктілерді  немесе  айыпталушыларды;
2) сотта  ілеспе  аударма  қамтамасыз  етілмеген  кезде,  сот  ісі жүргізілетін  тілді  білмейтін  адамды; 
3) сот  отырысына  толыққанды  қатысуын  қамтамасыз  етуге  ұйымдастырушылық  не  техникалық  мүмкіндіктер  болмаған  кезде  саңырау,  мылқау,  зағип  және  мүгедек  болып  табылатын  басқа  да  адамдарды.
Сонымен  қоса  төрағалық  етуші  сот төрешісі  алқабилердің  ауызша  немесе  жазбаша  өтініші  бойынша: 
1) алпыс  бес  жастан  асқан  адамдарды;
2) Үш  жасқа  толмаған  балалары  бар  әйелдерді;
3) өзінің  діни  нанымына  байланысты  сот  төрелігін  жүзеге  асыруға  қатысу өзі  үшін  мүмкін  емес  деп  есептеген  адамдарды;
4) қызметтік  міндеттерін  атқарудан  алаңдатылуы  қоғамдық  және  мемлекеттік  мүдделерге  едәуір  зиян  келтіруі  мүмкін  адамдарды (дәрігерлер,  мұғалімдер, әуе  жолдарының  пилоттары  және  басқалар);
5)  сот  отырысына  қатыспау  үшін  дәлелді  себептері  бар  өзге  де  адамдарды  алқаби  міндеттерін  атқарудан  босата  алады.
Төрағалық  етуші  алқабиге  кандидаттардан  сотта  қаралатын  істің  мән-жайлары  туралы  олардың  хабардарлығын  анықтайды.                        
Төрағалық  етуші  кез  келген  алқабиге  кандидатты  осы  адамға  заңсыз  көрсетілген  ықпал  ету,  онда  ағат  пікір  болуы,  ол  істің  мән-жайын  іс  жүргізу  көздерінен  емес,  басқа  көздерден  білуі  салдарынан  оның  объективтілігіне  негізді  күмән  келтірілсе,  сондай-ақ  алқабиге  кандидаттың  алқаби  ретінде  істі  қарауға  қатысуы  кезінде  объективті   болмау  мүмкіндігін  көрсететін  басқа  да  себептермен  іс  бойынша  алқабидің  міндеттерін  атқарудан  босатады.
 Алқабиге  кандидаттардың  өздігінен  бас  тартуы  туралы  мәселелерді  шешу.  ҚІЖК-нің  554-бабына  сәйкес,  прокурор,  жәбірленуші,  азаматтық  талапкер,  азаматтық  жауапкер  және  олардың  өкілдері,  сонымен  қоса  сотталушы  және  оның  қорғаушысы  алқабиге  кандидаттарға  қарсылық  білдіре  алады,  егер:
1)  іс бойынша        жәбірленуші,  азаматтық  талапкер,  азаматтық  жауапкер  немесе  куәгер  ретінде  шақырылса;
2) Алқабиге  кандидат   осы  қылмыстық  іс  бойынша  сарапшы,  маман,  аудармашы,  куәгер,  сот  отырысының  хатшысы,  анықтаушы,  тергеуші.  Прокурор,  қорғаушы,  айыпталушының  заңды  өкілі,  жәбірленушінің  өкілі,  азаматтық  талапкер  немесе  азаматтық  жауапкер  ретінде  іс  жүргізуге  қатысса;       
3) Алқабиге  кандидат  жәбірленушінің,  азаматтық  талапкердің,  азаматтық  жауапкердің  немесе  олардың  өкілдерінің,  айыпталушының  немесе  оның  заңды  өкілінің,  прокурордың,  қорғаушының,  тергеушінің  немесе  анықтаушының  туысы  немесе  жекжаты  (аға-інісі,  апа-қарындасы,  ата-анасы  және  ерлі-зайыптылардың  баласы)  болып  табылса;
4) Осы  іске  жеке, тікелей  немесе  жанама  мүдделі  деп  санауға  негіз  беретін  өзге  де  мән-жайлар  болса,қарсылығы  мәлімделуге  тиіс.
Сонымен,  жоғарыда  айтылып  өтілген  жағдайлар  негізінде  алқабилерге  кандидаттарға  дәлелді  қарсылыққа  негіз  болады.
Алқабиге  кандидаттарға  дәлелсіз  қарсылық  білдіру   (ҚІЖК  555-бап).    Тәртіп  бойынша  сотқа  елу  алқаби  кандидаты  шақырылады,  егер  жиырма  бес  кандидаттан  он  алты  кандидат  қалса,  онда  сот  төрағасы  хатшыға  сот  алқабилеріне  қосымша  шақырту  жасауына  рұқсат  береді. Сонымен  төрағалық  етуші  қосымша  шақырылған  кандидаттармен  қоса  сот  алқабилеріне  құрылым  процедурасын  жүргізеді. 

Бұдан  соң  төрағалық  етуші  алқабиге  кандидаттарға  дәлелсіз  қарсылық  білдіруді  жүргізеді.  Сот  отырысына  қатысу  үшін  алқабиге    он  алтыдан  астамы  қалса,  төрағалық  етуші  қалған  алқабиге  кандидаттардың  санын  жариялайды,  бұдан  кейін  олардың   тегі  көрсетілген  билеттерді  жәшікке  салады,  билеттерді  араластырады  және  жәшікте  он  алты   билет  қалу  үшін  одан  қанша  қажет  болса  сонша  билетті  алады.   Содан  соң   төрағалық  етуші,  мемлекеттік  айыптаушы,  сондай-ақ  сотталушы  және  (немесе)  оның  қорғаушысы  дәлелсіз  қарсылықты  жүргізу  үшін  қалған,  алқабиге  кандидаттардың  тегі  көрсетілген  он  алты  билетті  береді,  нәтижесінде  алқабиге  он  бір  кандидат  қалуы  тиіс.
Егер  іске  бір  сотталушы   қатысса,  дәлелсіз  қарсылық  білдіруді  алқабиге  екі  кандидатқа  мемлекеттік  айыптаушы,  содан  кейін  алқабиге  үш  кандидатқа  сотталушы  және  немесе   оның  қорғаушысы  көрсетілген  кезектілікпен  жүргізеді.
Егер  іске  бірнеше  сотталушы  қатысса,  мемлекеттік  айыптаушы  әрі  кеткенде  алқабиге  екі  кандидатқа  қарсылық  білдіруге  құқылы,  және  кез  келген   жағдайда  сотталушы  мен  оның  қорғаушысы  соңында  алқаби  саны  он  бір  алқабиден  кем  болмауы  тиіс.                                                                                                                                    
Сонымен,  дәлелсіз  қарсылық  білдіру  -  бұл  алқабиге  кандидаттарды  жеребе  тастау  арқылы,  заң  бойынша  он  алты   алқабиге  дейін  таңдалып  алынады.                                                                            

Жеребе  тастау  арқылы  алқабилер  алқасын  құру  (ҚІЖК 556-бап).  Алқабилер  құрамы  негізінен  жабық  сот  отырыснда  жүргізілуі  қажет. Сотта  істі  қарайтын  алқабилер  алқасы  негізгі  құрамның    тоғыз  және  екі  қосалқы  алқаби  құрамында  жеребе  тастау  арқылы  құрылады.
Негізгі  алқабилер  құрамы  былайша  жүргізіледі.  Төрағалық  етуші  қарсылық  білдірілмеген  алқабиге  кандидаттардың  тегін  көрсете  отырып,  билеттерді  жәшікке  салады,  оларды  аораластырады  және  бір-бірлеп  он  бір  билетті  алады,  әр  алған  сайын  билетте  көрсетілген  алқабиге  кандидаттың  тегін  жариялайды.                     

Егер  жәшіктен  алынған  және  қалған  билеттер  қарсылық  білдірілмеген  алқабиге  кандидаттардың  жалпы  санын  құраса,  сондай-ақ  егер  алқабилер  алқасын  құрудың  дұрыстығына  әсер  ететін  қандай  да  бір  бұзушылыққа    жол  берілмесе,  онда  алқабилер  алқасы  құрылды  деп  танылады.                      Бұл  ретте, жеребе  тастау  арқылы  іріктелген  алғашқы  тоғыз  алқаби  негізгі  құрамның  алқабиі,  ал  соңғы  екеуі  қосалқы  алқаби  деп  есептеледі.
Алқаби  ұжымының  ант  қабылдауға  дейін   алқабилер  барлық  алқабилерге объективті  әрекет  ете  алмауына   қарсылық  білдіруі алқабилер  алқасын  құрудағы  негізгі  арнайы  ерекшелігі  болып  табылады.
Алқабилер  алқасының  құрылуын  жарамсыз  немесе  ол  құрылған  жоқ  деп  тану,  егер:                                                             
- алқабилер  алқасын  құру  кезінде  оның  құрылуының  дұрыстығына  әсер  еткен  қандай  да  бір  бұзушылыққа  жол  берілсе;                                   
-  бір  немесе  одан  да  көп   алқабиге  мемлекеттік  құпияға  рұқсат  етуден  бас  тартылған  жағдайда.

Төрағалық  етуші  алқабилер  алқасының   құрылуын  жарамсыз  немесе  ол  құрылған  жоқ  деп  жариялайды  және  алқабиге  кандидаттарға  толық  көлемінде  қайта  іріктеу  жүргізеді.
Сот  отырысының  хатшысы  жеребе  тастау  арқылы  іріктелген  он бір  алқабидің  тегін  жәшіктен  билеттер  қалай  алынса,  сол  тәртіппен  сот  отырысының  хаттамасына  енгізеді.  Жеребе  тастау  арқылы  іріктелген  алқабилердің  тегі  көрсетіле  отырып,  билеттер  іс  материалдарына  тігіледі.
Сонымен  төрағалық  етуші  дәлелсіз  қарсылық  білдіру  негізін   түсіндірмей-ақ  алқабилер  құрамының  шешімін  жариялайды.                                        
   Алқабилердің  ант  қабылдауы  (ҚІЖК  558-бап).  Алқабилер  алқасы  құрылып  болғаннан  кейін  төрағалық  етуші  немесе  сот  отырысының  хатшысы  сот  отырысының  залында  қатысып  отырғандардың  барлығына  орындарынан  тұруды  ұсынады.

Содан  соң  төрағалық  етуші  алқабилерге  ант  қабылдау  ұсынысымен  өтініш  жасайды.  Ант  мынадай  мазмұннан  тұрады:  «Алқабидің  міндеттерін  атқаруға  кірісе  отырып,  өз  міндеттерімді  адал  және  бейтарап  атқаруға,  сотта  қаралған  барлық  дәлелдемелерді,  дәлелдерді,  істің  мән-жайын  назарыма  алуға,  ерікті  азамат  және  әділ  адам  ретінде  істі  өзімнің  ішкі  нанымым  мен  ар-ожданым  бойынша  шешуге  салтанатты  түрде  ант  етемін».   Алқаби  «Ант  етемін!»  деген  сөздерді  айтумен  антты  қабылдауын  растайды.
Алқабилердің  ант  қабылдағаны  туралы  сот  отырысының  хаттамасына  жазба  жасалады.        

 Алқабилердің  құқықтары,  міндеттері.  Істі  қарауға  байланысты  іс-әрекеттеріндегі  шектеулер  (ҚІЖК  559-бап).  Төрағалық  етуші  алқабилерге  олардың  құқықтарын,  міндеттерін  және  істі  қарауға  байланысты  іс-әрекеттеріне  шектеулерді  түсіндіреді,  сондай-ақ  міндеттерді  бұзу  және  шектеулерді  сақтамаудың  салдарлары  туралы  ескертеді.                                                                            
 ҚІЖК-нің  559- бабының  2-бөлігіне  сәйкес  алқабилердің  құқығы:

-  өзінің  ішкі  нанымы  бойынша  істің   мән-жайын  өз  бетінше  бағалауға  және   алқабилер алқасының  алдында  қойылатын  сұрақтарға  жауап  беруге  мүмкіндік  алу  үшін  сотта  қаралатын  дәлелдемелерді  зерттеуге  қатысуға;                                                    
- төрағалық  етуші  арқылы  сотталушыға,  жәбірленушіге,  куәгерлерге, сарапшыға  сұрақтар  қоюға;

- заттай  дәлелдемелерді,  құжаттарды  тексеріп    қарауға, жерді  және  үй-жайларды  тексеріп  қарау  ісіне,  сот  тергеуіндегі  барлық  басқа  да  іс-әрекеттерге  қатысуға;
- төрағалық  етушіге   заңнама  нормаларын,  сондай-ақ  сот  отырысында  жария  етілген  құжаттардың  мазмұнын  және  іске қатысты,  өзіне  түсініксіз  басқа  да  мәселелерді  түсіндіруді  сұрап  өтініш  жасауға;                                                          
- сот  отырысы  кезінде  жазбаларды  жасауға.             
Алқаби  міндеттері:                                          
- сот  отырысында  тәртіп  сақтауға  және  төрағалық  етушінің  заңды  өкімдеріне  бағынуға;                               
- алқабидің  міндеттерін  атқару  үшін,  сондай-ақ, егер  сот  отырысында  үзіліс  жарияланған  немесе  істі  тыңдау  кейінге  қалдырылған  жағдайда,  сот  талқылауын  жалғастыру  үшін  сот  көрсеткен  уақытта  келуге;
Сотқа  келуге  мүмкіндігі  болмаған  жағдайда,  төрағалық  етушіге  келмеудің  себептері  туралы  алдын  ала  хабарлауға  міндетті. 
    Алқаби:                   
- істі   тыңдау  кезінде  сот  отырысының  залынан  кетуге;                                           егер  алқаби  ауырған  немесе  себепті  жағдайлармен  сот  отырысына  қатыса  алмайтын   болса  төрағалық  етушінің   рұқсатымен  үзіліс  жарияланады.  Немесе  қосалқы  алқабимен  алмастырылады.                      
Істі  тыңдау  кезінде  сот  құрамына  кірмейтін  адамдармен  төрағалық  етушінің  рұқсатынсыз  іс  бойынша  сөйлесуге;                                             
-  істі  қарау  барысында  мәліметтерді  сот  отырысынан  тыс  жинауға (телеарна,  радио,  газеттерден,  журналистерден).                                                                                             
- жабық  сот  отырысына  қатысуына  байланысты  өзіне  белгілі  болған  мән-жайлар  туралы  мәліметтерді  жария  етуге,  сондай-ақ  кеңесу  бөлмесінің  құпиясын  бұзуға  құқылы  емес.
 Алқабидің  өз  міндеттерін  атқармауы,  сондай-ақ  жоғарыда  айтылып  өткен  шектеулерді  сақтамауы  Қазақстан Республикасының  заңында  белгіленген  жауаптылыққа,  сондай-ақ  төрағалық  етушінің  алқабиді  істі  қарауға  одан  әрі  қатысудан  шеттету  мүмкіндігіне  әкеп  соғады.                               
Алқабидің  тәуелсіздк  кепілдігі  туралы    2006 жылдың  16 қаңтарында  шыққан  «Алқабилер  туралы»  Қазақстан  Республикасы  Заңының 17-бабында  қарастырылған,   ал  2007  жылғы  1  қаңтарда  шыққан  заңда  алқаби  қызметін  атқарушыларына  сот төрешісі  тәуелсіздік  кепілдігін  береді. 

 Алқаби   мен  оның  отбасы  мүшелері  және  мал-мүлкі  мемлекеттің   қарауында  болатынын  ұмытпау  керек.                                                                                                                    

§ 2. Сот  отырысын  соттың  істі  алқабилердің  қатысуымен   қарау

  Сот  отырысын  тағайындау  (ҚІЖК 547-бап). Айыпталушының  істі   соттың  алқабилердің  қатысуымен  қарауы  туралы  өтініші  болған  кезде  сот төрешісі барлық  сотталушылар  мен  олардың  қорғаушыларымен  бірге  алдын  ала  тыңдау  жүргізеді.                   
Сот  отырысының  дайындық  бөлімі  мынадай  қатарлардан  тұрады.  ҚІЖК-нің  548-бабына  сәйкес  төрағалық  етуші  сот  отырысын  ашып,  қай  істің қарауға  жататындығын  жариялайды.  Отырысқа  қатысушы  адамдарға  өзін  таныстырады,  кімнің  мемлекеттік  айыптаушы,  қорғаушы,  хатшы  кім  екенін  хабарлайды,  сотталушының  жеке  басын  анықтайды,  мәлімделген   қарсылықтарды  шешеді.  Мемлекеттік  айыптаушы  айыптау  қорытындысының  қарар  бөлігін  жария  етеді.  Сот төрешісі  сотталушыға  айыптаудың  түсінікті  болған-болмағанын  анықтайды,  қажет  жағдайларда  оған  айыптаудың  мәнін   түсіндіреді  және  ол  ісін   соттың  алқабилердің  қатысуымен  қарауы  туралы   берген  өз  өтінішін   растайтынын  не  растамайтынын   сұрайды.          
Егер  сотталушы  ісін  соттың  алқабилердің  қатысуымен  қарауы  туралы  өз  өтінішін  растаса,  онда  сот төрешісі   осы  өтініштің  қанағаттандырылғаны  туралы  шешім  қабылдайды   және  мемлекеттік  айыптаушы,  жәбірленуші,   сотталушы  және  оның  қорғашысы   мәлімдеген  басқа  өтініштерді  қарауға  көшеді.
Егер   сотталушы  ісі  соттың  алқабилердің  қатысуымен  қарауы  туралы  өз  өтінішін  растамаса,  сот төрешісі  алдын  ала  тыңдау  аяқталғанын   хабарлайды.  Кейінгі  сот   талқылауы  ҚІЖК-нің  40-тарауында  қарастырылған  ережелер  бойынша  жүзеге  асырылады.                                                                                           
Алқабилердің  қатысуымен  қарастыратын  іс  бойынша  сотталушы  алғашқы  пікірін  өзгерткен  кезде  де  алдын  ала  тыңдау  өткізілгеннен  кейін  сот төрешісі  өзінің  қаулысын  шығарып,  ол  ақырғы   шешім  болып  табылады.   Бұл   жағдайда  соттың  қаулысы  қайта  қаралуы  мүмкін. 

 Сот төрешісі  алдын  ала  тыңдауды  міндетті  түрде  прокурордың,  соттың  істі  алқабилердің  қатысуымен  қарауы  туралы  өтініш  білдірген  сотталушының  және  оның  қорғаушысының  қатысуымен  жабық   сот  отырысында  жеке  дара  жүргізіледі  (ҚІЖК   548-бап) алқабилер  алдын  ала  сот  отырысына  қатыспайды.            
Алқабилердің  сот  талқылауына  қатысуының  жалпы  шарттары    (ҚІЖК  557-бап).  Алқабилер   алқасын  құру  аяқталғаннан  кейін  төрағалық  етуші  алқабилердің  негізгі  құрамына,  оларға бөлінген  алқабилер  орындығынан  орын  алуды  ұсынады  және  олардың  орындығы  отырғандардан  бөлек  болуы  және  әдетте  сотталушылар  орындығына  қарама-қарсы  орналасуы  тиіс.                                                          Қосалқы  екі  алқаби  олар  үшін  арнайы  белгіленген  алқаби  орындығына  орналасады.
Заң   бойынша   алқабилер  және  қосалқы  алқабилер  сот  отырысының  залында  сот  талқылауы  кезінде  тұрақты  қатысуы  тиіс.                       
Егер  сот  талқылауы  барысында  алқабилердің  біреуінің  сот  отырысына  одан  әрі  қатыса  алмайтындығы  немесе  төрағалық  етуші  оны  сот  отырысына  қатысудан  шеттеткен  жағдайда қосалқы  алқабимен  ауыстырылуы   қажет.
Бұл  жағдайда  алқабилер  мен  сот төрешілерілар  шешім  шығару  үшін   кеңесу  бөлмесіне  кеткенге  дейін  ауыстырылуы  керек.  Егер  алдыңғы  екі  алқабиді қосалқы  алқабилердің  лимиті  таусылған  кезде  ауыстырған  жағдайда  төрағалық  етуші  сот  отырысын  жарамсыз   деп  хабарлайды.   Бұндай  жағдайда  сот  процесі  тоқтатылып,  сот  талқылауына  қатысу  үшін  алқабиге  кандидаттарды  алдын  ала  кездейсоқ  таңдаудың  тәртібі  бойынша  істі  қарауды  жаңадан  бастауы  тиіс  (ҚІЖК  550-бап).

Егер  алқабилердің  біреуі  сот  отырысына  қатыса  алмауы  кеңесу  бөлмесіне  кеткенннен  кейін анықталса,  онда  сот төрешілерілар  мен  алқабилер  сот  отырысы  залына  шығып,  алқабидің  ауыстырылғанын  хабарлап  кеңесу  бөлмесіне  қайта  кетуі  керек..
Кез  келген  алқаби  ҚІЖК-нің  559-бабының 4-бөлігінде  қарастырылған  міндеттерін  бұзған  жағдайда  одан  әрі  қатысудан  шеттету  мүмкіндігіне  әкеп  соғатынын  естен  шығармауы  қажет.     
Алқабилерді    төрағалық  етуші,  прокурор,  сотталушы  және  олардың  қорғаушылармен  шеттетілуі  мүмкін,  ол  жөнінде  сот  отырысының  хатшысы   хаттамаға  жазады.
§ 3. Сот  отырысын  соттың  істі  алқабилердің  қатысуымен   қарау ерекшеліктері
Алқабилер  қатысатын  сотта  сот  тергеуінің  ерекшеліктері  (ҚІЖК 562- бап). Мемлекеттік  айыптаушы  айыптау  қорытындысының  қарар  бөлігін  жариялаған  кезде  сотталушының  сотталғандығы  туралы  фактілерді  еске  салуға  құқылы  емес.  Бұл  жағдайды  әдейі  алқабилердің  күні  бұрын  пішілген  жеке  басына  және  айыптылығына  қатысты  жасалады.                                                                      
Тараптар  сотталушыдан,  жәбірленушіден,  куәлардан  және  сарапшылардан  жауап  алғаннан  кейін  алқабилер  төрағалық  етуші  арқылы  осы  адамдарға  сұрақ  қоя  алады.  Алқабилер  сұрақтарды  жазбаша  түрде  жасап,  төрағалық  етушіге  береді,  ал  төрағалық  етуші  сол  бойынша  сотталушыны  және  т.б.  сұрайды.                       
Төрағалық  етуші  іске  қатысы  жоқ,  сондай-ақ  мегзеу  немесе  тіл  тигізу  сипатында  деп  есептеген  сұрақтарды  қабылдамай  тастауға  құқылы.                              
Тараптар  алқабилер  алқасының  қатысуынсыз,  сот төрешілерілар  бұрын  іс  талқылауынан  алып  тастаған  дәлелдемелерді,  бұл  ретте  олардың  мәнін  баяндамай-ақ, зерттеу  туралы  өтініш  беруі  мүмкін.  Осындай  өтінішке  байланысты  іс  бойынша  сот  талқылауына  қатысушылардың  пікірін  тыңдауды  сот төрешілерілар  жүргізеді.
Сотталушының  бұрынғы  сотталғандығына  байланысты,  оны  құнықпа  маскүнем  немесе  нашақор  деп  тану   туралы  мән-жайлар,  сондай-ақ  алқабилердің  сотталушыға  қатысты  теріс  түсінігін  туғызатын  мән-жайлар   зерттелуге  жатпайды.   Бұларды  зерттеу  алқабилердің  алдын  ала  шығарған  айыптауы  немесе  оны  дәлелдеуіне  әсер  етеді  (ҚІЖК  562-бап).
Сотталушының  жеке  басына  байланысты  кейбір  мәселелерді  алқабилер  тек  қылмыстық  іске  қатысы  болған  жағдайда  ғана  тексеруі  тиіс.
 Алқабилер  қатысатын  соттағы  тараптардың  жарыс  сөздері  (ҚІЖК 563-бап). Сот  тергеуі  аяқталғаннан  кейін  алқабилердің  қатысуымен  сот  тараптардың  жарыссөздерін   тыңдауға  көшеді.  Сот  жарыссөздері  айыптаушы  мен  қорғаушының  сөздерінен   тұрады.
Жарыссөз  -  бұл  сот  процесінің  бөлігі,  онда  сот  тараптары  сот  алқабилеріне  қаратылған  сөз,  оларды  тағылған  айыптың  дәлелденгендігі  немесе  дәлелденбегеніне,  қылмыстың  дұрыс  белгіленгендігіне  сендіру  керек.  Сонымен  тараптар  өз  орындауларында  дәлелдерді  сараптап, сотталушыға  берілген  жаза  өлшемі  туралы  өз  шешімдерін  дәлелдеп,  алдағы  тұрған  үкімге  рұқсатпен  өз  ұсыныстарын  енгізеді. Сот  жарыссөзі  екіге  бөлінеді.  Жарыссөздердің  бірінші  бөлігі мемлекеттік  айыптаушының,   жәбірленушінің,  қорғаушының  және  сотталушының  сөздерінен  тұрады,  олар  сотталушының  бұрынғы  сотталғандығын  еске  салмай  оның  кінәсінің  дәлелденуі  немесе  дәлелденбеуі  жөніндегі  өз  ұстанымдарын  баяндайды.
Тараптар  алқабилер  қатысқан  соттың  қарауына  жатпайтын  мән-жайларды  еске  алмауға  және  сот  отырысында  зерттелмеген  дәлелдемелерге  сілтеме  жасамауға  тиіс.  Егер  бұл  жағдайларды  қозғайтын  болса  төрағалық  етуші  мұндай  сөздерді  үзіп  тастайды  және  алқабилердің  үкім  шығару  кезінде  осы  мән-жайларды  есепке  алмауға  тиіс  екендігін  оларға  түсіндіреді.                                             
Жарыссөздердің  екінші  бөлігі  мемлекеттік  айыптаушының,  сондай-ақ  жәбірленушінің,  азаматтық  талапкердің  және  жауапкердің  немесе  олардың  өкілдерінің,  қорғаушының  және  сотталушының  сөздерінен  тұрады,  оларда  сотталушының  іс-әрекетін  дәрежелеу,  жаза  тағайындау ,  азаматтық  талап  мәселелері  бойынша  ұстанымдары  баяндалады.
 Репликалар  және  сотталушының  соңғы  сөзі.  Алқабилер  қатысатын  сотта  сөз  сөйленіп  болған  соң  тараптар  жарыссөзіне  қатысушылардың  бәрінің  реплика  айтуға  құқығы  бар.  Соңғы  реплика  айту  құқығы  қорғаушыға  тиесілі.  Сот  жарыссөзі  және  реплика  аяқталғаннан  кейін  төрағалық  етуші  сотталушыға  соңғы  сөз  береді.                                                                                                                                                    
Алқабилер  қатысатын  сотта  істің  қысқартылуы (ҚІЖК 561-бап). Төрағалық  етуші  істі  соттың  алқабилердің  қатысуымен  талқылауының  кез  келген кезеңінде  істі  қысқартуына  болады,  егер:                                                                           
- ҚІЖК  37-бабының  1-тармағында  қарастырылған  қылмыстық  іс  қозғауға  болмайтын,  ал  қозғалған  іс  тоқтатылуға  тиіс жағдайлар;                                           
 -  прокурор  айыптаудан  толық  бас  тартқан  жағдайда,  егер  айыптаудан  жәбірленуші  де  бас  тартқан  жағдайда   (ҚІЖК  317-баптың  7- бөлімі).                                                                         
§ 4. Алқабилер  қатысатын  соттың  шешуіне  жататын  сұрақтардың  қойылуы тәртібі

  Алқабилер  қатысатын  соттың  шешуіне  жататын  сұрақтардың  қойылуы  (ҚІЖК  565-бап).  Екінші  сот төрешісініңның  қатысуымен  төрағалық  етуші  сот  тергеуінің  нәтижелерін,  тараптардың  жарыссөздерін  ескере  отырып,  алқабилер  қатысатын  соттың  шешуіне  жататын  сұрақтарды  жазбаша  түрде  тұжырымдайды,  оларды  оқиды  және  тараптарға  береді.                                            
Тараптар  сұрақтардың  мазмұны  мен  тұжырымдалуы  бойынша  өздерінің  ескертпелерін  айтуға  және  жаңа  сұрақтар  қою  туралы  ұсыныстар  енгізуге  құқылы.      
  Сұрақтарды  талқылау  және  тұжырымдау  уақытында  алқабилер  сот  отырысы  залынан  шығып  кетеді.                                          
   Тараптардың  ескертпелері  мен  ұсыныстарын  ескере  отырып,  төрағалық  етуші  кеңесу  бөлмесінде  алқабилер  қатысатын  соттың  шешуіне  жататын  сұрақтарды  түпкілікті  тұжырымдайды,  оларды  сұрақ  парағына  енгізеді  және  оған  қол  қояды.
   Сұрақ  парағы  алқабилер  мен  тараптар  қатысып  отырған  кезде  дауыстап  оқылып  ол  хаттамаға  жазылады.                                                                               
 Алқабилер  қатысатын  соттың  шешуіне  жататын  сұрақтардың  мазмұны.  Сотталушы  жасаған  деп  айыпталатын  әрекеттердің  әрқайсысы  бойынша  негізгі   үш  сұрақ  қойылады.                                                                
1) әрекеттің  орын  алғаны  дәлелденді  ме;
2) бұл  әрекетті  сотталушының  жасағаны  дәлелденді  ме;
3) бұл  әрекеттің  жасалуына  сотталушы  кінәлі  ме.
Алқабилер  әр  эпизодқа  жеке –жеке ,  барлық  іске  толық  бір  сұрақ  қоюы  қажет.  Себебе,  біреуі  дәлелденсе,  екіншісі  дәлелденбеуі  мүмкін.                                                                                                                             


Бірінші  сұрақты  шеше  отырып  төрағалық  етуші  алқабилерге  істің  қылмыс  екенін,  ол  Қылмыстық Кодексінің  бір  бабымен  қарастырылатынын  және  ол  басқа  іс-қимылға  қарағанда  ондағы  ерекшелікті  көрсетіп  береді.  Мысалға;  алқабилер  алдына  «А»  және  «В»  азаматтардың  аса  ауыр «ерекше  мейірімсіздік» қылмысы  сол  жерде,  сол  уақытта  жасалғанын  соттың  барлық  дәлелдерінен  шығара  отырып  дәлелдейді.  Алқабилер  үшін  қылмыстағы «ерекше   мейірімсіздік»  түсініксіз  болуы  мүмкін.  Сот төрешісі  бұл  сөздің  мағынасын  ашуға  тырысады,  ал  алқабилер  қылмыстың  мекенінің  дәлелденгендігі  мен  сұрақтарға  жауап  беріп  отыруы  тиіс. 

Екінші  сұрақ  алқабилер  алдында  қойылады,  бұл - әрекетті  сотталушының  жасағаны  дәлелденді  ме, ал алқабилер  бұған  құптау  немесе  құптамау  жауабын  береді.

 Үшінші  сұрақ  алқабилер  алдында  қойылады,  бұл – қылмыстық  әрекеттің  субъективті  қатарына  байланысты  әрекеттің  жасалуына  сотталушы  кінәлі  ме.                         

Шешуге  жататын  сұрақтар  әрбір  сотталушыға  қатысты  жеке  қойылады.                                                                   
Сотталушының  кінәлілігі  туралы  негізгі  сұрақтан  кейін  кінәлілік  дәрежесін  арттыратын  немесе  төмендететін  не  оның  сипатын  өзгертетін,  сотталушыны  жауаптылықтан  босатуға  әкеп  соқтыратын  мән-жайлар  туралы  жеке  сұрақтар  қойылуы  мүмкін.                  

 Қажет  болған  жағдайларда  қылмыстық  ниеттің  жүзеге  асырылу  дәрежесі,  әрекеттің  соңына  дейін  жеткізілмеуіне  әсер  еткен  себептер,  сотталушылардың   әрқайсысының  қылмыстың  жасалуына  қатысу  дәрежесі  мен  сипаты  туралы  сұрақтар  да  жеке  қойылады.  Егер  қойылатын  сұрақтар  сотталушының  қорғану   құқығын  бұзбаса,  сотталушының  онша  ауыр  емес  қылмыс  жасаудағы  кінәсін  анықтауға  мүмкіндік  беретін  сұрақтар  қоюға  жол  беріледі.                  
Бірақ  алқабилер  тарапынан  қылмыстың  квалификациясына заңгерлік  сұрақтар  қойылмауы  керек.                                         
Төрағалық  етушінің  алқабилерге  жүгінуі   (ҚІЖК  567-бап). Сот төрешісілерілар  мен  алқабилер  кеңесу  бөлмесіне  кетер  алдында  төрағалық  етуші  алқабилерге  жүгінеді.                                                                        
Алқабилерге  жүгінген  кезде  төрағалық  етушіге  алқабилер  алқасы  мен  сот төрешісілерілар  алдына  қойылған  сұрақтар  бойынша  қандай  да  бір  нысанда     (ыммен,  ишар  білдіру,  дауыс  ырғағын  өзгерту) өз  пікірін  айтуға  тыйым  салынады.   

Төрағалық  етуші  жүгінуінде:      
- айыптаудың  мазмұнын  баяндайды;
-сотталушы  айыпталып  отырған  әрекетті  жасағаны  үшін  жауаптылық  көзделген  қылмыстық  заңның  мазмұнын  хабарлайды;                                                
- сотталушының  айыбын  ашатын  да,  сол  сияқты оны  ақтайтын  да,  сотта  зерттелген  дәлелдемелер  туралы  еске  салады,  бұл  ретте  осы  дәлелдемелерге  өзінің  көзқарасын  білдірмейді  және  одан  қорытындылар  жасамайды;
- мемлекеттік  айыптаушының  және  қорғаушының  ұстанымдарын  баяндайды;
- алқабилерге  дәлелдемелерді  олардың  жиынтығында  бағалаудың негізгі  ережелерін;      

- кінәсіздік  презумпциясы  принципінің  мәнін;  сотталушының  пайдасына  жойылмаған  күмәнді  түсіндіру  туралы  ережені;
- олардың  қорытындылары  тікелей  сот  отырысында  зерттелген  дәлелдемелерге  ғана  негізделуі  мүмкін  екендігі;

-олар  үшін  ешқандай  дәлелдеменің  алдын  ала  белгіленген  күші  жоқ,  олардың  қорытындылары  болжамдарға,  сондай-ақ  сот  пайдалануға  жол  берілмейді  деп  таныған  дәлелдемелерге  негізделмеуге  тиіс  екендігі  туралы  ережені  түсіндіреді;
- алқабилер  назарын  сотталушының  айғақ  беруден  бас  тартуы  немесе  оның  сотта  жауап  бермеуі  заң  тұрғысынан  маңызға  ие  болмайтынына  және  сотталушының  кінәлілігінің  дәлелі  ретінде  түсіндірілмейтіне  аударады;
- кеңесу  бюллетендерді  негізгі  мәселелер  бойынша  толтыру  тәртібін,  үкім  шығару  мәселелері  бойынша  жалпы  дауыс  беру  тәртібін  түсіндіреді;
- ант  беру  және  сотталушының  мойындау  мүмкіншілігі  оларға  кешірімнің  лайық  болатынын  ескереді.
Тараптар  сот  отырысында  төрағалық  етушінің  объективтілік  принципін  бұзу  себептері  бойынша  жүгінуінің  мазмұнына  байланысты  қарсылық  білдіруге  құқылы,  ол  сот  отырысының  хаттамасына  енгізілуге  жатады.

§ 5. Қылмыстық  іс  бойынша алқабилердің  үкім  шығару    кеңесінің  және  кеңесу  бөлмесінде  дауыс  беру  құпиясының  тәртібі                                            

 Алқабилер  кеңесінің  құпиясы    (ҚІЖК   568-бап).Жарыссөздер  аяқталғаннан  кейін  сот төрешісілерілар  және  негізгі  алқабилер  үкім  шығару  үшін  кеңесу  бөлмесіне  кетеді.                                                                             
Сот төрешісілерілар  мен  алқабилерден  басқа,  кеңесу  бөлмесінде   өзге  адамдардың  болуына  жол  берілмейді. Кеңесу  бөлмесінде  телефонмен  сөйлесу,  кеңесу  жөнінде  телеарналық  трансляция  және  радио  арқылы  хабарлауға   жол  берілмейді.    Жұмыс  аяқталған  соң,  сондай-ақ  жұмыс  күні  ішінде  төрағалық  етуші  кеңесу  бөлмесінен  шығып,  демалу  үшін  үзіліс  жасауға  құқылы.

Егер  кеңесу  бірнеше  күнге  созылса,  жұмыс  соңының  түнінен  бастап  келесі  жұмыс  күніне  дейін  төрағалық  етуші  үзіліс  жариялайды. Сот төрешісілерілар  мен  алқабилер  кеңестің  жүруі  жөнінде  ақпарат  таратуына  болмайды. 

Егер,  алқаби  болмаған  жағдайда  (ауруына  немесе  т.б,  жағдайларда)  үкім  шығаруға  одан  әрі  қатыса  алмайтын  жағдайда  қосалқы  алқабимен  ауыстырады.  Бұндай  жағдайда  сұрақтарды  жаңадан  қарайды.                                                                                                                                               

 Кеңесу  бөлмесінде  кеңесу  мен  дауыс  беруді  жүргізу  тәртібі   (ҚІЖК  569-бап).   Төрағалық  етуші  сот төрешісілерілар  мен  алқабилер  кеңесіне  басшылық  етеді,  шешілуге  жататын  мәселелерді  рет-ретімен  талқылауға  қояды,  жауаптар  бойынша  дауыс  беруді  және  дауыстардың  есебін  жүргізеді.                                                                                                                    
Кеңесу  бөлмесінде  алқабилер  қойылған  мәселелерге  байланысты  өздерінде  туындаған  түсінбеушіліктер  бойынша  төрағалық  етушіден  түсініктер  алуға  құқылы.                    
 ҚІЖК-нің  569-бабының  3-бөліміне  сәйкес  негізгі  мәселелер  бойынша  дауыс  беру  жазбаша  жүргізіледі.  Сот төрешісілерілар  мен  алқабилердің  дауыс  беру  кезінде  қалыс  қалуға  құқықтары  жоқ.  Сот төрешісілерілар  мен  алқабилердің  дауыстары  тең.                                                                                                         
   Сот төрешісілерілар  мен  алқабилер  үкім  шығаруға  дауыс  беру  тәртібі  былайша  жүреді.   Сот төрешілері мен алқабилер  сотталушылардың  саны  бойынша  соттың  мөртабаны  басылып,  дауыс  беруге  арналған:  «Өзімнің  ар-намысым,  ар-ожданым  бойынша  және  ішкі  нанымым  бойынша  менің  қорытындым...»  деген  сөздер  жазылған,  таза  бюллетенді  алады.  Олардың  әрқайсысы  құпияны  қамтамасыз  ете  отырып,  бюллетенге  сұрақ  парағында    қойылған  және  шешілуге  жататын  сұрақтардың  әрқайсысына  жауап  жазады.
Сұрақ  парағында  қойылған  сұрақтардың  реті  бойынша  жауап  мақұлдаған  «иә»  немесе  құптамаған  «жоқ»  деген  немесе  жауаптың  мәнін  ашатын  («иә,   дәлелденді»,  «жоқ,  дәлелденген  жоқ»,  «иә,  кінәлі»,  «жоқ,  кінәсіз»)   міндетті  түсіндірме  сөзден  немесе  сөз  тіркестерінен  тұруға  тиіс.                                                      
 Содан  соң  сот төрешілері мен  алқабилер  өздерінің  бюллетендерін  дауыс  беруге  арналған  жәшікке  салады.                                      
 Дауыс  беру  аяқталғаннан   кейін  төрағалық  етуші  алқабилердің   қатысуымен   жәшікті  ашады  және  әрбір  бюллетендегі  дауыстарды  санайды,  дауыстарды  санау  нәтижесін  сұрақ  парағында  көрсетілген  негізгі  үш   сұрақтың  әрқайсысының  тұсына  дереу  жазады.

 Алқабилер  мен  сот төрешілерінің жауаптары  бар  бюллетендер  қылмыстық  істе  сақталатын  конвертке  салынып  желімделеді.
 Егер  алдыңғы  сұраққа  берілген  жауап  кейінгі  сұраққа  жауап  берудің  қажеттілігін  жойса,  төрағалық  етуші  сот төрешісі  алқабилердің көпшілігінің  келісімімен  сол  кейінгі  сұрақтың  тұсына  «жауап  берілмейді»  деген  сөздерді  жазады.
  Егер  ҚІЖК-нің  566-бабының  бірінші  бөлігінде  көрсетілген  үш  сұрақтың  әрқайсысына  мақұлдаған  жауаптарға  дауыс  берушілердің  көпшілігі  дауыс  берсе,  айыптау  шешімі  қабылданған  болып  есептеледі.
Егер  қойылған  негізгі  сұрақтардың  кез  келгеніне  берілген  құпталмаған  жауапқа  дауыс  берушілердің  алтауы  және  одан  көбі  дауыс  берсе,  ақтау  шешімі  қабылданған  болып  есептеледі.                                  
 Егер  сотталушының  кінәлілігі  туралы  мәселе  оң   шешілсе,  онда  сот төрешілері  бұл  әрекет  қылмыс  болып  табыла  ма   деген  және  оның  нақ  қандай  қылмыстық  заңда  көзделгені (бабы,  бөлігі, тармағы)  туралы   мәселені  шешеді,  сондай-ақ  осы  әрекеттер  үшін  қандай  жазалау  шарасы  көзделгенін  алқабилерге  түсіндіреді.
 Сот төрешілері  алқабилердің  қатысуымен  соттың   ашық  дауыс  беру  арқылы  қабылданатын мәселелер  үзіліс  жасалмай  шешіледі:         

- оның  жауаптылығы  мен  айыбын  жеңілдететін  немесе  ауырлататын  мән-жайлар  бар  ма;      

-  сотталушыға  қандай  жаза  қолданылуы  мүмкін;   

- ол  жасаған  қылмыс  жазалауға  жата  ма;                     

  - жаза  тағайындамай  үкім  шығару  үшін  немесе  жазадан  босатуға  негіз  бар  ма;       

    - сот  сотталушының  құрметті   әскери,  арнайы  немесе  өзге  атағынан,  сыныптық  шенінен, дипломатиялық  дәрежесінен,  біліктілік  сыныбынан,  мемлекеттік  наградаларынан  айыруға,  егер  оған  дауыс  берушілердің  көпшілігі  жақтап  дауыс  берсе,  шешім  қабылданған  деп  есептеледі.
 Он  бес  жылдан  астам  мерзімге  бас  бостандығынан  айыру  түріндегі  жаза,  егер  қандай  шешімге  дауыс  берушілердің  сегізі  және  одан  да  көбі  дауыс  берсе,  тағайындалуы  мүмкін.
Айрықша  жазалау  шарасы  -өлім  жазасы  сот төрешілері  мен  алқабилер  бірауыздан  шешім  шығарғаннан  кезде  ғана  тағайындалуы  мүмкін.               
 Сот төрешілері  мен  алқабилердің  жауаптары  бар сұрақ   парағына  сот төрешілері  мен  алқабилер  қол  қояды.           
Алқабилердің  қатысуымен  сотта  қылмыстық  істі  талқылау  мына  шешімдердің  біреуі  қабылданады:                  
1) ҚІЖК 324-бабында  көзделген  жағдайларда,  істі  қысқарту  туралы  қаулы;
2) Алқабилердің  қатысуымен  со  ҚІЖК-ң  566-бабының  бірінші  бөлігінде  көрсетілген  негізгі  үш  сұрақтың  кем  дегенде  біреуіне  теріс  жауап  берген  жағдайларда,  ақтау  үкімін;
3) ҚІЖК-ң  375-бабының  екінші  бөлігіне  сәйкес  айыптау  үкімін  қабылдаумен  аяқталады.
 Үкімнің  қаулысы  (ҚІЖК  571-бап). Үкімге   ҚІЖК-ң  44-тарауында  белгіленген  тәртіппен  төрағалық  етушінің  мынадай  ерекшеліктермен  қаулысы  шығарылады:                                                                                                                                                                                                          
- үкімнің  кіріспе  бөлімінде  екінші  сот төрешісінің  және  алқабилердің  тегі  көрсетілмейді;

-  ақтау   үкімініңсипатамалы-дәлелді  бөлігінде  алқабилердің   қатысуымен   сот  ақтау  шешімін  шығарған  айыптаудың   мәні  баяндалады   және   шешімге  не  мемлекеттік    айыптаушының  айыптаудан   бас  тартуына  сілтеме  қамтылады;
- айыптау  үкімінің  сипаттамалы-дәлелді   бөлігінде   сотталушы  жасағаны  үшін   кінәлі  деп   танылған  қылмыстық  әрекеттің  сипаттамасы,  жасалған  әрекеттің  дәрежеленуі,  жаза  тағайындау  себептері   және  азаматтық  талапқа  қатысты  сот  шешімінің  негіздемесі  қамтылуға  тиіс;

- үкімнің  қарар  бөлігінде  апелляциялық  сатыға  үкімге  шағым  жасау  және  наразылық  білдіру  тәртібі  туралы   түсінік  қамтылуға  тиіс.

Үкімге   іс   бойынша  тек   төрағалық  етуші   ғана   қол  қояды.                             

ҚІЖК-нің  37-бабына  алқабилердің  қатысуымен  соттың  істі  талқылау  барысында  сотталушының  сот-психиатриялық  сараптаманың  тиісті  қорытындысымен  расталған  жағдайы  бойынша  қылмыстық   жауаптылыққа   тартылуы  мүмкін   емес  (ҚІЖК 572-бап).
Төрағалық  етуші  істі  ессіз  күйдегі  адамдарға  медициналық  сипаттағы  мәжбүрлеу   шараларын  қолдану   туралы  істер   бойынша  сот  істі  сонда  жібереді. Төрағалық  етуші  алқабилер  қатысқан  соттың  қылмыстық  істі  қарауды  тоқтатуы  туралы  қаулы  шығарады.       
 Төрағалық  етушінің  алқабилер  қатысқан  соттың  істі  қарауды  тоқтатуы  және  оны  осы  ҚІЖК-нің  572-бабының  екінші   бөлігінде  көзделген  жалпы  тәртіппен  соттың  қарауына  жіберуі  туралы  қаулысы  түпкілікті  болып  табылады  және  апелляциялық  тәртіппен  шағым  жасауға,  наразылық  білдіруге  жатпайды.                               
 Сот  отырысының  хаттамасын  жүргізу  ерекшеліктері (ҚІЖК  573-бап). 
Сот  отырысының  хаттамасы,  ҚІЖК-нің  328-бабының  талаптарына  сәйкес,  осы  бапта  көзделген  ерекшеліктермен  жүргізіледі.                                                                             
Хаттамада   сот  отырысына  шақырылған  алқабиге  кандидаттар  құрамының  аты-тегі,  және  алқабилер  алқасын  құру  барысы  міндетті  түрде  көрсетіледі.                                                      
Төрағалық  етушінің  жүгінуі  сот  отырысының  хаттамасына  жазылады  немесе  оның  мәтіні   қылмыстық  іс  материалдарына  тіркеліп,  бұл  туралы  хаттамада  көрсетіледі.
Сот  отырысының  хаттамасында  соттың  іс  қарауының  бүкіл  барысы  оның  өтуінің  дұрыстығын  куәландыратындай  етіп  көрсетуге   тиіс.                                                                                                            
§ 6. Апелляциялық   сатыдағы  сотта  іс   жүргізудің  ерекшеліктері

Алқабилердің  қатысуымен  сот  шығарған,  заңды  күшіне  енбеген  үкімдер  мен  қаулыларға  шағым  жасау  және  наразылық  білдіру      (ҚІЖК   574-бап).

Алқабилер  қатысқан  соттың  заңды  күшіне  енбеген   үкімдері  мен  қаулыларына  шағым  жасау,  наразылық   білдіру  тәртібі,  ҚІЖК-ң  8-бөлімінде  көзделген  ережелермен  айқындалады, олардың  өз  ерекшеліктері  мынадай  болып  келеді.                                

Алқабилердің  апелляциялық  тәртіппен  шағым  жасау  мен  наразылық  білдіруге  келесі  шешімдер  жатады:                                 

-алқабилер  қатысқан  сот  үкімдеріне;        
-төрағалық  етушінің  істі  тоқтату  туралы   қаулыларына;
-төрағалық  етушінің  басты   сот  талқылауын  тағайындау;                           
- істі  алдын  ала  тыңдауды  жүргізу;                 

-алдын  ала  тыңдау  нәтижелері   бойынша  шығарылған  қаулыларына  айыпталушыға  бұлтартпау  шарасын   қолданудың  немесе  қолданбаудың  негізділігі  туралы  және  егер  бұлтартпау  шарасы  таңдалса,  оның  түрінің  негізділігі  немесе  негізсіздігі  туралы  мәселені  қарауға  міндетті.
Төрағалық  етуші  шығарған   басқа  қаулылар  шағым  жасауға  және  наразылық  білдіруге  жатпайды.                                 
Алқабилердің  қатысуымен  сот  қараған  істерді  апелляциялық  сатыда  іс  жүргізу  ерекшеліктері    (ҚІЖК  575-бап).

Аппеляциялық  сатыда  сот  ісін  жүргізу заң  күшіне  енбеген шағым  жасау  мен  наразылық  білдірулердің, алқабилердің  шығарған  үкімдері мен  қаулыларын  заңда  көрсетілген  тәртіппен қайта  қарайды.  
Апелляциялық  сатыда  сот  шешімдерінің  күшін  жоюға  немесе  оларды  өзгертуге: 

1) істі  аяқтау  үшін  айтарлықтай  маңызы  болуы  мүмкін  жол  берілетін  дәлелдемелерді  талқылаудан  негізсіз  алып  тастау;                                              

2)істі   аяқтау  үшін  айтарлықтай  маңызы  болуы  мүмкін  дәлелдемелерді  тараптың  зерттеуінен  негізсіз  бас  тарту;     

3)істің   аяқталуына  әсер  еткен  дәлелдемелер  ретінде  пайдалануға  жол  беруге  болмайтын  іс  жүзіндегі  деректерді  сот  отырысында  зерттеу;

4) ҚІЖК-ң  415-бабының  үшінші  бөлігінде  көрсетілген  қылмыстық  іс  жүргізу  заңын  елеулі  түрде  бұзу  негіз  болып  табылады.
Апелляциялық  саты  сотталған  адам  онша  ауыр  емес  қылмыс  туралы  қылмыстық  заңды  қолдануға  және  жасалған  әрекеттің  дәрежеленуінің  өзгеруіне  сәйкес  жазаны  жеңілдетуге  құқылы.  Бұл   ретте,  апелляциялық  саты  неғұрлым  ауыр  қылмыс  туралы  қылмыстық  заңды  қолдануға  немесе  тағайындалған  жазаны  ауырлатуға  құқылы  емес.
Қылмыстық  іс  жүргізу  заңының  прокурордың,  жәбірленушінің  немесе  оның  өкілінің  дәлелдемелерді  ұсыну  құқығын  шектеген  бұзушылық  жағдайларын  қоспағанда,  алқабилер  қатысқан  соттың  ақтау  үкімі  апелляциялық  сатыда  күшін  жоймауға  тиіс.    

Алқабилер  қатысқан   соттың  заңды  күшіне  енген  үкімдері  мен  қаулыларын  қадағалау  тәртібімен  қайта  қарау        (ҚІЖК  576-бап). Алқабилер  қатысқан   соттың  заңды  күшіне  енген  үкімдері  мен  қаулыларын  қайта  қарауға  сот  тергеуі  немесе  сот  талқылауы  кезінде  жіберілген  конституциялық  құқық  бұзушылықтар  мен  азаматтардың   бостандығы  немесе  дұрыс  қолданылмаған  заңдар  негіз  бола  алады:
-  кінәсіз  соттауға;
  -орташа  немес  аса  ауыр  қылмыс  жасады  деп  айыпталған  адамға  қатысты  ақтау  үкімін  негізсіз  шығаруға  немесе  істі  негізсіз  қысқартуға;                              
- жәбірленушінінің  сот  арқылы  қорғалу  құқығынан  айыру;
- сот  тағайындаған  жазаның  қылмыстың  ауырлығы  мен  сотталған  адамның  жек  басына  сай  келмеуі.

Соттың  заң  күшіне  енген  актілері  қайта  қаралуға  жатады,  егер:
- сот  актісі  мемлекеттік  немесе  қоғамдық  мүдделерді,  мемлекет  қауіпсіздігін     қозғаса  не  адамдардың  өмірі,  денсаулығы  үшін  орны  толмас  салдарларға  әкеп  соқтыруы  мүмкін  болса;
- адам  өлім  жазасына  сотталған  үкім  апелляциялық  қарау  нысанасы  болмаса,  қайта  қаралады.
өлім  жазасы  туралы  заңды  күшіне  енген  үкімдер  де  өлім  жазасын  орындауға  мораторийдің  күші  жойылғаннан  кейін  қайта  қаралуы  мүмкін.
Айыптау  үкімі  мен  қаулыны  қадағалау  тәртібімен  қайта  қарауға   мынадай  жағдайларда  жол  берілмейді;                                                                
-неғұрлым  ауыр  қылмысты  қолдану  қажеттігіне  байланысты  жазаның  жеңілдігіне  қарай;   
  -немесе  сотталған  адамның  жағдайын  нашарлатуға  соқтыратын  жағдайлар;
-соттың  ақтау  үкімін  не  қылмыстық  істі  қысқарту   (ҚІЖК   577-бап).

Жоғарыда  сөз  болған  жағдайлар  алқабилер  қатысқан  сот  шешімін  қайта  қарауға  негіз  болады.                                                                                                                              

Алқабилердің  қатысуымен  қаралатын  сот  Қазақстан  Республикасының  қылмыстық  іс  жүргізудің  жаңа  системасы  болып  табылады,  онда қоғамның  қажет  және  талап  еткені демократизм принципі негізінде  жүзеге  асырылады.  

 Сот  алқабилерінің  қызметке  кіріскеніне  аз  уақыт  болғанына  қарамастан  сот  тәжірибесінің  алқабилермен  қарастыруына,   істі  тәртіп  бойынша  жүргізуге  әртүрлі  қиыншылықтар  мен жаңа  заңда  орнықпаған  заңдар әсер  етеді.   

Д. Кисикованың  Құқықтық  газеттің  2007 жылғы  3мамырында  жарық  көрген  «Алқабилердің  қатысуымен  болатын  сот жүргізу  процесінің мәселелері»  атты  мақаласында  автор  алқабилердің  қатысуымен болатын  соттағы  мәселелер  жөнінде  өз  пікірін  нақты  көрсеткен. Автордың  пікірімен  келісуге  болады  және  оқырманның  назарын  төменде   көрсетілетін,  заң  рұқсатымен   тез  арада  шешуі  керек. 

1. Әрекет  етіп  отырған  қылмыстық  іс  жүргізу  Кодексіне  байланысты  алқабиге  кандидат  орташа  айлық  алатын  адамдар  тізіміне  кіргізілмеген.  Заңда  тек  алқабилерге  сотта  болғаны  үшін  мемлекет  атынан  төленетін  жұмыс  жалақысы  жөнінде  ғана  айтылған.   Бұл жер  тек  болашақта  заңда  алқабиге  кандидаттарға  соттың  талабы  бойынша  таңдауға  кедергі  болады.   Барлық  кандидаттар  өз  қаражатына  (барып  қайту  жолы,  күндік  жататын  орны)  соттың  шақыруы  бойынша  алқабиге  кандидаттарды  таңдау  процедурасына  келуге  келісім  бермейді. 
2. Сот  алқабилері  құрамына  заң  бойынша  екінші  сот төрешісі  кіреді,  ол  сот  сұрақтарының  құрылуы  мен  заңды  талқылауда  ғана  қатысады, және   басқа  заңды  өкілеттілікке  ие  емес.Сот  процесінде  оның  қызметі  шектеулі.  Негізінде  екінші  сотты  қызметінен  мүлдем  босату  керек,  немесе  оны  қосалқы  сот  ретінде  қойып,  алқабилер  санын  он  екі  адамға  жеткізу  керек.  Сонымен  алқабилердің  құрамын  құраудың  басқа  да  түрі,  онда  төрағалық  етуші  және    екі   қосалқымен  қосқанда  сегіз  немесе  тоғыз  алқабиден  тұруы  керек.

3. Алқабилерге  қарасты  төрағаның  сөзі сот  отырысы  залында  емес төрағалық  етушінің  қайта  қарауын  түсіндіруі үшін   біздің  ойымызша  кеңесу  бөлмесінде  айтуы  керек. 

4. Қылмыстық  заң  мазмұны  сотталушының  айыпталып  отырған  әрекеті  бойынша  жауаптылықты қарастыратынын,  кеңесу  тәртібін  түсіндіруі, негізгі  және  жалпы  сұрақтар  бойынша  үкім  шығару  бюллетендерін  толтыру  сияқты  мәселелерді хабарламауы  керек,  себебі  айыптау   мазмұны  сот  ісін  жүргізу  принциптеріне  және  бәсекелестікке  және  тараптардың  теңдіктеріне  қарсы.             

 5. қылмыстық  заң  мазмұндағы  хабарлама  да  сот  алқабилерінің   қатысуымен  болатын  іске  қарсы.        
  6. кеңесуді  және  дауыс  беруді  сот  отырысы  залында  емес  кеңесу  бөлмесінде алқабилерден  сол  іс  бойынша  түсінік  алуы  арқылы жүргізуі  керек.

 7. Заң  сот  жарыссөзін  екі  бөлімге  бөледі.  Бірінші  болып  мемлекеттік  айыптаушы,  жәбірленуші  және  сотталушы   алқабилердің  алдында  өздерінің  дәлелденген  немесе  дәлелденбеген  айыптауға  өздерінің  таным  түсініктерін  береді.  Екіншісі,  мемлекеттік  айыптаушы, жәбірленуші  және  азаматтық  талапкер  мен  азаматтық  жауапкер,  олардың  өкілдерінің,                       қорғаушы  және  сотталушының  сөздерінен  тұрады,  онда  олар  сотталушының  іс-әрекетін,  жаза  тағайындауды  алқабилердің  жоқ  кезінде  шешіледі.

Сот  жарыссөзін  екіге  бөлудің  керекгі  жоқ.  Бірінші  бөлімде  мемлекеттік  айыптаушы,  жәбірленуші,  сотталушы,  азаматтық  талапкер,  азаматтық  жауапкер  және  олардың  өкілдері  сөйлеуі  керек,  бірақ  сотталушының  кінәлілігі  дәлелденген  немесе  дәлелденбегені  туралы  сұрақтар  қозғалмауы  тиіс.  Бұл  сұрақтарды  сот төрешісі  алқабилермен  бірге  кеңесу  бөлмесінде  айыпты  немесе  айыпсыз  деп  танып  шешім  шығаруы  керек.
Сонымен,  жоғарыда  айтылғандардан  алқабилердің  қатысуымен  болатын  сот  процесінің  мәселелері  құқықтанушылар  мен    тәжірибелік  жұмыс  жасайтындардың  заңды  негізде  мұқият  жұмыс  жасауын  талап  етеді.             

Қылмыстық іс жүргізу пәні бойынша тест сұрақтары:

(Тесте сурақтың бірінші тармактағы жуап дурыс)

1. Қылмыстық іс жүргізу – бұл:
1) қылмысқа қарсы күресті жүзеге асыратын мемлекеттік органдардың қызметі

2) басқару нысаны

3) атқарушы органдардың қызметі

4) өкілдік органдардың қызметі

5) қылмыстық атқару процесі 

2. Қылмыстық іс жүргізу неше кезеңнен тұрады?

1) 7

2) 3

3) 4

4) 5

5) 6

3. Қылмыстық іс жүргізушілік қызмет қандай заңдармен реттеледі?

1) қылмыстық іс жүргізу заңдарымен

2) қылмыстық заңдармен

3) азаматтық заңдармен

4) азаматтық іс жүргізу заңдарымен

5) конституциялық заңдармен

4. Қылмыстық іс жүргізудің субъектілері болып табылады:

1) сот, прокуратура, анықтама және тергеу органдары
2) кәсіпорындар, ұйымдар және мекемелер

3) бұқаралық ақпарат құралдары

4) қоғамдық ұйымдар

5) барлық мемлекеттік органдар

5. Қылмыстық іс жүргізудің субъектілері неше топқа бөлінеді?

1) 4

2) 7

3) 5

4) 2

5) 3

6. Қылмыстық сот өндірісінде анықталатын шындықтың сипаты:

1) объективтік

2) субъективтік

3) құқықтық

4) жалған

5) қоғамдық

7. Қандай лауазымды тұлға қадағалаушы болып табылады?

1) прокурор

2) ІІБ бастығы

3) тергеуші

4) аудан әкімі

5) ҚР Әділет министрі

8. ҚР ҚІЖК 117-бабына сәйкес, қылмыстың оқиғасы болып табылады:

1) қылмыстың жасалған уақыты, орны, тәсілі және өзге де жағдайлары

2) қылмыс құралы

3) көлік құралдары

4) адамдар

5) қылмыскер

9. Қай тергеу әрекетін қылмыстық істі қозғағанға дейін жүргізуге болады?

1) оқиға болған жерді қарау

2) жауап алу

3) көрсетулерді тексеру

4) тергеу сараптамасы

5) істі сотқа дайындау

10. Дәлелдемелердің қайнар көздері болып табылады: 

1) куәлардың көрсетулері және т.б.

2) азық-түліктер

3) жер қойнауы 

4) ауа

5) мемлекеттік органдардың құжаттары

11. Қандай іс жүргізушілік құжат қылмыстық істі қозғағанға дейін толтырылады?

1) оқиға болған жерді қарау хаттамасы 

2) айыптау қорытындысы 

3) айып тағу қағазы 

4) қылмыстық істі сотқа беру туралы қаулы

5) тергеу сараптамасының қорытындысы 

12. ҚР ҚІЖК бұлтартпау шаралараның (пресечение) неше түрін көздейді?

1) 7

2) 3

3) 5

4) 10

5) 4

13. Қандай тұлғаларға қамауға алу сияқты бұлтартпау шарасын қолдануға болмайды?

1) судьяға
2) министрге 

3) прокурорға

4) жүкті әйелдерге

5) тергеушіге
14. Айыпталушыға немесе сезіктіге бір мезетте екі немесе одан да көп бұлтартпау шарасын қолдануға бола ма?

1) жоқ 

2) иә

3) бұлтартпау шарасының түріне қарай қолдануға болады

4) ерекше жағдайларда қолдануға болады

5) тиісті лауазымды тұлғаның келісімімен қолдануға болады

15. Сезіктінің қылмыс жасамағанын дәлелдейтін жағдай:

1) алиби

2) төлқұжат 

3) анықтама 

4) куәлік

5) бұйрық

16. Іс бойынша анықтауға жататын жағдайларды дәлелдеу міндеті кімге жүктелген?

1) іс бойынша өндіріс жүргізетін органдарға

2) нотариусқа 

3) қорғаушыға

4) сарапшыға

5) криминалитке

17. Бұлтартпау шарасының күші қашан тоқтатылады?

1) үкімнің заңды күшіне енген сәттен бастап

2) қылмыстық істі сотқа жіберген сәтт бастап

3) қылмыстық істің тергелет органына жіберілген сәттен бастап

4) қылмыстық істі терге аумағы бойынша жіберген сәттен бастап

5) істі екінші инстанцияда қайта қарау басталған сәттен бастап

18. Азаматтардың құқыққабілеттілікке иелену жасы:

1) туылған сәттен

2) кәмелеттік жасқа толған сәттен

3) 14 жасқа толған сәттен

4) 21 жасқа толған сәттен

5) 25 жасқа толған сәттен

19. Жеке айыпкер ретінде кім танылады?

1) жеке айып бойынша сотқа шағым берген және сотта айыпталушы қолдайтын тұлға

2) сотқа арыз берген тұлға

3) сотқа талап-арыз берген тұлға

4) сотқа қайта  талап-арыз берген тұлға

5) сотқа сарапшы ретінде қатысқан тұлға

20. Айғақ ретінде кемінде неше тұлға болуы керек?

1) екіден кем емес
2) біреу

3) үштен кем емес

4) төрттен кем емес

5) бестен кем емес
21. Тұлғаны жәбірленуші немесе азаматтық тұлға ретінде тану үшін тергеуші қандай іс жүргізуші құжат шығарады?

1) қаулы

2) хаттама

3) анықатам

4) жарғы

5) ұйғарым

22. Тұлға қылмыс жасағаны үшін айыпталушы деп саналады:

1) үкім заңды күшіне енген сәтте

2) тұлғаға айып тағылған сәтте

3) үкім шығарылған сәтте

4) айыпталушы тұлғаны сотқа берген сәтте

5) тұлға өзі мойындаған сәтте 

23. Қандай айыптау ісі бойынша бітімгершілік келісімге келуге болады?

1) жеке және жеке жариялы айыптау істері бойынша

2) жеке айыптау істері бойынша

3) жеке жариялы айыптау істері бойынша

4) жариялы айыптау істері бойынша

5) кез келген іс бойынша

24. Қандай тергеу әрекетіне қатысты прокурор санкция береді?
1) эксгумация

2) айыпталушыдан жауап алу

3) алу
4) тергеу эксперименті

5) оқиға болған жерді қарау

25. Жедел іздестіру шараларын жүзеге асырады:

1) қылмыстық іздестіру қызметкері

2) прокурор

3) қорғаушы

4) судья

5) сарапшы

26. Алдын ала тергеу әрекетінің жалпы мерзімі:

1) 2 ай

2) 1 ай

3) 3 ай 

4) 1,5 ай

5) 10 күн

27.Қазіргі кездегі қылмыстық заң бойынша қылмыс істегені үшін сезікті ретінде ұсталған тұлғаға қорғану құқығы беріледі:

1) ұсталған сәттен бастап

2) айыпталушы ретінде танылған сәттен бастап

3) тергеу кезеңінде

4) қылмыстық істің аяқталуымен танысқан сәттен бастап

5) сот рұқсат еткен сәттен бастап

28 Куә ретінде жауап алуға тартылмайды:

1) діни қызметкер - өзіне сеніп сыр айтқан тұлғаға қатысты 

2) сезіктінің туыстары 

3) айыпталушының жақын таныстары

4) сезіктінің достары

5) сезіктінің көршілері

29.Сот приставы кім болып табылады?

1) лауазымды тұлға

2) мемлекеттік қызметші

3) жұмысшы

4) техникалық жұмысшы

5) күзетші

30. ҚР ҚІЖК қашан күшіне енді?

1) 1998 ж. 1 қаңтар

2) 1999 ж. 15 ақпан

3) 1997 ж. 20 желтоқсан

4) 1997 ж. 30 наурыз

31.Эксгумация дегеніміз:

1) мәйітті көмген жерінен алу

2) мәйітке сот-медициналық сараптама жасау

3) мәйітті оқиға болған жерде қарау

4) мәйітті куәландыру

5) мәйітті бір жерден екінші жерге көму

32. Айыптау қорытындысы неше бөлімнен тұрады?

1) 3

2) 4

3) 2

4) 5

5) 6

33. Алдын ала тергеу аяқталған соң іс кімге жіберіледі?

1) прокурорға

2) судьяға

3) қорғаушықа 

4) әділет органдарына

5) нотариусқа

34 Қылмыстық істі қарау кезіндегі соттың құрамы неше судьядан тұрады?

1) 1

2) 2

3) 3

4) 4

5) 5

35. Сот талқылауындағы мемлекеттік айыптаушы:

1) прокурор

2) қорғаушы

3) судья 

4) тергеуші

5) сарапшы

36. Үкім неше бөлімнен тұрады?

1) 2

2) 3

3) 5
4) 6

5) 4

37. Іздеуге санкцияны кім береді?

1) прокурор

2) сот

3) полиция бастығы

4) тергеуші

5) әділет органдары

38. Оқиға болған жерде көрсетулерді тексерудің мақсаты:

1) көрсетулерді тексеру дәлелдемелерді бекіту

2) оқиға болған жерді қарау

3) сараптама жүргізу

4) тану жүргізу

5) куәландыру

39.Соттағы жарыссөздер дегенміз:

1) сотқа қатысушылардың ретімен сөйлеуі

2) судьяның істі қосымша тергеуге жіберуі

3) сот шығындары

4) судьяның сөзді жәбірленушінің өкіліне беруі

5) прокурор мен судьяның сөз сөйлеуі

40. Соттың үкімі мен шешіміне кім наразылық бере алады?

1) прокурор

2) іс жүргізуге қатысушы кез келген тұлға

3) қорғаушы

4) жәбірленуші

5) айыпталушы

41. Соттың үкімін кім орындайды?

1) сот орындаушысы
2) сот приставы

3) судья
4) сот хатшысы

5) сарапшы

42. Экстрадиция дегеніміз:

1) қылмыскерді өз мемлекетіне беру

2) прокурордың ұстауы

3) соттың ұстауы 

4) лауазымды тұлғаны ұстау

5) сот сараптамасын жүргізу

43. ҚР ҚІЖК неше бөлімнен тұрады?

1) 12

2) 14

3) 16

4) 20

5) 5

44. Бірінші инстанция соты бұл:

1) істі мәні бойынша қарайтын қарайтын сот

2) тек қылмыстық істерді қарайтын сот

3) тек азаматтық істерді қарайтын сот

4) тек шаруашылық істерді қарайтын сот

5) аудандық соттар

45.Апелляциялық инстанция соты дегеніміз:

1) заңды күшіне енбеген үкімдерге байланысты апелляциялық шағым бойынша істі қарайтын сот

2) заңды күшіне енген үкімдерге байланысты апелляциялық шағым бойынша істі қарайтын сот

3) жаңадан ашылған мән-жайлар бойынша істі қарайтын сот

4) кез келген сот

5) облыстық соттар

46. Қадағалау инстанциясы дегеніміз:

1) заңды күшіне енген сот шешімдеріне байланысты шағым бойынша істі қадағалау тәртібінде қарайтын сот

2) істі мәні бойынша қарайтын қарайтын сот

3) заңды күшіне енбеген сот шешімдеріне байланысты шағым бойынша істі қадағалау тәртібінде қарайтын сот

4) арнайы қадағалауды жүзеге асыратын арнайы мекеме

5) қалалық соттар

47.Басты сот талқылауы дегеніміз:
1) бірінші инстанция сотының қылмыстық істі мәні бойынша қарауы

2) апелляциялық инстанция сотының қылмыстық істі мәні бойынша қарауы

3) қадағалау инстанция сотының қылмыстық істі мәні бойынша қарауы

4) қылмыстық істі алқалық түрде қарау

5) сотқа барлық тұлғалардың қатысуы

48. Хаттама дегеніміз:

1) іс жүргізу әрекеттері көрініс табатын іс жүргізушілік құжат

2) құқық нормаларын реттейтін заң шығару актісі

3) лауазымды тұлға қабылдайтын нормативтік құжат

4) мемлекеттік органның қорытынды шешімі

5) тергеушінің анықтамасы

49. ҚР-да сот әділдігін кім жүзеге асырады?

1) сот
2) прокурор

3) ҚР Президенті

4) Парламент

5) ҚР Жоғарғы Соты

50. Өлімнің себептерін және денеге келтірілген зақымдардың дәрежесін анықтау үшін белгіленеді:

1) сот-медициналық сараптама
2) биологиялық сараптама

3) химиялық сараптама

4) куәландыру

5) техникалық сараптама
51. Тұлғаның есі дұрыстығы туралы мәселені шешу үшін тағайындалады:

1) сот-психиатриялық сараптамасы

2) биологиялық сараптама
3) химиялық сараптама

4) куәландыру

5) сот-психологиялық сараптама

52. Қылмыстық заңдарға сәйкес анықтама органдары болып табылады:

1) полиция, әскери бөлімдердің командирлері және т.б.

2) салық полициясы

3) балық қорғау инспекциясы
4) прокуратура

5) кез келген органдар

53. Қандай сәттен бастап қорғаушы қылмыстық іс жүргізуге қатысуға құқылы?

1) ордер алған сәттен бастап

2) шақырылған сәттен бастап

3) кез келген сәттен бастап

4) қылмыстық іс жүргізуші органның шешімі бойынша

5) іс қозғалған сәттен бастап

54. Қадағалау функциясын кім жүзеге асырады?

1) прокурор
2) тергеуші 

3) сот

4) атқарушы билік органдары

55. Қылмыстық іс жүргізу қызметі қандай нысанда жүзеге асырылады?

1) қылмыстық іс жүргізу қатынасында

2) азаматтық құқықтық қатынаста

3) әкімшілік құқықтық қатынаста

4) еңбек қатынасында

5) жер құқықтық қатынаста

56. Айыпталушы болып табылады:

1) қылмыс жасады деп сезікті ретінде ұсталынған немесе айп тағу бойынша бұлтартпау шарасы қолданылған тұлға

2) қылмыс жасаған жерде ұсталынған тұлға

3) істің аяғына мүдделі тұлға

4) бұрын сотталған тұлға

5) соттылығы бар тұлға

57. Айыпталушы дегеніміз:

1) жасалынған қылмыс бойынша айып тағылған тұлға

2) жәбірленуші айыптап отырған тұлға

3) жасалынған қылмыс бойынша сезікті ретінде танылған тұлға

4) айыпты ретінде жауап алынған тұлға

5) сезікті ретінде жауап алынған тұлға

58. Сот тергеуі немен басталады?

1) айыптаушының айыптың мәнін айтудан

2) прокурордың қаулысынан

3) соттың қаулысынан

4) сот талқылауының хаттамасынан

5) сот шығарған шешімімен

59. Медициналық сипаттағы мәжбүрлеу шаралары кімге қатысты қолданылады?

1) есі дұрыс емес деп танылғандарға
2) наркомандарға

3) ауыр сырқатттың басқа да түрлерімен ауырған тұлғаларға

4) маскүнемдерге

5) кәмелетке толмағандарға

60. Жаңадан ашылған мән-жайлар бойынша іс қозғау өкілеттігі кімге берілген?

1) прокурорға

2) анықтаушыға

3) жол полициясы инспекторына
4) ІІБ басшысына

5) нотариуске

61. Қадағалау ісі бойынша наразылықты береді:

1) прокурор 

2) тергеуші

3) қорғаушы 

4) акім

5) депутат

62. Соттан қылмыстық істі тексеру мақсатында талап етуге құқылы:

1) прокурор, судья
2) тергеуші, анықтаушы

3) қорғаушы
4) салық инспекторы

5) сарапшы

63. Қылмыстық іс жүргізудің соңғы сатысы:

1) үкімді орындау

2) сот тергеуі

3) сот жарыссөзі

4) сот талқылауының дайындау бөлімі

5) істі қозғау

64. Жеке шағымдар мен наразылықтар қанша тәулік ішінде берілуі тиіс?

1) 10

2) 5

3) 7

4) 3

5) 1

65. Қандай жағдайда сот жеке ұйғарым шығарады?

1) кәсіпорын немесе мекеменің жұмысында кемшіліктер жағдайда

2) іс қаралуы мүмкін емес жағдайда

3) соттың қарауы бойынша

4) іс сотқа түспеген жағдайда

5) қылмыстық іс көрнеу жасырылған жағдайда

66. Сайысушылық қағидасы сотта қандай тараптардың қатысуымен жүзеге асырылады?

1) айыптау және қорғаудың

2) оқытушы мен оқушының

3) жәбірленуші мен оның өкілінің

4) сот орындаушысы мен сот хатшысының

5) прокурор мен тергеушінің

67. Бір қылмыс үшін екі рет іс қозғалуы мүмкін ба?

1) жоқ

2) мүмкін

3) кейбір жағдайда

4) ішінара

5) әр қашанда қозғалады

68. Үзіліссіз жауап алудың ұзақығы:

1) 4 сағат

2) 1 сағат

3) 3 сағат

4) шексіз

5) 5 сағат

69. Алдын ала терге әрекеттерінің жалпы мерзімі:

1) 2 ай

2) 1 ай

3) 3 ай

4) 10 тәулік

5) 15 тәулік

70. Қылмыстың белгілері анықталған жағдайдағы қылмыстық іс жүргізудің ең алғашқы сатысы:

1) қылмыстық істі қозғау

2) сот талқылауы

3) үкімді орындау

4) апелляциалық өндіріс

5) касациалық өндіріс

71. Сот әділдігін жүзеге асыратын орган:

1) сот

2) прокуратура

3) тергеу

4) адвокатура

5) нотариат

72. Кім және қалай жүзеге асыруына байланысты айыптау қанша бөлімнен тұрады?

1) 3

2) 4

3) 2

4) 5

5) 6

73. Тек сот органдарымен жүзеге асырылатын маңызды қылмыстық іс жүргізу функциясы:

1) сот әділдігі

2) алдын ала тергеу

3) сот жарыссөзі

4) сот талқылауы

5) қорғау

74. Тағылған айыпты жоққа шығару және айыпталушының кінәсіздігін дәлелдеу немесе жауапкершілікті жеңілдетуге бағытталған іс жүргізу әрекеті:

1) қорғау

2) қылмыстық ізге түсу

3) сот жарыссөзі

4) апелляциалық өндіріс

5) касациалық өндіріс

75. Айыпталушы мен оның қорғаушысына терге барысында қандай құқықтар берілген?

1) шағым жасау

2) ультиматум

3) сұраныс жасау

4) наразылық жасау

5) бұйыру

76. Қылмыстық іс бойынша дәлелдеу пәні болып табылады:

1) қылмыстық іс бойынша дәлелдеуге жататын мән-жайлар

2) қылмыстар жиынтығы

3) қылмыс қаруы

4) іс жүргізуге қатысушылар

5) қылмыстың құралы

77. Алғашқы көзден алынған дәлелдемелер қалай аталады?

1) алғашқы

2) айптаушы

3) ақтаушы

4) туынды

5) қосымша

78. Дәлелдеу үрдісінің қорытынды кезеңі болып табылады?

1) дәлелдемелерді бағалау

2) дәлелдемелерді тексеру

3) дәлелдемелерді жинау

4) дәлелдемелерді зерттеу

5) дәлелдемелерді бақылау

79. Сот-медициналық сараптаманы міндетті тағайындау жағдайлары:

1) өлімді және дене жарақаттарының ауырлық дәрежесін анықтау жағдайы

2) барлық жағдайда

3) жалпы денсаулық жағдайын анықтау кезінде

4) есі дұрыстығын анықтау жағдайы

5) әйелдің аяғы ауырлығын анықтау жағдайы

80. Қылмыстың объективтік жақтары:

1) әрекет және әрекетсіздіктер

2) жынысы, жасы, ұлты

3) кінә, мақсат, ниет

4) жеке тұлға

5) мақсат пен ниет

81. Адамның ішкі психикалық жақтарын сипаттайтын белгілер жиынтығы:

1) қылмыстың субъективтік жағы

2) қылмыстың объективтік жағы

3) қылмыстың субъектісі

4) қылмыстың объектісі

5) қылмыстың пәні

82. Қылмыстың субъективтік жағын сипаттайтын белгілері:

1) кінә, мақсат, ниет

2) әрекет

3) қылмыстың болған уақыты, жағдай

4) жынысы, есі дұрыстығы

5) қылмыстың құралы, тәсілі

83. ҚР қылмыстық заңдарының күшінің кеістікте таралуы қандай қағидалармен анықталады?

1) аумақтық, азаматтық

2) сайысушылық

3) жариялық

4) жаппай жүргізушілік

5) заңдылық

84. Мемлекеттік шекара қалай анықталады?

1) халықаралық келісімдермен

2) нормативтік актілермен

3) заңға сәйкес актілермен

4) облыс әкімдерінің бұйрықтары мен ұйғарымдарымен

5) Президенттің Жарлығымен

85. Қылмыстық заңдар кімдерге қатысты қолданылмайды?

1) дипломатиялық иммунитетке иеленген тұлғаларға қатысты

2) судьға

3) прокурорға

4) аудармашы мен сарапшыға

5) тергеушіге

86. Минск қаласындағы «ТМД мемлекеттер арасында азаматтық, қылмыстық, отбасылық істер бойынша құқықтық қатынастар және құқықтық жәрдемдесу туралы» конвенциясы қай жылы қабылданды?

1) 22.01.1993ж.

2)20.02.1994ж.

3) 15.10.1995ж.

4) 11.09.1997ж.

5) 12.03.1995ж.

87. Қылмыскерлерді беру тәртібі реттеледі:

1) ҚР ҚІЖК және халықаралық шарттармен

2) ҚР Қылмыстық кодекспен

3) ҚР Азаматтық кодекспен

4) тұрғын үй және отбасы кодексімен

5) мемлекет ішіндегі барлық заңдармен

88. ҚР Конституциясына сәйкес аса ауыр қылмыстардың бірі:

1) мемлекетке сатқындық

2) диверсия

3) лаңкестік әрекет

4) опасыздық

5) ұрлық жасау

89. Қылмыстық іс бойынша заттай дәлелдемелердің тағдырын қандай лауазымды тұлға шешед?

1) судья 
2) прокурор

3) тергеуші

4) полиция бастығы

5) ҚР Әділет министрі

90. Заттай дәлелдемелер:

1) жанама дәлелдемелер

2) тікелей дәлелдемелер

3) дәлелдемелер емес

4) ешбір рөл ойнамайды

5) тура дәлелдемелер
91. Мемлекеттік биліктің ел ішіндегі үстемдігі мен оның сыртқы саяси саладағы тәуелсіздігі қалай сипатталады?

1) егемендік
2) монархия

3) деспотия

4) шексіз монархия

5) республика
92. Бұлтарпау шаралары қандай кезде қолданылады?

1) қылмыстық іс қозғалған соң

2) сезіктіні ұстаған соң

3) айып тағылған соң

4) қылмыстық істі сотқа жіберген соң

5) қылмыстық істі қозғамай-ақ қолдануға болады

93. Аса жеңіл бұлтартпау шарасы:

1) ешқайда кетпеу туралы қолхат

2) үйге қамау

3) кепілдік

4) жеке кепіл болу

5) айыппұл төлеу

94. Әскери бөлімнің басшылығының бақылауы сияқты бұлтартпау шарасы қандай айыпталушылар мен сезіктілерге ғана қолданылады? 

1) әскери қызметшілерге

2) кәмелетке толмағандарға

3) әскери емес қызметшілерге

4) кез келген азаматтарға

5) жоғарғы шенді әскери қызметшілерге

95. Қамауға алу және қамауда ұстау қандай жағдайда жүргізіледі?

1) сот шешімі бойынша

2) прокурор қаулысы бойынша

3) тергеушінің анықтамасы бойынша 

4) ІІБ бастығының шешімі бойынша

5) әділет органдарының рұқсаты бойынша

96. Сезікті тұлғаларды алдын ала қамау орны:

1) тергеу изоляторы
2) демалу бөлмесі

3) аурахана

4) поликлиника

5) арнайы бөлме

97. Қылмыстық істер бойынша қылмыстарды тергеу кезінде қамауға алу неше айдан аспауы тиіс?

1) 2 айдан

2) 1 айдан

3) 3 айдан

4) 4 айдан

5) 5 айдан

98. Заңмен белгіленген қамауға алудың 2 ай мерзімін кім ұзарта алады?

1) прокурор
2) судья 

3) тергеуші

4) анықтамашы

5) ҚР Әділет министрі
99. Қандай жағдайларда бұлтартпау шарасы тоқтатылады?

1) қылмыстық іс тоқтатылғанда

2) іздеуге жарияланғанда

3) айыпталушы қашып кеткен жағдайда

4) өз кінәсін мойындап келген жағдайда

5) прокурордың рұқсатымен
100. Қылмыстық істі сот қарағанға дейін айыпталушының ісін кім қарайды?

1) прокурор

2) тергеуші

3) анықтамашы

4) қорғаушы

5) сарапшы

